
Lub Npe:

Qhov Chaw Tshaj Tawm txoj Moo Zoo thiab tej Hnub Ua Tub Txib:

Tej Thaj Chaw:

Cov Khub lub Npe:

Cov Neeg uas tau Ua Kev Cai Raus Dej thiab tau Txais Kev Pom Zoo tej Npe thiab
Chaw Nyob:

• Koj lub hom phiaj yog coj tib neeg los rau Khetos.
• Pab cov neeg npaj siab kom lawv yuav tsim nyog los ua kev cai raus dej

raws li phau Lus Qhuab Qhia thiab Kev Khi Lus 20:37 tau qhia thiab raws
li cov lus nug ntawm kev xam phaj rau kev cai raus dej.

• Thov Vajtswv rau koj tus kheej thiab rau lwm tus tsis tu ncua.
• Vam khom rau tus Ntsuj Plig qhia koj mus qhov twg, ua tej yam twg, thiab

hais dab tsi.
• Ua raws nraim li tag nrho cov kev cai ua tub txib.
• Kawm koj qhov chaw tshaj tawm txoj moo zoo hom lus txhua hnub.

• Npaj rau txhua hnub thiab saib ntsoov rau tej cim tseem ceeb.
• Ua hauj lwm kom zoo tas ib hnub rau txhua hnub.

• Nug txhua leej txhua tus puas muaj referral!
• Qhia thaum koj nrhiav neeg, thiab nrhiav neeg thaum koj qhia.

• Nyeem Phau Ntawv Maumoos nrog cov neeg uas koj qhia.
• Qhia tib neeg hais tias ib txoj kev tseem ceeb thiaj paub tias Yauxej Xamiv

yog Vajtswv ib tug yaj saub yog kev nyeem thiab thov Vajtswv txog Phau
Ntawv Maumoos.

• Nrog txhua tus neeg kawm txoj moo zoo tham txhua hnub.
• Ua tim khawv tsis tu ncua.
• Cia li muaj ib tug mej zeej nrog koj nyob txhua zaus koj qhia ib zaj lus qhia.
• Teem ib hnub thiab lub sij hawm rau lwm zaj lus qhia tom ntej txhua zaus.
• Caw txhua tus neeg kawm txoj moo zoo rau tej kev sib ntsib muab neeg ua

kev cai raus dej.
• Tom qab qhia txhua zaj lus qhia, muab ib yam dab tsi rau cov neeg kawm

txoj moo zoo nyeem thiab xav txog kom npaj rau lwm zaj lus qhia tom ntej.

• Ua hauj lwm pab cov mej zeej thiab ua hauj lwm nrog pawg ntseeg cov
thawj coj kom nrog lawv sib raug zoo.

• Pab pawg ntseeg cov thawj coj ua tej yam kom saib xyuas cov ntseeg thiab
muaj siab ntseeg.

• Pab txhua leej txhua tus koj qhia kom lawv cog lus uas ua rau lawv hloov
siab lees txim thiab ua rau lawv txoj kev ntseeg tus Cawm Seej muaj zog.

• Cia li hlub tus Tswv thiab ua hauj lwm pab Nws kom zoo npaum li koj ua tau.

Thawj Pawg Thawj Tswj Hwm Tsab Xov

Nyob Zoo tus Tub Txib:

Peb qhuas koj vim koj muaj lub cib fim zoo uas koj los ua ib tug tub txib.

Yeej tsis muaj txoj hauj lwm tseem ceeb npaum li txoj no, thiab tsis muaj

txoj hauj lwm uas yuav ua kom koj zoo siab tshaj txoj no.

Qhia Kuv txoj Moo Zoo lub hom phiaj yog kom pab koj npaj tau zoo,

kom koj loj hlob ntawm sab ntsuj plig ua tub txib, thiab kom koj ua ib tug

kws qhia zoo. Peb ntuas koj kom koj siv phau ntawv no txhua hnub thaum

koj kawm ntawv koj tus kheej thiab nrog koj tus khub, thiab hauv koj koog

chaw tej kev sib ntsib thiab thaj chaw tej lub rooj sab laj. Cia li kawm cov

vaj lug kub uas tau sau cia hauv phau ntawv no thiab kawm cov lus qhuab

qhia thiab tej ntsiab cai.

Peb hais kom koj haj yam rau siab pab peb Leej Txiv Nyob Saum Ntuj ua

Nws txoj hauj lwm uas muaj yeeb koob. Txhua tus tub txib muaj ib lub luag

hauj lwm tseem ceeb pab coj tau txoj kev tsis txawj tuag thiab txoj sia

nyob mus ib txhis los rau noob neej (saib Mauxes 1:39).

Tus Tswv yuav muab lub nqi zog thiab yuav foom koob hmoov rau koj

thaum koj ua hauj lwm rau Nws nrog lub siab mos siab muag thiab nrog

lub siab xav thov Nws. Koj yuav muaj kev zoo siab tshaj yav dhau los

thaum koj ua hauj lwm rau Nws cov me nyuam.

Thawj Pawg Thawj Tswj Hwm

v





Qhia tus uas Nyeem Phau Ntawv No

Zaj Lus Qhia tus uas Nyeem
Phau Ntawv No: Kuv Yuav Siv Phau
Ntawv Qhia Kuv txoj Moo Zoo no
Kom Zoo Li Cas?

Qhia Kuv txoj Moo Zoo

Siv Qhia Kuv txoj Moo Zoo kom pab tau koj ua ib tug
tub txib. Koj yeej siv tau tag nrho lub sij hawm tseg
cia los kawm ob peb zaj lus xwb—los sis tag nrho ib
tshooj. Koj yeej kawm tau tej tshooj raws li tus txheej
txheem hauv phau ntawv no los sis kawm raws li
qhov uas yuav pab koj zoo dua. Qhov no yuav cia
kom koj kawm tej yam koj xav tau, thaum twg koj xav
tau thiab kawm raws li koj qhov chaw tshaj tawm txoj
moo zoo tus thawj tswj hwm qhia.

Txhua tshooj hauv Qhia Kuv txoj Moo Zoo yuav pab
koj ua kom tiav koj lub hom phiaj ua tub txib. Tiam
sis, thaum koj pib kawm tshooj 3, tej zaum koj yuav
pom tias tej tshooj ntawd txawv lawm. Feem ntau tej
tshooj hauv phau no hais rau koj. Tshooj 3 hais qhia
rau sawv daws. Koj yuav kawm cov lus qhuab qhia
hauv tshooj 3 (a) kom txhawb koj txoj kev paub txoj moo zoo thiab koj zaj lus tim khawv
thiab (b) kom koj qhia tau lwm tus neeg thiab npaj lawv los ua thiab ua raws li cov lus cog
tseg thiab tej kev khi lus.

Tej zaum tej lus qhuab qhia hauv lwm tej tshooj yuav pab koj qhia cov neeg kawm txoj
moo zoo thiab cov mej zeej tshiab. Piv xam li, tej zaum tshooj 4, “Kuv Yuav Ua Li Cas Thiaj
Paub thiab To Taub tus Ntsuj Plig?” yuav pab tau koj qhia cov neeg kawm txoj moo zoo
txog qhov uas lawv yuav tsum ua dab tsi kom lawv thiaj li muaj lus tim khawv los ntawm
tus Vaj Ntsuj Plig Dawb Huv lub hwj chim. Tej zaum tshooj 5, “Phau Ntawv Maumoos lub
Luag Hauj Lwm Yog Dab Tsi?” yuav pab koj kho tau cov neeg kawm txoj moo zoo tej kev
txhawj xeeb txog txoj kev nyeem Phau Ntawv Maumoos. Tej zaum tej tswv yim hauv tshooj
2, “Kuv Yuav Ua Li Cas thiaj Kawm Tau Kom Zoo thiab Npaj Qhia?” yuav pab tau cov neeg
hloov siab los ntseeg tshiab kawm tau ntxiv thaum lawv nyeem Phau Ntawv Maumoos.

Qhia Kuv txoj Moo Zoo qhia txog tej lub ntsiab ntawm cov tub txib txoj hauj lwm. Phau
no yuav tsis teb tag nrho koj tej lus nug los sis tej yam koj yuav ntsib tom ntej. Koj yuav
ua tau zoo yog koj ua raws li tus Ntsuj Plig hais, nrhiav cov vaj lug kub, ua raws li cov
lus txib, thiab nruab tej yam koj kawm tau rau koj lub neej.

Kawm tej tshooj no mus tas koj txoj kev ua tub txib. Xyaum ua raws li tej uas koj kawm
tau. Ntsuas seb koj ua hauj lwm zoo li cas. Cov tub txib uas mob siab npaj lawv tus kheej
txhua lub lim piam thiab rau siab ua kom lawv zoo dua yuav txais kev pab los ntawm tus
Vaj Ntsuj Plig Dawb Huv thiab pom tej koob hmoov nyob rau hauv lawv lub neej.

Cov Tub Txib tej Zaj Lus Qhia
Koj qhia tau tej zaj lus qhia raws li txoj kev uas koj pom hais tias yuav pab tau tib neeg

npaj lawv tus kheej los txais txoj kev cai raus dej thiab txoj kev pom zoo. Koj lub hom
vii

Chaw Sau Ntawv phiaj tsis yog kom qhia cov lus no tag nrho xwb; nws yog kom pab lwm tus neeg los
cuag Khetos los ntawm txoj kev ntseeg Yexus Khetos, txoj kev hloov siab lees txim, txoj
kev cai raus dej, txais lub txiaj ntsim Vaj Ntsuj Plig Dawb Huv, thiab nyiaj kom mus txog
thaum kawg. Feem ntau ib zaj lus qhia yuav siv sij hawm tsis ntau tshaj 45 feeb. Tej zaum
koj yuav kawm hais tias tsuas qhia tau tej zaj uas kom txhob siv sij hawm ntev. Yog muaj
zoo li no, tej zaum koj yuav tau siv ntau zaus mus qhia tej zaj uas luv zog.

Koj siv tau ntau txoj hau kev thiaj qhia tau tej zaj lus qhia no. Zaj twg koj qhia, thaum
twg koj qhia, thiab koj siv sij hawm hov ntev qhia yuav yog nyob ntawm seb cov neeg
kawm txoj moo zoo xav tau dab tsi thiab nyob ntawm seb tus Ntsuj Plig qhia koj li cas.
Txhob cim tej zaj lus qhia tag nrho.

Kev Kawm Ntawv Koj tus Kheej, Kev Kawm Nrog Khub, Koog Chaw tej Kev
Sib Ntsib, thiab Thaj Chaw tej lub Rooj Sab Laj

Siv sij hawm kom zoo kawm mus tas koj txoj kev ua tub txib yuav pab koj ua kom tiav
koj lub hom phiaj ua ib tug tub txib thiab yuav ntxiv zog rau koj zaj lus tim khawv txog
Yexus Khetos txoj moo zoo. Plaub txoj kev kawm tseem ceeb uas koj muaj yog, kev kawm
ntawv koj tus kheej, kev kawm nrog koj tus khub, koog chaw tej kev sib ntsib, thiab thaj
chaw tej lub rooj sab laj. Koj txoj num txhua hnub yeej muaj sij hawm rau koj kawm
ntawm koj tus kheej thiab kev kawm nrog koj tus khub.

Tub Txib tej Sij Hawm Ua txoj Num Txhua Hnub

6:30 a.m. Sawv, thov Vajtswv, exercise [tej kev ua kom pab koj lub cev muaj zog] (30 feeb), thiab
npaj rau hnub ntawd.

7:30 a.m. Noj tshais

8:00 a.m. Kev kawm ntawv koj tus kheej: Phau Ntawv Maumoos, lwm cov vaj lug kub, cov lus
qhuab qhia ntawm cov tub txib zaj lus qhia, thiab lwm tshooj hauv Qhia Kuv txoj Moo
Zoo, Phau Ntawv Ua Tub Txib, thiab Missionary Health Guide..

9:00 a.m. Kev kawm nrog khub: faib tej yam koj tau kawm thaum koj kawm ntawv koj tus kheej,
npaj qhia, xyaum qhia, kawm tej tshooj hauv Qhia Kuv txoj Moo Zoo, sib tham txog neb
txoj kev npaj rau hnub ntawd.

10:00 a.m. Pib tshaj tawm txoj moo zoo. Cov tub txib uas kawm lwm yam lus siv tau 30 mus rau 60
feeb ntxiv kawm yam lus ntawd, thiab npaj tej yam ntxim ua kom pab lawv kawm tau
yam lus rau hnub ntawd.

Cov tub txib siv tau li ib teev noj su thiab kawm lwm yam ntxiv, thiab siv li ib teev noj
hmo raws li lub sij hawm uas phim lawv txoj kev tshaj tawm txoj moo zoo. Feem ntau
txhob noj hmo tom qab thaum 6:00 p.m.

9:00 p.m. Rov qab los tsev (yog neb tseem qhia ib zaj lus qhia; ces yuav tsum rov los tsev ua ntej
9:30) thiab npaj tej yam neb yuav ua rau tag kis (30 feeb). Sau ntawv rau hauv phau
ntawv sau txog koj lub neej, npaj mus pw, thov Vajtswv.

10:30 p.m. Pw.

* Yog koj qhov chaw tshaj tawm txoj moo zoo tus thawj tswj hwm tau nrog Pawg Thawj Tswj Hwm ntawm Pawg
Xya Caum los sis Cheeb Tsam Pawg Thawj Tswj Hwm sib tham, ces nws pauv tau txoj num uas tau sau tseg cia
no kom yuav phim thaj chaw uas koj nyob.

Qhia tus uas Nyeem Phau Ntawv No

viii



Chaw Sau Ntawv

Qhia tus uas Nyeem Phau Ntawv No

Tej yam koj kawm tau thaum koj kawm ntawv
koj tus kheej yuav pab koj hauv koj txoj kev kawm
nrog koj tus khub, hauv koog chaw tej kev sib
ntsib, thiab hauv thaj chaw tej lub rooj sab laj, uas
koj yuav qhia tau ib leeg ib tug cov lus qhuab qhia
ntawm lub nceeg vaj (saib D&C 88:77). Tej yam 
koj kawm tau nyob hauv koj tej kev kawm ntawv
koj tus kheej thiab kev kawm nrog khub thiab
nyob hauv koog chaw tej kev sib ntsib yuav pab koj
qhia nrog rau lub hwj chim ntawm sab ntsuj plig.

Kev Kawm Ntawv Koj tus Kheej
Lub ntsiab ntawm txoj kev kawm ntawv koj tus

kheej yog kom koj paub ntxiv thiab kom koj zaj lus tim khawv txog txoj moo zoo uas
raug txum tim rov qab los loj hlob thiab kom pab tau koj npaj siab pab cov neeg uas koj
qhia. Thaum koj kawm ntawv koj tus kheej, mob siab kawm cov vaj lug kub thiab cov
ntawv uas tso cai rau cov tub txib nyeem:

• Jesus the Christ [Yexus tus Khetos]

• Peb Zaj Keeb Kwm

• Our Search for Happiness [Peb txoj Kev Nrhiav Kev Zoo Siab]

• True to the Faith [Tso Siab Plhuav rau txoj Kev Ntseeg]

Koj yeej ua tau kom koj txoj kev kawm ntawv koj tus kheej zoo thaum twg koj:

• Nyeem hauv Phau Ntawv Maumoos thiab hauv lwm cov vaj lug kub.

• Kawm cov lus qhuab qhia hauv cov tub txib tej zaj lus qhia.

• Kawm lwm tej tshooj hauv Qhia Kuv txoj Moo Zoo.

Kev Kawm Nrog Khub
Txoj kev kawm nrog khub lub ntsiab yog (1) kom neb txoj kev ua khub koom ib lub

siab kom neb thiaj li yuav qhia tau nrog tus Vaj Ntsuj Plig Dawb Huv thiab (2) kom neb
mob siab saib txoj kev vam meej ntawm cov neb qhia. Neb yeej ua tau kom txoj kev
kawm nrog khub muaj nuj nqi thaum neb:

• Sib faib tej yam neb kawm tau thaum neb kawm ntawv neb tus kheej.

• Npaj qhia cov neeg uas tau teem caij qhia, cov mej zeej, nrhiav neeg qhia, thiab lwm
yam ntxim ua. Cia li kawm tej ntawv uas yuav pab neb qhia, nrhiav, thiab ua hauj lwm
kom zoo. Sib tham txog cov neeg uas neb tab tom qhia. Cuab tej hom phiaj uas hais
tias koj yuav xyaum tej yam neb kawm tau.

• Pheej sib tham txog tej ntsiab cai, tej hom phiaj, tej txuj ci, thiab tej tswv yim uas neb
tau sib tham thaum neb kawm ua ke.

Koog Chaw tej Kev Sib Ntsib
Lub ntsiab ntawm koog chaw tej kev sib ntsib yog kom nej ib leeg qhia cov lus qhuab

qhia ntawm lub nceeg vaj rau ib leeg (saib D&C 88:77).

• Siv 60 mus rau 90 feeb txhua lub lim piam muaj koog chaw txoj kev sib ntsib.

• Tus thawj coj ntawm koog chaw npaj thiab coj koog chaw txoj kev sib ntsib thiab tej
zaum caw lwm cov tub txib pab qhia.

Kev Qhia tej Zaj Lus Qhia

Chaw Sau Ntawv • Tej zaum nyob hauv koog chaw tej kev sib ntsib nej yuav:

– Sib tham txog tej yam txawj ntse los ntawm txoj kev kawm ntawv koj tus kheej thiab
txoj kev kawm nrog koj tus khub.

– Xyaum qhia tej zaj lus qhia siv ntau hom sij hawm.

– Piav, qhia, thiab xyaum cov ntsiab cai thiab tej txuj ci uas tau raug qhia nyob rau
hauv Qhia Kuv txoj Moo Zoo.

– Sib tham seb cov neeg kawm txoj moo zoo nyob li cas thiab seb lawv xav tau dab tsi.

– Sib tham thiab hais txog tej kev cov nyom hauv koog chaw.

– Sib tham txog tej yam tau ntsib thiab tej lus tim khawv txog cov tub txib txoj hauj lwm.

• Tej zaum cov thawj coj ntawm koog chaw siv tau koog chaw txoj kev sib ntsib los saib
seb cov tub txib hauv koog chaw ua hauj lwm li cas lawm. Lawv yuav tsum txhob
tsim tej hom phiaj rau lwm cov tub txib.

Thaj Chaw lub Rooj Sab Laj
Qhov chaw tshaj tawm txoj moo zoo tus thawj tswj hwm yog tus coj thaj chaw lub

rooj sab laj.

Tej Yam hauv Qhia Kuv txoj Moo Zoo

Txhua tshooj hauv Qhia Kuv txoj Moo Zoo muaj ntau yam zoo ua. Tej yam no pab tau
koj kawm kom zoo—tsis yog kom yuam koj kawm raws li ib txoj kev. Siv tej yam zoo ua
no raws li koj txoj kev xav tau.

Phau Ntawv Sau tej Kev Kawm Cia
Qhia Kuv txoj Moo Zoo pheej hais kom koj siv ib phau ntawv sau tej kev kawm cia kom

pab tau koj to taub, paub meej, thiab kom koj nco qab tej yam koj tau kawm. Txwj Laug
Richard G. Scott tau qhia tias, “Kev txawj ntse uas yus muab sau cia yog kev txawj ntse
uas siv tau txhua lub sij hawm twg los tau. Yus yuav tau muab cov xov xwm uas tseem
ceeb rau yus sab ntsuj plig khaws tseg cia hauv tej chaw dawb ceev uas qhia rau tus Tswv
hais tias yus saib tej ntawd rau nqi heev. Qhov no pab kom koj yuav txais tau ntau yam
kaj ntxiv” (“Acquiring Spiritual Knowledge,“ Ensign, Kaum Ib Hlis Ntuj 1993, 86). Rov
qab saib tej yam hauv koj phau ntawv sau tej kev kawm cia kom nco txog tej yam ntawm
sab ntsuj plig, kev txawj ntse, thiab seb koj loj hlob npaum li cas lawm.

Koj siv tau ib phau uas muaj xov khi cov nplooj ntawv, ib phau ntawv sau tseg cia, los
sis ib phau ntawv uas muab ntawv tso tau rau hauv los ua koj phau ntawv sau tej kev
kawm cia. Sau thiab npaj koj tej kev xav thiab tej kev tshoov siab kom haum koj txoj kev
kawm ntawv. Npaj ib txoj kev ntawm koj tus kheej kom koj thiaj nrhiav tau tej yam tseem
ceeb nyob hauv koj phau ntawv mus rau yav tom ntej. Siv phau no ntau zaus kom koj rov
kawm, rov saib, thiab siv tej yam koj tau kawm lawm. Siv koj phau ntawv sau tej kev
kawm cia sau tej lus cim thiab sau koj tej kev tshoov siab thaum koj kawm ntawv koj tus
kheej, thaum koj kawm nrog koj tus khub, hauv koog chaw tej kev sib ntsib, hauv thaj
chaw tej lub rooj sab laj, thiab hauv txoj kev xam phaj nrog qhov chaw tshaj tawm txoj
moo zoo tus thawj tswj hwm.

Cov Npov Uas Muaj Xov Xwm
Cov npov [boxes] nyob hauv Qhia Kuv txoj Moo Zoo yuav pab koj kawm ntawv. Tej

txhia npov qhia me ntsis txog tej ntsiab lus uas yuav hais los sis twb tau hais txog lawm.
Lwm cov yuav pab koj paub kawm txog dab tsi, kawm los ntawm cov vaj lug kub, xyaum

Qhia tus uas Nyeem Phau Ntawv No

tej yam koj tau kawm, pab kom koj muaj peev xwm ntxiv, thiab kom koj pab tau cov uas
koj qhia. Feem ntau, cov npov no pab kom koj pib kawm xwb. Thov Vajtswv kom koj
yuav ua tej yam hauv cov npov no thaum koj xyaum lwm txoj hau kev kawm thiab
nrhiav lwm cov vaj lug kub ntxiv.

“Xav Txog Qhov No.” Feem ntau tej tshooj pib nrog tej lus nug
hauv lub npov uas muaj “Xav Txog Qhov No.” Tej lus nug no
hais txog cov ntsiab lus ntawm tshooj ntawd thiab qhia kom
koj yuav kawm li cas. Siv cov lus nug no los pab koj kho, to
taub, xav txog, thiab xyaum tej yam koj tau kawm.

“Nco Qab Ntsoov Qhov No.” Feem ntau tej tshooj yuav xaus nrog
lub npov “Nco Qab Ntsoov Qhov No”—uas hais txog cov
ntsiab lus tseem ceeb tshaj plaws nyob hauv tshooj ntawd.
Thaum koj kawm tas ib tshooj, rov qab saib cov lus no seb koj
puas to taub cov ntsiab lus no. Ntsuas seb koj xyaum tej ntsiab
lus no li cas lawm, thiab tsim tej hom phiaj xyaum tej yam koj
tau kawm.

“Kawm Vaj Lug Kub.” Cov npov no pab qhia tej vaj lug kub uas
txhawb tau koj txoj kev to taub thiab koj zaj lus tim khawv.
Nrhiav lwm cov vaj lug kub ntxiv los txhawb cov vaj lug kub
no. Nug koj tus kheej tej lus nug ntxiv uas yuav pab tau koj xav
kom tob zog thiab xyaum tej yam koj tau kawm.

“Yam Ntxim Saib Ntxim Ua.” Feem ntau tej tshooj no muaj tej yam
ntxim ua rau txoj kev kawm ntawv koj tus kheej thiab nrog koj
tus khub kom pab koj txoj kev kawm ntawv thiab kev nruab
rau lub neej. Rov qab ua tej yam ntxim ua no mus tas koj txoj
kev ua tub txib. Koj yuav kawm tau tej yam tshiab txhua zaus
uas koj ua tej yam no vim koj txoj kev xav tau—thiab cov uas
koj qhia txoj kev xav tau—yuav pauv.

Cov Npov Liab. Cov npov no muaj tej lus tseem ceeb thiab tej lus
qhia rau ntau lub sij hawm qhia thiab tshaj tawm txoj moo zoo.

Cov Dab Neeg
Tag nrho cov dab neeg hauv Qhia Kuv txoj Moo Zoo yeej muaj tseeb, txawm hais tias

feem ntau cov neeg tej npe tau raug muab pauv. Txhua zaj dab neeg piav txog tej ntsiab
cai uas muaj feem ntawm cov tub txib txoj hauj lwm. Thaum koj nyeem tej zaj dab neeg
no, nrhiav seb lawv qhia cov ntsiab cai twg.

Ua Raws Li tus Ntsuj P

“Tus Ntsuj Plig yog qhov
pab koj tej hauj lwm, ko
txoj moo zoo. Yog hais 
txawm hais tias koj mua

Yam Ntxim Ua: Kev Ka

Saib ntsuas daim duab 
kawm txog zaj yog toog
8 thiab 11. Hauv zaj yog
(saib 1 Nifais 11:21–22

Kawm Vaj Lug Kub

Cov vaj lug kub no hai

3 Nifais 12:48
3 Nifais 27:21, 27

Qhov sib txheeb ntawm

Nco Qab Ntsoov Qhov 

• Txhim tsa lub Koom
(saib D&C 42:8).

• Nrhiav thiab ua raws

• Cov neeg nyob rau h

Xav Txog Qhov No

• Qhov uas hais tias k
D&C 42:8)?

• Kuv yuav ua li cas k

• Vim li cas kuv yuav 

Chaw Sau Ntawv Tej Tswv Yim rau Kev Kawm Ntawv thiab
Kev Nruab rau lub Neej

Txhua tshooj muaj tej tswv yim
ntxiv pab koj txoj kev kawm ntawv
koj tus kheej, txoj kev kawm nrog
koj tus khub, koog chaw txoj kev
sib ntsib, thiab thaj chaw lub rooj
sab laj. Tej kev kawm ntawv ntxim
ua no muaj tej piv txwv txog txoj
kev kawm cov ntawv no kom zoo.
Muaj lwm cov tswv yim thiab
nrhiav kev tshoov siab ua tej yam
ntxim ua txhua zaus koj kawm los
sis qhia tej yam no. Ua kom tiav tej
yam ntxim ua no ob peb zaus
thaum koj ua tub txib.

Cov Tub Txib uas Ua Hauj Lwm rau hauv Ceg Ntseeg thiab Koog Chaw
Ntau cov tub txib ua hauj lwm hauv tej ceg ntseeg thiab tej koog chaw. Txawm hais

tias phau ntawv no siv lo lus pawg ntseeg thiab ceg txheem ntseeg los, cov ntsiab cai tseem
muab siv tau rau tej ceg ntseeg thiab tej koog chaw. Qhov chaw tshaj tawm txoj moo zoo
tus thawj tswj hwm mam qhia koj seb yuav pauv li cas kom thiaj li yuav pab tau cov
thawj coj ntawm tej ceg ntseeg thiab tej koog chaw.

Pawg Ntseeg cov Tub Txib thiab cov Thawj Coj Siv Li Cas
Qhia Kuv txoj Moo Zoo yog rau cov tub txib hauv lub Koom Txoos. Tiam sis, cov ntsiab

cai thiab lus qhuab qhia uas qhia hauv no yeej nruab rau pawg ntseeg cov tub txib thiab
thawj coj tej hauj lwm thaum lawv nrhiav tsa tus Tswv lub nceeg vaj. Kev kawm phau
ntawv no tsis tu ncua yuav pab tau lawv ua tiav lawv txoj hauj lwm uas cov tub txib
hauv pawg ntseeg thiab yuav pab kom muaj kev sib raug zoo nrog cov tub txib.

Tej Tswv Yim rau Kev Kawm 
Ntawv thiab Kev Nruab rau lub Neej

Kawm Ntawv Koj tus Kheej

• Nyeem tsab ntawv nram qab no los ntawm ib tug ntxhais txib mus rau nw
thiab txiv: “Kuv qhia tau ib tug poj niam zoo heev thaum wb tseem tab to
npav. Wb tseem rov qab los ntawm koog chaw kev sib ntsib, thiab tsuas 
lub rooj uas tsis muaj leej twg zaum ces kuv cia li zaum thiab pib saib kuv
ntawv. Yeej yog, thawj tsab ntawv kuv nyeem yog neb tsab, nrog tus mos 
cov duab. Kub pom tau tias tus neeg ntawm kuv ib sab tab tom saib cov 
thiab, thiab kuv saib na has yog ib tus pog laus. Nws ua ntsej muag luag 
me ntsis tuaj thiab ntsia rau lub qhov rais sab nraud. Nws cia li qis muag
zoo li nws pw tsaug zog. Kuv thov Vajtswv, ‘Peb Leej Txiv Saum Ntuj Ceeb
kuv xav nrog nws tham. Thov pab kuv.’ Ib nas this tom qab ntawd nws tx
qhib qhov muag thiab zaum ntseg, thiab kuv tau hais zoj tias, ‘Koj puas x
nws puas ntxim hlub nab?’ Kuv muab tus mos ab Evan cov duab rau nw
thiab pib tham txog tsev neeg nrog nws. Kuv nug nws txog nws cov men
thiab tau pom nws los kua muag me ntsis thiab qhia kuv txog qhov uas n
ntxhais ntxub nws thiab tsis xav tau ib yam dab tsi ntawm nws. Nws quaj t
nrog nws quaj. Kuv qhia nws txog txoj kev cawm seej thiab qhov uas peb

Qhia tus uas Nyeem Phau Ntawv No

Chaw Sau Ntawv

Dan Jones, ib tug tub txib zoo tshaj hauv lub caij nyoog no, qhia txoj moo zoo nyob rau hauv Wales.

Kuv lub Hom 
Phiaj Ua Ib tug Tub
Txib Yog Dab Tsi?

Koj lub Hom Phiaj

Caw lwm tus neeg los cuag Khetos thaum pab lawv lees txais txoj moo zoo uas raug txum tim
rov qab los los ntawm txoj kev ntseeg Yexus Khetos thiab Nws txoj Kev Theej Txhoj, kev hloov
siab lees txim, kev cai raus dej, txais lub txiaj ntsim Vaj Ntsuj Plig Dawb Huv, thiab nyiaj kom
mus txog thaum kawg.

Xav Txog Qhov No

• Kuv lub hom phiaj ua ib tug tub txib yog dab tsi?

• Txoj moo zoo yog dab tsi?

• Vim li cas peb tshaj tawm txoj moo zoo?

• Vim li cas kuv yuav tsum qhia nrog lub hwj chim thiab txoj cai?

• Zaj xov ntawm txoj Kev Muab txoj Moo Zoo Txum Tim Rov Qab Los yog dab tsi? Vim li cas
zaj no tseem ceeb ua luaj li?

• Kuv txoj hauj lwm pab lwm tus neeg hloov siab los ntseeg yog dab tsi?

• Kuv yuav ua li cas paub tau tias kuv puas yog ib tug tub txib zoo los tsis zoo?

Koj Ntiag tug Hauj Lwm Qhia Yexus Khetos txoj Moo Zoo uas Raug Txum Tim
Rov Qab Los

Tib neeg nyob ib puag ncig koj. Koj mus dhau lawv nraum tej kev, koj mus xyuas lawv
hauv lawv vaj lawv tsev, thiab koj mus ub mus no nrog lawv. Lawv sawv daws yog

Vajtswv cov me nyuam, koj cov tij laug, kwv thiab muam. Vajtswv hlub lawv ib yam li
Nws hlub koj. Feem ntau cov neeg no tab tom nrhiav lub ntsiab hauv lub neej no. Lawv
yeej txhawj txog lawv tsev neeg. Lawv xav tau txoj kev sib raug zoo uas los rau lawv

thaum lawv paub hais tias lawv yog Vajtswv cov me nyuam, cov mej zeej hauv Nws tsev
neeg uas nyob mus ib txhis. Lawv xav sawv khov kho hauv lub ntiaj teb uas pheej pauv
txoj kev ntseeg. Lawv xav tau kev thaj yeeb nyab xeeb hauv lub ntiaj teb, thiab txoj sia
nyob mus ib txhis hauv lub ntiaj teb tom ntej (saib D&C 59:23), tiam sis lawv raug muab
zais tawm ntawm qhov tseeb vim tsuas yog lawv tsis paub nrhiav qhov tseeb rau qhov
twg xwb (saib D&C 123:12).

Yexus Khetos txoj moo zoo uas tau raug txum tim rov qab los ntawm tus Yaj Saub Yauxej
Xamiv yuav foom koob hmoov rau lawv tsev neeg, yuav pab lawv sab ntsuj plig, thiab
yuav pab tau lawv txais tau lawv tej kev xav tau tiag tiag. Txawm hais tias lawv tsis paub
vim li cas los, lawv yuav tsum tau kev dim ntawm lawv tej kev txaj muag uas los ntawm
qhov uas lawv yuam kev thiab ua txhaum. Lawv yuav tsum muaj kev xyiv fab uas los
ntawm kev txhiv dim thaum lawv txais kev zam txim ntawm lawv tej kev txhaum thiab
muaj kev xyiv fab thaum lawv tau lub txiaj ntsim Vaj Ntsuj Plig Dawb Huv.

Ua ib tug uas muaj txoj cai sawv
cev rau Yexus Khetos, koj qhia tau
tib neeg nrog hwj chim thiab txoj
cai kom “txoj kev txhiv dim tsuas
muaj los hauv thiab dhau los ntawm
Mexiyas tus Dawb Huv.” Thiab
tsis muaj leej twg “uas yuav muaj
cuab kav mus nyob tau hauv
Vajtswv qhov chaw, tsuas yog los
ntawm txoj hauj lwm zoo, txoj kev
hlub, thiab txoj kev zoo ntawm
Mexiyas tus Dawb Huv” (2 Nifais
2:6, 8). Thaum tib neeg los lees txais
Yexus Khetos txoj moo zoo uas tau
raug txum tim rov qab los thiab txais tej kab ke ntawm txoj kev cai raus dej thiab txoj kev
pom zoo los ntawm txoj cai ntawm lub pov thawj hwj, lawv yuav paub meej tias lawv
tsis tau raug “muab pov tseg mus ib txhis li” (Phau Ntawv Maumoos, Phab Ntawv Qhia
Phau Ntawv lub Npe).

Thaum koj txoj kev to taub txog Yexus Khetos txoj Kev Theej Txhoj loj hlob, koj txoj kev
xav qhia txoj moo zoo rau lwm tus yuav loj tuaj. Koj yuav xav ib yam li Lihais tau xav “yog
ib qho uas tseem ceeb…ua kom tej neeg uas nyob hauv ntiaj teb no paub” (2 Nifais 2:8).

Thawj Tswj Hwm Ezra Taft Benson tau qhia tias: “Peb tau raug txib los ntawm Vajtswv
kom peb coj txoj moo zoo mus rau tag nrho lub ntiaj teb. Qhov no yog lub hom phiaj uas
yuav coj peb los sib koom siab. Tsuas yog txoj moo zoo xwb, neeg qab ntug thiaj li yuav
raug cawm tawm ntawm kev kub ntxhov uas muaj thaum lawv raug puas tsuaj. Tsuas yog
txoj moo zoo xwb, txhua haiv neeg thiaj li yuav los koom ua ib lub siab muaj kev thaj yeeb
nyab xeeb. Tsuas yog txoj moo zoo thiaj yuav coj tau kev xyiv fab, kev zoo siab, thiab txoj
kev cawm seej los rau noob neej” (The Teachings of Ezra Taft Benson [1988], 167).

Koj tau raug hu mus sawv cev rau Yexus Khetos kom pab tau tib neeg ntxuav lawv tej
kev txhaum. Koj ua tau li no thaum koj caw lawv los cuag Yexus Khetos thiab hloov siab
los ntseeg Nws txoj moo zoo uas tau raug txum tim rov qab los. Yuav kom lawv los cuag
tau tus Cawm Seej lawv yuav tsum ntseeg Nws txaus kom lawv los hloov siab lees txim—
ua txhua yam kom kho tau lawv lub neej los haum Nws cov lus qhuab qhia. Koj pab tau
tib neeg muaj kev ntseeg li no thaum koj qhia lawv txog txoj moo zoo uas tau raug txum
tim rov qab los raws li tus Ntsuj Plig qhia thiab caw lawv los ua raws li cov lus qhuab qhia.

Kev ua raws li lo lus cog tseg no yuav pab tau lawv los txais kev khi lus ntawm txoj kev
cai raus dej thiab txoj kev pom zoo thiab lub txiaj ntsim Vaj Ntsuj Plig Dawb Huv uas muaj
nuj nqis heev. Lawv yuav tsum tso “tus neeg ntiaj teb” tseg thiab rais los ua ib tug Ntseeg
“dhau los ntawm tus Tswv Khetos txoj kev theej txhoj” (Mosiah 3:19).

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Saib ntsuas daim duab ntawm tsob ntoo uas cawm neeg txoj sia hauv phab dhau los thaum koj
kawm txog zaj yog toog ntawm tsob ntoo uas cawm neeg txoj sia uas nyob hauv 1 Nifais tshooj
8 thiab 11. Hauv zaj yog toog no, tsob ntoo uas cawm neeg txoj sia piv rau Vajtswv txoj kev hlub
(saib 1 Nifais 11:21–22).

• Lihais xav tau dab tsi tom qab nws tau noj lub txiv? (Saib 1 Nifais 8:10–18.)

• Hauv zaj yog toog, cov neeg yuav tsum tau ua dab tsi kom lawv thiaj li yuav noj tau cov txiv?
Koj yuav tsum ua dab tsi kom koj thiaj li yuav txais tau tag nrho cov koob hmoov ntawm txoj
Kev Theej Txhoj? Cov lus cog tseg thiab tej kev khi lus pab tau peb txais tau cov koob
hmoov no li cas?

• Ua ib tug tub txib, koj txoj hauj lwm pab lwm tus neeg nrhiav thiab noj cov txiv ntawm txoj
moo zoo yog dab tsi?

Txoj Moo Zoo Foom Koob Hmoov rau Tsev Neeg
Zaj xov ntawm Yexus Khetos txoj moo zoo uas tau raug Txum Tim Rov Qab Los foom

koob hmoov rau tej tsev neeg. Vim yog los ntawm txoj Kev Muab txoj Moo Zoo Txum
Tim Rov Qab Los peb to taub Vajtswv lub hom phiaj rau tsev neeg: “Txoj kev zoo siab los
saum ntuj los ua rau kev ua niam ua txiv, ua tub ua ntxhais, ua kwv ua tij, ua neej ua tsa
nyob mus li dhau lub qhov ntxa. Tej kab ke dawb ceev thiab tej kev khi lus uas muaj
hauv tej tuam tsev dawb huv ua rau tib neeg rov qab mus nyob tau ntawm Vajtswv lub
xub ntiag thiab ua rau tsev neeg nyob tau ua ke mus ib txhis li” (“Tsev Neeg: Ib Zaj Lus
Tshaj Tawm Rau Lub Ntiaj Teb,” Ensign, Kaum Ib Hlis Ntuj 1995, 102).

Nyob rau hauv lub ntiaj teb no, tsev neeg txoj kev
sib raug zoo yog peb ib qho kev xyiv fab loj. Ntxwg
Nyoog niaj hnub tawm tsam tsev neeg siv txhua
txoj kev, thiab ntau tsev neeg raug puas tsuaj vim
yog nws pheej ua li no. Zaj xov ntawm Yexus Khetos
txoj moo zoo uas tau raug txum tim rov qab los ua
tau kom tsev neeg los sib koom siab ua ke nim no
thiab hauv lub neej nyob mus ib txhis. Thaum coj
raws li cov ntsiab cai ntawm txoj moo zoo, tsev neeg
muaj tau kev thaj yeeb, kev xyiv fab, thiab kev paub
meej tias lawv muaj ib qho chaw thiab lawv yog leej
twg hauv lub neej no. Los ntawm qhov kaj ntawm txoj moo zoo, tsev neeg daws tau lawv
tej kev tsis sib haum, kev sib cav sib ceg, thiab tej teeb meem. Tej tsev neeg uas tau tawg
los ntawm tej kev tsis sib haum rov qab los nyob ua ke tau los ntawm txoj kev hloov siab
lees txim, kev zam txim, thiab kev ntseeg lub hwj chim ntawm Yexus Khetos txoj Kev
Theej Txhoj. “Kev zoo siab hauv ib tsev neeg feem ntau muaj taus thaum tsev neeg ua raws
nraim li tus Tswv Yexus Khetos cov lus qhia. Txoj kev ua txij ua nkawm zoo thiab tsev
neeg zoo twb yog vim muaj kev ntseeg, kev thov Vajtswv, kev hloov siab lees txim, kev
saib taus, kev hlub, hauj lwm, thiab tej yam zoo ua (Ensign, Kaum Ib Hlis Ntuj 1995, 102).

“Qhov tseem ceeb tshaj

ntawm tus Tswv txoj hauj

lwm koj yuav ua yuav

nyob hauv koj lub tsev.”

– THAWJ TSWJ HWM HAROLD B. LEE
THE TEACHINGS OF HAROLD B. LEE, TUS XAIV
NTAWV YOG CLYDE J. WILLIAMS (1996), 280

Cia li nrhiav thiab qhia tej tsev neeg—ib tug txiv, ib tug niam, thiab cov me nyuam—
uas yuav sib pab tau ib leeg ib tug coj txoj moo zoo thiab thaum kawg sib khi ua ke ua ib
tsev neeg los ntawm txoj cai ntawm lub pov thawj hwj uas tau raug txum tim rov qab los.

Qhia Raws Li tus Vaj Ntsuj Plig Dawb Huv Hais
Vim Yexus Khetos txoj moo zoo yog “lub hwj chim cawm txhua leej neeg uas ntseeg”

(Loo 1:16), ces yuav tsum qhia zaj xov ntawm txoj Kev Muab txoj Moo Zoo Txum Txim
Rov Qab Los nrog Vajtswv lub hwj chim—lub hwj chim ntawm tus Vaj Ntsuj Plig Dawb
Huv, uas yog tus thib peb ntawm Pawg Vajtswv. Feem ntau Nws raug hu ua tus Ntsuj
Plig, thiab Nws ib txoj hauj lwm yog qhia thiab ua tim khawv txog qhov tseeb. Thaum
koj qhia nrog lub hwj chim no, tus Vaj Ntsuj Plig Dawb Huv yuav:

• Qhia koj tej yam tseeb uas tshiab thiab ua kom koj nco qab txog cov lus qhuab qhia
uas koj twb kawm lawm (saib Yauhas 14:26).

• Muab cov lus uas koj yuav tsum hais lub sij hawm koj xav tau cov lus (saib D&C 84:85).

• Coj koj zaj xov mus rau cov neeg uas koj qhia tej siab (saib 2 Nifais 33:1).

• Ua tim khawv txog qhov tseeb ntawm koj zaj xov thiab txog koj cov lus (saib D&C
100:5–8).

• Pab koj paub seb cov neeg uas koj qhia xav tau dab tsi (saib Amas 12:7).

Tus Ntsuj Plig yog ib tug tseem ceeb qhia qhov tseeb ntawm txoj moo zoo uas yuav pab
txhawb nqa lwm tus neeg tej kev ntseeg. Thaum koj pheej rau siab txhim tsa kev ntseeg
vam khom rau tus Ntsuj Plig, koj yuav tau:

• Thov Vajtswv kom muaj tus Ntsuj Plig (saib D&C 42:14).

• Ua kom koj lub siab dawb huv (saib D&C 112:28).

• Ua raws li cov lus txib (saib D&C 20:77, 79).

• Mob siab khaws Vajtswv txoj lus hauv koj lub siab (saib D&C 11:21; 84:85).

• Qhia kom lwm tus neeg to taub koj zaj xov thiab kom lawv paub zoo (saib D&C
50:13–22).

• Siv koj txoj kev ntseeg (saib Maulaunais 10:7).

Koj tau raug tsa los ua txoj hauj lwm dawb ceev thiab raug cog lus tias tus Ntsuj Plig
yuav raug muab rau koj yog koj ua txhua yam tus Tswv tau txib. Ua kom muaj tus Ntsuj
Plig yuav tsum yog ib qho uas koj xav tau heev.

Lub Hwj Chim thiab txoj Cai ntawm Koj txoj Hauj Lwm
Cov tub txib yuav tsum mus nrog lub hwj chim ntawm txoj kev tsa uas lawv tau raug

tsa, mus tshaj tawm txoj moo zoo ntawm txoj kev xyiv fab loj, uas yog txoj moo zoo nyob
mus ib txhis (saib D&C 79:1). Koj muaj txoj cai qhia txoj moo zoo. Yog koj tuav lub pov
thawj hwj, koj muaj txoj cai ua tej kab ke ntawd. Thaum koj rau siab thov Vajtswv thiab
siv txoj cai ntawd, koj yuav txais lub hwj chim ntawm sab ntsuj plig, uas yog qhov puav
pheej ntawm koj txoj hauj lwm. Txhob ntshai los sis txaj muag txog txoj kev ua tub txib.
Zoo ib yam li Mauxiyas cov tub, koj yuav tau qhia nrog lub hwj chim thiab txoj cai ntawm
Vajtswv (saib Amas 17:2–3).

Thaum koj tau raug tsa los ntawm txoj cai ntawm lub pov thawj hwj, koj tau txais txoj
cai thiab lub cib fim sawv cev rau tus Tswv. Koj tau txais ib daim ntawv uas qhia rau lub

ntiaj teb hais tias koj muaj txoj cai. Thawj Tswj Hwm Spencer W. Kimball tau hais tias:
“Txoj kev tsa yeej hais tau meej; nws yog ib qhov tsa tawm ntawm kev txhaum, tawm
ntawm kev phem; tawm ntawm txhua yam uas lim hiam, qis, tsis zoo, pheej yig, los sis
tsis raws li kev cai; tawm ntawm lub ntiaj teb mus rau txoj kev xav thiab txoj kev ua uas
zoo dua. Muaj taus txoj koob hmoov no yog hais tias yus mob siab ua hauj lwm (The
Teachings of Spencer W. Kimball, tus kho ntawv yog Edward L. Kimball [1982], 478).

Nrog koj txoj cai koj kuj muaj ntiag tug hauj lwm coj koj lub neej dawb huv kom tsim
nyog ua txoj hauj lwm no. Vim koj ua ib tug sawv cev rau tus Tswv, koj yuav tsum ua
“koj lub neej rau cov ntseeg xyaum” (1 Timautes 4:12). Mob siab coj raws li Vajtswv cov
lus txib thiab ua raws li tag nrho tej kev khi lus uas koj tau khi hauv lub tuam tsev; paub
cov vaj lug kub; ua neeg siab zoo, mus kom txog li sij hawm teem tseg, thiab ua neeg uas
lwm tus neeg txib tau; ua raws li cov tub txib tej kev cai coj, hnav khaub ncaws, thiab tu
yus lub cev; hlub cov neeg uas koj pab thiab ua hauj lwm rau. Hwm Khetos lub npe los
ntawm koj tus yeeb yam.

Ntxiv rau txoj cai uas koj muaj, koj yuav tsum siv lub hwj chim thaum koj ua hauj lwm.
Txoj cai uas koj muaj yuav ua rau koj muaj hwj chim. Muaj tseeb tiag, lub hwj chim ntawm
sab ntsuj plig yog ib qho puav pheej tias koj txoj cai yeej muaj tiag. Lub hwj chim ntawm
sab ntsuj plig yog ib lub txiaj ntsim uas pab tau koj ua koj txoj hauj lwm kom zoo.

Koj lub hwj chim thiab txoj cai yuav tau yog ib qho puav pheej thaum koj ua hauj lwm
thiab qhia. Yuav pom lub hwj chim nyob hauv ntau yam uas koj ua, piv xam li:

• Koj raug coj los ntawm tus Ntsuj Plig kom koj yuav hais tau cov lus uas tus Tswv xav
kom koj hais thaum lub sij hawm tsim nyog (saib D&C 84:85).

• Koj txais kev coj qhia koj paub yuav mus qhov twg los sis yuav ua dab tsi (saib D&C
28:15; 31:11; 75:26–27).

• Tus Ntsuj Plig ua tim khawv pom zoo rau koj zaj lus tim khawv (saib 2 Nifais 33:1;
D&C 100:5–8).

• Koj ua tej kab ke ntawm txoj kev cawm seej (saib D&C 84:19–20).

• Koj siv lub pov thawj hwj foom koob hmoov yog hais tias koj yog ib tug txwj laug
(saib Yakaunpaus 5:14–15).

• Thov Vajtswv foom koob hmoov rau cov neeg uas koj qhia thiab nrog lawv thov
Vajtswv ua ke (saib Amas 6:6; 8:18–22; 10:7–11; 31:26–35; D&C 75:19).

• Qhia kev hlub rau tus Tswv, rau koj tsev neeg, rau cov tub txib nrog koj, thiab rau cov
neeg uas koj pab.

Kawm Vaj Lug Kub

Koj txais lub hwj chim li cas?

Amas 17:2–3 D&C 53:3 1 Kaulithaus 2:4

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Saib daim duab txog thaum Khetos tau tsa cov Thwj Tim, thiab nyeem Yauhas 15:1–16.

Khetos ua tau lub hauv paus rau txoj hmab li cas? Koj ua tau txoj hmab li cas? Koj txoj kev tsa
txuas tau li cas nrog txoj kev sib raug zoo no?

Rov qab nyeem koj daim ntawv tso cai ua tub txib Sau koj txoj kev xav hauv koj lub siab thiab
hauv koj lub hlwb txog tej yam uas koj tau nyeem tseg cia. Txhua zaus uas koj kawm tshooj no,
rov qab ua qhov no. Saib seb koj txoj kev xav tau pauv li cas lawm.

Kawm phau Lus Qhuab Qhia thiab Kev Khi Lus 109:13–15, 21–30, 38–39, 55–57, uas yog los
ntawm tus Yaj Saub Yauxej Xamiv zaj thov Vajtswv muab lub Tuam Tsev Kirtland fij tseg. Yauxej
Xamiv tau thov kom cov uas muaj siab rau ntseeg thiaj yuav tau koob hmoov dab tsi?

Yexus Khetos txoj Moo Zoo
Yexus Khetos txoj moo zoo qhia hais tias koj zaj xov thiab koj lub hom phiaj yog dab tsi;

los yog, txoj moo zoo piav hais tias cov tub txib txoj hauj lwm yog dab tsi thiab vim li cas
yuav ua txoj hauj lwm ntawd. Tus Cawm Seej tau qhia tias Nws txoj moo zoo muaj cov lus
qhuab qhia uas tseem ceeb thiab yuav tsum muaj. Nws tau los rau hauv lub ntiaj teb los ua
raws li Nws Leej Txiv lub siab nyiam, thiab Nws Leej Txiv txib Nws los rau hauv lub ntiaj
teb kom raug ntsia rau saum tus ntoo khaub lig. Los ntawm Nws txoj Kev Theej Txhoj thiab
txoj Kev Sawv Rov Los, neeg sawv daws yuav raug tsa mus sawv ntawm Khetos thiab raug
txiav txim raws li lawv tej hauj lwm, seb lawv tau ua zoo los sis ua phem. Cov neeg uas rau
siab ntseeg Khetos, hloov siab lees txim rau lawv tej kev txhaum, thiab ua kev cai raus dej
hauv Khetos lub npe yuav hloov los ua neeg dawb huv tau los ntawm tus Vaj Ntsuj Plig
Dawb Huv. Yog tias lawv nyiaj mus txog thaum kawg, lawv yuav sawv ntawm Khetos
tsis muaj ib qho ceb thiab yuav nkag mus rau hauv tus Tswv qhov chaw so. Khetos yuav
ua kom lawv tsis txaj muag ntawm Leej Txiv. Nws yuav ua lawv tus Neeg Nruab Nrab
thiab tus Neeg Tuaj lawv Tog. Cov neeg uas tsis muaj siab rau ntseeg mus txog thaum
kawg yuav raug “muab pov rau hauv qhov cub…vim txoj kev ncaj ncees ntawm Leej Txiv.”
(saib 3 Nifais 27:13–22; piv rau 2 Nifais 31:10–21; 3 Nifais 11:31–41; D&C 76:40–42, 50–53.)

Lub ntsiab ntawm txoj
moo zoo yog kom ntxuav
tau tib neeg tej kev
txhaum kom lawv txais
tau tus Cawm Seej txoj
kev hlub tshua thaum
txog hnub txiav txim.
Yog li ntawd, lub ntsiab
ntawm phau ntawv no
thiab, qhov tseem ceeb
tshaj, lub ntsiab ntawm
txoj hauj lwm koj ua
txhua hnub yog kom

“Qhia thawj cov ntsiab cai ntawm txoj moo zoo—rov qhia
cov ntsiab cai ntawd dua ntxiv: koj yuav pom tias ib hnub
mus rau ib hnub tej tswv yim thiab tej kev to taub txog cov
ntsiab cai yuav raug muab tshwm sim rau koj pom. Koj ua
tau kom koj txoj kev to taub loj hlob thiab lawv yuav rais

los ua tej yam yooj yim to taub. Ces koj yuav qhia tau kom
tej yam no meej meej rau lawv cov uas koj qhia.”

— HYRUM SMITH
HISTORY OF THE CHURCH, 6:323

caw lwm tus neeg los cuag Khetos thaum koj pab lawv txais txoj moo zoo uas raug txum
tim rov qab los los ntawm kev ntseeg Yexus Khetos thiab Nws txoj Kev Theej Txhoj, kev
hloov siab lees txim, kev cai raus dej, thiab kev txais lub txiaj ntsim Vaj Ntsuj Plig Dawb
Huv, thiab nyiaj kom mus txog thaum kawg.

Txhua leej txhua tus thiab tej tsev neeg pib lawv Khetos qab thaum lawv rau siab ntseeg
Nws thiab hloov siab lees txim rau lawv tej kev txhaum. Lawv txais kev zam txim los
ntawm txoj kev cai raus dej thiab txoj kev txais lub txiaj ntsim Vaj Ntsuj Plig Dawb Huv
los ntawm ib tug neeg uas muaj txoj cai los ntawm Vajtswv ua tej kab ke no. Ces lawv
nyiaj mus kom txog thaum kawg, los sis ua lwm yam lus hais, lawv rau siab mus tas lawv
lub neej ua raws li kev ntseeg Yexus Khetos, hloov siab lees txim, thiab rov qab khi lus uas
lawv twb tau khi lawm. Tej yam no tsis yog tej yam uas lawv ua ib zaug hauv lawv lub
neej xwb; tiam sis, thaum lawv rov qab ua dua mus tas lawv lub neej tej ntsiab cai no yuav
rais los ua ib qho koob hmoov hauv lawv lub neej. Hais tseeb tiag, nws tsuas yog tib txoj
kev uas yuav coj tau kev thaj yeeb nyab xeeb rau lawv txoj kev xav thiab pab tau kom Leej
Txiv Saum Ntuj Ceeb Tsheej cov me nyuam rov qab mus nyob hauv Nws lub xub ntiag.

Kev mloog Yexus Khetos lus yog ib qho lus cog tseg kav ib sim neej. Los ntawm txoj kev
xyaum kev ntseeg, kev hloov siab lees txim, txoj kev cai raus dej thiab cog lus tseg yuav
pab Khetos, thiab tom qab ntawd txais tus Vaj Ntsuj Plig Dawb Huv, peb yuav txais tau
kev kho, kev zam txim, thiab los ntseeg tus Cawm Seej thiab Nws txoj moo zoo tiag tiag.

Pab tib neeg ntseeg Yexus Khetos kom lawv yuav hloov siab lees txim thaum koj qhia
thiab ua tim khawv tias tag nrho Yexus Khetos txoj moo zoo thiab txoj cai ntawm lub pov
thawj hwj tau raug txum tim rov qab los thiab thaum koj caw lawv coj raws li Nws cov
lus qhia.

Kawm Vaj Lug Kub

Khetos txoj moo zoo, los sis cov lus qhuab qhia, yog dab tsi?

2 Nifais 31:10–21 3 Nifais 11:31–41 3 Nifais 27:13–22

Zaj Xov ntawm txoj Kev Muab txoj Moo Zoo Txum Tim Rov Qab Los: Lub
Hauv Paus ntawm Kev Ntseeg

Tsis hais koj yuav ua hauj lwm qhov twg los sis koj qhia leej twg los, muab txhua yam
koj qhia tig mus rau txoj Kev Muab Yexus Khetos txoj Moo Zoo Txum Tim Rov Qab Los.
“Tus Tswv yuav foom koob hmoov rau koj thaum koj qhia zaj xov ntawm txoj Kev Muab
txoj Moo Zoo Txum Tim Rov Qab Los rau lub ntiaj teb uas yeej yuav tsum muaj Yexus
Khetos txoj moo zoo heev” (“Statement on Missionary Work,” First Presidency letter, 11
Dec. 2002). Thaum koj kawm cov lus qhuab qhia hauv cov tub txib tej zaj qhia, koj yuav
los pom tias peb muaj ib zaj xov xwb: Los ntawm ib tug yaj saub niaj hnub nim no,
Vajtswv tau muab txoj kev txawj ntse txog txoj kev cawm seej txum tim rov qab los, uas
Khetos txoj Kev Theej Txhoj yog lub hauv paus thiab ua tau kom tiav thaum yus coj raws
li thawj cov ntsiab cai thiab kab ke ntawm txoj moo zoo.

Pab kom txhua tus uas koj qhia to taub meej meej tej yam nram qab no:

• Vajtswv yog peb Leej Txiv Saum Ntuj. Nws hlub peb. Txhua tus neeg nyob hauv lub
ntiaj teb yog Vajtswv cov me nyuam thiab cov mej zeej hauv Vajtswv tsev neeg. Yexus
Khetos, Vajtswv Leej Tub, yog peb tus Cawm Seej thiab tus Txhiv Dim.

• Peb Leej Txiv Saum Ntuj uas hlub peb kawg yeej ncav tes los rau Nws cov me nyuam
txij li puag thaum ub thaum Nws qhia Nws txoj moo zoo rau cov yaj saub. Tiam sis tu
siab kawg, muaj ntau cov neeg uas tsis lees txais txoj moo zoo ntawd; kuj muaj cov uas
twb lees txais uas tau muab txoj moo zoo tej lus qhuab qhia thiab kab ke hloov thiab
poob mus rau txoj kev tsis ntseeg thiab tau tso qhov tseeb tseg.

• Peb Leej Txiv Saum Ntuj tau txib Nws Leej Tub uas Nws hlub kawg, Yexus Khetos, los
rau hauv lub ntiaj teb. Nws tau ua tej txuj ci tseem ceeb thiab tau qhia Nws txoj moo
zoo. Nws tau ua tiav txoj Kev Theej Txhoj thiab tau sawv rov los.

• Txij thaum tau muaj Thawj Zaj Yog Toog los, Vajtswv tau rov qab ncav tes nrog txoj kev
hlub los rau Nws cov me nyuam. Nws tau muab Yexus Khetos txoj moo zoo thiab Nws
txoj cai ntawm lub pov thawj hwj txum tim rov qab los thiab txhim tsa Nws lub Koom
Txoos hauv lub ntiaj teb no los ntawm tus Yaj Saub Yauxej Xamiv. Phau Ntawv Maumoos
yog ib qhov puav pheej ntawm txoj Kev Muab txoj Moo Zoo Txum Tim Rov Qab Los.

Thaum koj pab cov neeg kawm txoj moo zoo
pom hais tias tau muaj txoj kev tso qhov tseeb
tseg thiab txoj kev muab txoj moo zoo txum tim
rov qab los zoo li no, ces lawv yuav npaj siab to
taub tias peb yuav tsum muaj ib txoj Kev Muab
txoj Moo Zoo Txum Tim Rov Qab Los hauv lub
caij nyoog no. Lawv yuav pom hais tias lawv
yuav tsum lees txais txoj moo zoo uas tau raug
txum tim rov qab los, ua cov kab ke ntawm txoj
kev cawm seej los ntawm txoj cai ntawm lub pov
thawj hwj uas tau raug txum tim rov qab los,
thiab taug txoj kev mus txais txoj sia nyob mus
ib txhis. Pab tib neeg to taub tias lub Koom Txoos
tsis zoo li lwm txoj kev teev ntuj hauv lub ntiaj teb
no, los sis tsis yog ib lub koom txoos Amelikas.
Tiam sis, lub Koom Txoos no yog ib txoj kev
muab txoj moo zoo uas muaj txhij txhua txum
tim rov qab los (saib D&C 1:23), ib yam li tau
raug tshwm thiab qhia txij thaum chiv keeb los.

Phau Ntawv Maumoos: Ib Zag Ua Tim Khawv Ntxiv Txog Yexus Khetos yog ib qho
puav pheej qhia tias Yauxej Xamiv yog ib tug yaj saub thiab Yexus Khetos txoj moo zoo
tau raug txum tim rov qab los. Phau no yog lub plawv zeb ntawm peb txoj kev ntseeg,
uas yog ib phau ntawv muaj hwj chim tshaj kom pab qhia tau zaj xov no. Muaj tej yam
tseeb uas tau raug txum tim rov qab los rau Yauxej Xamiv xws li qhov uas peb paub hais
tias Vajtswv yog peb Leej Txiv thiab peb yog Nws cov me nyuam sab ntsuj plig, thiab peb
tau nyob nrog Nws ua ntej peb yug los rau hauv lub ntiaj teb no, thiab peb tsev neeg yuav
nyob tau ua ke hauv Vajtswv lub xub ntiag vim muaj Khetos txoj Kev Theej Txhoj thaum
peb ua raws li cov kev cai thiab kab ke ntawm txoj moo zoo.

Phau Ntawv Maumoos yog ib qho puav pheej qhia txog Vajtswv txoj kev hlub rau Nws
cov me nyuam. Phau ntawv no qhia tias Vajtswv hais lus rau cov me nyuam. Thaum koj
qhia thiab ua tim khawv, caw tib neeg nyeem Phau Ntawv Maumoos thiab thov Vajtswv
txog phau ntawv no zaj xov. Txhua tus neeg uas koj qhia yuav tsum txiav txim seb lawv
yuav lees txais qhov uas Phau Ntawv Maumoos yog Vajtswv tej kev tshwm sim los sis
tsis lees txais.

Cia siab rau lo lus cog tseg tseem ceeb hauv Maulaunais 10:3–5. Ua txhua yam koj ua
tau kom koj yaum tau cov neeg los nyeem phau ntawv no, pab lawv to taub, thiab thov
Vajtswv tiag tiag seb puas muaj tseeb. Zaj tim khawv ntawm tus Vaj Ntsuj Plig Dawb Huv
yuav rais los ua lub ces kaum tsev pob zeb ntawm lawv txoj kev ntseeg uas qhia hais tias
Khetos tau muab Nws lub Koom Txoos txum tim rov qab los. Pab cov uas koj qhia kom
lawv txais tau qhov tim khawv ntawm sab ntsuj plig ntawd.

Kawm Vaj Lug Kub

Koj yuav tau siv Phau Ntawv Maumoos hauv koj tej hauj lwm ua tub txib li cas?

1 Nifais 13:39 Maulaunais 10:3–5 D&C 42:12–14
2 Nifais 29:8–10 D&C 20:5–16

Yam Ntxim Ua: Kawm Ntawv Koj tus Kheej

Ua txuj hais tias koj yuav sau ib tsab ntawv rau hauv ntawv xov xwm txog zaj xov ntawm txoj
Kev Muab txoj Moo Zoo Txum Tim Rov Qab. Hauv koj phau ntawv sau tej kev kawm cia sau ib
kab lus uas piav txog lub ntsiab ntawm zaj xov no. Ces tom qab ntawd sau tej yam koj xav tau
thiab hnov hauv koj lub siab txog zaj xov no, seb saib txij thaum koj to taub qhov no, nws tau
pauv koj lub neej thiab koj txoj kev xav txog lub ntiaj teb no li cas lawm.

Pab Lwm tus Neeg Cog Lus Tseg: Lub Qhov Rooj Mus rau Kev Ntseeg thiab
Kev Hloov Siab Lees Txim

Pab tib neeg kom tsim nyog txais txoj kev cai raus dej thiab txoj kev pom zoo thaum
koj qhia lawv txog cov lus qhuab qhia tseeb thiab caw lawv los hloov siab lees txim thiab
hloov lawv lub neej thaum lawv cog lus tseg thiab ua raws li lawv cov lus cog tseg uas
txhawb nqa lawv txoj kev ntseeg Yexus Khetos. Cov lus cog tseg no npaj tib neeg ua
thiab ua raws li tej kev khi lus dawb ceev.

Txwj Laug Jeffrey R. Holland tau qhia tias: “Thawj qhov uas koj yuav xav thaum tus
neeg kawm txoj moo zoo qhia rau koj tias nws tsis tau nyeem thiab thov Vajtswv txog
Phau Ntawv Maumoos mas yog kev nyuaj siab heev!... Muaj ntau lub sij hawm uas peb
tsis txhawj txog tag nrho tej yam no. Nov yog txoj sia nyob mus ib txhis. Nov yog txoj
kev cawm Vajtswv cov me nyuam txoj sia. Txoj kev nyob mus ib txhis yuav muaj tau yog
tias lawv ua tej yam no. Nov yog ib txoj kev tseem ceeb tshaj plaws uas tus kawm txoj
moo zoo no yuav taug. Txawm tias nws tsis to taub qhov no los koj to taub zoo!. . . Yog li
ntawd, cia li ua tus saib xyuas qhov no. Qhia nrog lub hwj chim thiab txoj cai, thiab cia li
nyuaj siab heev yog tias thawj ruam ntawm txoj kev pib ua raws li cov lus txib thiab tej
kev khi lus tsis zoo” (“Making and Keeping Covenants,” cov tub txib kev sib ntsib ntawm
lub tshuab xa xov xwm, Plaub Hlis Ntuj 1997).

Thaum koj qhia tib neeg kom lawv to taub txog txoj Kev Muab txoj moo zoo uas muaj
txhij txhua Txum Tim Rov Qab Los, cia li tshaj tawm txog kev hloov siab lees txim (D&C
15:6). Txoj kev hloov siab lees txim yog thaum yus hloov yus lub siab thiab muaj siab tso
txoj kev txhaum ntawd tseg thiab ua hauj lwm pab Vajtswv. Kev hloov siab lees txim no
kuj yog thaum yus txo hwj chim mloog tus Ntsuj Plig thiab ua raws li Vajtswv lub siab
nyiam. Tib neeg yuav tsum mob siab ua raws li cov los cog tseg kom coj ib lub neej haum
Vajtswv lub siab nyiam. Txoj kev hloov siab lees muaj tau thaum yus xav pauv yus txoj
kev xav, tej kev xav tau, tej yam yus ua, thiab tus cwj pwm. Thiab yog ib qho zoo uas
yuav coj tau kev xyiv fab thiab kev thaj yeeb los rau hauv lub neej no. Hais ncaj qha thiab

hlub tib neeg kom pab lawv to taub tias lawv yuav tsum ua dab tsi kom lawv thiaj li
yuav hloov siab lees txim tau. Thaum koj caw tib neeg los cog lus tseg, koj yuav tsa tau
ib lub suab ceeb toom thiab pab lawv muaj kev cia siab.

Kawm Vaj Lug Kub

Cov vaj lug kub no qhia dab tsi txog txoj kev tshaj tawm txoj kev hloov siab lees txim?

Amas 29:1–4 Amas 62:45 D&C 15:6; 16:6
Amas 42:31 D&C 14:8

Txoj Kev Cai Raus Dej thiab txoj Kev Pom Zoo
Koj lub hom phiaj tseem ceeb tshaj yog kev muab cov neeg uas koj qhia ua kev cai

raus dej thiab txais kev pom zoo. Txoj kev cai raus dej yog kom txais tau kev zam txim
rau tej kev txhaum, thiab lub txiaj ntsim Vaj Ntsuj Plig Dawb Huv coj tau ntau cov koob
hmoov mus rau cov neeg uas coj lawv lub neej tsim nyog. Los ntawm cov kab ke no tib
neeg nkag mus rau hauv lub qhov rooj thiab rau siab taug txoj kev mus rau txoj sia nyob
mus ib txhis. Txwj Laug Dallin H. Oaks tau hais tias. “Peb tsis qhuab qhia thiab qhia kom
coj tau tib neeg los rau hauv lub Koom Txoos los sis kom muaj mej zeej ntxiv hauv lub
Koom Txoos. Peb tsis qhuab qhia thiab qhia kom yuam tau tib neeg los coj ib lub neej
zoo…Peb caw sawv daws los cuag Khetos los ntawm txoj kev hloov siab lees txim thiab
txoj kev cai raus dej thiab txoj kev pom zoo kom lub qhov rooj ntawm lub nceeg vaj
xilethi-aus yuav qhib rau Vajtswv cov tub thiab cov ntxhais. Tsis muaj lwm tus uas ua tau
qhov no” (“The Purpose of Missionary Work,” kev sib ntsib rau cov tub txib los ntawm
lub tshuab xa xov xwm, Plaub Hlis Ntuj, 1995).

Thaum koj qhia txoj moo zoo uas tau raug txum tim rov qab los, pab cov neeg to taub
tias txoj kev cai raus dej thiab txoj kev pom zoo dawb ceev heev. Pab lawv pom tias txoj
kev txais lub txiaj ntsim Vaj Ntsuj Plig Dawb Huv yog ib qho koob hmoov hauv lub neej
no thiab yog tus yuam sij rau txoj kev cawm seej. Tus Vaj Ntsuj Plig Dawb Huv yuav “qhia
[lawv] txhua yam” (Yauhas 14:26). Thawj Tswj Hwm Boyd K. Packer tau qhia: “Thaum
koj tab tom qhia cov neeg kawm txoj moo zoo thiab tab tom npaj lawv mus ua txoj kev
cai raus dej, koj yuav tsum xav txog lub txiaj ntsim Vaj Ntsuj Plig Dawb Huv thiab—kev
raus rau hauv hluav taws. Cia li xav tias qhov no yog ib kab lus. Xub thawj yog txoj kev
cai raus dej ces tom qab ntawd yog kev cai raus los ntawm hluav taws” (“The Gift of the
Holy Ghost: What Every Missionary Should Know—and Every Member As Well,” kev
sib ntsib rau cov thawj twj hwm tshiab ntawm qhov chaw tshaj tawm txoj moo zoo, Rau
Hlis Ntuj 2003). Tus Yaj Saub Yauxej Xamiv tau qhia, “Txoj kev cai raus dej tsuas yog ib
nrab ntawm txoj kev raus, thiab yuav tsis muaj nuj nqi dab tsi yog tsis ua lwm nrab, txoj
kev cai raus los ntawm tus Vaj Ntsuj Plig Dawb Huv” (History of the Church, 5:499).

Pab cov neeg uas koj qhia to taub tias yuav kom lawv tsim nyog los ua kev cai raus dej
thiab raug pom zoo lawv yuav tsum ua txhua yam raws li phau Lus Qhuab Qhia thiab
Kev Khi Lus 20:37.

D&C 20:37 Tej Kev Tsim Nyog Los Ua Kev Cai Raus Dej

• Txo lawv lub hwj chim rau Vajtswv.

• Muaj lub siab xav ua kev cai raus dej.

• Los muaj lub siab mog siab muag thiab lub siab xav ua zoo.

• Hloov siab lees txim rau tag nrho lawv tej kev txhaum.

• Kam ris Yexus Khetos lub npe rau lawv tus kheej.

• Muaj lub siab xav ua hauj lwm rau Khetos kom txog thaum kawg.

• Qhia los ntawm lawv tej hauj lwm tias lawv tau txais Khetos tus Ntsuj Plig kom lawv tau txoj
kev zam rau lawv tej kev txhaum.

Tom qab cov neeg hloov siab los ntseeg uas tsim nyog tau los ua kev cai raus dej, lawv
raug pom zoo los ua ib tug mej zeej hauv lub Koom Txoos thiab lawv txais lub txiaj ntsim
Vaj Ntsuj Plig Dawb Huv. Tus npis sov los sis ceg ntseeg tus thawj tswj hwm yog tus saib
xyuas txoj kev pom zoo no nyob hauv txoj kev sib ntsib noj lub cim nco txog tsis ntev tom
qab lawv los ua kev cai raus dej. Txawm hais tias ob qho kab ke no ncua me ntsis los txoj
kev pom zoo pab thiab ua kom txoj kev cai raus dej muaj tiav.

Kawm Vaj Lug Kub

Vim li cas lub txiaj ntsim Vaj Ntsuj Plig Dawb Huv yog ib lub txiaj ntsim tseem ceeb tshaj
uas peb txais tau?

3 Nifais 19:1–13 Yauhas 3:5 Kalatias 5:22–25
D&C 45:56–57 Yauhas 14:26 Guide to the Scriptures, “Holy Ghost”

Vim li cas cov neeg hloov siab los ntseeg yuav tsum xav tau lub txiaj ntsim Vaj Ntsuj Plig
Dawb Huv?

2 Nifais 31:12–17 Cov Tub Txib 8:14–17 Cov Tub Txib 19:1–6
2 Nifais 32:1–5

Yam Ntxim Ua: Kev Kawm Nrog Khub

Nrhiav cov vaj lug kub nram qab no thiab sau tej kab lus qhia seb yuav tsim nyog los ua kev cai
raus dej li cas thiab txog kev khi lus ntawm txoj kev cai raus dej. Sib tham nrog koj tus khub seb
neb yuav qhia tej yam no li cas rau lwm tus neeg.

2 Nifais 31:13 Amas 7:14–16 Maulaunais 6:1–4
Mauxiyas 18:8–10 3 Nifais 11:21–41 D&C 20:37

Txhim Tsa lub Koom Txoos
Thaum cov neeg tau los ua kev cai raus dej thiab tau txais kev pom zoo ua ib tug mej

zeej hauv lub Koom Txoos, rau siab ua hauj lwm nrog tus thawj coj hauv pawg ntseeg
thiab cov mej zeej kom pab cov neeg hloov siab los ntseeg tshiab no pauv lawv lub neej
thiab rau siab loj hlob ntawm sab ntsuj plig. Lub Koom Txoos raug txhim tsa thaum cov
neeg uas muaj lus tim khawv tau los ua kev cai raus dej thiab txais kev pom zoo, ua raws
li lawv tej kev khi lus, niaj hnub npaj yuav mus hauv lub tuam tsev, thiab pab txhawb
pawg ntseeg los sis ceg ntseeg lub zog.

Cov neeg hloov siab los ntseeg uas muaj cov phooj ywg uas yog mej zeej, uas raug
muaj hauj lwm ua, thiab raug tu los ntawm Vajtswv cov lus yuav loj hlob ntawm lus tim
khawv thiab ntawm kev ntseeg. Cov tub txib, cov thawj coj hauv pawg ntseeg, thiab cov
mej zeej hauv lub Koom Txoos yuav tsum tsis txhob tso lawv txoj hauj lwm saib xyuas
thiab txhawb nqa cov mej zeej tshiab lub zog no tseg.

Ib tug Tub Txib Zoo
Koj txoj kev ua tub txib zoo raug muab ntsuas los ntawm koj txoj kev xav mus nrhiav,

qhia, muab neeg ua kev cai raus dej thiab pom zoo thiab pab kom lawv rais los ua cov mej
zeej hauv lub Koom Txoos uas muaj tus Vaj Ntsuj Plig Dawb Huv.

Txhob muab koj tus kheej piv rau lwm cov tub txib thiab muab tej yam koj tau ua ntsuas
rau lwm tus neeg. Nco qab tias tib neeg muaj kev ywj siab xaiv seb lawv yuav lees txais
koj zaj xov los tsis lees. Koj txoj hauj lwm yog kom qhia meej meej thiab qhia nrog hwj
chim kom lawv yuav txiav txim mus rau qhov yog. Tej zaum ib txhia yuav tsis lees txais
koj zaj xov txawm yog lawv twb tau txais qhov tim khawv ntawm tus Ntsuj Plig tias nws
muaj tseeb. Koj yuav tu siab vim koj hlub lawv thiab xav kom lawv tau txoj kev cawm
seej. Tiam sis koj yuav tsum tsis txhob poob siab; txoj kev poob siab yuav ua kom koj txoj
kev ntseeg qaug zog. Yog hais tias koj tso koj txoj kev xav tau kom qis ces koj yuav tsis
ua hauj lwm kom zoo, koj txoj kev xav tau yuav tsis muaj zog, thiab yuav nyuaj rau koj
ua raws li tus Ntsuj Plig qhia kom koj ua.

Koj paub tau tias koj tau ua ib tug tub txib zoo thaum koj:

• Hnov tus Ntsuj Plig ua tim khawv rau cov neeg dhau ntawm koj.

• Hlub cov neeg thiab xav kom lawv tau txoj kev cawm seej.

• Ua raws nraim li tag nrho cov kev cai ua tub txib.

• Coj koj lub neej kom koj yuav txais thiab paub tau tias koj yuav ua li cas kom koj thiaj
ua raws li tus Ntsuj Plig, uas yuav qhia koj mus qhov twg, ua dab tsi, thiab hais dab tsi.

• Xyaum kom ua tau tej cwj pwm zoo li Khetos.

• Rau siab ua hauj lwm zoo txhua hnub, ua raws li koj ua tau kom coj tau tib neeg los
cuag Khetos, thiab mob siab kawm thiab ua kom zoo dua qhov qub.

• Txhim tsa lub Koom Txoos (pawg ntseeg) txhua qhov chaw uas koj raug txib mus ua
hauj lwm.

• Ceeb toom cov neeg txog lub txim ntawm kev txhaum. Caw lawv cog lus tseg thiab ua
raws li cov lus cog tseg ntawd.

• Qhia thiab pab lwm cov tub txib.

• Mus txhua qhov chaw ua hauj lwm zoo thiab pab cov neeg txhua lub sij hawm, txawm
hais tias lawv lees txais koj zaj xov los tsis lees txais.

Thaum koj ua zoo npaum li koj ua tau, tej zaum koj tseem yuav muaj kev nyuaj siab,
tiam sis koj yuav tsis tu siab rau koj tus kheej. Koj yuav hnov tau meej meej tias tus Tswv
yeej zoo siab thaum koj hnov tus Ntsuj Plig ua hauj lwm nyob hauv koj.

Kawm Vaj Lug Kub

Tus Tswv cov tub qhe xav li cas txog txoj hauj lwm no? Tus Tswv cov tub qhe pab tau cov
neeg uas lawv ua hauj lwm rau li cas?

Mauxiyas 28:3 3 Nifais 28:4–10 D&C 68:2–6
Amas 8:14–15 Ethaws 12:13–15
Hilamas 10:3–5 D&C 15:4–6; 16:4–6

Yam Ntxim Ua: Kawm Ntawv Koj tus Kheej

• Nyeem Hilamas 10:1–5 thiab 3 Nifais 7:17–18. Tus Tswv xav li cas txog cov tub txib no thiab
lawv txoj hauj lwm?

Nco Qab Ntsoov Qhov No

• Koj lub hom phiaj yog caw lwm tus neeg los cuag Khetos thaum pab lawv lees txais txoj moo
zoo uas raug txum tim rov qab los los ntawm txoj kev ntseeg Yexus Khetos thiab Nws txoj
Kev Theej Txhoj, kev hloov siab lees txim, kev cai raus dej, txais lub txiaj ntsim Vaj Ntsuj Plig
Dawb Huv, thiab nyiaj kom mus txog thaum kawg.

• Yexus Khetos txoj moo zoo uas raug txum tim rov qab los tsuas yog tib txoj kev uas peb thiaj
nrhiav tau txoj kev zoo siab nyob mus ib txhis xwb.

• Koj txoj hauj lwm muab txoj cai rau koj; qhov uas koj ua raws li koj tej kev khi lus muab hwj
chim rau koj.

• Yexus Khetos txoj moo zoo uas muaj txhij txhua tau raug txum tim rov qab los los ntawm tus
Yaj Saub Yauxej Xamiv. Phau Ntawv Maumoos yog ib qho puav pheej qhia tias Yauxej Xamiv
yog ib tug yaj saub.

• Koj pab tau tib neeg ua raws li txoj moo zoo thaum koj caw kom lawv cog lus tseg thiab ua
raws li lawv cov lus cog tseg.

• Koj qhia koj txoj kev hlub rau tus Tswv thiab koj txoj kev ua tsaug rau Nws txoj Kev Theej
Txhoj thaum koj coj cov ntsuj plig los cuag Nws.

• Koj ua zoo thaum koj mloog lus, ua lub neej ncaj ncees, thiab ua raws li koj ua tau kom pab
lwm tus neeg coj txoj moo zoo.

• Xav txog txoj kev ua tub txib ntawm Anpinadais thiab ntawm Amoos (saib Mauxiyas 11–18;
Amas 17–20, 23–24). Vim li cas ob tug tub txib no tau ua zoo txawm yog nyias muaj nyias
yam txawv hauv nyias lub sij hawm?

• Sau ntawv txog tej yam koj tau kawm rau hauv koj phau ntawv sau tej kev kawm cia.

Cov Tub Txib txoj Hauj Lwm
Tej yam nram qab no yog los ntawm cov Thawj Tswj Hwm ntawm lub Koom Txoos hauv
lub caij nyoog no.

Thawj Tswj Hwm Yauxej Xamiv (1830–1844)
“Tom qab tau hais txhua yam, txoj hauj lwm loj tshaj thiab tseem ceeb tshaj yog txoj kev qhia

txoj Moo Zoo” (Teachings of the Prophet Joseph Smith, tus xaiv Joseph Fielding Smith [1976], 113).
“Cia cov Ntseeg nco ntsoov hais tias tej yam zoo kawg nyob ntawm seb lawv puas rau siab,

thiab lawv tau raug hu los ua hauj lwm nrog peb thiab nrog tus Vaj Ntsuj Plig Dawb Huv kom
ua tiav txoj hauj lwm zoo kawg hauv hnub nyoog kawg” (Teachings of the Prophet Joseph Smith,
178–79).

Thawj Tswj Hwm Brigham Young (1847–1877)
“Tsis muaj ib tug poj niam los sis txiv neej uas tsis ua tub txib. Txoj kev ua tub txib ntawd

yuav nyob nrog lawv tas lawv sim neej, thiab nws yog ua zoo, txhawb nqa kev ncaj ncees,
qhia cov ntsiab cai ntawm qhov tseeb, thiab ua kom lawv thiab txhua tus nyob ib puag ncig
lawv coj raws li cov ntsiab cai ntawd kom lawv yuav txais tau txoj sia nyob mus ib txhis”
(Discourses of Brigham Young, tus xaiv John A. Widtsoe [1954], 322).

Thawj Tswj Hwm John Taylor (1880–1887)
“Peb txoj hauj lwm yog qhia txoj moo zoo rau tib neeg sawv daws. . . . Qhov no yog qhov

Vajtswv xav tau ntawm peb” (The Gospel Kingdom, tus xaiv G. Homer Durham [1943], 234–35).

Thawj Tswj Hwm Wilford Woodruff (1889–1898)
“Peb tau los rau hauv lub ntiaj teb los ua ib txoj hauj lwm ua tub txib; . . . kom peb yuav

muaj hwj chim mus thiab ceeb toom cov teb chaws hauv lub ntiaj teb. . . . Peb cov uas yog txwj
laug hauv Ixayees, peb qee tus thiaj to taub peb tej dej tej num, peb txoj hauj lwm, peb txoj kev
sib raug zoo nrog Vajtswv, peb txoj kev lav ris, los sis txoj hauj lwm tus Tswv xav tau ntawm
peb txhais tes” (The Discourses of Wilford Woodruff, tus xaiv G. Homer Durham [1946], 124).

Thawj Tswj Hwm Lorenzo Snow (1898–1901)
“Tsis muaj ib tug neeg uas xav kom cov txwj laug ua zoo thaum nws qhia tus Tswv txoj

moo zoo npaum li tus Tswv uas tau txib nws mus qhuab qhia cov neeg uas yog Vajtswv cov
me nyuam” (The Teachings of Lorenzo Snow, sau ua ke Clyde J. Williams [1984], 70).

Thawj Tswj Hwm Joseph F. Smith (1901–1918)
“Peb muaj ib txoj hauj lwm hauv lub ntiaj teb no: txhua tus txiv neej, txhua tus poj niam,

txhua tus me nyuam uas tau loj hlob los to taub los sis tau muaj hnub nyoog uas tau lav ris,
yuav tau . . . tsim nyog qhia qhov tseeb, ua tim khawv txog qhov tseeb” (Gospel Doctrine, 13th
ed. [1968], 251–52).

Thawj Tswj Hwm Heber J. Grant (1918–1945)
“Peb noob neej muaj ib yam dab tsi tseem ceeb uas peb yuav tsum ua, thiab qhov ntawd yog

hu lub ntiaj teb los hloov siab lees txim, los cuag Vajtswv. Thiab nws yog peb txoj hauj lwm
mus tshaj tawm tus Tswv Yexus Khetos txoj moo zoo, txoj kev txum tim txoj moo zoo rov qab
los rau hauv lub ntiaj teb dua txog txoj hau kev ntawm txoj sia thiab txoj kev cawm seej…Peb
yeej muaj lub hlaws uas muaj nuj nqi. Peb muaj qhov uas muaj nuj nqi tshaj tag nrho cov nyiaj
thiab kev txawj ntse uas lub ntiaj teb muaj. Peb muaj txoj hau kev ntawm txoj sia thiab txoj kev
cawm seej…Qhov zoo tshaj uas peb qhia tau peb txoj kev hlub rau peb cov neeg nruab ze yog
mus thiab tshaj tawm tus Tswv Yexus Khetos txoj moo zoo, uas raug muab qhia rau peb meej
meej hais tias los saum ntuj los tiag” (hauv Conference Report, Plaub Hlis Ntuj 1927, 175–76).

Thawj Tswj Hwm George Albert Smith (1945–1951)
“Qhov ntawd yog nej txoj hauj lwm, kuv cov kwv tij thiab cov muam hauv lub Koom Txoos,

qhov ntawd yog nej txoj hauj lwm. Nej tau txais tej yam tseeb uas muaj yeeb koob no dawb
dawb xwb thiab peb Leej Txiv Saum Ntuj Ceeb Tsheej yuav kom nej qhia Nws lwm cov tub
thiab cov ntxhais txog tej no” (Sharing the Gospel with Others, tus xaiv Preston Nibley [1948], 213).

“Peb yuav txais tau peb txoj kev tsa nto hauv lub Nceeg Vaj Xilethi-aus tsuas yog hais tias
peb tau faib cov koob hmoov ntawm Yexus Khetos txoj moo zoo rau peb Leej Txiv lwm cov me
nyuam thiab ua raws li cov lus txib uas yuav txhawb nqa peb lub neej no thiab lub neej tom
ntej” (Sharing the Gospel with Others, 190).

Thawj Tswj Hwm David O. McKay (1951–1970)
“Txhua tus mej zeej…[yog] ib tug tub txib!” (hauv Conference Report, Plaub Hlis Ntuj

1959, 122).
“Kev ntseeg Yexus Khetos tiag tiag yog coj tus cwj pwm hlub. Tsis muaj lwm txoj kev qhia

kev hlub rau Vajtswv, tsuas yog txoj kev qhia txoj kev hlub rau koj cov neeg nruab ze. Qhov
no yog lub ntsiab ntawm cov tub txib txoj hauj lwm” (Gospel Ideals [1954], 129).

Thawj Tswj Hwm Joseph Fielding Smith (1970–1972)
“Peb tau hnov hais tias peb sawv daws yog tub txib. Txhua tus mej zeej…yog los sis yuav

tau yog ib tug tub txib;…ua cov mej zeej hauv lub Koom Txoos, peb tau cog lus rau txoj kev
vam meej ntawm Yexus Khetos txoj moo zoo peb tau rais los ua cov tub txib. Qhov ntawd yog
ib feem ntawm txhua tus mej zeej hauv lub Koom Txoos txoj kev lav ris“ (Take Heed to Yourselves
[1971], 27–28).

Thawj Tswj Hwm Harold B. Lee (1972–1973)
“Cov tub txib txoj hauj lwm yog qhia tom tsev rau cov uas tseem tsis yog mej zeej hauv lub

Koom Txoos, thiab qhia tom tsev tsis txawv cov tub txib txoj hauj lwm rau cov mej zeej hauv
lub Koom Txoos ib qho hlo li” (Improvement Era, Kaum Ob Hlis Ntuj 1964, 1078).

Thawj Tswj Hwm Spencer W. Kimball (1973–1985)
“Nim no yog lub sij hawm hauv tus Tswv txoj kev teem sij hawm coj txoj moo zoo mus kom

deb dua yav dhau los…Ntau tus neeg hauv qab ntuj no tsis hais cov paub los yog tsis paub
yeej qw hais tias, ‘Cia li los. . . thiab pab peb!’ Tej zaum nws yog nej ib tug neeg zej zog. Tej
zaum nws yog nej tus phooj ywg. Tej zaum nws yog nej ib tug kwv tij neej tsa. Tej zaum nws
yog ib tug uas nej tau ntsib nag hmo. Tiam sis peb muaj tej yam lawv xav tau lawm. Cia peb
ua siab loj los ntawm peb txoj kev kawm thiab txoj kev thov Vajtswv, zoo li Petus tau ua, ‘Tus
Tswv es, nim no…thov koj pab peb cov uas yog koj cov tub qhe kom peb muaj lub siab tawv
qhia koj txoj lus’ (Cov Tub Txib 4:29)” (Teachings of Spencer W. Kimball [1982], 546).

Thawj Tswj Hwm Ezra Taft Benson (1985–1994)
“Peb yuav tsum qhia txoj moo zoo rau lwm tus neeg. Qhov ntawd yog peb txoj kev lav

ris—txhua tus mej zeej yog ib tug tub txib. Qhov ntawd yog qhov uas Vajtswv cov yaj saub
hu peb los ua. . . .

“…Cov mej zeej txoj kev ua tub txib yog ib qho tseem ceeb pab cov mej zeej loj hlob. Kuv
paub tseeb tias cov mej zeej txoj kev ua tub txib yuav txhawb tau tej pawg ntseeg twg ntawm
sab ntsuj plig yog lawv ua li ntawd” (Teachings of Ezra Taft Benson, 208–9).

Thawj Tswj Hwm Howard W. Hunter (1994–1995)
“Muaj tseeb tiag, coj txoj moo zoo mus rau txhua xeem neeg, txhua yam lus, thiab txhua haiv

neeg yog txoj kev lav ris tseem ceeb tshaj plaws nyob rau hauv lub neej no…Peb tau muaj lub
cib fim yug los nyob hauv hnub nyoog kawg no, uas tsis zoo li lwm cov caij nyoog dhau los,
kom peb pab qhia tau txoj moo zoo mus rau tag nrho lub ntiaj teb” (“Walls of the Mind,”
Ensign, Cuaj Hlis Ntuj 1990, 10).

“Txoj Kev Theej Txhoj thiab cov tub txib txoj hauj lwm sib raug zoo li cas? Txhua lub sij
hawm twg uas peb tau cov koob hmoov ntawm txoj Kev Theej Txhoj hauv peb lub neej, peb
yuav pab txhawj txog lwm tus tej txoj kev zoo siab…Ib qho uas qhia seb peb ntseeg li cas yog
peb txoj kev xav faib txoj moo zoo rau lwm tus neeg.” (“The Atonement and Missionary
Work,” kev sib ntsib rau tej qhov chaw tshaj tawm txoj moo zoo thawj tswj hwm tshiab, Rau
Hli Ntuj 1994).

Thawj Tswj Hwm Gordon B. Hinckley (1995–)
“Peb nyob no kom pab peb Leej Txiv txoj hauj lwm thiab Nws lub yeeb koob, ‘kom nqa

tau txoj kev tsis txawj mob tsis txawj tuag thiab txoj sia nyob mus ib txhis ntawm tib neeg”
(Mauxes 1:39). Nej txoj hauj lwm tseem ceeb rau ntawm nej ib yam nkaus li kuv txoj hauj lwm
tseem ceeb rau ntawm kuv” (hauv Conference Report, Plaub Hlis Ntuj 1995, 94; los sis Ensign,
Tsib Hlis Ntuj 1995, 71).

“Cia kom muaj ib qho nco txog hauv txhua tus mej zeej lub siab tias nws muaj peev xwm
pab tau lwm tus neeg paub txog qhov tseeb. Cia nws rau rau siab ua tej hauj lwm no, cia nws
rau rau siab thov Vajtswv txog qhov no (“Find the Lambs, Feed the Sheep,” Ensign, Tsib Hlis
Ntuj 1999, 106).



Kev Kawm Ntawv Koj tus Kheej

• Npaj ib zaj lus hais uas siv ob feeb teb ib lo lus nug uas nyob ntawm qhov pib
hauv tshooj no. Npaj kom koj hais tau koj zaj lus qhia nrog koj tus khub los sis
nrog lwm cov tub txib hauv koog chaw kev sib ntsib.

• Thov cov neeg nyuam qhuav hloov siab los ntseeg hais txog thaum lawv tau los
ntseeg. Muaj dab tsi pab lawv kom lawv muaj “kev ntseeg mus rau txoj kev hloov
siab lees txim” (Amas 34:17)? Vim li cas lawv tau txiav txim siab ua kev cai raus
dej thiab txais kev pom zoo? Nws zoo li cas thaum lawv tau rais los ua cov mej
zeej tshiab hauv lub Koom Txoos? Cov tub txib ua tau li cas thiaj pab lawv zoo dua?

• Xav txog seb lo lus tsa lub suab ceeb toom txhais li cas (saib Yakhauj 3:12; D&C
1:4; 38:41; 63:57–58; 88:81; 112:5; Exekhiyas 3:17–21; 33:1–12). Siv koj cov lus
sau seb qhov ntawd lub ntsiab yog dab tsi thiab seb koj yuav ua li cas kom ua tiav.

• Nyeem Maumoos 8 thiab Maulaunais 1 thiab 10. Thaum koj nyeem, nug koj
tus kheej, “Maulaunais txoj kev cia siab rau peb tiam neeg yog dab tsi? Nws xav
kom peb ua li cas rau Phau Ntawv Maumoos? Yog kuv muaj cib fim hais lus rau
Maulaunais, kuv yuav hais dab tsi?” Sau koj txoj kev xav hauv koj phau ntawv
sau tej kev kawm cia.

• Xav txog tej yam hauv koj lub neej uas tau ntxiv zog rau koj zaj lus tim khawv txog
Yauxej Xamiv thiab txoj Kev Muab txoj Moo Zoo Txum Tim Rov Qab Los. Ces sau
lo lus teb rau lo lus nug no: Dab tsi tau pab koj paub hais tias Leej Txiv Saum Ntuj
Ceeb Tsheej thiab Yexus Khetos tau tshwm sim los rau Yauxej Xamiv?

Kev Kawm Nrog Khub

• Sib qhia neb cov lus teb rau cov lus nug ntawm “Xav Txog Qhov No” uas nyob
qhov pib ntawm tshooj no.

• Sib qhia seb neb tej kev cia siab thiab kev xav txog neb txoj hauj lwm ua tub txib
thaum neb tau txais neb zaj hu neb ua tub txib yog dab tsi. Tej yam koj tau ua
thiab pom tau pab koj txoj kev xav tau li cas lawm? Koj yuav ua tau li cas kom
koj thiaj li yuav ua tiav koj txoj kev xav tau?

• Nyeem thiab sib tham txog “Minister” hauv Guide to the Scriptures.

• Xaiv ib tug tub txib zoo, thiab nyeem tej kab lus nram qab no. Thaum koj nyeem,
sib tham txog seb tus tub txib no tau ua li cas thiaj (1) to taub thiab rau siab ua
nws txoj hauj lwm, (2) qhia tias nws tus cwj pwm zoo li cas thiab qhia tias nws
xav ua hauj lwm, thiab (3) pab lwm cov neeg lees txais txoj moo zoo.

Amas (Mauxiyas 18) Petus (Cov Tub Txib 2)
Aloos (Amas 22; 23:1–6) Pov Lauj (Cov Tub Txib 16)
Nifais thiab Lihais (Hilamas 5)

• Hauv phau nkauj qhuas Vajtswv, xaiv ob zaj nkauj uas hais txog “Txoj Kev Muab
txoj Moo Zoo Txum Tim Rov Qab Los” (saib nplooj 424). Nyeem los sis hu cov
nkauj. Sib tham seb cov lus txhais li cas.

• Nyeem ua ke “Faith,” “Repent, Repentance,” “Baptism, Baptize,” thiab “Holy
Ghost” nyob hauv Guide to the Scriptures. Nyeem thiab sib tham txog tag nrho
cov vaj lug kub hauv txhua zaj ntawd.

• Nyeem ua ke “Dispensation” hauv Guide to the Scriptures. Kuj nyeem thiab sib
tham phau Lus Qhuab Qhia thiab Kev Khi Lus 136:37.

Tej Tswv Yim rau Kev Kawm
Ntawv thiab Kev Nruab rau lub Neej

1 Kuv lub Hom Phiaj

Chaw Sau Ntawv

Koog Chaw tej Kev Sib Ntsib thiab Thaj Chaw tej lub Rooj Sab Laj

• Caw ob los sis peb tug neeg nyuam qhuav hloov siab los ntseeg qhia txog thaum
lawv tau hloov siab los ntseeg. Lawv tau xav li cas txog cov tub txib? Txog tej yam
cov tub txib qhia? Txog txoj kev ua raws li lawv tau cog lus? Dab tsi yog qhov
uas tau pab lawv tshaj?

• Caw ib tug thawj coj uas tuav lub pov thawj hwj sib tham nrog cov tub txib txog
cov cib fim thiab txoj kev nyuaj txhim tsa lub Koom Txoos hauv koj cheeb tsam.

• Nyeem Amas 18 thiab sib tham txog cov lus nug no: Xub thawj hauv zaj no
Lamaunais tau xav li cas? Lawv tau hloov li cas? Ib tug neeg yuav tsum muaj tej
kev xav zoo li cas kom nws thiaj li yuav txais tau cov koob hmoov ntawm txoj moo
zoo? Nyeem Amas 34:15–16, thiab muab piv rau zaj dab neeg txog Lamaunais.
Khetos txoj Kev Theej Txhoj pab kom peb txais tau txoj kev hlub tshua li cas?

• Sib tham seb yuav tsum ua li cas thiaj ua tub txib zoo. Caw cov tub txib qhia tej
piv txwv uas zoo.

• Faib cov tub txib ua peb pab. Hais kom ib pab nyeem Cov Tub Txib 2:36–38 (Petus),
hais kom ib pab ntxiv nyeem Cov Tub Txib 16:25–33 (Pov Lauj), thiab hais kom
pab kawg nyeem Mauxiyas 18:8–11 (Amas). Hais kom txhua pab teb lo lus nug
no hais tias, “Tus tub txib no tau ua dab tsi kom pab tau lwm tus neeg muaj kev
ntseeg ntxiv, hloov siab lees txim, ua kev cai raus dej, thiab txais txoj kev pom zoo?”
Sib tham seb cov tub txib tau kawm dab tsi los ntawm cov dab neeg no uas yuav
pab tau lawv ua raws li lawv txoj kev ntseeg thaum lawv caw tib neeg hloov siab
lees txim, ua kev cai raus dej, thiab txais lub txiaj ntsim Vaj Ntsuj Plig Dawb Huv.

• Ob peb hnub ua ntej lub rooj sab laj, hais kom ob peb tug tub txib xav zoo thiab
xaiv tej lus nug hauv “Xav Txog Qhov No” nyob ntawm qhov pib hauv tshooj no.
Nug txhua tus tub txib npaj ib zaj lus hais siv ob mus rau peb feeb teb nws lo lus
nug. Nyob hauv koog chaw txoj kev sib ntsib los sis thaj chaw lub rooj sab laj, cia
cov tub txib faib lawv zaj lus hais. Tom qab lawv qhia, sib tham seb lawv kawm
tau dab tsi thiab seb lawv yuav siv tau tej no li cas hauv lawv txoj kev ua tub txib.

• Faib cov tub txib ua plaub pab. Nug txhua pab kom lawv sau tej yam tseeb, kev
khi lus, thiab tej kab ke uas tau raug txum tim rov qab los thiab tshwm sim los
ntawm tus Yaj Saub Yauxej Xamiv. Hais kom txhua pab hais txog tej yam uas lawv
tau sau. Caw cov tub txib hais txog qhov uas tej yam tseeb uas tau raug txum tim
rov qab los tau pab lawv hauv lawv lub neej.

Qhov Chaw Tshaj Tawm txoj Moo Zoo tus Thawj Tswj Hwm

• Nyob hauv txoj kev xam phaj, pheej nug cov tub txib kom lawv qhia koj txog:

– Lawv zaj lus tim khawv txog Yexus Khetos.

– Lawv zaj lus tim khawv txog txoj moo zoo uas tau raug txum tim rov qab los
thiab Yauxej Xamiv txoj hauj lwm tseem ceeb.

– Lawv zaj lus tim khawv txog Phau Ntawv Maumoos.

– Lawv tej kev xav txog lawv lub ntsiab ua tub txib.

• Caw cov tub txib sau txog qhov uas lawv xav tias lub hom phiaj ntawm lawv txoj
kev ua tub txib yog dab tsi tseg cia rau hauv lawv phau ntawv sau tej kev kawm
cia. Nyob hauv txoj kev xam phaj, hais kom lawv qhia txog tej yam lawv tau sau.

• Xa ib tsab ntawv zoo siab ua tsaug mus rau cov mej zeej tshiab.

1 Kuv lub Hom Phiaj

Chaw Sau NtawvKuv Yuav Ua Li
Cas Kawm Tau Kom
Zoo thiab Npaj Qhia?

Xav Txog Qhov No

• Vim li cas kev kawm txoj moo zoo yog ib qho tseem ceeb?

• Kuv txoj kev kawm txoj moo zoo yuav ua li cas rau cov uas kuv qhia?

• Vim li cas kuv yuav tsum niaj hnub khaws tej lus qhuab qhia ntawm Yexus Khetos txoj moo
zoo rau hauv kuv nruab siab?

• Kuv yuav kawm tej lus qhuab qhia ntawm Yexus Khetos txoj moo zoo uas raug txum tim rov
qab los kom zoo thiab npaj qhia lwm tus neeg li cas?

• Kuv yuav ua li cas kom kev kawm ntawv kuv tus kheej thiab kev kawm nrog kuv tus khub
zoo dua?

Tus Tswv tau hais tias ua ntej peb yuav tshaj tawm nws txoj lus, tsim nyog peb yuav tsum
xub nrhiav kom paub nws txoj lus tso. Ces tom qab ntawd peb tej nplaig yuav npliag

tuaj; ces yog hais tias peb muaj lub siab xav tau, peb yuav muaj nws tus Ntsuj Plig thiab
nws txoj lus, uas yog Vajtswv lub hwj chim los mus ua kom tib neeg ntseeg (saib D&C
11:21). Yuav kom koj qhia tau zoo, koj yuav tsum muaj txoj kev txawj ntse ntawm sab ntsuj
plig. Yuav kom koj loj hlob hauv txoj moo zoo thiab nyob hauv txoj kev uas coj mus rau
txoj sia nyob mus ib txhis, yuav tsum xyaum kawm txoj moo zoo (saib D&C 131:6). Qhov
uas koj niaj hnub kawm txoj moo zoo thaum koj ua tub txib yuav foom koob hmoov rau
koj thiab pab cov uas koj qhia loj hlob hauv txoj kev ntseeg tus Cawm Seej.

Kev kawm ntawv niaj hnub kom zoo yeej yuav tsum pib thov Vajtswv ua ntej tso. Txoj
kev kawm yog ib yam ntawm txoj kev ntseeg uas yuav tsum siv yus txoj kev ywj siab. Muaj
ntau tus tub txib tsis paub ua li cas thiaj mob siab kawm ntawv. Ib txhia pheej tos lwm
tus los sis tos kom leej twg qhia lawv kom kawm dab tsi thiab kawm li cas. Txawm yog
qhov uas koj muaj ib tug kws qhia zoo yog ib qho tseem ceeb los, qhov uas koj txoj kev
kawm ntawv koj tus kheej muaj nuj nqis yog ib qho tseem ceeb tshaj. Txoj kev kawm tau

zoo nyob ntawm seb koj muaj lub siab xav kawm npaum li cas, kawm nrog lub siab xav
paub tiag tiag (Maulaunais 10:4), “tshaib thiab nqhis kev ncaj ncees” (Mathais 5:6), thiab
nrhiav tej lus teb rau koj cov neeg kawm txoj moo zoo tej lus nug thiab tej kev txhawj xeeb.

Yam Ntxim Ua: Kawm Ntawv Koj tus Kheej

Saib daim duab txog Yauxej Xamiv hauv phab ntawv dhau los. Nyeem Joseph Smith—History
1:11–13. Teb cov lus nug rau hauv koj phau ntawv sau tej kev kawm cia.

• Qhov uas Yauxej Xamiv tau nyeem thiab xav txog Yakaunpaus 1:5 tau ua li cas kom nws mus
txais kev tshwm sim?

• Nws txoj kev kawm ntawv tau ua li cas thiaj pab tau tej tiam neeg tom qab nws?

• Qhov uas nws txiav txim siab tias nws yuav kawm ntawv thiab nrhiav lus teb tau pab koj lub
neej li cas?

• Koj txoj kev kawm txoj moo zoo tau pab koj lub neej li cas?

Kawm Vaj Lug Kub

Tus Tswv xav kom peb kawm txoj moo zoo li cas?

2 Nifais 4:15–16 D&C 58:26–28 D&C 88:118
2 Nifais 32:3

Kawm los ntawm tus Vaj Ntsuj Plig Dawb Huv
Koj txoj kev kawm txoj moo zoo yuav vam meej

thaum koj raug qhia los ntawm tus Vaj Ntsuj Plig
Dawb Huv. Thov Vajtswv txhua zaus kom koj muaj
tus Vaj Ntsuj Plig Dawb Huv los qhia koj thaum koj
kawm txoj moo zoo. Nws yuav pab koj muaj kev
txawj ntse thiab pab koj paub meej. Ob qhov ntawd
yuav foom koob hmoov rau koj lub neej thiab cia
kom koj foom koob hmoov tau rau lwm tus neeg
lub neej. Koj txoj kev ntseeg Yexus Khetos yuav
muaj zog. Koj yuav muaj lub siab xav hloov siab
lees txim thiab ua zoo dua.

Tej kev kawm ntawv no yuav npaj koj mus ua hauj
lwm pab lwm tus, nplij koj lub siab, daws teeb meem,
thiab muab lub zog txaus rau koj nyiaj kom mus txog
thaum kawg. Yuav tsum muaj lub siab xav thiab
yuav tsum rau siab ua thiaj kawm tau txoj moo zoo
kom zoo raws li lub siab xav. “Vim tus uas kub siab
lug nrhiav yeej yuav ntsib; thiab Vajtswv tej txuj ci uas neeg tsis paub txog yuav qhib plho
rau lawv, los ntawm lub hwj chim ntawm tus Vaj Ntsuj Plig Dawb Huv, zoo li txheej tam
sim no los ib yam li txheej puag thaum ub thiab” (1 Nifais 10:19). Zoo li Enos, thaum koj
kub siab xav paub cov lus ntawm txoj sia nyob mus ib txhis thiab thaum koj cia kom cov
lus no “tau [tog mus] tob rau hauv [koj] lub siab” (Enos 1:3), tus Vaj Ntsuj Plig Dawb
Huv yuav qhib koj lub hlwb thiab lub siab mus rau qhov kaj zog thiab to taub zog.

Kawm txoj moo zoo yog ib txoj kev txais kev tshwm sim (saib Yakhauj 4:8). Tus Tswv
tau hais rau Olivawj Khaudaulis tias Olivawj tsis tau to taub; nws tau xav hais tias tus

Tswv yuav cia li muab lub peev xwm no rau nws, txawm yog Olivawj twb tsis tau xav li,
es tsuas yog cia li nug Nws xwb. Tus Tswv tau qhia kom Olivawj yuav tsum muab qhov
ntawd ntsuam xyuas nyob hauv nws lub hlwb tso ces mam li nug Nws seb puas yog. Yog
hais tias qhov ntawd yog ces tus Tswv yuav ua kom Olivawj lub hauv siab kub lug tuaj;
yog li ntawd, nws yuav hnov tias qhov ntawd muaj tseeb tiag (D&C 9:7–8). Thaum koj
kawm ntawv, saib ntsoov cov ntsiab tswv yim uas los rau koj lub hlwb thiab tej kev xav uas
los rau koj lub siab, qhov tseem ceeb yog tej kev xav uas hais txog cov neeg uas koj qhia.

Kawm Vaj Lug Kub

Tus Vaj Ntsuj Plig Dawb Huv txoj hauj lwm pab peb kawm txoj moo zoo yog dab tsi?

2 Nifais 32:5 D&C 11:12–14 Yauhas 16:13
Amas 5:45–46 D&C 39:5–6 1 Kaulithaus 2:9–14
Maulaunais 10:5 Yauhas 14:26

Ua Neej Raws li tej uas Koj Kawm
Thaum koj hnov kev xyiv fab uas los ntawm

txoj kev to taub txoj moo zoo, koj yuav tsum xav
siv tej yam koj kawm tau hauv koj lub neej. Mob
siab coj koj lub neej kom haum tej yam koj to
taub. Ua li ntawd yuav ntxiv zog rau koj txoj
kev ntseeg, kev txawj ntse, thiab lus tim khawv.
Ua raws li tej uas koj kawm tau coj tau txoj kev
to taub ntxiv uas nyob mus ib txhis los rau koj
(saib Yauhas 7:17).

Thaum koj khaws cov lus ntawm cov vaj lug
kub thiab ntawm cov yaj saub niaj hnub nim no
cia rau hauv koj nruab siab los ntawm txoj kev
kawm thiab kev ntseeg, koj txoj kev xav faib txoj
moo zoo yuav hlav tuaj. Koj tau raug cog lus tias
tus Ntsuj Plig yuav pab koj paub hais dab tsi
thaum koj qhia. Tus Tswv tau hais tias yog peb
niaj hnub khaws tej lus uas cawm neeg txoj sia kom muaj nuj nqis rau hauv peb lub hlwb,
tus Tswv yuav muab Nws cov lus ib feem rau peb thaum lub sij hawm uas peb yuav
tsum muaj (saib D&C 84:85).

“Lus qhuab qhia tseeb, uas

yus to taub, hloov tau yus tej

cwj pwm thiab kev coj ua.

Txoj kev kawm cov lus qhuab

qhia ntawm txoj moo zoo yuav

ua kom yus tus cwj pwm pauv

los ua zoo dua qhov uas yus

kawm txog cwj pwm.”

– THAWJ TSWJ HWM BOYD K. PACKER
“LITTLE CHILDREN,” ENSIGN, KAUM HLI NTUJ 1986, 17

Kawm Vaj Lug Kub

Cov vaj lug kub qhia dab tsi txog txoj kev kawm txoj moo zoo?

1 Nifais 10:17–19 D&C 50:19–22 D&C 88:118
D&C 11:21–22

Txoj Kev Kawm thiab txoj Kev Npaj Qhia tej Zaj Lus Qhia
Tej zaj lus qhia (nrhiav tau hauv tshooj 3) muaj cov lus nug ntawm kev xam phaj rau

kev cai raus dej, cov lus cog tseg, thiab cov lus qhuab qhia uas koj yuav tau qhia. Nyob
hauv tej zaj lus qhia koj yuav nrhiav tau tej tswv yim pab koj qhia. Tiam sis, tej zaj lus
qhia yuav tsis qhia koj hais txhua yam—los sis yuav hais li cas. Koj yuav tsum to taub tej

zaj lus qhia kom meej meej thiab qhia los ntawm tus Ntsuj Plig siv koj cov lus. Qhia kom
lwm tus neeg yuav txhawb lawv tej lub zog ntseeg Yexus Khetos, muaj siab xav hloov
siab lees txim, thiab sib khi lus nrog Vajtswv.

Cov xib hwb uas qhia zoo yeej mob siab ntxiv zog rau lawv tus kheej txoj kev txawj ntse
thiab lawv tej txuj ci. Txawm yog koj yuav tsis qhia txhua yam uas koj paub txog cov lus
qhuab qhia los, koj txoj kev paub ntau zog yuav pab koj zaj lus tim khawv thiab koj lub
peev xwm kom koj thiaj li qhia tau nrog lub hwj chim ntawm sab ntsuj plig. Koj yuav paub
hais tias koj siv tej zaj lus qhia raws li qhov yog thaum koj:

• Nrhiav thiab ua raws li tus Ntsuj Plig thaum koj npaj thiab qhia tej zaj lus qhia.

• Txhua hnub rau siab ntso kawm, khaws tseg cia, thiab siv cov lus qhuab qhia rau hauv
koj lub neej.

• Ua hauj lwm nrog koj tus khub kom npaj qhia txhua tus neeg uas koj qhia.

• Ua zoo qhia lub ntsiab ntawm zaj xov thiab cov lus qhuab qhia thaum koj qhia.

• Kho seb yuav qhia li cas, seb yuav qhia hov ntev, thiab yuav qhia npaum li cas kom
pab tau cov uas koj qhia.

• Feem ntau qhia los ntawm cov vaj lug kub kom meej meej thiab kom muaj tseeb.

• Feem ntau ua tim khawv.

• Pab lwm tus neeg cog lus tseg thiab ua raws li lawv cov lus cog tseg uas coj lawv mus
rau txoj kev cai raus dej thiab txoj kev pom zoo.

Ua tej yam no yuav pab kom koj yuav muaj peev xwm pab lwm tus neeg muaj lus tim
khawv txog Yexus Khetos txoj moo zoo uas tau raug txum tim rov qab los.

Thaum koj pib koj txoj kev ua tub txib, koj yuav tsum kawm seb zaj xov xwm zoo li cas
thiab kawm kom tau tej yam uas yuav pab koj txawj qhia. Thaum koj tau ua ib ntus lawm,
koj yuav xav ua kom koj paub ntxiv thiab txawj qhia ntxiv. Thaum koj npaj yuav mus
qhia ib tug uas twb teem caij tseg lawm, koj yuav xav tau ib zaj lus qhia uas yuav pab koj
qhia nrog tus Ntsuj Plig thiab yuav pab lwm tus neeg ua thiab ua raws li cov lus cog
tseg. Cov lus qhia nram no yog tej tswv yim uas koj siv tau mus tas hauv koj txoj kev ua
tub txib. Tiam sis, tsis txhob xav hais tias koj yuav tsum siv txhua lub tswv yim hauv
txhua lub sij hawm. Siv cov lus qhia no kom pab tau koj thiab kom ua raws li tus Ntsuj
Plig txoj kev qhia. Yog hais tias koj kawm ib yam lus tshiab, siv cov lus qhia no ua koj
yam lus uas koj paub hais ua ntej, ces tom qab ntawd siv koj yam lus tshiab.

• Tsom ntsoov rau cov lus cog tseg thiab cov lus nug ntawm kev xam phaj rau kev cai raus dej.
Qhia kom cov neeg yuav cog lus tseg thiab npaj txais txoj kev cai raus dej thiab txoj kev
pom zoo. Cia li kawm cov lus nug thaum los ua kev cai raus dej thiab cov lus cog tseg
hauv txhua zaj lus qhia kom koj to taub zoo. Kawm seb ib tug neeg yuav tau paub, hnov,
thiab ua li cas vim koj tau qhia lawv. Ua hauj lwm nrog koj tus khub kom piav tau tej
ntsiab cai no siv koj cov lus nrog txoj kev meej thiab nrog hwj chim.

• Kawm thiab siv cov lus qhuab qhia. Cov lus qhuab qhia yog lub hauv paus ntawm zaj lus
qhia. Thov Vajtswv thaum koj kawm cov vaj lug kub, zaj lus qhia, phau ntawv qhia,
“Tej Tswv Yim rau txoj Kev Qhia” thiab cov ntawv uas cov tub txib siv kom pab lawv
to taub cov lus qhuab qhia. Nrhiav tej ntawv kom pab txhawb nqa cov lub qhuab qhia
hauv tej zaj lus qhia. Cia li cim ntsoov qhov uas tej ntsiab cai ntawm cov lus qhuab
qhia mus li cas. Siv tej yam koj kawm tau. Sau tseg cia tej yam koj tau kawm hauv koj
phau ntawv sau tej kev kawm cia. Faib tej yam koj kawm tau nrog lwm cov tub txib.

• Muab los sib koom ua ke thiab ua
ntsiab lus hais tej yam koj yuav qhia.
Yuav kom koj npaj qhia cov lus
qhuab qhia nrog lub hwj chim
ntawm sab ntsuj plig, koj yuav tsum
muab los sib koom thiab ua ntsiab
lus hais tej yam koj yuav qhia hauv
ib zaj lus qhia. Tsom ntsoov rau cov
lus qhuab qhia, cov lus nug ntawm
kev xam phaj rau kev cai raus dej,
thiab cov lus cog tseg hauv tej zaj lus
qhia. Siv cov vaj lug kub, lus nug,
thiab tej lus piv txwv kom pab koj
qhia. Tej yam yuav tsum pauv raws li muaj sij hawm thaum koj qhia. Koj yuav tsum
txhob rov sau ib zaj lus qhia tshiab rau txhua tus neeg kawm txoj moo zoo, tiam sis koj
yuav tsum rau siab kho koj tej zaj lus qhia thiab muab lawv pauv kom pab cov uas koj
qhia. Thaum koj pib sau ib zaj lus qhia, sim sau kom yooj yim thiab luv. Ua kom koj tej
zaj lus qhia zoo dua thaum koj paub ntxiv.

• Tsom ntsoov rau tej kev xav tau. Txawm hais tias cov lus qhuab qhia ntawm txoj moo zoo
yeej siv tau rau txhua tus los, koj yuav tsum pauv koj txoj kev qhia kom yuav pab tau
tej yam cov neeg koj qhia xav tau. Thaum koj kawm cov lus qhuab qhia thiab sau koj tej
zaj lus qhia, saib seb tej yam twg koj pauv tau kom pab tau tej yam uas lwm tus neeg
xav tau. Xyuas zoo zoo saib koj yuav siv tej lus caw twg. Tsom ntsoov rau lub hom phiaj
loj uas yog kom pab cov uas koj qhia txais Yexus Khetos txoj moo zoo uas raug txum
tim rov qab los, los ntawm txoj kev cai raus dej thiab txoj kev pom zoo.

• Npaj teb tej lus nug. Ua ib tug tub txib, koj yuav hnov ntau lo lus nug. Sau tej lus nug no
rau hauv koj phau ntawv sau tej kev kawm cia. Nrhiav cov vaj lug kub thiab lwm cov
ntawv los ua lus teb. Thov Vajtswv kom koj to taub. Sau tej lus teb no rau hauv koj
phau ntawv sau tej kev kawm cia. Tshab xyuas tej yam koj nrhiav tau nrog lwm cov
tub txib. Sau tej lus uas feem ntau cov neeg kawm nug thiab tej lus teb rau tej lus nug
ntawd cia rau hauv koj phau ntawv sau tej kev kawm cia.

• Qhia zaj lus qhia. Txoj kev qhia yog ib lub cib fim tseem ceeb kom pab koj paub thiab
muaj peev xwm ntxiv. Thaum koj kawm cov lus qhuab qhia thiab muab lawv sau ua tej
zaj lus qhia, qhia koj tus khub thiab lwm cov tub txib. Sim siv lwm txoj hau kev piav,
lwm txoj kev pib, lwm yam uas tau muaj los, lus nug, thiab lwm txoj hau kev caw lwm
tus neeg cog lus tseg. Nug seb lawv muaj tswv yim li cas thiab seb koj qhia zoo li cas.

• Ntsuas koj txoj kev qhia. Tom qab txhua zaus uas koj qhia, ntsuas seb koj qhia zoo li cas
lawm. Koj puas qhia meej meej txog cov lus qhuab qhia? Koj puas caw kom cov neeg
kawm txoj moo zoo hloov siab lees txim thiab cog lus thiab ua raws li cov lus cog tseg?
Koj puas tau ua tej yam kom npaj cov neeg kawm txoj moo zoo ua kev cai raus dej
thiab txais txoj kev pom zoo? Koj puas tau siv cov lus nug zoo? Koj puas tau faib koj
zaj lus tim khawv? Koj puas tau nug seb puas muaj neeg uas xav kawm txog txoj moo
zoo? Ua kom koj tej zaj lus qhia zoo dua thaum koj paub ntxiv.

Thaum koj kawm tej zaj lus qhia, rau siab nrhiav kom koj paub cov lus qhuab qhia tob
zog. Mob siab ua hauj lwm kom koj qhia nrog lub hwj chim loj zog. Thaum koj kawm nrog
txoj kev thov Vajtswv thiab txoj kev ntseeg, koj txoj kev txawj ntse thiab lus tim khawv

yuav loj hlob. Tiam sis, txhob qhia txhua yam uas koj paub. Qhia zaj xov kom meej meej,
kom yooj yim, thiab kom pab tau txhua tus raws li lawv txoj kev toob kas. Ua raws li tus
Ntsuj Plig kom koj qhia feem uas yuav pub rau txhua tus neeg (saib D&C 84:85).

Txhais Cov Lus
Peb muaj ib zaj xov muaj hwj chim uas muaj tej lus txawv. Ib yam li ib tug kws tshuaj,

nws hais lus txawv nyob hauv chav uas tsev neeg tos piv tau rau thaum nws hais lus nyob
hauv chav phais neeg muaj mob, koj yuav tsum kawm hais lus kom cov neeg uas tsis
paub txog peb zaj xov xwm to taub tej yam uas koj qhia.

Npaj pab lwm tus neeg to taub tej lus uas lawv tsis paub, kawm cov lus ntawm cov lus
txhais tseem ceeb thiab cov lus nyob hauv “Tej Tswv Yim rau txoj Kev Qhia ” hauv txhua
zaj lus qhia. Rais los paub seb cov lus txhais li cas. Siv True to the Faith thiab Guide to the
Scriptures kom nrhiav tau tej lus txhais rau lwm cov lus. Sau cov lus txhais rau hauv koj
phau ntawv sau tej kev kawm cia. Qhia cov lus txhais rau koj tus khub thiab lwm tus seb
koj puas to taub. Yog hais tias cov lus txhais tsis meej rau lwm tus neeg, kho koj cov lus
txhais kom mus raws li tej uas koj tau kawm lawm.

Thaum koj qhia, saib seb tej lus los sis tej ntsiab cai twg yog tej yam tshiab rau tus koj
qhia. Siv lub sij hawm piav tej lus los sis tej ntsiab cai uas lawv tsis paub. Nco qab ntsoov
qhia kom lawv to taub kom koj thiab cov uas koj qhia yuav tau kev txhawb nqa thiab zoo
siab ua ke (saib D&C 50:22).

Yam Ntxim Ua: Kawm Ntawv Koj tus Kheej

Cia li saib zaj lus qhia “Zaj Xov ntawm txoj Kev Muab Yexus Khetos txoj Moo Zoo Txum Tim Rov
Qab Los” uas nyob rau hauv tshooj 3. Nyeem cov lus txhais tseem ceeb nyob hauv “Tej Tswv
Yim rau txoj Kev Qhia”. Nrhiav kom tau peb lo lus hauv zaj lus qhia uas koj xav txhais. Ua raws
li cov lus qhia saum toj no kom txhais txhua lo lus.

Tej Tswv Yim thiab Lus Qhia Thaum Kawm
Txhua lub tswv yim thiab lus qhia hauv tshooj no ua tau kom koj lub sij hawm kawm

yuav muaj nuj nqi thiab yuav txhawb nqa ntawm sab ntsuj plig. Saib tej yam nram qab
no thaum koj npaj kawm ntawv:

• Txhua zaus thov Vajtswv pib.

• Npaj tej yam ua thaum koj kawm uas yuav txhawb nqa koj txoj kev ntseeg tus Cawm
Seej thiab siv koj lub sij hawm kom zoo.

• Npaj koj txoj kev kawm ntawv kom pab cov neeg, kom pab rau tej yam lawv yuav
tsum muaj, thiab pab lawv npaj siab ua kev cai raus dej, txais txoj kev pom zoo, thiab
nyiaj kom mus txog thaum kawg. Sau txog koj txoj kev npaj kawm ntawv hauv koj
phau ntawv npaj rau txhua hnub.

• Nug tej lus no pab koj npaj koj txoj kev kawm: Hnub no kuv yuav qhia dab tsi? Kuv
yuav npaj kuv txoj kev kawm kom pab tau cov uas kuv qhia li cas? Kuv yuav siv tej
tswv yim twg thiab lus qhia twg los ntawm tshooj no thaum kuv kawm?

Thaum koj tseem npaj tej yam ntxim ua thaum koj kawm ntawv, sim siv ib txhia tswv
yim thiab lus qhia nyob hauv phau ntawv no los sis siv tej tswv yim uas koj kawm tau
los ntawm lwm cov neeg.

Siv thiab Coj Koj lub Neej Raws Li tej uas Koj Kawm

• “Nruab” tej yam uas koj kawm rau koj tus kheej (saib 1 Nifais 19:23).

• Cuab tej hom phiaj kom coj koj lub neej raws li koj tau kawm.

• Muab koj lub npe pauv lub npe hauv nqe vaj lug kub kom koj paub nqe ntawd muaj
nqi li cas rau koj tus kheej.

• Nug koj tus kheej, “Kuv yuav tau hloov siab li cas vim tej yam kuv tau kawm lawm?”
Cuab tej hom phiaj zoo.

Yam Ntxim Ua: Kawm Ntawv Koj tus Kheej

Xaiv ib zaj nram qab no. Thaum koj nyeem thiab xav zoo zoo txog zaj uas koj tau xaiv, nrhiav ob
los sis peb txoj kev uas koj siv tau kom nruab zaj nrawd rau koj lub neej.

• 2 Nifais 31

• Amas 32:26–43

• Maulaunais 7:32–48

Saib seb koj coj raws li tej ntsiab cai uas koj qhia zoo li cas lawm. Xaiv ib txoj kev uas koj ua
tau kom zoo dua, thiab npaj tej tswv yim kom ua tau.

Nrhiav, Xav Txog, thiab Nco Ntsoov

• Meej pem. Exercise, da dej, thiab thov Vajtswv ua ntej koj kawm ntawv.

• Kawm ntawm ib lub rooj sau ntawv los sis ib lub rooj es koj thiaj li zoo sau ntawv (tsis
yog pw los sis zaum saum koj lub txaj), sau cov ntawv uas koj kawm los ua ke, thiab
nyob meej pem.

• Thov Vajtswv kom koj to taub.

• Kawm raws li ntsiab lus.

• Nug koj tus kheej, “Tus sau phau ntawv no hais dab tsi? Lub ntsiab ntawm zaj xov
xwm yog dab tsi? Kuv siv tau qhov no li cas?”

• Xav txog tej yam koj tau kawm hauv koj lub hlwb. Piv xam li, xav seb nws zoo li cas
rau Amoos thaum Amoos tau sawv ntsug ntawm cov neeg Lamas tus vaj ntxwv.

• Kawm cov lus ntawm cov yaj saub uas tseem muaj txoj sia nyob (hauv cov tub txib cov
ntawv thiab tej phau ntawv xov xwm ntawm lub Koom Txoos).

• Sau cov lus nug uas koj muaj rau hauv koj phau ntawv sau tej kev kawm cia, thiab siv
cov vaj lug kub, cov lus ntawm cov yaj saub hauv hnub nyoog kawg no, thiab lwm cov
ntawv kom nrhiav tau cov lus teb.

• Tej zaum ib nqe vaj lug kub yuav muaj ntau lub tswv yim. Khij tej lus los sis tej kab lus
kom koj yuav pom cov tswv yim uas sib txawv hauv nqe ntawd.

• Qhia tej yam uas koj tau kawm nrog lwm cov tub txib. Koj yuav kawm tau ntau thaum
koj piav ib lo lus qhuab qhia los sis ib txoj ntsiab cai rau ib tug neeg.

• Khij koj cov vaj lug kub thiab sau tej lus tsim nyog sau cia rau hauv cov vaj lug kub.
Ntawm cov vaj lug kub ib sab sau lwm cov vaj lug kub uas piav tau nqe vaj lug kub
koj kawm kom meej.

• Cim ntsoov cov vaj lug kub uas piav thiab txhawb nqa cov ntsiab cia koj qhia.

Siv tej Ntawv Kawm

• Siv tej yam pab koj kawm hauv cov vaj lug kub uas luam tawm ntawm lub Koom
Txoos LDS [Haiv Neeg Ntseeg hauv Hnub Nyoog Kawg] (Topical Guide, Guide to the
Scriptures, Yauxej Xamiv Kev Txhais Phau Vaj Lug Kub Npaiv Npaum, Ntawv Qhia tej
Zaj hauv Phau Ntawv rau peb phau vaj lug kub tso ua ke, tej zaj lus piav txog tej
tshooj, cov lus cim hauv qab, thiab tej daim qhia kev).

• Siv cov tub txib tej zaj lus qhia, tej ntawv uas tso cai rau cov tub txib nyeem, tej phau
ntawv xov xwm ntawm lub Koom Txoos, thiab phau ntawv no.

• Rov qab nyeem tej zaj uas piav txog tej tshooj vaj lug kub. Qhov no yuav pab koj muaj
tswv yim saib koj yuav tsum nrhiav dab tsi hauv tej tshooj vaj lug kub ntawd.

• Siv koj phau ntawv sau tej kev kawm cia los sau thiab muab tej yam koj kawm los sau
ua ke. Rau siab rov qab saib tej yam koj tau sau tseg. Sau tej yam hauv koj phau ntawv
sau tej kev kawm cia kom yuav yooj yim rau koj nrhiav tej yam koj tau kawm lawm.

• Siv phau ntawv no ua ib phau ntawv uas koj sau thiab khij tau. Siv qhov chaw rau cov
lus cim sau koj tej kev tshoov siab thiab tej tswv yim.

• Kawm cov vaj lug kub nyob hauv phau ntawv no. Sau rau hauv phau ntawv los sis
hauv koj phau ntawv sau tej kev kawm cia lwm cov vaj lug kub uas koj tau nrhiav
tau lawm.

Saib Daim Duab Loj

• Cia li nyeem phau ntawv, tshooj, los sis zaj lus nrawm nrawm los sis thaum koj rov
nyeem cov lus nyob ua ntej cov vaj lug kub kom koj to taub lub ntsiab. Rau siab kom
koj to taub tej yam nyob hauv cov vaj lug kub thiab lub sij hawm uas tau muaj qhov no.

• Sim sau lub ntsiab ntawm zaj koj tau kawm los ua ib kab lus los sis ib zaj lus luv.

• Siv Phau Vaj Lug Kub Npaiv Npaum thiab tej daim qhia kev txog lub Koom Txoos tej
keeb kwm kom koj kawm tau txog lub teb lub chaws, deb npaum li cas, huab cua,
thiab toj roob hauv pes.

• Tshab tej lub sij hawm uas tau muaj tej xwm txheej thiab kawm tej kev cai. Nyeem tej
yam qhia txog tej keeb kwm hauv Guide to the Scriptures thiab zaj qhia txog tshooj lub
ntsiab.

Yam Ntxim Ua: Kawm Ntawv Koj tus Kheej

Nyeem zaj qhia txog tshooj lub ntsiab ntawm cov ntawv nram qab no thiab sau ib zaj lus qhia
lub ntsiab piav txog lub sij hawm, tej xwm txheej, thiab cov ntsiab lus qhuab qhia hauv txhua
phau ntawv no.

1 Nifais Mauxes Cov Tub Txib

Xyuas Seb tej Yam Me

• Nrhiav tej lus tseem ceeb thiab kawm kom koj to taub seb lawv txhais li cas. Siv cov
ntawv hauv qab, Guide to the Scriptures, los sis lwm phau ntawv txhais lus. Saib cov
lus nyob ib puag ncig tej lus tseem ceeb no kom koj to taub seb cov lus tseem ceeb
txhais li cas.

• Nrhiav tej lus uas pab tauj lus, xws li yog li ntawd, thiab ntxiv, li ntawd, thiab lwm cov
lus. Ces saib seb cov lus uas nyob ua ntej thiab cov lus tom qab sib txheeb li cas.

• Siv Guide to the Scriptures kom saib seb ib lo lus raug muab siv li cas hauv tej sij hawm
txawv los sis saib seb lwm cov yaj saub muab lo lus siv li cas.

• Nrhiav tej lus los sis tej zaj lus uas koj tsis paub thiab kawm kom koj paub tej lo lus
ntawd.

Khij cov Vaj Lug Kub

Txoj kev khij koj cov vaj lug kub pab tau koj xav tob tob txog tej zaj lus los sis cov lus
qhuab qhia ntawm txoj moo zoo. Muaj ntau txoj kev rau koj khij koj phau vaj lug kub.
Nrhiav kom tau ib txoj kev khij koj cov vaj lug kub uas zoo rau koj. Nram qab no yog ib
cov lus pab koj khij vaj lug kub.

• Siv cov xaum los sis cov npiv uas muaj xim. Txhob siv cov npiv uas muaj cov kua mem
tshwm rau phab ntawv sab tod.

• Kuam, khij hauv qab, khij rau ob sab, los sis sau lub ntsiab ntawm ib nqes, los sis ntawm
tej nqe vaj lug kub.

• Txhob khij ntau ntau. Nws yuav tsis muaj nuj nqi yog hais tias koj tsis to taub koj txoj
kev khij vaj lug kub vim koj tau sau, khij hauv qab, thiab muaj xim ntau dhau.

• Khij ob peb lo lus tseem ceeb nyob hauv ib nqes, ib zaj, los sis ib tshooj.

• Khij ib lub voj voog los sis khij hauv qab cov lus tseem ceeb, thiab siv cov kab sib txuas
cov lus uas muaj tswv yim zoo ib yam.

• Thaum tej ntsiab hauv ib nqes los sis hauv ib zaj muaj tswv yim zoo ib yam, sau cov lej
rau ntawm cov vaj lug kub ib sab los sis ntawm cov vaj lug kub.

• Siv cov ntawv tsim nyog sau hauv qab kom pab koj khij thiab txhais cov vaj lug kub.

• Tso ib lub cim (xws li ib tug khij) ntawm cov vaj lug kub ib sab uas koj xav hais tias nqe
ntawd tseem ceeb thiab tsim nyog nco qab.

Txoj kev khij koj cov vaj lug kub pab tau koj rau siab siv tej yam koj kawm tau thiab tej
yam koj qhia rau lwm tus neeg. Tsim kom tau ib txoj kev uas siv tau txhua zaus thiab pab
koj ua tiav koj lub hom phiaj ua tub txib.

Yam Ntxim Ua: Kawm Ntawv Koj tus Kheej

Koj tsis tau sim ua tej lus qhia twg? Nrhiav kom tau ib lo lus qhia ntawm “Tej Tswv Yim thiab Lus
Qhia Thaum Kawm” los muab siv thaum koj kawm ntawv koj tus kheej los sis thaum koj kawm
nrog koj tus khub.

Nco Qab Ntsoov Qhov No

• Qhov uas koj niaj hnub muaj lub siab xav kawm yog ib qho tseem ceeb rau koj txoj kev cawm
seej thiab koj txoj kev ua tub txib zoo.

• Koj kawm tau txoj moo zoo los ntawm koj txoj kev kawm, kev ntseeg, thiab lub hwj chim
ntawm tus Vaj Ntsuj Plig Dawb Huv.

• Txoj kev kawm yog ib qho kev xyiv fab thiab coj tau ntau cov koob hmoov los rau koj.

• Txoj kev kawm ntawv koj tus kheej thiab nrog koj tus khub yuav ntxiv zog rau koj txoj kev
ntseeg thiab koj lub peev xwm qhia tau los ntawm tus Ntsuj Plig.

• Siv ntau hom kev kawm kom tej sij hawm no yuav muaj nuj nqi rau koj thiab kom koj yuav
muaj kev xyiv fab.



Kev Kawm Ntawv Koj tus Kheej

• Ntsuas koj tus kheej rau tej yam nram qab no (1=yeej tsis ua 3=ua qee zaus,
thiab 5=yuav luag txhua zaus).

– Kuv xav txog cov neeg uas kuv qhia thaum kuv kawm ntawv.

– Kuv xav txog tej yam kuv tau kawm thaum yav sawv ntxov hauv txhua lub sij
hawm rau hnub ntawd.

– Thaum kuv kawm ntawv, tej tswv yim uas kuv tsis tau xav dhau cia li los nyob
hauv kuv lub hlwb.

– Kuv sau tej kev tshoov siab thiab tswv yim ntawm sab ntsuj plig rau hauv tej
chaw zoo.

– Kuv pw tsaug zog thaum kuv kawm ntawv.

– Kuv tos ntsoov rau txoj kev kawm ntawv kuv tus kheej.

– Kuv tos ntsoov rau txoj kev kawm nrog kuv tus khub.

Rov qab saib koj cov lus teb. Koj ua dab tsi zoo? Koj puas xav kom koj cov lus
teb twg txawv? Sau ib los sis ob lub hom phiaj uas yuav pab koj txoj kev kawm
ntawv kom zoo.

• Rov qab saib “Xav Txog Qhov No” tej lus nug uas nyob hauv tshooj no thaum
chiv keeb. Cov lus nug no pab tau koj txoj kev kawm ntawv li cas?

• Rov qab saib “Tej Tswv Yim thiab Lus Qhia Thaum Kawm.” Nrhiav kom tau ib lo
lus qhia hauv txhua yam lus qhia uas koj tsis tau siv dua, thiab sim cov tswv yim
no thaum koj kawm ntawv koj tus kheej.

• Nyeem phau Lus Qhuab Qhia thiab Kev Khi Lus 138:1–11. Thaum koj nyeem tej
nqe no, teb cov lus nug nram qab no:

– Tus Thawj Tswj Hwm Smith tau ua dab tsi kom nws lub hlwb qhib?

– Nws xav li cas hauv nruab siab txog cov lus qhuab qhia uas nws pheej xav txog?

• Nyeem cov lus txhais ntawm txoj kev paub [knowledge] hauv Guide to the Scriptures
thiab tej kab lus qhia. Hauv koj phau ntawv sau tej kev kawm cia sau ib lo lus teb
rau lo lus nug no “Txoj kev paub twg pab tau kuv ua hauj lwm kom zoo?”

• Xaiv ib lo lus qhuab qhia ntawm tshooj 3 uas koj xav to taub ntxiv txog. Sau tej
lus nug rau hauv koj phau ntawv sau tej kev kawm cia uas koj xav teb. Ua zoo
kawm lo lus qhuab qhia ntawd mus rau ib ntus (ob peb hnub), thiab thov Vajtswv
pab koj to taub ntxiv. Sau tej yam koj kawm tau.

• Nyeem 1 Nifais 10:17; 11:1–6. Thaum koj nyeem tej nqe vaj lug kub, teb lo lus
nug no “Vim li cas Nifais muaj peev xwm kawm tau tej yam nws txiv paub?”

Kev Kawm Nrog Khub

• Nyeem ua ke tej zaj nram qab no. Teb lo lus nug “Vim li cas peb yuav tau nrhiav
kev txawj ntse saum ntuj los?”

• Nyeem ua ke tej zaj nram qab no, thiab sib tham txog cov koob hmoov uas los
vim yog txoj kev kawm Vajtswv txoj lus. Tej zaj twg yog tej zaj zoo tshaj pab cov
uas koj qhia?

Nkauj Qhuas Vajtswv 119:105D&C 11:11–14

D&C 84:43–47

Yauhas 8:12

Tej Tswv Yim rau Kev Kawm
Ntawv thiab Kev Nruab rau lub Neej

2 Txoj Kev Kawm Kom Zoo

Koog Chaw tej Kev Sib Ntsib thiab Thaj Chaw tej lub Rooj Sab Laj

• Xaiv ib txoj ntsiab cai ntawm cov tub txib tej zaj lus qhia uas koj tau ua zoo kawm.
Ua tej yam nram qab no:

– Qhia txog ob los sis peb lub ntsiab uas koj tau kawm los ntawm koj txoj kev
kawm ntawv uas tau pab koj qhia zaj lus qhia ntawd.

– Piav seb koj tau kawm ntawv li cas kom pab tau koj pom tej lub ntsiab no
(koj nyeem li cas, tej ntawv koj tau siv, cov lus nug koj tau nrhiav, thiab lwm
yam ntxiv).

– Qhia seb koj sau tseg thiab muab tej yam koj nrhiav tau los sib koom li cas.

Yog muaj sij hawm, thov ob peb tug tub txib ua tib yam thiab.

• Koj ua tau yam ntxim ua no ntawm koj tus kheej los sis ntawm ib pawg. Qhia cov
tub txib kom lawv xaiv ib lo lus nug nram qab no (los sis koj tsim tau koj cov lus
nug). Hais kom lawv sau lo lus nug cia.

– Vim li cas tsev neeg tseem ceeb rau Vajtswv txoj hau kev?

– Vim li cas tib neeg muaj kev cov nyom thiab kev txom nyem?

– Tus ntsuj plig txoj num ntawm txoj kev hloov siab los ntseeg yog dab tsi?

Piav hais tias lawv yuav muaj tsib mus rau xya feeb:

– Nrhiav kom tau ob nqes vaj lug kub uas teb tau lo lus nug.

– Sau ib zaj uas txhais seb cov vaj lug kub uas lawv tau xaiv teb tau lo lus nug li cas.

– Piav seb lawv yuav tau ua li cas kom lawv thiaj li yuav nco qab lo lus teb.

– Piav seb lawv yuav tau ua li cas kom lawv thiaj li yuav ntsuas lo lus nug kom
tob zog.

Caw ib cov tub txib (los sis txhua pawg) qhia txog lawv cov lus teb. Sib tham
txog lawv cov lus teb.

• Caw cov tub txib sau ib los sis ob lo lus nug txog txoj moo zoo thiab cov lus
qhuab qhia ntawm ib zag qhia hauv tshooj 3 uas lawv xav nrhiav kom tau ib lo
lus teb. Caw cov tub txib hais txog lawv cov lus nug hauv nrog lawv pawg tub
txib. Rau txhua lo lus nug, sib tham txog tej yam nram qab no:

– Txoj kev teb lo lus nug no yuav ua li cas foom koob hmoov rau tus tub txib
lub neej?

– Nws yuav foom koob hmoov tau li cas rau cov neeg kawm txoj moo zoo
lub neej?

– Ib tug tub txib yuav nrhiav tau lo lus teb li cas?

• Caw kom ob peb tug tub txib faib ib txoj ntsiab cai ntawm txoj moo zoo uas lawv
tus khub tau qhia lawv lawm. Caw kom lawv piav txoj ntsiab cai thiab txoj kev uas
lawv tus khub tau qhia lawv.

• Faib cov tub txib mus ua ib khub los sis ib pab. Hais kom txhua pab nyeem ib
tshooj hauv Phau Ntawv Maumoos. Hais kom txhua pab xaiv ib lub tswv yim

1 Nifais 10:19

2 Nifais 32:3

Mauxiyas 1:6–7

Amas 17:2–3

Amas 32:42–43

Amas 37:44–46

Amas 49:30

D&C 90:24

D&C 130:19

Guide to the Scriptures,
“Scriptures,”
subheading: “Value of
the scriptures,” 221–22

tawm ntawm tsib yam lus hauv “Tej Tswv Yim thiab Lus Qhia Thaum Kawm.”
Caw cov tub txib kom lawv siv txhua lo lus qhia thaum lawv nyeem lawv tshooj
ua ke hauv lawv pab. Cia 15 mus rau 20 feeb rau lawv nyeem thiab sib tham.
Hais kom txhua pab piav cov lus qhia uas lawv tau siv, seb cov lus qhia ua hauj
lwm zoo li cas, thiab seb lawv kawm tau dab tsi lawm.

• Caw kom txhua tus tub txib xav txog ib zaj dab neeg los sis ib lub sij hawm hauv
cov vaj lug kub uas muaj nuj nqi rau lawv tus kheej (xws li Lihais zaj yog toog
txog tsob ntoo uas cawm neeg txoj sia, Vaj ntxwv Npeyamis zaj lus qhuab qhia,
Zaj Lus Qhuab Qhia nyob pem Roob, los sis Khetos txoj kev tshwm sim Nws tus
Kheej los rau cov Neeg Nifais). Caw cov tub txib teeb los sis piav seb lawv xav
hais tias lub sij hawm lawv tau xaiv zoo li cas. Caw kom ob los sis peb tug tub
txib faib tej yam lawv tau xav txog. Caw kom lwm cov qhia tej zaj dab neeg thiab
muab cov dab neeg ntawd los qhia cov lus qhuab qhia uas nyob hauv ib zaj lus
qhia. Nyeem Maulaunais 10:3 thiab sib tham txog qhov tseem ceeb ntawm txoj
kev xav zoo zoo txog txoj kev paub ntawm sab ntsuj plig.

Qhov Chaw Tshaj Tawm txoj Moo Zoo tus Thawj Tswj Hwm

• Caw cov tub txib nqa lawv phau ntawv sau tej kev kawm cia tuaj thaum lawv tuaj
xam phaj. Caw lawv faib ib yam uas lawv tau sau nrog koj.

• Thaum koj xam phaj nrog lawv, nug tej lus nug nram qab no:

– Koj tau txais tej kev tshoov siab dab tsi thaum koj kawm cov vaj lug kub?

– Ib txoj ntsiab cai ntawm txoj moo zoo uas koj tus khub nyuam qhuav qhia koj
yog dab tsi?

– Ob lub lim piam dhau no tshooj twg hauv phau ntawv no tau pab koj tshaj?

– Tej yam koj ua thaum koj kawm ntawv koj tus kheej uas tau pab koj kawm
ntau tshaj yog dab tsi?

• Lub sij hawm thaum muaj thaj chaw lub rooj sab laj, caw cov tub txib qhia txog
tej lub sij hawm uas muaj nuj nqi rau lawv thaum lawv tau kawm lawv tus kheej
los sis nrog lawv tus khub.

• Lub sij hawm thaum muaj thaj chaw lub rooj sab laj, cia cov tub txib faib tej tswv
yim thaum lawv kawm lawv tus kheej.

• Faib rau cov tub txib txog tej yam koj kawm tau thaum koj kawm ntawv koj tus
kheej. Faib tej yam koj tau sau rau hauv koj phau ntawv sau tej kev kawm cia thiab
koj zaj lus tim khawv txog qhov tseem ceeb ntawm txoj kev kawm txoj moo zoo.

• Thaum koj ua tau, koom nrog cov tub txib thaum lawv kawm nrog lawv tus khub.

• Thaum koj xam phaj, caw cov tub txib faib lawv ib zaj lus qhia tawm ntawm cov
tub txib tej zaj lus qhia. Nug lawv seb cov lus qhuab qhia no muaj nuj nqi li cas
rau lawv.

2 Txoj Kev Kawm Kom Zoo

Kuv Kawm thiab
Qhia Dab Tsi?
Tej zaj lus qhia hauv tshooj no muaj tej lus qhuab qhia tseem ceeb, tej ntsiab cai, thiab

cov lus txib uas koj yuav tau kawm, ntseeg, nyiam, thiab qhia. Tej yam no yog tej uas
cov yaj saub thiab cov thwj tim tau hais kom koj qhia. Tej yam no tau muab kho kom thiaj
li pab tau lwm tus neeg to taub txog Yexus Khetos tej lus qhuab qhia kom meej.

Tej zaj lus qhia hauv tshooj no yog:

• Zaj Xov ntawm txoj Kev Txum Tim Yexus Khetos txoj Moo Zoo Rov Qab Los

• Txoj Kev Cawm Seej

• Yexus Khetos txoj Moo Zoo

• Cov Lus Txib

• Cov Kev Cai thiab cov Kab Ke

Qhia thawj plaub zaj lus qhia ua ntej txoj kev cai raus dej. Nco ntsoov pab cov uas koj
qhia kom lawv tsim nyog ua kev cai raus dej thiab txais kev pom zoo thaum lawv ua
raws li tag nrho cov lus cog tseg hauv tej zaj lus qhia no.

Cov tub txib yog cov uas qhia tej zaj lus qhia ua ntej txoj kev cai raus dej nrog txoj kev
pab los ntawm pawg ntseeg cov tub txib thiab lwm cov mej zeej. Tom qab lawv ua kev
cai raus dej cov mej zeej tshiab rov raug qhia thawj plaub zaj lus qhia thiab “Cov Kev Cai
thiab cov Kab Ke” dua. Pawg ntseeg cov thawj coj txiav txim siab seb pawg ntseeg cov
tub txib los sis cov tub txib yuav tsum qhia tej zaj lus qhia no thiab hov ntev cov tub txib
yuav pab qhia. Txhawb txhua tus mej zeej tshiab kom lawv ua raws li tag nrho cov lus
cog tseg hauv tej zaj lus qhia no.

Koj yuav tau siv tej zaj lus qhia no thaum koj kawm ntawv koj tus kheej thiab kawm
nrog koj tus khub, hauv koog chaw txoj kev sib ntsib, thiab lwm lub sij hawm. Thaum koj
kawm cov vaj lug kub thiab khaws tej lus qhuab qhia hauv tej zaj lus qhia kom zoo rau
hauv koj lub hlwb, tus Ntsuj Plig yuav qhia koj hais li cas thiab ua li cas kom pab lwm
tus neeg txais tau zaj lus tim khawv hais tias tej lus qhia no muaj tseeb tiag.

Ua ib tug tub txib, koj muaj ntiag tug hauj lwm qhia los ntawm koj lub siab thiab los
ntawm tus Ntsuj Plig. Thawj Pawg Thawj Tswj Hwm thiab Pawg Kaum Ob Tug Thwj Tim
tau hais tias: “Peb lub ntsiab yog qhia zaj xov xwm ntawm txoj kev txum tim txoj moo
zoo rov qab los kom meej kom tus Ntsuj Plig yog tus coj cov tub txib thiab cov neeg kawm.
Yog ib qho tseem ceeb uas koj yuav tsum kawm tej lub ntsiab ntawm tej zaj lus qhia tiam
sis tsis txhob qhia tej lub ntsiab no zoo li ib qho yeeb yam uas koj cim tau. Tus tub txib
muaj peev xwm siv nws tej lus los qhia thaum tus Ntsuj Plig tshoov nws lub siab. Nws
yuav tsum tsis txhob qhia zoo li nws cim xwb tiam sis qhia tawm hauv nws nruab siab
siv nws yam lus. Nws tsis tas qhia zuj zus raws li tej zaj lus qhia tiam sis qhia raws li nws
raug tshoov siab kom pab tau cov neeg kawm txoj moo zoo. Nws yuav tsum siv nws cov
lus qhia nws txoj kev ntseeg thiab nws zaj lus tim khawv hais tias tej yam nws qhia muaj
tseeb” (“Statement on Missionary Work,” Thawj Pawg Thawj Tswj Hwm tsab ntawv,
Kaum Ob Hlis Ntuj, hnub tim 11, 2002). Thaum koj thiab koj tus khub kawm tej zaj no
thiab npaj mus qhia, khaws tej lus qhia no zoo zoo. Ua tib zoo qhia tag nrho tej lus qhuab
qhia nyob hauv tej zaj lus qhia no.

Koj yuav tsum qhia txhua yam nyob hauv thawj peb zaj lus qhia zuj zus tsis pub pauv
hlo li tsuas yog tus Ntsuj Plig coj koj ua lwm yam. Qhia tau ob peb lo lus txib thaum tsim
nyog qhia los sis qhia ib lo lus txib hauv ib zaj lus qhia xwb los tau.

Txhua zaj lus qhia piav txog cov lus nug thaum ua xam phaj rau kev cai raus dej, cov
lus cog tseg, thiab tej lus qhuab qhia uas yuav tau qhia. Kawm tej lus qhuab qhia kom meej
meej. Pheej rau siab ntso pab cov uas koj qhia cog lus tseg thiab ua raws li cov lus cog tseg.
Siv cov lus nug los ntawm kev xam phaj rau kev cai raus dej los npaj cov uas koj qhia los
txais txoj kev cai raus dej thiab txoj kev pom zoo. Tej zaj lus qhia kuj muaj tej tswv yim
rau txoj kev qhia. Siv cov tswv yim no pab koj npaj thiab qhia.

Muab txoj Kev Cim Siv Li Cas

Cim tej nqe vaj lug kub thiaj muab siv thaum koj qhia. Cim tej lus qhuab qhia tej theem hauv cov
tub txib txhua zaj lus qhia. Cov tub txib uas kawm lwm yam lus yuav tau rau siab kawm yam lus
ntawd thaum lawv kawm cov tub txib zaj lus qhia. Lawv yuav tau cim tej lo lus, tej zaj lus, tej kab
lus, thiab tej kab lus txog tej lus qhuab qhia uas muaj nyob rau hauv zaj lus qhia, tiam sis tsuas
yog thaum tej lus no muaj nuj nqi rau lawv lawm xwb. Tsis txhob cim tej zaj lus qhia tag nrho.

Qhia Kom Meej

Thaum kawg ntawm thawj peb zaj lus qhia muaj ib co lus uas tej zaum cov koj qhia yuav tsis to
taub. Cia li kawm ua li cas piav tau cov lus no kom yooj yim to taub. Thaum koj qhia, yuav tsum
qhia raws li koj qhia tau kom yooj yim rau lawv to taub koj zaj xov.

Kawm Vaj Lug Kub

Koj raug coj kom qhia dab tsi?

Mauxiyas 18:18–20 D&C 43:15–16 D&C 52:9

Vim li cas koj yuav tsum kawm tej lus qhuab qhia nyob hauv tej zaj lus qhia?

Amas 17:2–3 D&C 84:85

Zaj Xov ntawm txoj Kev Muab 
Yexus Khetos txoj Moo Zoo
Txum Tim Rov Qab Los

Koj lub Hom Phiaj

Thaum koj qhia, npaj koj cov neeg kawm txoj moo zoo kom lawv yuav tsim nyog los ua kev cai
raus dej raws li phau Lus Qhuab Qhia thiab Kev Khi Lus 20:37 tau qhia thiab raws li cov lus nug
ntawm kev xam phaj rau kev cai raus dej. Koj yuav ua tau tej no tiav thaum koj caw kom koj cov
kawm txoj moo zoo cog lus tseg thiab ua raws li cov lus cog tseg uas muaj nyob nram qab no.

Cov Lus Nug Ntawm Kev Xam Phaj rau Kev Cai Raus Dej

• Koj puas ntseeg tias Vajtswv yog peb Leej Txiv tus uas Muaj txoj Sia Nyob Mus Ib Txhis?

• Koj puas ntseeg tias Yexus Khetos yog Vajtswv Leej Tub, tus Cawm Seej thiab tus Txhiv Dim
rau lub ntiaj teb?

• Koj puas ntseeg tias lub Koom Txoos thiab Yexus Khetos txoj moo zoo tau raug txum tim rov
qab los dhau ntawm tus Yaj Saub Yauxej Xamiv?

• Koj puas ntseeg tias [tus thawj tswj hwm rau lub Koom Txoos tam sim no] yog Vajtswv ib
tug yaj saub? Tam li koj xav nov txhais tau li cas?

Cov Lus Cog Tseg

• Koj puas kam nyeem thiab thov Vajtswv kom koj paub tias Phau Ntawv Maumoos yog
Vajtswv txoj lus?

• Koj puas kam thov Vajtswv kom koj paub tias Yauxej Xamiv yog ib tug yaj saub?

• Koj puas kam nrog wb mus koom lub koom txoos hnub Sunday no?

• Peb teem ib lub caij rov qab tuaj puas tau?

• Lwm cov lus txib hauv zaj lus qhia 4 uas koj xav muab siv.

Vajtswv Yog Peb Leej Txiv Saum Ntuj Ceeb Tsheej tus uas Hlub Peb Kawg Nkaus
Vajtswv yog peb Leej Txiv Saum Ntuj Ceeb Tsheej. Nws muaj ib lub cev nqaij daim

tawv uas muaj yeeb koob thiab zoo tag nrho. Nws hlub peb. Nws quaj nrog peb thaum
peb raug kev tsim txom thiab Nws zoo siab thaum peb ua qhov yog. Nws xav sib tham
nrog peb, thiab peb yeej sib tham tau nrog Nws thaum peb thov Vajtswv tiag tiag.

Nws tau pub lub neej hauv lub ntiaj teb no rau peb kom peb yuav kawm thiab loj hlob
tau. Peb qhia tau peb txoj kev hlub rau Nws thaum peb xaiv thiab mloog Nws cov lus txib.

Vajtswv tau pub peb sawv daws uas yog Nws cov me nyuam ib txoj hau kev kom peb
yuav vam meej hauv lub neej no thiab kom peb rov qab mus nyob ntawm Nws lub xub
ntiag dua. Tiam sis, peb yuav tsum ua neeg dawb huv los ntawm peb txoj kev mloog lus,
peb thiaj nrog Nws nyob tau. Txoj kev tsis mloog lus coj peb nrug deb ntawm Nws. Qhov
tseem ceeb ntawm peb Leej Txiv txoj hau kev yog Yexus Khetos txoj Kev Theej Txhoj.
Txoj Kev Theej Txhoj yog thaum Nws raug txom nyem hauv lub Vaj Khexemanes thiab
thaum Nws raug txom nyem thiab tuag nyob rau saum tus ntoo khaub lig. Los ntawm
txoj Kev Theej Txhoj, peb dim dhau tau peb lub txim uas los ntawm peb tej kev txhaum
thiab muaj kev ntseeg thiab lub zog kom peb yuav kov yeej tau peb tej teeb meem.

Kev Ntseeg txog Vajtswv

Saib seb txhua tus neeg uas koj qhia to taub dab tsi txog cov neeg ntseeg Khetos txoj kev ntseeg
Vajtswv. Niaj hnub nim no muaj ntau tus neeg uas tsis paub dab tsi txog Vajtswv los sis ntseeg
tej yam txawv txog Tswv Ntuj.

Ob tug tub txib hauv Phau Ntawv Maumoos, hu ua Amoos thiab Aloos, tau qhia cov neeg uas tsis
tau paub txog Yexus Khetos. Nkawd qhia qhov tseeb uas yooj yim to taub thiab caw nkawd cov
neeg kawm txoj moo zoo los thov Vajtswv. Lamaunais thiab nws txiv tau hloov siab los ntseeg.
Nyeem Amas 18:24–40 thiab 22:4–23, thiab teb cov lug nug nram qab no:

• Cov tub txib no tau qhia dab tsi txog Vajtswv tus yam ntxwv?

• Koj yuav ua raws li lawv tus yam ntxwv li cas?

Kawm Vaj Lug Kub

Vajtswv tus uas yog Leej Txiv thiab Yexus Khetos tus yam ntxwv zoo li cas?

1 Nifais 17:36 3 Nifais 27:13–22 Yauhas 3:16–17
2 Nifais 9:6 D&C 38:1–3 Cov Tub Txib 17:27–29
Mauxiyas 4:9 D&C 130:22 Loos 8:16
3 Nifais 12:48 Mauxes 1:39 Hinplus 12:9
3 Nifais 14:9–11 Mathais 5:48 1 Yauhas 4:7–9

Txoj Moo Zoo Foom Koob Hmoov rau Tsev Neeg
Txoj moo zoo uas raug txum tim rov qab los foom koob hmoov thiab pab cov niam

tsev txiv tsev thiab cov me nyuam thaum lawv sim ua kom sib raug zoo thiab muaj zog
ntawm sab ntsuj plig hauv lawv tsev neeg. Cov koob hmoov no yeej muaj txhua lub sij
hawm thiab mus ib txhis li. Yexus Khetos txoj moo zoo pab peb tej kev txhawj xeeb nim
no thiab tej kev cov nyom.

Vim Vajtswv pom zoo rau tsev neeg, tsev neeg thiaj li yog ib pawg tseem ceeb tshaj nyob
hauv lub neej no thiab lub neej nyob mus ib txhis. Vajtswv tau tsa tej tsev neeg kom Nws
thiaj li muab tau kev zoo siab rau Nws cov me nyuam, thiab cia lawv kawm tau cov ntsiab
cai uas muaj tseeb nyob hauv ib qho chaw uas muaj txoj kev hlub thiab npaj lawv rau txoj
sia nyob mus ib txhis. Lub tsev yog qhov chaw zoo tshaj qhia, kawm thiab siv cov ntsiab
cai ntawm Yexus Khetos txoj moo zoo. Ib lub tsev twg uas muaj cov ntsiab cai ntawm txoj
moo zoo ua lub hauv paus yuav yog ib qho chaw so thiab ib qho chaw tiv thaiv. Nws
yuav yog ib qho chaw uas tus Tswv tus Ntsuj Plig nyob tau, thiab foom koob hmoov rau
tsev neeg kom lawv muaj kev thaj yeeb nyab xeeb thiab kev xyiv fab. Los ntawm cov yaj
saub hauv txhua lub caij nyoog thiab cov yaj saub tam sim no, Vajtswv tau qhia Nws txoj
kev zoo siab rau txhua tus neeg thiab rau txhua tsev neeg.



Chaw Sau Ntawv

Zaj Lus Qhia 1: Txoj Kev Muab txoj 
Moo Zoo Txum Tim Rov Qab Los

3 Kawm thiab Qhia

35

Leej Txiv Saum Ntuj Ceeb Tsheej Yeej Tshwm Sim Nws txoj Moo Zoo hauv
Txhua lub Caij Nyoog

Ib txoj kev tseem ceeb uas Vajtswv qhia tias Nws hlub peb yog thaum Nws hu cov yaj
saub, cov uas tau txais lub pov thawj hwj—uas yog lub hwj chim thiab txoj cai uas Vajtswv
muab rau tib neeg ua hauj lwm los ntawm Nws lub npe kom pab tau Nws cov me nyuam
txais tau txoj kev cawm seej. Cov yaj saub kawm Yexus Khetos txoj moo zoo los ntawm
kev tshwm sim. Ces lawv los qhia txoj moo zoo rau peb thiab ua tim khawv tias Yexus
Khetos yog tus Cawm Seej thiab tus Txhiv Dim. Cov yaj saub tej lus qhia nyob rau tej phau
ntawv dawb ceev hu ua cov vaj lug kub.

Peb Leej Txiv txoj hau kev rau peb kom peb vam meej hauv lub neej no thiab rov qab
tau nrog Nws nyob hu ua Yexus Khetos txoj moo zoo. Yexus txoj Kev Theej Txhoj yog lub
hauv paus ntawm txoj hau kev no. Los ntawm Yexus Khetos txoj Kev Theej Txhoj, peb
txais tau txoj sia nyob mus ib txhis yog hais tias peb ua raws li peb txoj kev ntseeg Yexus
Khetos, hloov siab lees txim, ua kev cai raus dej kom txais kev zam txim rau tej kev txhaum,
txais lub txiaj ntsim Vaj Ntsuj Plig Dawb Huv, thiab nyiaj kom mus txog thaum kawg.
“Qhov no yog txoj kev; thiab yeej tsis muaj dua lwm txoj kev los sis lwm lub npe uas
muaj nyob hauv qab ntuj no uas tib neeg yuav raug cawm dim tau mus nyob rau saum
Vajtswv lub nceeg vaj. Thiab nim no, saib seb, qhov no yog Khetos txoj lus qhia” (2 Nifais
31:21). Neeg sawv daws muaj kev ywj siab, uas yog txoj kev ywj pheej lees txais los sis tsis
lees txais txoj moo zoo uas cov yaj saub thiab cov thwj tim tau qhia. Cov neeg uas txiav
txim siab lees txais tau koob hmoov, tiam sis cov neeg uas tsis quav ntsej, tsis lees txais,
los sis pauv txoj moo zoo yuav tsis tau cov koob hmoov uas Vajtswv tau cog lus tseg lawm.

Thaum twg tib neeg tsis quav ntsej, tsis mloog, los sis pauv tej ntsiab cai ntawm txoj
moo zoo los sis tej kab ke, los sis thaum twg lawv tsis kam mloog tus Tswv cov yaj saub
lus los sis thaum twg lawv tsis nyiaj kom mus txog thaum kawg nrog txoj kev ntseeg, lawv
kem lawv tus kheej deb ntawm Vajtswv mus thiab pib nyob hauv ib lub neej tsaus ntuj nti
ntawm sab ntsuj plig. Yog muaj li no mus ces yuav muaj ib txoj kev hu ua txoj kev tso qhov
tseeb tseg. Thaum muaj txoj kev tso qhov tseeb tseg thoob plaws ces Vajtswv rho Nws txoj
cai ntawm lub pov thawj hwj qhia thiab ua txoj moo zoo tej kab ke mus.

Tej keeb kwm hauv Phau Vaj Lug Kub
Npaiv Npaum tau ceev ntau lub sij hawm
uas Vajtswv sib tham nrog cov yaj saub,
thiab kuj qhia txog ntau lub sij hawm uas
muaj txoj kev tso qhov tseeb tseg. Kom los
xaus ib txoj kev tso qhov tseeb tseg twg,
mas Vajtswv yeej qhia Nws txoj kev hlub
rau Nws cov me nyuam thaum Nws rov
qab hu ib tug yaj saub thiab muab lub pov
thawj hwj rau tus yaj saub kom nws qhia
thiab txum tim Yexus Khetos txoj moo zoo
rov qab los. Tus yaj saub yog tus saib xyuas
Vajtswv lub nceeg vaj hauv lub ntiaj teb no. Tej lub caij twg uas muaj cov yaj saub coj hu
ua tej lub caij nyoog.

Vajtswv tau qhia Yexus Khetos txoj moo zoo rau Adas thiab muab txoj cai ntawm lub
pov thawj hwj rau Adas. Adas yog thawj tug yaj saub hauv lub ntiaj teb no. Los ntawm
kev tshwm sim, Adas tau kawm txog tib neeg txoj kev sib raug zoo nrog Vajtswv tus uas
yog Leej Txiv, Nws Leej Tub Yexus Khetos, thiab tus Vaj Ntsuj Plig Dawb Huv; thiab txoj
Kev Theej Txhoj, thiab Yexus Khetos txoj Kev Sawv Rov Los; thiab thawj thawj cov ntsiab

cai thiab kab ke ntawm txoj moo zoo. Adas thiab Evas tau qhia nkawd cov me nyuam tej
yam tseeb no thiab txhawb kom lawv rau siab ntseeg thiab coj txoj moo zoo hauv lawv
lub neej. Kuj muaj lwm cov yaj saub tom qab Adas, tiam sis tom qab ntau xyoo Adas cov
xeeb leej xeeb ntxwv tsis tau lees txais txoj moo zoo thiab tso qhov tseeb tseg thiab ua tsis
ncaj ncees.

Vim li no thiaj li pib muaj tej lub caij nyoog uas cov yaj saub coj uas raug muab ceev
nyob rau hauv Phau Qub. Leej Txiv Saum Ntuj Ceeb Tsheej qhia Nws txoj moo zoo ncaj
qha rau cov yaj saub, xws li Nau-es, Anplaham, thiab Mauxes. Vajtswv tau hu txhua tus
yaj saub los muab ib lub caij nyoog ntawm txoj moo zoo qhib. Vajtswv muab txoj cai
ntawm lub pov thawj hwj thiab qhia tej yam tseeb uas nyob mus ib txhis li rau txhua tus
yaj saub no. Tiam sis hauv txhua lub caij nyoog txog thaum kawg, tib neeg siv lawv txoj
kev ywj pheej tsis lees txais txoj moo zoo thiab tso qhov tseeb tseg.

Cov Yaj Saub

Saib seb tus neeg uas koj qhia to taub dab tsi txog cov yaj saub. Yuav luag txhua haiv neeg ntseeg
tias muaj cov neeg dawb huv los sis cov neeg raug tshoov siab uas txais tej lus qhia uas los
saum ntuj los. Txawm li ntawd los, txhua tus neeg uas raug tshoov siab no tsis yog Vajtswv cov
yaj saub tag nrho raws li txoj moo zoo uas raug txum tim rov qab los qhia tias cov yaj saub zoo
li cas. Piav meej meej tias Vajtswv tsa Nws lub nceeg vaj hauv lub ntiaj teb no thaum Nws hu ib
tug yaj saub los txhim tsa ib lub caij nyoog tshiab. Nws muab txoj cai ntawm lub pov thawj hwj
rau tus yaj saub ntawd. Ces tus yaj saub pab tib neeg to taub lawv txoj kev sib raug zoo nrog
Tswv Ntuj, thiab pab lawv to taub yuav ua li cas thiaj txais tau txoj sia nyob mus ib txhis los
ntawm Yexus Khetos txoj moo zoo.

Tej zaum koj xav tias tej lub caij nyoog ntawm txoj moo zoo muaj nuj nqi dab tsi rau cov neeg
uas tsis paub los sis tsis ntseeg Yexus Khetos. Tiam sis, koj yuav pom tias thaum koj qhia me
ntsis txog tej lub caij nyoog ntawm txoj moo zoo, koj yuav pab tau tib neeg to taub tias Vajtswv
hlub Nws cov me nyuam thiab Nws zoo ib yam nag hmo, hnub no, thiab nyob mus ib txhis.

Kawm Vaj Lug Kub

Cov Yaj Saub

Yakhauj 4:4, 6 Cov Tub Txib 10:34–43 Amauj 3:7
Mauxiyas 8:13–18

Tej lub Caij Nyoog

D&C 136:36–38 Mauxes 8:19–30 Guide to the Scriptures, “Dispensation”
Mauxes 5:4–12, 55–59

Tus Cawm Seej txoj Kev Ua Hauj Lwm Qhuab Qhia hauv lub Ntiaj Teb
Ob peb puas xyoo ua ntej Yexus Khetos yug los, tib neeg tau rov qab tso qhov tseeb tseg.

Tiam sis, thaum tus Cawm Seej pib Nws txoj kev ua hauj lwm qhuab qhia hauv lub ntiaj
teb no, Nws tau txhim tsa Nws lub Koom Txoos dua rau hauv lub ntiaj teb no.

Leej Txiv Saum Ntuj Ceeb Tsheej tau txib Nws Leej Tub los rau hauv lub ntiaj teb los
theej txhoj rau neeg ntiaj teb tej kev txhaum thiab los kov yeej txoj kev tuag: “Rau qhov
Vajtswv hlub neeg ntiaj teb kawg li, Nws thiaj li txib Nws Tib Leeg Tub…los ua neeg ntiaj
teb tus Cawm Seej” (Yauhas 3:16–17). Peb Leej Txiv Saum Ntuj Ceeb Tsheej tau txib Nws
Leej Tub, Yexus Khetos, kom los ntawm qhov uas Yexus raug kev txom nyem, Nws ris neeg
sawv daws uas tau muaj txoj sia nyob hauv lub ntiaj teb tej kev txhaum rau Nws tus kheej
thiab tau los kov yeej txoj kev ploj kev tuag ntawm sab nqaij daim tawv. Tus Cawm Seej

tau ua ib txoj kev txi theej peb lub txhoj uas tsis muaj qhov kawg li. Nws ua li no kom yog
tias peb muaj kev ntseeg Nws, hloov siab lees txim, ua kev cai raus dej, txais lub txiaj ntsim
Vaj Ntsuj Plig Dawb Huv, thiab nyiaj kom mus txog thaum kawg, ces peb yuav txais tau
kev zam txim rau peb tej kev txhaum thiab peb yuav nkag thiab taug tau txoj kev uas coj
peb mus rau txoj sia nyob mus ib txhis hauv Vajtswv lub xub ntiag (saib 2 Nifais 31:13–21).

Lub sij hawm thaum Nws ua
hauj lwm qhuab qhia nyob hauv
lub ntiaj teb no, tus Cawm Seej
tau qhia Nws txoj moo zoo thiab
tau ua tej txuj ci tseem ceeb ntau
ntau. Nws hu kaum ob tug txiv
neej los ua Nws cov Thwj Tim
thiab tau tso Nws txhais tes rau
saum lawv cov taub hau thiab

muab lub pov thawj hwj rau lawv. Nws txhim tsa Nws lub Koom Txoos, ua kom tiav tej
uas yuav muaj los yav tom ntej, thiab raug tsis lees txais los ntawm cov neeg thiab raug
ntsia rau saum tus ntoo khaub lig. Qhov tseem ceeb tshaj Nws tau ua yog txoj Kev Theej
Txhoj. Vajtswv Leej Tub, tus Tswv Yexus Khetos, tau ua tiav txhua yam uas Nws Leej Txiv
Saum Ntuj Ceeb Tsheej tau txib Nws ua.

Ua ntej tus Cawm Seej txoj kev tuag thiab txoj Kev Sawv Rov Los, Nws tau muab txoj
cai rau cov Thwj Tim qhia Nws txoj moo zoo, ua tej kab ke ntawm txoj kev cawm seej,
thiab txhim tsa Nws lub Koom Txoos rau hauv ntiaj teb.

Kawm Vaj Lug Kub

Tej Nqe Kev Ntseeg 1:5 Lukas 6:13 Henplus 5:4
Mathais 10:1–10 Yauhas 15:16

Txoj Kev Tso Qhov Tseeb Tseg Zaum Loj Heev
Tom qab Yexus Khetos txoj kev tuag, tib neeg phem tau tsim txom cov Thwj Tim thiab

cov mej zeej hauv lub Koom Txoos thiab tau muab lawv tua pov tseg. Thaum cov thwj tim
tuag tas, cov yuam sij ntawm lub pov thawj hwj thiab txoj cai coj ntawm lub pov thawj hwj
raug muab tshem tawm hauv lub ntiaj teb no mus. Cov Thwj Tim tau ceev tej lus qhuab
qhia ntawm txoj moo zoo kom dawb huv thiab tau tuav tus txheej txheem thiab kev cai
rau cov mej zeej hauv lub Koom Txoos. Tsis ntev tom qab cov Thwj Tim tuag, tej lus qhuab
qhia pib hloov ntawm qhov tseeb mus thiab txawm tias Vajtswv tsis tau tso cai los tus
txheej txheem hauv lub Koom Txoos thiab lub pov thawj hwj tej kab ke raug muab pauv
xws li txoj kev cai raus dej thiab txoj kev txais lub ntxiaj ntsim Vaj Ntsuj Plig Dawb Huv.

Thaum tsis muaj kev tshwm sim thiab txoj cai ntawm lub pov thawj hwj, tib neeg pib
txhais cov vaj lug kub thiab cov ntsiab cai thiab tej kab ke ntawm Yexus Khetos txoj moo
zoo raws li lawv tej lub tswv yim. Lawv qhia hais tias tej tswv yim cuav muaj tseeb. Tej
yam tseeb txog Vajtswv tus uas yog Leej Txiv, Nws Leej Tub Yexus Khetos, thiab tus Vaj
Ntsuj Plig Dawb Huv tau ploj mus. Cov lus qhuab qhia ntawm txoj kev ntseeg Yexus
Khetos, ntawm txoj kev hloov siab lees txim, ntawm txoj kev cai raus dej, thiab ntawm
txoj kev txais lub ntxiaj ntsim Vaj Ntsuj Plig Dawb Huv tau raug muab pauv thiab tsis
nco qab txog. Txoj cai ntawm lub pov thawj hwj uas tau muab rau Khetos cov Thwj Tim
tsis tau muaj hauv lub ntiaj teb no lawm. Vim yog los ntawm txoj kev tso qhov tseeb tseg
no, thiaj pib muaj ntau lub koom txoos.

Tom qab ntau puas xyoo hauv txoj kev tsaus ntuj nti ntawm sab ntsuj plig, cov txiv neej
thiab poj niam uas niaj hnub nrhiav qhov tseeb thiaj tau sawv hais lus tawm tsam tej yam
kev cai teev ntuj nyob lub sij hawm ntawd. Lawv pom tias feem ntau cov lus qhuab qhia
thiab cov kab ke ntawm txoj moo zoo tau raug muab pauv thiab tau ploj lawm. Lawv
nrhiav txoj kev ci ntsa iab ntawm sab ntsuj plig, thiab tau muaj ntau tus uas tau hais tias
yuav tsum muaj ib txoj kev txum tim qhov tseeb rov qab los. Lawv tsis tau hais tias
Vajtswv tau hu lawv los ua ib tug yaj saub. Tiam sis lawv tau sim kho tej lus qhia thiab
kev cai uas lawv ntseeg tias raug muab pauv lawm. Lawv tej hauj lwm ua li no pab txhim
tsa ntau lub Koom Txoos Protestant. Los ntawm Kev Kho txoj Kev Ntseeg no, haj yam
muaj kev ywj pheej txog txoj kev teev ntuj uas tau qhib txoj kev rau Kev Txum Tim txoj
Moo Zoo Rov Qab Los kawg no.

Tus Cawm Seej cov Thwj Tim tau qhia txog txoj kev tso qhov tseeb tseg no ua ntej.
Lawv kuj tau qhia tias Yexus Khetos txoj moo zoo thiab Nws lub Koom Txoos yuav raug
txum tim rov qab los ib zaug ntxiv rau hauv lub ntiaj teb no.

Kawm Vaj Lug Kub

1 Nifais 13 Cov Tub Txib 3:19–21 2 Petus 2:1–2
2 Nifais 26:20–21 Cov Tub Txib 20:28–30 Amauj 8:11–12
2 Nifais 28 Kalatias 1:6–9 Guide to the Scriptures, “Apostasy”
4 Nifais 1:27 2 Thexalaunikes 2:1–12 True to the Faith, “Apostasy,” phab 13–14
D&C 86:1–3 (JST nqe 2, 3, 7–9) Our Search for Happiness, phab 23–32
Mathais 24:9–11 1 Timautes 4:1–3 Jesus the Christ, tshooj 40,
Malakaus 12:1–9 2 Timautes 4:3–4 “The Long Night of Apostasy”

Txoj Kev Tso Qhov Tseeb Tseg Zaum Loj Heev

Cov neeg kawm txoj moo zoo yuav tsum to taub tias tau muaj ib txoj kev tso qhov tseeb tseg
thoob plaws tom qab Yexus Khetos thiab Nws cov Thwj Tim txoj kev tuag. Yog hais tias tsis muaj
ib txoj kev tso qhov tseeb tseg, ces peb yeej tsis xav tau txoj Kev Muab txoj Moo Zoo Txum Tim
Rov Qab Los. Zoo ib yam li ib lub pov haum ci ntsa iab thaum nyob saum ib daim ntaub xim dub,
txoj Kev Muab txoj Moo Zoo Txum Tim Rov Qab Los yeej ci ntsa iab tawm ntawm qhov tsaus
uas yog txoj Kev Tso Qhov Tseeb Tseg Zaum Loj Heev. Raws li tus Ntsuj Plig tshoov koj lub
siab, cia li qhia cov neeg kawm txoj moo zoo txog txoj Kev Tso Qhov Tseeb Tseg Zaum Loj Heev
raws li lawv yuav to taub. Koj lub hom phiaj yog pab lawv to taub hais tias peb xav tau txoj Kev
Txum Tim Yexus Khetos txoj Moo Zoo Rov Qab Los.

Cov Ntsiab Lus Tseem Ceeb

• Yexus Khetos lub Koom Txoos raug tsa nyob rau saum lub hauv paus ntawm cov thwj tim thiab
yaj saub (saib Efexaus 2:19–20; 4:11–14). Cov thawj coj no muaj Vajtswv txoj cai ntawm
lub pov thawj hwj. Los ntawm kev tshwm sim lawv coj lub Koom Txoos tej hauj lwm. Lawv
ceev tej lus qhuab qhia kom dawb huv, tso cai rau txoj kev ua tej kab ke, hu thiab muab txoj
cai ntawm lub pov thawj hwj rau lwm tus neeg.

• Tib neeg tsis tau lees txais thiab tau muab Yexus Khetos thiab Nws cov Thwj Tim tua pov tseg
(saib Mathais 24:9; 1 Nifais 11:32–34; 2 Nifais 27:5). Thaum cov Thwj Tim tuag tas lawm,
txoj cai coj ntawm lub pov thawj hwj thiaj tau ploj ntawm lub Koom Txoos mus. Txoj cai muab
tus Vaj Ntsuj Plig Dawb Huv los sis ua lwm tej kab ke tsis muaj nyob hauv ntiaj teb no lawm.
Tsis muaj kev tshwm sim ntxiv thiab muab tej lus qhuab qhia hloov tsis ncaj zuj zus mus.

• Ua ntej cov Thwj Tim txoj kev tuag, yeej muaj tej yam tsis sib haum xeeb txog tej lus qhuab
qhia. Xub thawj lub Teb Chaws Loo tau tsim txom cov ntseeg Yexus Khetos, tiam sis tom qab
ntawd tau los lees txais kev ntseeg Khetos. Tej lus nug tseem ceeb txog txoj kev teev ntuj
raug muab los sib hais hauv tej rooj sab laj. Tej lus qhuab qhia thiab tej kab ke yooj yim to

taub raug muab los sib hais thiab pauv nyob rau hauv tej rooj sab laj raws li neeg ntiaj teb txoj
kev txawj ntse (saib Yaxayas 24:5). Lawv tau muab tej lus hauv cov vaj lug kub pauv uas tau
tshem tej lus qhuab qhia tseem ceeb thiab yooj yim to taub (saib 1 Nifais 13:26–40). Lawv
tsim tej kev ntseeg raws li tej lus qhuab qhia cuav (saib Joseph Smith—History 1:19). Vim
yog txoj kev khav theeb, tej tug neeg nrhiav ua kom tau meej mom (saib 3 Yauhas 1:9–10).
Tib neeg pib lees txais tej tswv yim cuav no thiab muab lub meej yim rau cov xib hwb cuav
uas qhia tej lus qhuab qhia zoo mloog es tsis qhia qhov tseeb uas los ntawm Vajtswv los
(saib 2 Timautes 4:3–4).

• Ib tiam neeg mus rau ib tiam neeg, tib neeg mob siab ntseeg tej kev ntseeg cuav thiab tej lus
qhuab qhia cuav. Lawv tau teev tiam raws li lawv paub xwb thiab lawv tej lus thov los kuj raug
teb. Tiam sis lawv tsis muaj qhov tseeb vim tsuas yog lawv tsis paub nrhiav qhov tseeb rau
qhov twg xwb (saib D&C 123:12).

• Yog li ntawd, yuav tsum muaj ib txoj kev txum tim txoj moo zoo rov qab los. Yuav pab tsis tau
yog tsuas muaj kev kho txoj kev ntseeg xwb. Txoj cai ntawm lub pov thawj hwj tsis raug muab
rau tib neeg tom qab tus Thwj Tim Petus. Txoj kev kho yog thaum kho tej yam twb muaj
lawm. Txoj kev txum tim rov qab los yog thaum tej yam xub thawj rov qab muaj los. Tsuas
yog cov tub txib qaum ntuj los txum tim txoj cai ntawm pov thawj hwj rov qab los rau hauv
ntiaj teb no thiaj li yuav kov yeej tau txoj Kev Tso Qhov Tseeb Tseg Zaum Loj Heev.

Txoj Kev Txum Tim Yexus Khetos txoj Moo Zoo Rov Qab Los los ntawm
Yauxej Xamiv

Thaum txog lub caij lub nyoog zoo, Leej Txiv Saum Ntuj Ceeb Tsheej rov qab ncav tes
los rau Nws cov me nyuam nrog txoj kev hlub. Nws tau hu ib tug tub hluas uas muaj npe
hu ua Yauxej Xamiv los ua ib tug yaj saub. Los ntawm nws Yexus Khetos txoj moo zoo
uas muaj txhij txhua raug txum tim rov qab los rau hauv ntiaj teb.

Yauxej Xamiv nyob hauv lub teb chaws Amelikas, uas yog tib lub teb chaws uas muaj
txoj kev ywj pheej teev ntuj thaum lub sij hawm ntawd. Lub sij hawm ntawd yog ib lub sij
hawm uas cov neeg nyob sab hnub tuaj ntawm lub teb chaws Amelikas niaj hnub nrhiav
kev teev ntuj. Nws tsev neeg yeej mob siab ntseeg Vajtswv thiab nrhiav qhov tseeb. Tiam
sis muaj ntau cov xib hwb uas hais tias lawv muaj txoj moo zoo tseeb. Yauxej xav paub seb
lub koom txoos twg yog lub tseeb. Phau Vaj Lug Kub Npaiv Npaum tau qhia tias “muaj
tib tug Tswv, tib txoj kev ntseeg, tib txoj kev cai raus dej” (Efexaus 4:5). Yauxej tau mus
xyuas ntau lub koom txoos, tiam sis nws tseem tsis tau paub lub koom txoos twg nws
yuav tsum mus koom nrog. Nws tau sau li no:

“Tej kev paub tsis meej thiab kev tsis sib haum xeeb ntawm tej lub koom txoos txawv
ntau heev uas ua kom ib tug neeg hluas li kuv…tsis pom qab yuav txiav txim siab seb leej
twg yog thiab leej twg tsis yog…Nyob rau hauv tej lus sib nkaug no thiab tej lus sib cav no,
kuv tau hais ntau zaus rau kuv tus kheej tias: Yuav tsum ua dab tsi? Leej twg ntawm tag
nrho tej pawg neeg no yog pawg tseeb; los sis, puas yog lawv sawv daws yeej tsis tseeb?
Yog lawv ib pawg twg yog pawg tseeb, ces yuav yog pawg twg, thiab kuv thiaj yuav paub
li cas?” (Joseph Smith—History 1:8, 10).

Thaum Yauxej nrhiav qhov tseeb ntawm tej koom txoos no, nws tau mus nyeem Phau
Vaj Lug Kub Npaiv Npaum kom coj nws txoj hau kev. Nws tau nyeem hais tias, “Yog nej
cov leej twg tsis muaj tswv yim, nws cia li thov Vajtswv, Vajtswv yuav pub tswv yim rau
nws, rau qhov Vajtswv yog tus muaj lub siab dawb siab zoo pub ib puas tsav yam rau sawv
daws tsis khuv xim hlo li” (Yakaunpaus 1:5). Vim yog nqe no, Yauxej thiaj li txiav txim siab
thov Vajtswv seb nws yuav tsum ua li cas. Thaum lub caij nplooj ntoos hlav hauv xyoo

1820 nws tau mus hauv ib koog ntoo thiab txhos caug thov Vajtswv. Nws piav tej yam
uas nws tau pom raws li no:

“Kuv pom ib lub teeb ci ntsa iab nyob saum kuv lub taub hau. Nws ci tshaj lub hnub.
Nws nqis zuj zus los so kiag ib ncig kuv. Thaum lub teeb ntawd los so ib ncig kuv lawd,
kuv pom ob Leeg Neeg uas muaj qhov ci thiab lub yeeb koob uas kuv tsis pom qab piav li.
Ob Leeg sawv siab me ntsis ntawm kuv nrog cov huab cua. Ib tug hais lus rau kuv tuav
kuv lub npe thiab taw tes rau tus uas sawv ntawm nws ib sab thiab hais tias—Tus no yog
Kuv Leej Tub uas Kuv Hlub Kawg. Mloog Nws!” (Joseph Smith—History 1:16–17).

Hauv zaj yog toog no Vajtswv uas yog Leej Txiv,
thiab Nws Leej Tub Yexus Khetos tau tshwm sim
los rau Yauxej Xamiv pom. Tus Cawm Seej tau
qhia kom Yauxej Xamiv txhob mus koom nrog ib
lub koom txoos twg li, vim lawv txhua lub “tsis
yog thiab lawv tej kev ntseeg yog ib txoj kev qias.”
Nws hais tias, “Lawv los ze kuv nrog lawv tej di
ncauj tiam sis lawv tej siab tej ntsws nyob deb
ntawm kuv, lawv tej lus qhuab qhia yog neeg ntiaj
teb tej lus txib uas muaj ntsis zoo li Vajtswv tej lus,
tiam sis lawv tsis kam lees Vajtswv lub hwj chim”
(Yauxej Xamiv—Zaj Keeb Kwm 1:19). Txawm hais
tias muaj ntau cov neeg zoo uas ntseeg Khetos
thiab sim to taub thiab qhia Nws txoj moo zoo los,
lawv tsis muaj qhov tseeb tag nrho los sis txoj cai
ntawm lub pov thawj hwj ua kev cai raus dej thiab ua lwm tej kab ke uas cawm neeg txoj
sia. Lawv tau txais txoj kev tso qhov tseeb tseg uas tau muaj ib tiam mus rau ib tiam, xws
li tej yam ntawm tej lus qhuab qhia thiab tej kab ke zoo li txoj kev cai raus dej uas hloov.
Zoo li Vajtswv twb tau ua yav dhau los rau Adas, Nau-es, Anplaham, Mauxes, thiab lwm
cov yaj saub, Nws tau hu Yauxej Xamiv los ua ib tug yaj saub uas tau txum tim txoj moo
zoo muaj txhij txhua rov qab los rau hauv lub ntiaj teb no.

Tom qab Leej Txiv thiab Leej Tub tau los rau Yauxej Xamiv pom, lwm cov tub txib saum
ntuj, los yog cov tim tswv, tau los rau Yauxej Xamiv thiab Oliver Cowdery. Yauhas tus
tau muab Yexus ua kev cai raus dej tau tshwm los thiab muab lub Pov Thawj Hwj Aloos
rau Yauxej Xamiv thiab Oliver Cowdery. Lub pov thawj hwj ntawd muaj txoj cai ua tau
txoj kab ke ntawm txoj kev cai raus dej. Petus, Yakaunpaus, thiab Yahaus (Khetos peb tug
Thwj Tim thaum ub) tau tshwm sim los muab lub Pov Thawj Hwj Mekixedes rau Yauxej
Xamiv thiab Oliver Cowdery, thiaj txum tim tib txoj cai Yexus Khetos tau muab rau Nws
cov Thwj Tim thaum ub rov qab los. Vim Yauxej Xamiv muaj txoj cai ntawm lub pov thawj
hwj, Vajtswv tau txib Yauxej Xamiv rov tsa Yexus Khetos lub Koom Txoos rau hauv lub
ntiaj teb. Yexus Khetos tau hu kaum ob tug Thwj Tim los ntawm Yauxej Xamiv los.

Cov yaj saub hauv Phau Vaj Lug Kub Npaiv Npaum tau hu lub sij hawm no hu ua tej
hnub kawg, hnub nyoog kawg, los sis lub caij nyoog uas yuav ua hauj lwm tiav. Lub sij
hawm no yog lub sij hawm ua ntej Yexus Khetos txoj Kev Rov Qab Los Zaum Ob. Nws
yog lub caij nyoog kawg nkaus. Vim li no, lub Koom Txoos thiaj muaj npe hu ua Yexus
Khetos lub Koom Txoos ntawm Tsoom Haiv Neeg Ntseeg hauv Hnub Nyoog Kawg.

Niaj hnub nim no ib tug yaj saub uas tseem muaj txoj sia nyob yog tus coj lub Koom
Txoos no. Tus yaj saub no uas yog tus Thawj Tswj Hwm hauv Yexus Khetos lub Koom
Txoos ntawm Tsoom Haiv Neeg Ntseeg hauv Hnub Nyoog Kawg yog tus muaj txoj cai

sawv los coj tom qab Yauxej Xamiv. Nws thiab cov Thwj Tim nim no yeej taug tau txoj cai
tej caj ceg mus rau Yexus Khetos los ntawm Yauxej Xamiv los.

Cim Joseph Smith—History 1:16–17

Cim Yauxej Xamiv zaj lus qhia tias nws pom Leej Txiv thiab Leej Tub (Joseph Smith—History
1:16–17), thiab npaj piav Zaj Yog Toog Thawj Zaug siv Yauxej cov lus. Txhob nrawm qhia txog
qhov no. Ua tim khawv tias koj paub qhov no muaj tseeb. Txhob ntshai piav koj txoj kev los
paub hais tias qhov no muaj tseeb. Caw koj tus khub ua li no thiab.

Ua Tim Khawv

Cov tub txib ib txoj num tseem ceeb yog ua tim khawv txog tus yaj saub thiab tus thawj tswj
hwm ntawm lub Koom Txoos nim no.

Kawm Vaj Lug Kub

2 Nifais 3 Efexaus 4:5 Ntaub Ntawv, The Testimony of the
D&C 112:30 Yakaunpaus 1:5 Prophet Joseph Smith
Efexaus 1:10

Phau Ntawv Maumoos: Ib Zag Ua Tim Khawv Ntxiv txog Yexus Khetos
Vim Vajtswv pom hais tias muaj ntau yam tsis

tseeb tom qab ntau puas xyoo nyob hauv txoj kev
tsaus ntuj, Nws thiaj li tau pub ib phau vaj lug kub
uas muaj thaum ub thiab piv tau rau Phau Vaj Lug
Kub Npaiv Npaum. Phau vaj lug kub no muaj
txhij txhua ntawm Yexus Khetos txoj moo zoo uas
kav ib txhis. Phau vaj lug kub dawb huv no ua
puav pheej hais tias Yauxej Xamiv yog Vajtswv ib
tug yaj saub tseeb. Phau ceev xwm txheej no yog
Phau Ntawv Maumoos: Ib Zag Ua Tim Khawv
Ntxiv Txog Yexus Khetos.

Ib tug tub txib saum ntuj uas muaj lub npe hu
ua Maulaunais tau qhia Yauxej Xamiv mus rau
saum ib lub me nyuam roob. Nyob ntawd ib co
phiaj kub tau raug muab zais tau ntau pua xyoo.
Cov phiaj kub no muaj cov yaj saub tej lus sau

uas qhia txog Vajtswv txoj kev sib raug zoo nrog cov neeg uas nyob hauv lub teb chaws
Amelikas no txheej puag thaum ub. Yauxej Xamiv tau txhais tej lus sau uas nyob hauv cov
phiaj los ntawm Vajtswv lub hwj chim. Phau Ntawv Maumoos ua tim khawv tias Vajtswv
tseem tshoov tib neeg lub siab thiab hu lawv los ua Nws txoj hauj lwm dawb huv hauv lub
caij nyoog no thiab tiam neeg no, tib yam li tej tiam neeg uas nyob txheej puag thaum ub
(saib D&C 20:11). Yuav kom ib tug neeg paub tau tias Phau Ntawv Maumoos muaj tseeb,
nws yuav tsum nyeem, xav zoo zoo, thiab thov Vajtswv txog tej yam no. Cov uas nrhiav
qhov tseeb tiag tiag yuav los hnov tau tias Phau Ntawv Maumoos yog Vajtswv txoj lus.

Txoj kev nyeem, txoj kev xav, thiab txoj kev thov Vajtswv txog Phau Ntawv Maumoos
yog tej yam tseem ceeb kawg nkaus kom neeg muaj ib txoj kev hloov siab los ntseeg uas
ruaj khov kho. Cov uas pib nyeem Phau Ntawv Maumoos thawj thawj zaug tau ua ib

qho tseem ceeb thiaj los paub hais tias Yauxej Xamiv yog Vajtswv ib tug yaj saub thiab
tias lub Koom Txoos uas muaj tseeb tau raug txum tim rov qab los rau hauv ntiaj teb.

Siv Phau Ntawv Maumoos Los Ua Tim Khawv txog Qhov Tseeb Ntawm txoj Kev Muab txoj
Moo Zoo Txum Tim Rov Qab Los

Kab lus nram qab no yog tej lus uas koj hais tau thaum koj qhia txog Phau Ntawv Maumoos:

“Vajtswv hlub Nws cov me nyuam, ces Nws thiaj li tau muab ib txoj kev qhia hais tias tej yam
uas wb tau hais muaj tseeb tiag. Txoj kev no yog Phau Ntawv Maumoos. Koj puas kam nyeem
ob zaj kawg nkaus hauv zaj lus qhia tus uas nyeem phau ntawv no?”

Maj mam qhia kom meej meej txog lub ntsiab hauv ob zaj no thiab caw cov neeg kawm txoj moo
zoo nyeem tej nplooj hauv Phau Ntawv Maumoos thiab ua raws li cov ntsiab cai hauv ob zaj no.

Thaum koj qhia txog Phau Ntawv Maumoos, yog ib qho zoo uas koj muab ib Phau Ntawv Maumoos
rau lawv saib, thiab qhia me ntsis txog tej yam nyob hauv, thiab qhia txog ib los sis ob nqes
tawm ntawm Phau Ntawv Maumoos rau lawv uas koj xav hais tias muaj nuj nqi rau koj los sis
tej zaum muaj nuj nqi rau lawv.

Kawm Vaj Lug Kub

Phab ntawv qhia phau ntawv lub D&C 1:17–23 Yauxej Xamiv—Zaj Keeb 
npe ntawm Phau Ntawv Maumoos D&C 20:5–12 Kwm 1:27–64

Phau Ntawv Maumoos Zaj Lus Qhia tus 
uas Nyeem Phau Ntawv No, zaj 1–7

Thov Vajtswv Kom Paub Qhov Tseeb los ntawm tus Vaj Ntsuj Plig Dawb Huv
Zaj xov ntawm txoj Kev Muab txoj Moo Zoo

Txum Tim Rov Qab Los tsuas muaj tseeb los sis
tsis muaj tseeb xwb. Peb paub tau tias nws muaj
tseeb los ntawm tus Vaj Ntsuj Plig Dawb Huv
raws li tau cog lus tseg nyob hauv Maulaunais
10:3–5. Tom qab ib tug twg nyeem thiab xav txog
Phau Ntawv Maumoos zaj xov, tus uas xav paub
qhov tseeb yuav tsum thov Vajtswv los ntawm
Yexus Khetos lub npe nug seb puas muaj tseeb.
Yuav kom peb ua tau li no peb yuav tsum tuav
Peb Leej Txiv lub npe. Peb ua Nws tsaug rau peb
cov koob hmoov thiab thov kom Nws pab peb
paub tias Phau Ntawv Maumoos zaj xov muaj
tseeb. Tsis muaj leej twg uas yuav paub tau
qhov tseeb ntawm sab ntsuj plig tsuas yog nws thov Vajtswv xwb.

Tus Vaj Ntsuj Plig Dawb Huv yuav teb peb cov lus thov thaum nws qhia peb txog
qhov tseeb nyob rau hauv peb tej kev xav hauv nruab siab thiab tej kev xav. Tej kev xav
hauv nruab siab uas los ntawm tus Vaj Ntsuj Plig Dawb Huv yeej muaj hwj chim, tiam sis
feem ntau tej kev xav no los yau yau. Thaum peb pom hais tias tej yam peb kawm muaj
tseeb, ces peb yuav muaj siab xav paub tag nrho txog txoj Kev Muab txoj Moo Zoo Txum
Tim Rov Qab Los.

Thaum peb paub hais tias Phau Ntawv Maumoos muaj tseeb ces peb yuav paub hais
tias Yauxej Xamiv tau raug hu los ua ib tug yaj saub thiab tias Yexus Khetos txoj moo zoo
tau raug txum tim rov qab los, dhau ntawm Yauxej Xamiv los.

Kev Thov Vajtswv

• Tuav Peb Leej Txiv Saum Ntuj
Ceeb Tsheej lub npe (“Peb Leej
Txiv Nyob Saum Ntuj, …”).

• Qhia koj txoj kev xav hauv koj
nruab siab (kev zoo siab, lus
nug, lus thov kom paub hais
tias Phau Ntawv Maumoos
muaj tseeb, thiab tej yam li no).

• Kaw (“Los ntawm Yexus
Khetos lub npe, a-mees”)

Kev Thov Vajtswv

Txawm hais tias muaj ntau txoj kev teev ntuj uas thov Vajtswv los, feem ntau lawv tsis xav tias txoj
kev thov Vajtswv yog txoj kev uas Vajtswv thiab tib neeg sib tham. Pab cov uas koj qhia to taub
tias lawv qhia tau lawv tej kev xav los ntawm lawv lub siab rau Vajtswv thaum lawv thov Vajtswv.
Ua tus yam ntxwv qhia tej yam no thaum koj thov Vajtswv pib los sis kaw ib zaj lus qhia. Siv cov
lus yooj yim uas lawv kuj siv tau thaum lawv thov Vajtswv. Pab lawv to taub tias peb Leej Txiv
Saum Ntuj Ceeb Tsheej yuav teb lawv cov lus thov, feem ntau yuav teb los ntawm tej kev xav
hauv lawv lub siab lub ntsws thiab lub hlwb. Yog lawv muaj siab xav paub tiag tiag seb puas muaj
Vajtswv, Nws yuav teb lawv. Caw tus txiv tsev los sis tus niam tsev txhos caug thov Vajtswv
tom qab koj qhia lawv.

Kawm Vaj Lug Kub

Amas 5:45–46 John 14:26 Zaj Lus Qhia Tus Uas Nyeem 
D&C 8:2–3 Phau Ntawv No, zaj 8–9

Txoj Kev Caw Los Ua Kev Cai Raus Dej

Thaum koj qhia zaj no los sis lwm zaj, txhob ntshai caw tib neeg los ua kev cai raus dej thiab
txoj kev pom zoo.

Yuav kom npaj tau tib neeg rau txoj kev caw los ua kev cai raus dej thiab txoj kev pom zoo, qhia
txog kev cai raus dej thiab ua tim khawv txog qhov uas neeg sawv daws yuav tsum los ua kev cai
raus dej los ntawm txoj cai, yuav tsum txais tau kev zam txim rau lawv tej kev txhaum, yog ib
qho tseem ceeb. Thiab kuj ua tim khawv txog lub txiaj ntsim zoo ntawm tus Vaj Ntsuj Plig Dawb
Huv. Tej zaum koj yuav hais li no “Thaum tus Tswv teb koj cov lus thov thiab thaum koj xav hais
tias zaj xov xwm no muaj tseeb, koj puas kam ua raws li Yexus Khetos tus yam ntxwv thiab los
ua kev cai raus dej?”

Txoj kev caw los ua kev cai raus dej thiab pom zoo yuav tsum hais kom meej thiab ncaj qha:
“Koj puas kam ua raws li Yexus Khetos tus yam ntxwv thiab los ua kev cai raus dej los ntawm
ib tug neeg uas muaj txoj cai ntawm lub pov thawj hwj? Peb yuav muaj ib txoj kev sib ntsib
muab neeg ua kev cai raus dej rau (hnub). Koj puas kam npaj koj tus kheej los ua kev cai raus
dej rau hnub ntawd?”

Zaj Lus Qhia uas Siv Sij Hawm Me Ntsis (3–5 feeb)

Tom qab Yexus Khetos txoj moo zoo raug ploj mus tau ntau pua xyoo, Leej
Txiv Saum Ntuj Ceeb Tsheej tau txum tim txoj moo zoo rov qab los los
ntawm ib tug yaj saub. Phau Ntawv Maumoos yog ib yam puav pheej txog
qhov no. Koj yeej tuav tau phau no hauv koj txhais tes. Koj yeej nyeem tau,
xav tau saib seb zaj xov xwm hauv phau ntawv no yuav pab tau koj lub neej
li cas, thiab thov Vajtswv seb zaj xov xwm no puas yog Vajtswv txoj lus.

• Vajtswv Yog Peb Leej Txiv Saum Ntuj Ceeb Tsheej tus uas Hlub Peb
Kawg Nkaus

• Txoj Moo Zoo Foom Koob Hmoov Rau Tsev Neeg

• Leej Txiv Saum Ntuj Ceeb Tsheej Yeej Tshwm Sim Nws txoj Moo Zoo
hauv Txhua lub Caij Nyoog

• Tus Cawm Seej txoj Kev Ua Hauj Lwm Qhuab Qhia Nyob Hauv lub
Ntiaj Teb thiab txoj Kev Theej Txhoj

• Txoj Kev Tso Qhov Tseeb Tseg uas Loj

• Txoj Kev Txum Tim Yexus Khetos txoj Moo Zoo Rov Qab Los los
ntawm Yauxej Xamiv

• Phau Ntawv Maumoos: Ib Zag Ua Tim Khawv Ntxiv Txog Yexus Khetos

• Thov Vajtswv Kom Paub Qhov Tseeb los ntawm tus Vaj Ntsuj Plig
Dawb Huv

Cov Lus Cog Tseg:

• Koj puas kam nyeem thiab thov Vajtswv kom koj paub tias Phau
Ntawv Maumoos yog Vajtswv txoj lus?

• Koj puas kam thov Vajtswv kom koj paub tias Yauxej Xamiv yog ib tug
yaj saub?

• Koj puas kam nrog wb mus koom lub koom txoos hnub Sunday no?

• Peb teem ib lub caij rov qab tuaj puas tau?

• Cov lus txib hauv zaj lus qhia 4 uas koj xav muab siv

Zaj Lus Qhia uas Siv Sij Hawm Ntau Me Ntsis (10–15 feeb)

Peb zaj xov xwm tseem ceeb thiab yooj yim heev. Vajtswv yog peb Leej
Txiv. Peb yog Nws cov me nyuam. Peb yog Nws tsev neeg. Txij thaum chiv
keeb ntawm lub ntiaj teb los, Nws tau ua raws li ib txoj kev hlub tshua.
Muaj ntau zaus uas Nws tau ncav Nws txoj kev hlub thaum Nws tau qhia
Yexus Khetos txoj moo zoo rau Nws cov me nyuam kom lawv yuav paub
seb yuav ua li cas kom lawv thiaj li rov qab mus nrog Nws nyob tau. Nws
qhia txoj moo zoo rau cov yaj saub xws li Adas, Nau-es, Anplaham, thiab
Mauxes. Tiam sis tib neeg pheej tsis kam lees txais txoj moo zoo. Ob txhiab
xyoo dhau los Yexus Khetos tau qhia Nws txoj moo zoo thiab tsa Nws lub
Koom Txoos thiab tau Theej peb lub Txhoj. Tiam sis tib neeg kuj tsis kam

lees txais Yexus Khetos thiab. Thaum twg tib neeg tsis quav ntsej los sis
muab tej lus qhuab qhia thiab kab ke pauv, Vajtswv muab txoj cai coj lub
Koom Txoos tshem tawm.

Peb txoj kev caw koj thiab tib neeg sawv daws yog muab tej yam tseeb
ntxiv rau tej uas koj twb paub lawm. Mloog tej yam uas wb tau qhia rau
koj hais tias Leej Txiv Saum Ntuj Ceeb Tsheej thiab Nws Leej Tub Yexus
Khetos tau rov qab ncav nrog txoj kev hlub los rau Vajtswv cov me nyuam
thiab tau qhia txoj moo zoo uas muaj txhij txhua los ntawm ib tug yaj saub
los. Tus yaj saub no lub npe hu ua Yauxej Xamiv. Muaj ib qhov puav pheej
uas ua tim khawv txog qhov tseeb no nyob hauv ib phau ntawv—Phau
Ntawv Maumoos—koj muaj peev xwm nyeem, xav txog, thiab thov Vajtswv
txog phau ntawv no. Yog koj thov Vajtswv nrog lub siab dawb paug, nrog
txoj kev thov tiag tiag, muaj txoj kev ntseeg Khetos, Vajtswv yuav qhia koj
los ntawm lub hwj chim ntawm tus Vaj Ntsuj Plig Dawb Huv tias tej yam
no muaj tseeb tiag.

Cov Lus Cog Tseg:

• Koj puas kam nyeem thiab thov Vajtswv kom koj paub tias Phau Ntawv
Maumoos yog Vajtswv txoj lus?

• Koj puas kam thov Vajtswv kom koj paub tias Yauxej Xamiv yog ib tug
yaj saub?

• Koj puas kam nrog wb mus koom lub koom txoos hnub Sunday no?

• Peb teem ib lub caij rov qab tuaj puas tau?

• Cov lus txib hauv zaj lus qhia 4 uas koj xav muab siv.

Zaj Lus Qhia uas Siv Sij Hawm Ntau (30–45 feeb)

• Vajtswv Yog Peb Leej Txiv Saum Ntuj Ceeb Tsheej tus uas Hlub Peb
Kawg Nkaus

– Peb yog Vajtswv cov me nyuam (saib Cov Tub Txib 17:29).

– Vajtswv hlub peb thiab yuav pab peb xaiv qhov yog.

– Los ntawm Yexus Khetos peb nyob tau nrog Vajtswv dua (saib
Yauhas 3:16–17).

• Txoj Moo Zoo Foom Koob Hmoov Rau Tsev Neeg

– Yexus Khetos txoj moo zoo pab tsev neeg muaj kev sib raug zoo.

– Vajtswv pom zoo rau tsev neeg; tsev neeg yog ib pawg tseem ceeb
tshaj hauv lub neej no thiab lub neej nyob mus ib txhis (saib D&C
49:15–16).

– Tsev neeg yog qhov chaw zoo tshaj los qhia, los kawm, thiab los
xyaum ua raws li cov ntsiab cai hauv txoj moo zoo (saib D&C 68:25;
Chiv Keeb 18:19; Kev Cai 6:7).

– Tsev neeg muaj peev xwm ua ib qho chaw muaj kev tiv thaiv, kev
thaj yeeb nyab xeeb, thiab kev xyiv fab.

• Leej Txiv Saum Ntuj Ceeb Tsheej Yeej Tshwm Sim Nws txoj Moo
Zoo hauv Txhua lub Caij Nyoog

– Vajtswv hu cov yaj saub los qhia Nws txoj moo zoo (saib
Amauj 3:7).

– Txoj Kev Tso Qhov Tseeb Tseg txhais hais tias thaum neeg tsis
kam lees txais cov yaj saub thiab txoj moo zoo.

– Cov caij nyoog yog tej lub sij hawm thaum cov yaj saub tau
qhia txoj moo zoo. Txhua lub caij nyoog dhau los yeej muaj txoj
kev tso qhov tseeb tseg thaum kawg (saib D&C 136:36-38).

– Adas, Nau-es, Anplaham, Mauxes, thiab lwm cov yaj saub thaum
ub sawv daws yeej qhia txoj moo zoo (saib Mauxes 5:4–12).

• Tus Cawm Seej txoj Kev Ua Hauj Lwm Qhuab Qhia Nyob hauv lub
Ntiaj Teb thiab txoj Kev Theej Txhoj

– Vajtswv Leej Tub tau txum tim txoj moo zoo rov qab los thiab tau
qhia txoj moo zoo. Nws tau ua ntau yam txuj ci tseem ceeb (saib
Guide to the Scriptures, “Miracle,” 165).

– Nws tau hu cov Thwj Tim thiab tau muab txoj cai ntawm lub pov
thawj hwj qhia txoj moo zoo thiab ua tej kab ke uas cawm neeg
txoj sia xws li txoj kev cai raus dej rau lawv (saib Yauhas 15:16).

– Khetos tau txhim tsa Nws lub Koom Txoos.

– Khetos tau raug ntsia rau saum tus ntoo khaub lig, thiab tib neeg
tsis kam lees txais Nws cov Thwj Tim thiab tau muab lawv tua pov
tseg (saib Mathais 27:35; Malakaus 15:25).

– Khetos tau ua tiav Txoj Kev Theej Txhoj (saib Guide to the
Scriptures, “Atone, Atonement” 22–23).

• Txoj Kev Tso Qhov Tseeb Tseg Zaum Loj Heev

– Yog tsis muaj kev tshwm sim los ntawm cov yaj saub los ces
tib neeg poob mus rau txoj kev tsaus ntuj nti ntawm sab ntsuj
plig (saib Amauj 8:11–12).

– Cov yaj saub thiab cov Thwj Tim tau qhia yav tom ntej txog txoj
Kev Tso Qhov Tseeb Tseg Zaum Loj Heev (saib 2 Thexalaunikes
2:1–3).

• Txoj Kev Txum Tim Yexus Khetos txoj Moo Zoo Rov Qab Los los
ntawm Yauxej Xamiv.

– Yauxej nrhiav qhov tseeb (saib Joseph Smith—History 1:8, 10).

– Vajtswv thiab Yexus Khetos tau tshwm sim los rau Yauxej Xamiv
pom (saib Joseph Smith—History 1:16–17).

– Yauxej Xamiv raug hu los ua ib tug yaj saub hauv lub caij nyoog
kawg no zoo li cov yaj saub hauv tej lub caij nyoog thaum ub.

– Vajtswv txum tim txoj moo zoo uas muaj txhij txhua rov qab los,
los ntawm Yauxej Xamiv los (saib D&C 35:17; 135:3).

– Lwm cov tub txib saum ntuj kuj tau txum tim lub pov thawj hwj
rov qab los, thiab Yexus Khetos lub Koom Txoos tau raug tsa
(saib D&C 13; 27:12).

– Hnub no ib tug yaj saub uas tseem muaj txoj sia nyob coj lub
Koom Txoos.

• Phau Ntawv Maumoos: Ib Zag Ua Tim Khawv Ntxiv Txog Yexus Khetos

– Phau Ntawv Maumoos ua ib qho puav pheej qhia tau hais tias
Yauxej Xamiv tau yog ib tug yaj saub.

– Yauxej Xamiv tau txhais cov phiaj los ntawm Vajtswv lub hwj chim
(saib Zaj Lus Qhia Tus Uas Nyeem Phau Ntawv No uas nyob
hauv Phau Ntawv Maumoos, zaj 5).

– Phau Ntawv Maumoos ua puav pheej hais tias Vajtswv qhia cov
yaj saub uas nyob rau hauv peb lub caij nyoog ib yam nkaus li
Nws tau qhia nyob rau hauv txhua lub caij nyoog (saib D&C
20:5–12).

– Phau Ntawv Maumoos ceev Yexus Khetos txoj moo zoo uas
muaj txhij txhua (saib D&C 20:8–9).

• Thov Vajtswv Kom Paub Qhov Tseeb los ntawm tus Vaj Ntsuj Plig
Dawb Huv

– Koj paub tau hais tias Phau Ntawv Maumoos muaj tseeb (saib
Maulaunais 10:3–5; Zaj Lus Qhia Tus Uas Nyeem Phau Ntawv
No uas nyob hauv Phau Ntawv Maumoos, zaj 1, 8–9).

– Tus Vaj Ntsuj Plig Dawb Huv yuav qhia koj los ntawm koj tej kev
xav thiab tej kev xav hauv nruab siab (saib D&C 8:2–3).

Cov Lus Cog Tseg:

• Koj puas kam nyeem thiab thov Vajtswv kom koj paub tias Phau Ntawv
Maumoos yog Vajtswv txoj lus?

• Koj puas kam thov Vajtswv kom koj paub tias Yauxej Xamiv yog ib tug
yaj saub?

• Koj puas kam nrog wb mus koom lub koom txoos hnub Sunday no?

• Peb teem ib lub caij rov qab tuaj puas tau?

• Cov lus txib hauv zaj lus qhia 4 uas koj xav muab siv.

Zaj Lus Qhia uas Siv Sij Hawm Ntau (30–45 feeb)

• Koj muaj lus nug dab tsi txog tej yam uas wb tau qhia?

• Yog hais tias muaj ib tug yaj saub uas nim no nyob hauv lub ntiaj teb no, koj yuav
xav nug nws dab tsi?

• Koj puas xav hais tias Vajtswv hnov koj cov lus thov? Vim li cas?

• Koj puas xav paub hais tias Phau Ntawv Maumoos muaj tseeb? Vim li cas?

Cov Lus Txhais Tseem Ceeb

• Caij Nyoog: Ib lub caij uas tus Tswv muaj ib tug tub qhe uas muaj txoj cai tuav
cov yuam sij ntawm lub pov thawj hwj dawb huv. Yexus Khetos kuj yog ib tug yaj
saub uas tau pib ib lub caij nyoog tshiab. Kuj muaj lwm cov yaj saub uas tau pib
lwm cov caij nyoog tshiab xws li Adas, Enauj, Nau-es, Anplaham, Mauxes, thiab
Yauxej Xamiv. Thaum tus Tswv tsa ib lub caij nyoog twg, Nws rov qab qhia txoj
moo zoo tag nrho kom tib neeg nyob hauv lub caij nyoog ntawd thiaj li tsis tas
tso siab rau cov caij nyoog dhau los, kom yuav pab tau lawv to taub txog txoj kev
cawm seej. Lub caij nyoog uas Yauxej Xamiv tau pib hu ua “lub caij nyoog uas
muaj txhij txhua.”

• Txoj Kev Muab txoj Moo Zoo Txum Tim Rov Qab Los: Txum tim rov qab los
txhais tau hais tias rov qab coj mus kom zoo li qhov xub thawj los sis qhov qub.
Lo lus txoj Kev Muab txoj Moo Zoo Txum Tim Rov Qab Los uas yog ib lo lus cov
Ntseeg hauv Hnub Nyoog Kawg siv txhais tau hais tias Yexus Khetos lub Koom
Txoos uas muaj tseeb, uas tau ploj thaum muaj txoj kev tso qhov tseeb tseg, tau
rov qab muaj los zoo ib yam li Yexus Khetos tau tsa. Txoj Kev Kho Kev Ntseeg
tsis zoo ib yam vim txoj Kev Muab txoj Moo Zoo Txum Tim Rov Qab Los tau los
ntawm txoj cai los saum ntuj los thiab kev tshwm sim.

• Tus Neeg Kho [Reformer]: Lo lus kho txhais hais tias muab tej yam dab tsi
pauv kom yuav zoo dua. Cov neeg kho [reformers] yog cov txiv neej thiab poj
niam (xws li Martin Luther, John Calvin, William Tyndale, thiab John Wycliffe) uas
tau sawv hais lus tawm tsam tej yam uas lub koom txoos thaum ntawd ua. Cov
neeg no xav hais tias yuav tsum muaj ib txoj kev kho.

• Lub Pov Thawj Hwj: Txoj cai thiab lub hwj chim uas Vajtswv muab rau tib neeg
ua hauj lwm los ntawm Yexus Khetos lub npe kom cawm tau neeg txoj sia.

• Txoj Kev Tso Qhov Tseeb Tseg: Txoj kev tso qhov tseeb tseg ntawm ib tug
neeg, ntawm lub Koom Txoos, los sis ntawm ib lub teb chaws. Nws kuj yog
thaum tib neeg sawv tawm tsam txoj cai thiab tsis lees txais cov yaj saub. Tej
yam puav pheej ntawm txoj kev tso qhov tseeb tseg yog thaum tib neeg ua
txhaum Vajtswv cov lus txib, muab txoj moo zoo tej kab ke pauv, thiab tsis ua
raws li cov lus khi tseg (saib Yaxayas 24:5).

• Kev Tshwm Sim: Vajtswv txoj hau kev sib tham nrog Nws cov me nyuam hauv
lub ntiaj teb no. Kev tshwm sim los ntawm Yexus Khetos qhov kaj thiab ntawm tus
Vaj Ntsuj Plig Dawb Huv txoj kev tshoov siab, txoj kev ua yog toog, txoj kev npau
suav, thiab cov tim tswv txoj kev los xyuas. Kev tshwm sim pab coj cov neeg
ncaj ncees mus txais txoj kev cawm seej hauv lub nceeg vaj Xilethi-aus. Tus Tswv
qhia Nws txoj hauj lwm rau Nws cov yaj saub thiab pab cov ntseeg paub hais tias
tej kev tshwm sim uas cov yaj saub tau txais muaj tseeb tiag (saib Amauj 3:7).
Los ntawm kev tshwm sim, tus Tswv pab coj txhua tus neeg uas tau muaj kev
ntseeg thiab niaj hnub coj Yexus Khetos txoj moo zoo.

• Tus Txhiv Dim: Yexus Khetos yog neeg ntiaj teb tus Txhiv Dim zoo kawg vim yog
los ntawm Nws txoj Kev Theej Txhoj Nws tau them tus nqi rau neeg ntiaj teb tej
kev txhaum thiab ua kom neeg ntiaj teb txais tau txoj kev sawv rov los. Txoj kev
txhiv dim txhais tau hais tias, muab dim, them nyiaj yuav, los sis cawm, zoo li
thaum muab ib tug tub qhe dim vim muaj leej twg tau them tus nqi lawm. Txoj kev
txhiv dim hais txog Yexus Khetos txoj Kev Theej Txhoj thiab txoj kev dim ntawm
lub txim. Yexus txoj Kev Theej Txhoj cawm tau tib neeg tawm ntawm txoj kev tuag
ntawm sab cev nqaij daim tawv. Los ntawm Nws txoj Kev Theej Txhoj, uas yog
thaum Nws tau raug kev txom nyem hauv Khexemanes thiab saum tus ntoo khaub
lig thiab thaum Nws tau sawv rov los, cov uas ntseeg Nws thiab tau hloov siab
lees txim yuav raug cawm dim ntawm txoj kev tuag ntawm sab ntsuj plig.

• Yaj Saub: Ib tug txiv neej uas tau raug hu los ntawm Vajtswv thiab sib tham nrog
Vajtswv. Nws yog Vajtswv ib tug tub xa xov uas tau txais txoj cai ntawm lub pov
thawj hwj, cov lus txib, thiab kev tshwm sim los ntawm Vajtswv los. Nws txoj num
yog qhia txog Vajtswv lub siab nyiam thiab Vajtswv tus cwj pwm rau tib neeg thiab
qhia tib neeg txog lub ntsiab ntawm Nws txoj kev ua tej yam rau lawv. Ib tug yaj
saub qhia kom neeg txhob ua txhaum thiab qhia yav tom ntej txog lub txim uas
yuav los rau cov uas ua txhaum. Nws yog ib tug qhia txog txoj kev ncaj ncees.
Thiab qee zaus, ib tug yaj saub qhia txog tej yam yuav muaj los yav tom ntej kom
pab tau tib neeg. Tiam sis nws txoj num thib ib yog ua tim khawv txog Khetos.

• Txoj Kev Ywj Siab: Lub peev xwm thiab lub cib fim Vajtswv pub rau tib neeg
xaiv thiab coj raws li lawv lub siab xav.

Lwm Cov Lus uas Tej Zaum Koj Yuav Tau Txhais lub Ntsiab Ntxiv rau cov Koj Qhia

• Tus Cawm Seej

• Tej kab ke ntawm txoj
kev cawm seej

• Txoj moo zoo

• Ntiag tug hauj lwm

• Nyiaj kom mus txog
thaum kawg

• Rov qab mus nyob
hauv Nws lub xub ntiag

• Txoj kev thov Vajtswv

• Thwj tim

• Kev txhaum

• Lub txiaj ntsim Vaj
Ntsuj Plig Dawb Huv

• Ua raws li thiab tsis ua
raws li cov lus txib

• Cov vaj lug kub

• Phau Vaj Lug Kub
Npaiv Npaum

Cov Neeg Kho [Reformers] thiab cov Thawj Coj Ntawm Ntiaj Teb tej
Kev Teev Ntuj

Cov lus nram qab no yog tej yam qhia txog uas muab siv thaum xav
tau xwb.

John Wyciffe: Yug hauv lub teb chaws Akiv kaum peb txhiab xyoo tom
qab Yexus Khetos yug los. Nws yog ib tug xib hwb hauv lub tsev kawm
qib siab Oxford University. Nws tau qhia tias lub Koom Txoos Catholic
tsis muaj cov yuam sij ntawm lub pov thawj hwj, thiab Holy Eucharist
(los yog lub cim nco txog Yexus Khetos) tsis yog Khetos lub cev tiag
tiag, thiab lub koom txoos yuav tsum tsis txhob siv hwj chim ntawm lub
teb chaws kav cov neeg. Nws tau txhais Phau Vaj Lug Kub Npaiv Npaum
mus rau lus Akiv. Nws tau tas sim neej thaum lub Kaum Ob Hlis Ntuj
hnub tim 31 xyoo 1384.

Martin Luther: Yug thaum lub Kaum Ib Hlis Ntuj hnub tim 10 xyoo 1483,
hauv lub teb chaws Yelemee. Nws kawm ntawv qib siab hauv lub
University ntawm Erfurt thiab Wittenberg. Nws tau muab ib daim ntawv
uas muaj 95 nqes lus los ntsia rau saum lub qhov rooj ntawm Castle
Church [ib lub koom txoos] hais tias tej yam lub Koom Txoos Roman
Catholic qhia tsis muaj tseeb xws li txoj kev uas cov ntseeg yuav tsum
muab nyiaj them kom lawv thiaj li yuav raug zam txim ntawm lawv tej kev
txhaum. Nws tau tuag thaum lub Ob Hlis Ntuj hnub tim 18 xyoo 1546.

William Tyndale: Yug hauv Wales thaum xyoo 1494. Nws kawm ntawv
qib siab hauv Oxford thiab Cambridge. Nws tau muab Phau Tshiab txhais
ua Lus Akiv. Nws ua kom tib neeg muaj tau cov vaj lug kub kom cov
neeg thiaj pom tej lus qhuab qhia cuav thiab kev phem ntawm cov xib
hwb. Nws raug muab tua thaum lub Kaum Hli Ntuj hnub tim 6 xyoo 1536.

John Calvin: Yug thaum lub Xya Hli Ntuj hnub tim 10 xyoo 1509 hauv
lub teb chaws Fabkis. Nws kawm ntawv hauv lub zos Paris los ua ib tug
pov thawj. Nws tau yog ib tug coj uas tau pab rov kho lub Koom Txoos
Catholic. Feem ntau nws ua neej nyob hauv Switzerland. Nws tau qhia
tias tib neeg ntiaj teb yeej yog neeg txhaum thiab tias tsuas yog los
ntawm Vajtswv txoj kev tshav ntuj thiaj yuav cawm tau lawv. Nws kuj
sau ntau yam txog Phau Vaj Lug Kub Npaiv Npaum. Nws tau tas sim
neej thaum lub Tsib Hlis Ntuj hnub tim 27 xyoo 1564.

Yog koj xav kawm ntxiv txog cov neeg kho [reformers], saib phau ntawv
nram qab no hauv cov tub txib tej ntawv: James E. Talmage, Jesus the
Christ, 692–703; M. Russell Ballard, Our Search for Happiness, 26–32.

Ib yam li cov teb chaws uas ntseeg Khetos tau koob hmoov los ntawm
cov neeg kho [reformers] lub hom phiaj thiab lub zog, kuj muaj ntau cov
teb chaws thiab cov neeg uas tau txais tej feem “uas [Vajtswv] pom tias
tsim nyog rau lawv yuav tsum muaj” (Amas 29:8). Cov thawj coj ntawm
tej kev teev ntuj tau qhuab qhia ntau cov neeg uas tau pab coj lawv ua
neeg zoo.

Buddha (Gotama): Yug thaum xyoo 563 ua ntej Yexus yug los. Nws txiv
yog ib tug thawj coj Hindu hauv lub teb chaws Nepal. Vim nws txhawj
txog tej kev txom nyem uas nws pom hauv lub ntiaj teb, nws tau ncaim
tawm ntawm nws txiv lub tsev loj zoo nkauj mus nyob hauv txoj kev
pluag. Thaum nws tab tom nrhiav kev txawj ntse nws nrhiav tau qhov
uas nws hu ua “txoj kev dim.” Nws tau hais tias nws cuag tau txoj kev
Nirvana, uas yog tsis quav ntsej txog dej num, kev mob, los sis tej yam
nyob ib puag ncig. Nws tau rais los ua ib tug xib hwb rau ib co hauj sam.

Confucius: Yug thaum xyoo 551 ua ntej Yexus yug los. Nws yog ib tug
me nyuam ntsuag. Nws yog Suav Teb thawj tus xib hwb. Nws yog tus
qhia neeg ua zoo thiab tus txawj xav zoo kawg nyob hauv Suav Teb. Nws
tsis hais ntau txog tej yam ntawm sab ntsuj plig los sis lub hwj chim uas
los saum ntuj los. Nws ntseeg hais tias ntuj tau muab ib txoj num dawb
ceev rau nws los ua ib tug neeg zoo thiab muaj qhov tseeb.

Mohammed: Yug thaum xyoo 570 tom qab Yexus yug los. Nws tau ua
ntsuag txij thaum nws yog ib tug me nyuam. Nws ua neej pluag pluag.
Nws pib muaj meej mom ua ib tug neeg tu plaub. Nws yuav poj niam
thaum nws muaj hnub nyoog 25 xyoo. Thaum xyoo 610 nws tau thov
Vajtswv thiab xav tob tob saum lub roob Hira. Nws tau hais tias tus Tim
Tswv Khali-ees tau tshwm sim los rau nws thiab muab ib zaj xov xwm
uas los ntawm Alas (Vajtswv) los rau nws. Nws tau hais tias nws tau
sib txuas lus nrog Vajtswv los ntawm Khali-ees txij thaum xyoo 620 mus
txog 632. Cov lus uas nws tau qhia rau cov lawv nws qab no raug muab
sau rau hauv Phau Ntawv Koran, ib phau ntawv dawb ceev ntawm kev
ntseeg Islam.

Chaw Sau Ntawv
Txoj Kev Cawm Seej

Koj lub Hom Phiaj

Thaum koj qhia, npaj koj cov neeg kawm txoj moo zoo kom lawv yuav tsim nyog los ua kev cai
raus dej raws li phau Lus Qhuab Qhia thiab Kev Khi Lus 20:37 tau qhia thiab raws li cov lus nug
ntawm kev xam phaj rau kev cai raus dej. Koj yuav ua tej no tiav thaum koj caw koj cov kawm
txoj moo zoo cog lus tseg thiab ua raws li cov lus cog tseg uas muaj nyob nram qab no.

Cov Lus Nug Ntawm Kev Xam Phaj Rau Kev Cai Raus Dej

• Koj puas ntseeg tias Vajtswv yog peb Leej Txiv tus uas Muaj txoj Sia Nyob Mus Ib Txhis?

• Koj puas ntseeg tias Yexus Khetos yog Vajtswv Leej Tub thiab tus Cawm Seej thiab tus Txhiv
Dim rau lub ntiaj teb?

• Koj puas kam ceev Hnub Caiv kom dawb huv, tsis hais noj lub cim nco txog Yexus txhua lub
lim piam thiab pab cov mej zeej los yog?

Cov Lus Cog Tseg

• Koj puas kam thov Vajtswv kom koj paub tias tej yam wb tau qhia muaj tseeb?

• Koj puas kam hloov siab lees txim txog koj tej kev txhaum?

• Koj puas kam nrog wb mus koom lub koom txoos hnub Sunday no?

• Koj puas kam ua raws li tus Cawm Seej tus yam ntxwv thiab los ua kev cai raus dej rau (hnub)?

• Peb teem ib lub caij rov qab tuaj puas tau?

• Cov lus txib hauv zaj lus qhia 4 uas koj xav muab siv.

Pab Lwm tus Neeg Kawm Txog Yexus Khetos

Cov tub txib yuav tsum ua tim khawv txog Khetos thiab caw sawv daws los cuag Nws kom lawv
thiaj li yuav raug cawm dim. Qhia meej meej txog tus Cawm Seej yog ib qho tseem ceeb rau
cov uas paub me ntsis los sis tsis paub dab tsi txog Nws li. Phau Ntawv Maumoos: Ib Zag Ua
Tim Khawv Ntxiv Txog Yexus Khetos pab qhia tib neeg tias “Yexus yog tus Khetos, …ua ntshis
nws tus kheej tawm mus rau txhua haiv neeg” (phab ntawv uas qhia Phau Ntawv Maumoos lub
npe). Ib qho uas zoo thaum koj qhia thiab ua tim khawv txog tus Cawm Seej yog nyeem hauv
Phau Ntawv Maumoos ua ke nrog cov neeg kawm txoj moo zoo. Tej zaj hauv cov txhooj vaj lug
kub los kuj zoo nyeem nrog cov neeg kawm txoj moo zoo thiab.

Xav txog cov lus nram qab no. Koj ua tau qhov no nrog zaj lus qhia no los sis lwm zaj lus qhia
los sis muab nws ua nws ib zaj lus qhia. Thaum pab tau, rov ua yam ntxim ua no ntau zaus
ua ntej thiab tom qab tus kawm los ua kev cai raus dej thiab txais txoj kev pom zoo.

Phab ntawv qhia phau 
ntawv lub npe thiab zaj 
lus qhia tus uas nyeem Qhia txog phau ntawv lub ntsiab.

1 Nifais 10–11 Lihais thiab Nifais ua tim khawv txog tus Cawm Seej.

1 Nifais 19 Nifais qhia txog tej yam uas yuav muaj los yav tom ntej ntawm tus 
Cawm Seej txoj kev ua hauj lwm qhuab qhia thiab txoj Kev Theej Txhoj.

2 Nifais 2 Lihais ua tim khawv hais tias tus Cawm Seej yog tus Txhiv Dim.

2 Nifais 9 Yakhauj ua tim khawv txog txoj Kev Theej Txhoj.

2 Nifais 31–33 Nifais qhia txog Khetos tej lus qhuab qhia.

Enos Enos pom lub hwj chim ntawm txoj Kev Theej Txhoj.

Mauxiyas 2–5 Vaj Ntxwv Npeyamis qhia txog Khetos.

Mauxiyas 12–16 Anpinadais muab nws txoj sia los ua tim khawv txog Yexus Khetos.

Amas 5, 7 Amas ua tim khawv txog tus Cawm Seej.

Amas 17-22 Cov Neeg Lamas txais zaj lus tim khawv ntawm Yexus Khetos.

Amas 34 Amulej ua tim khawv txog txoj Kev Theej Txhoj.

Amas 36 Amas pom lub hwj chim ntawm Yexus Khetos txoj Kev Theej Txhoj.

Amas 40–42 Amas ua tim khawv txog txoj kev sawv rov los thiab txoj Kev Theej Txhoj.

Hilamas 5 Nifais thiab Lihais tau raug txib los ntawm Vajtswv txhais tes los ua tim 
khawv txog tus Cawm Seej.

3 Nifais 9–10 Tus Cawm Seej caw tib neeg los cuag Nws.

3 Nifais 11–18 Tus Cawm Seej qhia cov Neeg Nifais txog Leej Txiv thiab Nws tej lus 
qhuab qhia.

3 Nifais 27 Tus Cawm Seej qhia Nws txoj moo zoo.

Ethaws 3 Tsales tus tij laug pom tus Cawm Seej.

Ethaws 12 Ethaws thiab Maulaunais ua tim khawv txog tus Cawm Seej thiab lub 
hwj chim ntawm Nws txoj Kev Theej Txhoj.

Maulaunais 7–8 Maumoos qhia txog Khetos txoj kev hlub tshua thiab Nws txoj Kev
Theej Txhoj.

Maulaunais 10 Maulaunais caw sawv daws los cuag Khetos thiab los ua neeg zoo tag 
nrho hauv Nws.

“Khetos tus uas Cov yaj saub thiab cov thwj tim ua tim khawv txog tus Cawm Seej.
Muaj txoj Sia”

Lub Neej Ua Ntej Thaum Los rau hauv Ntiaj Teb No: Vajtswv lub Hom Phiaj
thiab Txoj Hau Kev rau Peb

Ntau cov neeg tau xav tias, “Peb los qhov twg los? Vim li cas peb nyob ntawm no? Peb
yuav mus qhov twg?” Txoj kev cawm seej teb tau cov lus nug no.

Vajtswv yog peb Leej Txiv ntawm peb tej ntsuj plig. Peb yog Nws cov me nyuam tiag
tiag, thiab Nws hlub peb. Peb yog me nyuam ntsuj plig uas tau nyob nrog peb Leej Txiv
Saum Ntuj ua ntej peb tau yug los rau hauv lub ntiaj teb. Tiam sis peb tsis zoo li peb Leej
Txiv Saum Ntuj Ceeb Tsheej, thiab peb tsis muaj peev xwm yuav rais los zoo li Nws thiab

muaj kev xyiv fab rau cov koob hmoov uas Nws muaj yog tias peb tsis los ua noob neej
txais ib lub cev nqaij daim tawv.

Vajtswv lub hom phiaj tag nrho—Nws txoj hauj lwm thiab Nws lub yeeb koob—yog kom
peb sawv daws yuav muaj kev xyiv fab thaum peb txais tau Nws cov koob hmoov. Nws
tau pub ib txoj hau kev zoo tag nrho kom Nws lub ntsiab thiaj li yuav tiav. Peb sawv daws
tau paub thiab tau lees txais txoj hau kev no ua ntej peb tau los rau hauv lub ntiaj teb.
Hauv cov vaj lug kub Vajtswv txoj hau kev hu ua txoj hau kev zoo, txoj kev zoo siab, txoj
kev txhiv dim, thiab txoj kev cawm seej.

Yexus Khetos yog tus tseem ceeb hauv Vajtswv txoj hau kev. Los ntawm Nws txoj Kev
Theej Txhoj, Yexus Khetos tau ua tiav Nws Leej Txiv lub hom phiaj thiab ua kom peb sawv
daws muaj lub cib fim tau kev tsis txawj tuag thiab txoj sia nyob mus ib txhis. Ntxwg
Nyoog los sis tus dab, yog tus yeeb ncuab ntawm Vajtswv txoj hau kev.

Txoj kev ywj siab, los sis qhov uas muaj peev xwm xaiv, yog ib lub txiaj ntsim zoo tshaj
uas Vajtswv tau pub rau Nws cov me nyuam. Peb txoj kev vam meej mus ib txhis hlob tau
yog peb siv lub txiaj ntsim no zoo. Peb yuav tsum xaiv seb peb yuav lawv Yexus Khetos
qab los sis lawv Ntxwg Nyoog qab.

Peb sawv daws raug ncaim ntawm Vajtswv nyob hauv lub neej no, tiam sis Nws yeej
xav kom peb txhua tus uas yog Nws cov me nyuam nrhiav tau kev thaj yeeb nyab xeeb
thiab kev xyiv fab puv npo thaum peb rov nyob hauv Nws lub xub ntiag tom qab lub
neej no. Nws xav kom peb rais los ua neeg zoo li Nws.

Kawm Vaj Lug Kub

Vajtswv cov Me Nyuam Vajtswv lub Hom Phiaj

D&C 93:29 Hinplus 12:9 Moses 1:39 John 17:3
Cov Tub Txib 17:29

Lub Qub Neej

D&C 138:53–56 Anplaham 3:22–26 Guide to the Scriptures,
Mauxes 3:5 Yelemis 1:5 “Premortal Life”

Txoj Kev Tsim
Los ntawm Leej Txiv txoj kev coj, Yexus Khetos tau tsim lub ntiaj teb ua ib qho chaw rau

peb nyob thiab kawm ua neej. Yuav kom peb vam meej thiab rais los zoo li Vajtswv, peb
txhua tus yuav tsum muaj ib lub cev thiab raug sim hauv ib lub sij hawm sim siab hauv lub
ntiaj teb. Thaum peb nyob hauv lub ntiaj teb peb tsis nyob hauv Vajtswv lub xub ntiag
lawm. Peb tsis nco qab txog peb lub neej ua ntej lub neej no. Peb yuav tsum niaj hnub ua
neej raws li kev ntseeg tsis txhob ua raws li peb pom xwb.

Kawm Vaj Lug Kub

1 Nifais 17:36 Mauxes 2:1 JST, Yauhas 1:1–3
Amas 30:44 Mauxes 6:63 2 Kaulithaus 5:6–7
D&C 88:41–47 Anplaham 3:24–25

Txoj Kev Ywj Siab thiab Adas thiab Evas txoj Kev Poob
Adas thiab Evas yog Vajtswv thawj ob tug me nyuam los rau hauv lub ntiaj teb. Vajtswv

tau tsim Adas thiab Evas thiab muab nkawd tso rau hauv lub Vaj E-dees. Vajtswv tau tsim

Adas thiab Evas muaj yam ntxwv zoo li Nws, muaj lub cev nqaij daim tawv. Thaum
Adas thiab Evas nyob hauv lub vaj, nkawd tseem nyob hauv Vajtswv lub xub ntiag thiab
tseem nyob mus ib txhis tau. Nkawd ua neej tsis muaj txog muaj txhaum thiab Vajtswv
pub ib puas tsav yam rau nkawd.

Nyob hauv lub Vaj E-dees, Vajtswv muab kev ywj siab rau Adas thiab Evas. Nws txib
kom nkawd txhob noj cov txiv uas tau txwv tsis pub noj los sis cov txiv ntawm tsob ntoo
paub qhov zoo thiab qhov phem. Yog nkawd mloog lo lus txib no, nws txhais tau hais tias
nkawd yuav nyob tau hauv lub vaj, tiam sis nkawd yuav vam meej tsis tau vim nkawd
tsis tau pom tej kev fab ntxeev hauv lub neej txawj tuag. Nkawd yuav paub tsis tau txoj
kev xyiv fab vim nkawd tsis tau paub kev tu siab thiab kev mob.

Ntxwg Nyoog tau ntxias Adas thiab Evas noj cov txiv uas tau txwv tsis pub noj, thiab
nkawd tau xaiv ua raws li ntawd. Qhov no yog ib feem ntawm Vajtswv txoj hau kev. Vim
yog los ntawm txoj kev xaiv no, nkawd tau raug ntiab tawm ntawm lub vaj thiab ntawm
Vajtswv lub xub ntiag mus. Qhov no hu ua txoj Kev Poob. Sib ncaim ntawm Vajtswv mus
yog txoj kev tuag ntawm sab ntsuj plig, Adas thiab Evas tau rais los ua noob neej—txawj
ploj txawj tuag, los yog lub cev thiab tus ntsuj plig sib ncaim. Nkawd muaj taus kev mob
kev nkees thiab ntau yam kev txom nyem. Nkawd muaj kev ywj siab los yog nkawd muaj
peev xwm xaiv qhov zoo los sis qhov phem. Qhov no ua rau nkawd kawm tau thiab vam
meej tau. Qhov no kuj ua rau nkawd xaiv tau qhov tsis yog thiab ua txhaum. Nkawd kuj
muaj taus me nyuam kom tag nrho Vajtswv cov me nyuam los tau hauv lub ntiaj teb no
los txais ib lub cev nqaij daim tawv, thiab raug sim siab. Tsuas yog los ntawm txoj kev no
xwb Vajtswv cov me nyuam thiaj li yuav vam meej thiab rais los ua neeg zoo li Nws.

Qhia txog txoj Kev Poob

Thawj zaug koj qhia lo lus qhuab qhia no, txhob qhia txhua yam koj paub. Piav kom yooj yim to
taub hais tias Vajtswv tau xaiv nws ob tug me nyuam, Adas thiab Evas, los ua thawj nkawm
niam txiv nyob rau hauv lub ntiaj teb. Tom qab nkawd tau ua txhaum, nkawd poob mus rau kev
txhaum thiab kev tuag. Yog nkawd ua nkawd tus kheej xwb nkawd yuav rov qab nrog Leej Txiv
Saum Ntuj Ceeb Tsheej nyob tsis tau. Tus Tswv tau sib tham nrog Adas thiab tau qhia Adas txog
txoj kev cawm seej thiab txoj kev txhiv dim uas los ntawm Yexus Khetos los. Yog nkawd ua raws
li txoj hau kev ntawd, Adas thiab nws tsev neeg yuav muaj tau kev xyiv fab hauv lub neej no
thiab yuav rov qab nrog Vajtswv nyob tau (saib Amas 18:36; 22:12–14).

Kawm Vaj Lug Kub

Hauv lub Vaj

2 Nifais 2 Mauxes 3:15–17 Chiv Keeb 1:26–31
Mauxes 2:26–31 Mauxes 5:11 Chiv Keeb 2:15–17

Txoj Kev Poob

2 Nifais 2:25 Mauxes 4 Chiv Keeb 3
Amas 12:22–34 Mauxes 5:10–12

Peb lub Neej Hauv lub Ntiaj Teb
Lub neej hauv lub ntiaj teb yog ib lub cib fim thiab ib qho koob hmoov. Peb lub ntsiab

hauv lub neej no yog kom peb muaj kev xyiv fab thiab npaj rov qab mus nrog Vajtswv
nyob hauv Nws lub xub ntiag. Hauv lub neej txawj tuag peb nyob hauv ib qho chaw uas
peb txawj tuag ntawm sab cev nqaij daim tawv thiab ntawm sab ntsuj plig. Vajtswv muaj
ib lub cev nqaij daim tawv zoo tag nrho, tau yeeb koob, tsis txawj mob tsis txawj tuag.

Yuav kom peb zoo li Vajtswv thiab rov nrog Nws nyob hauv Nws lub xub ntiag peb yuav
tsum muaj ib lub cev nqaij daim tawv uas tsis txawj mob txawj tuag. Tiam sis, vim yog
los ntawm Adas thiab Evas txoj Kev Poob, peb txhua tus nyob hauv lub ntiaj teb muaj ib
lub cev tsis zoo tag nrho thiab muaj ib hnub yuav tso lub neej no tseg. Yog tsis muaj tus
Cawm Seej Yexus Khetos, txoj kev tuag yuav txiav tau peb txoj kev cia siab rov mus nrog
Leej Txiv Saum Ntuj Ceeb Tsheej nyob.

Ib yam li kev tuag ntawm sab cev nqaij daim tawv, kev txhaum yog ib qho teeb meem
uas thaiv peb txoj kev rais los zoo li peb Leej Txiv Saum Ntuj thiab rov qab mus nrog Nws
nyob hauv Nws lub xub ntiag. Hauv lub neej txawj tuag no, muaj tej thaum peb mloog
tej kev ntxias, tsis ua raws li Vajtswv cov lus txib thiab ua txhaum. Peb txhua tus hauv
lub neej no poob yuam kev ua txhaum. Kev txhaum coj peb mus rau txoj kev tsis zoo
siab, txawm hais tias qee zaus zoo li nws tsis zoo li ntawd. Kev txhaum ua kom peb
txhawj thiab txaj muag. Vim peb muaj kev txhaum, peb yuav rov qab nrog Leej Txiv
Saum Ntuj Ceeb Tsheej nyob tsis tau tsuas yog xub thawj peb raug zam txim thiab raug
los ua kev dawb huv xwb.

Thaum peb nyob hauv lub neej txawj tuag no, peb yuav ntsib ntau yam tsav uas yuav ua
kom peb muaj kev zoo siab. Peb kuj yuav ntsib tej yam uas yuav kom peb mob thiab kom
peb tu siab. Tej yam no yuav yog vim yog lwm tus ua txhaum. Tej yam no yuav muab lub
cib fim rau peb kawm thiab loj hlob, paub qhov zoo ntawm qhov phem, thiab xaiv. Vajtswv
qhia kom peb ua zoo. Ntxwg Nyoog ntxias kom peb ua txhaum. Ib yam li kev tuag ntawm
sab nqaij daim tawv, peb yuav kov tsis yeej kev txhaum ntawm peb tus kheej. Peb yuav ua
tsis tau dab tsi yog hais tias tsis muaj Yexus Khetos txoj Kev Theej Txhoj.

Kawm Vaj Lug Kub

Lub Caij Sim Siab

2 Nifais 2:21 Amas 12:21–24 Anplaham 3:25–26
2 Nifais 9:27 Amas 34:31–35
Mauxiyas 3:19 Amas 42:2–10

Kev Xaiv

2 Nifais 2:26–29 Tsosuas 24:15
For the Strength of Youth, “Agency and Accountability”

Kev Zoo thiab Kev Phem

Maulaunais 7:12–19

Kev Txhaum

Loo 3:23 1 Yauhas 1:8–10 1 Yauhas 3:4

Cov Tsis Dawb Huv Nyob Tsis Tau nrog Vajtswv

1 Nifais 10:20–21 3 Nifais 27:19 Mauxes 6:57
Amas 41:10–11

Txoj Kev Theej Txhoj
Ua ntej lub ntiaj tau raug tsim, peb Leej Txiv Saum Ntuj Ceeb Tsheej tau xaiv Yexus

Khetos los ua peb tus Cawm Seej thiab peb tus Txhiv Dim. Yexus Khetos txoj kev txi uas
theej peb lub txhoj pab kom peb yuav kov yeej tau txoj Kev Poob. Txij thaum ntuj tsim
teb raug los tag nrho cov yaj saub tau ua tim khawv hais tias Yexus Khetos yog peb tus
Txhiv Dim.

Peb sawv daws yuav raug txoj kev ploj kev tuag
ntawm sab nqaij daim tawv, tiam sis Yexus Khetos tau
kov yeej txoj kev tuag ntawm sab nqaij daim tawv no
rau peb. Thaum Nws tuag nyob rau saum tus ntoo khaub
lig, Nws tus ntsuj plig tau ncaim Nws lub cev mus. Peb
hnub tom qab ntawd, Nws tus ntsuj plig thiab Nws lub
cev tau rov qab sib koom yuav tsis sib ncaim ntxiv li
lawm. Nws tau tshwm sim rau ntau tus pom, qhia lawv
hais tias Nws muaj ib lub cev nqaij daim tawv tsis txawj
mob txawj tuag. Qhov uas lub cev thiab tus ntsuj plig
rov qab sib koom hu ua txoj kev sawv rov los thiab txoj
kev no yog ib lub txiaj ntsim pub rau peb sawv daws.
Vim yog los ntawm Yexus Khetos txoj Kev Sawv Rov Los, peb sawv daws yuav sawv rov
los thiab tsis hais peb tau ua zoo los sis ua phem hauv lub neej no los yog. Peb yuav muaj
ib lub cev nqaij daim tawv uas zoo tag nrho thiab tsis txawj tuag uas yuav tsis muaj kev
mob kev nkees li lawm. Txoj kev sawv rov los pab kom peb rov mus sawv ntawm Vajtswv
lub xub ntiag thiab raug txiav txim tiam sis nws tsis txhais hais tias peb yuav mus nyob
tau hauv Nws lub xub ntiag. Kom peb txais tau txoj koob hmoov ntawd, peb yuav tsum
raug ua kev dawb huv los ntawm peb tej kev txhaum mus.

Vajtswv tau txib Nws Leej Tub uas Nws Hlub Kawg, Yexus Khetos, los kov yeej cov
nyom ntawm kev txhaum thiab kev tuag ntawm sab nqaij daim tawv. Peb tsis lav ris Adas
txoj Kev Poob, tiam sis lav ris peb tej kev txhaum xwb. Vajtswv yeej saib tsis taus kev
txhaum ib me qho hlo li, thiab kev txhaum thaiv kom peb nyob tsis tau nrog Vajtswv.
Tsuas yog los ntawm tus Cawm Seej txoj kev tshav ntuj thiab txoj kev hlub tshua peb thiaj
yuav ntxuav tau peb tej kev txhaum mus thiab rov qab nrog Vajtswv nyob tau. Yuav
muaj tau li no yog peb ua raws li peb txoj kev ntseeg Yexus Khetos, hloov siab lees txim,
ua kev cai raus dej, txais lub txiaj ntsim Vaj Ntsuj Plig Dawb Huv, thiab nyiaj kom mus
txog thaum kawg.

Yuav kom ua tiav txoj kev cawm seej, Khetos tau them tus nqi rau peb tej kev txhaum.
Tsuas yog Nws tib leeg thiaj ua tau qhov ntawd xwb. Nws tau raug hu thiab npaj nyob
rau hauv lub qub neej. Nws yog Vajtswv Leej Tub ntawm sab nqaij daim tawv. Nws tsis
muaj kev txhaum li thiab ua txhua yam Nws Leej Txiv txib Nws ua. Txawm hais tias Nws
raug ntxias los, Nws tsis qaug rau tej kev ntxias ntawd li. Thaum Leej Txiv tau thov kom
nws Leej Tub uas Nws Hlub Kawg them tus nqi ntawm lub ntiaj teb tej kev txhaum,
Yexus npaj lawm thiab yeem ua. Txoj Kev Theej Txhoj yog thaum Nws raug txom nyem
hauv lub Vaj Khexemanes thiab Nws txoj kev txom nyem thiab kev tuag saum tus ntoo
khaub lig, thiab txoj Kev Theej Txhoj los xaus rau Nws txoj Kev Sawv Rov Los. Nws tau
raug mob thiab txom nyem sab dhau qhov uas peb txawj to taub—mob thiab txom nyem
kawg nkaus mus txog thaum Nws cov ntshav tawm hauv txhua lub qho hws los thiab
Nws tau thov seb lub nra no muab tshem puas tau ntawm Nws mus—Nws tau ua raws
nraim li Leej Txiv lub siab nyiam vim Nws hlub Nws Leej Txiv thiab peb kawg nkaus li.
Yexus Khetos txoj kev kov yeej kev tuag ntawm sab ntsuj plig thaum Nws tau raug txom
nyem thiab txoj kev kov yeej kev tuag ntawm sab nqaij daim tawv thaum Nws tau sawv
rov los hu ua txoj Kev Theej Txhoj.

Khetos tau cog lus hais tias nws yuav zam peb lub txim tsuas yog peb yuav lees txais
Nws dhau los ntawm qhov uas peb ntseeg Nws, hloov siab lees txim, txais txoj kev cai raus
dej, thiab lub txiaj ntsim Vaj Ntsuj Plig Dawb Huv los ntawm txoj kev tso tes rau saum taub
hau, thiab rau siab ntsoov ua raws li Nws cov lus txib mus txog tas peb sim neej. Los

ntawm peb txoj kev rau siab ntsoov hloov siab lees txim, peb yuav txais tau kev zam txim
thiab kev dawb huv los ntawm peb tej kev txhaum los ntawm lub hwj chim ntawm tus Vaj
Ntsuj Plig Dawb Huv. Peb yuav tsis txhawj thiab txaj muag, thiab los ntawm Yexus Khetos
peb yuav tsim nyog rov mus nrog Vajtswv nyob tau hauv Nws lub xub ntiag.

Thaum peb vam khom rau Yexus Khetos txoj Kev Theej Txhoj, Nws yuav pab tau peb
tiv peb tej kev txom nyem, kev muaj mob, thiab kev mob. Peb yuav muaj kev xyiv fab, kev
thaj yeeb nyab xeeb, thiab kev txhawb nqa puv npo. Txhua yam uas tsis ncaj ncees hauv
lub neej no yuav muab kho tau kom ncaj los ntawm Yexus Khetos txoj Kev Theej Txhoj.

Thaum Nws tau them tus nqi ntawm peb tej kev txhaum, Yexus tsis tau tshem peb txoj
kev lav ris. Peb yuav tsum qhia hais tias peb lees txais Nws thiab peb yuav ua raws li Nws
cov lus txib. Tsuas yog los ntawm Yexus Khetos txoj Kev Theej Txhoj peb thiaj li yuav tau
nyob nrog Vajtswv.

Kawm Vaj Lug Kub

Txoj Kev Sawv Rov Los

2 Nifais 9:6–7 D&C 88:27–32 JST, 1 Kaulithaus 15:40–42
Amas 11:42–45 Lukas 24:1–10, 36–39 Guide to the Scriptures, “Death, Physical,” 
Amas 40:23 1 Kaulithaus 15:20–23 “Death, Spiritual,” “Resurrection”
Hilamas 14:15–19

Txoj Kev Theej Txhoj

2 Nifais 2:6–8 D&C 19:15–19 1 Yauhas 1:7
Amas 7:11–13 D&C 45:3–5 Guide to the Scriptures, “Atone, Atonement”
Amas 34:8–10 Yauhas 3:16–17

Txoj Moo Zoo—Txoj Kev

2 Nifais 9:1–24 Amas 11:40 3 Nifais 27
2 Nifais 31 3 Nifais 11:31–41 Maulaunais 7:27–28

Lub Ntuj Ntsuj Plig
Txawm hais tias Khetos tau kov yeej txoj kev tuag ntawm sab nqaij daim tawv lawm

los tib neeg sawv daws yuav tsum tau raug kev ploj kev tuag vim txoj kev tuag yog ib
theem ntawm txoj kev rau peb pauv mus ua lub neej tsis txawj mob txawj tuag. Thaum peb
tuag peb tus ntsuj plig mus rau hauv lub ntuj ntsuj plig. Kev tuag yuav tsis pauv peb tus
cwj pwm los sis peb tej kev xav tau qhov zoo los sis qhov phem. Cov uas mloog Vajtswv
hauv lub neej no yuav nyob hauv ib qho chaw uas muaj kev zoo siab, kev thaj yeeb nyab
xeeb, thiab yuav tau so tsis muaj kev txhawj xeeb dab tsi li. Nyob rau hauv lub ntuj ntsuj
plig txoj moo zoo yuav raug muab qhia rau cov uas tsis tau txais txoj moo zoo los sis tsis
tau muaj lub cib fim mloog txoj moo zoo thaum lawv tseem ua neej nyob. Peb nyob hauv
lub ntuj ntsuj plig mus txog thaum peb sawv rov los.

Kawm Vaj Lug Kub

Txoj Moo Zoo Raug Muab Qhia Rau Cov uas Tuag Lawm

D&C 138 1 Petus 3:19–20 1 Petus 4:6

Kev Tuag thiab lub Ntuj Ntsuj Plig

Amas 34:34 Amas 40:11–14 Tub Lajlim 12:7

Txoj Kev Sawv Rov Los, txoj Kev Txiav Txim, thiab txoj Kev Tsis Txawj Tuag
Thaum peb lub cev thiab tus ntsuj plig rov qab los sib koom ua ke los ntawm txoj kev

sawv rov los, peb yuav raug coj mus rau ntawm Vajtswv lub xub ntiag thiab raug txiav
txim. Peb yuav nco qab tag nrho peb tej kev ncaj ncees thiab peb tej kev txaj muag. Yog
peb tau hloov siab lees txim lawm, ces peb yuav txais tau kev hlub tshua. Peb yuav txais
tau peb lub nqi zog raws li peb tej hauj lwm thiab kev xav.

Los ntawm txoj kev sawv rov los tib neeg sawv daws yuav rais los ua neeg tsis txawj
tuag—lawv yuav nyob tau mus ib txhis. Txoj kev tsis txawj mob txawj tuag yog ib lub txiaj
ntsim pub dawb rau tib neeg sawv daws, tsis hais lawv yog neeg ncaj ncees los sis neeg
phem. Txoj sia nyob mus ib txhis tsis zoo ib yam kev tsis txawj tuag. Txoj sia nyob mus ib
txhis yog Vajtswv ib lub txiaj ntsim rau cov uas tau ua raws li Nws txoj moo zoo xwb. Nws
yog theem siab tshaj uas peb txais tau. Nws los rau cov uas tsis muaj kev txog kev txhaum
thiab kev txom nyem vim yog los ntawm Khetos txoj Kev Theej Txhoj. Nws yog txoj kev
tsa nto, uas txhais hais tias nyob tau nrog Vajtswv mus ib txhis hauv ib tsev neeg. Nws kuj
yog kom peb los paub Vajtswv thiab Yexus Khetos thiab los ua ib lub neej zoo li nkawd.

Txoj Kev Sawv Rov Los thiab txoj Kev Thawj Thiab Rov Los Ua Neej

Muaj ib txhia neeg uas tsis to taub qhov txawv ntawm txoj kev sawv rov los thiab txoj kev thawj
thiab rov los ua neej. Txoj kev thawj thiab rov los ua neej qhia hais tias ib tug neeg twg rov yug
los rau hauv lub ntiaj teb los ua ib tug txawv thiab yog tej lus qhuab qhia cuav. Tej lus qhuab
qhia uas hais txog txoj kev sawv rov los qhia hais tias tus nqi zog uas nyob mus ib txhis li yog
ib lub cev nqaij daim tawv tsis txawj tuag uas muaj nqaij thiab pob txha. Qhov no yog tej lus
qhuab qhia tseeb. Nco ntsoov qhia kom cov uas koj qhia to taub meej meej txog tej lus qhuab
qhia ntawm txoj kev sawv rov los.

Cov Nceeg Vaj Yeeb Koob
Nyob rau hauv peb lub neej txawj tuag peb yuav xaiv qhov zoo los sis qhov phem.

Vajtswv yuav foom koob hmoov rau peb raws li peb tej hauj lwm thiab kev xav. Vim
Vajtswv yuav foom koob hmoov rau peb raws li peb tej hauj lwm nyob rau hauv lub neej
no, muaj cov nceeg vaj yeeb koob txawv uas peb yuav txais tau tom qab txoj Kev Txiav
Txim. Cov neeg uas tau hloov siab lees txim txog lawv tej kev txhaum thiab tau txais tej
kab ke ntawm txoj moo zoo thiab tau ua raws li cov lus sib khi yuav raug ntxuav los
ntawm Khetos txoj Kev Theej Txhoj. Lawv yuav txais txoj kev tsa nto nyob hauv lub nceeg
vaj siab tshaj, uas kuj muaj lub npe hu ua lub nceeg vaj xilethi-aus. Lawv yuav nyob hauv
Vajtswv lub xub ntiag, los zoo li Nws, thiab txais txoj kev xyiv fab puv npo. Lawv yuav
nyob ua ke nrog lawv tsev neeg uas tau raug tsa nto mus ib txhis. Nyob hauv cov vaj lug
kub lub nceeg vaj no piv rau lub yeeb koob los sis qhov ci ntawm lub hnub.

Cov tib neeg uas tsis kam lees txais Yexus Khetos txoj moo zoo uas muaj txhij txhua
tiam sis tau ua ib lub neej zoo yuav txais tau ib qho chaw hu ua lub nceeg vaj thawlethi-
aus. Lub nceeg vaj no piv rau lub yeeb koob ntawm lub hlis.

Cov uas pheej ua txhaum thiab tsis hloov siab lees txim hauv lub neej no yuav txais
lawv tej nqi zog hauv lub nceeg vaj thilethi-aus. Lub nceeg vaj no piv rau lub yeeb koob
ntawm cov hnub qub.

Kawm Vaj Lug Kub

Txoj Kev Sawv Rov Los thiab txoj Kev Muab txoj Moo Zoo Txum Tim Rov Qab Los

2 Nifais 9:14–15 Yakhauj 6:8–9 Amas 42:13–15, 22–23

Txoj Kev Txiav Txim

2 Nifais 28:23 Amas 5:15–21 D&C 132:12; 137:9
Mauxiyas 3:23–25 Amas 12:12–14 Yauhas 5:22

Tej Nceeg Vaj Yeeb Koob

3 Nifais 28:10 D&C 76 Mathais 5:48
D&C 76: Zaj Lus Piav D&C 137 JST, 1 Kaulithaus 15:40–42

Txog Phau Ntawv No

Txoj Sia Nyob Mus Ib Txhis

2 Nifais 31:17–21 D&C 45:8 Yauhas 3:16
D&C 14:7 D&C 93:19 Yauhas 17:3
D&C 29:43–44

Txoj Kev Caw Los Ua Kev Cai Raus Dej

Yexus Khetos txoj Kev Theej Txhoj pab tau kom muaj txoj kev cawm seej

� � �Lub Qub Neej
Lub Neej Hauv
lub Ntiaj Teb

Lub Ntuj
Ntsuj Plig Thilethi-aus

Txoj Kev Sawv
Rov Los thiab txoj

Kev Txiav Txim

Txoj Kev Tuag
ntawm Sab
Nqaij Daim

Tawv

Kev Ntseeg Yexus Khetos
Txoj Kev Hloov Siab

Lees Txim
Txoj Kev Cai Raus Dej
Lub Txiaj Ntsim Vaj Ntsuj

Plig Dawb Huv
Nyiaj Kom Mus Txog

Thaum Kawg

Txoj Kev Tsim
thiab Txoj Kev

Poob

Thawlethi-aus

Xilethi-aus

Txoj Kev Cawm Seej

Txoj kev caw los ua kev cai raus dej thiab txais kev pom zoo yuav tau muab hais kom meej thiab
ncaj qha: “Koj puas kam ua raws li Yexus Khetos tus yam ntxwv thiab ua kev cai raus dej los
ntawm ib tug neeg uas tuav Vajtswv txoj cai ntawm lub pov thawj hwj? Peb yuav muaj kev sib
ntsib muab neeg ua kev cai raus dej rau [hnub]. Koj puas kam npaj koj tus kheej los ua kev cai
raus dej thaum hnub ntawd?”

tej tswv yim no ntxiv rau koj zaj lus qhia. Nco qab tias tej no tsuas yog tej yam koj

Zaj Lus Qhia uas Siv Sij Hawm Me Ntsis (3–5 feeb)

Txoj kev cawm seej qhia peb hais tias peb los qhov twg los, vim li cas peb
nyob hauv lub ntiaj teb no, thiab peb yuav mus qhov twg tom qab lub neej
no. Nws qhia peb txoj kev nyob hauv lub qub neej, hauv lub neej hauv lub
ntiaj teb, hauv txoj kev tuag, hauv txoj kev sawv rov los, thiab hauv peb
lub neej nyob mus ib txhis. Txoj hau kev no kuj piav tej yam uas peb Leej
Txiv Saum Ntuj tau ua kom pab peb ua tiav peb txoj num hauv lub neej no
kom peb yuav rov mus tau rau hauv Vajtswv lub xub ntiag thiab ua neeg
zoo li Nws. Txoj hau kev tsom ntsoov rau Yexus Khetos txoj kev tshaj
tawm txoj moo zoo thiab Txoj Kev Theej Txhoj uas tau kov yeej Txoj Kev
Poob thiab ua kom peb yuav txais tau txoj sia nyob mus ib txhis. Peb caw
koj xav thiab thov Vajtswv txog zaj xov xwm no.

• Lub Neej Ua Ntej Thaum Los Rau Ntiaj Teb No : Vajtswv lub Hom Phiaj
thiab Txoj Hau Kev Rau Peb

• Txoj Kev Tsim

• Txoj Kev Ywj Siab thiab Adas thiab Evas txoj Kev Poob

• Peb lub Neej Hauv lub Ntiaj Teb

• Txoj Kev Theej Txhoj

• Lub Ntuj Ntsuj Plig

• Txoj Kev Sawv Rov Los, txoj Kev Txiav Txim, thiab txoj Kev Tsis
Txawj Tuag

• Cov Nceeg Vaj Yeeb Koob

Cov Lus Cog Tseg

• Koj puas kam thov Vajtswv kom koj paub tias tej yam wb tau qhia
muaj tseeb?

• Koj puas kam hloov siab lees txim txog koj tej kev txhaum?

• Koj puas kam nrog wb mus koom lub koom txoos hnub Sunday no?

• Koj puas kam ua raws li tus Cawm Seej tus yam ntxwv thiab los ua
kev cai raus dej rau (hnub)?

• Peb teem ib lub caij rov qab tuaj puas tau?

• Cov lus txib hauv zaj lus qhia 4 uas koj xav muab siv.

Zaj Lus Qhia uas Siv Sij Hawm Ntau Me Ntsis (10–15 feeb)

Peb zaj xov xwm pab peb to taub txog lub ntsiab hauv lub neej no thiab pab
peb to taub peb yog leej twg. Nws pab kom peb muaj kev cia siab thiab
pab peb nrhiav kev thaj yeeb nyab xeeb, kev xyiv fab, thiab kev zoo siab.
Nws qhia peb hais tias peb los qhov twg los, vim li cas peb nyob hauv lub
ntiaj teb no, thiab peb yuav mus qhov twg tom qab lub neej no. Vajtswv
yog peb Leej Txiv thiab Nws hlub peb. Peb yog Nws cov me nyuam. Peb

yog Nws tsev neeg thiab tau nyob nrog Nws ua ntej peb yug los rau hauv
ntiaj teb no. Nws muaj ib txoj hau kev zoo siab uas pab tau peb rov qab
mus nyob hauv Nws lub xub ntiag tom qab lub neej no. Peb txoj kev loj
hlob nyob ntawm seb peb siv peb txoj kev ywj siab li cas. Raws li txoj hau
kev ntawd, Adas Txoj Kev Poob ua kom peb los tau rau hauv lub ntiaj teb,
txais tau ib lub cev, ua neej nyob thiab muaj cuab muaj yig. Tiam sis Txoj
Kev Poob tau coj txoj kev tuag ntawm sab nqaij daim tawv, tus nstuj plig
thiab lub cev sib ncaim, thiab txoj kev tuag ntawm sab ntsuj plig, sib ncaim
ntawm Vajtswv, los rau peb.

Yexus Khetos yog tus tseem ceeb nyob hauv Vajtswv txoj hau kev. Khetos
txoj kev txi uas theej txhoj tau kov yeej ob qhov teeb meem no uas yog
txoj kev tuag ntawm sab nqaij daim tawv thiab ntawm sab ntsuj plig. Peb
sawv daws yuav sawv rov los thiab yuav nyob mus ib txhis tsis muaj mob
muaj nkeeg. Khetos kuj ua kom peb kov yeej tau txoj kev tuag ntawm sab
ntsuj plig. Yog peb ua neej raws li Nws txoj moo zoo Nws yuav zam txim
rau peb tej kev txhaum. Nws yuav kho thiab muab peb tej kev txaj muag
pov tseg kom peb thiaj muaj kev thaj yeeb nyab xeeb thiab kev zoo siab
nyob rau hauv lub neej no.

Raws li Vajtswv txoj hau kev, peb yuav raug kev tuag ntawm sab nqaij
daim tawv. Peb tus ntsuj plig thiab peb lub cev yuav sib ncaim thiab peb
tus ntsuj plig yuav mus nyob rau hauv lub ntuj ntsuj plig. Peb yuav sawv
rov los, los muaj ib lub cev tsis txawj tuag. Peb lub cev thiab tus ntsuj
plig yuav tsis sib ncaim mus ib txhis li. Peb yuav raug txiav txim raws li
peb tej hauj lwm thiab kev xav. Cov uas tau ua neej raws li txoj moo zoo
yuav txais peb Leej Txiv Saum Ntuj lub txiaj ntsim zoo tshaj uas yog txoj
sia nyob mus ib txhis hauv Nws lub xub ntiag.

Peb Leej Txiv Saum Ceeb Tsheej tau rov ncav Nws txoj kev hlub los rau
Nws cov me nyuam thiab qhia Nws txoj hau kev zoo siab. Peb kawm
txog txoj hau kev zoo nkauj no, hauv Phau Ntawv Maumoos, uas koj
nyeem tau, xav tau, thiab thov tau Vajtswv txog nws. Peb caw koj nrog
peb mus rau lub koom txoos thiab mus teev tiam Vajtswv.

Cov Lus Cog Tseg:

• Koj puas kam thov Vajtswv kom koj paub tias tej yam wb tau qhia
muaj tseeb?

• Koj puas kam hloov siab lees txim txog koj tej kev txhaum?

• Koj puas kam nrog wb mus koom lub koom txoos hnub Sunday no?

• Koj puas kam ua raws li Tus Cawm Seej tus yam ntxwv thiab los ua
kev cai raus dej rau (hnub)?

• Peb teem ib lub caij rov qab tuaj puas tau?

• Cov lus txib hauv zaj lus qhia 4 uas koj xav muab siv.

Zaj Lus Qhia uas Siv Sij Hawm Ntau (30–45 feeb)

• Lub Neej Ua Ntej Thaum Los rau hauv Ntiaj Teb No: Vajtswv lub Hom
Phiaj thiab Txoj Hau Kev rau Peb

– Vajtswv yog peb Leej Txiv Saum Ntuj Ceeb Tsheej, thiab peb yog
Nws cov me nyuam (saib Cov Tub Txib 17:16–34; Hinplus 12:9).

– Vajtswv muaj ib txoj hau kev rau peb txoj kev zoo siab. Yexus Khetos
yog tus tseem ceeb hauv txoj hau kev ntawd.

– Vajtswv txoj hau kev zoo siab ua kom peb muaj peev xwm rov qab
mus nyob tau hauv Nws lub xub ntiag (saib Mauxes 1:39).

– Peb txoj kev vam meej mus ib txhis nyob ntawm seb peb siv peb
txoj kev ywj siab li cas (saib 2 Nifais 2:27–29).

• Txoj Kev Tsim

– Los ntawm Leej Txiv txoj kev coj, Yexus Khetos tau tsim lub ntiaj
teb (saib Hinplus 1:1–3).

• Txoj Kev Ywj Siab thiab Adas thiab Evas txoj Kev Poob

– Adas thiab Evas tau raug tsim kom muaj Vajtswv tus yam ntxwv
(saib Chiv Keeb 1:26–27).

– Nyob rau hauv lub Vaj E-dees nkawd tsis muaj txog muaj txhaum
thiab nkawd nyob hauv Vajtswv lub xub ntiag.

– Vim nkawd tau noj cov txiv txwv tsis pub noj, nkawd tau raug ntiab
tawm ntawm lub vaj mus (saib Mauxes 4:19–31). Qhov no hu ua
txoj Kev Poob.

– Nkawd tau los ua neeg txawj tuag, muaj taus me nyuam, thiab
poob mus rau kev txhaum thiab kev tuag (saib 2 Nifais 2:22–25;
Mauxes 5:11).

• Peb lub Neej hauv lub Ntiaj Teb

– Peb lub ntsiab hauv lub neej no yog nrhiav kev thaj yeeb nyab xeeb,
kev xyiv fab, thiab kev zoo siab hauv ib tsev neeg thiab npaj rov
mus nyob nrog Vajtswv.

– Peb tau los rau hauv lub ntiaj teb los raug sim siab (saib Anplaham
3:24–25).

– Peb los txais ib lub cev uas muaj nqaij thiab muaj pob txha, tiam
sis peb kuj muaj kev tuag ntawm sab nqaij daim tawv.

– Vajtswv muab cov lus txib rau peb. Yog peb mloog lus, peb yuav
tau koob hmoov. Yog peb tsis mloog lus, ces peb ua txhaum thiab
yuav raug txim.

– Tag nrho tej kev txhaum yuav tsum raug muab them los ntawm peb
tus kheej los sis los ntawm Khetos (saib D&C 19:15–20).

– Peb xaiv tej yam, thiab peb sawv daws ua txhaum (saib Loo 3:23).

– Thaum peb ua neej nyob, yuav muaj kev zoo siab thiab kev tu siab.

– Peb kov yeej tsis tau txoj kev tuag ntawm sab nqaij daim tawv thiab
ntawm sab ntsuj plig yog tsis muaj Khetos.

• Txoj Kev Theej Txhoj

– Vim Yexus Khetos tau kov yeej txoj kev tuag ntawm sab nqaij daim
tawv, peb sawv daws yuav sawv rov los (saib Amas 11:41–43).

– Los ntawm Khetos txoj Kev Theej Txhoj peb raug ntxuav tau kom
tsis muaj kev txhaum peb thiaj rov qab nyob tau hauv Vajtswv lub
xub ntiag (saib 2 Nifais 9:8–9).

– Khetos yuav zam txim rau peb tej kev txhaum thaum peb ntseeg
Nws, hloov siab lees txim, txais txoj kev cai raus dej thiab lub
txiaj ntsim Vaj Ntsuj Plig Dawb Huv, thiab nyiaj kom mus txog
thaum kawg.

• Lub Ntuj Ntsuj Plig

– Tib neeg sawv daws yuav raug kev ploj kev tuag.

– Thaum peb tuag, peb tus ntsuj plig mus rau hauv lub ntuj ntsuj plig.

– Nyob ntawm seb peb coj peb lub neej li cas, peb yuav nyob hauv
ib qho chaw txom nyem los sis hauv ib qho chaw thaj yeeb nyab
xeeb thiab tau so.

• Txoj Kev Sawv Rov Los, txoj Kev Txiav Txim, thiab txoj Kev Tsis
Txawj Tuag

– Peb tus ntsuj plig thiab peb lub cev yuav rov los sib koom hauv txoj
kev sawv rov los (saib Amas 11:42–45; 40:23).

– Peb yuav rov qab mus nyob ntawm Vajtswv lub xub ntiag thiab raug
txiav txim raws li peb tej hauj lwm thiab kev xav.

– Yog hais tias peb tau hloov siab lees txim, peb yuav txais tau txoj
kev hlub tshua.

– Txoj sia nyob mus ib txhis yog Vajtswv ib lub txiaj ntsim muab rau
cov uas ua txhua yam raws li Yexus Kehtos txoj moo zoo (saib
D&C 14:7).

• Cov Nceeg Vaj Yeeb Koob (saib D&C 76: 137; 1 Kaulithaus 15:40–42).

– Peb tau nqi zog raws li peb tej hauj lwm thiab kev xav (saib D&C
137:9).

– Cov uas tau txais txoj moo zoo thiab niaj hnub ua raws li txoj moo
zoo tsis txaj muag yuav txais lub nceeg vaj xilethi-aus (saib D&C
76:50–70).

– Cov neeg tsim txiaj uas dig muag los ntawm neeg tej kev dag kev
ntxias thiab tsis ua siab loj hauv zaj lus tim khawv txog Yexus Khetos
yuav txais lub nceeg vaj thawlethi-aus (saib D&C 76:75, 79).

– Cov uas ua txhaum thiab tsis kam hloov siab lees txim yuav txais lub
yeeb koob thilethi-aus tom qab lawv tau raug kev txom nyem thiab
them rau lawv tej kev txhaum.

Cov Lus Cog Tseg

• Koj puas kam thov Vajtswv kom koj paub tias tej yam wb tau qhia
muaj tseeb?

• Koj puas kam hloov siab lees txim txog koj tej kev txhaum?

• Koj puas kam nrog wb mus koom lub koom txoos hnub Sunday no?

• Koj puas kam ua raws li tus Cawm Seej tus yam ntxwv thiab los ua
kev cai raus dej rau (hnub)?

• Peb teem ib lub caij rov qab tuaj puas tau?

• Cov lus txib hauv zaj lus qhia 4 uas koj xav muab siv.

Tej Lus Nug Tom Qab Koj Qhia

• Koj muaj lus nug dab tsi txog tej yam uas wb tau qhia?

• Koj to taub dab tsi txog Vajtswv txoj hau kev rau koj thiab koj tsev neeg?

• Raws li wb tau qhia koj, koj to taub dab tsi txog Yexus Khetos txoj num?
Nws muaj lub ntsiab li cas rau koj?

Cov Lus Txhais Tseem Ceeb

Feem ntau cov lus nram qab no neeg yuav tsis to taub lawv txhais li cas. Nco qab
piav kom meej meej thiab nug cov uas koj qhia seb lawv puas to taub.

• (Adas thiab Evas) Txoj Kev Poob: Thaum Adas thiab Evas tau noj lub txiv
txwv tsis pub noj, nkawd tau los ua neeg uas txawj tuag—txhais hais tias ywj rau
kev txhaum thiab kev tuag. Adas los ua thawj tus neeg nyob hauv lub ntiaj teb
(Mauxes 3:7). Tej kev tshwm sim hauv hnub nyoog kawg no qhia meej meej hais
tias txoj Kev Poob yog ib qho koob hmoov thiab Adas thiab Evas yuav tsum raug
hwm vim nkawd yog thawj nkawm niam txiv ntawm neeg ntiaj teb.

• Txoj kev cawm seej: Cawm tau ntawm txoj kev tuag ntawm sab nqaij daim tawv
thiab ntawm sab ntsuj plig. Tib neeg sawv daws yuav raug cawm tau ntawm txoj
kev tuag ntawm sab nqaij daim tawv los ntawm Vajtswv txoj kev tshav ntuj uas
yog Yexus Khetos txoj kev tuag thiab txoj Kev Sawv Rov Los. Txhua leej txhua
tus raug cawm dim tau ntawm txoj kev tuag sab ntsuj plig los ntawm kev ntseeg
Yexus Khetos. Txoj kev ntseeg coj peb mus ua raws li tej kev cai thiab kab ke
ntawm txoj moo zoo thiab niaj hnub ua hauj lwm rau Khetos.

• Lub neej ua ntej yug los hauv ntiaj teb: Peb yog peb Leej Txiv Saum Ntuj cov
me nyuam ntawm sab ntsuj plig, peb tau nyob hauv Nws lub xub ntiag ua ntej
peb yug los rau hauv lub ntiaj teb. Nyob hauv lub neej ua ntej yug los hauv ntiaj
teb peb tsis muaj ib lub cev nqaij daim tawv.

• Txoj kev sawv rov los: Thaum tus ntsuj plig thiab lub cev sab nqaij daim tawv
rov qab los sib koom ua ke tom qab txoj kev tuag. Tom qab txoj kev sawv rov los,
tus ntsuj plig thiab lub cev yuav tsis sib ncaim dua lawm, thiab tus neeg yuav tsis
txawj tuag ntxiv. Txhua tus neeg yug los rau hauv lub ntiaj teb yuav sawv rov los
vim Yexus Khetos tau kov yeej txoj kev tuag.

• Txoj kev theej txhoj: Raws li raug siv hauv cov vaj lug kub, theej txhoj yog thaum
ib tug them lub txim los ntawm kev txhaum, kom cov uas ua txhaum thiab hloov
siab lees txim thiaj tsis raug txim thiab kom Vajtswv yuav lees txais lawv. Yexus
Khetos tau raug kev txom nyem hauv Khexemanes thiab saum tus ntoo khaub lig.
Nws tib leeg xwb ua kom muaj taus txoj Kev Theej Txhoj zoo tag nrho rau neeg
ntiaj teb. Nws tau raug peb lub txim hauv Khexemanes thiab tau tuag nyob saum
tus ntoo khaub lig. Nws tau ris peb sawv daws tej kev mob kev nkeeg, kev ntxias,
kev kub ntxhov, thiab tej kev tsis muaj zog (saib Amas 7:11–12).

• Txoj kev tsa nto: Txoj sia nyob mus ib txhis hauv Vajtswv lub xub ntiag; rais los
ua neeg zoo li peb Leej Txiv Saum Ntuj thiab nyob hauv Nws lub xub ntiag. Vajtswv
lub txiaj ntsim zoo tshaj. Txoj kev tsa nto muaj los ntawm Khetos txoj Kev Theej
Txhoj thiab txoj kev ua raws li tag nrho cov kev cai thiab kab ke ntawm txoj
moo zoo.

• Txoj kev tsis txawj tuag: Nyob tau mus ib txhis tom qab sawv rov los, yuav tsis
raug kev tuag ntawm sab nqaij daim tawv ib zaug ntxiv li lawm..

• Txoj kev tuag ntawm sab ntsuj plig: Sib ncaim ntawm Vajtswv thiab Nws tej
yam zoo mus; kev tuag ntawm tej yam ncaj ncees. Adas txoj kev poob tau coj
txoj kev tuag ntawm sab ntsuj plig (saib Amas 42:6–7). Neeg ntiaj teb uas muaj
tej kev xav phem, hais lus phem, thiab hauj lwm phem yeej tuag ntawm sab ntsuj
plig thaum lawv tseem ua neej nyob rau hauv lub ntiaj teb (saib 2 Nifais 9:39).

Los ntawm Yexus Khetos txoj Kev Theej Txhoj thiab los ntawm txoj kev ua raws li
cov ntsiab cai thiab kab ke ntawm txoj moo zoo, txiv neej thiab poj niam rais los
ua neeg dawb huv thiab kov yeej txoj kev tuag ntawm sab ntsuj plig los tau.

• Txoj kev tuag ntawm sab nqaij daim tawv: Thaum peb tus ntsuj plig uas tsis
txawj tuag thiab lub cev nqaij daim tawv sib ncaim mus.

• Kev txawj tuag: Lub sij hawm thaum yug los mus rau thaum tuag ntawm sab
nqaij daim tawv.

• Txoj kev txhiv dim: Txoj kev txhiv dim txhais tau hais tias, muab dim, them nyiaj
yuav, los sis cawm, zoo li thaum muab ib tug tub qhe dim vim muaj leej twg tau
them tus nqi lawm. Txoj kev txhiv dim qhia txog Yexus Khetos txoj Kev Theej
Txhoj thiab txoj kev tso lawv dim ntawm tej kev txhaum. Yexus txoj Kev Theej
Txhoj txhiv neeg sawv daws tawm ntawm txoj kev tuag ntawm sab cev nqaij daim
tawv. Los ntawm Nws txoj Kev Theej Txhoj, cov uas ntseeg Nws, thiab hloov siab
lees txim kuj raug txhiv dim ntawm txoj kev tuag ntawm sab ntsuj plig thiab.

• Txoj kev txiav txim: Vajtswv, los ntawm Yexus Khetos, yuav txiav txim rau peb
txhua tus seb peb yuav txais lub yeeb koob twg mus ib txhis li. Txoj kev txiav txim
no yuav saib seb peb ua raws li Vajtswv cov lus txib los sis tsis ua, seb peb lees
txais Yexus Khetos txoj kev txi uas theej txhoj los sis tsis lees. Peb yuav txais peb
tus nqi zog uas nyob mus ib txhis raws li peb tej hauj lwm thiab peb tej kev xav,
seb lawv zoo los sis lawv phem.

Lwm Cov Lus Uas Tej Zaum Koj Yuav Tau Txhais lub Ntsiab Ntxiv rau Cov Koj Qhia

• Txoj kev cawm seej

• Txoj kev cai raus dej

• Kev fab ntxeev

• Hloov siab lees txim

• Cov nceeg vaj yeeb
koob

• Txoj kev ntseeg

• Lub ntuj ntsuj plig

• Ntxuav (ntawm tej kev
txhaum)

• Txoj sia nyob mus
ib txhis

• Lub sij hawm sim siab

• Thawlethi-aus

• Thilethi-aus

• Txoj kev tsim

• Tsob ntoo ntawm txoj
kev paub qhov zoo
thiab qhov phem

• Txoj kev tuag ntawm
sab nqaij daim tawv

• Kev txhaum

• Cov txiv txwv tsis
pub noj

• Lub Vaj E-dees

• Txoj kev vam meej (loj
hlob) mus ib txhis

• Xilethi-aus

• Zam txim [rau tej kev
txhaum]

Chaw Sau Ntawv
Yexus Khetos txoj Moo Zoo

Koj lub Hom Phiaj

Thaum koj qhia, npaj koj cov neeg kawm txoj moo zoo kom lawv yuav tsim nyog los ua kev cai
raus dej raws li phau Lus Qhuab Qhia thiab Kev Khi Lus 20:37 tau qhia thiab raws li cov lus nug
ntawm kev xam phaj rau kev cai raus dej. Koj yuav ua tej no tiav thaum koj caw koj cov kawm
txoj moo zoo cog lus tseg thiab ua raws li cov lus cog tseg uas muaj nyob nram qab no.

Cov Lus Nug ntawm Kev Xam Phaj rau Kev Cai Raus Dej

• Koj puas ntseeg tias Vajtswv yog peb Leej Txiv tus uas Muaj txoj Sia Nyob Mus Ib Txhis?

• Koj puas ntseeg tias Yexus Khetos yog Vajtswv Leej Tub thiab tus Cawm Seej thiab tus Txhiv
Dim rau lub ntiaj teb?

• Koj puas ntseeg hais tias tus Yaj Saub Yauxej Xamiv tau txum tim lub Koom Txoos thiab Yexus
Khetos txoj moo zoo rov qab los?

Cov Lus Cog Tseg

• Koj puas kam rau siab muaj kev ntseeg Yexus Khetos thaum koj mob siab kawm Nws txoj
moo zoo?

• Koj puas kam hloov siab lees txim thiab thov Vajtswv zam txim rau koj tej kev txhaum?

• Koj puas kam ua kev cai raus dej los ua ib tug mej zeej hauv Yexus Khetos lub Koom Txoos
ntawm Tsoom Haiv Neeg Ntseeg hauv Hnub Nyoog Kawg rau (hnub)? Koj puas kam txais
kev pom zoo thiab txais lub txiaj ntsim Vaj Ntsuj Plig Dawb Huv?

• Koj puas kam nrog wb mus koom lub koom txoos hnub Sunday no?

• Peb teem ib lub caij rov qab tuaj puas tau?

• Cov lus txib hauv zaj lus qhia 4 uas koj xav muab siv.

Los Ntawm Khetos Peb Thiaj Raug Ntxuav Tau Kom Tsis Muaj Kev Txhaum
Vajtswv tau txib Nws Leej Tub uas Nws hlub los rau hauv lub ntiaj teb kom tag nrho

Vajtswv cov me nyuam yuav muaj lub cib fim rov qab mus nyob hauv Nws lub xub ntiag
tom qab lawv tuag. Tsuas yog los ntawm tus Cawm Seej txoj kev tshav ntuj thiab txoj kev
zoo xwb, peb thiaj li yuav raug ntxuav tau tsis muaj kev txhaum nyob hauv peb Leej
Txiv Saum Ntuj Ceeb Tsheej lub xub ntiag. Kev ntxuav kom tsis muaj kev txhaum txhais
tau hais tias peb raug kho kom zoo ntawm sab ntsuj plig (saib 3 Nifais 9:13; 18:32).

Vim yog los ntawm Khetos txoj Kev Theej Txhoj thiab txoj Kev Sawv Rov Los, tib neeg
sawv daws yuav raug coj mus nyob rau ntawm tus Tswv lub xub ntiag thiab raug txiav txim
raws li lawv tej hauj lwm thiab kev xav (saib 2 Nifais 9:10–16; Hilamas 14:15–18; 3 Nifais
27:14–22; D&C 137:9). Peb yuav raug txiav txim raws li cov kev cai txim lij thiab hlub tshua.

Txoj kev txim lij yog txoj cai uas tsis pauv hlo li uas yuav muab lub nqi zog rau peb raws
li tej yam peb tau ua—koob hmoov rau cov uas mloog Vajtswv cov lus txib thiab lub txim
rau cov tsis mloog lus. Peb sawv daws yeej ua txhaum. Kev txhaum ua rau peb tsis dawb
huv, thiab tej yam tsis dawb huv nyob tsis tau ntawm Vajtswv lub xub ntiag (saib 1 Nifais
10:21; 3 Nifais 27:19; Mauxes 6:57).

Tus Cawm Seej tau them tus nqi ntawm txoj kev txim lij rau cov uas hloov siab lees txim
thiab sim ua raws li tag nrho Nws cov lus txib thaum Nws tau nyob peb qhov chaw
them peb tus nqi ntawm peb lub txim. Qhov no hu ua txoj Kev Theej Txhoj. Vim yog los
ntawm qhov no, Khetos thiaj thov tau Leej Txiv rau peb. Leej Txiv Saum Ntuj Ceeb Tsheej
siv tau txoj kev hlub tshua, tshem tau peb lub txim, thiab txais tos peb mus rau hauv
Nws lub xub ntiag. Peb Leej Txiv Saum Ntuj Ceeb Tsheej qhia Nws txoj kev hlub tshua
thaum Nws zam txim rau peb tej kev txhaum thiab pab peb rov qab mus nyob hauv Nws
lub xub ntiag.

Tiam sis, Yexus tsis tau tshem peb txoj kev lav ris. Nws zam peb tej kev txhaum thaum
peb lees txais Nws, hloov siab lees txim, thiab ua raws li Nws cov lus txib. Los ntawm txoj
Kev Theej Txhoj thiab los ntawm peb txoj kev ua raws li txoj moo zoo peb yuav rov nkag
tau mus nyob hauv peb Leej Txiv Saum Ntuj Ceeb Tsheej lub xub ntiag mus ib txhis. Peb
yuav tsum qhia hais tias peb lees txais Khetos thiab tias peb muaj kev ntseeg Nws thaum
peb ua raws li Nws cov lus txib thiab ua raws li thawj cov ntsiab cai thiab kab ke ntawm
txoj moo zoo.

Kev Txhaum

Hauv txhua haiv neeg, lawv to taub kev txhaum txawv. Tej haiv neeg xav tias kev txhaum txhais tau
hais tias ua txhaum txoj kev cai. Ho nyob hauv lwm haiv neeg, kev txhaum tsuas txhais hais tias
thaum yus ua txhaum thiab raug txhom tau uas ua rau yus tsev neeg los sis neeg zej zog poob
ntsej poob muag. Qhia kom meej hais tias kev txhaum yog thaum yus tsis ua raws li Vajtswv cov
lus txib uas ua rau yus nyob deb ntawm Vajtswv. Vajtswv paub txhua yam uas peb ua thiab xav,
thiab peb ua rau Nws tu siab thaum peb ua txhaum. Txhob tham txog koj tej kev txhaum dhau
tas los. Thov cov neeg kawm txoj moo zoo txhob hais txog lawv tej kev txhaum.

Vajtswv Tau Txib Nws Leej Tub

Amas 11:40 Yauhas 3:16–17

Txoj Kev Cawm Seej los ntawm Khetos

2 Nifais 2:6–8 Amas 34:8–9, 14–16
2 Nifais 9:21–24

Khetos Yog Tus Tuaj Peb Tog

D&C 45:3–5

Txoj Kev Zoo thiab Txoj Kev Txim Lij

Mauxiyas 15:9 Amas 42:22–25

Kawm Vaj Lug Kub

Kev Ntseeg, lub Hwj Chim, thiab txoj Kev
Cawm Seej

1 Nifais 7:12 Maulaunais 7:33–34
2 Nifais 9:23 Maulaunais 10:7
2 Nifais 25:23

Cov Lus Qhuab Qhia ntawm txoj Kev Ntseeg

Amas 32 Guide to the Scriptures, “Faith”
Efexaus 2:8

Tej Yam Qhia Txog Kev Ntseeg

Ethaws 12 Hinplus 11

Tej Hauj Lwm thiab txoj Kev Mloog Lus

1 Nifais 3:7 Yakaunpaus 2:17–26
D&C 130:20–21

Txoj Kev Ntseeg mus rau txoj Kev Hloov Siab
Lees Txim

Amas 34

Kawm Vaj Lug Kub

Kev Ntseeg Yexus Khetos
Thawj lub ntsiab cai ntawm txoj moo zoo yog kev

ntseeg tus Tswv Yexus Khetos. Muaj kev ntseeg Yexus
Khetos yog ntseeg khov kho hais tias Nws yog Vajtswv
Tib Leeg Tub, tus Cawm Seej thiab tus Txhiv Dim ntawm
lub ntiaj teb. Peb pom hais tias tsuas yog los ntawm
Vajtswv Leej Tub txoj kev zoo thiab txoj kev tshav ntuj
xwb, peb thiaj li yuav rov qab nrog Nws nyob tau.
Thaum peb muaj kev ntseeg Khetos, peb lees txais thiab
nruab Nws txoj Kev Theej Txhoj thiab Nws tej lus qhia
rau peb lub neej. Peb cia siab rau Nws thiab tej yam uas
Nws tau qhia. Peb paub hais tias Nws muaj lub hwj
chim ua raws li Nws tau cog lus tseg. Leej Txiv Saum
Ntuj Ceeb Tsheej foom koob hmoov rau cov uas muaj
kev ntseeg ua raws li Nws Leej Tub.

Kev ntseeg Khetos coj peb mus ua tej yam zoo. Nws coj peb mus hloov siab lees txim
tiag tiag. Thaum peb muaj kev ntseeg, nws ua kom peb siv dag siv zog kawm thiab rais
los zoo li peb tus Cawm Seej. Peb xav kawm seb Nws cov lus txib yog dab tsi thiab tom
qab ntawd ua raws li lawv. Txawm hais tias peb tseem ua txhaum los, peb qhia tau peb
txoj kev hlub rau Nws thaum peb mob siab ua raws li Nws cov lus txib thiab txav deb
ntawm kev txhaum.

Peb ntseeg Khetos, thiab peb ntseeg tias Nws xav kom peb ua raws li tag nrho Nws
cov lus txib. Peb xav qhia peb txoj kev ntseeg thaum peb mloog Nws lus. Peb thov
Vajtswv nrog txoj kev ntseeg kom muaj lub zog kov yeej kev ntxias. Peb kuj los muaj kev
ntseeg tau rau ib lub ntsiab cai, xws li Lo Lus Txawj Ntse los sis txoj kev cai them ib feem
kaum thaum peb xub ntseeg Yexus Khetos kom khov kho peb thiaj ua raws li Nws cov
lus txib. Thaum peb ua raws li ib lo lus txib, peb kawm tau qhov tseeb ntawm lo lus txib
ntawd (saib Yauhas 7:17). Peb txoj kev ntseeg kuj loj hlob thaum peb hnov Vajtswv txoj
lus (saib Loo 10:17) thiab thaum peb nyeem Vajtswv txoj lus (saib Hilamas 15:7–8).

Thaum peb mloog Vajtswv lus, Nws foom koob hmoov rau peb. Nws muab lub hwj
chim rau peb kom peb kov yeej tej kev cov nyom hauv lub neej no. Nws pab peb hloov
peb lub siab txoj kev xav. Los ntawm txoj kev ntseeg Yexus Khetos, Nws kho tau peb qhov
mob, ntawm sab cev nqaij daim tawv thiab ntawm sab ntsuj plig.

Txoj Kev Hloov Siab Lees Txim
Lub ntsiab cai thib ob ntawm txoj moo zoo yog txoj kev hloov siab lees txim. Peb txoj

kev ntseeg thiab peb txoj kev hlub Nws coj peb mus hloov siab lees txim, los sis hloov peb
txoj kev xav, thiab peb tus cwj pwm uas tsis haum Nws lub siab nyiam. Txoj kev hloov siab
lees txim kuj yog thaum peb xav txog Vajtswv, peb tus kheej, thiab lub ntiaj teb txawv dua
yav tas los. Thaum peb hloov siab lees txim peb tu siab, ces peb tsum tsis ua txhaum thiab
rau siab ua tej yam uas yog. Ua peb lub neej raws li Vajtswv lub siab nyiam los ntawm
txoj kev hloov siab lees txim yog lub ntsiab tseem ceeb tshaj nyob rau hauv peb lub neej.
Peb rov qab nrog Vajtswv uas yog Leej Txiv nyob tau los ntawm Khetos txoj kev hlub
tshua, thiab peb tsuas txais tau txoj kev hlub tshua thaum peb hloov siab lees txim xwb.

Thaum peb hloov siab lees txim, peb pom hais tias peb tau ua txhaum thiab txaj muag
los sis tu siab tiag tiag. Peb qhia peb tej kev txhaum rau Vajtswv. Peb kuj qhia tej kev
txhaum loj rau Vajtswv cov thawj coj uas muaj txoj cai hauv lub Koom Txoos pab peb
hloov siab lees txim. Peb thov Vajtswv zam txim rau peb tej kev txhaum. Peb ua raws li
peb ua tau kom kho tej yam peb tau ua tsis yog; qhov no hu ua txoj kev kho. Thaum peb
hloov siab lees txim, peb txoj kev xav txog Vajtswv thiab lub ntiaj teb hloov. Thaum peb
tab tom hloov, peb pom hais tias peb yog Vajtswv cov me nyuam thiab peb tsis tas yuav
rov ua txhaum dua. Thaum peb hloov siab lees txim tiag tiag, peb khiav tawm ntawm
peb tej kev txhaum mus thiab peb yuav tsis ua tej kev txhaum ntawd dua. Peb tswj hwm
peb txoj kev xav ua txhaum. Peb txoj kev xav ua raws li Vajtswv yuav haj yam loj hlob
thiab muaj zog zuj zus mus.

Txoj kev hloov siab lees txim tiag tiag coj tau ntau yam los. Peb muaj Vajtswv txoj kev
zam txim thiab Nws txoj kev thaj yeeb nyab xeeb nyob rau hauv peb lub neej. Peb tej kev
txaj muag thiab kev tu siab ploj mus. Peb hnov tus Ntsuj Plig txoj kev tshoov siab ntau zuj
zus. Thiab thaum peb tso lub neej no tseg, peb yuav npaj tau rov mus nrog peb Leej Txiv
Saum Ntuj Ceeb Tsheej thiab Nws Leej Tub nyob.

Txawm hais tias peb twb lees txais Khetos thiab hloov siab lees txim lawm los, tej zaum
peb tseem yuav yuam kev thiab ua txhaum ntxiv. Peb yuav tsum niaj hnub rau siab kho tej
kev txhaum no. Thiab ntxiv, peb yuav tsum niaj hnub ua zoo dua—kom peb muaj Khetos
tus yam ntxwv, kom peb loj hlob hauv peb txoj kev paub, thiab kom peb paub yuav pab
lwm leej lwm tus li cas. Thaum peb kawm tau ntxiv txog tej yam tus Cawm Seej xav kom
peb ua, peb yuav tsum qhia peb txoj kev hlub rau Nws thaum peb mloog Nws lus. Ces
thaum peb niaj hnub hloov siab lees txim, peb yuav pom hais tias peb lub neej zoo zuj zus.
Peb lub siab thiab txoj kev xav yuav los zoo li Khetos. Peb zoo siab hlo hloov siab lees
txim txhua hnub.

Peb Sawv Daws Ua Txhaum

Loo 3:23 1 Yauhas 1:7–8

Txoj Kev Hloov Siab Lees Txim

Amas 34:8–17 2 Kaulithaus 7:9–10
D&C 58:42–43 Guide to the Scriptures,
D&C 61:2 “Repent, Repentance”

Txoj Kev Txhiv Dim thiab txoj Kev Zam Txim

Hilamas 5:10–11

Txoj Kev Hlub Tshua Pab cov uas Hloov Siab
Lees Txim

Amas 12:32–35 D&C 18:10–13
Amas 42:13, 21–24

Kawm Vaj Lug Kub

Txoj Kev Cai Raus Dej, Peb Thawj txoj Kev Khi Lus
Kev ntseeg Yexus Khetos thiab txoj kev hloov siab

lees txim npaj peb mus txais tej kab ke ntawm txoj
kev cai raus dej thiab ntawm txoj kev pom zoo. Ib
txoj kab ke yog ib qho kev cai dawb ceev uas peb
qhia hais tias peb tau sib khi lus nrog Vajtswv.

Vajtswv yeej ib txwm hais kom peb sib khi lus nrog
Nws. Txoj kev khi lus yog ib txoj kev sib nkag siab
tseem ceeb ntawm Vajtswv thiab tib neeg. Vajtswv
cog lus hais tias Nws yuav foom koob hmoov rau
peb, thiab peb cog lus hais tias peb yuav mloog Nws
lus. Vajtswv yog tus qhia yuav tsum ua li cas ntawm
txoj moo zoo tej kev khi lus, uas peb yuav kam lees
txais los sis tsis kam. Thaum peb ua raws li tej kev
khi lus, peb yuav tau koob hmoov hauv lub neej no
thiab txoj kev tsa nto hauv lub neej tom ntej.

Tej kev khi lus ua kom peb xav ua raws li peb cov lus cog tseg rau Vajtswv. Yuav kom
peb ua tau raws li peb tej kev khi lus, peb yuav tsum tso tej yam uas thaiv peb txoj kev
ua raws li peb tej kev khi lus tseg. Piv xam li, peb tso peb txoj kev mus taj laj thiab kev ua
si thaum Hnub Sunday kom peb thiaj li yuav ceev tau Hnub Caiv kom dawb huv. Peb
yuav tsum xav ua neeg tsim nyog txais Vajtswv tej kev khi lus thiab tom qab ntawd rau
siab ntsoov ua raws li tej kev khi lus ntawd. Peb tej kev khi lus ua kom peb nco qab hloov
siab lees txim txhua hnub. Thaum peb ua raws li cov lus txib thiab pab lwm leej lwm tus
peb yuav txais tau kev zam txim rau peb tej kev txhaum.

Tej kev khi lus feem ntau ua tau thaum peb ua tej kab ke dawb ceev, xws li txoj kev cai
raus dej. Cov uas tuav lub pov thawj hwj thiaj li pab tau peb ua tej kab ke no. Piv xam li,
los ntawm txoj kab ke ntawm txoj kev cai raus dej, peb sib khi lus hais tias peb txaus siab
txais Yexus Khetos lub npe, nco ntsoov txog Nws, thiab coj raws li Nws tej lus txib. Thaum
peb ua raws li peb tej kev khi lus, Vajtswv cog lus hais tias Nws yuav txib tus Vaj Ntsuj
Plig Dawb Huv nrog nraim peb, zam txim rau peb tej kev txhaum, thiab ua kom peb yug
dua tshiab.

Los ntawm tej kab ke dawb ceev, xws li txoj kev cai raus dej thiab txoj kev pom zoo, peb
kawm tau thiab pom tau Vajtswv lub hwj chim (saib D&C 84:20). Yexus tau qhia hais tias
peb yuav tsum ua kev cai raus dej kom tau kev zam txim rau peb tej kev txhaum. Txoj
kev cai raus dej yog ib txoj kab ke tseem ceeb ntawm txoj kev cawm seej. Tsis muaj leej twg
uas yuav nkag mus tau rau hauv Vajtswv lub nceeg vaj yog hais tias nws tsis tau ua kev
cai raus dej. Khetos tau ua tus yam ntxwv rau peb thaum Nws tau ua kev cai raus dej.

Txoj kev cai raus dej yog ib lub cim rau tus Cawm Seej txoj kev tuag, txoj kev faus, thiab
txoj kev sawv rov los. Zoo ib yam li ntawd, kev cai raus dej piv rau qhov uas peb tso peb
lub neej qub tseg thiab pib dua ib lub neej tshiab lawv Khetos qab. Tus Cawm Seej tau
qhia tias txoj kev cai raus dej yog txoj kev yug dua tshiab. Thaum peb los ua kev cai raus
dej peb pib taug txoj hau kev yug dua tshiab thiab rais los ua Khetos cov tub thiab cov
ntxhais ntawm sab ntsuj plig (saib Mauxiyas 5:7–8; Loo 8:14–17).

Peb yuav tsum los ua kev cai raus dej kom peb thiaj los ua tau cov mej zeej hauv lub
Koom Txoos uas raug txum tim rov qab los, Yexus Khetos lub Koom Txoos ntawm Tsoom
Haiv Neeg Ntseeg hauv Hnub Nyoog Kawg, thiab kom thaum kawg peb thiaj li yuav
nkag mus tau rau hauv lub nceeg vaj ntawm ntuj ceeb tsheej. Txoj kab ke no yog Vajtswv
ib txoj kev cai thiab yuav tsum ua txoj kab ke no los ntawm Nws txoj cai. Ib tug npis sov
los sis qhov chaw tshaj tawm txoj moo zoo tus thawj tswj hwm yuav tsum xub tso cai rau

tus uas tuav lub pov thawj hwj ua ntej nws mam li muab ib tug neeg ua kev cai raus dej
thiab pom zoo.

Cov me nyuam tsis tas ua kev cai raus dej thiab lawv raug cawm dim los ntawm Yexus
Khetos txoj kev hlub tshua (saib Maulaunais 8:4–24). Lawv yuav tsum tsis txhob ua kev
cai raus dej mus txog thaum lawv muaj hnub nyoog uas lav ris tau tso, uas yog thaum
lawv muaj yim xyoo (saib D&C 68:27).

Ua ntej txoj kev cai raus dej peb qhia hais tias peb kam sib khi lus nrog Vajtswv thiab
ua raws li tag nrho Nws cov lus txib mus tas peb lub neej. Tom qab txoj kev cai raus dej
peb qhia peb txoj kev ntseeg thaum peb ua raws li peb txoj kev khi lus. Peb kuj rov sib
khi lus ib yam li thaum peb tau ua kev cai raus dej thaum peb noj lub cim nco txog. Txoj
kev noj lub cim nco txog txhua lub lim piam yog ib lo lus txib. Nws pab peb ua neeg
dawb huv kom peb tsim nyog muaj tus Ntsuj Plig nrog nraim peb. Nws yog ib qho uas
ua kom peb nco qab txog peb txoj kev khi lus. Yexus Khetos tau qhia txoj kab ke no rau
Nws cov Thwj Tim ua ntej Nws txoj Kev Theej Txhoj. Nws tau txum tim lub cim nco txog
rov qab los los ntawm tus Yaj Saub Yauxej Xamiv. Tus Cawm Seej tau txib cov uas tuav
lub pov thawj hwj foom koob hmoov rau lub cim nco txog, kom peb yuav nco txog Nws
lub cev thiab Nws cov ntshav, uas tau nrog theej peb. Thaum peb ua neeg tsim nyog noj
lub cim nco txog, peb cog lus hais tias peb yuav nco qab txog Nws txoj kev txi, peb rov
qab cog lus, thiab peb kuj txais los lus cog tseg hais tias tus Ntsuj Plig yuav nyob nrog
nraim peb.

Ua Ntej txoj Kev Cai Raus Dej

Nco qab pab [cov neeg kawm txoj moo zoo] kom lawv muaj kev ntseeg Khetos, hloov siab lees
txim txog lawv tej kev txog kev txhaum, thiab tau pauv lawv lub neej kom lawv tsim nyog los ua
kev cai raus dej raws li phau Lus Qhuab Qhia thiab Kev Khi Lus 20:37 tau qhia. Cov neeg kawm
txoj moo zoo yuav tsum ua raws li cov ntsiab cai ntawm txoj kev dawb huv, Lo Lus Txawj Ntse,
thiab cog lus hais tias lawv yuav them ib feem kaum. Yog hais tias cov tub txib xav hais tias cov
neeg kawm txoj moo zoo yuav tsum npaj ntxiv, cov tub txib yuav tau ncav hnub cov neeg kawm
txoj moo zoo yuav los ua kev cai raus dej kom deb zog, mus txog thaum cov neeg kawm txoj
moo zoo npaj tau lawm.

Ua ntej txoj kev cai raus dej txhua tus neeg kawm txoj moo zoo yuav tsum tau txais tag nrho
cov tub txib zaj lus qhia, ntsib tus npis sov los sis ceg ntseeg tus thawj tswj hwm, thiab tau tuaj
hauv txoj kev sib ntsib txais lub cim nco txog ntau zaus lawm (“Statement on Missionary Work,”
First Presidency letter, lub Kaum Ib Hlis Ntuj hnub tim 11 xyoo 2002)

Khetos tus Yam Ntxwv

2 Nifais 31:4–18 Mathais 3:13–17

Txoj Kev Cai Raus Dej Kev Khi Lus

Mauxiyas 5:8–10 D&C 20:37
Mauxiyas 18:8–10

Tej Kev Tsim Nyog Los Ua Kev Cai Raus Dej

2 Nifais 9:23 Maulaunais 6:1–4
Mauxiyas 18:8–10 D&C 20:37
Amas 7:14–15 Cov Tub Txib 2:37–39
3 Nifais 11:23–27

Tus Tswv Qhia lub Cim Nco Txog

3 Nifais 18:1–18 Lukas 22:15–20

Cov Koob Hmoov uas tau Cog Tseg ntawm
txoj Kev Cai Raus Dej

Mauxiyas 4:11–12, 26 Yauhas 3:5
Maulaunais 8:25–26 Loo 6:4

Tej Zaj Foom Hmoov rau lub Cim Nco Txog

Maulaunai 4 thiab 5 D&C 20:75–79

Noj lub Cim Nco Txog

D&C 27:2 1 Kaulithaus 11:23–29

Yuav Tsum Muaj txoj Cai

D&C 22 Hinplus 5:4

Kawm Vaj Lug Kub

Lub Txiaj Ntsim Vaj Ntsuj Plig Dawb Huv
Yexus tau qhia tias peb yuav tsum ua kev cai raus dej thiab raus los ntawm tus Ntsuj

Plig. Tom qab txoj kev cai raus dej yuav tsum muaj txoj kev cai raus los ntawm tus Ntsuj
Plig los tsis li nws ua tsis tiav. Tsuas yog thaum peb tau txais txoj kev cai raus dej thiab
lub txiaj ntsim Vaj Ntsuj Plig Dawb Huv, peb thiaj li txais tau kev zam txim rau peb tej kev
txhaum thiab peb thiaj li yuav yug dua tshiab ntawm sab ntsuj plig. Ces peb yuav pib ib
lub neej ntawm sab ntsuj plig tshiab lawv Khetos qab.

Tom qab ib tug tib neeg tau ua kev cai raus dej lawm, ib los sis ntau dua ib tug uas tuav
lub pov thawj hwj tso tes rau saum tus tau ua kev cai raus dej lub taub hau thiab pom zoo
rau nws los ua ib tug mej zeej hauv Yexus Khetos lub Koom Txoos ntawm Tsoom Haiv
Neeg Ntseeg hauv Hnub Nyoog Kawg. Ces tom qab ntawd, lawv muab lub txiaj ntsim
Vaj Ntsuj Plig Dawb Huv rau nws.

Cov uas tau txais lub txiaj ntsim Vaj Ntsuj Plig Dawb Huv thiab rau siab ua neeg tsim
nyog Nws yuav tau nrog nraim lawv tas mus lawv lub neej. Tus Vaj Ntsuj Plig Dawb Huv
yuav ua kom peb muaj tej kev dawb huv. Tus Vaj Ntsuj Plig Dawb Huv ua tim khawv
txog Khetos thiab pab peb paub qhov tseeb. Nws pab ntxiv zog ntawm sab ntsuj plig rau
peb thiab pab kom peb ua qhov yog. Nws nplij peb lub siab thaum peb muaj kev cov nyom
thiab kev ntxhov siab. Nws ceeb toom peb thaum muaj tej yam txaus ntshai ntawm sab
ntsuj plig thiab ntawm sab nqaij daim tawv. Tus Vaj Ntsuj Plig Dawb Huv pub lub hwj
chim kom peb qhia thiab kawm tau. Lub txiaj ntsim Vaj Ntsuj Plig Dawb Huv yog peb
Leej Txiv Saum Ntuj Ceeb Tsheej ib lub txiaj ntsim uas muaj nqi tshaj. Los ntawm tus Vaj
Ntsuj Plig Dawb Huv peb hnov tau Vajtswv txoj kev hlub thiab kev coj. Lub txiaj ntsim
no yog ib qho me me ntawm txoj kev xyiv fab uas nyob mus ib txhis thiab lo lus cog tseg
ntawm txoj sia nyob mus ib txhis.

Txoj cai ntawm lub pov thawj hwj uas yuav tsum muaj thiaj ua tau txoj kab ke no, uas
tau raug ploj mus tau ntau puas xyoo los ntawm txoj kev tso qhov tseeb tseg, tau rov raug
txum tim rov qab los los ntawm tus Yaj Saub Yauxej Xamiv. Tsuas yog ib tug neeg twg uas
los ua mej zeej hauv lub Koom Txoos xwb, tus ntawd thiaj li yuav txais tau lub txiaj ntsim
Vaj Ntsuj Plig Dawb Huv. Txoj cai no ua tau rau lub Koom Txoos txawv dua lwm tej kev
teev ntuj hauv lub ntiaj teb no. Los ntawm tus Tswv tus kheej kiag cov lus tshaj tawm,
lub no yog tib lub koom txoos uas tseeb thiab muaj sia nyob tag nrho hauv lub ntiaj teb
no (saib D&C 1:30).

Tej Kev Coj los ntawm tus Vaj Ntsuj Plig Dawb Huv

Piav rau cov koj qhia hais tias Ntxwg Nyoog tawm tsam Vajtswv thiab ntxias tib neeg ua txhaum.
Yuav kom lawv muaj txoj kev zoo siab li thaum lawv ntsib cov tub txib, lawv yuav tsum nyeem
Phau Ntawv Maumoos, thov Vajtswv, tuaj xyuas lub koom txoos, thiab ua raws li cov lus txib.
Piav tias thaum peb ua kev cai raus dej thiab txais kev pom zoo peb yuav muaj tus Vaj Ntsuj
Plig Dawb Huv nrog nraim peb.

Kawm Vaj Lug Kub

Tus Vaj Ntsuj Plig Dawb Huv tus Yam Ntxwv

D&C 130:22–23 Kalatias 5:22–23 Guide to the Scriptures, 
Yauhas 3:1–8 “Holy Ghost”

Tej Koob Hmoov thiab tej Kev Tshoov Siab ntawm tus Vaj Ntsuj Plig Dawb Huv

2 Nifais 32:1–5 Mauxes 6:61 Guide to the Scriptures, 
2 Nifais 33:1–2 Yauhas 14:26 “Holy Ghost”

Qhov Tseem Ceeb ntawm lub Txiaj Ntsim Vaj Ntsuj Plig Dawb Huv

2 Nifais 31:11–12, 18, 21 3 Nifais 19:13 D&C 19:31 Cov Tub Txib 19:1–6
3 Nifais 18:36–37 3 Nifais 27:19–20 D&C 33:15

Nyiaj Kom Mus Txog Thaum Kawg
Thaum peb nkag mus rau hauv txoj kev ti thiab nqaim los ntawm peb txoj kev ntseeg

Yexus Khetos, txoj kev hloov siab lees txim, ua tej kab ke ntawm txoj kev cai raus dej thiab
txoj kev pom zoo, peb yuav tsum siv zog rau siab taug txoj kev no. Peb ua tau thaum peb
mob siab ntseeg Yexus Khetos ntxiv, hloov siab lees txim, cog lus tseg, thiab ua raws li tus
Ntsuj Plig qhia peb.

Thaum peb raug zam txim rau peb tej kev txhaum, peb yuav tau niaj hnub sim kom
txhob muaj kev txhaum kom peb thiaj li yuav muaj tus Vaj Ntsuj Plig Dawb Huv nrog
nraim peb txhua lub sij hawm. Hauv txoj kev khi lus ntawm txoj kev cai raus dej, peb cog
lus rau peb Leej Txiv Saum Ntuj hais tias peb yuav ua raws li Nws cov lus txib mus tas peb
lub neej. Yog peb ua tsis tau, peb yuav tsum hloov siab lees txim kom peb thiaj li yuav tau
cov koob hmoov ntawm txoj kev khi lus no. Peb cog lus hais tias peb yuav ua tej hauj lwm
zoo, pab lwm leej lwm tus, thiab ua raws li Yexus Khetos tus yam ntxwv. Nyob hauv cov vaj
lug kub qhov uas cog lus ua tej no tas peb lub neej hu ua “nyiaj kom mus txog thaum kawg.”

Thaum peb ua raws li txoj moo zoo, peb yuav nyob ze Vajtswv, kov yeej kev ntxias thiab
kev txhaum, thiab peb yuav zoo siab vim peb muaj lub txiaj ntsim Vaj Ntsuj Plig Dawb
Huv. Yog peb yuav ua siab ntev, muaj kev ntseeg thiab rau siab taug txoj kev no mus tas
peb lub neej, peb yuav tsim nyog txais txoj sia nyob mus ib txhis.

Kev ntseeg Khetos; txoj kev hloov siab lees txim; khi lus, rov qab khi lus, thiab ua raws
li tej kev khi lus; thiab raug ntxuav los ntawm tus Ntsuj Plig rais los ua tej yam peb ua hauv
peb lub neej. Tej ntsiab cai no qhia kom peb coj peb tus kheej zoo tau txhua hnub. Kev thaj
yeeb nyab xeeb thiab kev xyiv fab yuav los rau peb thaum peb ua raws li txoj kev no, thiab
peb yuav rais zuj zus los ua neeg zoo li Khetos. Ces thaum peb pheej ua raws li txoj kev
no thiab “thawb mus lawm tom hauv ntej nrog txoj kev ntseeg khov kho hauv Khetos…
thiab tiv kom mus txog thaum kawg,” peb raug cog lus, “nej yuav muaj txoj sia nyob
mus ib txhis” (2 Nifais 31:20).

Kawm Vaj Lug Kub

Nyiaj Kom Mus Txog Thaum Kawg

2 Nifais 9:24 3 Nifais 27:16–17 Mathais 10:22
2 Nifais 31:14–20

Tej Koob Hmoov rau cov uas Nyiaj Kom Mus Txog Thaum Kawg

1 Nifais 13:37 3 Nifais 15:9 D&C 14:7

Txoj Kev Caw Los Ua Kev Cai Raus Dej

Txoj kev caw los ua kev cai raus dej thiab txais kev pom zoo yuav tau muab hais kom meej thiab
ncaj qha: “Koj puas kam ua raws li Yexus Khetos tus yam ntxwv thiab ua kev cai raus dej los
ntawm ib tug neeg uas tuav Vajtswv txoj cai ntawm lub pov thawj hwj? Peb yuav muaj kev sib
ntsib muab neeg ua kev cai raus dej rau [hnub]. Koj puas kam npaj koj tus kheej los ua kev cai
raus dej thaum hnub ntawd?”

Ntawm no muaj tej tswv yim rau koj siv thaum koj npaj thiab qhia zaj lus qhia no.
Mloog tus Ntsuj Plig kom koj thiaj paub siv tej tswv yim no. Muab tej tswv yim no
ntxiv rau koj zaj lus qhia. Nco qab tias tej no tsuas yog tej yam koj siv tau—tsis yog
tej yam koj yuav tsum siv—kom pab tau cov uas koj qhia.

Zaj Lus Qhia uas Siv Sij Hawm Me Ntsis (3–5 feeb)

Yexus Khetos txoj moo zoo yog tib txoj kev thiaj tau txoj sia nyob mus ib
txhis. Thawj cov ntsiab cai thiab kab ke ntawm txoj moo zoo yog kev ntseeg
Yexus Khetos, txoj kev hloov siab lees txim, txoj kev cai raus dej, thiab lub
txiaj tsim ntawm tus Vaj Ntsuj Plig Dawb Huv. Peb yuav tsum nyiaj kom
mus txog thaum kawg. Thaum peb nruab cov ntsiab cai no rau peb lub
neej mus li, peb ua raws li Yexus Khetos tus yam ntxwv, kawm ua raws li
Nws cov lus txib, thiab pib ua neeg zoo zuj zus li Khetos. Peb yuav raug
zam txim rau peb tej kev txhaum, thiab peb yuav muaj peev xwm rov qab
mus nyob hauv peb Leej Txiv Saum Ntuj lub xub ntiag.

• Los Ntawm Khetos Peb Thiaj Raug Ntxuav Tau Kom Tsis Muaj Kev
Txhaum

• Kev Ntseeg Yexus Khetos

• Txoj Kev Hloov Siab Lees Txim

• Txoj Kev Cai Raus Dej, Peb Thawj txoj Kev Khi Lus

• Lub Txiaj Ntsim Vaj Ntsuj Plig Dawb Huv

• Nyiaj Kom Mus Txog Thaum Kawg

Cov Lus Cog Tseg

• Koj puas kam rau siab muaj kev ntseeg Yexus Khetos thaum koj mob
siab kawm Nws txoj moo zoo?

• Koj puas kam hloov siab lees txim thiab thov Vajtswv zam txim rau koj
tej kev txhaum?

• Koj puas kam ua kev cai raus dej los ua ib tug mej zeej hauv Yexus
Khetos lub Koom Txoos ntawm Tsoom Haiv Neeg Ntseeg hauv Hnub
Nyoog Kawg rau (hnub)? Koj puas kam txais kev pom zoo thiab txais
lub txiaj ntsim Vaj Ntsuj Plig Dawb Huv?

• Koj puas kam nrog wb mus koom lub koom txoos hnub Sunday no?

• Peb teem ib lub caij rov qab tuaj puas tau?

• Cov lus txib hauv zaj lus qhia 4 uas koj xav muab siv.

Zaj Lus Qhia uas Siv Sij Hawm Ntau Me Ntsis (10–15 feeb)

Peb zaj xov xwm yog ib zag kom peb muaj kev ntseeg thiab kev cia siab.
Peb hlub thiab teev tiam Yexus Khetos. Nws yog tus tseem ceeb hauv
Vajtswv txoj hau kev zoo siab rau peb. Khetos txoj kev txi uas theej txhoj
pab kom peb txais tau txoj sia nyob mus ib txhis hauv Vajtswv lub xub
ntiag. Yog peb ua raws li Nws txoj moo zoo, Nws yuav zam peb lub txim.
Nws yuav kho peb thiab muab peb tej kev txaj muag pauv mus rau kev
thaj yeeb nyab xeeb thiab kev zoo siab hauv lub neej no.

Yexus Khetos txoj moo zoo yeej yooj yim to taub. Nws pib nrog txoj kev
ntseeg Khetos. Peb ntseeg Nws, peb cia siab rau Nws, thiab peb vam khom

rau Nws. Txoj kev ntseeg no coj tau peb mus hloov siab lees txim—tsum
tsis ua tej yam uas tsis yog thiab yuav ua rau peb pheej ua tej yam yog.
Peb txoj kev ntseeg Nws kuj yuav ua kom peb xav qhia peb txoj kev hlub
rau Nws thaum peb ua raws li Nws cov lus txib, tsis hais ua kev cai raus
dej los yog. Tom qab txoj kev cai raus dej, Nws cog lus rau peb hais tias
Nws yuav muab lub txiaj ntsim Vaj Ntsuj Plig Dawb Huv rau peb. Tus Vaj
Ntsuj Plig Dawb Huv yuav coj peb, nplij peb lub siab, thiab pab peb paub
qhov tseeb. Thaum tus Vaj Ntsuj Plig Dawb Huv nyob nrog nraim peb, peb
yuav paub hauv lub siab thiab lub hlwb. Peb yuav muaj kev thaj yeeb nyab
xeeb, kev hlub, thiab kev xyiv fab. Peb yuav xav pab lwm leej lwm tus. Peb
yuav rau siab ua raws li tus Tswv lub siab nyiam tas peb lub neej.

Yexus Khetos tau txum tim Nws txoj moo zoo rov qab los los ntawm ib tug
yaj saub niaj hnub nim no. Peb kawm tau txoj moo zoo hauv Phau Ntawv
Maumoos, uas peb nyeem tau, xav tau, thiab thov Vajtswv txog nws tau.
Vajtswv yuav qhia koj los ntawm lub hwj chim ntawm tus Vaj Ntsuj Plig
Dawb Huv hais tias nws muaj tseeb. Thaum koj tab tom kawm hais tias
nws muaj tseeb, ces koj yuav xav hloov siab lees txim thiab ua kev cai
raus dej kom koj thiaj li yuav txais kev zam txim rau koj tej kev txhaum
thiab txais tau lub txiaj ntsim Vaj Ntsuj Plig Dawb Huv.

Cov Lus Cog Tseg

• Koj puas kam rau siab muaj kev ntseeg Yexus Khetos thaum koj mob
siab kawm Nws txoj moo zoo?

• Koj puas kam hloov siab lees txim thiab thov Vajtswv zam txim rau koj
tej kev txhaum?

• Koj puas kam ua kev cai raus dej los ua ib tug mej zeej hauv Yexus
Khetos lub Koom Txoos ntawm Tsoom Haiv Neeg Ntseeg hauv Hnub
Nyoog Kawg rau (hnub)? Koj puas kam txais kev pom zoo thiab txais
lub txiaj ntsim Vaj Ntsuj Plig Dawb Huv?

• Koj puas kam nrog wb mus koom lub koom txoos hnub Sunday no?

• Peb teem ib lub caij rov qab tuaj puas tau?

• Cov lus txib hauv zaj lus qhia 4 uas koj xav muab siv.

Zaj Lus Qhia uas Siv Sij Hawm Ntau (30–45 feeb)

• Los Ntawm Khetos Peb Thiaj Raug Ntxuav Tau Kom Tsis Muaj Kev
Txhaum

– Vajtswv tau txib Nws Leej Tub uas Nws Hlub, Yexus Khetos, los rau
hauv lub ntiaj teb (saib Yauhas 3:16–17).

– Tsuas yog los ntawm Khetos txoj kev tshav ntuj thiab kev siab zoo
xwb, peb thiaj li raug ntxuav tau kom tsis muaj kev txhaum (saib
2 Nifais 2:6–8).

– Peb muaj kev lav ris lees txais Khetos, hloov siab lees txim, thiab
mloog Nws lus.

• Kev Ntseeg Yexus Khetos

– Peb yuav tsum los ntseeg Khetos nws yog tus Cawm Seej ntawm
lub ntiaj teb.

– Nws xav kom peb lees txais thiab ua raws li Nws cov lus qhia.

– Peb txais koob hmoov thaum peb mloog Nws lus (saib D&C
130:20–21).

• Txoj Kev Hloov Siab Lees Txim

– Kev ntseeg Khetos coj peb mus rau txoj kev hloov siab lees txim
(saib Amas 34).

– Peb tu siab tiag tiag (saib 2 Kaulithaus 7:9–10).

– Peb tsum tsis ua tej yam tsis yog thiab pheej rau siab ua tej
yam yog.

– Peb kov yeej peb tej kev txhaum, thiab peb qhia peb tej kev txhaum
loj rau cov thawj coj hauv lub Koom Txoos. Lawv pab tau peb
hloov siab lees txim (saib D&C 58:43).

– Peb txais kev zam txim; txoj kev txaj muag thiab txoj kev tu siab
raug muab pauv mus rau txoj kev thaj yeeb nyab xeeb (saib Amas
36:17–21).

• Txoj Kev Cai Raus Dej, Peb Thawj txoj Kev Khi Lus

– Ib txoj kab ke yog ib qho kev cai dawb ceev uas peb sib khi lus
nrog Vajtswv.

– Ib txoj kev khi lus yog txoj kev sib nkag siab tseem ceeb ntawm
Vajtswv thiab Nws cov me nyuam.

– Txoj kev ua raws li peb tej kev khi lus pab peb txais koob hmoov

– Peb ua kev cai raus dej kom peb txais kev zam txim rau peb tej kev
txhaum (saib Tej Nqe Kev Ntseeg 1:4).

– Thaum peb ua kev cai raus dej peb pib ib lub neej tshiab cog lus
tseg rau Khetos (saib Loo 6:3–8).

– Tus uas tuav txoj cai ntawm lub pov thawj hwj thiaj li muaj cai
muab neeg ua kev cai raus dej.

– Peb rov qab khi lus tshiab thaum peb noj lub cim nco txog txhua
lub lim piam (D&C 20:77, 79).

• Lub Txiaj Ntsim Vaj Ntsuj Plig Dawb Huv.

– Tom qab txoj kev cai raus dej yuav tsum muaj txoj kev cai raus los
ntawm tus Ntsuj Plig; ob qhov no yuav tsum ua ua ke.

– Cov tuav lub pov thawj hwj tso tes rau saum peb lub taub hau thiab
muab lub txiaj ntsim Vaj Ntsuj Plig Dawb Huv rau peb.

– Tus Vaj Ntsuj Plig Dawb Huv qhia peb, ntxuav peb, nplij peb lub siab,
ua tim khawv txog qhov tseeb, ceeb toom peb, thiab coj peb txoj
hau kev (saib 2 Nifais 32:1–5; Mauxiyas 5:1–6; Maulaunais 10:5;
D&C 36: 2).

• Nyiaj Kom Mus Txog Thaum Kawg

– Peb yuav tsum mob siab taug txoj hau kev thaum peb tau los ua
kev cai raus dej thiab txais kev pom zoo.

– Peb ua zoo npaum li peb ua tau kom peb txhob ua txhaum peb thiaj
li yuav zoo siab muaj lub txiaj ntsim Vaj Ntsuj Plig Dawb Huv.

– Thaum peb muaj siab rau ntseeg thiab taug txoj kev ntawm txoj
moo zoo uas yog kev ntseeg, kev hloov siab lees txim, khi lus thiab
ua raws li tej kev khi lus, thiab txais lub txiaj ntsim Vaj Ntsuj Plig
Dawb Huv, ces peb yuav tsim nyog txais tau txoj sia nyob mus ib
txhis (saib 2 Nifais 31:14–20).

– Peb yuav tsum niaj hnub hloov siab lees txim mus tas peb sim neej
(saib D&C 19:15–20).

Cov Lus Cog Tseg

• Koj puas kam rau siab muaj kev ntseeg Yexus Khetos thaum koj mob
siab kawm Nws txoj moo zoo?

• Koj puas kam hloov siab lees txim thiab thov Vajtswv zam txim rau koj
tej kev txhaum?

• Koj puas kam ua kev cai raus dej los ua ib tug mej zeej hauv Yexus
Khetos lub Koom Txoos ntawm Tsoom Haiv Neeg Ntseeg hauv Hnub
Nyoog Kawg rau (hnub)? Koj puas kam txais kev pom zoo thiab txais
lub txiaj ntsim Vaj Ntsuj Plig Dawb Huv?

• Koj puas kam nrog wb mus koom lub koom txoos hnub Sunday no?

• Peb teem ib lub caij rov qab tuaj puas tau?

• Cov lus txib hauv zaj lus qhia 4 uas koj xav muab siv.

Tej Lus Nug Tom Qab Koj Qhia

• Koj muaj lus nug dab tsi txog tej yam uas wb tau qhia?

• Txoj kev hloov siab lees txim txhais li cas?

• Vim li cas lub txiaj ntsim Vaj Ntsuj Plig Dawb Huv yog ib qho tseem ceeb hauv
txoj moo zoo?

• Vim li cas nws yog ib qho tseem ceeb rau koj thaum koj los ua kev cai raus dej
thiab txais lub txiaj ntsim Vaj Ntsuj Plig Dawb Huv?

• Puas muaj tej yam dab tsi hauv peb txoj kev sib ntsib hauv peb lub Koom Txoos
uas koj tsis to taub?

• Koj nyiam dab tsi txog peb lub Koom Txoos txoj kev sib ntsib?

Cov Lus Txhais Tseem Ceeb

• Txoj Kev Hlub Tshua: Tus ntsuj plig ntawm txoj kev hlub, txoj kev ua siab zoo
thiab txoj kev zam txim. Txoj kev hlub tshua yog Vajtswv ib tug cwj pwm. Yexus
Khetos pub txoj kev hlub tshua rau peb los ntawm Nws txoj kev txi uas theej txhoj
yog hais tias peb hloov siab lees txim.

• Kev Khi Lus: Ib txoj lus sib nkag siab ntawm Vajtswv thiab Nws cov me nyuam.
Hauv txoj lus sib nkag siab ntawd peb tsis nyob txij li Vajtswv. Vajtswv yog tus
uas muab txoj kev khi lus, thiab peb yeem ua raws li Nws hais kom peb ua. Ces
tom qab ntawd, Vajtswv cog lus hais tias Nws foom koob hmoov rau peb yog
peb mloog Nws lus. Peb txais tej kab ke los ntawm kev khi lus. Thaum peb khi
lus, peb cog lus hais tias peb yuav ua raws li peb tau khi lus. Piv xam li, cov mej
zeej hauv lub Koom Txoos khi lus nrog tus Tswv thaum lawv tau ua kev cai raus
dej thiab pheej rov qab khi lus thaum lawv noj lub cim nco txog. Peb kuj khi lus
tshiab nyob hauv lub tuam tsev. Tus Tswv cov neeg yog ib co neeg uas khi lus.
Peb yuav tau koob hmoov yog peb ua raws li peb tau nrog tus Tswv sib khi lus.

• Txoj Moo Zoo: Vajtswv txoj kev cawm seej, uas muaj vim los ntawm Yexus
Khetos txoj Kev Theej Txhoj. Txoj moo zoo muaj tej yam tseeb los yog kev cai
nyob mus ib txhis, tej kev khi lus, thiab tej kab ke uas pab tau tib neeg rov qab
mus nyob hauv Vajtswv lub xub ntiag.

• Nyiaj Kom Mus Txog Thaum Kawg: Rau siab ntso ua raws li Vajtswv cov lus
txib txawm hais tias muaj kev ntxias, kev fab ntxeev, thiab kev nyuaj siab hauv
peb lub neej los.

• Txoj Kev Pom Zoo: Thaum cov neeg uas tuav lub Pov Thawj Hwj Mekixedes tso
tes rau saum ib tug neeg lub taub hau kom nws los ua ib tug mej zeej hauv lub
Koom Txoos thiab muab lub txiaj ntsim Vaj Ntsuj Plig Dawb Huv rau nws.

• Txoj Sia Nyob Mus Ib Txhis: Ua ib tsev neeg nyob ua ke hauv Vajtswv lub xub
ntiag mus ib txhis (saib D&C 132:19–20).

• Txoj Kev Tshav Ntuj: Yexus Khetos lub hwj chim uas cia kom peb txais tau koob
hmoov hauv lub neej no thiab txais tau txoj sia nyob mus ib txhis thiab txoj kev
tsa nto tom qab peb tau ua raws li peb txoj kev ntseeg, hloov siab lees txim, thiab
ua raws li peb ua tau kom peb ua raws li cov lus txib. Txoj kev pab thiab lub dag
zog uas los saum ntuj los yog tej yam uas Yexus Khetos txoj kev hlub tshua pub
rau peb. Peb txhua tus xav tau txoj kev tshav ntuj los saum ntuj los vim muaj
Adas txoj Kev Poob thiab vim peb tej kev qaug zog.

• Txoj Kev Txum Tim Rov Qab Los: Thaum ib yam dab tsi uas tau ploj mus
lawm tau rov qab los.

Lwm Cov Lus Uas Tej Zaum Koj Yuav Tau Txhais lub Ntsiab Ntxiv rau cov Koj Qhia

• Lub cim nco txog

• Txoj kev ti thiab nqaim

• Txoj kev lees

• Kev ntxias

• Ntxuav kom tsis muaj
kev txhaum

• Txoj kev thov Vajtswv

• Txoj kev zam txim

Chaw Sau Ntawv
Cov Lus Txib
Npaj rau txoj Kev Cai Raus Dej thiab txoj Kev Pom Zoo

Txoj Kev Qhia Zaj Lus Qhia No

Muaj ntau txoj kev qhia cov lus txib hauv zaj lus qhia no. Piv xam tias, tej zaum koj qhia ib txhia
tej lus txib hauv zaj lus qhia no nrog thawj peb zaj lus qhia, los yog tej zaum koj muab ib txhia
tej lus txib nyias ua nyias ib zaj lus qhia. Tej yam koj ua yuav tsum pab cov neeg kawm txoj moo
zoo thiab raug coj los ntawm tus Ntsuj Plig.

Npaj Qhia
Koj lub hom phiaj ntawm qhov uas koj qhia cov lus txib yog kom pab tib neeg ua raws

li txoj moo zoo thaum lawv ua raws li lawv txoj kev ntseeg Yexus Khetos thiab hloov siab
lees txim thaum lawv npaj ua kev cai raus dej thiab kev pom zoo. Thaum tib neeg ua raws
li cov lus txib, lawv yuav loj hlob hauv lawv txoj lus tim khawv txog txoj moo zoo, thiab
qhia hais tias lawv muaj “lub siab mob thiab lub siab xav ua zoo xwb,” thiab pib hloov
siab lees txim los rau lawv tej kev txhaum (saib Maulaunais 6:1–4; D&C 20:37).

Zaj lus qhia no raug muab sib koom ua ke txawv dua thawj peb zaj lus qhia. Thawj peb
zaj lus qhia piav tej lus qhuab qhia ntawm Yexus Khetos txoj moo zoo lub hauv paus. Zaj
lus qhia no piav txog tej lus txib tseem ceeb uas Vajtswv tau muab rau peb kom pab peb
nruab cov ntsiab cai ntawm txoj moo zoo rau peb lub neej.

Muaj ntau txoj kev qhia zaj lus qhia no. Txoj kev koj yuav qhia yuav tau ua raws li tej
yam cov neeg kawm txoj moo zoo xav tau thiab ua raws li tus Ntsuj Plig txoj kev qhia.
Niaj hnub xav ntsoov thiab thov Vajtswv seb koj yuav pab koj cov neeg kawm txoj moo
zoo ua raws li txoj moo zoo li cas. Tej tswv yim muaj raws li:

• Qhia ib los sis ntau dua ib lo lus txib xyaw nrog thawj peb zaj lus qhia. Thaum koj ua
raws li no nco qab txoj ntsiab cai raug qhia nyob hauv Amas 12:32 “Vajtswv tau muab tej
lus txib rau lawv, tom qab uas tau ua raws lawv paub txog txoj hau kev uas npaj tseg
ntawm txoj kev txhiv dim”. Muaj tej lus txib, xws li txoj kev thov Vajtswv thiab txoj kev
kawm vaj lug kub, tej zaum yuav zoo yog koj muab lawv qhia xyaw nrog thawj peb zag
lus qhia. Tej zaum lwm cov lus txib zoo dua yog koj qhia lawv tom qab koj tau qhia tej
lus qhuab qhia ntawm txoj moo zoo lub hauv paus uas nyob hauv thawj peb zaj lus qhia.

• Qhia ob los sis peb lo lus txib ua ke, ua ib zaj lus qhia.

• Qhia ib lo lus txib ua ib zaj lus qhia.

• Qhia cov lus txib raws li tej yam hauv txoj moo zoo. Siv sij hawm me ntsis rov saib zaj
lus qhia txog Yexus Khetos txoj moo zoo ua ntej koj qhia ib los sis ntau dua ib lo lus txib.
Yog koj ua li no, koj yuav pab tau cov neeg kawm txoj moo zoo to taub hais tias cov lus
txib tseem ceeb npaum li cas hauv txoj kev ua raws li txoj kev ntseeg tus Cawm Seej
thiab txoj kev hloov siab lees txim uas yuav npaj tau rau txoj kev cai raus dej thiab txoj
kev pom zoo. Lawv lub neej yuav tau koob hmoov yog lawv pom hais tias Yexus Khetos
txoj moo zoo yog ib txoj hau kev ua neej nyob.

Tej zaum koj yuav siv ob peb zaug qhia ib txhia neeg kawm txoj moo zoo; tej zaum lwm
cov neeg kawm txoj moo zoo xav tau koj qhia lawv ntau zog. Koj muab kev ywj pheej
qhia tej zaj lus qhia raws li tej uas yuav pab tau cov neeg npaj tau los ua kev cai raus dej
thiab txais kev pom zoo. Koj lub hom phiaj tsis yog qhia kom tas tas xwb; nws yog kom
pab tau lwm tus neeg los cuag Khetos thaum lawv ntseeg Yexus Khetos, hloov siab lees
txim, ua kev cai raus dej, txais lub txiaj ntsim Vaj Ntsuj Plig Dawb Huv, thiab nyiaj kom
mus txog thaum kawg.

Feem ntau thaum koj qhia txhob siv sij hawm ntau dua 45 feeb. Tej zaum koj yuav pom
hais tias vim lub sij hawm luv luv, koj yuav tsis muaj sij hawm qhia ntau yam. Yog zoo li
no, ces tej zaum koj yuav tau mus ntau lub sij hawm tiam sis qhia tsawg zog.

Muaj ntau txoj kev qhia zaj lus qhia no. Lo lus txib twg uas koj yuav qhia, thaum twg
koj yuav qhia cov lus txib, thiab koj yuav siv sij hawm hov ntev, yog tej lus nug koj yuav
tau teb kom pab tau cov neeg kawm txoj moo zoo thiab kom ua tau raws li tus Ntsuj Plig
txoj kev coj.

Kawm txog Cov Lus Txib thiab Cov Lus Cog Tseg
Thaum koj kawm zaj lus qhia no, ua raws li txoj hau kev nram qab no:

• Kawm zaj uas piav txog cov lus txib thiab sau ib zaj lus qhia yooj yim uas muaj peb
mus rau tsib yam tseem ceeb.

• Siv ob los sis peb feeb qhia tej no rau koj tus khub. Xyaum seb koj yuav caw cov neeg
kawm txoj moo zoo cog lus tseg li cas thiab seb koj yuav kho tej kev txhawj xeeb li cas.

• Sib tham ua ke seb koj yuav pab tau cov neeg kawm txoj moo zoo kom lawv ua tau
raws li lawv tau cog lus tseg lawm.

Mloog Lus
Vajtswv muab tej lus txib los pab peb. Cov lus txib yog tej lus qhia los ntawm Leej Txiv

Saum Ntuj uas hlub peb kawg uas yuav pab tau peb muaj kev zoo siab hauv lub neej no.
Nws kuj tau muab kev ywj siab rau peb, los sis muab peev xwm thiab muab cib fim xaiv
qhov zoo los sis qhov phem. Thaum peb mloog Vajtswv lus, peb ua raws li tus Ntsuj Plig
thiab xaiv ua raws li Nws lub siab nyiam. Txoj kev ua raws li cov lus txib pab peb muaj kev
thaj yeeb nyab xeeb hauv lub neej no thiab txoj sia nyob mus ib txhis hauv lub neej tom
ntej. Peb txoj kev mloog lus qhia rau Vajtswv hais tias peb hlub Nws. Peb txoj kev tsis
mloog lus ua rau peb tu siab.

Leej Txiv Saum Ntuj Ceeb Tsheej paub peb tej kev qaug dag qaug zog thiab muaj lub siab
ntev rau peb. Nws foom koob hmoov rau peb thaum peb sim ua raws li Nws cov lus txib.
Nws yeej xav kom peb mloog Nws lus kom Nws thiaj li yuav foom koob hmoov rau peb.

Kawm Vaj Lug Kub

Txoj Kev Ywj Siab

2 Nifais 2:26–29 D&C 58:26–29 Guide to the Scriptures, “Agency”
Amas 12:31 D&C 82:8–10

Txoj Kev Mloog Lus

D&C 130:20–21 Yauhas 14:15, 21 Tub Lajlim 12:13

Lus Cog Tseg

• Koj puas kam ua raws li Vajtswv cov lus txib?

Thov Vajtswv Tsis Tu Ncua
Vajtswv txib kom peb thov Nws. Koj thov Vajtswv thaum twg thiab qhov twg los tau.

Tus Tswv tau qhia peb kom peb txhos caug thiab thov Vajtswv thaum yav sawv ntxov
thiab thaum yav tsaus ntuj ntawm peb tus kheej thiab nrog peb tsev neeg. Peb Leej Txiv
Saum Ntuj Ceeb Tsheej mloog thiab teb peb cov lus thov. Thaum peb thov Vajtswv txhua
hnub peb txais tau kev pab thiab koob hmoov. Peb yuav tsum thov Vajtswv nrog lub siab
dawb paug. Peb yuav tsum thov Vajtswv tiag tiag, uas txhais tau hais tias peb yuav tsum
ua raws li tej lus teb uas peb txais.

Peb thov nrog txoj kev ntseeg rau peb Leej Txiv Saum Ntuj los ntawm Yexus Khetos lub
npe (saib Mauxes 5:8). Vim rau qhov Nws yog peb Leej Txiv Saum Ntuj thiab peb yog Nws
cov me nyuam, Nws yuav teb peb cov lus thov. Peb pib thov Vajtswv thaum peb tuav Nws
lub npe hais tias peb Leej Txiv Saum Ntuj. Peb xaus peb cov lus thov hais tias, “Los ntawm
Yexus Khetos lub npe, a-mees.”

Thaum peb thov Vajtswv peb nrog Leej Txiv Saum Ntuj uas hlub peb tham hais lus ncaj
ncees hauv peb lub siab tuaj. Peb qhia peb txoj kev ris txiaj thiab peb ua Vajtswv tsaug
rau peb cov koob hmoov. Peb qhia tau peb txoj kev hlub rau Nws. Peb kuj thov Nws pab
peb, tiv thaiv peb, thiab coj peb raws li peb xav tau.

Thaum peb thov Vajtswv nrog txoj kev ntseeg, nrog lub siab dawb paug, thiab xav paub
tiag tiag, ces peb yuav pom Vajtswv txoj kev pab hauv peb lub neej. Nws yuav coj peb
txhua hnub thiab pab peb xaiv qhov yog. Nws yuav foom koob hmoov rau peb kom peb
raug nplij thiab tau kev thaj yeeb nyab xeeb. Nws yuav ceeb toom peb thaum muaj tej
yam txaus ntshai thiab Nws yuav ntxiv zog rau peb kom peb tawm tsam kev ntxias. Nws
yuav zam txim rau peb tej kev txhaum. Peb yuav hnov zoo li peb nyob ze Nws. Peb yuav
tsum pom hais tias Nws pab peb kawg nkaus hauv lub neej no. Peb yuav tsum kawm
mloog lub suab yau yau ntawm tus Ntsuj Plig.

Peb kuj paub tau thaum tus Vaj Ntsuj Plig Dawb Huv qhia peb txog qhov tseeb. Peb lub
hlwb yuav muaj txoj kev xav uas zoo zoo thiab uas tshoov siab. Peb yuav raug ua kom
paub ntxiv. Peb lub siab yuav hnov kev thaj yeeb nyab xeeb, kev xyiv fab, thiab kev hlub.
Peb yuav xav ua zoo thiab pab lwm leej lwm tus. Tej kev xav hauv nruab siab no yeej
nyuaj piav tiam sis peb yeej paub tau tej yam no thaum peb hnov lawv.

Kawm Vaj Lug Kub

2 Nifais 32:8–9 D&C 6:22–23 D&C 19:28
Enos 1:1–12 D&C 8:2–3 1 Vajntxwv 19:11–12
Amas 34:17–28 D&C 9:7–9 Guide to the Scriptures, “Prayer”
Maulaunais 10:3–5

Lus Cog Tseg

• Koj puas kam txhos caug thiab thov Vajtswv txhua hnub ntawm koj tus kheej thiab nrog koj
tsev neeg?

Kawm Vaj Lug Kub
Cov vaj lug kub yog tej lus sau txog Vajtswv txoj kev qhia Nws cov me nyuam raws li

cov yaj saub tau muab sau tseg thiab tus Vaj Ntsuj Plig Dawb Huv yog tus tshoov siab kom
cov yaj saub muab sau. Peb qhia peb txoj kev ntseeg thaum peb kawm, ntseeg, thiab ua
raws li Vajtswv txoj lus uas tau tshwm sim los. Peb rau siab ntso nrhiav cov vaj lug kub
kom peb to taub qhov tseeb. Peb kawm cov vaj lug kub vim cov vaj lug kub qhib lub qhov
rooj rau kev tshwm sim thiab qhia peb seb peb yuav tsum ua dab tsi thiab seb peb yuav
tau ua neeg zoo li cas. Peb nrhiav cov vaj lug kub kom peb kawm txog Yexus Khetos thiab
Nws txoj moo zoo. Kev ntseeg Yexus yog ib lub txiaj ntsim los ntawm Vajtswv los thiab los
rau peb thaum peb kawm thiab coj Nws txoj lus thiab txoj moo zoo. Cov vaj lug kub uas
raug pom zoo hauv lub Koom Txoos uas hu ua cov txhooj vaj lug kub, yog Phau Vaj Lug
Kub Npaiv Npaum, Phau Ntawv Maumoos, phau Lus Qhuab Qhia thiab Kev Khi Lus,
thiab Phau Hlaws uas Muaj Nqi. Peb yuav tau kawm cov ntawv dawb ceev no txhua hnub.

Kawm Vaj Lug Kub

1 Nifais 19:22–23 2 Nifais 31:19–20 Yauhas 20:31
2 Nifais 9:50–51 2 Nifais 32:3–5 2 Timautes 3:14–17
2 Nifais 25:26 Amas 32:28–30 2 Petus 1:20–21
2 Nifais 29:1–13 Yauhas 5:39

Lus Cog Tseg

• Koj puas kam nyeem cov vaj lug kub txhua hnub ntawm koj tus kheej thiab nrog koj tsev neeg?

Ceev Hnub Caiv Kom Dawb Huv
Qhov uas peb coj yeeb yam zoo li cas thaum Hnub Caiv yog ib qho qhia txog peb lo lus

cog tseg hais tias peb yuav saib taus thiab teev tiam Vajtswv. Thaum peb ceev Hnub Caiv
kom dawb huv, peb qhia peb txoj kev xav ua raws li tej kev khi lus rau Vajtswv. Txhua
Hnub Caiv peb mus hauv tus Tswv lub tsev mus teev tiam Nws. Thaum peb nyob hauv
tus Tswv lub tsev peb noj lub cim nco txog kom peb nco txog Yexus Khetos thiab Nws
txoj Kev Theej Txhoj. Peb rov qab khi lus nrog Vajtswv thiab qhia tias peb xav hloov siab
lees txim txog peb tej kev txhaum thiab yuam kev.

Thaum Hnub Caiv, peb so tsis ua hauj lwm. Thaum peb mus koom tej kev sib ntsib hauv
lub Koom Txoos thiab teev tiam Vajtswv ua ke, peb txhawb nqa ib leeg dhau ib leeg lub
zog. Peb raug txhawb zog los ntawm peb cov phooj ywg thiab peb cov tsev neeg. Peb

txoj kev ntseeg raug txhawb zog thaum peb kawm cov vaj lug kub thiab kawm ntxiv
txog txoj moo zoo uas raug txum tim rov qab los.

Thaum ib pawg neeg los sis ib lub teb chaws twg pib ua tej yam tsis zoo thaum Hnub
Caiv, lawv txoj kev ntseeg pib ploj mus thiab txhua yam txog txoj kev ua neej pib tsis zoo.
Cov koob hmoov uas muaj thaum peb ceev Hnub Caiv kuj ploj mus. Peb yuav tsum txhob
yuav khoom thaum txog Hnub Caiv thiab txhob khwv thiab txhob mus sib tw ua si vim
tej no ua rau Hnub Caiv tsis dawb huv.

Cov Neeg Ntseeg hauv Hnub Nyoog Kawg yuav tau muab tej yam ntawm lub ntiaj teb
tshem txhob ua thaum hnub dawb huv no. Lawv ua tau li no yog lawv muab lub siab xav
teev tiam, ua tsaug, pab, thiab ua tej yam nrog tsev neeg uas yuav ceev tau Hnub Caiv
kom dawb huv. Thaum cov mej zeej hauv lub Koom Txoos sim ua kom tej yam lawv ua
thaum Hnub Caiv haum tus Tswv lub siab nyiam thiab tus Tswv tus Ntsuj Plig, ces lawv
yuav ua neej muaj kev xyiv fab thiab kev thaj yeeb nyab xeeb.

Kawm Vaj Lug Kub

3 Nifais 18:1–25 Khiav Dim 20:8–11 Yaxayas 58:13–14
D&C 59:9–15 Khiav Dim 31:12–17

Zaum nrog Cov Neeg Kawm txoj Moo Zoo los sis cov Mej Zeej Nyob ntawm lub Koom Txoos

Nyob hauv txoj kev sib ntsib txais lub cim nco txog los sis hauv ceg txheem ntseeg tej rooj sab laj,
cov tub txib nrog lawv cov khub yuav tau zaum nrog cov neeg kawm txoj moo zoo, cov nyuam
qhuav hloov siab los ntseeg, los sis cov mej zeej. Lawv yuav tsum txhob zaum nrog lwm cov
tub txib.

Cov Lus Cog Tseg

• Koj puas kam ceev Hnub Caiv kom dawb huv?

• Koj puas kam npaj koj tus kheej kom tsim nyog noj lub cim nco txog?

Cov Lus Nug ntawm Kev Xam Phaj rau Kev Cai Raus Dej uas Tsim Nyog Muab Siv

• Koj to taub dab tsi txog Hnub Caiv, txoj kev noj lub cim nco txog txhua lub lim piam thiab txoj kev
pab lwm leej lwm tus? Koj puas kam ua raws li lo lus txib no (ua ntej koj ua kev cai raus dej)?

Txoj Kev Cai Raus Dej thiab txoj Kev Pom Zoo
Txoj kev uas peb qhia tau peb txoj kev xav ua raws li Vajtswv txoj hau kev yog thaum

peb ua kev cai raus dej thiab txais kev pom zoo. Thaum peb ua kev cai raus dej thiab txais
kev pom zoo, peb nrog Vajtswv sib khi lus hais tias peb yuav muab Yexus Khetos lub npe
tuav rau peb tus kheej thiab peb yuav nco ntsoov Nws mus li thiab ceev Nws cov lus txib.
Peb kuj cog lus hais tias peb yuav ua neeg tim khawv txog Vajtswv txhua lub sij hawm
thiab pab cov neeg uas xav tau kev pab (saib Mauxiyas 18:8–9). Vajtswv thiaj cog lus tias
peb yuav muaj tus Vaj Ntsuj Plig Dawb Huv nrog nraim peb, kev zam txim rau peb tej
kev txhaum, thiab yug dua tshiab.

Cov Lus Cog Tseg

• Koj puas kam ua kev cai raus dej thiab txais kev pom zoo?

• Koj puas kam caw koj cov phooj ywg thiab tsev neeg tuaj saib kev sib ntsib muab koj ua kev
cai raus dej?

• Yog ua tau, caw cov neeg kawm txoj moo zoo tuaj hauv kev sib ntsib muab neeg ua kev cai
raus dej thiab kev sib ntsib txais lub cim nco txog thaum muaj ib tug txais kev pom zoo.

Cov Lus Nug ntawm Kev Xam Phaj Rau Kev Cai Raus Dej uas Tsim Nyog Muab Siv

• Tag nrho cov lus nug ntawm kev xam phaj rau kev cai raus dej.

Txoj Kev Caw Los Ua Kev Cai Raus Dej

Txoj kev caw los ua kev cai raus dej thiab txais kev pom zoo yuav tau muab hais kom meej thiab
ncaj qha: “Koj puas kam ua raws li Yexus Khetos tus yam ntxwv thiab ua kev cai raus dej los
ntawm ib tug neeg uas tuav Vajtswv txoj cai ntawm lub pov thawj hwj? Peb yuav muaj kev sib
ntsib muab neeg ua kev cai raus dej rau [hnub]. Koj puas kam npaj koj tus kheej los ua kev cai
raus dej thaum hnub ntawd?”

Lawv tus Yaj Saub Qab
Qhov tseeb yog txoj kev txawj ntse txog tej yam uas yog, uas tau yog thiab uas yuav

yog tiag tiag. Qhov tseeb tsis txawj pauv nrog sij hawm. Qhov tseeb zoo tib yam tsis hais
nyob hauv lub caij twg thiab haiv neeg twg los yog. Vajtswv yog lub hauv paus ntawm
tag nrho qhov tseeb. Peb ntseeg tau Nws vim peb paub hais tias Nws tsuas yuav qhia
qhov tseeb rau peb xwb. Vajtswv xav kom tag nrho Nws cov me nyuam paub qhov tseeb.
Nws thiaj li qhia qhov tseeb uas yuav pab muaj tau txoj kev cawm seej los ntawm cov yaj
saub thiab cov thwj tim los rau peb. Nws qhia qhov tseeb rau peb los ntawm cov vaj lug
kub thiab los ntawm peb tej kev tshwm sim.

Vajtswv hu thiab xaiv ib tug yaj saub. Ib tug yaj saub yog ib tug txiv neej ncaj ncees uas
muaj kev ntseeg heev. Tus Tswv qhia qhov tseeb rau nws los ntawm tus Vaj Ntsuj Plig
Dawb Huv. Nws txib kom Nws tus yaj saub qhia qhov tseeb rau tib neeg tag nrho. Cov
neeg uas ntseeg Vajtswv cov lus uas Nws qhia rau Nws cov yaj saub yuav tau koob hmoov.

Khetos lub Koom Txoos raug tsa nyob rau saum lub hauv paus uas yog cov thwj tim
thiab cov yaj saub. Lawv coj lub Koom Txoos los ntawm kev tshwm sim. Tus Tswv tau hu
Yauxej Xamiv ua thawj tus yaj saub thiab tus coj hauv lub caij nyoog kawg no. Cov neeg
uas sawv los coj Yexus Khetos lub Koom Txoos ntawm Tsoom Haiv Neeg Ntseeg hauv
Hnub Nyoog Kawg niaj hnub no kuj yog cov yaj saub thiab cov thwj tim. Tus Thawj Tswj
Hwm hauv lub Koom Txoos niaj hnub no yog ib tug yaj saub. Peb yuav tau ntseeg cov
yaj saub uas Vajtswv tau xaiv, los paub hais tias Vajtswv tau hu nws tiag, thiab ua raws li
tej nws qhia peb.

Peb muaj ntau lub cib fim txhawb nqa cov thawj coj hauv lub Koom Txoos. Txhawb nqa
txhais tias txhawb pab. Peb yuav tau npaj peb tus kheej kom thaum peb hnov cov yaj saub
thiab cov thwj tim tej lus, tus Vaj Ntsuj Plig Dawb Huv yuav ua tim khawv tau txog qhov
tseeb uas lawv tau qhia, ces tom qab ntawd peb thiaj li txiav txim siab tau yuav ua raws
li cov yaj saub thiab cov thwj tim tej lus ntuas.

Cov neeg uas mloog thiab ua raws li cov yaj saub thiab cov thwj tim tej lus ntuas yuav
tsis poob zoo. Cov yaj saub tej lus qhia yuav ua kom peb niaj hnub muaj qhov tseeb nyob
mus ib txhis hauv lub ntiaj teb uas pheej pauv pheej hloov tej yam tseeb thiab cov yaj saub
tej lus yuav pab peb tsis muaj kev txom nyem thiab kev tu siab. Lub ntiaj teb tej kev tsis
paub meej thiab tej teeb meem yuav ua tsis tau kom peb qaug zog, thiab peb yuav zoo
siab vim peb yuav ua haum Vajtswv lub siab nyiam.

Kawm Vaj Lug Kub

Mauxiyas 15:11–12 D&C 21:1–7 Efexaus 2:19–20
Amas 13:1–16 D&C 136:37–38 Efexaus 4:11–14
3 Nifais 12:1–2 Yauhas 15:16 Hinplus 5:4
D&C 1:37–38 Cov Tub Txib 10:34–44 Amauj 3:7

Cov Lus Cog Tseg

• Koj puas kam ntsib tus npis sov?

• Koj puas kam txhawb nqa thiab ua raws li cov thawj coj hauv lub Koom Txoos tej lus ntuas?

Cov Lus Nug ntawm Kev Xam Phaj Rau Kev Cai Raus Dej uas Tsim Nyog Muab Siv

• Koj puas ntseeg tias [tus Thawj Tswj Hwm ntawm Lub Koom Txoos tam sim no] yog
Vajtswv ib tug yaj saub? Qhov no txhais li cas rau koj?

Ua Raws Li Kaum Nqe Lus Txib
Leej Txiv Saum Ntuj muab tej lus txib rau peb kom peb yuav paub ua dab tsi thiab

txhob ua dab tsi, kom peb yuav txais tau cov koob hmoov uas Nws xav muab rau peb
(kev xyiv fab, kev thaj yeeb nyab xeeb nyob hauv nruab siab, kev zoo siab nyob mus ib
txhis). Vajtswv tau qhia Kaum Nqe Lus Txib rau Mauxes kom coj tau Nws cov neeg.

• “Nej yuav tsum pe kuv tib leeg xwb, tsis txhob pe ib tug vajtswv twg” (Khiav Dim 20:3).
Lwm “cov vajtswv” kuj yog yus qhov ntiag tug, hwj chim, los sis meej mom.

• “Nej tsis txhob puab mlom rau nej pe” (Khiav Dim 20:4)

• “Nej tsis txhob muab kuv lub npe coj mus xyav ua si” (Khiav Dim 20:7).

• “Nej yuav tsum saib hnub caiv ua kuv hnub dawb huv” (Khiav Dim 20:8).

• “Nej yuav tsum hwm nej niam nej txiv” (Khiav Dim 20:12).

• “Nej tsis txhob tua neeg” (Khiav Dim 20:13).

• “Nej tsis txhob deev luag poj luag txiv” (Khiav Dim 20:14).

• “Nej tsis txhob ua tub sab tub nyiag” (Khiav Dim 20:15).

• “Nej tsis txhob ua tim khawv tsis tseeb nkaug nej tej neeg zej zog rau leej twg” (Khiav
Dim 20:16).

• “Nej tsis txhob ntshaw” (Khiav Dim 20:17).

Kaum nqe lus txib yeej tseem ceeb niaj hnub no. Lawv qhia peb teev tiam thiab hawm
Vajtswv. Lawv kuj qhia peb kom peb paub ua zoo rau lwm leej lwm tus.

Tsis Muaj Lwm tus Vajtswv

Muaj ntau haiv neeg uas teev tiam tej yam khoom uas pab lawv nco qab txog Tswv Ntuj los sis
lawv tej poj koob yawm txwv. Tej zaum tej khoom ntawd, xws li tej mlom, tej cim ntseeg ntuj, los
sis tej chaw tseem ceeb, yog qhov uas lawv pheej rau siab ntseeg xwb. Pab lawv kom lawv to
taub hais tias tus Tswv tau txib kom peb txhob teev tiam tej mlom twg. Hais kom lawv tshem tej
yam hauv lawv lub tsev uas lawv teev tiam los sis lawv thov rau. Pab kom lawv rau siab ntseeg
thiab teev tiam lawv Leej Txiv Saum Ntuj Ceeb Tsheej thiab Yexus Khetos. Qhia lawv hais tias txoj
moo zoo uas raug txum tim rov qab los tsom ntsoov rau qhov uas Khetos tseem muaj txoj sia nyob.

Hauv txoj moo zoo uas raug txum tim rov qab los tus Tswv tau qhia peb ua dab tsi kom peb
thiaj li nco ntsoov txog Nws. Peb nco ntsoov txog Nws thaum peb thov Vajtswv, noj lub cim nco
txog, thiab mus teev tiam hauv lub tuam tsev. Koj qhov chaw tshaj tawm txoj moo zoo tus thawj
tswj hwm yuav qhia koj txog tej yam no ntxiv.

Kawm Vaj Lug Kub

Mauxiyas 13 Mathais 22:36–40 Kev Cai 5:6–21
D&C 59:5–6 Khiav Dim 20:1–17

Lus Cog Tseg

• Koj puas kam ua raws li Kaum Nqe Lus Txib?

Coj Raws Li txoj Kev Cai Coj Dawb Huv
Vajtswv nyiam txoj kev coj dawb huv thiab ntxub kev txhaum ua nkauj ua nraug. Txoj

kev coj dawb huv txwv tsis pub ib tug twg pw nrog leej twg ua ntej nws sib yuav thiab
tom qab nws sib yuav lawm kom nws tsuas nrog nws tus txij nkawm xwb. Cov neeg uas
coj raws li txoj kev cai coj dawb huv yuav muaj zog tswj hwm lawv tus kheej. Lawv muaj
kev xyiv fab rau lawv txoj kev paub meej thiab txoj kev cia siab rau lawv tsev neeg tej kev
sib haum. Lawv yuav muaj kev xyiv fab ntxiv los ntawm tus Vaj Ntsuj Plig Dawb Huv
nyob rau hauv lawv lub neej. Cov neeg uas tsis ua raws li txoj kev cai no, lawv txoj kev
txaj muag yuav ua ib lub nra rau lawv ev.

Yuav kom peb ua raws li txoj kev cai coj dawb huv, yuav tsum rau siab xav zoo zoo thiab
ua tej yam dawb huv. Peb yuav tsum ceev peb txoj kev xav kom dawb huv thiab hnav
khaub ncaws npog lub cev, hais lus dawb huv, thiab coj peb tus cwj pwm kom dawb huv.
Peb yuav tsum tsis txhob saib tej duab liab qab dab tsi li. Peb yuav tau ceev lub hwj chim
tsim tub ki thiab peb lub cev uas Vajtswv tau muab rau peb kom dawb ceev. Cov neeg uas
yuav los ua kev cai raus dej yuav tsum coj raws li txoj kev cai coj dawb huv, uas txwv tsis
pub muab kev sib deev ntawm ib tug txiv neej thiab ib tug poj niam uas tsis tau sib yuav
raws li kev cai. Lawv yuav tsum tsis txhob ua tej yam no xws li, rho me nyuam, los sis ib
tug txiv neej tsis txhob tham ib tug txiv neej thiab ib tug poj niam tsis txhob tham ib tug
poj niam. Cov neeg uas tau ua txhaum kev nkauj kev nraug hloov siab lees txim tau thiab
txais tau kev zam txim.

Ob tug Nyob Ua Ke Ua Nkauj Ua Nraug

Cov txiv neej thiab cov poj niam uas nyob ua ke tiam sis tsis tau ua txij ua nkawm ua tsis tau
kev cai raus dej mus txog thaum nkawd ua txij ua nkawm los sis sib ncaim tso. Cov neeg uas
muaj ntau tshaj ib tug poj niam los sis txiv ua tsis tau kev cai raus dej. Nug koj qhov chaw tshaj
tawm txoj moo zoo tus thawj tswj hwm vim nws yuav qhia koj ntxiv thaum muaj tej yam li no.

Kawm Vaj Lug Kub

Yakhauj 2:28 3 Nifais 12:27–30 Mathais 5:27–28
Mauxiyas 13:22 D&C 42:22–24 Loo 1:26–32
Amas 39:3–5 D&C 63:16 Efexaus 5:3–5

Lus Cog Tseg

• Koj puas kam coj raws li txoj kev cai coj dawb huv?

Cov Lus Nug ntawm Kev Xam Phaj rau Kev Cai Raus Dej uas Tsim Nyog Muab Siv

• Koj to taub dab tsi txog txoj kev cai coj dawb huv, uas txwv tsis pub ib tug txiv neej thiab ib tug
poj niam pw ua ke ua ntej nkawd sib yuav raws li kev cai? Koj puas kam ua raws li txoj kev
cai no [ua ntej koj txoj kev cai raus dej]?

• Koj puas tau rho me nyuam los sis pab leej twg rho me nyuam? Tham ib tug poj niam/txiv
neej? [Lus Cim: Ib tug neeg twg uas teb hais tias nws tau ua tej yam no yuav tsum raug xam
phaj los ntawm qhov chaw tshaj tawm txoj moo zoo tus thawj tswj hwm ua ntej nws ua kev
cai raus dej.]

Ua Raws Li Lo Lus Txawj Ntse
Tus Tswv tau qhia tus Yaj Saub Yauxej Xamiv ib txoj kev cai hu ua Lo Lus Txawj Ntse.

Txoj lus txib no qhia kom peb noj thiab txhob noj hom zaub mov thiab tej yam twg uas
yuav pab kom peb noj qab nyob zoo thiab pab kom peb txhob raug ntxias mus ua phem.
Tus Tswv tau cog lus hais tias peb yuav noj qab nyob zoo, muaj zog, raug tiv thaiv ntawm
kev phem, thiab nyob ze tej yam tseeb yog peb ua raws li txoj kev cai no.

Nco qab hais tias peb lub cev dawb ceev. Peb yuav tsum saib xyuas peb lub cev kom zoo.
Lo Lus Txawj Ntse qhia kom peb noj tej yam mov ua yuav yug peb lub cev nqaij daim tawv.
Nws qhia peb meej hais tias kom peb txhob noj tej yam yuav ua rau peb mob xws li cawv,
luam yeeb, dej thiv, thiab dej kafes. Peb kuj yuav tsum txhob noj tej tshuaj phem twg li. Ua
kom cov uas koj qhia los ua kev cai raus dej, lawv yuav tsum tso tej yam no tseg. Cov neeg
uas ua raws li Lo Lus Txawj Ntse haj yam txawj paub qhov tseeb ntawm sab ntsuj plig.

Koj qhov chaw tshaj tawm txoj moo zoo tus thawj tswj hwm mam teb tej lus nug txog
tej yam khoom uas koj haiv neeg siv puas nyob hauv Lo Lus Txawj Ntse.

Kov Yeej txoj Kev Muaj Yees

Koj yuav pab tau cov uas koj qhia uas haus luam yeeb, haus cawv, thiab ua lwm yam tsis zoo
yog koj ua raws li cov ntsiab cai no. Tej yam nram qab no hais txog Lo Lus Txawj Ntse tiam sis
muab siv tau rau lwm yam uas tib neeg muaj yees ua.

1. Pab cov neeg cuab tej hom phiaj seb thaum twg thiab yuav ua li cas kom lawv thiaj li yuav
ua tau raws li Lo Lus Txawj Ntse.

2. Thov Vajtswv rau lawv thaum koj thov ntawm koj tus kheej thiab thaum koj nrog lawv.

3. Zoo siab thiab txhawb nqa lawv—txawm yog tias lawv rov qab mus ua tej yam tsis zoo.

4. Rau siab qhia lawv txog txoj moo zoo. Qhia lawv kom lawv paub thov Vajtswv thiab muaj kev
ntseeg kom lawv thiaj li muaj lub zog.

5. Pab lawv tuaj lub koom txoos txhua lub lim piam thiab pab lawv ntaus phooj ywg nrog cov
neeg uas ua raws li Lo Lus Txawj Ntse thiab tau kov yeej tej yam lawv muaj yees ua.

6. Raws li koj pom zoo, caw lawv seb lawv puas xav tau txoj koob hmoov ntawm lub pov thawj hwj.

7. Txhawb kom lawv tshem tej khoom phem tawm ntawm lawv lub tsev.

Saib tshooj 10 vim muaj ntau yam ntxiv uas pab tau cov neeg kov yeej tej yam uas lawv muaj
yees ua.

Kawm Vaj Lug Kub

D&C 89 1 Kaulithaus 3:16–17 1 Kaulithaus 6:19–20

Lus Cog Tseg

• Koj puas kam coj raws li Lo Lus Txawj Ntse?

Cov Lus Nug ntawm Kev Xam Phaj rau Kev Cai Raus Dej uas Tsim Nyog Muab Siv

• Koj to taub dab tsi txog Lo Lus Txawj Ntse? Koj puas kam coj raws li txoj cai no [ua ntej koj
ua kev cai raus dej]?

Ua Raws Li txoj Kev Cai Them Ib Feem Kaum
Ib txoj koob hmoov ntawm ib tug mej zeej hauv Yexus Khetos lub Koom Txoos ntawm

Tsoom Haiv Neeg Ntseeg hauv Hnub Nyoog Kawg yog qhov uas lawv muaj lub cib fim
pab Vajtswv lub nceeg vaj loj hlob thaum lawv them ib feem kaum. Ib feem kaum yog ib
txoj kev cai los saum ntuj los txij puag thaum ub. Piv xam li, tus yaj saub Anplaham hauv
Phau Qub tau them ib feem kaum ntawm tag nrho tej yam nws muaj (saib Amas 13:15).

Rau cov uas them ib feem kaum, tus Tswv cog lus tias Nws yuav “qhib rooj ntug Ceeb
Tsheej, nchuav koob hmoov ntau nplua mias los” (Malakis 3:10). Tej zaum tej koob hmoov
no yuav los ntawm sab nqaij daim tawv los sis ntawm sab ntsuj plig, tiam sis cov neeg uas
ua raws li txoj kev cai no yuav tau tej koob hmoov no.

Ib feem kaum txhais hais tias ib feem kaum ntawm tej yam peb khwv tau, thiab tus Tswv
tau txib kom peb muab ib feem ntawm tej peb khwv tau, kom peb yuav tau koob hmoov.
Txoj kev cai them ib feem kaum muab lub cib fim rau peb pab peb txhim tsa Nws lub
nceeg vaj. Peb cov nyiaj ib feem kaum dawb ceev rau Vajtswv, thiab peb hawm Nws thaum
peb them ib feem kaum. Vajtswv cog lus hais tias Nws yuav foom koob hmoov rau cov
uas ua siab ncaj them ib feem kaum. Cov uas tsis them ib feem kaum nyiag Vajtswv tug
(saib Malakis 3:8). Lawv khaws tej yam uas tsis yog lawv li ua lawv tug. Peb yuav tau xub
nrhiav Vajtswv lub nceeg vaj, thiab ib feem kaum yog ib txoj kev rau peb ua li ntawd. Txoj
kev them ib feem kaum yog ib qhov uas los ntawm peb txoj kev ntseeg. Nws yog ib lub
cim uas qhia txog peb txoj kev ntseeg Vajtswv thiab Nws txoj hauj lwm.

Cov nyiaj ib feem kaum raug muab siv kom txhawb nqa tej yam hauv lub Koom Txoos,
xws li txoj kev txua thiab tu cov tuam tsev thiab cov tsev sib ntsib, txoj kev coj txoj moo
zoo mus rau tag nrho lub ntiaj teb, txoj kev ua tej hauj lwm hauv lub tuam tsev thiab tsev
neeg zaj keeb puam, thiab lwm yam ua hauv lub Koom Txoos thoob plaws lub ntiaj teb
no. Cov nyiaj ib feem kaum tsis raug muab them rau cov thawj coj zej zog ntawm lub
Koom Txoos, uas ua hauj lwm rau lub Koom Txoos tsis txais nyiaj hlo li.

Cov thawj coj zej zog hauv lub Koom Txoos xa cov nyiaj ib feem kaum ncaj qha mus
rau lub hauv paus ntawm lub Koom Txoos txhua lub lim piam. Ib pawg uas muaj Pawg
Thawj Tswj Hwm, Pawg Kaum Ob Tug Thwj Tim thiab Pawg Npis Sov yog cov uas txiav
txim siab seb yuav siv cov nyiaj ib feem kaum uas dawb ceev li cas.

Kawm Vaj Lug Kub

Ib feem kaum

D&C 119 Hinplus 7:1–2 Levis-Kev Cai 27:30–33
D&C 120 Chivkeeb 14:18–20 Malakis 3:7–12

Kev Ntseeg

3 Nifais 13:33 Ethaws 12:6

Lus Cog Tseg

• Koj puas kam ua raws li txoj kev cai them ib feem kaum thaum koj ua kev cai raus dej?

Cov Lus Nug ntawm Kev Xam Phaj rau Kev Cai Raus Dej uas Tsim Nyog Muab Siv

• Koj to taub dab tsi txog txoj kev cai them ib feem kaum? Koj puas kam ua raws li txoj kev cai no?

Ua Raws Li txoj Kev Cai Yoo Mov
Cov uas ua raws li Vajtswv txoj lus txib yoo mov yuav muaj cov koob hmoov loj. Yoo

mov txhais tau hais tias tsis noj mov thiab tsis haus dej kom txog ib lub sij hawm. Feem
ntau thawj hnub Sunday ntawm txhua lub hli yog hnub muab tseg ua hnub yoo ob pluag
mov, thov Vajtswv thiab ua tim khawv. Yoo mov thiab thov Vajtswv mus ua ke. Thaum
peb yoo mov thiab thov Vajtswv nrog peb txoj kev ntseeg, peb yuav nyob ze tus Tswv lo
lus teb thiab tej koob hmoov. Nws cog lus hais tias Nws yuav coj peb txoj hau kev mus li.
Peb yuav tau yoo mov thiab thov Vajtswv rau tej yam peb xav tau. Yoo mov yog ib qho
nyob ntawm peb tus kheej thiab ntawm sab ntsuj plig, thiab peb yuav tsum tsis txhob ua
kom lwm tus neeg pom hais tias peb yoo mov.

Kev ntseeg ntuj tiag tiag muaj txoj kev saib xyuas cov neeg pluag. Peb yuav tsum pab
lawv yuav tej yam lawv toob kas ntawm sab ntsuj plig thiab ntawm sab nqaij daim tawv.
Thaum peb yoo mov, peb pub cov nyiaj yoo mov rau lub Koom Txoos pab cov neeg pluag
thiab cov neeg tsis muaj txaus. Peb hu cov nyiaj no hu ua cov nyiaj yoo mov. Peb muab
cov nyiaj uas peb tseg tau thaum peb yoo ob pluag mov rau lub Koom Txoos. Tiam sis,
peb muab ntau dua peb tseg thaum peb yoo ob pluag mov los tau thiab. Peb raug txhawb
kom ua lub siab dawb paug thaum peb muab nyiaj yoo mov. Thaum peb pab cov neeg
pluag, peb ua raws li peb txoj kev khi lus thaum ua kev cai raus dej thiab txais kev zam
txim rau peb tej kev txhaum.

Kawm Vaj Lug Kub

Yoo Mov

Oonis 1:26 Amas 17:2–3 D&C 88:76
Amas 5:45–46 Maulaunais 6:5 Mathais 6:1–4, 16–18
Amas 6:6 D&C 59:12–16 Yaxayas 58:6–11

Pab Cov Neeg Pluag

Mauxiyas 4:16–27 Amas 4:12–13 Yakaunpaus 1:27
Mauxiyas 18:8–10 Mathais 25:34–46 Yaxayas 58:3–12

Cov Lus Cog Tseg

• Koj puas kam yoo mov thiab thov Vajtswv hnub Sunday yoo mov yuav los tom ntej rau tej
yam koj xav tau?

• Koj puas kam pub cov nyiaj yoo mov rau lub Koom Txoos [tom qab koj ua kev cai raus dej]?

Them cov Nyiaj Ib Feem Kaum thiab Them cov Nyiaj Yoo Mov Li Cas
Koj them cov nyiaj ib feem kaum thiab cov nyiaj yoo mov raws li koj xav thiab ntawm

koj tus kheej xwb. Cov mej zeej them cov nyiaj ib feem kaum thiab cov nyiaj yoo mov lub
sij hawm twg los tau, tiam sis feem ntau nws yog ib qho zoo yog cov mej zeej them cov

nyiaj ib feem kaum thaum lawv txais lawv cov nyiaj lawv khwv tau thiab them cov nyiaj
yoo mov hnub lawv yoo mov. Cov mej zeej them cov nyiaj thaum lawv sau ib daim ntawv
pub nyiaj siab dawb, uas lawv muab tau los ntawm pawg npis sov los. Cov mej zeej
khaws daim daj thiab muab daim dawb thiab cov nyiaj siab dawb tso rau hauv lub hnab
ntawv. Ces lawv muab lub hnab ntawv rau ib tug ntawm pawg npis sov. Cov nyiaj siab
dawb no dawb ceev thiab yog tus Tswv tug. Ib tug ntawm pawg npis sov thiab tus saib
xyuas ntaub ntawv yuav muab cov nyiaj no sau tseg cia kom zoo.

Txhua xyoo cov mej zeej nrog tus npis sov sib tham txog lawv txoj kev them ib feem
kaum seb lawv them ib feem kaum li cas. Nyob hauv kev sib ntsib rau tus mej zeej thiab
tus npis sov xwb, tus mej zeej yuav txais ib daim ntawv qhia tag nrho cov nyiaj nws tau
them lawm rau lub xyoo ntawd. Tag nrho tej ntaub ntawv txog tej yam no yeej tsis cia
lwm tus saib hlo li.

Qhia Them cov Nyiaj Ib Feem Kaum thiab Them cov Nyiaj Yoo Mov Li Cas

Muab ib daim ntawv them nyiaj siab dawb rau lawv saib thiab piav rau lawv yuav siv li cas. Tom
qab cov neeg hloov siab los ntseeg tau ua kev cai raus dej lawm, tej zaum koj yuav tau pab lawv
muab daim ntawv them cov nyiaj siab dawb sau kom tiav rau lawv.

Ua Raws thiab Hwm txoj Kev Cai
Cov Neeg Ntseeg hauv Hnub Nyoog Kawg nyob txhua qhov chaw ntseeg tias lawv

yuav tsum ua raws li txoj cai hauv lawv lub teb chaws uas lawv nyob. Cov mej zeej hauv
lub Koom Txoos raug qhia kom lawv ua cov pej xeem zoo, pab ua tej yam hauv tseem
fwv ntawm lawv lub teb chaws thiab pub kev pab rau lawv cov neeg zej zog. Lawv ua tej
no zoo li cov pej xeem, tsis txhob ua zoo li lawv yog cov sawv cev rau lub Koom Txoos.

Kawm Vaj Lug Kub

D&C 58:21 D&C 130:20–21 Tej Nqe Kev Ntseeg 1:12
D&C 98:5 D&C 134

Lus Cog Tseg

• Koj puas kam ua raws cov kev cai hauv lub teb chaws uas koj nyob?

Cov Lus Nug ntawm Kev Xam Phaj rau Kev Cai Raus Dej uas Tsim Nyog Muab Siv

• Koj puas tau ua tej yam txhaum loj? Yog tau, tam sim no koj puas nyob hauv txoj kev saib
xyuas ntawm cov tub ceev xwm? [Lus Cim: Ib tug neeg uas teb hais tias nws tau ua tej yam
no yuav tsum raug xam phaj los ntawm qhov chaw tshaj tawm txoj moo zoo tus thawj tswj
hwm ua ntej nws ua kev cai raus dej.]

Yam Ntxim Saib Ntxim Ua

Rau txhua lo lus txib hauv zaj lus qhia no, sau cov lus cog tseg hauv cov vaj lug kub uas tus
Tswv tau cog rau cov uas ua raws li cov lus txib. Sau rau hauv koj phau ntawv sau tej kev
kawm cia txog koj lub neej seb koj tau muab tej lus cog tseg li cas lawm.

Cov Kev Cai thiab cov Kab Ke
Tom Qab txoj Kev Cai Raus Dej thiab txoj Kev Pom Zoo

Npaj Qhia
Tom qab cov neeg hloov siab los ntseeg tau ua kev cai raus dej thiab txais kev pom zoo,

cov thawj coj hauv pawg ntseeg txiav txim siab seb cov tub txib los sis cov tub txib hauv
pawg ntseeg yog cov uas qhia thiab hov ntev cov tub txib yuav pab qhia. Zaj lus qhia no
yuav tsum muab qhia rau cov mej zeej tshiab tom qab lawv tau ua kev cai raus dej thiab
txais kev pom zoo. Koj pib qhia lawv tau txog tej kev cai thiab tej kab ke no thaum lub sij
hawm uas lawv tau ua kev cai raus dej tiam sis tseem tsis tau txais kev pom zoo los sis
ua ntej lawv ua kev cai raus dej. Cov neeg tsim nyog ua kev cai raus dej yuav tau paub
txog tej kev cai thiab tej kab ke ua ntej lawv ua kev cai raus dej.

Zaj lus qhia no zoo ib yam li zaj lus qhia 4. Koj yuav tau qhia cov nyuam qhuav hloov
siab los ntseeg raws li lawv txoj kev xav tau thiab raws li tus Ntsuj Plig. Xav ntsoov thiab
thov Vajtswv tas li kom koj paub pab cov nyuam qhuav hloov siab los ntseeg. Tej tswv
yim muaj raws li hauv qab no:

• Qhia tus mej zeej tshiab txhua txoj kev cai thiab kab ke ntawm zaj lus qhia no thiab rov
qab qhia tej zaj lus qhia no: “Zaj Xov ntawm txoj Kev Muab txoj Moo Zoo Txum Tim
Rov Qab Los” “Txoj Kev Cawm Seej,” thiab “Yexus Khetos txoj Moo Zoo”. Piv xam li,
thaum koj rov qab qhia zaj xov ntawm txoj Kev Muab txoj Moo Zoo Txum Tim Rov Qab
Los koj qhia tau txog lub pov thawj hwj thiab cov tub txib txoj hauj lwm; thaum koj
rov qhia txog txoj kev cawm seej koj qhia tau txog txoj kev sib yuav nyob mus ib txhis,
cov tuam tsev, thiab tej hauj lwm rau tsev neeg zaj keeb puam, thiab qhia thiab kawm
hauv lub Koom Txoos. Thaum koj rov qhia txog Yexus Khetos txoj moo zoo, koj qhia
tau txog txoj kev ti thiab nqaim thiab txoj kev ua hauj lwm rau hauv lub Koom Txoos.

• Qhia ob los sis peb nqes kev cai thiab kab ke ua ib zaj lus qhia.

• Qhia ib nqes kev cai los sis kab ke ua ib zaj lus qhia.

Ua hauj lwm nrog cov mej zeej kom pab tau cov mej zeej tshiab lees txais thiab pib coj
raws li cov kev cai thiab kab ke no. Pab cov mej zeej tshiab kom lawv pom hais tias yog
lawv ua raws li Vajtswv tej kev cai, lawv yuav txais kev zam txim rau lawv tej kev txhaum
thiab yuav nyob hauv txoj kev uas coj tau lawv mus txais txoj sia nyob mus ib txhis. Lawv
yuav muaj kev thaj yeeb nyab xeeb thiab kev xyiv fab. Lawv yuav nrhiav tau tej lus teb
txog lub neej no thiab paub zoo hais tias lawv nyob hauv Yexus Khetos lub Koom Txoos

tseeb tiag. Cov kev cai thiab kab ke pab taw kev mus rau lub neej muaj kev xyiv fab,
muaj kev ntseeg Yexus Khetos thiab muaj kev sawv khov kho hauv txoj kev cia siab tos
txais txoj sia nyob mus ib txhis nrog peb Leej Txiv Saum Ntuj.

Kawm Txog cov Kev Cai thiab cov Kab Ke, thiab cov Lus Cog Tseg
Thaum koj kawm “Cov Kev Cai thiab cov Kab Ke,” nws yog ib qho zoo yog koj ua raws
li tej yam hauv qab no.

• Kawm zaj uas qhia txog tej lus qhuab qhia, thiab sau ib zaj lus qhia yooj yim uas muaj
peb mus rau tsib co ntsiab lus.

• Siv ob los sis peb feeb qhia tej no rau koj tus khub. Xyaum seb koj yuav caw cov neeg
kawm txoj moo zoo cog lus tseg li cas thiab seb koj yuav kho tej kev txhawj xeeb li cas.

• Sib tham txog tej yam zoo uas koj nug tau cov neeg nyuam qhuav hloov siab los ntseeg
txog tej uas lawv tau cog lus tseg hais tias lawv yuav ua.

Lub Pov Thawj Hwj thiab cov Koom Haum
Lub pov thawj hwj yog lub hwj chim thiab txoj cai muab rau tib neeg ua hauj lwm los

ntawm Vajtswv lub npe kom pab cawm tau Nws cov me nyuam. Los ntawm lub pov
thawj hwj peb txais tej kab ke ntawm txoj kev cawm seej, thiab tej koob hmoov ntawm
txoj kev kho, txoj kev nplij siab, thiab txoj kev ntuas.

Yexus Khetos cov thwj tim coj Yexus Khetos lub Koom Txoos ntawm Tsoom Haiv Neeg
Ntseeg hauv Hnub Nyoog Kawg. Cov no yog cov txiv neej ncaj ncees uas Vajtswv tau hu
thiab muab lub pov thawj hwj rau. Thaum ub Khetos tau tsa Nws cov Thwj Tim thiab
muab lub pov thawj hwj rau lawv. Txoj cai ntawd tau ploj mus thaum tib neeg tau tsis
lees txais txoj moo zoo thiab muab Khetos thiab cov Thwj Tim tua pov tseg.

Txoj cai ntawm lub pov thawj hwj tau raug txum tim rov qab los thaum xyoo 1829
thaum Yauhas tus uas muab neeg ua kev cai raus dej tau tshwm sim los rau tus Yaj Saub
Yauxej Xamiv thiab Oliver Cowdery. Nws tau tso nws txhais tes rau saum nkawd lub
taub hau thiab muab lub Pov Thawj Hwj Aloos rau nkawd (saib D&C 13). Tsis ntev tom
qab ntawd Petus, Yakaunpaus, thiab Yauhas ntawm Yexus Kaum Ob Tug Thwj Tim tau
los tso tes rau saum Yauxej Xamiv thiab Oliver Cowdery thiab tau muab lub Pov Thawj
Hwj Mekixedes rau nkawd, uas Petus, Yakaunpaus, thiab Yauhas tau txais los ntawm
Yexus Khetos los (siab D&C 27:12–13).

Ib tug txiv neej txais tau txoj cai ntawm lub pov thawj hwj yog hais tias ib tug txiv neej
uas muaj txoj cai tau muab rau nws raws li txoj kev cai tso tes. Ib tug txiv neej uas txais
lub pov thawj hwj txais ib lub cib fim zoo kawg li. Nws khi lus hais tias nws yuav ua tej
dej tej num dawb ceev, pab luag lwm leej lwm tus, thiab pab ua kom lub Koom Txoos
muaj zog. Nws yuav tsum muab lub siab xav ua hauj lwm rau Vajtswv thiab raug tsa los
ntawm lub hwj chim no (saib D&C 4:3; 63:57). Thiab cov tuav txoj cai ntawm lub pov
thawj hwj yuav tsum ua tej kab ke dawb ceev, xws li kev cai raus dej thiab kev pom zoo.
Thaum tsim nyog siv txoj cai ntawm lub pov thawj hwj, peb yuav pom Vajtswv lub hwj
chim. Lub hwj chim ntawm lub pov thawj hwj tsuas muab siv tau thaum muaj txoj kev
ncaj ncees, kev hlub, thiab kev siab ntev.

Txhua lub pov thawj hwj los ntawm Vajtswv los. Muaj ob lub pov thawj hwj hauv lub
Koom Txoos: lub Pov Thawj Hwj Aloos thiab lub Pov Thawj Hwj Mekixedes. Lub Pov
Thawj Hwj Aloos saib xyuas tej kab ke xws li txoj kev cai raus dej thiab lub cim nco txog.
Cov tub uas tsim nyog thiab muaj hnub nyoog 12 xyoo mus saud txais tau lub Pov Thawj
Hwj Aloos tom qab lawv ua kev cai raus dej thiab txais kev pom zoo.

Cov txiv neej uas tsim nyog txais tau lub Pov Thawj Hwj Mekixedes, los sis lub pov
thawj hwj siab zog. Los ntawm lub hwj chim ntawm lub pov thawj hwj no cov mej zeej
hauv lub Koom Txoos txais ntau cov koob hmoov tau ntawm sab ntsuj plig thiab ntawm
sab nqaij daim tawv. Cov neeg tsim nyog uas tuav lub Pov Thawj Hwj Mekixedes muab
lub txiaj ntsim Vaj Ntsuj Plig Dawb Huv rau tib neeg, tsa lwm tus neeg los txais lub pov
thawj hwj, pleev roj rau cov uas muaj mob, thiab foom koob hmoov kom kho thiab nplij
tau tib neeg. Cov txiv tsim nyog uas tuav lub pov thawj hwj muab koob hmoov tau rau
lawv tus poj niam thiab me nyuam. Cov qhia tom tsev mus saib xyuas tej tsev neeg ntawm
cov mej zeej hauv lub Koom Txoos thiab saib xyuas lawv txhua leej raws li lawv xav tau.
Cov npis sov thiab cov thawj tswj hwm ntawm ceg txheem ntseeg yog cov txiav txim
nyob hauv lub Koom Txoos. Lawv muaj txoj cai pab cov ntseeg uas tau ua txhaum kom
hloov siab lees txim thiab kom lawv txais tau txhua txoj koob hmoov ntawm txoj kev ua
mej zeej hauv lub Koom Txoos. Lawv xam phaj nrog cov ntseeg seb lawv puas tsim nyog
mus hauv lub tuam tsev.

Cov koom haum uas raug coj los ntawm lub pov thawj hwj pab txhawb nqa cov mej
zeej. Lawv yog tej yam zoo rau txoj hauj lwm ua tub txib thaum lawv pab nrhiav thiab
qhia cov neeg kawm txoj moo zoo thiab ntaus phooj ywg nrog cov neeg hloov siab los
ntseeg tshiab. Cov poj niam los sis ntxhais uas muaj 18 xyoo yog cov mej zeej ntawm lub
Koom Haum Niam Tsev, uas ncav tes mus pab tej tsev neeg, thiab neeg sawv daws. Cov
ntxhais uas muaj hnub nyoog 12 xyoo mus txog 18 xyoo yog cov mej zeej hauv lub Koom
Haum Ntxhais Hluas. Cov tub uas muaj hnub nyoog tib yam nyob hauv lub Koom Haum
Tub Hluas. Tag nrho cov me nyuam uas muaj hnub nyoog 3 mus txog 11 xyoo nyob hauv
lub Koom Haum Me Nyuam Yaus. Tag nrho sawv daws uas muaj hnub nyoog 12 xyoo
mus saud mus Kawm Vaj Lug Kub rau Hnub Caiv.

Kawm Vaj Lug Kub

Mauxiyas 18:17 D&C 84:19–20 Lukas 9:1–6
Amas 13:1–19 D&C 107 Yauhas 15:16
D&C 20:38–65 D&C 121:34–46 Yakaunpaus 5:14–15

Cov Lus Cog Tseg

• Koj puas kam npaj txais lub Pov Thawj Hwj Aloos (rau cov tub uas tsim nyog thiab muaj
hnub nyoog 12 xyoo mus saud)?

• Koj puas kam npaj txais lub Pov Thawj Hwj Mekixedes (rau cov txiv neej uas tsim nyog)?

• Koj puas kam rau siab koom nrog cov koom haum uas koj yuav tau koom?

Cov Tub Txib txoj Hauj Lwm
Cov mej zeej uas faib txoj moo zoo muaj kev xyiv fab thiab muaj tus Tswv tus Ntsuj Plig

ntau dua. Thaum peb faib txoj moo zoo, peb yuav to taub nws tseem ceeb thiab muaj nuj
nqi npaum li cas rau peb, thiab peb yuav muaj kev hlub ntau zog rau Vajtswv thiab lwm
tus neeg. Tus Tswv tau txib kom Nws cov ntseeg qhia txoj moo zoo thoob plaws lub ntiaj
teb uas yuav pub txhua tus neeg lub cib fim lees txais los sis tsis lees txais txoj moo zoo.
Thaum cov neeg ua kev cai raus dej, lawv sib khi lus hais tias lawv yuav sawv ua neeg tim
khawv txog Vajtswv txhua lub sij hawm. Lawv raug txib kom faib txoj moo zoo rau cov uas
tsis tau lees txais txoj moo zoo. Thaum lawv muaj siab rau ntseeg coj txoj moo zoo, lawv
yuav ua ib tug yam ntxwv rau lawv tsev neeg thiab phooj ywg pom hais tias cov neeg uas
coj raws li txoj moo zoo yeej tau koob hmoov. Lawv yuav tau siv txhua lub sij hawm teb

lus nug, faib tej ntaub ntawv los sis tej yam saib tau, thiab caw lwm tus neeg los kawm ntxiv
txog zaj xov xwm ntawm txoj moo zoo uas tau raug txum tim rov qab los. Cov mej zeej yuav
tau thov Vajtswv rau cov uas tsis tau yog mej zeej ntawm lub Koom Txoos. Lawv yuav tau
thov Vajtswv kom lawv yuav faib tau txoj moo zoo—pab cov neeg uas tsis ntseeg peb txoj
kev ntseeg thiab faib tej yam lawv ntseeg rau cov neeg no. Tus Tswv tau cog lus hais tias
Nws yuav pab cov mej zeej paub hais dab tsi thiab ua dab tsi thaum lawv faib txoj moo zoo.

Kawm Vaj Lug Kub

Yakhauj 5:70–75 D&C 19:29 D&C 84:74–76, 88
Mauxiyas 28:3 D&C 33:8–11 D&C 88:81
D&C 18:10–16 D&C 38:40–42 D&C 100:5–8

Cov Lus Cog Tseg

• Koj puas kam caw koj cov phooj ywg thiab kwv tij neej tsa ua tsis tau yog cov ntseeg hauv
lub Koom Txoos ntsib nrog cov tub txib kom lawv kawm txoj moo zoo?

• Koj puas kam thov Vajtswv pub rau cov tub txib thiab rau koj kom muaj tej lub cib fim faib
txoj moo zoo?

• Koj puas kam npaj mus ua ib tug tub txib?

Txoj Kev Sib Yuav Nyob Mus Ib Txhis
Lub hauv paus ntawm lub Koom Txoos yog tsev neeg. Hauv ib tsev neeg, neeg yuav

muaj tej kev zoo siab thiab tej kev tu siab loj tshaj. Txoj kev sib yuav ntawm ib tug txiv
neej thiab ib tug poj niam yog Vajtswv tsa lawm thiab yog lub ntsiab ntawm Vajtswv txoj
hau kev nyob mus ib txhis kom cawm tau Nws cov me nyuam. Txoj kev tsim tub ki yog
ib yam dawb ceev thiab txoj kev sib yuav yog qhov uas saib xyuas txoj kev no. Txoj hau
kev zoo siab pab kom tsev neeg nyob tau ua ke tom qab txoj kev tuag. Tiam sis txoj kev
sib yuav kav tau mus ib txhis tsuas yog hais tias cov neeg uas tuav lub pov thawj hwj tau
ua txoj kab ke khi khub niam txiv ntawd nyob rau hauv cov tuam tsev dawb ceev thiab
thaum tus txiv thiab tus poj niam uas tau khi ua ke ua raws li nkawd tej kev khi lus. Cov
niam txiv yuav tsum sib hlub. Thaum lawv ua raws li cov lus txib thiab coj raws li cov
ntsiab cai, lawv yuav tsum ua raws nraim li lawv cov lus cog tseg lawv cog thaum sib
yuav ua txij ua nkawm (saib “The Family: A Proclamation to the World,” Ensign, Kaum
Ib Hlis Ntuj 1995, 102; kuj saib D&C 42:22).

Kev zoo siab hauv ib tsev neeg yuav muaj taus yog hais tias lawv txhim tsa lawv tsev
neeg raws li Yexus Khetos tej lus qhia thiab thaum cov niam txiv ua kom lawv tsev neeg
tseem ceeb tshaj plaws. “Los ntawm lub tswv yim los saum ntuj los, cov txiv tsev yuav tsum
kav lawv tej tsev neeg los ntawm kev hlub thiab kev ncaj ncees thiab lav ris npaj muab tej
yam yuav tsum muaj ua neej thiab tej kev pov hwm rau lawv tsev neeg. Cov niam tsev txoj
kev lav ris thib ib yog tu lawv cov me nyuam. Nyob rau tej kev lav ris tseem ceeb dawb
ceev no, tej niam tsev txiv tsev yuav tsum sib pab xws li nkawd nyob sib txis” (Ensign,
Kaum Ib Hlis Ntuj 1995, 102). Cov niam thiab cov txiv ua ke qhia nkawd cov me nyuam
txog Yexus Khetos txoj moo zoo thiab pab kom cov me nyuam coj raws li txoj moo zoo.

Ntxwg Nyoog tab tom txhob txwm ua kom tsev neeg puas tsuaj. Tau ntau xyoo dhau
los lub Koom Txoos tau teem Hnub Monday yav tsaus ntuj los ua tsev neeg hmo ua ke.
Cov niam txiv yuav tsum siv lub sij hawm no qhia nkawd cov me nyuam txog txoj moo
zoo, txhawb lawv txoj kev sib raug zoo hauv lawv tsev neeg, thiab muaj kev lom zem ua

ke. Lwm txoj hau kev uas ntxiv zog rau ib tsev neeg yog thov Vajtswv thiab nyeem cov
vaj lug kub ua ke, mus teev tiam hauv lub Koom Txoos ua ib tsev neeg, thiab pab lwm
tus neeg. Saum ntuj ceeb tsheej yog ib qho tauj ntxiv ntawm lub vaj lub tse uas zoo tag
nrho. Los ntawm lub pov thawj hwj tej kab ke thiab kev coj lub neej ncaj ncees, peb nyob
ua ke ua ib tse neeg hauv Vajtswv lub xub ntiag tau mus ib txhis.

Kawm Vaj Lug Kub

Txoj Kev Sib Yuav

D&C 42:22 D&C 132:7 “Tsev Neeg: Ib Zaj Lus Tshaj Tawm
D&C 49:15 Chiv Keeb 2:24 rau lub Ntiaj Teb”
D&C 131:1–4 Efexaus 5:25

Tsev Neeg

Mauxiyas 4:14–15 D&C 130:2 “Tsev Neeg: Ib Zaj Lus Tshaj Tawm
3 Nifais 18:21 1 Timautes 5:8 rau lub Ntiaj Teb”

Qhia Cov Me Nyuam

Amas 56:47 D&C 68:25–30 Efexaus 6:4
Amas 57:21 Mauxes 6:55–62 Paj Lug 22:6

Cov Lus Cog Tseg

• Txhua lub lim piam koj puas kam ua tsev neeg hmo ua ke, ua ib tse neeg thov Vajtswv
txhua hnub, ua ib tse neeg nyeem cov vaj lug kub txhua hnub, thiab ua lwm yam nrog koj
tsev neeg?

• Koj puas kam npaj nkag mus rau hauv lub tuam tsev mus (1) txais koj lub vaj txiaj ntsim?
(2) mus sib yuav rau lub neej no thiab lub neej nyob mus ib txhis? (3) yog twb sib yuav
lawm, mus sib khi ua txij ua nkawm kom nyob mus ib txhis? thiab (4) mus sib khi nrog
koj cov me nyuam?

• Koj puas kam ua ib tse neeg teev tiam Vajtswv thaum Hnub Caiv?

• Koj puas kam pab lwm tus neeg?

Cov Tuam Tsev thiab Tsev Neeg zaj Keeb Puam
Vajtswv tau txib kom Nws haiv neeg txhim tsa tej tuam tsev. Nyob rau hauv lub tuam

tsev peb ua tej kev khi lus dawb ceev thiab peb txais ib lub vaj txiaj ntsim uas yog ib lub
hwj chim thiab ib txoj kev txawj ntse uas los saum ntuj los. Lub hwj chim no pab peb
txhua hnub hauv peb lub neej thiab pab peb txhim tsa Vajtswv lub nceeg vaj. Nyob rau
hauv lub tuam tsev peb sib yuav rau lub neej no thiab lub neej nyob mus ib txhis los tau,
es kom tsev neeg thiaj li yuav muaj peev xwm nyob tau ua ke mus ib txhis hauv Vajtswv
lub xub ntiag. Ib xyoos tom qab cov neeg tau los ua mej zeej, cov neeg laus uas tsim nyog
txais tau ib daim ntawv tso cai los ntawm lawv tus npis sov mus txais lub vaj txiaj ntsim
rau lawv tus kheej. Tom qab lawv txais lawv lub vaj txiaj ntsim, cov khub niam txiv mus
sib khi los sis sib yuav mus ib txhis tau.

Tus Cawm Seej hlub neeg tag nrho thiab xav kom lawv tau txoj kev cawm seej. Tiam
sis tau muaj ntau lab tus neeg uas tau tuag tsis muaj lub cib fim hnov txog zaj xov xwm
ntawm Yexus Khetos txoj moo zoo uas raug txum tim rov qab los los yog tsis tau txais tej
kab ke uas cawm neeg txoj sia. Los ntawm Nws txoj kev tshav ntuj thiab kev hlub tshua
tus Tswv ua kom txoj kev cawm seej los tau rau sawv daws uas tsis tau muaj lub cib fim
lees txais, to taub, thiab ua raws li txoj moo zoo nyob rau hauv lawv lub neej uas txawj

tuag no. Nyob hauv lub ntuj ntsuj plig, txoj moo zoo yog muab qhia rau cov neeg uas tau
tas sim neej no. Cov mej zeej hauv lub Koom Txoos sawv cev ua tej kab ke uas cawm neeg
txoj sia rau lawv cov poj koob yawm txwv thiab rau lwm cov neeg. Cov neeg tas sim neej
uas nyob hauv lub ntuj ntsuj plig muaj cib fim lees txais los sis tsis lees txais txoj moo zoo
thiab tej kab ke uas lwm tus neeg tau ua rau lawv.

Vim yog lub ntsiab no, cov mej zeej hauv lub Koom Txoos nrhiav tej xov xwm txog lawv
cov poj koob yawm txwv. Lawv muab cov npe sau rau hauv tej daim qhia tsev neeg caj
ceg thiab tej daim tsev neeg pawg ntaub ntawv thiab muab lawv cov kwv tij neej tsa tej
npe uas tau tas sim neej thiab yuav tsum muaj neeg sawv cev ua tej kab ke uas cawm neeg
txoj sia rau lawv nyob hauv cov tuam tsev dawb ceev. Qhov no yog txoj hauj lwm ua tsev
neeg zaj keeb puam. Cov mej zeej tsim nyog uas muaj 12 xyoos mus saud, tsis hais cov
mej zeej tshiab los yog, txais tau ib daim ntawv tso cai mus ua kev cai raus dej rau cov
neeg uas tas sim neej.

Tsev Neeg zaj Keeb Puam

Caw cov mej zeej tshiab ntsib ib tug mej zeej los sis mus tom lub tsev nrhiav tsev neeg zaj keeb
puam nyob ze lawv (yog muaj) kom cov mej zeej tshiab kawm tau me ntsis txog txoj hauj lwm
khaws tsev neeg zaj keeb puam thiab tej yam uas lawv siv tau kom pab tau lawv. Muab cov
ntawv uas muaj tej yam txog tsev neeg zaj keeb puam rau lawv.

Kawm Vaj Lug Kub

D&C 43:16 D&C 131 Nkauj Qhuas Ntaub Ntawv, Welcome to 
D&C 95:8–9 D&C 132 Vajtswv 65:4 the Family History Center 
D&C 124:22–42 D&C 138 1 Petus 3:18–21 [Cia Li Los lub Tsev Nrhiav 
D&C 128 1 Kaulithaus 15:29 Tsev Neeg Zaj Keeb Puam]

Cov Lus Cog Tseg

• Koj puas kam npaj txais tej kab ke hauv lub tuam tsev? (Tsis ntev tom qab lawv txoj kev cai
raus dej thiab txoj kev pom zoo cov mej zeej tsim nyog uas muaj 12 xyoo mus saud txais tau
daim ntawv tso cai nkag tuam tsev thiab mus ua kev cai raus dej rau cov tas sim neej lawm.)

• Koj puas kam pab ua koj tsev neeg zaj keeb puam thiab sau koj cov poj koob yawm txwv tej
npe kom lawv txais tau tej kab ke hauv lub tuam tsev uas neeg sawv cev ua rau lawv?

Kev Pab
Ib qho koob hmoov loj thaum peb ua mej zeej hauv lub Koom Txoos yog lub cib fim pab.

Thaum peb pab lwm tus neeg, peb tsuas pab Vajtswv xwb. Thaum peb ua kev cai raus dej,
peb sib khi lus tias peb yuav pub tej kev pab no (saib Mauxiyas 18:8–10). Peb yuav tsum
paub txog lwm tus neeg kev xav tau ntawm sab nqaij daim tawv thiab ntawm sab ntsuj
plig. Ces peb muab peb lub sij hawm, tej txuj ci, thiab tej khoom kom pab tau cov uas tsis
muaj txaus. Peb ua raws li tus Cawm Seej tus yam ntxwv, tus uas tau los pab tib neeg.
Peb yuav tsum ua tej yam Yexus tau ua thiab rais los ua neeg zoo li Nws.

Tsis ntev tom qab cov mej zeej tshiab ua kev cai raus dej, cov thawj coj ntawm lub pov
thawj hwj yuav muab ib txoj kev lav ris pab nyob hauv lub Koom Txoos rau lawv. Qhov no
yog ib txoj hauj lwm. Tag nrho tej hauj lwm hauv lub Koom Txoos yog hauj lwm ua dawb.
Tsis muaj leej twg uas tau nyiaj rau lawv txoj kev pab. Thaum lees txais ib txoj hauj lwm,
peb raug txhawb nqa los ntawm cov mej zeej hauv lub Koom Txoos txoj kev sib ntsib
kom lwm cov mej zeej yuav paub peb txoj hauj lwm yog dab tsi thiab pab peb. Peb kuj

raug tsa los ntawm cov thawj coj tuav pov thawj hwj thiab raug muab ib txoj koob hmoov
kom pab peb ua tiav peb txoj hauj lwm. Lub Koom Txoos xav tau tej txuj ci ntawm tag
nrho cov mej zeej kom ua tiav txhua txoj hauj lwm. Txhua txoj hauj lwm yeej tseem ceeb
thiab pab txhim tsa Vajtswv lub nceeg vaj. Peb yuav tau lees txais tej hauj lwm no thiab
mob siab kawm thiab ua kom tiav peb txoj num. Thaum peb ua li no, peb txoj kev ntseeg
yuav loj hlob, peb yuav kawm tau tej txuj ci thiab muaj peev xwm pab luag tej ntxiv, thiab
peb kuj txais tau ntau yam koob hmoov ntxiv thiab. Tej zaum cov uas tuav lub pov thawj
hwj yuav raug hu los ua cov uas mus qhia tom tsev. Cov mus qhia tom tsev mus xyuas
cov mej zeej tsev neeg qhov tsawg yog ib hlis ib zaug. Lawv qhia txoj moo zoo, pab cov
niam tsev txiv tsev, nrog lawv ua phooj ywg, thiab pab tsev neeg npaj txais thiab ua raws
li tej kev khi lus hauv lub tuam tsev. Cov neeg mus saib xyuas tom tsev sawv cev rau lub
Koom Haum Niam Tsev thaum lawv mus xyuas txhua tus viv ncaus txhua lub hli.

Kawm Vaj Lug Kub

Kev Siab Hlub

Maulaunais 7:43–48 D&C 88:125 Mathais 22:36–40 1 Kaulinthaus 13:1–8

Hlub cov Pluag

Mauxiyas 4:26 Amas 34:28–29 D&C 52:40 Mathais 25:40

Peb Yuav Tau Sib Pab

Mauxiyas 2:17 Mauxiyas 18:8–10 D&C 42:29 D&C 107:99–100

Cov Lus Cog Tseg

• Koj puas kam lees txais thiab ua tej hauj lwm (tsis hais ua tus qhia tom tsev los sis tus saib
xyuas tom tsev los yog)?

• Koj puas kam txhawb nqa lwm cov mej zeej hauv lawv txoj hauj lwm?

Qhia thiab Kawm Nyob rau hauv lub Koom Txoos
Lub Koom Txoos raug txhim tsa kom pab cov mej zeej ua neeg zoo tag nrho thiab foom

koob hmoov rau cov mej zeej. Nws muab lub cib fim rau peb qhia txoj moo zoo rau sawv
daws, ua kev phooj kev ywg, thiab sib pab ib leeg ib tug, thiab txhawb nqa ib leeg ib tug
hauv peb txoj hau kev mus txais txoj kev cawm seej. Hauv tsev neeg thiab hauv lub Koom
Txoos, txhua tus mej zeej raug qhia tej lus qhuab qhia ntawm txoj moo zoo. Thaum cov
mej zeej raug hu los qhia, yeej muaj tej ntawv pab kom lawv qhia tau zoo.

Kawm Vaj Lug Kub

D&C 88:77–79 Efexaus 4:11–14

Lus Cog Tseg

• Koj puas kam mus koom lub Koom Txoos?

Nyiaj Kom Mus Txog Thaum Kawg
Thaum peb rau siab coj raws txoj moo zoo, peb muaj kev loj hlob mus nyob ze peb Leej

Txiv Saum Ntuj Ceeb Tsheej. Peb yuav saib txoj Kev Txheej Txhoj ntawm peb tus Cawm
Seej muaj nuj nqi. Peb tsev neeg yuav los nyob ze ua ke. Peb yuav muaj kev hlub, kev
xyiv fab, thiab kev thaj yeeb nyab xeeb ntau zog uas los ntawm txoj Kev Theej Txhoj los.
Peb lub siab raug hloov, thiab peb nrhiav tau txoj kev tso siab nyob rau hauv txoj moo
zoo uas tau raug txum tim rov qab los.

Thaum peb rau siab ntseeg Khetos, hloov siab lees txim, thiab rov qab khi lus dua tshiab,
peb yuav muaj kev xyiv fab txog tej yam tus Vaj Ntsuj Plig Dawb Huv yuav qhia peb.
Yog peb nyiaj kom mus txog thaum kawg nyob rau hauv peb lub neej kom peb ua raws
nraim li peb tej kev khi lus, ces peb yuav txais tau txoj sia nyob mus ib txhis.

Muaj tej tug mej zeej uas tsis nyiaj kom mus txog thaum kawg los sis tsis tshua muaj
siab ntseeg mus li. Txawm li ntawd los, txoj kev nyiaj kom mus txog thaum kawg yog ib
qho uas nyias muaj nyias kev lav ris. Peb ua hauj lwm rau peb tus kheej txoj kev cawm
seej (Filipis 2:12), thiab peb pab thiab hlub cov uas qaug zog ntawm kev ntseeg vim yog
lawv tsis tshua muaj siab ntseeg.

Kawm Vaj Lug Kub

2 Nifais 31:20–21 D&C 20:37 Yauhas 14:15, 21 Filipis 2:12
Maulaunias 6:4 Tej Nqe Kev Ntseeg 1:3 Efexaus 4:11–14

Lus Cog Tseg

• Koj puas kam rau siab coj raws li txoj moo zoo ntxiv thaum koj ua raws li txoj kev khi lus
mus tas koj lub neej?

Kuv Yuav Ua Li Cas
Thiaj Paub thiab To
Taub tus Ntsuj Plig?

Xav Txog Qhov No

• Vim li cas kuv yuav tau txais kev tshwm sim rau kuv tus kheej?

• Tus Vaj Ntsuj Plig Dawb Huv yog leej twg thiab nws ua hauj lwm li cas?

• Vim li cas kuv yuav tsum muaj kev ntseeg thaum thov Vajtswv?

• Tus Ntsuj Plig txoj num nyob hauv cov tub txib txoj hauj lwm yog dab tsi?

• Ua li cas kuv thiaj paub tau tej kev tshoov siab ntawm tus Ntsuj Plig?

Kev Tshwm Sim rau tus Kheej

Yauxej Xamiv tau hais tias, “Kev cawm seej los tsis tau yog hais tias tsis muaj kev tshwm
sim; nws tsis muaj nqi rau leej twg qhia txoj moo zoo li yog hais tias nws tsis muaj

kev tshwm sim” (History of the Church, 3:389). Koj yuav vam meej hauv koj txoj hauj lwm
thaum koj kawm txais thiab ua raws kev tshwm sim uas los rau koj. Yauxej Xamiv kuj tau
qhia hais tias kev tshwm sim yog ib yam uas yuav tsum muaj rau koj txoj hauj lwm txhua
hnub: “Qhov no yog lub ntsiab cai uas txoj kev kav saum ntuj coj—ntawm muab kev
tshwm sim los coj hauv lub neej uas tau muab Vajtswv tej me nyuam tso los nyob”
(History of the Church, 5:135).

Vajtswv hlub koj thiab tag nrho Nws cov me nyuam. Nws xav txhawb koj heev nyob
hauv koj tej hauj lwm nyuaj txhua yam. Koj tau raug cog lus lawm tias yuav tau txais kev
tshoov siab kom paub tias yuav ua dab tsi thiab twb tau muab hwj chim rau koj ua lawm
(saib D&C 43:15–16). Nws yuav pab koj thaum koj xyaum kom paub tau thiab to taub tus
Ntsuj Plig los ntawm kev mob siab kawm vaj lug kub. Nws yuav coj koj kev mus rau cov
neeg uas yuav txais qhov xov ntawm txoj Kev Muab txoj Moo Zoo Txum Tim Rov Qab Los.
Nws yuav muab hwj chim rau koj tshaj tawm txoj moo zoo thiab ua tim khawv txog

Khetos thiab Nws txoj moo zoo. Nws yuav nchuav Nws tej koob hmoov rau saum koj dhau
los ntawm lub txiaj ntsim Vaj Ntsuj Plig Dawb Huv. Nws kom koj ua neeg tsim nyog txais
lub txiaj ntsim no thiab kom koj nug, nrhiav, thiab khob (saib D&C 4:7; Mathais 7:7–8).

Peb nyob hauv tiam uas Phau Ntawv Maumoos tej yaj saub tau hais lawm—hnub uas
neeg yuav “ib leeg cam ib leeg, thiab lawv yuav qhia tej uas lawv kawm lawv, thiab tsis
kam txais yuav tus Vaj Ntsuj Plig Dawb Huv, uas txawj muab kev qhia” (2 Nifais 28:4; saib
ntxiv 3 Nifais 29:6; Maumoos 9:7–8). Neeg coob kuj tseem ntshaw tej ntawm sab ntsuj
plig. Thaum koj kawm txais kev tshwm sim rau koj, koj yuav qhia nrog hwj chim thiab
txoj cai (saib Amas 17:3) vim tus Vaj Ntsuj Plig Dawb Huv muab hwj chim rau koj hais
(saib 1 Nifais 10:22).

Koj yuav tsum nrhiav thiab txais kev tshwm sim rau koj dhau los ntawm tus Vaj Ntsuj
Plig Dawb Huv thaum koj pab tib neeg los ua kev cai raus dej thiab tsa ua mej zeej. Muaj
kev ntseeg hais tias koj yeej yuav txais tau kev tshwm sim rau koj los coj koj ib hnub rau
ib hnub. Tus Vaj Ntsuj Plig Dawb Huv yuav pab koj ua koj txhua txoj hauj lwm.

Yam Ntxim Saib Ntxim Ua: Kawm Ntawv Koj tus Kheej

Nyob hauv Maulaunais zaj lus tim khawv kawg, nws sau hais tias “ob peb lo lus los ntawm txoj
kev ntuas” (Maulaunais 10:2). Nyeem Maulaunais 10 thiab sau siv koj cov lus seb Maulaunais
ntuas kom tus nyeem phau Ntawv Maumoos ua dab tsi. (Ntuas txhais tias sib sib zog yaum los
yog tseev kom ib tug twg ua ib yam dab tsi.)

Qhov Kev Kaj ntawm Khetos
Ib tug neeg yeej muaj peev xwm txais tau kev tshoov siab ntawm sab ntsuj plig coj nws

ua ntej ua kev cai raus dej thiab txais kev pom zoo. Kev tshoov siab uas los ntawm sab
ntsuj plig no pib ntawm Khetos lub Teeb, uas “twb raug muab rau txhua tus neeg, kom
nws yuav paub qhov zoo tawm ntawm qhov phem” (Maulaunais 7:16; kuj saib nqes 14–19).

Qhov Kev Kaj ntawm Khetos yog “zog, hwj chim, los sis kev tshoov los ntawm Vajtswv
dhau ntawm Khetos los thiab muab sia thiab kev kaj rau txhua yam. Nws yog txoj kev
cai uas txhua yam raug kav nyob saum ntuj thiab hauv ntiaj teb. Nws kuj pab tib neeg to
taub txoj moo zoo tej kev tseeb thiab pab muab lawv tso rau saum txoj kev uas coj mus
rau txoj kev cawm seej.

“Yuav tsum tsis txhob xav yuam kev hais tias qhov kev kaj ntawm Khetos yog tus Vaj
Ntsuj Plig Dawb Huv. Qhov kev kaj ntawm Khetos tsis yog ib tug tib neeg. Nws yog yam
kev tshoov siab uas los ntawm Vajtswv los thiab npaj ib tug tib neeg los txais tus Vaj Ntsuj
Plig Dawb Huv. Nws yog ib qho kev tshoov siab rau yam zoo nyob hauv txhua tus neeg
lub neej.

“Ib qho uas qhia tias muaj qhov kev kaj ntawm Khetos yog kev paub qhov zoo qhov
phem, uas pab ib tug neeg paub tias qhov zoo txawv qhov phem. Thaum neeg kawm txoj
moo zoo ntxiv, lawv paub meej zuj zus. Cov neeg uas ua raws li qhov kev kaj ntawm
Khetos lawv raug coj los rau Yexus Khetos txoj moo zoo” (The Guide to the Scriptures,
“Light, Light of Christ.” Kuj saib D&C 84:46–47).

Thawj Tswj Hwm Boyd K. Packer tau hais tias, “Nws tseem ceeb heev rau ib tug… tub
txib …kom paub tias tus Vaj Ntsuj Plig Dawb Huv muaj peev xwm ua hauj lwm dhau los
ntawm qhov kev kaj ntawm Khetos. Ib tug xib hwb qhia txoj moo zoo tseeb yeej tsis qhia
tej yam txawv los sis tej yam tshiab mus rau ib tug neeg laus los sis me nyuam yaus. Tiam
sis, tus tub txib los yog xib hwb tab tom ua kom cuag tus Ntsuj Plig ntawm Khetos uas
yeej nyob ntawd lawm. Txoj moo zoo yuav ua rau lawv nco dheev txog” (The Light of

Christ,” hais rau cov thawj tswj hwm tshiab ntawm tej chaw tshaj tawm txoj moo zoo, 22
Rau Hli Ntuj, xyoo 2004, 2).

Tus Vaj Ntsuj Plig Dawb Huv

Tus neeg Vaj Ntsuj Plig Dawb Huv. Tus Vaj Ntsuj Plig Dawb Huv yog tus mej zeej thib peb
ntawm Pawg Vajtswv. Nws yog ib tug neeg ntsuj plig thiab tsis muaj lub cev uas muaj
nqaij thiab pob txha (saib D&C 130:22). Nws yog tus Nplij Siab, uas tus Cawm Seej cog
lus tias yuav qhia Nws cov ntseeg txhua yam thiab ua kom lawv nco qab txhua yam uas
Nws tau qhia lawv lawm (Yauhas 14:26).

Tus Vaj Ntsuj Plig Dawb Huv lub hwj chim. Qhov tim khawv uas los rau cov neeg kawm txoj
moo zoo ua ntej kev cai raus dej yog los dhau ntawm lub hwj chim ntawm tus Vaj Ntsuj
Plig Dawb Huv los. “Tus Vaj Ntsuj Plig Dawb Huv lub hwj chim muaj peev xwm los tau
rau ib tug neeg ua ntej ua kev cai raus dej thiab ua tim khawv tias txoj moo zoo muaj tseeb”
(The Guide to the Scriptures, Holy Ghost”). Nws muab ib qho tim khawv ntawm Yexus
Khetos thiab nws txoj hauj lwm thiab nws cov tub qhe txoj hauj lwm hauv ntiaj teb no rau
neeg. Tus Vaj Ntsuj Plig Dawb Huv ua tim khawv txog qhov tseeb. Txhua tus neeg muaj
peev xwm paub tau qhov tseeb tag nrho ntawm Phau Ntawv Maumoos dhau los ntawm
tus Vaj Ntsuj Plig Dawb Huv lub hwj chim. “Los ntawm lub hwj chim ntawm tus Vaj Ntsuj
Plig Dawb Huv nej yuav paub qhov tseeb ntawm tag nrho txhua yam” (Maulaunais 10:5).

Lub txiaj ntsim Vaj Ntsuj Plig Dawb Huv. Cov neeg
kawm txoj moo zoo uas tau txais tim khawv
tseem tsis tau tau muaj tus Vaj Ntsuj Plig Dawb
Huv nrog nraim lawv nyob ua ke. Yauxej Xamiv
tau hais tias: “Muaj qhov sib txawv ntawm tus
Vaj Ntsuj Plig Dawb Huv thiab lub txiaj ntsim
Vaj Ntsuj Plig Dawb Huv. Khaunelias tau txais
tus Vaj Ntsuj Plig Dawb Huv ua ntej nws ua
kev cai raus dej, uas yog lub hwj chim ntawm
Vajtswv los tshoov nws lub siab txog txoj kev
tseeb ntawm txoj moo zoo, tiam sis nws yuav
txais tsis tau lub txiaj ntsim Vaj Ntsuj Plig Dawb
Huv mus txog thaum nws ua kev cai raus dej
lawm tso. Yog tias nws tsis ua raws lub cim
los sis txoj kab ke no rau nws ces tus Vaj Ntsuj
Plig Dawb Huv uas pab nws paub qhov tseeb
txog Vajtswv, ntshe twb tso nws tseg lawm”
(History of the Church, 4:555).

“…Thaum twg ib tug neeg tsim nyog txaus,
txoj cai muaj taus tus Vaj Ntsuj Plig Dawb Huv
nrog nraim yus nyob yog ib qho txiaj ntsim
uas tsuas txais tau thaum ib tug uas tuav lub
Pov Thawj Hwj Mekixedes tso tes rau saum
nws taub hau tom qab ua kev cai raus dej los rau hauv Yexus Khetos lub Koom Txoos
lawm (The Guide to the Scriptures, “Holy Ghost”).

Vim koj yog ib tug mej zeej ntawm lub Koom Txoos, koj twb tau txais lub txiaj ntsim
Vaj Ntsuj Plig Dawb Huv los ntawm lub pov thawj hwj txoj cai lawm. Lub txiaj ntsim no
pub koj muaj taus tus Vaj Ntsuj Plig Dawb Huv nrog nraim koj nyob yog tias koj ua neej

“Lub txiaj ntsim Vaj Ntsuj Plig
Dawb Huv los tom qab ib tug
neeg hloov siab lees txim thiab
los ua neeg tsim nyog. . . . Tus
Vaj Ntsuj Plig Dawb Huv ua

tim khawv txog qhov tseeb
thiab ua rau yus lub siab paub
tseeb tseeb hais tias Vajtswv

Leej Txiv thiab Leej Tub Yexus
Khetos muaj sia nyob tiag tiag
thiaj li yuav tsis muaj ib lub
hwj chim los sis txoj cai hauv
ntiaj teb uas yuav ua rau nws

tsis paub qhov ntawd.”

– THAWJ TSWJ HWM JAMES E. FAUST
“THE GIFT OF THE HOLY GHOST—A SURE COMPASS,” ENSIGN,

PLAUB HLIS NTUJ. 1996, 4

tsim nyog txaus rau. Thov Vajtswv kom tus Ntsuj Plig yuav coj koj kev, thiab nco ntsoov
ua raws li tej kev tshoov siab uas koj txais.

Tus Ntsuj Plig Dawb Huv ntawm Kev Cog Lus. Tus Vaj Ntsuj Plig Dawb Huv kuj raug hu ua
tus Ntsuj Plig Dawb Huv ntawm Kev Cog Lus thiab (saib D&C 88:3). Qhov txais kev khi
los ntawm tus Ntsuj Plig Dawb Huv ntawm Kev Cog Lus txhais hais tias tus Vaj Ntsuj
Plig Dawb Huv pom zoo tias Vajtswv yuav lees txais tej kev coj ncaj ncees, tej kab ke, thiab
tej kev khi lus. Tus Ntsuj Plig Dawb Huv ntawm Kev Cog Lus ua tim khawv rau Leej Txiv
tias tau ua cov kab ke cawm neeg yog lawm thiab tau coj raws li cov kev khi lus lawm.
Cov uas raug khi los ntawm tus Ntsuj Plig Dawb Huv ntawm kev Cog Lus lawm txais
tau tag nrho tej uas Leej Txiv muaj (saib D&C 76:51–60; Efexaus 1:13–14). Tag nrho tej kev
khi lus thiab tej kab ke yuav tsum raug khi los ntawm tus Ntsuj Plig Dawb Huv ntawm
Kev Cog Lus yog hais tias lawv yuav muaj txoj cai tom qab lub neej no (saib D&C 132:7,
18–19, 26). Thaum rhuav cov kev khi lus ces yuav tshem qhov kev khi mus.

Tej Txiaj Ntsim ntawm tus Ntsuj Plig. Tej txiaj ntsim ntawm tus Ntsuj Plig yog tej koob hmoov
tseem ceeb uas tus Tswv muab rau cov neeg tsim nyog los pab lawv thiab rau lawv coj mus
foom koob hmoov rau lwm tus. Piv txwv li, cov tub txib uas yuav tsum kawm ib yam lus
tshiab, tej zaum lawv yuav txais tau txiaj ntsim paub lus los pab lawv kawm ib yam lus.
Tau hais txog ntau lub txiaj ntsim ntawm tus Ntsuj Plig nyob hauv Maulaunais 10:8–18;
phau Lus Qhuab Qhia thiab Kev Khi Lus 46:11–33; thiab 1 Kaulintaus 12:1–12. Cov no tsuas
yog ib feem ntawm ntau lub txiaj ntsim ntawm tus Ntsuj Plig. Tej zaum tus Tswv ho yuav
foom lwm yam koob hmoov rau koj, nyob ntawm koj txoj kev ntseeg, koj kev xav tau,
thiab tej kev xav tau ntawm cov neeg koj pab. Tsim nyog koj yuav xav tau tej txiaj ntsim
ntawm sab ntsuj plig thiab sib zog nrhiav lawv (saib D&C 46:8; 1 Kaulintaus 12:31; 14:1,
12). Tej txiaj ntsim no los los ntawm kev thov Vajtswv, kev ntseeg, thiab ua hauj lwm, raws
li Vajtswv lub siab nyiam (saib D&C 63:9–12; 84:64–73).

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Nyeem cov ntawv nram qab no:

• The Guide to the Scriptures, “Holy Ghost,” “Light, Light of Christ,” thiab “Spirit”

• Our Search for Happiness, 84–86, 91–92.

• True to the Faith, “Holy Ghost,” 81–84, thiab “Spiritual Gifts,” 165–67.

Sau ib co lus qhia txog tus Vaj Ntsuj Plig Dawb Huv tus cwj pwm thiab nws txoj num.

Nyeem Cov Tub Txib 4:23–33.

• Petus thiab Yauhas nkawd nrhiav tej txiaj ntsim ntawm sab ntsuj plig li cas?

• Tus Tswv teb nkawd tej lus thov li cas?

• Koj kawm tau dab tsi los ntawm zaj lus no ntsig txog koj txoj hauj lwm?

Tus Ntsuj Plig lub Hwj Chim hauv Kev Hloov Siab Tshiab
Tus Vaj Ntsuj Plig Dawb Huv lub hwj chim yog qhov tseem ceeb ntawm kev hloov siab

los ntseeg. Sib zog kom thiaj li to taub txoj kev qhuab qhia ntawm kev hloov siab los ntseeg
thiab tej uas muaj thaum tib neeg hloov siab los ntseeg. Txwj laug Boyd K. Packer tau piav
txog tus Ntsuj Plig txoj hauj lwm nyob hauv kev hloov siab los ntseeg hais tias:

“Thaum muaj kev hloov siab los ntseeg, nws yog dhau los ntawm tus Ntsuj Plig lub
hwj chim. Yog kom yuav ua tau cov tub txib txoj hauj lwm zoo mas yuav tsum muaj peb
yam no tshwm sim:

“Peb yuav tsum to taub tias tus neeg kawm txoj moo zoo yuav tsum xav li cas hauv
lub siab nws thiaj muaj taus kev hloov siab los ntseeg.

“Peb yuav tsum to taub tias tus tub txib yuav tsum xav li cas hauv lub siab nws thiaj
txawj qhia nrog tus Ntsuj Plig lub hwj chim kom hloov siab los ntseeg.

“Thiab tom qab ntawd peb yuav tsum to taub tias ib tug mej zeej yuav tsum xav li cas
hauv lub siab xwv kom nws hloov siab los ntseeg” (cov thawj tswj hwm ntawm qhov chaw
tshaj tawm txoj moo zoo lub rooj sab laj, hnub tim 3 Plaub Hlis Ntuj 1985).

Thaum koj haj yam to taub zoo tias seb
cov neeg kawm txoj moo zoo, cov tub txib,
thiab cov mej zeej lub siab xav li cas thaum
lawv txais tau tus Ntsuj Plig zaj lus tim
khawv, ces koj yuav haj yam to taub koj
txoj hauj lwm uas yog:

• Raug txhawb thiab kom koj pom kev
thaum koj tshawb nrhiav vaj lug kub
thiab qhia tej lus qhuab qhia.

• Nyob ib qho chaw zoo thaum koj qhia es
tus Vaj Ntsuj Plig Dawb Huv thiaj ua tau
tim khawv. Koj ua tau li no los ntawm kev
qhia thiab ua tim khawv txog zaj xov
ntawm txoj Kev Muab txoj Moo Zoo Txum
Tim Rov Qab Los. Qhia mus raws li tus
Ntsuj Plig coj, thiab ua tim khawv los
ntawm tus Vaj Ntsuj Plig Dawb Huv lub hwj chim tias tej koj qhia yeej tseeb.

• Lawv tus Ntsuj Plig txoj kev coj es muab yam uas tus neeg xav tau los qhia rau nws.

• Caw neeg kom ua tej yam. Lawv txoj kev ntseeg yuav loj hlob thaum lawv hloov siab
lees txim, ua raws li tej lus txib thiab khi lus thiab coj raws li cov kev khi lus ntawd.

Txwj laug M. Russell Ballard tau hais txog tus Ntsuj Plig lub hwj chim tias: “Kev hloov
siab los ntseeg tseeb yog los ntawm tus Ntsuj Plig lub hwj chim los. Thaum tus Ntsuj Plig
tshoov neeg lub siab ces lub siab txawm pauv. Thaum ib tug neeg paub tias tus Ntsuj Plig
tab tom ua hauj lwm nrog lawv, los sis thaum lawv pom qhov pov thawj ntawm tus Tswv
txoj kev hlub thiab tshua rau lawv lub neej, lawv raug txhawb nqa ntawm sab ntsuj plig
thiab lawv txoj kev ntseeg hauv Nws loj tuaj. Tej zaj uas muaj tus Ntsuj Plig li no nws yeej
los nws thaum ib tug neeg ho sim ua raws li txoj lus qhuab qhia. Qhov no yog txoj kev
uas peb los paub tau hauv nruab siab tias txoj moo zoo tseeb tiag.” (Now Is the Time,”
Ensign, Kaum Ib Hlis Ntuj 2000, 75).

Tus Vaj Ntsuj Plig Dawb Huv ua hauj lwm hauv neeg lub siab kom coj tau kev pauv no
los. Thaum neeg xaiv ua raws li tej uas lawv hais tias lawv yuav ua, lawv yuav hnov tus
Vaj Ntsuj Plig Dawb Huv lub hwj chim heev dua thiab yuav muaj txoj kev ntseeg los ua
raws Khetos. Twb yog li no, koj yuav tsum pab cov neeg koj ua hauj lwm nrog kom loj
hlob hauv txoj kev ntseeg los ntawm caw kom lawv hloov siab lees txim thiab cog lus
tseg thiab coj raws li.

Yam Ntxim Saib Ntxim Ua: Kawm Ntawv Koj tus Kheej

• Nyeem ib los sis ob nqes vaj lug kub nram no, thiab xav seb tus neeg kawm txoj moo zoo yuav
tsum xav li cas es thiaj hloov siab los ntseeg. Sau koj tej kev xav thiab tej kev tshoov siab
rau hauv koj phau ntawv sau tej kev kawm cia. Sib tham txog koj tej tswv yim nrog lwm cov
tub txib thiab mej zeej.

2 Nifais 4:16–35; Enaus 1; Mauxiyas 4–5; 18:7–14; 27–28; Amas 5; 17–22; 32; 36; 38.

• Nyeem ib los sis ob nqes vaj lug kub nram no, thiab xav seb koj uas yog ib tug tub txib thiab
ib tug mej zeej ho yuav tsum xav li cas txog kev qhia nrog lub hwj chim ntawm kev hloov siab
los ntseeg. Sau koj tej kev xav thiab kev tshoov siab rau hauv koj phau ntawv sau tej kev kawm
cia. Sib tham koj tej tswv yim nrog lwm cov tub txib thiab mej zeej.

1 Nifais 8:11–12; Mauxiyas 28:1–4; Amas 26; 29; 31:26–38; 32; Maulaunais 7:43–48; 
D&C 4; 18:10–16; 50:21–22

Kawm Vaj Lug Kub

Cov vaj lug kub no qhia dab tsi txog tus Ntsuj Plig lub hwj chim hauv koj txoj hauj lwm?

2 Nifais 33:1–2 D&C 50:13–22 1 Kaulintaus 2:11–14
D&C 42:11–17 Cov Tub Txib 2:37–38 Guide to the Scriptures, “Conversion, Convert”

Koj ua tau dab tsi kom muaj taus tus Ntsuj Plig lub hwj chim nyob hauv koj txoj hauj lwm?

Amas 32:27–28 D&C 42:14 Yauhas 7:17

Vim li cas nws tseem ceeb kom qhia tej uas koj paub thiab ntseeg?

Amas 5:43–47 D&C 52:9 D&C 80:4

Thov Vajtswv nrog Kev Ntseeg
Koj muaj peev xwm qhia raws li tus Tswv txoj kev tsuas yog los ntawm tus Ntsuj Plig

lub hwj chim xwb, thiab koj txais tau tus Ntsuj Plig dhau los ntawm kev thov Vajtswv
nrog kev ntseeg. Yuav muab tus Ntsuj Plig rau koj los ntawm kev thov Vajtswv nrog kev
ntseeg, thiab yog tias koj tsis txais tus Ntsuj Plig, ces koj yuav tsum tsis txhob qhia (saib
D&C 42:14). Thaum koj thov Vajtswv pab koj qhia, tus Vaj Ntsuj Plig Dawb Huv lub hwj
chim yuav coj tej koj qhia “mus rau hauv noob neej tej siab” (2 Nifais 33:1).

Thawj Tswj Hwm Gordon B. Hinckley qhia zaj ntsiab cai no los ntawm ib zaj nyob
thaum nws tseem ua tub txib:

“Kuv nco ntsoov txog ob tug tub hluas uas ua tub txib hauv kuv qhov chaw tshaj tawm
txoj moo zoo. Ib tug yog neeg txawj thiab ntse heev. Nws txawj thiab nws nrawm heev.
Nws muaj ntsis khav theeb. Peb muaj dua ib tug yog neeg kos ntawv rau tej paib. Nws
tuaj ntawm ib lub khw muag paib tuaj thiab tsuas tau kawm ntawv me me xwb, tiam sis
nws pom tej uas nws tsis txawj thiab tso siab rau tus Tswv. Thaum nws thov Vajtswv ces
yus yeej paub hais tias nws nrog tus Tswv tham. Nws tsis yog ib yam yus laub xwb, nws
yog sib tham tiag tiag thiab tus tub hluas ntawd ua tau tej hauj lwm xav tsis thoob ho tus
tub hluas i nws tsuas lam ua mus raws li hais xwb. Lub hwj chim uas nyob hauv ib tug
thiab lub uas tsis muaj nyob hauv lwm tus mas yeej pom meej heev. Hu rau tus Tswv. Nws
tau caw heev lawm, thiab nws yeej yuav teb” (Teachings of Gordon B. Hinckley [1997], 469).



Chaw Sau Ntawv

4 Paub Tau tus Ntsuj Plig

105

Sib zog thov Vajtswv tiag tiag, nrog lub
siab xav tau heev, thiab nrog “tag nrho lub
zog ntawm lub siab” (Maulaunais 7:48). Kev
thov Vajtswv tij lim yuav tsum sib zog tiag
(saib Maulaunais 10:3–4; D&C 8:10; 9:7). Ua
tib zoo xav rau koj tus cwj pwm thiab tej lus
koj siv. Xav txog tej yam nram no thaum koj
thov Vajtswv:

• Siv cov lus thov Vajtswv, uas yuav qhia
tau tias koj hlub thiab hwm koj Leej Txiv
Saum Ntuj Ceeb Tsheej. Siv tej lus zoo lus
txaus hwm txawm yog koj hais yam lus
dab tsi los xij. Piv xam li, hauv lus Akiv
ces siv tej lus los ntawm vaj lug kub xws
li Thee, Thou, Thy, thiab Thine.

• Nco ntsoov ua tsaug rau koj tej koob
hmoov. Qhov uas koj nco ntsoov ris txiaj yuav pab kom koj paub tau tias tus Tswv tau
hlub tshua npaum li cas rau koj lub neej.

• Thov Vajtswv kom tau tus Vaj Ntsuj Plig Dawb Huv txoj kev coj thiab kev pab. Qhia tias
koj saib txoj koob hmoov no muaj nqi los ntawm koj txoj kev hnov ntshis txog thiab
paub tej kev tshoov siab ntawm sab ntsuj plig. Tom qab ntawd ces ua siab loj mus ua
raws li tej kev tshoov siab ntawd.

• Thov Vajtswv nrog kev hlub thiab
siab hlub. Thov rau lwm tus raws
npe. Thov kom txais kev tshoov siab
los pab koj to taub thiab txawj muab
yam lawv xav tau. Thov kom pab
cov neeg koj tau ntsib, cov neeg
kawm txoj moo zoo, cov neeg hloov
siab los ntseeg tshiab, thiab cov mej
zeej uas tsis tshua muaj siab ntseeg.
Thov rau cov mej zeej thiab cov
thawj coj ntawm lub pov thawj hwj
thiab tej koom haum hauv koj cheeb
tsam. Thov Vajtswv rau koj tsev
neeg tim tsev. Thov rau koj tus khub,
lwm cov tub txib, thiab koj tus
thawj tswj hwm ntawm qhov chaw
tshaj tawm txoj moo zoo. Thov
Vajtswv kom paub pab lwm tus,
thiab tom qab ntawd ces zoo siab
hlo mus ua ub ua no theej rau lawv.

• Thov Vajtswv kom qhia rau yus seb
yuav mus qhov twg thiab yuav ua
dab tsi. Thov kom pab coj koj mus
rau cov uas raug npaj txais zaj xov

“Txhua tag kis…tsim nyog cov tub txib

yuav tau txhos caug thiab thov tus Tswv

ua kom lawv tej nplaig yuav npliag thiab

hais dhau ntawm lawv mus foom koob

hmoov rau cov uas lawv yuav qhia. Yog

hais tias lawv yuav ua li no, ib lub teeb

tshiab yuav los rau hauv lawv lub neej.

Yuav muaj kev rau siab dua rau txoj hauj

lwm. Lawv yuav paub tseeb tseeb tias lawv

yog tus Tswv cov tub qhe hais lus sawv

Nws cev. Lawv yuav pom ib qho lus teb

uas txawv los ntawm cov neeg uas lawv

qhia. Thaum lawv ua li no raws li tus

Ntsuj Plig qhia, lawv cov neeg kawm txoj

moo zoo yuav teb raws li ntawm tib tug

Ntsuj Plig ntawd txoj kev tshoov siab.”

– THAWJ TSWJ HWM GORDON B. HINCKLEY
“MISSIONARY SERVICE,” FIRST WORLDWIDE LEADERSHIP TRAINING MEETING,

HNUB TIM 11 IB HLIS NTUJ 2003, 20

ntawm txoj Kev Muab txoj Moo Zoo Txum Tim Rov Qab Los lawm. Thov kom koj
yuav paub tau cov neeg ntawd.

• Paub tias koj Leej Txiv Saum Ntuj Ceeb Tsheej yeej paub tej koj xav tau zoo tshaj li koj
paub. Vam khom rau tus Ntsuj Plig kom koj paub yuav thov Vajtswv rau dab tsi (saib
3 Nifais 19:24; D&C 46:28, 30).

• Thaum koj thov Vajtswv hmo ntuj, qhia txog tej yam koj tau ua hnub ntawd rau tus
Tswv. Tom qab ntawd tshab nrog Nws txog tej yam uas koj npaj rau hnub tag kis.
Mloog rau tej kev tshoov siab los ntawm tus Ntsuj Plig.

• Thov Vajtswv kom kov yeej tej kev haub kev ntxias. Txoj kev ua raws li kev haub kev
ntxias tav txoj kev hnov tus Ntsuj Plig.

• Thov Vajtswv thiab, thaum zoo sij hawm, yoo mov kom tau tej koob hmoov tshwj xeeb.

• Thov Vajtswv txog thiab xav zoo zoo txog tej vaj lug kub. Tej vaj lug kub qhib lub qhov
rais rau kev tshwm sim.

• Ntseeg tias Vajtswv yuav teb koj tej lus thov. Nco ntsoov tias tej uas Vajtswv xav tsis
yog tej uas koj xav (saib Ixayas 55:8–9), thiab tso siab hais tias Vajtswv yuav teb koj tej
lus thov raws Nws siab nyiam thiab raws Nws lub sij hawm.

Yam Ntxim Saib Ntxim Ua: Kawm Ntawv Koj tus Kheej

Xav zoo zoo txog tej zaj lus nram qab no hais txog kev thov Vajtswv tiag tiag:

“Qhov teeb meem nrog rau feem ntau ntawm peb tej lus thov Vajtswv mas yog peb ua yam li
thaum peb muab kiag lub xov tooj los thiab xa neeg yuav khoom noj—peb hais tej peb yuav yuav
ces muab khwb lawm. Peb yuav tau xav zoo zoo kom txhij kom txhua, xav seb peb thov txog dab
tsi thiab rau dab tsi thiab tom qab ntawd ces hais lus rau tus Tswv zoo li ib tug neeg hais rau ib
tug” (Gordon B. Hinckley, Teachings of Gordon B. Hinckley, 469).

“Yog tias kev thov Vajtswv es yog lam quaj ceev ceev thaum muaj teeb meem xwb, ces nws yog
cuaj khaum heev, thiab peb muab Vajtswv xav zoo li ib tug neeg kho teeb meem los sis ib yam
dab tsi uas pab peb thaum muaj xwm txheej. Tsim nyog peb nco ntsoov txog tus uas Siab Tshaj
Plaws nruab hnub thiab hmo ntuj—nco ntsoov tas mus li—tsis yog tej sij hawm uas tag nrho
lwm yam kev pab tau plam lawm es peb xav tau kev pab heev xwb” (Howard W. Hunter, The
Teachings of Howard W. Hunter, ed. Clyde J. Williams [1997], 39).

Siv kev ntsuas nram qab no, ntsuas koj tej lus thov Vajtswv twj ywm. Sau tej lus teb rau cov lus
nug no cia hauv koj phau ntawv sau tej kev kawm cia: Koj yuav muab koj tus kheej tso rau qhov
twg ntawm qhov ntsuas no? Koj xav kom koj nyob qhov twg ntawm qhov ntsuas no? Koj yuav
ua li cas pauv?

Tsis zoo Zoo Zoo Heev

Yus txoj kev ntseeg
Yus txoj kev ntseeg Khetos muaj zogKhetos tsis muaj zog �����������

Tsis ua tsaug �����������Ua tsaug ntau ntau

Tsom ntsoov rau txoj hauj lwm �����������Tsis tsom ntsoov rau txoj hauj lwm

Yus tej hauj lwm txawv ntawm Tej hauj lwm pab kom muaj raws 
yus tej lus thov Vajtswv ����������� li yus tej lus thov Vajtswv

Niaj hnub hais qhov qub �����������Hais txog tej yam xav tau hnub no

Nkees nkees thov �����������Txhawb zog, muaj siab

Xav mus rau tej kev xav uas tsis huv �����������Xav mus rau tej kev xav uas huv

Xav rau yus tus kheej xwb �����������Xav txog lwm tus neeg

Lam hais, tsis meej �����������Meej, tsis lam hais

Tsis muaj tus Ntsuj Plig �����������Tus Ntsuj Plig coj cov lus thov Vajtswv

Paub tsis tau tej lus teb �����������Ntseeg tias Vajtswv teb tej lus thov

Kawm Vaj Lug Kub

Vim li cas koj yuav tsum thov Vajtswv kom muaj tus Ntsuj Plig?

2 Nifais 32:8–9 D&C 42:14 D&C 50:13–22

Tsim nyog koj thov Vajtswv rau dab tsi?

Amas 6:6 Amas 37:36–37 D&C 50:29–30
Amas 13:28 3 Nifais 18:20 Guide to the Scriptures, “Prayer”
Amas 34:17–27 3 Nifais 19:9

Kawm Kom Paub Tau tej Kev Tshoov Siab ntawm tus Ntsuj Plig
Tus Ntsuj Plig yeej khoom tas li los coj thiab qhia koj. Txawm li ntawd los, tus Ntsuj Plig

hais lus yau yau dhau ntawm koj tej kev xav hauv lub siab thiab hauv lub hlwb. Ib qho loj
rau koj thiab cov uas koj ua hauj lwm nrog yog kawm kom paub tau tej kev tshoov siab
yau yau thiab ntsiag to ntawm tus Vaj Ntsuj Plig Dawb Huv.

Thawj Tswj Hwm Boyd K. Packer tau qhia tias: “Luag qhia hauv vaj lug kub tias tus
Ntsuj Plig lub suab kuj ‘tsis sab’ kuj ‘tsis nchav.’ Nws kuj tsis yog lub suab xob, kuj tsis
yog… suab nrov taug taug ntsej. Tiam sis yog ib lub suab yau, zoo li yog suab ntxhi, thiab
nws muaj peev xwm chob mus rau puag hauv nruab nrog, thiab ua tau rau tej siab kub.’
(3 Ni. 11:3; Hilamas 5:30; D&C 85:6–7.) Nco ntsoov, Eliyas nrhiav tau lub suab ntawm tus
Tswv tsis yog nyob hauv tej cua, los sis tej av qeeg, los sis hauv hluav taws, tiam sis yog
ib lub suab yau yau. (1 Vajntxwv 19:12.)

“Tus Ntsuj Plig tsis hu peb los ntawm kev qw los sis nchos peb nrog nws ib txhais tes
uas muaj zog. Tiam sis nws hais lus ntxhi. Nws chwv sib sib xwb es yog peb tsis ua zoo
mloog ces peb yuav tsis hnov li. (Tsis tas xav tsis thoob uas Lo Lus Txawj Ntse ho raug
tshwm sim los rau peb, vim cov qaug cawv los sis cov neeg uas muaj yees yuav ua cas
hnov tau lub suab zoo li?)

“Tej lub sij hawm nws yuav maj mam ua kom peb los mloog zoo zoo. Tiam sis sij hawm
feem ntau yog peb tsis mloog tej peb hnov ces tus Ntsuj Plig yuav tso peb tseg thiab tos
kom txog thaum peb los nrhiav thiab los mloog thiab hais zoo yam li Xamuyees txheej
puag thaum ub tias, ‘Hais os [tus Tswv], koj tus tub qhe hnov koj.’ (1 Xamuyees 3:10)”
(“The Candle of the Lord,” Ensign, Ib Hlis Ntuj 1983, 53)

Ntau lub suab nyob hauv ntiaj teb sib tw hu koj, thiab lawv muaj peev xwm nrov tshaj
tus Ntsuj Plig tej kev tshoov siab yog koj tsis ceev faj.

Yam Saib Ntxim Ua: Kev Kawm Ntawv Koj tus Kheej los sis Kev Kawm Nrog Khub

Kawm daim phiaj nram qab no. Xav txog tej sij hawm uas koj tau muaj tej kev xav thiab kev tshoov
siab li tej zaj nram no. Thaum koj kawm thiab muaj kev paub lawm, ntxiv lwm zaj lus rau nram
qab no thiab. Xav seb koj yuav siv tej ntsiab cai no li cas mus pab lwm tus hnov thiab paub tau
tus Ntsuj Plig.

D&C 6:23; 11:12–14; | Muab tej kev xav hlub, kev xyiv fab, kev thaj yeeb nyab xeeb,
Loos 15:13; Kalatias 5:22–23 | kev ua siab ntev, siab mos, siab muag, kev ntseeg, thiab kev cia siab.

D&C 8:2–3 | Muab tswv yim rau lub cim xeeb, kev xav rau hauv lub siab.

D&C 128:1 | Kav lub cim xeeb thiab tshoov tej kev xav rau.

Joseph Smith—History 1:11–12 | Pab tej vaj lug kub kom muaj kuab.

D&C 9:8–9 | Ua rau yus zoo siab xav qhia yog hais 
| tias tej yam yus qhia ntawd tseeb.

Amas 32:28; D&C 6:14–15; 1 Khaulintaus 2:9–11 | Ua rau lub cim xeeb pom kev.

Amas 19:6 | Muab qhov kaj pauv qhov tsaus.

Mauxiyas 5:2–5 | Txhawb lub siab kom xav zam tej kev phem thiab ua raws tej lus txib.

Yauhas 14:26 | Qhia kev tseeb thiab ua kom nco ntsoov.

Yauhas 14:27 | Muab kev thaj yeeb nyab xeeb thiab nplij siab.

Yauhas 16:13 | Coj rau qhov tseeb thiab qhia tej uas tseem yuav los.

Maulaunais 10:5 | Tshwm sim qhov tseeb.

D&C 45:57 | Hwj xwm thiab tsom kwm ntawm kev dag ntxias.

2 Nifais 31:18; D&C 20:27; | Muab yeeb koob thiab ua tim khawv txog Vajtswv tus uas yog 
Yauhas 16:14 | Leej Txiv thiab Yexus Khetos.

D&C 42:16; 84:85; 100:5–8; Lukas 12:11–12 | Tsom kwm tej xib hwb uas txo hwj chim tej lus.

Yauhas 16:8 | Paub tau thiab kho kev txhaum.

Maulaunais 10:8–17; D&C 46:8–26; 1 Khaulintaus 12 | Muab tej txiaj ntsim ntawm tus Ntsuj Plig.

Amas 10:17; 12:3; 18:16, 20, 32, 35; D&C 63:41 | Pab yus pom tau thiab paub tau lwm tus tej kev xav.

D&C 46:30; 50:29–30 | Qhia kom paub tias yuav thov Vajtswv rau dab tsi.

2 Nifais 32:1–5; D&C 28:15 | Qhia kom paub tias yuav ua dab tsi.

1 Nifais 10:22; Amas 18:35 | Pab cov neeg ncaj ncees hais lus nrog lub hwj chim thiab txoj cai.

D&C 21:9; 100:8; Yauhas 15:26 | Ua tim khawv txog qhov tseeb.

2 Nifais 31:17; Amas 13:12; 3 Nifais 27:20 | Tshwj kom dawb huv thiab coj kev zam txim los.

1 Nifais 2:16–17; 2 Nifais 33:1; Amas 24:8 | Coj qhov tseeb mus rau hauv tus mloog lub siab.

1 Nifais 1:1–3; Khiav Dim 31:3–5 | Txhawb nqa txoj kev txawj thiab tej peev xwm.

1 Nifais 7:15; 2 Nifais 28:1; 32:7; | Yaum kom mus
Amas 14:11; Maulaunais 3:16; Ethaws 12:2 | los sis txwv kom nres.

D&C 50:13–22 | Txhawb nqa tag nrho cov xib hwb thiab cov neeg kawm.

D&C 88:3; Yauhas 14:26 | Nplij neeg lub siab.

|
|
|
|

Ntawm lus teb rau lo lus nug tias, “Peb paub tau tus Ntsuj Plig tej kev tshoov siab li
cas?” Thawj Tswj Hwm Gordon B. Hinckley tau nyeem Maulaunais 7:13; 16–17 tag ces hais
tias: “Qhov ntawd yog qhov ntsuas, tom qab hais txhua yam thiab ua txhua yam lawm.
Nws puas yaum kom neeg ua zoo, kom sawv, kom sawv ntsug siab, kom ua yam uas yog,
kom ua siab zoo, kom ua siab dawb? Ces nws yog Vajtswv tus Ntsuj Plig…

“Yog hais tias nws caw kom ua zoo ces nws yog Vajtswv li. Yog hais tias nws caw kom
ua phem ces nws yog tus dab li…Thiab yog hais tias koj ua yam uas yog thiab yog koj taug
txoj kev yog ces koj yuav paub hauv koj lub siab hais tias tus Ntsuj Plig hais dab tsi rau koj.

“Koj paub tau tej kev tshoov siab ntawm tus Ntsuj Plig los ntawm tus Ntsuj Plig tej hauj
lwm—tej uas ua kom kaj tuaj, tej uas ua txhawb nqa, tej uas zoo thiab pab txhawb zog
thiab coj peb mus xav txog tej yam zoo zog thiab tej lus zoo thiab tej hauj lwm zoo, ces
yog Vajtswv tus Ntsuj Plig li” (Teachings of Gordon B. Hinckley, 260–61).

Vajtswv teb koj tej lus thov dhau ntawm kev tshoov siab thiab kev tshwm sim los. Los
ntawm tus Vaj Ntsuj Plig Dawb Huv, Nws yuav coj koj txoj kev nrhiav neeg qhia, thaum
koj qhia txoj moo zoo uas raug txum tim rov qab los, thiab thaum koj txhawb pab cov mej
zeej uas tsis tshua muaj siab ntseeg thiab cov neeg hloov siab los ntseeg tshiab. Koj txoj
num yog kom ua neej tsim nyog thov Vajtswv tiag tiag, thiab kawm kom txawj paub thiab
ua siab loj mus raws tus Ntsuj Plig txoj kev coj.

Cia Siab Rau tus Ntsuj Plig
Vim koj yog tus Tswv tus tub qhe, koj yuav tsum ua Nws txoj hauj lwm raws li Nws

siab nyiam thiab los ntawm Nws lub hwj chim. Ib txhia tub txib ntseeg tias lawv paub
yuav ua li cas thiaj vam meej. Lwm cov tsis muaj txoj kev ntseeg ntawd. Txawm li cas los
nco ntsoov tias koj txoj kev ntseeg thiab kev cia siab yuav tsum nyob hauv Khetos, tsis
yog nyob ntawm koj tus kheej. Cia tus Ntsuj Plig coj es txhob ua raws li koj tej kev txawj
kev ntse. Tso siab rau tus Ntsuj Plig coj koj kev hauv koj txhua txoj hauj lwm. Tus Yaj Saub
Yauxej Xamiv tau qhia tias tus Ntsuj Plig yog lub hauv paus ntawm kev qhia thiab kev
tshaj tawm txoj moo zoo:

“Tsis muaj leej twg yuav tshaj tau Txoj Moo Zoo yog tsis muaj tus Vaj Ntsuj Plig Dawb
Huv” (History of the Church, 2:477).

“Ib txhia raug hu thiab raug tsa los ntawm tus Ntsuj Plig ntawm kev tshwm sim thiab
kev qhia tej uas yuav muaj los yav tom ntej, thiab pib tshaj tawm zoo li tus Ntsuj Plig qhia
lawv, thiab txawm tias qaug zog los Vajtswv lub hwj chim tseem tau txhawb pab lawv”
(History of the Church, 4:538).

“[Yauxej Xamiv] txawm qhia cov Txwj Laug txog txoj kev tshaj tawm txoj Moo Zoo,
thiab hais rau lawv txog qhov uas yuav tsum muaj tus Ntsuj Plig, kom lawv thiaj yuav
tshaj tawm txoj moo zoo nrog tus Vaj Ntsuj Plig Dawb Huv uas raug txib los saum ntuj
los” (History of the Church, 4:13).

Lub sij hawm koj npaj rau txhua lub lim piam thiab txhua hnub, koj yuav tau nug ib co
lus nug txhua hnub—ntau zaus txhua hnub (saib Kawm Vaj Lug Kub uas nyob nram qab
no rau tej lus nug ua piv txwv). Nrhiav kev tshoov siab los teb tej lus nug no kom haum
rau nws lub caij. Tom qab ntawd yuav tsum muab kho lo lus teb rau tej koj npaj. Tiam sis
koj yuav tsum txaus siab ua raws li tus Ntsuj Plig qhia thiab pauv tej koj npaj lawm yog
thaum muaj cib fim tshiab tawm los.

Kawm cov vaj lug kub nram qab no thiab xav seb cov vaj lug kub no teb cov lus nug
tseem ceeb uas koj yuav tsum nug txhua hnub no li cas. Xav seb tej zaj lus no txhais li cas
rau koj txoj kev nrhiav neeg qhia, sij hawm npaj, thiab kev kawm ntawv koj tus kheej thiab
kawm nrog tus khub. Thiab xav txog cov vaj lug kub no tej ntsiab lus thaum koj qhia tej zaj
lus qhia, caw neeg cog lus tseg, rov qab sib tham txog tej lus cog tseg, txhawb cov mej zeej
tshiab thiab cov tsis tshua muaj siab ntseeg lub zog, thiab ua hauj lwm nrog cov mej zeej.

Kawm Vaj Lug Kub

Tsim nyog kuv yuav mus qhov twg?

Hilamas 10:17 D&C 75:26–27
D&C 31:11 D&C 79:1–2

Tsim nyog kuv yuav ua dab tsi?

1 Nifais 4:6 D&C 28:15
2 Nifais 32:2–5 D&C 52:3–4

Tsim nyog kuv yuav hais dab tsi?

2 Nifais 33:1 D&C 33:8–10 Mathais 10:19–20
Amas 5:43–46 D&C 50:13–22 Malakaus 13:11
Amas 11:22 D&C 68:1–4 1 Kaulintaus 2:4–5, 12–13
Hilamas 5:18 D&C 75:3–11 Khiav Dim 4:10–12
Hilamas 13:3–5 D&C 100:5–8

Kuv yuav kho tej kuv qhia li cas kom thiaj phim cov neeg kawm txoj moo zoo tej kev xav tau?

Amas 12:7 3 Nifais 17:2–3 D&C 84:85
Amas 41:1 D&C 71:1

Tsim nyog kuv yuav siv tej nqe vaj lug kub twg thiab yuav siv li cas?

Mauxiyas 18:19–20 D&C 32:4 D&C 71:1
Mauxiyas 27:35 D&C 42:11–17 D&C 80:4
D&C 18:32–36 D&C 68:1–4 Lukas 24:13–32

Ib lo Lus Kom Ceev Faj
Thaum koj thov Vajtswv nrog kev tshoov siab, koj yuav tsum pom zoo rau tej uas koj xav.

Piv txwv li, muab tej koj xaiv mus piv rau tej vaj lug kub thiab tej kev qhia ntawm tej yaj
saub uas tseem muaj sia nyob. Kom paub meej tias koj tej kev xav haum txoj hauj lwm koj
muaj xwb; piv txwv li, koj yuav tsis txais kev tshwm sim los qhia ib tug npis sov kom nws
paub ua nws dej num. Sib tham txog koj tej
kev txiav txim siab thiab xaus tswv yim nrog
koj tus khub, koj koog chaw tus thawj coj, los
sis koj qhov chaw tshaj tawm txoj moo zoo tus
thawj tswj hwm thaum zoo sij hawm.

Thawj Tswj Hwm Howard W. Hunter muab
cov lus ntuas no: “Cia kuv muab ib lo lus kom
ceev faj… Kuv xav hais tias yog peb tsis
xyuam xim…, peb yuav pib sim qog qhov kev
tshoov siab tseeb ntawm tus Tswv tus Ntsuj
Plig los ntawm txoj kev uas tsis tsim nyog
thiab txoj kev ntxias neeg. Kuv txhawj thaum
neeg xav tias muaj tej kev raug siab los sis txoj
kev los kua muag ntws vim muaj tus Ntsuj
Plig nyob ntawd. Tseeb tiag tus Tswv tus Ntsuj
Plig yeej muaj peev xwm coj tau kev raug siab
loj, es tej zaum los kua muag, tiam sis qhov
kev ua tshwm sab nraud yuav tsum tsis txhob

“Yog peb tsim nyog, peb muaj

cai txais tau kev tshwm sim rau

peb tus kheej, niam thiab txiv

rau nkawd tej me nyuam, thiab

cov mej zeej hauv lub Koom

Txoos rau lawv tej hauj lwm

uas raug hu kom ua. Tiam sis

txoj cai txais kev tshwm sim rau

lwm tus tsis mus dhau ntawm

peb ntiag tug hauj lwm .”

– THAWJ TSWJ HWM JAMES E. FAUST
“COMMUNION WITH THE HOLY GHOST,” 

ENSIGN, PEB HLIS NTUJ 2002, 4

xav yuam kev nrog rau thaum muaj tus Ntsuj Plig nyob nrog. (The Teachings of Howard W.
Hunter, 184). Tus Tswv tus Ntsuj Plig yeej ib txwm txhawb nqa.

Kev tshwm sim thiab tej yam uas los ntawm sab ntsuj plig mas dawb ceev heev. Yuav
tsum ceev tej yam no kom ntsiag to thiab tsuas sib tham txog tej ntawd thaum tsim nyog
tham xwb. Koj ua ib tug tub txib, tej zaum koj yuav paub tias thaum twg muaj tus ntsuj
plig ntau dua li yav tas los hauv koj lub neej. Tsis txhob mloog kev ntxias kom muab tej
zaj no tham dawb tham do.

Thawj Tswj Hwm Boyd K. Packer ntuas tias: “Kuv kawm tau hais tias tej yam uas muaj
zog los tshoov yus lub siab los ntawm sab ntsuj plig zoo tsis niaj hnub los rau yus. Thiab
thaum tej lub sij hawm ntawd los, tej no yog los qhia, los txhawb, thiab los kho peb tus
kheej nkaus xwb. Tej no tsis muab cai rau peb ntuas los sis kho lwm tus, tsuas yog hais
tias peb ho raug hu los ntawm txoj cai kom ua li ntawd xwb thiaj li.

“Kuv kuj ntseeg thiab hais tias qhov uas yus pheej tham txog tej zaj los ntawm sab ntsuj
plig uas txawv txawv tsis yog ib qho zoo. Yuav tsum saib xyuas tej ntawd zoo zoo thiab
tsuas qhia thaum tus Ntsuj Plig tshoov koj siab kom siv tej ntawd los foom koob hmoov
rau lwm tus xwb” (Ensign, Jan. 1983, 53).

Kawm Vaj Lug Kub

Kev cia siab rau tus Ntsuj Plig mas tseem ceeb heev, npaum tias tus Tswv sib zog ceeb toom
rau peb kom txhob tsis lees los sis tso tus Ntsuj Plig tseg. Koj kawm tau dab tsi los ntawm tej
nqe vaj lug kub nram qab no?

Yakhauj 6:8–9 Maumoos 9:7–9 D&C 11:25–26
3 Nifais 29:5–6 Maulaunais 10:7–8 1 Thexalaunikes 5:19–20

Nco Qab Ntsoov Qhov No

• Thov Vajtswv nrog kev ntseeg hais tias Nws yeej yuav teb koj tej lus thov.

• Kawm kom to taub, paub tau, thiab raws tus Ntsuj Plig tej kev tshoov siab.

• Kawm cia siab rau tus Ntsuj Plig qhia seb koj yuav mus qhov twg, ua dab tsi, thiab hais dab tsi.

• Qhia kom lwm tus paub tias thaum twg muaj tus Ntsuj Plig.



Kev Kawm Ntawv Koj tus Kheej

• Sau koj tej zaj uas muaj los ntawm sab ntsuj plig cia hauv koj phau ntawv sau txog
lub neej. Piv txwv li, teb tej lus nug li no: Kuv puas to taub tej yam dab tsi zoo zog
lawm tom qab uas kuv tau kawm tej vaj lug kub? Kuv puas tau muaj cib fim txawv
ntsib tej tib neeg uas kuv muaj peev xwm qhia tau ib zaj lus rau? Vajtswv puas muab
lus rau kuv hais rau lub sij hawm uas kuv xav tau? Kuv puas tau muaj kev hlub loj
rau cov neeg uas kuv tau ntsib? Kuv tej lus thov Vajtswv raug teb li cas lawm?

• Muab ib daim ntawv cais ua ob kem. Sau rau ib kem tias “Tus Tswv tau Ua Dab
Tsi” thiab lwm kem “Lihais los yog Nifais tau Ua Dab Tsi.” Nyeem zaj dab neeg uas
hais txog lub Liyahaunas thiab rab hneev uas lov lawm (1 Nifais 16:9–30) los sis
zaj dab neeg txog qhov uas Nifais txua lub nkoj (1 Nifais 17:7–16; 18:1–6). Thaum
koj nyeem, sau tej uas tau muaj nyob hauv zaj dab neeg rau ntawm kem uas
phim nws. Xav seb zaj dab neeg muaj peev xwm qhia tau dab tsi txog kev tshoov
siab rau koj.

• Nyeem koj phau ntawv sau txog lub neej thiab nrhiav tej zaj uas koj raug tus Ntsuj
Plig coj los sis tau txais kev tshwm sim los sis lwm qhov txiaj ntsim ntawm tus
Ntsuj Plig. Xav txog seb thaum twg, qhov twg, thiab vim li cas tau muaj tej zaj no.
Koj puas tau ua tej yam dab tsi npaj koj tus kheej rau tej zaj zoo li ntawd? Tus Tswv
txhais tes tau los pab li cas nyob hauv zaj ntawd? Koj lub siab tau xav li cas? Koj
muaj peev xwm ua dab tsi es kom rov muaj tej zaj zoo li ntawd? Kev nco ntsoov tej
zaj no yuav muaj peev xwm pab koj paub tau thiab txais tau Ntsuj Plig ib zaug ntxiv.

• Phau ntawv Cov Tub Txib uas nyob hauv Phau Vaj Lug Kub Npaiv Npaum tau raug
hu ua “Phau Ntawv tus Ntsuj Plig Dawb Huv tej Hauj Lwm dhau los ntawm cov Thwj
Tim.” Nyeem tshooj hau lus ntawm phau ntawv Cov Tub Txib thiab piav seb yog
vim li cas lub npe tis no ho phim rau. Nrhiav pov thawj los txhawb koj cov lus piav.

• Kawm thiab xav txog cov lus ntuas no. Nws txheeb li cas rau tej hauj lwm koj niaj
hnub mus tshaj tawm txoj moo zoo.

“Qhia rau cov kwv tij kom txo hwj chim thiab muaj kev ntseeg thiab ua zoo kom
ceev tau tus Tswv tus Ntsuj Plig, kom nws yuav coj tau lawv ua qhov yog. Ceev
faj thiab tsis txhob tso lub suab twj ywm thiab yau yau pov tseg; nws yuav qhia
kom lawv paub ua dab tsi thiab mus qhov twg; nws yuav txi cov txiv ntawm
lub nceeg vaj. Qhia kom cov kwv tij ceev lawv tej siab qhib rau kev tim khawv
tseeb, es kom thaum tus Vaj Ntsuj Plig Dawb Huv los rau lawv lawv tej siab
yuav npaj tau txais tos. Lawv muaj peev xwm paub tau tus Tswv tus Ntsuj Plig
tawm ntawm txhua lwm tus ntsuj plig—nws yuav ntxhi kev thaj yeeb nyab
xeeb thiab kev xyiv fab rau lawv tej ntsuj plig; nws yuav tshem kev ntshaw, kev
sib ntxub, kev sib ceg thiab txhua yam kev phem tawm hauv lawv tej siab mus,
thiab tag nrho tej lawv xav tau ces yog ua qhov zoo xwb” (sau qog rau hauv
phau Juvenile Instructor, 19 Xya Hlis Ntuj 1873, 114).

Tus Yaj Saub Yauxej Xamiv muab qhov lus ntuas no los rau Brigham Young nyob
hauv ib zaj npau suav yuav luag peb xyoos tom qab Yauxej Xamiv tuag. Yog hais
tias koj nyob hauv Brigham Young qhov chaw thiab tau txais qhov lus ntuas no
koj yuav ua li cas?

• Kawm Amas 33:1–12; 34:17–29, 38. Amas teb lo lus nug twg? (Rov qab nyeem
Amas 33:1–2.) Amas teb tej lus nug no li cas? Nws muab dab tsi qhia tseeb tias
Vajtswv yeej hnov thiab teb tej lus thov?

• Tus Tswv tau cog lus hais tias tus Ntsuj Plig yuav siv ntau txoj kev tseem ceeb coj
peb kev. Thaum koj nyeem cov lus nram no, xav seb koj tej hauj lwm qhov twg
thiaj xav tau tus Ntsuj Plig txoj kev coj. Cov lus txib thiab lus cog tseg uas nyob
hauv cov vaj lug kub nram no muaj lub ntsiab li cas rau koj txoj kev kawm ntawv
koj tus kheej thiab kawm nrog tus khub? Rau koog chaw kev sib ntsib, thaj chaw

Tej Tswv Yim rau Kev Kawm 
Ntawv thiab Kev Nruab rau lub Neej

tej lub rooj sab laj, kev sib ntsib muab neeg ua kev cai raus dej, thiab lwm txoj
kev sib ntsib?

Thov Vajtswv

3 Nifais 19:24 D&C 50:30
D&C 46:30 Loo 8:26

Coj tej kev sib ntsib

Maulaunais 6:9 D&C 20:45 D&C 46:2

Sau Ntawv

D&C 9:9 D&C 47:4 D&C 124:4
D&C 24:6 D&C 104:81 Mauxes 6:6

• Nyeem tej zaj vaj lug kub nram no (tag nrho cov hau lus rau tej tshooj no thiab).

D&C 60:1–5 D&C 61:1–4, 21–22 D&C 62:4–8

Nyob hauv zaj no, dab tsi tseem ceeb heev rau tus Tswv?

Dab tsi uas tsis ua cas rau tus Tswv?

Xav txog zaj lus uas los ntawm Txwj Laug Dallin H. Oaks nram no:

“[Tej zaum ib tug neeg muaj] lub siab xav xav tau tus Tswv tus Ntsuj Plig coj tiam
sis…yuam kev xav tau tus Ntsuj Plig coj txhua yam tsav. Lub siab xav tau tus Tswv
coj kev yog ib lub zog, tiam sis kuj yuav tsum muaj txoj kev to taub tias peb Leej
Txiv Saum Ntuj cia ntau yam rau peb xaiv peb. Qhov uas yus xaiv yus yog ib yam
ntawm kev ua kom loj hlob uas peb yuav tsum siv hauv lub neej no. Cov neeg uas
xav muab txhua yam kev xaiv rau tus Tswv xaiv thiab thov kom tau kev tshwm
sim rau txhua yam xaiv ces tsis ntev yuav pom tias lawv thov Vajtswv hwj xwm
tiam sis tsis tau txais nws. Piv xam li, qhov no yuav muaj tshwm zog rau tej zaum
uas muaj tej kev xaiv tsis tseem ceeb los sis qhov twg los yeej tau.

“Peb yuav tsum kawm tej yam ntawd hauv peb lub hlwb, siv lub hwj chim txawj
xam ub xam no uas tus Tsim tau muab tso rau hauv peb. Thaum ntawd tsim nyog
peb thov Vajtswv hwj xwm thiab mus ua li, thaum peb tau txais nws lawm. Yog
hais tias peb tsis tau txais kev hwj xwm ces peb yuav tsum ua raws li peb qhov
kev txiav txim uas zoo tshaj plaws. Cov neeg uas pheej nrhiav tas zog kev tshwm
sim los coj rau tej yam uas tus Tswv tsis tau xaiv los coj peb ces tej zaum yuav
lam hais ib qho lus teb tawm hauv lawv siab nyiam siab ntshaw los, los sis tej
zaum lawv ho txais tau lus teb dhau ntawm tej zaj tshwm sim cuav los” (Our
Strengths Can Become Our Downfall,” Ensign, Kaum Hli Ntuj 1994, 13–14).

Qhov kev sib txheeb ntawm koj tus kheej kev txiav txim thiab kev cia siab rau tus
Ntsuj Plig yog dab tsi?

Kev Kawm Nrog Khub

• Sib tham txog tej kev thov Vajtswv thaum neb thov ua ke. Lawv puas raug coj los
ntawm tus Vaj Ntsuj Plig Dawb Huv? Neb puas tau txais lus teb rau neb tej lus thov?
Thaum neb thov Vajtswv ua ke, neb puas:

– Ntseeg hais tias Vajtswv yuav muab tej neb thov rau neb hauv kev ncaj ncees?

– Pom thiab ua tsaug rau tej lus teb rau neb tej lus thov?

– Thov Vajtswv rau neeg raws npe thiab xav txog tej yam lawv xav tau?

– Ib leeg thov Vajtswv rau ib leeg thiab rau tus Ntsuj Plig kom coj neb?

– Tau txais lus teb rau neb tej lus thov?

Sib tham seb neb yuav ua li cas siv zog nrhiav tus Ntsuj Plig.

• Sib tham txog ntau txoj kev uas neeg hais txog kev tshoov siab ntawm tus Vaj
Ntsuj Plig Dawb Huv. Sau tej lus uas cov neeg kawm txoj moo zoo tau tham txog
tej zaj uas lawv tau txais tus Ntsuj Plig thaum kawm txoj moo zoo thiab ceev tej lus
tseg. Neb ua tau li cas pab lwm tus paub tau txoj kev tshoov siab dawb ceev no?
Neb muaj peev xwm ua li cas es thiaj tsis txhob yuam yuam thaum neb ua li no?

• Xav thiab sib tham seb cov lus ntuas nram qab no nruab tau rau neb li cas: “Koj
yuam tsis tau tej ntawm sab ntsuj plig. Tej lus xws li yuam, txwv, yuam txib, tseev,
tsis yog tej lus uas piav txog peb lub cib fim nrog tus Ntsuj Plig. Koj yeej yuam tsis
tau kom tus Ntsuj Plig teb tib yam li koj yuam tsis tau kom lub noob taum hlav tuaj,
los sis lub qe kom daug ua ntej nws lub sij hawm. Koj muaj peev xwm tsim ib
cheeb tsam kom zoo rau kev loj hlob, kev tu, thiab kev tiv thaiv; tiam sis koj yuam
tsis tau; koj yuav tsum tos txoj kev loj hlob” (Boyd K. Packer, “The Candle of the
Lord,” Ensign, Ib Hlis Ntuj 1983, 53).

• Sib tham txog tej zaj lus nram qab no thiab seb tej ntsiab cai no muaj peev xwm
pauv tau neb tej kev thov Vajtswv thiab neb tej hauj lwm li cas. Neb kev thov
Vajtswv pab tau neb tej kev npaj, kev cuab hom phiaj, hauj lwm thiab tej yam neb
ua txhua hnub li cas?

“Tej yam peb ua, feem ntau, los ntawm peb tej kev thov Vajtswv. Yog peb thov
Vajtswv lawm, peb yuav ua; peb cov lus thov uas tsim txiaj muaj hwj chim npaj
ib txoj kev coj ncaj ncees rau peb” (Bruce R. McConkie, “Why the Lord Ordained
Prayer,” Ensign, Ib Hlis Ntuj 1976, 12).

“Kev thov Vajtswv tiag tiag yog thaum twg peb thov ib qho koob hmoov twg los
sis qhov tsim txiaj peb ua hauj lwm kom tau qhov koob hmoov ntawd thiab tu qhov
tsim txiaj ntawd” (David O. McKay, Secrets of a Happy Life, 114–15).

“Thov kom [Vajtswv] muab koj tso rau qhov chaw uas nws xav kom koj nyob,
thiab kom qhia koj seb nws xav kom koj ua dab tsi, thiab xav tias koj yeej npaj
mus ua” (Brigham Young, Discourses of Brigham Young, tus xaiv yog John A.
Widtsoe [1954], 46).

Koog Chaw tej Kev Sib Ntsib thiab Thaj Chaw tej lub Rooj Sab Laj

• Qhia ib zaj txog kev siv tej lus phim thiab saib rau nqi los hais hauv kev thov Vajtswv.

• Thaum tsim nyog ua, kom cov tub txib hais ib zaj dab neeg lawv nyuam qhuav
hnov hauv kev sib ntsib hais lus tim khawv, thaum qhia, los sis lwm qhov chaw.
Tej zaj dab neeg ntawm sab ntsuj plig uas lwm tus neeg hais, muaj peev xwm
txhawb nej kev ntseeg kom loj thiab paub tau tias muaj tus Ntsuj Plig kev tshoov
siab nyob hauv ntau qhov chaw thiab ntau lub sij hawm.

• Hais lus ua tsaug rau kev muaj tus Tswv txhais tes nyob hauv nej tej hauj lwm
(saib D&C 59:21). Sib tham saib qhov uas nej hais lus ua Vajtswv tsaug pab nej
pom tej kev me me tiam sis tseem tseem ceeb uas tus Tswv tau foom koob hmoov
rau nej li cas (saib Ethaws 3:5).

• Nug kom cov tub txib hais lus txog tus Vaj Ntsuj Plig Dawb Huv txoj hauj lwm
thiab lub hwj chim.

• Kom ib tug neeg nyuam qhuav hloov siab los ntseeg tham txog seb nws raug
tshoov siab li cas los ntawm tus Ntsuj Plig thaum nws tseem kawm txoj moo zoo.

Qhov Chaw Tshaj Tawm txoj Moo Zoo tus Thawj Tswj Hwm

• Tej lub sij hawm kom cov tub txib sau tej zaj ntawm sab ntsuj plig cia rau lawv
tsab ntawv sau txhua lim piam tuaj rau koj.

4 Paub Tau tus Ntsuj Plig

• Hauv kev xam phaj, tej lub sij hawm nug cov tub txib txog lawv kev thov Vajtswv
thaum sawv ntxov thiab thaum tsaus ntuj. Nug lawv seb lawv puas xav tias lawv
tej lus thov puas muaj lub ntsiab zoo.

• Nug cov tub txib seb lawv pab cov neeg kawm txoj moo zoo li cas kom hnov thiab
paub tau tus Ntsuj Plig.

• Thaum tsim nyog ua, qhia rau cov tub txib seb koj txais tau kev tshwm sim li cas
txog kev pauv cov tub txib, txog cov tub txib tsis mloog lus los sis cov xav tau
kev pab, thiab tej lus qhuab qhia yuav qhia.

4 Paub Tau tus Ntsuj Plig

Chaw Sau NtawvPhau Ntawv Maumoos
lub Luag Hauj Lwm
Yog Dab Tsi?

Xav Txog Qhov No

• Phau Ntawv Maumoos yog lub plawv zeb ntawm peb txoj kev ntseeg li cas?

• Phau Ntawv Maumoos ua li cas thiaj teb tau tib neeg tej lus nug tseem ceeb tshaj plaws?

• Vim li cas Phau Ntawv Maumoos thiaj muaj hwj chim heev rau txoj kev hloov siab los ntseeg?

• Kuv yuav siv Phau Ntawv Maumoos li cas los txhim kev ntseeg thiab pab lwm tus txav los
nyob ze Vajtswv dua?

• Vim li cas lo lus cog tseg hauv Maulaunais 10:3–5 yog lub ntsiab ntawm cov tub txib txoj
hauj lwm?

Phau Ntawv Maumoos yog ib qho puav pheej muaj hwj chim heev uas qhia hais tias
Khetos los saum ntuj los. Nws kuj yog pov thawj rau txoj Kev Muab txoj Moo Zoo

Txum Tim Rov Qab Los dhau los ntawm tus Yaj Saub Yauxej Xamiv. Ib feem uas yuav
tsum muaj ntawm kev hloov siab los ntseeg yog txais tau ib qho tim khawv los ntawm tus
Vaj Ntsuj Plig Dawb Huv los, hais tias Phau Ntawv Maumoos yeej tseeb. Tam li ib tug
tub txib, koj yuav tsum xub xub muaj koj li tim khawv tias Phau Ntawv Maumoos yeej
tseeb tiag. Qhov tim khawv no yuav coj mus rau txoj kev ntseeg uas tob thiab ruaj nyob
hauv lub hwj chim ntawm Phau Ntawv Maumoos nyob rau lub sij hawm hloov siab los
ntseeg. Tso siab hais tias tus Vaj Ntsuj Plig Dawb Huv yeej yuav ua tim khawv rau txhua
tus uas nyeem thiab ua zoo xav rau Phau Ntawv Maumoos thiab nug Vajtswv seb nws
puas tseeb, los ntawm siab dawb paug, thov tiag tiag, thiab muaj txoj kev ntseeg Khetos.
Qhov tim khawv ntawm tus Vaj Ntsuj Plig Dawb Huv no yuav tsum yog lub hom phiaj
ntawm koj txoj kev qhia.

Phau Ntawv Maumoos Yog lub Plawv Zeb ntawm Peb Txoj Kev Ntseeg
Tus Yaj Saub Yauxej Xamiv tau qhia hais tias Phau Ntawv

Maumoos yog “lub plawv zeb ntawm peb txoj kev ntseeg” (zaj
uas qhia tus nyeem Phau Ntawv Maumoos). Muaj dua ib zaug
nws tau hais tias: “Yog muab Phau Ntawv Maumoos thiab tej
kev tshwm sim tshem lawm ces peb txoj kev ntseeg nyob qhov
twg? Peb yeej tsis muaj li lawm” (History of the Church, 2:52).

Lub arch yog lub ruv rooj vag khov khov uas luag teeb ib co
lag zeb los tso sib pheeb ua. Lub hauv nruab nrab, los sis plawv
zeb, nws ib nyuag loj dua cov thiab nws tuav lwm cov lag zeb kom nyob chaw. Thaum
Yauxej Xamiv muab Phau Ntawv Maumoos hu ua “lub plawv zeb ntawm peb txoj kev
ntseeg,” nws tau qhia hais tias Phau Ntawv Maumoos tuav peb txoj kev ntseeg nyob ua
ke. Thawj Tswj Hwm Ezra Taft Benson tau hais tias Phau Ntawv Maumoos yog lub plawv
zeb nyob hauv peb yam:

Lus tim khawv txog Khetos. “Phau Ntawv Maumoos yog lub plawv zeb ntawm peb qhov
tim khawv ntawm Yexus Khetos, tus uas ntawm Nws tus kheej twb yog lub zeb tag uas
ruaj khov kho ntawm txhua yam uas peb ua. Nws ua tim khawv rau tej kev tseeb ntawm
Yexus los ntawm hwj chim thiab kev meej pem.”

Qhov puv npo ntawm kev qhuab qhia. “Tus Tswv Nws tus kheej tau hais tias Phau Ntawv
Maumoos ntim qhov ‘puv npo ntawm Yexus Khetos txoj moo zoo,’ (D&C 20:9)… Peb yuav
nrhiav pom tej kev qhuab qhia puv npo uas yuav tsum muaj rau peb txoj kev cawm seej
nyob hauv Phau Ntawv Maumoos. Thiab lawv raug muab qhia meej thiab yooj yim es
txawm yog me nyuam los yeej muaj peev xwm kawm tej kev cawm seej thiab kev tsa nto.”

Lub hauv paus ntawm qhov tim khawv. “Ib yam li lub ruv rooj
vag yuav vau tag yog muab lub plawv zeb tshem lawm,
ces tag nhro lub Koom Txoos yuav sawv los sis vau nrog
tej kev tseeb ntawm Phau Ntawv Maumoos ib yam nkaus
li ntawd. Cov yeeb ncuab ntawm lub Koom Txoos to taub
qhov no meej heev. Twb yog li no lawv thiaj mus deb heev
sim rhuav Phau Ntawv Maumoos, vim yog lawv dag tshem
tau nws, ces tus Yaj Saub Yauxej Xamiv yuav mus nrog
thiab. Tib yam rau peb qhov uas peb muaj tej yuam sij
ntawm lub pov thawj hwj, thiab kev tshwm sim, thiab lub
Koom Txoos uas raug txum tim rov los lawm. Tiam sis zoo
tib yam li ntawd, yog hais tias Phau Ntawv Maumoos muaj
tseeb—thiab ziag no lab lab tus neeg tau ua tim khawv hais

tias lawv tau txais qhov tim khawv los ntawm tus Ntsuj Plig tias nws twb tseeb tiag—ces
yus yuav tau txais tej uas muaj txum tim rov los lawm thiab tag nrho tej uas nrog nws
los” (A Witness and a Warning [1988], 18–19).

Phau Ntawv Maumoos, yog muab koom nrog tus Ntsuj Plig ces nws yog qhov uas muaj
hwj chim tshaj plaws rau kev coj neeg los ntseeg Vajtswv. Nws yog phau ntawv uas thwj
tshaj plaws ntawm txhua phau ntawv nyob hauv ntiaj teb no (saib kev qhia tus nyeem rau
Phau Ntawv Maumoos). Nws qhia tej lus qhuab qhia ntawm Khetos meej meej, qhov
tseem ceeb yog nyob hauv tej zaj lus kawm uas koj qhia rau cov neeg kawm txoj moo zoo.
Muab nws siv ua yam uas tseem ceeb tshaj plaws ntawm kev qhia txoj moo zoo uas raug
txum tim rov qab los lawm. Cov nram no yog yam ntxwv ntawm kev tseeb uas qhia meej
meej nyob hauv Phau Ntawv Maumoos uas koj yuav qhia rau cov neeg kawm txoj moo zoo.

LUB PLAWV ZEB

Tej Nqe Hais
txog Ntxiv

1 Nifais 12–14
2 Nifais 3; 26–29
Mauxiyas 18

2 Nifais 2; 9
Mauxiyas 3; 15
Amas 12; 40–42

2 Nifais 31–32
3 Nifais 11; 27

3 Nifais 11:22–28;
18
Maulaunais 2–6

Lus Qhuab Qhia

Txoj kev tso qhov tseeb tseg, txoj Kev Muab
txoj Moo Zoo Txum Tim Rov Qab Los, Yauxej
Xamiv, txoj cai ntawm lub pov thawj hwj

“Txoj kev npaj tseem ceeb ntawm Vajtswv tus
uas nyob mus ib txhis,” tsis hais Adas txoj
Kev Poob, txoj Kev Theej Txhoj, txoj Kev Sawv
Rov Los, thiab txoj Kev Txiav Txim los yog

Kev ntseeg Khetos, kev hloov siab lees txim,
kev cai raus dej, lub txiaj ntsim Vaj Ntsuj
Plig Dawb Huv, thiab nyiaj kom mus txog
thaum kawg

Tej kab ke li kev cai raus dej, txoj kev pom
zoo ua mej zeej, kev muab lub pov thawj hwj,
thiab kev noj lub cim nco txog Yexus.

Cov Tub Txib tej
Zaj Lus Qhia

Zaj Xov ntawm txoj Kev
Muab Yexus Khetos txoj Moo
Zoo Txum Tim Rov Qab Los

Txoj Kev Cawm Seej

Yexus Khetos txoj Moo Zoo

Cov Lus Txib; Cov Kev Cai
thiab cov Kab Ke

Yam Ntxim Ua: Kawm Ntawv Koj tus Kheej

Sau tej lus teb rau cov lus nug nram no cia rau hauv koj phau ntawv sau tej kev kawm cia:

• Koj txoj kev kawm Phau Ntawv Maumoos tau tshoov koj zaj lus tim khawv li cas rau Yexus
Khetos?

• Koj siv tau Phau Ntawv Maumoos li cas mus txhawb lwm tus tej lus tim khawv?

Kawm Vaj Lug Kub

Tus Cawm Seej hais li cas txog Phau Ntawv Maumoos?

D&C 1:29 D&C 19:26–27 D&C 42:12
D&C 3:19–20 D&C 20:5–16 Mauxes 7:62
D&C 17:6 D&C 33:16

Phau Ntawv Maumoos
Ua Tim Khawv txog Khetos

Ib lub ntsiab tseem ceeb ntawm Phau Ntawv
Maumoos yog kom yaum txhua haiv neeg kom
paub tseeb tias Yexus yog tus Khetos (saib phab
ntawv uas qhia Phau Ntawv Maumoos lub npe).
Nws ua tim khawv txog Khetos los ntawm kev qhia
meej txog qhov tiag tiag ntawm Nws lub neej, nws
txoj hauj lwm, thiab nws lub hwj chim. Nws qhia tej
lus qhuab qhia tseeb txog txoj Kev Theej Txhoj—lub
hauv paus ntawm txoj kev cawm seej. Lawv coob
tug, cov uas lawv tej kev sau ntawv raug muab hwm
cia rau hauv Phau Ntawv Maumoos, tau pom kiag
Khetos. Yales tus tij laug, Nifais, thiab Yakhauj tau
pom Khetos ua ntej nws los yug ua neeg. Maumoos
thiab Maulaunais tau pom tus Khetos uas twbD

sawv rov los lawm. Ntxiv rau tej ntawd, ntau pab neeg coob tau pom tus Cawm Seej thaum
nws los xyuas thiab qhuab qhia rau cov Neeg Nifais (saib 3 Nifais 11–28). Cov uas paub me
me los sis tsis paub kiag txog tus Cawm Seej yuav los paub Nws los ntawm kev nyeem,
ua zoo xav, thiab thov Vajtswv txog Phau Ntawv Maumoos.

Qhov tim khawv ntawm Phau Ntawv Maumoos muaj tseeb nrog qhov tim khawv
ntawm Phau Vaj Lug Kub Npaiv Npaum tias Yexus yog Vajtswv Tib Leeg Tub thiab yog
ntiaj teb tus Cawm Seej. Thaum koj qhia Yexus Khetos txoj moo zoo tag nrho, koj yuav
nquag ua tim khawv ntsig txog lub ntiaj teb tus Cawm Seej thiab tus Txhiv Dim. Los
ntawm lub hwj chim ntawm tus Vaj Ntsuj Plig Dawb Huv, koj yuav ntxiv koj cov lus tim
khawv rau txoj kev tseeb ntawm cov lus no.

Kawm Vaj Lug Kub

Phau Ntawv Maumoos tej yaj saub tau qhia dab tsi txog tias vim li cas lawv thiaj sau lawv
tej ceev xwm txheej?

1 Nifais 6:4–6 2 Nifais 33:13–15 Maumoos cov Lus 1:3–8
1 Nifais 9:3–5 Yakhauj 1:4–7 Amas 37:2, 14
2 Nifais 4:15–16 Yakhauj 4:1–6, 12 3 Nifais 5:14–15
2 Nifais 25:23–29 Enos 1:13 Maumoos 8:35
2 Nifais 26:15–16 Yaloos 1:2 D&C 3:16–20
2 Nifais 29:11–14 Oonais 1:25–26 D&C 10:46–48

Phau Ntawv Maumoos thiab Phau Vaj Lug Kub Npaiv Npaum Sib Txhawb
Tib neeg txoj kev ntseeg txog Phau Vaj Lug Kub Npaiv Npaum mas sib txawv heev. Ib

txhia ntseeg hais tias Phau Vaj Lug Kub Npaiv Npaum mas thwj tag nrho, tsis muaj ib qho
yuam kev li, thiab tsuas xav tau phau ntawd xwb thiaj tau kev txhiv dim. Lwm cov ho
xav tias Phau Vaj Lug Kub Npaiv Npaum yog ntawv paj lug uas zoo kawm xwb, tiam sis
lawv tsis ntseeg hais tias nws yog pov thawj txog Khetos lub neej thiab tej txuj ci tseem
ceeb los sis kev tshwm sim ncaj qha ntawm Vajtswv los. Ib txhia txhob txwm tsis quav
ntsej Phau Vaj Lug Kub Npaiv Npaum, thiab lwm cov tsis tau pom Phau Vaj Lug Kub
Npaiv Npaum dua li los sis tsis tau muaj cib fim nyeem nws dua li.

Haiv Neeg Ntseeg hauv Hnub Nyoog Kawg “ntseeg tias Phau Npaiv Npaum yog
Vajtswv txoj lus raws li tau muab txhais yog” (Tej Nqe Kev Ntseeg 1:8). Phau Ntawv
Maumoos tsis nrog Phau Vaj Lug Kub Npaiv Npaum sib tw hlo li, Phau Ntawv Maumoos
txhawb nqa nws, qhia kom peb nyeem nws, thiab ua tim khawv txog tej kev tseeb ntawm
nws tej lus. Koj yuav tau siv Phau Ntawv Maumoos thiab Phau Vaj Lug Kub Npaiv Npaum
los sib txhawb.

Phau Ntawv Maumoos hais txog tej kev khi lus yav puag thaud Vajtswv khi nrog Nws
tej me nyuam; Phau Vaj Lug Kub Npaiv Npaum qhia txog tej yaj saub thaud cov uas tau
txais tej kev khi lus no los ntawm kev ntseeg. Phau Ntawv Maumoos ua tim khawv txog
Khetos thiab Nws txoj Kev Theej Txhoj; Phau Vaj Lug Kub Npaiv Npaum qhia txog qhov
uas Nws los yug, nws txoj kev ua hauj lwm qhuab qhia, nws txoj kev tuag, txoj Kev Theej
Txhoj, thiab kev Sawv Rov Los. Li no, Phau Vaj Lug Kub Npaiv Npaum thiab Phau Ntawv
Maumoos sib ntxiv los koom muaj txhij txhua.

Phau Vaj Lug Kub Npaiv Npaum uas Vaj Ntxwv James tau kom txhais ua lus Akiv luam
tawm rau Haiv Neeg Ntseeg hauv Hnub Nyoog Kawg thiab Phau Ntawv Maumoos muaj
vaj lug kub sib txheeb thiab tej kev pab kawm uas ua tus pas rau Yudas (Phau Vaj Lug
Kub Npaiv Npaum) thiab ua tus pas rau Yauxej (Phau Ntawv Maumoos) los ua ib tug

rau hauv peb txhais tes (Exekhiyas 37:15–17; saib 1 Nifais 13:34–41; 2 Nifais 3:12; 29:8).
Xub xub muab tej nqe hauv Phau Ntawv Maumoos los siv thaum koj qhia, tiam sis kuj
qhia saib Phau Ntawv Maumoos thiab Phau Vaj Lug Kub Npaiv Npaum qhia tib co ntsiab
cai li cas.

Siv Phau Ntawv Maumoos qhia thiab piav kom meej rau tej nqe vaj lug kub uas nyob
hauv Phau Vaj Lug Kub Npaiv Npaum. Piv txwv, Phau Tshiab hais tias Khetos ua kev
cai raus dej kom “ua raws li txhua txoj kev ncaj ncees” (Mathais 3:14–15). Phau Ntawv
Maumoos piav tias kev ua raws li txhua txoj kev ncaj ncees no yog txhais li cas (saib
2 Nifais 31:5–9).

Thaum koj siv Phau Ntawv Maumoos thiab Phau Vaj Lug Kub Npaiv Npaum ua ib
khub vaj lug kub, nkawd yuav kov yeej kev sib cav sib ceg thiab kho tej lus qhuab qhia
cuav kom yog (saib 2 Nifais 3:12).

Phau Vaj Lug Kub Npaiv Npaum qhia txog txoj kev cai ua tim khawv li no: “Yuav tsum
yog ob leeg los sis peb leeg ua tim khawv kom txhua lo lus thiaj tseem ceeb” (2 Khaulintaus
13:1). Ntawm kev sib phim nrog txoj kev cai no, Phau Ntawv Maumoos thiab Phau Vaj
Lug Kub Npaiv Npaum ob phau tib si ua tim khawv txog Yexus Khetos.

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Nrhiav tej vaj lug kub txheeb ze rau cov ntsiab lus nram qab no nyob hauv Phau Ntawv Maumoos
thiab Phau Vaj Lug Kub Npaiv Npaum. Peb muab tej piv txwv hom ob sab kem tshwj cia tom qab
lo ntsiab lus. Ntxiv tej nqe thiab ntsiab lus ntawm koj tus kheej.

• Tej Yaj Saub (Amos 3:7 thiab Yakhauj 4:4–6)

• Txoj kev tso qhov tseeb tseg (2 Timautes 4:3–4 thiab 2 Nifais 28)

• Kev Muab Txum Tim Rov Qab Los (Cov Tub Txib 3:19–21 thiab 1 Nifais 13:34–42)

• Vajtswv tej Me Nyuam (Cov Tub Txib 17:29 thiab 1 Nifais 17:36)

Kawm Vaj Lug Kub

Phau Vaj Lug Kub Npaiv Npaum hais li cas txog Phau Ntawv Maumoos?

Yauhas 10:16 Exekhiyas 37:15–17 Guide to the Scriptures, “Ephraim,” 
Yaxayas 29:4, 11–18 subheading: The Stick of Ephraim or Joseph

Phau Ntawv Maumoos hais li cas txog Phau Vaj Lug Kub Npaiv Npaum?

1 Nifais 13:20–29, 40–41 3 Nifais 23:1 Maumoos 7:8–9
2 Nifais 29:3–14

Ob phau ntawv ua tau ob tug tim khawv li cas txog Khetos?

2 Nifais 29:8 Yauhas 20:31 Cov Tub Txib 10:43

Phau Ntawv Maumoos Teb Tib Neeg tej Lus Nug Tseem Ceeb Tshaj Plaws
Thawj Tswj Hwm Ezra Taft Benson tau hais tias cov tub txib “yuav tsum qhia ua li cas

[Phau Ntawv Maumoos] teb tib neeg tej lus nug tseem ceeb tshaj plaws” (“Flooding the
Earth with the Book of Mormon,” Ensign, Kaum Ib Hlis Ntuj 1988, 5).

“Tib neeg tej lus nug tseem ceeb tshaj plaws” yog yam li tej lus nug zoo li tej no: Puas
muaj Vajtswv tiag tiag? Puas yeej muaj kuv nyob lawm ua ntej yug kuv? Kuv puas tseem
yuav nyob tom qab kuv tuag lawm? Lub neej no lub ntsiab yog dab tsi? Yexus puas yog
tus Cawm Seej tiag tiag?

Lwm cov lus nug tej zaum yuav hais ntau zog
txog tej kev xav tau ntawm sab cev nqaij daim
tawv: Kuv yuav ua cas thiaj yuav kho tau kuv
txoj kev sib raug zoo nrog kuv tus poj niam / tus
txiv? Kuv yuav ua cas pab tau kuv cov tub hluas
ntxhais hluas tsis txhob siv yeeb tshuaj los sis coj
tsis dawb huv? Kuv yuav ua cas nrhiav tau hauj
lwm los txhawb kuv tsev neeg?

Yexus Khetos txoj moo zoo pab peb teb tau rau
tag nrho ob yam lus nug. Thaum peb txais tau kev
ntseeg hais tias Phau Ntawv Maumoos muaj tseeb,
peb muaj peev xwm pib teb tej lus nug ntsig txog
lub ntsiab ntawm lub neej thiab txoj kev cia siab
rau txoj sia nyob mus ib txhis. Phau Ntawv
Maumoos qhia txog txoj kev zoo siab, uas muab
ntsiab thiab pom kev rau lub neej. Tej lus teb rau tej lus nug uas zoo li cov nram no twb
muaj qhia meej meej nyob hauv Phau Ntawv Maumoos.

• Puas muaj Vajtswv? (Amas 22)

• Yexus Khetos xav tau dab tsi los ntawm kuv? (2 Nifais 9)

• Qhov kev ntseeg nyob hauv Yexus Khetos pab tau kuv li cas? (Amas 36)

• Puas muaj neej tom qab kev tuag lawm? (Amas 40)

• Lub neej no lub ntsiab yog dab tsi? (Amas 34)

• Vim li cas Vajtswv cia muaj kev phem thiab kev txom nyem? (2 Nifais 2; Amas
14:9–11; 60:13)

• Kuv tus mos ab puas toob kas ua kev cai raus dej? (Maulaunais 8)

• Vajtswv puas paub kuv? (Amas 5:38,58)

• Vajtswv puas teb lus thov Vajtswv? (Enos 1)

• Kuv yuav ua cas thiaj nrhiav tau kev thaj yeeb nyab xeeb thiab kev xyiv fab?
(Mauxiyas 2, 4)

• Yuav ua cas kuv tsev neeg thiaj yuav zoo siab dua thiab koom siab koom ntsws dua?
(Mauxiyas 2)

• Kuv yuav ua cas thiaj saib xyuas kuv tsev neeg thiab txoj hauj lwm zoo tib yam?
(3 Nifais 13)

• Kuv yuav ua cas thiaj txhawb tau txoj kev sib raug zoo nrog kuv tus poj niam los sis
tus txiv kom muaj zog tuaj? (3 Nifais 14)

• Kuv yuav ua cas thiaj lug dhau tej kev phem uas pheej hawv kuv tsev neeg? (Amas 39)

• Kuv yuav ua cas thiaj tsis txhob ua txhaum? (Hilamas 5)

Thaum peb nyeem Phau Ntawv Maumoos nrog txoj kev hwj xwm ntawm tus Ntsuj Plig,
nws pab peb teb peb tej lus nug. Nws qhia hais tias kev thov Vajtswv thiab kev tshwm sim
yog yuam sij rau kev daws tej yam teeb meem. Nws pab peb muaj kev ntseeg tias Vajtswv
yeej yuav teb peb tej lus thov.

Phau Ntawv Maumoos kuj pab peb to taub
tias Vajtswv tej lus txib tsis yog ib co ntawv
ntim tej lus kom ua thiab tej uas tsis txhob ua,
tiam sis yog tej lus hwj xwm rau ib lub neej zoo
siab thiab vam meej. Thaum peb pib to taub
tias thawj cov ntsiab cai thiab kab ke ntawm
txoj moo zoo yog txoj kev rau lub neej vam
meej, peb yuav zoo siab uas tej ntsiab cai no
pab teb tej lus nug thiab txum tej kev toob kas.
Piv txwv li, peb to taub hais tias kev hloov siab
lees txim, kev zam txim, thiab qhov khi lus
kom pab lwm tus yeej yuav tsum muaj nyob
hauv kev kho kev sib raug zoo nrog koj poj
niam txiv. Peb pom tias kev ntseeg hauv Khetos,
txais thiab coj kev khi lus, thiab ua raws li tej
kev tshoov siab ntawm tus Ntsuj Plig muaj peev xwm pab tau tej hluas tsis txhob qaug
rau tej kev haub ntxias muaj hwj chim uas nyob ib ncig ntawm lawv.

Txoj moo zoo muaj peev xwm pab tau yuav luag txhua lo lus nug los sis kev toob kas.
Twb yog li no koj thiaj yuav tsum qhia tej ntsiab cai ntawm txoj moo zoo, uas nyob hauv
phau Vaj Lug Kub Npaiv Npaum thiab Phau Ntawv Maumoos, uas yog txoj moo zoo uas
muaj txhij txhua (saib D&C 42:12).

“Nyob hauv lub ntiaj teb uas

muaj xwm txhawj xeeb… Phau

Ntawv Maumoos: Ib Zag Ua

Tim Khawv Ntxiv txog Yexus

Khetos muaj lub hwj chim tu

kho tej ntsuj plig uas tshaib

tshaib hauv lub ntiaj teb.”

–THAWJ TSWJ HWM BOYD K. PACKER
“PHAU NTAWV MAUMOOS: IB ZAG UA TIM KHAWV NTXIV TXOG

YEXUS KHETOS,” ENSIGN, KAUM IB HLIS NTUJ 2001, 64

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Sau rau ib daig ntawv “tib neeg tej lus nug tseem ceeb tshaj plaws” uas cov neeg kawm txoj
moo zoo tau nug. Nrhiav tej nqe uas nyob hauv Phau Ntawv Maumoos los teb cov lus nug no.
Sau tej lus teb cia hauv koj phau ntawv sau tej kev kawm cia, thiab siv lawv thaum koj qhia.

Phau Ntawv Maumoos Ua rau Neeg Los Ze Zog rau Vajtswv
Hais txog Phau Ntawv Maumoos, tus Yaj Saub Yauxej Xamiv tau hais tias “tus neeg uas

ua raws li phau ntawv no tej lus qhuab qhia yuav txav tau los ze rau Vajtswv dua lwm
phau ntawv” (zaj qhia tus nyeem Phau Ntawv Maumoos). Phau Ntawv Maumoos yog
qhov coj lus tim khawv thiab kev tshwm sim rau yus. Siv Phau Ntawv Maumoos mus pab
kom neeg raug tej yam los ntawm sab ntsuj plig, qhov tseem ceeb yog ib qho tim khawv
los ntawm tus Vaj Ntsuj Plig Dawb Huv tias phau ntawv yeej tseeb tiag. Los ntawm kev
nquag nquag caw kom neeg coj tej ntsiab cai uas nyob hauv Phau Ntawv Maumoos, ces
koj pab lawv muaj kev ntseeg hauv Yexus Khetos thiab rub los ze dua rau ntawm Vajtswv.

Thawj Tswj Hwm Gordon B. Hinckley tshaj tias: “Cov uas tau nyeem [Phau Ntawv
Maumoos] nrog kev thov Vajtswv, txawm yog lawv yuav muaj los pluag, ntse los tsis ntse,
tau hlob nyob sab hauv nws lub hwj chim….Kuv cog lus rau nej hais tias yog nej yuav
thov Vajtswv thiab nyeem Phau Ntawv Maumoos, tsis hais txawm koj tau nyeem nws pes
tsawg zaus lawm, tus Tswv tus Ntsuj Plig yeej yuav los rau hauv nej tej siab. Yuav tau
txais lub zog xav mloog lus rau nws tej lus txib, thiab yuav tau txais qhov pov thawj loj
dua ntawm qhov muaj tseeb nyob ntawm Vajtswv Leej Tub los” (The Power of the Book
of Mormon,” Ensign, Rau Hlis Ntuj 1988, 6).

Siv Phau Ntawv Maumoos Teb tej Kev Fab Ntxeev
Coob tus neeg yuav tsis ntseeg txhua yam koj qhia. Thawj Tswj Hwm Ezra Taft Benson

tau qhia saib yuav tsum siv Phau Ntawv Maumoos li cas ua qhov tseem ceeb tshaj pab
tej yam xwm zoo li ntawd:

“Peb yuav tsum siv Phau Ntawv Maumoos los daws tej kev fab ntxeev ntawm lub
Koom Txoos.

“…Txhua yam fab ntxeev, txawm hais tias lawv yog kev rho me nyuam, muaj coob tug
poj niam, pe hawm rau hnub xya, thiab ntxiv, yeej yog dai rau ntawm saib Yauxej Xamiv
thiab cov sawv nws chaw tom qab puas yog Vajtswv cov yaj saub uas txais tau kev tshwm
sim saum ntuj los los tsis yog…

“…Tib qho teeb meem uas tus tsis ntseeg yuav tau
nrhiav rau nws tus kheej ces yog saib Phau Ntawv
Maumoos puas tseeb xwb. Vim hais tias yog Phau Ntawv
Maumoos muaj tseeb, ces Yexus yog tus Khetos, Yauxej
Xamiv yeej yog nws tus yaj saub, Yexus Khetos lub Koom
Txoos ntawm Tsoom Haiv Neeg Ntseeg hauv Hnub
Nyoog Kawg yeej tseeb, thiab hnub no nws yeej raug coj
los ntawm tus yaj saub uas txais tau kev tshwm sim.

“Peb qhov tseem dej num yog mus tshaj tawm txoj
moo zoo thiab ua kom zoo. Tsis tas kom peb yuav teb
txhua yam kev fab ntxeev. Ntxov lig txhua tus neeg yeej
yuav tsum sim seb nws puas muaj txoj kev ntseeg, thiab
thaum ntawd nws yuav tsum txiav txim siab” (A
Witness and a Warning. 4–5).

Piv txwv, cov neeg kawm txoj moo zoo tej zaum ho
tsis ntseeg rau tej koj tau qhia txog ntawm Lo Lus Txawj
Ntse. Pab lawv pom tias lawv lo lus nug qhov tiag mas
yog saib Yauxej Xamiv puas yog hais lus yam li yog
Vajtswv tus yaj saub nyob rau lub sij hawm lo lus txib
no raug rov muab los rau lub nyoog no. Tej zaum koj
hais li no: “Yog muaj txoj kev ntseeg los txais qhov kev
qhia no yuav toob kas qhov kom tseeb tias lo lus txib no los rau peb dhau ntawm kev
tshwm sim ntawm Vajtswv los rau tus Yaj Saub Yauxej Xamiv. Txoj kev kom paub tias
Yauxej Xamiv yog Vajtswv ib tug yaj saub ces yog nyeem thiab thov Vajtswv txog Phau
Ntawv Maumoos.”

Cov neeg kawm txoj moo zoo yuav tsum kho lawv tej kev txhawj xeeb thiab tej kev fab
ntxeev rau lawv tus kheej. Koj muaj peev xwm pab tau thaum koj tso lawv saib dab tsi
thiaj yuav txhawb lawv txoj kev ntseeg hauv Yexus Khetos—nyeem thiab thov Vajtswv
txog Phau Ntawv Maumoos. Thaum lawv txhawb lawv zaj lus tim khawv ntawm txoj
Kev Muab txoj Moo Zoo Txum Tim Rov Qab Los, lawv yuav muaj lub zog los kov yeej
lawv tej kev tsis ntseeg thiab kev txhawj xeeb.

Thaum koj teb tej lus nug, nco ntsoov hais tias peb tej kev to taub yog los ntawm cov yaj
saub tiam no—Yauxej Xamiv thiab cov los tom qab nws—cov uas txais kev tshwm sim ncaj
nraim ntawm Vajtswv los. Yog li ntawd, thawj thawj lo lus nug rau tus neeg kawm txoj moo
zoo teb ces yog seb Yauxej Xamiv puas yog ib tug yaj saub, thiab nws muaj peev xwm teb
tau lo lus nug no los ntawm kev nyeem thiab thov Vajtswv txog Phau Ntawv Maumoos.

Yauxej Xamiv thiab Phau Ntawv Maumoos

Ib txoj kev uas yuav paub hais tias Yauxej Xamiv yog Vajtswv ib tug yaj saub ces yog nyeem
thiab thov Vajtswv txog Phau Ntawv Maumoos.

Yam Ntxim Ua: Kawm Ntawv Koj tus Kheej

Hauv koj phau ntawv sau tej kev kawm cia, sau cia saib koj yuav ua li cas hais txog Yauxej Xamiv
thiab Phau Ntawv Maumoo los teb tej kev tsis ntseeg nram no:

• “Kuv tsis ntseeg hais tias Vajtswv tseem tham nrog tib neeg.”

• “Kuv ntseeg hais tias kuv yeem pe hawm Vajtswv raws li kuv siab nyiam thiab tsis yog dhau
ntawm ib txoj kev cai ntuj uas tsim tsa muaj.”

• “Vim li cas kuv yuav tsum tseg kev haus cawv txiv hmab thaum kuv noj mov yog hais tias
kuv zwm nej lub koom txoos?”

• “Vim li cas kuv thiaj yuav tsum muaj kev teev ntuj?”

Koj Yuav Siv Phau Ntawv Maumoos Li Cas?
Coob tug neeg kawm txoj moo zoo tsis nyeem Phau Ntawv Maumoos los sis tsis to

taub tej uas lawv tau nyeem. Cov uas tsis nyeem thiab tsis to taub Phau Ntawv Maumoos
yuav nyuaj txais tau ib qho tim khawv hais tias nws yeej tseeb.

Nyeem Phau Ntawv Maumoos nrog Koj cov Neeg Kawm txoj Moo Zoo

Thaum nej nyeem ua ke, thov Vajtswv kom tus Vaj Ntsuj Plig Dawb Huv yuav ua tim khawv rau
cov neeg kawm txoj moo zoo tias Phau Ntawv Maumoos yeej tseeb tiag.

Koj muaj peev xwm pab tau cov neeg
kawm txoj moo zoo thaum koj nrog lawv
nyeem Phau Ntawv Maumoos. Thov Vajtswv
pab thaum koj xaiv tej nqe uas hais txog
lawv tej kev nyuaj thiab tej teeb meem. Koj
nyeem tau nrog lawv li ib feem ntawm kev
teem caij qhia los sis thaum tuaj xyuas soj
qab. Koj kuj teem tau rau cov mej zeej tuaj
nyeem nrog cov neeg kawm txoj moo zoo.

Ib co ntawm cov nqe lus tseem ceeb yog
phab ntawv qhia phau ntawv lub npe, zaj

qhia tus nyeem (qhov tseem ceeb yog ob nqes kawg), thiab Maulaunais 10:3–5. Tej nqe lus
no pab cov neeg kawm txoj moo zoo to taub saib ua cas thiaj yuav txais tau lus tim khawv
rau Phau Ntawv Maumoos. Yaum kom lawv nyeem Phau Ntawv Maumoos pib tom chiv
keeb tuaj, tag nrho cov lus tim khawv ntawm peb tug thiab yim tus tim khawv thiab tus
Yaj Saub Yauxej Xamiv zaj lus tim khawv.

Nyeem thiab sib tham txog tej zaj lus luv (xws li 1 Nifais 3:7 los sis Mauxiyas 2:17) thiab
tej zaj lus ntev zog los sis tag nrho tej tshooj (xws li 2 Nifais 31, Amas 7, los sis 3 Nifais 18).

Thaum koj nyeem nrog cov neeg kawm txoj
moo zoo, tej lub sij hawm nres thiab sib tham
txog tej nej nyeem. Taw qhia cov ntsiab lus los
sis tej nqe lus qhuab qhia tseem ceeb thaum koj
nyeem nrog lawv. Faib tej kev pom zoo, kev xav,
lus tim khawv, thiab tej zaj koj tau muaj. Pab lwm
tus hnov tau lub hwj chim los ntawm Phau
Ntawv Maumoos los. Li no koj yuav muaj peev
xwm qhia tau tej lus qhuab qhia tseeb ncaj qha
ntawm Phau Ntawv Maumoos los rau lawv.
Nco ntsoov xyaum ua li no mus txhua zaus koj
rov tuaj xyuas lawv dua kom cov neeg uas koj
qhia yuav xyaum tau lub peev xwm los nyeem
thiab thov Vajtswv lawv tus kheej.

Siv tej lus thiab tej kab lus hauv Phau Ntawv
Maumoos los qhia tej ntsiab cai thiab lus qhuab
qhia. Piav tej zaj lus seb yog hais thaum twg thiab
nyob qhov twg. Piav tej lus thiab tej kab lus uas tsis tau hnov dua li.

Muab tej koj tau nyeem los “piv” rau koj tus kheej thiab rau koj cov neeg kawm txoj
moo zoo raws li pom tias yuav raug rau koj thiab koj cov neeg kawm txoj moo zoo (saib
1 Nifais 19:23). Muab “piv” yog muab tuam ib tug choj ntawm kev to taub tej lus qhuab
qhia thiab coj nraim tej kev qhuab qhia. Yuav ua kom muaj lub siab xav nyeem tiag tiag,
koj thiab cov koj qhia yuav tsum txaus siab los ua raws li txoj lus qhuab qhia, los muab
nruab rau nej lub neej, thiab hloov siab lees txim yog hais tias yuav tsum ua. Los ntawm
kev coj cov lus qhuab qhia, koj yuav tau txais qhov paub tseeb hais tias nws yeej tseeb
tiag. Piv txwv li, tej zaum koj ho hais li no rau ib tug neeg kawm txoj moo zoo:

• “Zoo ib yam li koj, Nifais kuj ntsib ib qho kev nyuaj. Tiam sis thaum nws rau siab
ntseeg ‘mus thiab ua raws li’ tej uas tus Tswv tau txib nws, nws tau ua zoo. (Nyeem
1 Nifais 3:7) Kuv paub hais tias Vajtswv yuav npaj ib txoj kev rau koj kom coj tau raws
li Lo Lus Txawj Ntse.”

• “John, nws zoo heev uas koj xav kom txhob muaj tej kev txaj muag lawm. Ib yam nkaus
li tus Cawm Seej tau cog lus rau cov Neeg Nifais, yog hais tias koj hloov siab lees txim,
ua kev cai raus dej, thiab txais tus Vaj Ntsuj Plig Dawb Huv, koj yeej yuav ‘tsis muaj
txim nyob ntawm Leej Txiv lub xub ntiag lawm.’ ” (Nyeem 3 Nifais 27:16)

Tso siab rau lo lus cog tseg hauv Maulaunais 10:3–5. Txhua tus neeg uas ua tib zoo nyeem
thiab thov Vajtswv txog phau ntawv no muaj peev xwm paub tau nws tej kev tseeb meej
meej los ntawm tus Vaj Ntsuj Plig Dawb Huv lub hwj chim. Ua txhua yam li koj muaj
peev xwm ua tau mus pab cov neeg kawm txoj moo zoo:

• Nyeem Phau Ntawv Maumoos thiab ua tib zoo xav txog nws txoj lus ntsig txog Yexus
Khetos.

• Thov Vajtswv nrog kev ntseeg hauv Yexus Khetos kom txais tau ib zaj lus tim khawv
tias Phau Ntawv Maumoos yeej tseeb thiab tias Yauxej Xamiv yeej yog tus yaj saub
ntawm txoj Kev Txum Tim Rov Qab Los.

• Thov Vajtswv tiag tiag thiab muaj lub siab xav paub tiag tiag, uas txhais hais tias lawv
yuav ua raws li lo lus teb uas lawv txais tau ntawm Vajtswv los.

“Thov tsis txhob lam muab
Phau Ntawv Maumoos saib
tsis rau nqi. Thov Vajtswv

kom pom ib txoj kev seb yuav
siv Phau Ntawv Maumoos li

cas thiaj zoo. Kuv cog lus
hais tias yog koj ua li ntawd,
koj lub hlwb yuav pom txoj

kev uas koj yuav tsum taug.”

– TXWJ LAUG JOSEPH B. WIRTHLIN
KEV SIB NTSIB RAU COV THAWJ TSWJ HWM TSHIAB

NTAWM QHOV CHAW TSHAJ TAWM TXOJ MOO ZOO, HNUB
TIM 23 RAU HLI NTUJ 1999

Koj los kuj yuav tsum niaj hnub siv lo lus cog tseg no los txhawb nqa thiab ntxiv dag zog
rau koj zaj lus tim khawv txog Phau Ntawv Maumoos. Qhov tim khawv tshiab no yuav
pab koj ceev ib qho kev ntseeg siab hais tias leej twg uas siv lo lus cog tseg no yeej yuav
tau txais lo lus teb.

Siv Phau Ntawv Maumoos rau Txhua Qhov ntawm Koj txoj Hauj Lwm

Phau Ntawv Maumoos yog ib yam muaj hwj chim heev rau txoj kev hloov siab los ntseeg. Siv
nws yam li yog qhov koj muaj uas zoo tshaj plaws mus qhia txoj kev tseeb uas raug txum tim
rov los lawm.

Nco Qab Ntsoov Qhov No

• Phau Ntawv Maumoos yog lub plawv zeb rau peb qhov tim khawv txog Khetos, peb tej lus
qhuab qhia, thiab peb zaj lus tim khawv.

• Phau Ntawv Maumoos qhia meej meej txog tej lus qhuab qhia uas nyob hauv cov tub txib tej
zaj lus qhia.

• Siv Phau Ntawv Maumoos los teb tib neeg tej lus nug thiab teb rau tej kev fab ntxeev ntawm
lub Koom Txoos.

• Nyeem Phau Ntawv Maumoos tsis tu qab nrog koj cov neeg kawm txoj moo zoo thiab cov
neeg hloov siab los ntseeg tshiab. Ua txhua yam li koj muaj peev xwm ua tau los pab lawv
nyeem rau lawv tus kheej txhua hnub thiab siv tej lawv kawm rau hauv lawv lub neej.

• Ntseeg lo lus uas tus Tswv tau cog lus tseg hais tias txhua tus neeg uas ua tib zoo nyeem
thiab thov Vajtswv txog Phau Ntawv Maumoos yeej yuav paub nws tej kev tseeb uas puv npo
los ntawm tus Vaj Ntsuj Plig Dawb Huv lub hwj chim.



Kev Kawm Ntawv Koj tus Kheej

• Nyeem 2 Nifais 2, 9, 30, 31, 32, thiab thas xim rau txhua nqe uas hais txog Yexus
Khetos. Sau txhua lub npe ntawm Khetos hauv tej tshooj no rau ib daim ntawv.
Sau ib kab hauv qab tej lus Khetos hais. Thas xim rau nws tej cwj pwm thiab tej
uas Nws tau ua. Tej zaum koj yuav xav ua li no mus ntxiv thaum koj nyeem tag
nrho Phau Ntawv Maumoos.

• Sau rau hauv koj phau ntawv sau tej kev kawm cia saib koj tau xav li cas thawj
zaug koj txais tau qhov tim khawv ntawm sab ntsuj plig hais tias Phau Ntawv
Maumoos yeej tseeb.

• D&C 20:17 siv kab lus hais tias “los ntawm tej yam no peb paub lawm” los qhia
tej lus qhuab qhia uas raug qhia thiab hais meej los ntawm Phau Ntawv Maumoos.
Nyeem D&C 20:15–35 thiab sau tej lus qhuab qhia uas hais txog rau hauv ib daig
ntawv. Xaiv ib qho ntawm cov lus qhuab qhia no thiab siv Guide to the Scriptures
los muab tej koj sau rau daim ntawv mus piv rau tej uas Phau Vaj Lug Kub Npaiv
Npaum qhia txog tej lus qhuab qhia no.

• Muab cov lus Qhuab Qhia pem Roob hauv Mathais 5–7 thiab Khetos cov lus qhuab
qhia tom lub tuam tsev hauv 3 Nifais 12–14 los sib piv. Muab tej kev tseeb uas
yooj yim to taub thiab muaj nqi uas txum tim dhau ntawm Phau Ntawv Maumoos
los sau rau ib daig ntawv.

• Muab tej lus nug uas cov neeg kawm txoj moo zoo tau nug sau rau ib daig ntawv.
Nrhiav Phau Ntawv Maumoos tej zaj lus uas teb cov lus nug ntawd, thiab siv lawv
rau koj txoj kev qhia niaj hnub thaum xav tau.

• Nrhiav ib nqes vaj lug kub hauv Phau Ntawv Maumoos uas tau hloov koj lub neej
lawm. Muab koj tej kev xav txog nqe vaj lug kub no sau rau hauv koj phau ntawv
sau tej kev kawm cia.

• Nrhiav txhua zaus uas muaj nyob hauv Phau Ntawv Maumoos uas luag muab leej
twg cov lus thov Vajtswv sau cia. Sau tej yam uas hais txog nyob hauv cov lus
thov Vajtswv no cia rau hauv koj phau ntawv sau tej kev kawm cia.

• Nyeem 2 Nifais 33:10–15 thiab Maulaunais 10:27–29, 34. Koj yuav qhia dab tsi
rau Nifais thiab Maulaunais nyob tom lub rooj txiav txim ntsig txog koj txoj kev siv
Phau Ntawv Maumoos? Sau koj lo lus teb thiab cuab tej hom phiaj ua zoo dua.

• Los ntawm tej tshooj hau lus rau Mauxiyas 11–16, sau cov ntsiab lus uas
Anpinadais tau qhia. Nyeem cov tshooj no thiab sau koj cov ntsiab lus dav
mus ntxiv.

• Los ntawm tej tshooj hau lus rau Mauxiyas 2–5, sau cov ntsiab lus uas Vajntxwv
Npeyamis tau qhia. Nyeem tej tshooj no thiab sau koj cov ntsiab lus dav mus ntxiv.

• Thaum koj niaj hnub nyeem Phau Ntawv Maumoos, sau tej nqe lus uas koj nyiam
heev rau hauv koj phau ntawv sau tej kev kawm cia. Sau saib koj yuav siv lawv li
cas rau hauv koj lub neej.

Kev Kawm Nrog Khub

• Nyeem tej zaj hauv Phau Ntawv Maumoos ua ke. Faib tej koj tau kawm thiab tau
xav. Ib leeg ua tim khawv rau ib leeg thiab.

• Koj xav kom koj zoo li tus yaj saub los sis tus tub txib twg hauv Phau Ntawv
Maumoos, thiab vim li cas? Qhia koj tej lus teb nrog rau koj tus khub.

Tej Tswv Yim rau Kev Kawm 
Ntawv thiab Kev Nruab rau lub Neej

• Nyeem Amas 26 thiab 29 ua ke li ib khub. Qhia saib koj xav li cas rau qhov koj
tuaj ua tub txib. Sau tej koj xav rau hauv koj phau ntawv sau tej kev kawm cia.

• Nyeem Amas 37:9 thiab sib tham saib tej vaj lug kub tseem ceeb npaum li cas rau
Amoos thiab nws cov kwv luag tub txib. Nrhiav tej nqe uas hais txog saib lawv siv
tej vaj lug kub li cas.

• Nyeem Amas 11–14 nrog koj tus khub, ib tug ua yeeb yam tias yog Amas los sis
Amulej thiab ib tug ua cov tsis ntseeg. Saib zoo zoo saib cov tub txib no teb tej lus
nug uas nyuaj li cas.

• Nyeem zaj uas muaj tseeb nram no thiab sib tham saib koj kawm dab tsi ntsig
txog qhov tseem ceeb thiab lub hwj chim ntawm Phau Ntawv Maumoos (pauv
npe lawm).

“Thaum peb caw tsev neeg Snider los ua kev cai raus dej thiab txais kev pom zoo,
tus muam Snider yeej npaj txhij lawm, tiam sis tij laug Snider hais tias, ‘Txhob cia
siab (tias kuv yuav ua kev cai raus dej). Kuv tsis paub hais tias xyov kuv puas yuav
ua tau qhov no!’ Txawm yog tij laug Snider txais tej uas wb tau qhia thiab yeej zoo
siab thiab ua zoo rau wb los nws yeej txhawj heev hais tias xyov nws tsev neeg
yuav xav li cas txog qhov nws zwm rau lwm lub koom txoos.

“Tom qab ob peb lub lim piam uas ntsia tij laug Snider muaj kev nyuaj siab li no,
kuv thiab kuv tus khub wb raug tshoov siab kom rov nyeem 3 Nifais 11 nrog tsev
neeg Snider dua. Kuv yuav tsis hnov qab qhov uas tau muaj hmo ntawd. Thaum
peb nthuav Phau Ntawv Maumoos, kuv tus khub piav hais tias, ‘Yog nej nco qab,
tshooj no hais txog zaj uas tus Cawm Seej los xyuas cov neeg nyob hauv Phau
Ntawv Maumoos no. Nyob rau qhov no peb nyeem txog tus Cawm Seej txoj kev
hlub rau cov neeg no thiab tej Nws tau qhia lawv. Peb sib pauv thib nyeem ib leeg
ib los sis ob nqes. Tom qab nyeem mus dhau nqe 5 kuv tus khub txawm cuam
tshuam thiab hais tias, ‘Nws raug kuv lub siab heev thaum twg xav txog qhov lawv
hais ntawm no txog lub suab uas lawv hnov. Lub suab tsis nchav, thiab nws kuj
tsis yog ib lub suab nrov, thiab txawm tias nws tau yog ib lub suab yau los nws
tseem muaj lub hwj chim chob lawv tej siab. Lub suab no tsis yog hnov los ntawm
lawv tej pob ntseg xwb, tiam sis nws hais lus mus rau lawv tej siab ntsws thiab.’
Kuv ntsia tsev neeg Snider thaum lawv mloog zoo zoo rau kuv tus khub.

“Tom qab sib tham me ntsis ntsig txog kev thov Vajtswv thiab mloog tus Ntsuj Plig,
ces txog tij laug Snider thib nyeem: ‘Thiab saib seb, zaum peb lawv tau to taub lub
suab uas lawv tau hnov; thiab nws tau hais rau lawv tias: Saib seb kuv tus Tub
uas kuv hlub, tus uas kuv zoo siab heev rau, tus uas ua rau kuv lub npe tau yeeb
koob—nej cia li mloog nws.” Tij laug Snider txawm nres, ntsia ntsoov mus rau
nws Phau Ntawv Maumoos. Ces nws txawm ntsia tuaj rau kuv thiab hais tias, ‘Leej
Txiv Saum Ntuj Ceeb Tsheej tau qhuas Nws tus Tub heev, puas yog?’ Kuv hais tias,
‘Yog.’ Tij laug Snider rov qab tig mus rau nws phau ntawv thiab ntsia yam li xav
mus tob tob. Thaum kawg nws hais tias, ‘Kuv los yeej xav kom Leej Txiv Saum
Ntuj Ceeb Tsheej qhuas kuv thiab. Kuv xav hais tias Nws ho yuav hais qhia txog
kuv li cas. Kuv xav mas, yog hais tias kuv… tej zaum, yog hais tias kuv xav kom
Nws qhuas txog kuv ces kuv yuav tau ua li Nws xav kom kuv ua.’ Kuv teb hais tias,
‘Yog lawm, kuv xav hais tias qhov ko yog qhov tseem ceeb.’ Tij laug Snider txawm
hais tias, ‘Tej zaum kuv xav mas kuv txhawj dhau lawm txog qhov tias tsam txhua
leej txhua tus xav li cas thiab tsis tau xav txaus rau seb Vajtswv ho xav li cas.’ Tom
qab uas nres ib pliag tag, tij laug Snider co co hau thiab hais tawv qhawv hais tias,
‘Kuv xav hais tias kuv yuav tsum tau ua kev cai raus dej.’ Nws lo lus teb wb yeej
tsis tau xav txog li, ua rau kuv thiab kuv tus khub wb ntsia nws yam tsis muaj dab
tsi hais. Thaum kawg, kuv tus khub thiaj hais tias, ‘Yog lawm, qhov ko yog yam
zoo rau koj ua. Qhov tseeb, tshooj no mus tom ntej tus Cawm Seej qhia hais
tias…’ Thaum kuv tus khub tseem hais hais kuv hnov kub kub hauv kuv lub siab
tuaj thiab zoo siab heev rau lub hwj chim ntawm Phau Ntawv Maumoos.”

5 Phau Ntawv Maumoos

129



Chaw Sau Ntawv

Ob tug tub txib no siv Phau Ntawv Maumoos li cas? Koj thiab koj tus khub ho yuav
siv phau ntawv no li cas kom thiaj tij lim dua nyob hauv neb tej kev qhia?

Koog Chaw tej Kev Sib Ntsib thiab Thaj Chaw tej lub Rooj Sab Laj

• Xyaum siv Phau Ntawv Maumoos nyob hauv txhua txoj kev uas tau hais nyob hauv
cov ntsiab hau lus ntawm tshooj no.

• Sau tej lus nug lus fab ntxeev uas cov neeg kawm txoj moo zoo nug. Piav rau
sawv daws saib nej yuav siv Phau Ntawv Maumoos teb cov lus nug no li cas.

• Nyeem Phau Ntawv Maumoos tej zaj lus ua ke. Sib faib kev paub, kev xav, thiab
lus tim khawv.

• Xyaum siv Phau Ntawv Maumoos los txhawb txoj lus ntawm txoj Kev Muab txoj
Moo Zoo Txum Tim Rov Qab Los.

• Xaiv ib tug ntawm cov tub txib zoo heev uas nyob hauv Phau Ntawv Maumoos.
Sib tham thiab kom cov tub txib sau tus tub txib no tej cwj pwm cia. Caw txhua
tus tub txib kom cuab ib qho hom phiaj los nruab siv ib qho ntawm cov cwj pwm
no. Tej lub sij hawm rov xyaum yam ntxim ua li no siv cov tub txib hauv Phau
Ntawv Maumoos.

• Caw cov tub txib los qhia txog tej yam uas muaj los rau lawv thaum uas Phau Ntawv
Maumoos tau pab lawv cov neeg kawm txoj moo zoo los hloov siab los ntseeg.

• Kom cov tub txib qhia lawv lo lus teb uas zoo tshaj plaws nyob hauv Phau Ntawv
Maumoos rau tib neeg ib lo lus nug.

Qhov Chaw Tshaj Tawm txoj Moo Zoo tus Thawj Tswj Hwm

• Qhia cov tub txib saib yuav siv Phau Ntawv Maumoos li cas los txhawb qhov kev
tseeb ntawm txoj Kev Muab txoj Moo Zoo Txum Tim Rov Qab Los zaj xov.

• Nyeem 1 Nifais 1 nrog cov tub txib thiab muab piv rau qhov uas tau muaj los rau
Yauxej Xamiv.

• Muab ib Phau Ntawv Maumoos muaj tawv nyias huv huv rau cov tub txib. Kom
lawv muab thas xim kom txawv:

– Txhua nqe hais txog Yexus Khetos (tej uas yog Nws li npe los sis tej lus hais
txog Nws.)

– Nws tej lus (hais los ntawm Nws los sis los ntawm cov yaj saub thaum lawv
hais tias, “Tus Tswv tau hais li no.”).

– Nws tej cwj pwm.

– Tej lus qhuab qhia thiab tej ntsiab cai uas ntim muaj nyob hauv Phau Ntawv
Maumoos.

Nyob hauv qhov kawg ntawm txhua phab ntawv, kom cov tub txib suav tag nrho
saib muaj pes tsawg yam uas raug hais txog. Nyob hauv kev xam phaj thiab thaum
muaj koog chaw kev sib ntsib nyob rau ntawm lub caij ob los sis peb hlis rau
qhov kev ua no, kom cov tub txib ib leeg faib rau ib leeg tej lawv tau kawm. Tej
zaum koj ho xav saib puas zoo ua tej yam zoo li ntawd nrog tag nrho sawv daws
kom thas xim rau tej nqe txog kev ntseeg hauv Yexus Khetos, kev hloov siab lees
txim, kev cai raus dej, lub txiaj ntsim Vaj Ntsuj Plig Dawb Huv, los sis tej hauv paus
ntsiab cai ntawm txoj moo zoo.

• Thaum xam phaj, caw kom cov tub txib qhia tej vaj lug kub hauv Phau Ntawv
Maumoos uas tau hloov lawv lub neej rau koj.

• Pab cov tub txib kom pom saib Phau Ntawv Maumoos qhia tej lus qhuab qhia
hauv cov tub txib tej zaj lus qhia li cas. Piv txwv, yog hais tias lub ntsiab lus yog
txoj Kev Theej Txhoj, kom cov tub txib sau rau ib kem ntawv tej yam loj txog txoj
kev theej txhoj uas raug qhia nyob hauv Phau Ntawv Maumoos, sau nws tej nqe
vaj lug kub thiab. Ces kem thib ob, kom lawv sau nyob ua ib ke ib kab, tib yam
ntawd uas raug qhia nyob hauv phau Vaj Lug Kub Npaiv Npaum. Nws yuav pom
meej rau cov tub txib saib Phau Ntawv Maumoos yog lub plawv zeb ntawm peb
tej lus qhuab qhia li cas. Tib qho kev ua no los yeej siv tau nrog rau lwm cov lus
qhuab qhia uas cov tub txib qhia thiab.

• Nrhiav tib neeg tej lus nug tseem ceeb tshaj plaws rau cov neeg nyob hauv koj
qhov chaw tshaj tawm txoj moo zoo. Caw kom cov tub txib nrhiav tej lus teb nyob
hauv Phau Ntawv Maumoos.

6 Khetos tej Cwj Pwm

Chaw Sau NtawvKuv Yuav Xyaum
Li Cas thiaj Muaj
Khetos tej Cwj Pwm?

Xav Txog Qhov No

• Kuv yuav ua cas xyaum tej cwj pwm uas yuav ua kom kuv haj yam muaj hwj chim thiab qhia
Yexus Khetos txoj moo zoo dua?

• Kev xyaum Khetos tej cwj pwm yuav pab tau kuv ncav cuag kuv lub hom phiaj li cas tam li
ib tug tub txib?

• Kuv yuav tsum xyaum yam cwj pwm twg tshaj?

Chiv keeb ntawm Nws txoj kev ua hauj lwm qhuab qhia hauv ntiaj teb, Yexus Khetos
tau taug kev ntawm ntug dej hiav txwv Kalilais thiab hu rau ob tug neeg ntaus ntses,

Petus thiab Atalis. “Neb cia li nrog kuv mus, kuv yuav qhia neb nrhiav neeg ib yam li neb
nrhiav ntses” (Mathais 4:19; saib Malakaus 1:17 thiab). Tus Tswv kuj tau hu koj mus ua
Nws txoj hauj lwm thiab, thiab Nws caw koj kom lawv Nws qab. Qhov kev caw kom
lawv Khetos qab twb yog ib qho kev caw kom lawv Nws tus yam ntxwv thiab kom los
mus zoo li Nws.

Ib co tshooj hauv Qhia Kuv txoj Moo Zoo tsom rau tej uas koj yuav tsum ua thaum ua ib
tug tub txib—yuav kawm li cas, yuav qhia li cas, yuav tswj sij hawm li cas thiaj zoo. Tseem
ceeb ib yam nkaus li tej koj ua kuj yog seb koj yog leej twg.

Txoj moo zoo uas raug txum tim rov qab los lawm muaj peev xwm pab koj los zoo tau
ib yam li Leej Txiv Saum Ntuj Ceeb Tsheej thiab Yexus Khetos. Tus Cawm Seej twb qhia
txoj kev lawm. Nws twb ua tus yam ntxwv uas zoo kawg nkaus lawm, thiab Nws tau txib
kom peb los zoo tib yam li Nws. (saib 3 Nifais 27:27). Kawm ntawm Nws thiab nrhiav
muab Nws tej cwj pwm los siv hauv koj lub neej. Dhau los ntawm Nws txoj Kev Theej
Txhoj lub hwj chim, koj muaj peev xwm ncav cuag lub hom phiaj no thiab coj lwm tus
mus ncav cuag thiab.

Tej vaj lug kub hais txog Khetos tej cwj pwm uas koj yuav tsum xyaum thaum ua ib tug
tub txib thiab rau tag koj sim neej. Kawm tej nqe vaj lug kub hauv tshooj no thiab nrhiav
lwm cov piv txwv ntawm Khetos tej cwj pwm thaum koj kawm lwm nqe.

Khetos tej cwj pwm yog ib co txiaj ntsim los ntawm Vajtswv. Lawv los thaum koj siv koj
txoj kev xaiv ywj siab ncaj ncees. Thov kom koj Leej Txiv Saum Ntuj Ceeb Tsheej foom koob
hmoov muab tej cwj pwm no rau koj; koj xyaum muaj tsis tau lawv yog hais tias Nws tsis
pab. Nrog lub siab xav ua kom Vajtswv tau ntsej muag, cia li kawm paub txog koj tej kev
qaug zog thiab zoo siab hlo xyaum tej cwj pwm no kom zoo tuaj.

Kawm Vaj Lug Kub

Cov vaj lug kub no hais txog dab tsi ntawm kev ua raws li Yexus Khetos tus yam ntxwv?

3 Nifais 12:48 Yauhas 13:1–16 1 Petus 2:21
3 Nifais 27:21, 27

Qhov sib txheeb ntawm cov thawj ntsiab cai ntawm txoj moo zoo thiab Khetos tej cwj pwm
yog dab tsi?

Maulaunais 8:25–26

Tej Tswv Yim rau Kev Kawm Tshooj No

Muaj ntau txoj kev rau kev kawm tshooj no. Sim ib lub ntawm cov tswv yim nram no:

• Thaum koj ua tiav qhov “Tus Cwj Pwm Yam Ntxim Saib Ntxim Ua” tom kawg ntawm
tshooj no, hais tus cwj pwm uas koj toob kas los sis xav tau xyaum tshaj. Kawm feem
uas qhia txog tus cwj pwm ntawd, thiab cuab hom phiaj xyaum nws.

• Thaum koj tseem nyeem kom dhau tshooj no txhob kawm cov vaj lug kub, thiab xav
saib koj xav kawm tus cwj pwm twg kom puv npo. Tom qab ntawd kawm cov vaj lug
kub tseem ceeb uas hais txog tus cwj pwm ntawd. Nrhiav tej vaj lug kub ntxiv uas tsis
sau rau hauv tshooj uas qhia txog tus cwj pwm ntawd. Ceev tej tswv yim yuav kawm
rau hauv koj phau ntawv sau tej kev kawm cia.

• Xav txog ib tug cwj pwm uas koj xav kawm. Lawv tus qauv hauv qab ntawm zaj hau
lus “Xyaum Muaj Khetos tej Cwj Pwm” uas nyob tom kawg ntawm tshooj.

Kev Ntseeg hauv Yexus Khetos
Thaum koj muaj kev ntseeg Khetos, koj ntseeg tias Nws

yog Vajtswv Leej Tub, Leej Txiv Tib Leeg Tub ntawm Sab
Nqaij Daim Tawv. Koj lees txais Nws ua koj tus Cawm
Seej thiab tus Txhiv Dim thiab ua raws li Nws tej kev qhia.
Koj ntseeg hais tias koj tej kev txhaum muaj peev xwm
raug zam dhau ntawm Nws txoj Kev Theej Txhoj. Kev
ntseeg Nws txhais hais tias koj cia siab rau Nws thiab tso
siab tias Nws hlub koj.

Kev ntseeg coj yus mus ua tej yam, tsis hais kev hloov
siab lees txim, kev mloog lus, thiab kev pab lwm tus los
yog. Thaum koj muaj kev ntseeg Yexus Khetos, koj ntseeg
tus Tswv txaus mus coj Nws tej lus txib—txawm yog
thaum koj tsis to taub tag nrho tias yog vim li cas rau
lawv. Koj ua tiav yam uas tus Tswv xav kom koj ua tiav. ©

Koj pab coj yam zoo los rau hauv koj lub neej thiab lwm tus lub neej. Koj muaj peev xwm
ua tej txuj ci tseem ceeb raws li tus Tswv siab nyiam. Koj txoj kev ntseeg yuav raug tshwm
sim tawm los ntawm kev mob siab thiab kev ua hauj lwm.

Kev ntseeg yog ib qho ntsiab cai ntawm hwj chim. Vajtswv ua hauj lwm los ntawm hwj
chim, tiam sis Nws lub hwj chim nquag siv tawm los teb rau kev ntseeg (saib Maulaunais
10:7). Nws ua hauj lwm raws li txoj kev ntseeg ntawm Nws cov me nyuam. Kev ua xyem
xyav thiab kev ntshai yog qhov fab ntxeev ntawm kev ntseeg.

Koj txoj kev ntseeg yuav loj hlob dhau los ntawm kev mob siab kawm, kev thov Vajtswv,
kev pab lwm tus, thiab kev mloog lus rau kev tshoov siab ntawm tus Vaj Ntsuj Plig
Dawb Huv thiab tej lus txib.

Koj txoj kev ntseeg Yexus Khetos yuav loj hlob thaum koj los paub thiab swm Nws
thiab Nws tej kev qhia. Thaum koj tshawb nrhiav tej vaj lug kub, koj kawm txog Nws tej
cwj pwm, Nws txoj kev hlub rau tib neeg txhua tus, thiab Nws tej lus txib.

Kev ntseeg kuj yog kev tso siab rau tus Vaj Ntsuj Plig Dawb Huv txoj hauj lwm thiab
lub hwj chim. Dhau los ntawm kev ntseeg koj txais tau tej lus teb los rau koj tej lus thov
thiab kev tshoov siab los coj koj ua tus Tswv txoj hauj lwm.

Kawm Vaj Lug Kub

Kev ntseeg yog dab tsi?

Amas 32:21 Hinplus 11:1; saib lus cim cia b True to the Faith, “Faith,” 54–56
Ethaws 12:6 Guide to the Scriptures, “Faith”

Koj txais tau kev ntseeg li cas, thiab koj muaj peev xwm ua dab tsi los ntawm kev ntseeg?

2 Nifais 25:29 Amas 32 Maulaunais 7:33
2 Nifais 26:13 Hilamas 15:7–8 Loos 10:17
Mauxiyas 4:6–12 Ethaws 12:7–22 Hinplus 11

Tej koob hmoov dab tsi los dhau ntawm kev ntseeg los?

Mauxiyas 3:17 Hilamas 5:9–12
Mauxiyas 5:1–15 Yauhas 14:6

Kev Cia Siab
Kev cia siab yog ib qho kev ntseeg tias

tus Tswv yuav ua li Nws tej lus cog tseg
rau koj. Nws tshwm sim los ntawm kev
tso siab, kev xav qhov zoo, kev kub siab,
thiab kev ua siab ntev nyiaj mus. Nws yog
ntseeg thiab cia siab tias yuav muaj tej yam
dab tsi los. Thaum koj muaj kev cia siab,
koj ua hauj lwm mus dhau tej kev sim siab
thiab kev nyuaj nrog kev tso siab thiab
paub tseeb tias txhua yam yuav ua hauj
lwm ua ke rau qhov zoo rau koj. Kev cia
siab pab koj kov yeej kev poob siab. Cov
vaj lug kub ntau lub sij hawm piav hais
tias kev cia siab rau Yexus Khetos yog kev
paub tias koj yuav tau txoj sia nyob mus
ib txhis nyob hauv lub nceeg vaj xilethi-aus.

“Vim peb muaj txoj koob hmoov
ntawm kev cia siab, cia peb cov uas
yog thwj tim, ncav tes mus rau tag

nrho cov uas tau khiav tawm ntawm
txoj kev cia siab ntawm txoj moo zoo
lawm, txawm yog vim li cas los xij
(Khaulauxais 1:23). Cia peb ncav

mus tsa tej tes uas tau poob mus qis
tsis muaj kev cia siab lawm.”

– TXWJ LAUG NEAL A. MAXWELL
“BRIGHTNESS OF HOPE,” ENSIGN, KAUM IB HLIS NTUJ 1994, 36

Thawj Tswj Hwm James. E. Faust tau qhia tias:
“Kev cia siab zoo li tus hlau tuav rau ntawm peb cov ntsuj plig…
“Kev cia siab yog kev ntseeg rau Vajtswv tej lus cog tseg, kev ntseeg rau qhov uas tej

koob hmoov peb xav tau yuav muaj los rau yav tom ntej yog tias peb sim ua tam sim no…
“Yam uas yuav tsis poob hlo li ntawm peb txoj kev cia siab twb yog qhov uas peb yog

Vajtswv tej tub thiab tej ntxhais thiab Nws Leej Tub, tus Tswv Yexus Khetos, tau cawm
peb dim ntawm kev tuag lawm” (“Hope, an Anchor of the Soul,” Ensign, Kaum Ib Hlis
Ntuj. 1999, 59–60).

Kawm Vaj Lug Kub

Kev cia siab yog dab tsi thiab peb cia siab rau dab tsi?

2 Nifais 31:20 Maulaunais 7:40–48 Loos 8:24–25
Amas 58:10–11 D&C 59:23 Hinplus 6:10–20
Ethaws 12:4, 32 D&C 138:14 Guide to the Scriptures, “Hope”

Kev Siab Hlub thiab Kev Hlub
Muaj ib zaug ib tug txiv neej nug Yexus

tias, “Vajtswv txoj cai nqe twg yog nqe tseem
ceeb dua ntais huv tib si?” Yexus teb tias:
“Nej yuav tsum hlub Vajtswv tus uas yog
nej tus Tswv kom kawg siab kawg ntsws,
kawg plab kawg plawv, [kawg lub dag lub
zog]. Nqe no yog nqe tseem ceeb dua ntais.
Nqe ob kuj tseem ceeb thiab. Nqe ntawd
hais tias, nej yuav tsum hlub kwv tij zej
zog ib yam li nej hlub nej tus kheej”
(Mathais 22:36–39).

Kev siab hlub yog “txoj kev hlub dawb
paug ntawm Khetos” (Maulaunais 7:47).
Nws kuj yog tag nrho Vajtswv txoj kev hlub
uas nyob mus ib txhis rau tag nrho Nws cov
me nyuam. Peb yuav tsum nrhiav xyaum coj txoj kev hlub ntawd. Thaum koj muaj txoj kev
siab hlub puv npo, koj ua raws li Vajtswv tej lus txib thiab ua tag nrho li koj muaj peev xwm
mus pab lwm tus thiab pab lawv txais txoj moo zoo uas raug txum tim rov qab los lawm.

Kev siab hlub yog ib lub txiaj ntsim los ntawm Vajtswv. Tus yaj saub Maulaunais hais
tias peb yuav tsum “thov Leej Txiv tag nrho lub zog ntawm lub siab, xwv kom [peb]
yuav muaj txoj kev hlub no puv npo” (Maulaunais 7:48). Thaum koj ua li qhov kev ntuas
no thiab mob siab ua tej hauj lwm ncaj ncees, koj txoj kev hlub tshua rau txhua tus neeg
yuav loj tuaj, qhov tseem ceeb yog rau cov uas koj ua hauj lwm rau. Koj yuav los muaj lub
siab txhawj xeeb rau tej yam uas nyob mus ib txhis thiab txoj kev zoo siab ntawm lwm
tus neeg. Koj yuav pom lawv yam li yog Vajtswv tej me nyuam thiab muaj peev xwm los
mus zoo ib yam li peb Leej Txiv Saum Ntuj Ceeb Tsheej, thiab koj yuav siv zog khwv ua
hauj lwm rau lawv. Koj yuav lug dhau tej kev xav tsis zoo li kev npau taws, kev khib,
kev hum loj, los sis kev ntshaw luag tug. Koj yuav lug dhau kev txiav txim rau lwm tus,
thuam luag, los sis hais tej yam tsis zoo txog lawv. Koj yuav sim kom to taub lawv thiab
qhov lawv ntsia pom. Koj yuav ua siab ntev rau lawv thiab sim pab lawv thaum lawv

ntsib kev nyuaj los sis poob siab. Zoo li kev ntseeg, kev siab hlub kuj coj yus mus ua hauj
lwm thiab. Koj yuav xyaum kom muaj kev siab hlub thaum koj nrhiav cib fim mus pab
lwm tus thiab muab ntawm koj tus kheej pub pab rau luag.

Kawm Vaj Lug Kub

Kev siab hlub yog dab tsi?

Maulaunais 7:45–48 1 Kaulintaus 13 Guide to the Scriptures, “Charity”

Yexus Khetos tau coj qhia txoj kev siab hlub li cas?

1 Nifais 19:9 Ethaws 12:33–34 Lukas 7:12–15
Amas 7:11–13

Tej nqe no qhia dab tsi rau koj txog kev siab hlub?

2 Nifais 26:30 Amas 7:24 1 Timautes 4:12
Mauxiyas 2:17 Ethaws 12:28 1 Petus 4:8; saib lus cim cia a

Mauxiyas 28:3 D&C 88:125

Kev Tsim Txiaj
Kev tsim txiaj txhawv puag hauv koj tej kev xav thiab kev xav tau los. Nws yog ib tug

qauv ntawm kev xav thiab kev coj ntawm kev muaj siab dawb siab zoo. Rau qhov tus Vaj
Ntsuj Plig Dawb Huv tsis nyob hauv tej lub tuam tsev tsis dawb huv, kev tsim txiaj yog yam
yuav tsum muaj ua ntej yuav muaj peev xwm txais tau tus Ntsuj Plig txoj kev hwj xwm.
Tej uas koj xaiv xav txog thiab xaiv ua thaum koj nyob koj ib leeg xwb thiab koj ntseeg tias
tsis muaj ib tug twg ntsia, ces yog ib qho kev ntsuas loj ntawm koj txoj kev tsim txiaj.

Cov neeg tsim txiaj mas huv thiab dawb nyob rau ntawm sab ntsuj plig. Lawv tsom rau
tej kev xav uas ncaj ncees, txhawb zog thiab muab tej kev xav tsis zoo uas pheej coj mus
ua tej yam tsis zoo rho tawm ntawm lawv lub hlwb mus. Lawv ua raws li Vajtswv tej lus
txib thiab mus raws tej kev ntuas ntawm lub Koom Txoos tej thawj coj. Lawv thov Vajtswv
kom muaj lub zog ua tiag tiv kev haub kev ntxias thiab ua qhov uas yog. Lawv hloov
siab lees txim tsuag tsuag yog muaj kev txhaum los sis tej uas ua yuam kev. Lawv nyob
kom tsim nyog txaus muaj daim ntawv tso cai nkag tuam tsev.

Koj lub hlwb zoo li lub sam thiaj hauv lub tsev saib neeg ua yeeb yam; tiam sis nyob rau
saum lub sam thiaj hauv koj lub hlwb, ib lub sij hawm twg nws tsuas muaj taus ib tug
neeg ua yeeb yam nyob xwb. Yog hais tias cia lub sam thiaj do dus ces kev xav ntawm
kev tsaus ntuj thiab kev txhaum nquag nquag nkag los rau saum lub sam thiaj los haub
ntxias. Tiam sis tej kev xav no tsis muaj hwj chim yog hais tias lub sam thiaj ntawm koj
lub hlwb muaj tej kev xav dawb huv, ib yam li nco tej zaj nkauj los sis ib nqe vaj lug kub
uas koj nco tau nyob rau ib vuag uas muaj kev haub ntxias ntawd. Los ntawm kev tswj
lub sam thiaj hauv koj lub hlwb, koj yeej muaj peev xwm tiv dhau kev ntshaw mus ywj
rau kev haub kev ntxias thiab poob mus rau kev txhaum. Koj muaj peev xwm los ua tau
ib tug neeg dawb huv thiab tsim txiaj.

Kawm Vaj Lug Kub

Ua neeg tsim txiaj txhais li cas?

D&C 4:6 D&C 46:33 2 Petus 1:3–8
D&C 25:2 D&C 121:45–46 Guide to the Scriptures, “Virtue:
D&C 38:24 Tej Nqe Kev Ntseeg 1:13

Kev Paub
Tus Tswv tau txib tias kom peb yuav tau nrhiav kev paub los ntawm kev kawm thiab

muab kev ntseeg ua hauj lwm (saib D&C 88:118). Nws kuj tau ceeb toom peb lawm hais
tias yuav tsis muaj peev xwm cawm tau ib tug neeg uas tsis paub zoo (saib D&C 131:6).
Nrhiav kev paub, qhov tseem ceeb yog kev paub ntawm sab ntsuj plig. Kawm tej vaj lug
kub txhua hnub, thiab kawm tej lus ntawm cov yaj saub uas tseem nyob. Dhau los ntawm
kev kawm thiab thov Vajtswv, nrhiav kev pab rau koj tej lus nug, tej kev tsis yooj yim,
thiab tej cib fim. Xyuas zoo zoo tej nqe vaj lug kub uas koj yuav siv tau thaum koj qhia
thiab thaum koj teb tej lus nug txog txoj moo zoo uas raug txum tim rov qab los lawm.

Xav saib koj yuav siv tau tej ntsiab cai ntawm txoj moo zoo li cas nyob hauv koj lub
neej. Thaum koj mob siab kawm, mob siab thov Vajtswv, thiab nrog rau lub hom phiaj
huv, tus Vaj Ntsuj Plig Dawb Huv yuav ua rau koj lub hlwb pom kev, qhia koj, thiab pab
koj to taub lub ntsiab ntawm tej vaj lug kub thiab tej kev qhia ntawm cov yaj saub uas
tseem nyob. Koj kuj txais tau kev paub los ntawm kev ntsia thiab mloog rau lwm tus,
qhov tseem ceeb yog lub Koom Txoos cov thawj coj. Zoo li Nifais, koj hais tau tias: “Kuv
lub siab nyiam cov vaj lug kub heev thiab kuv lub siab xav ntsoov txog lawv….Saib seb,
kuv lub siab nyiam tej yam uas yog tus Tswv li heev; thiab kuv lub siab yeej xav ntsoov
tsis tseg rau tej yam uas kuv tau pom thiab tau hnov lawm” (2 Nifais 4:15–16).

Kawm Vaj Lug Kub

Kev paub txhawb tau kev ua Vajtswv txoj hauj lwm li cas?

Amas 17:2–3 D&C 88:77–80

Koj txais tau kev paub li cas?

2 Nifais 32:1–5 D&C 42:61 D&C 88:118
Maulaunais 10:5 D&C 76:5–10 Guide to the Scriptures, “Knowledge”

Kev Siab Ntev
Kev siab ntev yog rab peev xwm tiv kev lig,

teeb meem, kev fab ntxeev, los sis kev txom
nyem tiam sis tsis npau taws, chim, los sis
txhawj txhawj. Nws yog rab peev xwm ua li
Vajtswv siab nyiam thiab lees yuav Nws qhov
sij hawm. Thaum koj ua siab ntev, koj nyiaj tej
kev nyuaj siab thiab muaj peev xwm tiv kev
txom nyem tsis nroo thiab nrog kev cia siab.
Kev siab ntev txheeb rau kev cia siab thiab kev
ntseeg—koj yuav tsum tos tus Tswv tej koob
hmoov uas twb cog lus cia lawm tias yuav
muaj los.

Koj yuav tsum muaj siab ntev rau hauv tej koj
ua txhua hnub thiab kev sib raug zoo, qhov
tseem ceeb yog nrog koj tus khub. Koj yuav
tsum ua siab ntev nrog txhua tus neeg, ntawm
koj tus kheej thiab, thaum koj ua kom kov yeej
tej kev yuam kev thiab tej kev qaug zog.

“Lub neej muaj kev nyuaj puv
npo, ib txhia me thiab ib txhia
loj dua. Zoo li tej kev sim siab
pheej muaj tsis txawj tag rau
txhua leej txhua tus. Peb qhov

teeb meem yog peb nquag
nquag xav kom ib ntsais muag

es peb twb daws tau tej kev
nyuaj ntawd lawm, tsis nco
qab hais tias peb yuav tsum

nquag nquag muaj qhov txiaj
ntsim kev siab ntev.”

– THAWJ TSWJ HWM THOMAS S. MONSON
“PATIENCE—A HEAVENLY VIRTUE,” ENSIGN, KAUM IB HLIS

NTUJ 1995, 59

Yam Ntxim Ua: Kawm Ntawv Koj tus Kheej

• Kawm Mauxiyas 28:1–9. Tej uas Mauxiyas tej tub xav tau yog dab tsi?

• Tus Tswv lo lus ntuas rau cov tub txib ntawd yog dab tsi? (Saib Amas 17:10–11 thiab 26:27.)

• Lawv pom tej yam dab tsi tshwm sim los ntawm lawv txoj kev ua siab ntev thiab mob siab
ua hauj lwm? (Saib Amas 26.)

• Sau koj cov lus teb cia rau hauv koj phau ntawv sau tej kev kawm cia.

Kawm Vaj Lug Kub

Vim li cas kev ua siab ntev thiaj tseem ceeb? Kev ua siab ntev thiab kev ntseeg sib txheeb
li cas?

Mauxiyas 23:21 Amas 34:40–41 Khaulintaus 6:1–10
Mauxiyas 24:9–16 D&C 101:38 Yakaunpaus 5:10–11
Amas 31:31 Loos 5:3–5 Nkauj Qhuas Vajtswv 46:10
Amas 32:41–43 Loos 8:24–25 Guide to the Scriptures, “Patience”

Kev Txo Hwj Chim
Kev txo hwj chim yog kev zoo siab hlo mus ua raws

li Vajtswv siab nyiam thiab muab lub meej yim rau tus
Tswv ntawm txhua yam ua tau. Nws hais tag nrho
txog kev zoo siab hlo ua tsaug rau Nws tej koob
hmoov thiab lees qhia koj yuav tsum muaj Nws txoj
kev pab. Kev txo hwj chim tsis yog ib lub cim ntawm
kev qaug zog; nws yog ib lub cim qhia tias yus muaj
zog ntawm sab ntsuj plig. Thaum koj txo hwj chim
ntseeg Nws thiab lees paub Nws lub hwj chim thiab
kev hlub tshua, koj muaj peev xwm paub meej hais
tias Nws tej lus txib zoo rau koj. Koj ntseeg siab hais
tias koj muaj peev xwm ua tau txhua yam uas tus Tswv
xav kom koj ua yog koj cia siab rau Nws. Koj kuj txaus
siab ntseeg Nws cov tub qhe thiab ua raws lawv tej
lus ntuas. Kev txo hwj chim yuav pab koj thaum koj
sib zog xyaum mloog lus, sib zog ua hauj lwm, thiab pab lwm tus tsis cuaj khaum kiag li.

Qhov fab ntxeev ntawm kev txo hwj chim yog kev khav theeb, qhov uas tau raug txim
nyob hauv vaj lug kub. Khav theeb txhais hais tias yus ntseeg yus tus kheej tshaj li ntseeg
Vajtswv los sis Nws cov tub qhe. Nws kuj txhais ntxiv hais tias muab tej yam khoom ntiaj
teb saib hlob dua tej uas yog Vajtswv li. Cov neeg khav theeb lawv muab lub meej yim
rau lawv tus kheej thiab tsis muab lub yeeb koob rau Vajtswv. Kev khav theeb mas sib tw
heev; cov uas khav khav mas nrhiav kom tau ntau tshaj thiab xav hais tias lawv zoo dua
lwm tus. Kev khav theeb feem ntau yog kawg rau kev npau taws thiab kev ntxub, thiab
nws yog ib yam uas dawm taw loj heev.

Kawm Vaj Lug Kub

Txo hwj chim yog txhais li cas?

2 Nifais 9:28–29 Amas 5:26–29 Mathais 26:39
Mauxiyas 4:11–12 Amas 26:12 Guide to the Scriptures, “Humble, Humility”

Koj txais tau tej koob hmoov dab tsi thaum koj txo koj lub hwj chim?

Amas 32:1–16 D&C 67:10 Mathais 23:12
Ethaws 12:27 D&C 112:10
D&C 12:8 D&C 136:32–33

Koj yuav ua li cas thiaj pom kev khav theeb hauv koj tus kheej?

1 Nifais 15:7–11 2 Timautes 3:1–4 Paj Lug 15:10
1 Nifais 16:1–3 Paj Lug 13:10 Paj Lug 28:25

Kev Mob Siab
Kev mob siab yog rau siab, nquag,

thiab sib zog ua tus Tswv txoj hauj
lwm. Tus Tswv xav kom koj mob siab
ua hauj lwm—rau siab thiab sib zog
ua kom zoo. Tus tub txib uas mob
siab ua hauj lwm mas xyaum ua
kom tij lim thiab txhob nkim sij
hawm. Kev mob siab ua cov tub txib
txoj hauj lwm yog kev qhia koj txoj
kev hlub rau tus Tswv thiab Nws txoj
hauj lwm. Thaum koj mob siab ua
ub ua no koj nrhiav tau kev xyiv fab
thiab kev zoo siab nyob hauv koj txoj
hauj lwm.

Ua ntau yam zoo los ntawm koj
tus kheej txoj kev ywj siab xaiv (saib
D&C 58:27). Txhob tos kom koj cov
thawj coj hais kom koj ua ub ua no.
Ua qees mus li kom txog thaum koj
tau ua tag li koj paub ua, txawm tias
koj twb nkees nkees lawm. Tsom ntshis
rau tej uas tseem ceeb dua ntais thiab
txhob lam nkim sij hawm. Thov
Vajtswv hwj xwm thiab muab zog.
Niaj hnub npaj thiab npaj kom tij lim.
Zam txhua yam uas yuav ntxhov koj
tej kev xav thiab tej koj ua.

“Kuv tau nquag hais tias ib yam tswv
yim rau tej hauj lwm ua tub txib ces

yog ua hauj lwm xwb! Yog tus tub txib
ua hauj lwm ces nws yeej yuav muaj

tus Ntsuj Plig; yog hais tias nws muaj
tus Ntsuj Plig ces nws yeej yuav qhia
los ntawm tus Ntsuj Plig; thiab yog

hais tias nws qhia los ntawm tus Ntsuj
Plig ces, nws yeej yuav tshoov tej neeg
lub siab thiab nws yuav zoo siab heev.
Yuav tsis muaj kev nco txog yus lub

tsev ua luaj, tsis txhawj txog tsev
neeg, vim txhua lub sij hawm thiab kev
txawj ntse thiab kev xav ua yog muab
tso rau ntawm txoj hauj lwm qhia txoj
moo zoo. Ua hauj lwm, ua hauj lwm,
ua hauj lwm—twb tsis muaj ib qho

yuav los pauv tau, qhov tseem ceeb yog
ntawm cov tub txib txoj hauj lwm.”

– THAWJ TSWJ HWM EZRA TAFT BENSON
THE TEACHINGS OF EZRA TAFT BENSON (1988), 200

Kawm Vaj Lug Kub

Mob siab ua hauj lwm txhais li cas?

Maulaunais 9:6 D&C 107:99–100 Guide to the Scriptures, “Diligence”
D&C 10:4

Vim li cas tus Tswv thiaj xav kom koj mob siab ua hauj lwm?

D&C 75:2–5 D&C 127:4 D&C 130:20–21
D&C 123:12–14

Kev mob siab ua hauj lwm txheeb li cas rau kev ua ywj siab?

Mauxiyas 4:26–27 D&C 58:26–29

Kev Mloog Lus
Vim koj yog ib tug tub txib, koj yuav tsum

zoo siab hlo coj Vajtswv tej lus txib, kom ua raws
li qhov chaw tshaj tawm txoj moo zoo tej kev
cai, thiab coj kom raws li koj cov thawj coj tej
lus ntuas. Kev mloog lus yog thawj thawj txoj
kev cai nyob saum ntuj. Nws yog ib qho kev
coj ntawm txoj kev ntseeg. Tej zaum koj yuav
raug kom ua tej yam uas koj to taub tsis tag.
Thaum koj ua raws li, koj txoj kev ntseeg, kev
paub, kev ntse, lus tim khawv, kev tsom kwm
thiab kev thaj yeeb loj tuaj. Sib zog xyaum
mloog tus Tswv, tus yaj saub uas muaj sia nyob,
thiab koj qhov chaw tshaj tawm txoj moo tus
thawj tswj hwm tej lus.

“Kev tswj hwm los ntawm kev
niaj hnub mloog lus thiab ua

neej dawb huv thiab ncaj ncees
yuav ua ib co cuab yeej nyob
ib puag ncig thaiv thiab tsom
kwm koj los mus tiv dhau tej
kev haub kev ntxias uas yuav
los thab koj hauv lub neej no.”

– TXWJ LAUG L. TOM PERRY
“CALLED TO SERVE,” ENSIGN, TSIB HLIS NTUJ 1991, 39

Kawm Vaj Lug Kub

Kev mloog lus txhais li cas?

1 Nifais 2:3 D&C 82:8–10 Yauhas 14:15
Mauxiyas 5:8 Mathais 7:24–27 Guide to the Scripures, “Obedience, 
Mauxiyas 15:7 Yauhas 7:17 Obedient, Obey”

Koj kawm tau dab tsi txog kev mloog lus los ntawm cov vaj lug kub nram no?

1 Nifais 3:7 D&C 105:6 2 Vajntxwv 5:1–14

Vim li cas cov tub rog hluas hauv Hilamas pab tub rog mloog lus ua ncaj nraim hauv txhua yam?
Lawv tau koob hmoov li cas?

Amas 56:45–48 Amas 57:21–27

Xyaum Muaj Khetos tej Cwj Pwm
Thaum koj kawm thiab nrhiav xyaum coj tej cwj pwm uas hais txog hauv tshooj no thiab

lwm cov cwj pwm uas nyob hauv tej vaj lug kub, tus qauv nram no tej zaum yuav pab heev:

• Nrhiav tus cwj pwm koj xav xyaum.

• Sau lub ntsiab thiab lus piav txog tus cwj pwm.

• Sau tej lus nug uas yuav teb thaum koj kawm.

• Sau thiab kawm zoo zoo tej zaj lus hauv vaj lug kub uas qhia txog tus cwj pwm ntawd.

• Muab koj tej kev xav thiab kev tshoov siab sau cia.

• Cuab tej hom phiaj thiab ntaus tswv yim siv tus cwj pwm rau hauv koj lub neej.

• Thov kom tus Tswv pab koj xyaum coj tus cwj pwm ntawd.

• Ib sij ntsuam xyuas koj txoj kev xyaum coj txhua tus cwj pwm.

Yam Ntxim Ua: Kawm Ntawv Koj tus Kheej

Nrhiav ib tug cwj pwm los ntawm tshooj no los sis hauv tej vaj lug kub. Ua raws li tus qauv
saum no kom to taub zoo dua thiab npaj xyaum coj tus cwj pwm ntawd.

Ntsia lub cim ntawm koj daim npav npe. Koj daim npav
npe ho txawv li cas ntawm lub uas tej neeg coj ua kam
ntawm ib lub koom haum ua hauj lwm? Paub tias ob
qho uas pom tawm tshaj plaws ces yog koj lub npe
thiab tus Cawm Seej lub npe. Koj yuav ua cas es thiaj
ua tau tiag tias koj sawv cev rau tus Cawm Seej li ib
tug ntawm Nws cov thwj tim? Vim li cas nws tseem
ceeb rau neeg paub koj lub npe nrog tus Cawm Seej
lub rau qhov zoo? Muab koj tej kev xav sau cia hauv
koj phau ntawv sau tej kev kawm cia.

Kawm Vaj Lug Kub

Ib txhia cwj pwm uas luag sau cia nyob hauv tej vaj lug kub yog dab tsi?

Mauxiyas 3:19 D&C 121:41–45 2 Petus 1:5–8
Amas 7:23 Tej Nqe Kev Ntseeg 1:13
D&C 4 Filipis 4:8

Nco Qab Ntsoov Qhov No

• Koj yuav tsum ua ib tug tub txib zoo li Khetos, tsis yog lam ua cov tub txib cov hauj lwm xwb.

• Kev kawm kom zoo li Khetos mas yog xyaum ua tag yus sim neej.

• Koj ua raws li Khetos tus yam ntxwv—xyaum Nws tej cwj pwm—ua ib qho thiab xaiv ib yam
ib zaug.

• Kev pauv los kom zoo li Khetos mas yuav tsum muaj kev ntseeg, hloov siab lees txim, coj tej kev
khi lus, txais tau tus Vaj Ntsuj Plig Dawb Huv ntau zog, thiab nyiaj kom mus txog thaum kawg.



Tej Tswv Yim rau Kev Kawm 
Ntawv thiab Kev Nruab rau lub Neej

Kev Kawm Ntawv Koj tus Kheej

• Npaj ib zaj lus hais ntev li tsib feeb txog ib qho ntawm tej cwj pwm uas tau tham
txog nyob hauv tshooj no.

• Siv Guide to the Scriptures nrhiav seb tus Cawm Seej tau ua yam ntxwv coj yam
cwj pwm twg uas tau hais nyob hauv tshooj no. Sau tej koj kawm cia hauv koj
phau ntawv sau tej kev kawm cia.

• Ib sij tas ib sij ua qhov “Tus Cwj Pwm Yam Ntxim Saib Ntxim Ua” tom kawg
ntawm tshooj no.

• Nrhiav ib tug cwj pwm uas nyob hauv tshooj no. Nug koj tus kheej tias:

– Kuv yuav xyaum coj tus cwj pwm no li cas?

– Yuav tsum pauv dab tsi hauv kuv lub siab, lub ntsws, thiab tej kuv ua es thiaj
xyaum tau tus cwj pwm no?

– Kev coj tej kev khi lus yuav pab tau kuv xyaum tus cwj pwm no li cas?

– Kev xyaum coj tus cwj pwm no yuav pab tau kuv txais tau tus Vaj Ntsuj Plig
Dawb Huv thiab haj yam muaj hwj chim qhia Yexus Khetos txoj moo zoo li cas?

• Nrhiav tej yam ntxwv ntawm Khetos tej cwj pwm hauv tej txiv neej thiab poj niam
lub neej hauv cov vaj lug kub. Sau tej koj xav cia hauv koj phau ntawv sau tej kev
kawm cia.

Kawm Nrog Khub

• Kawm tej nqe hais txog Khetos tej cwj pwm uas nyob hauv cov tub txib tej ntawv
nyeem.

• Sib tham txog tej kev sib txheeb ntawm tej cwj pwm sib txawv. Piv txwv li:

– Kev ntseeg txheeb rau kev mob siab ua hauj lwm li cas?

– Kev txo hwj chim thiab kev hlub sib txheeb zoo li cas?

– Kev paub txhawb tau kev siab ntev li cas?

Koog Chaw tej Kev Sib Ntsib thiab Thaj Chaw tej lub Rooj Sab Laj

• Ntau hnub ua ntej koog chaw txoj kev sib ntsib los sis thaj chaw lub rooj sab laj,
kom txhua tus tub txib xaiv ib qho ntawm tej cwj pwm hauv tshooj no los sis
nyob hauv vaj lug kub thiab npaj mus hais lus tsib feeb txog tus cwj pwm ntawd,
hais tej vaj lug kub uas tau pab nws lawm thiab.

Cia sij hawm nyob hauv kev sib ntsib rau ob peb tug tub txib faib lawv cov lus hais.

• Faib cov tub txib ua peb pab, thiab muab cov hauj lwm nram no rau lawv:

Pawg 1: Nyeem 1 Nifais 17:7–16 thiab teb cov lus nug nram no:

– Nifais xyaum coj kev ntseeg li cas?

– Nifais ua dab tsi uas zoo li tej Khetos ua?

– Tus Tswv tau cog lus dab tsi rau Nifais yog hais tias nws yuav ntseeg thiab coj
tej lus txib?

– Zaj no siv tau li cas rau cov tub txib txoj hauj lwm?

Pawg 2: Nyeem Yakhauj 7:1–15 thiab teb cov lus nug nram no:

– Vim li cas Yakhauj txoj kev ntseeg ho loj txaus los tiv dhau Sawmlaj kev
tawm tsam?

– Yakhauj siv kev ntseeg li cas thaum nws nrog Sawmlaj sib tham?

– Yakhauj tej hauj lwm zoo ib yam li Khetos li cas?

– Peb muaj peev xwm ua tau dab tsi kom xyaum muaj kev ntseeg zoo li Yakhauj?

Pawg 3: Nyeem Joseph Smith—History 1:8–18, thiab teb cov lus nug nram no:

– Yauxej Xamiv coj kev ntseeg li cas nyob hauv Yexus Khetos?

– Nws txoj kev ntseeg raug muab sim li cas?

– Nws tau ua dab tsi uas zoo li tej Khetos ua?

– Peb muaj peev xwm ua dab tsi kom lawv tau Yauxej Xamiv tus yam ntxwv?

Tom qab tej pwb pawg ua tag lawm, coj cov tub txib los ua ke thiab kom lawv
qhia sawv daws tej uas lawv tau sib tham.

• Qhia ib yam uas muaj los rau koj uas koj tau koob hmoov los sis raug tshoov
siab los ntawm lwm tus txoj kev ntseeg.

• Kom cov tub txib saib “Tus Cwj Pwm Yam Ntxim Saib Ntxim Ua.” Muab rau cov
tub txib ib leeg ib daim ntawv kom sau tej lus teb rau.

Thaum lawv ua tag daim ntawv lawm, caw lawv kom cuab lawv tej hom phiaj.

Nug kom ob peb tug tub txib faib tej uas lawv tau kawm thiab xav thaum lawv tab
tom sau daim ntawv tiav.

Hais koj cov lus tim khawv ntsig txog qhov tseem ceeb ntawm kev xyaum coj
Khetos tej cwj pwm.

Qhov Chaw Tshaj Tawm txoj Moo Zoo tus Thawj Tswj Hwm

• Kom cov tub txib nyeem ib phau ntawm plaub Phau Moo Zoo hauv Phau Tshiab
los sis 3 Nifais 11–28. Kom lawv khij tej uas tus Cawm Seej tau ua uas lawv yeej
muaj peev xwm ua tau thiab.

• Siv kev cuab hom phiaj thiab kev npaj mus qhia cov tub txib txog kev rau siab ua
hauj lwm. Qhia seb kev rau siab ua hauj lwm ntawm kev xav ntsoov txog tej neeg
yog tau ib qho kev qhia tawm ntawm txoj kev hlub li cas

• Thaum tab tom xam phaj, kom cov tub txib tham txog ib tug cwj pwm uas lawv
tab tom xyaum coj.

• Hauv thaj chaw lub rooj sab laj, caw cov tub txib los qhia txog Khetos tej cwj
pwm uas lawv nyiam ntawm lawv tus khub.

KEV NTSUAS TEJ CWJ PWM
Nyeem txhua kab lus nram qab no zoo zoo. Xav saib kab lus ntawd phim koj npaum li cas, thiab xaiv lo lus teb uas phim tshaj plaws ntawm tej cim
lus teb. Sau koj cov lus teb rau txhua lo lus nug cia rau hauv koj phau ntawv sau tej kev kawm cia. Kev loj hlob ntawm sab ntsuj plig yog ib yam
uas maj mam loj hlob tuaj, thiab tsis muaj ib tug uas zoo tag nrho, ces koj yeej yuav ntsuas tias koj ua ib txhia zoo dua ib txhia.

Tej Cim Lus Teb 1=tsis muaj li 2=tej lub sij hawm 3=feem ntau 4=yuav luag txhua zaus 5=txhua zaus

Kev Ntseeg
_____ 1. Kuv ntseeg Khetos thiab lees txais Nws ua

kuv tus Cawm Seej. (2 Nifais 25:29)
_____ 2. Kuv muaj kev ntseeg siab hais tias

Vajtswv hlub kuv. (1 Nifais 11:17).
_____ 3. Kuv ntseeg tus Cawm Seej txaus kom kuv

thiaj lees txais Nws lub siab nyiam thiab
ua txhua yam Nws hais kom kuv ua.
(1 Nifais 3:7).

_____ 4. Kuv ntseeg tiag tiag hais tias dhau los
ntawm Yexus Khetos txoj Kev Theej Txhoj
kuv muaj peev xwm raug zam txim rau
tag nrho kuv tej kev txhaum. (Enos 1:5–8)

_____ 5. Kuv muaj kev ntseeg Khetos txaus kom
txais tau lus teb rau kuv tej lus thov.
(Mauxiyas 27:14)

_____ 6. Kuv xav txog tus Cawm Seej thaum nruab
hnub thiab nco ntsoov txog tej yam Nws
tau ua rau kuv lawm. (D&C 20:77, 79)

_____ 7. Kuv muaj txoj kev ntseeg uas yuav tsum
muaj los pab ua kom muaj tej yam zoo
tshwm hauv kuv lub neej los sis hauv
lwm tus lub neej (Ethaws 12:12)

_____ 8. Kuv paub los ntawm tus Vaj Ntsuj Plig
Dawb Huv lub hwj chim hais tias Phau
Ntawv Maumoos yeej tseeb. (Maulaunais
10:3–5).

_____ 9. Kuv muaj kev ntseeg Yexus Khetos txaus
los ua tau ib puas yam tsav uas Nws xav
kom kuv ua—tsis hais tej txuj ci tseem
ceeb, yog yuav tsum ua. (Maulaunais 7:33)

Kev Cia Siab
_____ 10. Ib qho uas kuv xav tau tshaj plaws yog txoj

sia nyob mus ib txhis nyob hauv Vajtswv
lub nceeg vaj xilethi–aus. (Maulaunais 7:41)

_____ 11. Kuv ntseeg siab hais tias kuv yuav ntsib
kev zoo siab thiab vam meej thaum kuv
tshaj tawm txoj moo zoo. (D&C 31:3–5)

_____ 12. Kuv muaj kev thaj yeeb nyab xeeb thiab xav
zoo zoo txog yav tom ntej. (D&C 59:23)

_____ 13. Kuv ntseeg ruaj nrees hais tias ib hnub
kuv yeej yuav tau nrog Vajtswv nyob thiab
los mus zoo li Nws. (Ethaws 12:4)

Kev Siab Hlub thiab Kev Hlub
_____ 14. Kuv muaj lub siab xav tau qhov zoo nyob

mus ib txhis thiab txoj kev zoo siab rau
lwm tus. (Mauxiyas 28:3)

_____ 15. Thaum kuv thov Vajtswv, kuv thov kom
muaj kev siab hlub—uas yog txoj kev
hlub dawb paug ntawm Khetos.
(Maulaunais 7:47–48)

_____ 16. Kuv xyaum kom to taub lwm tus tej siab
xav thiab pom li lawv pom. (Yudas 1:22)

_____ 17. Kuv tau zam txim rau lwm tus uas tau ua
txhaum rau kuv. (Efexaus 4:32)

_____ 38. Kuv ua siab ntev rau lwm tus tej kev
txhaum thiab tej kev qaug zog. (Loos 15:1)

_____ 39. Kuv ua siab ntev rau kuv tus kheej thiab cia
siab rau tus Tswv thaum kuv ua kom kov
yeej kuv tej kev qaug zog. (Ethaws 12:27)

_____ 40. Kuv muaj kev cia siab thiab kev nyob siab
tus tiv kev nyuaj siab thiab kev txom nyem.
(Amas 34:40–41)

Kev Txo Hwj Chim
_____ 41. Kuv lub siab mos siab muag. (Mathais

11:29)
_____ 42. Kuv cia siab rau tus Tswv txoj kev pab.

(Amas 26:12)
_____ 43. Kuv ris txiaj tiag tiag rau tej koob hmoov

uas kuv tau txais los ntawm tus Tswv los.
(Amas 7:23)

_____ 44. Kuv sib zog thov Vajtswv tiag tiag.
(Enos 1:4)

_____ 45. Kuv zoo siab ua tsaug rau kev coj ntawm
kuv cov thawj coj los sis cov xib hwb.
(2 Nifais 9:28)

_____ 46. Kuv sib zog xyaum ua raws li tus Tswv
lub siab nyiam, txawm hais tias nws yuav
yog dab tsi. (Mauxiyas 24:15)

Kev Mob Siab
_____ 47. Kuv ua hauj lwm kom zoo, txawm hais

tias tsis muaj dab tsi yuam los sis tsis
muaj neeg saib ntsoov. (D&C 58:26–27)

_____ 48. Kuv cuab kuv lub zog rau tej uas tseem
ceeb dua ntais. (Mathais 23:23)

_____ 49. Kuv thov Vajtswv kuv tus kheej tsawg
kawg ib hnub ob zaug. (Amas 34:18–27)

_____ 50. Kuv tsom kuv tej kev xav rau kuv txoj kev
raug hu tuaj ua ib tug tub txib. (D&C 4:2,5)

_____ 51. Kuv cuab tej hom phiaj thiab niaj hnub
npaj. (D&C 88:119)

_____ 52. Kuv sib zog ua hauj lwm kom txog thaum
uas txoj hauj lwm tiav zoo lawm tso.
(D&C 10:4)

_____ 53. Kuv muaj kev xyiv fab thiab kev zoo siab
nyob hauv kuv txoj hauj lwm. (Amas
36:24–25)

Kev Mloog Lus
_____ 54. Thaum kuv thov Vajtswv, kuv thov kom

muaj zog los tiv kev haub kev ntxias thiab
ua qhov zoo. (3 Nifais 18:15)

_____ 55. Kuv coj tej lus txib uas yuav tsum coj
kom thiaj tsim nyog tuav daim ntawv tso
cai mus rau lub tuam tsev. (D&C 97:8)

_____ 56. Kuv zoo siab hlo ua raws qhov chaw tshaj
tawm txoj moo zoo tej kev cai thiab ua
raws li kuv cov thawj coj tej lus ntuas.
(Hinplus 13:17)

_____ 57. Kuv sib zog xyaum ua neej raws tej kev
cai thiab tej ntsiab cai ntawm txoj moo
zoo. (D&C 41:5)

_____ 18. Kuv sim pab lwm tus thaum lawv muaj kev
nyuaj los sis poob siab. (Mauxiyas 18:9)

_____ 19. Thaum zoo sij hawm, kuv qhia rau lwm
tus hais tias kuv hlub lawv thiab xav txog
lawv. (Lukas 7:12–15)

_____ 20. Kuv nrhiav cib fim mus pab lwm tus neeg.
(Mauxiyas 2:17)

_____ 21. Kuv hais tej uas zoo ntawm lwm tus.
(D&C 42:27)

_____ 22. Kuv ua siab zoo thiab siab ntev rau lwm
tus, txawm yog nyuaj nrog lawv sib raug
zoo. (Maulaunais 7:45)

_____ 23. Kuv muaj kev xyiv fab thaum lwm tus ua
tau zoo. (Amas 17:2–4)

Kev Tsim Txiaj
_____ 24. Kuv dawb thiab huv hauv kuv lub siab.

(Phau Nkauj 24:3–4)
_____ 25. Kuv tsis muaj siab xav ua phem li, tsuas

xav ua zoo xwb. (Mauxiyas 5:2)
_____ 26. Neeg ntseeg tau kuv—Kuv ua tej uas kuv

hais tias kuv yuav ua. (Amas 53:20)
_____ 27. Kuv xav txog tej kev xav uas ncaj ncees

thiab txhawb zog thiab kuv muab tej kev
xav tsis dawb huv tawm hauv kuv lub hlwb
mus. (D&C 121:45)

_____ 28. Kuv hloov siab lees txim rau kuv tej kev
txhaum thiab sib zog ua kom kov yeej kuv
tej kev qaug zog. (D&C 49:26–28)

_____ 29. Kuv hnov tus Vaj Ntsuj Plig Dawb Huv lub
hwj huam nyob hauv kuv lub neej. (D&C
11:12–13)

Kev Paub
_____ 30. Kuv muaj siab loj rau kuv txoj kev to taub

txoj moo zoo tej lus qhuab qhia thiab tej
ntsiab cai. (Ethaws 3:19–20)

_____ 31. Kuv niaj hnub kawm cov vaj lug kub.
(Yauhas 5:39)

_____ 32. Kuv mob siab nrhiav kev to taub qhov
tseeb thiab nrhiav lus teb rau kuv tej lus
nug. (D&C 6:7)

_____ 33. Kuv txais tau kev paub thiab kev hwj xwm
los ntawm tus Ntsuj Plig. (1 Nifais 4:6)

_____ 34. Kuv hlub thiab ua zoo khaws tej lus qhuab
qhia thiab ntsiab cai ntawm txoj moo zoo.
(2 Nifais 4:15)

Kev Siab Ntev
_____ 35. Kuv ua siab ntev tos tus Tswv tej koob

hmoov thiab kev cog lus kom muaj puv
npo. (2 Nifais 10:17)

_____ 36. Kuv muaj peev xwm tos tej yam es tsis
chim tsis npau. (Loos 8:25)

_____ 37. Kuv ua siab ntev nyiaj tej kev nyuaj ntawm
kev ua ib tug tub txib. (Amas 17:11)

Kuv Yuav Ua Li Cas
thiaj li Kawm Tau
Zoo Dua Yam Lus uas
Kuv Yuav Hais hauv
Kuv qhov Chaw Tshaj
Tawm txoj Moo Zoo?[[LC

1 M=33p3 H="Green 261-2" W=p3 w=RH3]]Xav Txog Qhov No
Xav Txog Qhov No

• Vim li cas kuv yuav tsum niaj hnub kawm kuv yam lus kom zoo ntxiv?

• Kuv yuav ua li cas thiaj li hais thiab qhia kom siv kuv qhov chaw tshaj tawm txoj moo zoo
yam lus kom zoo ntxiv?

• Kuv yuav ua li cas kom thiaj li txais tau lub txiaj ntsim hais lwm yam lus?

Npaj Yus tus Kheej ntawm Sab Ntsuj Plig

Tus Tswv tau tshaj tawm tias txhua tus neeg yuav tau hnov txoj moo zoo puv nkaus ua
nws yam lus los ntawm cov uas raug tsa los txais lub hwj chim no (saib D&C 90:11).

Ua kom koj zaj lus tim khawv ruaj khov kom muaj hwj chim ntawm kev hloov siab los
ntseeg nrog cov lus uas koj qhia. Xub xub kawm cov kev cai thiab cov lus qhuab qhia
hauv yam lus uas koj ib txwm hais. Koj txoj kev to taub ntawd yuav txhawb zaj lus tim
khawv thiab koj txoj kev txawj qhia thiab ua tim khawv yuav txaus ntseeg dua. Thaum
ntawd, koj yuav xyaum kawm kev qhia txog zaj xov ntawm txoj Kev Muab txoj Moo Zoo

Txum Tim Rov Qab Los ua koj qhov chaw tshaj tawm txoj moo zoo yam lus los ntawm
tus Ntsuj Plig txoj kev hwj xwm.

Nyob nram qab no, muaj tej yam uas yuav txhawb koj txoj kev ntseeg tias tus Tswv yuav
pab koj qhia thiab hais lus tim khawv hauv koj qhov chaw tshaj tawm txoj moo zoo yam lus:

• Cia li paub tias Vajtswv tau hu koj los ntawm ib tug yaj saub.

• Ua neej nyob kom tsim nyog txaus es thiaj li tau tus Vaj Ntsuj Plig Dawb Huv los
ua khub.

• Mloog thiab ua raws li cov lus txib thiab cov txheej txheem ntawm kev ua tub txib.

• Thov Vajtswv kawg siab kawg ntsws kom txais tau Vajtswv txoj kev pab.

• Kawm, xyaum, thiab siv qhov chaw tshaj tawm txoj moo zoo yam lus txhua hnub.

Yuav Tsum Tso Siab thiab Mob Siab
Txoj kev kawm kom qhia tau yam tij lim li hauv koj qhov chaw tshaj tawm txoj moo zoo

yam lus los yuav tsum muaj kev nquag. Tsis txhob rawm ceeb yog txoj hauj lwm no ntxim
nyuaj thaum pib. Txoj kev kawm ib yam lus yeej siv sij hawm. Koj yuav tsum ua siab ntev
rau koj tus kheej. Nrhiav txoj kev pab ntawm koj tus khub, cov mej zeej, cov neeg kawm
txoj moo zoo, thiab luag lwm cov tub txib.

Yuav tsum tsis txhob tseg koj txoj kev kawm yam lus txawm yog tib neeg pib to taub
yus. Thaum koj txoj kev txawj hais lus pib zoo zuj zus tuaj, neeg yuav mloog yam uas koj
hais es tsis mloog qhov koj hais li cas. Koj yuav tsis tshua nyuaj siab saib koj yuav ua li cas
thiaj yuav qhia tau tej yam uas nyob hauv koj lub siab. Koj haj yam yuav txawj teb tau cov
neeg kawm txoj moo zoo tej kev xav tau thiab mloog tus Ntsuj Plig zoo dua.

Mob siab kawm kom txawj hais yam lus thoob plaws hauv lub caij tshaj tawm txoj moo
zoo thiab thaum uas koj rov qab los tsev lawm. Tus Tswv tau foom koob hmoov rau koj
ntau heev thiab tej zaum Nws yuav siv tau koj rab peev xwm paub yam lus ntawd hauv
koj lub neej yav tom ntej. Tus Txwj Laug Jeffrey R. Holland tau piav tias: “Peb yeej… cia
siab tias txhua tus tub txib uas kawm yam lus uas siv thaum ua tub txib yuav kawm txhua
yam kom txawj li txawj tau…. Thiab thaum koj ua li ntawd, koj txoj kev ua tub txib thiab
kev ua tim khawv yuav huaj vam. Koj yuav sib raug zoo dua nrog cov neeg kawm txoj
moo zoo thiab lawv yuav pom tias koj loj hlob ntawm sab ntsuj plig….Txhob lam txaus
siab kawm es tsuas paub cov lus yooj yim uas cov tub txib siv xwb. Mob siab ncav kawm
txhij txhua txog koj yam lus, ces koj yuav pom tias koj haj yam yuav hais tau raug cov neeg
siab dua” (missionary satellite broadcast, Yim Hli Ntuj 1998).

Tsis yog koj ib leeg es los kawm koj qhov chaw tshaj tawm txoj moo zoo yam lus xwb.
Thaum twg tus Tswv txib ua ib yam dab tsi li, Nws npaj ib txoj hau kev xwv kom yuav
ua tau yam uas Nws tau txib (saib 1 Nifais 3:7). Nrhiav Nws txoj kev pab. Mob siab rau
koj txoj kev kawm. Yav tom ntej, koj yuav kawm tau rab peev xwm hais lus kom txaus
rau koj lub luag hauj lwm ua ib tug tub txib.

Kawm lus Askiv
Yog koj tsis txawj lus Askiv, koj yuav tsum kawm yam lus no thaum koj ua ib tug tub

txib. Qhov no yuav foom koob hmoov rau koj thaum lub caij tshaj tawm txoj moo zoo thiab
thoob plaws koj lub neej. Txoj kev kawm lus Askiv yuav ua rau koj pab txhim tsa tus Tswv
lub nceeg vaj ua lwm yam thiab yuav ua ib qho koob hmoov rau koj thiab koj tsev neeg.
Ntau lub tswv yim hauv tshooj no yuav pab tau koj. Ua tib zoo saib tej lus nram qab no:

• Cuab ib lub hom phiaj kom hais lus Askiv nrog koj tus khub. Yog koj tus khub twb paub
lus Askiv lawm thiab nws ho los kawm koj yam lus, tej zaum koj yuav kawm hais lus

Askiv nyob hauv tsev thiab hais qhov chaw tshaj tawm txoj moo zoo yam lus thaum
koj tawm mus.

• Nrog koj tus khub, nyeem los ntawm Phau Ntawv Maumoos ua lus Askiv. Tej zaum
koj yuav xaiv los sib pauv: Koj nyeem ib nqes ua lus Askiv, ces koj tus khub nyeem ib
nqes ua qhov chaw tshaj tawm txoj moo zoo yam lus. Sib kho nyias cov lus hais kom
meej thiab raug.

• Yog koj tsis tau muaj, nug koj qhov chaw tshaj tawm txoj moo zoo tus thawj tswj hwm
seb puas muaj ib phau ntawv uas qhia siv cov hauv paus txheej txheem lus Askiv.

Cov Ntsiab Cai ntawm Kev Kawm Yam Lus
Zaj lus no piav txog cov ntsiab cai uas yuav los pab koj xyaum thiab kawm hais lus
kom zoo.

• Lav ris yus txoj hauj lwm. Nquag cuab los sis pauv koj tej lub hom phiaj ntawm kev xyaum
kawm yam lus thiab koj txoj kev kawm ntawv. Mob siab siv yam lus txhua lub cib fim
uas koj muaj.

• Ua kom koj txoj kev kawm ntawv muaj nuj nqi. Nug koj tus kheej: Vim li cas kuv ho kawm
yam no? Yam no yuav pab li cas kom kuv txawj txuas lus zoo dua? Muab yam koj
kawm piv rau tej yam uas tshwm sim hauv koj lub neej thiab rau tej yam uas koj niaj
hnub ua. Kawm tej yam ntawm yam lus uas yuav pab koj hais yam uas koj xav hais.
Xws li, yog muaj ib zaj dab neeg hauv cov vaj lug kub uas koj xav siv ntawm koj txoj
kev qhia, kawm cov lus thiab cov txheej txheem lus hauv zaj ntawd.

• Nrhiav txoj kev txuas lus nrog lwm tus. Xav siv sij hawm tsim nyog rau txoj kev kawm
txheej txheem lus thiab txoj kev xyaum kawm los ntawm yam uas koj niaj hnub ua.
Tsis muaj ib yam uas yuav pauv tau txoj kev sib txuas lus nrog ib tug uas yug los ib
txwm hais yam lus uas koj kawm.

• Ua tib zoo kawm tej lub ntsiab tshiab. Koj yuav muaj peev xwm nco qab thiab siv cov ntsiab
cai ntawm yam lus tij lim heev yog koj nquag rov qab saib yam uas koj tau kawm thiab
yog koj los xyaum tej yam uas koj tau kawm thaum muaj lub cib fim tshiab.

Tsim Ib txoj Kev Kawm Yam Lus
Ib txoj kev kawm yam lus yuav pab tau cov tub txib tshiab thiab cov uas ua tub txib

tau ntev lawm pom tau tej yam uas lawv yuav tau ua txhua hnub kom pab lawv haj yam
txawj hais qhov chaw tshaj tawm txoj moo zoo yam lus. Koj txoj kev kawm ntawv yuav
muaj tej yam uas koj yuav ua thaum lub sij hawm kawm koj yam lus thiab yam uas koj
yuav ua thoob plaws hnub ntawd.

Thaum yuav tsum ua, siv ib feem ntawm lub sij hawm kawm koj yam lus los tsim los sis
txhim kho koj txoj kev kawm ntawv. Ces txhua tag kis sawv ntxov thaum txog caij kawm
koj yam lus, cia li kawm cov lus ua koj yuav tau siv hnub ntawd. Cov lus qhia nram qab
no yuav pab koj thaum koj tsim koj txoj kev kawm yam lus:

1. Cuab tej hom phiaj. Cov hom phiaj rau lub lim piam thiab txhua hnub yuav pab koj haj
yam muaj peev xwm sib txuas lus thiab qhia thaum mus ua tej yam hauj lwm uas koj tau
teem cia ua, xws li, tej lub sij hawm teem caij qhia, lub cib fim nrhiav cov neeg kawm txoj
moo zoo tshiab, thiab thaum koom pawg ntseeg pawg sab laj kev sib ntsib. Rov qab xyuas
seb koj cov hom phiaj puas pab koj hais lus zoo dua. Nug koj tus kheej seb koj yuav ua li
cas thiaj li hais tau lus meej dua thiab muaj hwj chim dua thaum ua tej hauj lwm uas koj
tau teem cia kom ua.

2. Xaiv cov cuab yeej twg koj yuav siv. Tshab xyuas cov cuab yeej kawm lus nram qab no
thiab txiav txim seb yuav siv cov twg pab koj mus txog koj cov hom phiaj:

• Koj qhov chaw tshaj tawm txoj moo
zoo yam lus cov txhooj vaj lug kub.

• Tej zaj lus qhia koj qhov chaw tshaj
tawm txoj moo zoo yam lus.

• Ib phau me nyuam ntawv txhais lus
uas yuav ntim tau rau hauv lub
hnab tsho.

• Ib phau me nyuam ntawv qhia txheej
txheem lus.

• MTC [Qhov Chaw Cob Qhia cov Tub
Txib] cov ntaub ntawv kawm yam lus.

• Daim nplooj ntawv me me sau lus
cim cia.

• Ib phau sau ntawv me me uas yuav ntim tau rau hauv lub hnab tsho.

• Lub Koom Txoos luag lwm cov ntaub ntawv ua koj qhov chaw tshaj tawm txoj moo
zoo yam lus.

3. Cim cov lus thiab tej zaj lus hais. Nrhiav cov lus thiab tej zaj lus hais uas yuav pab koj mus
kom txog koj cov hom phiaj. Tej zaum koj txoj kev kawm yam lus yuav muaj tag nrho cov
tswv yim nram qab no:

• Nrhiav cov lus thiab tej zaj lus hais uas pom nyob hauv tej zaj lus qhia, cov ntaub ntawv,
cov vaj lug kub, thiab lwm yam uas lub Koom Txoos luam tawm uas koj siv tau los qhia.

• Muab tej lo lus los sis tej zaj lus hais uas koj tseem tsis tau paub sau cia rau hauv koj
phau sau ntawv. Nqa ib phau me nyuam ntawv uas txhais lus nrog nraim koj thiab
nrhiav cov lus.

• Nqa cov nplooj ntawv me me uas sau lus cim cia rau koj tau kawm thoob plaws hnub
ntawd. Sau lo lus los sis zaj lus hais nyob ntawm ib sab thiab sau cov lus txhais nyob
rau sab nraud. Muab cov lus uas koj kawm tau lawm tshem tawm rau ib sab. Kawm
cov lus uas tseem tshuav kom koj paub lus txhij.

• Muab cov lus thiab tej zaj lus hais tshiab los txuas lus hais thaum koj kawm ntawm koj
tus kheej, thaum koj qhia, thiab thoob plaws hnub ntawd.

• Xyaum kom hais lus meej thiab raug los ntawm kev hais cov lus los sis zaj lus hais
tshiab ua lub suab nrov tawm.

• Cim kom paub cov vaj lug kub tseem ceeb ua qhov chaw tshaj tawm txoj moo zoo
yam lus.

• Cim kom paub tej zaj lus hais yooj yim los ntawm tej zaj lus qhia los sis cov ntaub
ntawv uas qhia txoj moo zoo lub ntsiab cai tseem ceeb. Nrhiav lwm txoj kev ntxiv los
qhia tawm cov tswv yim no.

4. Kawm cov txheej txheem lus. Siv koj cov cuab yeej kawm lus los nrhiav kom paub cov
txheej txheem lus uas yuav pab tau koj ncav tau koj cov hom phiaj. Yog xav tau, nug koj
tus khub, ib tug uas ua tub txib tau ntev lawm, los sis ib tug mej zeej kom tau txoj kev
pab. Xav txog kev siv cov tswv yim nram qab no:

• Muab phau ntawv qhia txheej txheem lus uas koj tau txais nyob hauv MTC los sis ib
phau uas koj qhov chaw tshaj tawm txoj moo zoo tus thawj tswj hwm tau pom zoo rau
siv los pab koj to taub cov txheej txheem lus thiab kev muab lus sib txuas ua ke nyob
hauv tej zaj lus qhia, cov ntaub ntawv, thiab cov vaj lug kub.

• Npaj cov nqe lus rau koj siv thaum ua tej hauj lwm uas tau teem caij ua es siv cov txheej
txheem lus no. Xyaum hais thiab sau tej nqe lus no.

• Ua tib zoo saib seb cov lus sib txuas li cas thiab saib cov lus thiab lawv tej feem.

• Nrhiav cib fim los xyaum thiab los siv cov txheej txheem lus uas koj kawm txhua
txhua hnub.

5. Tig pob ntseg mloog. Xav seb koj puas siv tej yam nram qab no:

• Ua tib zoo mloog tej tus neeg uas yug los ib txwm hais yam lus uas koj kawm. Qog
yam uas koj hnov.

• Thaum twg koj hnov ib yam uas koj tsis to taub, muab sau cia thiab nrhiav seb nws
txhais li cas. Xyaum siv lo lus los sis zaj lus hais ntawd coj los hais.

• Thaum mloog, nrhiav kom hnov cov lus thiab cov qauv lus uas koj nyuam qhuav kawm
los lawm.

• Thaum twg koj hnov ib zaj lus uas tau hais txawv li koj yuav muab nws hais, muab
nws sau cia thiab coj los xyaum. Tiam sis, vim koj yog tus Tswv ib tug tub qhe, koj
yuav tsum siv cov lus tsim nyog hais tas mus li, es tsis txhob siv cov lus ua dog ua dig.

• Sau ib co lus cia uas tej zaum cov neeg yuav hais rau koj thaum mus ua tej hauj lwm
uas tau teem caij ua. Nrhiav cov lo lus thiab tej zaj lus hais kom paub teb li cas rau cov
lus no. Npaj thiab xyaum tej kev uas koj yuav teb li cas rau cov lus no.

6. Txhawb txhim koj kev txawj nyeem thiab sau ntawv. Nyeem Phau Ntawv Maumoos hauv koj
qhov chaw tshaj tawm txoj moo zoo yam lus kom kawm tau cov lus thiab tej zaj lus hais
thiab kom los xyaum cov txheej txheem lus, hais lus kom meej, thiab kom hais npliag lias.
Muaj ib lub hwj chim loj heev los ntawm kev siv cov vaj lug kub thaum koj kawm yam
lus. Xav txog cov tswv yim nram qab no thiab:

• Kawm kom txawj nyeem thiab txawj sau cov tsiaj ntawv, cov kev kos ntawv, los yog
cov cim ntawv ntawm yam lus uas koj kawm. Rau tej yam lus uas tsis siv tsiaj ntawv
tab sis siv cov cim sau ntawv, mob siab kawm txoj kev nyeem ntawv, xws li txoj kev
nyeem cov vaj lug kub, uas yuav pab koj thaum koj qhia.

• Nyeem kom lub suab nrov tawm los ntawm Phau Ntawv Maumoos, lwm cov vaj lug
kub, los sis lub Koom Txoos tej phau ntawv xov xwm uas siv koj qhov chaw tshaj tawm
txoj moo zoo yam lus. Ua tib zoo saib tej lo lus, tej zaj lus hais, los sis cov txheej txheem
lus uas koj tsis tau paub. Yog koj tsis to taub ib lo lus twg, sim seb koj puas to taub lo
ntawd ntawm zaj lus uas koj nyeem ua ntej koj ho nrhiav hauv phau txhais lus. Muab
lo lus ntawd ntxiv rau koj cov nplooj ntawv sau lus cim cia. Yog koj xav tau muab koj
cov vaj lug kub ua koj yam lus thiab cov vaj lug kub ua qhov chaw tshaj tawm txoj moo
zoo coj los sib piv ua ke.

• Nrhiav ib tug neeg pab cob qhia koj hais lus kom meej, kom raug lub cim suab, thiab
kom npliag lias thaum koj nyeem ntawv.

• Xyaum sau ntawv ua koj qhov chaw tshaj tawm txoj moo zoo yam lus—xws li, cov
ntawv uas koj rov qab sau rau koj tus kheej thiab cov ntawv uas koj sau kom cim ntsoov,
tej tsab ntawv rau lwm tus, cov ntawv hais ua tsaug, thiab cov ntawv uas pab txhawb
lwm tus txoj kev cia siab. Sau koj cov lus tim khawv nyob rau hauv tej Phau Ntawv
Maumoos uas koj muab faib.

7. Thov luag lwm tus los pab koj. Xav txog cov tswv yim nram qab no:

• Yog koj tus khub yog ib tug neeg uas
yug los ib txwm hais yam lus uas koj
kawm, siv lub cib fim zoo heev no los
nug ntau yam thiab los nrhiav kev
txhim kho.

• Thov koj tus khub thiab lwm cov uas
yug los ib txwm hais yam lus kom pab
kho koj cov lus thaum koj hais yuam
kev thiab pab tawm tswv yim rau koj
hais lus kom zoo zog. Yog lawv siv ib lo
lus uas koj tsis to taub, thov kom lawv
muab txhais rau koj. Cov me nyuam
yaus thiab cov laus ib txwm muaj lub siab xav pab.

• Caw cov koj qhia kom pab koj. Piav hais tias, “Kuv tab tom kawm koj yam lus. Thov
pab kuv. Yog kuv ho ua nyuaj nrhiav ib los lus hais, thov pab kuv hais lo lus yog lawm.”

• Txhob ua xyem xyav los thov kom lawv pab txog ib yam twg: “Koj hais ____________ li
cas?” “Koj hais ____________ lub suab li cas?” “____________ txhais li cas?” “Koj puas
kam rov qab hais dua?” Muab cov lus teb sau cia thiab coj los kawm.

• Thov kom cov mej zeej sim koj seb koj puas paub cov lus uas sau cia rau koj cov nplooj
ntawv los yog koj cov lus sau teev tseg thiab kom lawv los pab koj nyeem cov vaj lug
kub hais lub suab nrov tawm.

8. Tshuaj ntsuam xyuas thiab txhim kho koj txoj kev kawm ntawv. Rov qab xyuas koj txoj kev
kawm ntawv txhua lub lim piam seb nws puas pab koj kawm tau yam lus. Caw koj tus
khub thiab qhov chaw tshaj tawm txoj moo zoo cov thawj coj kom lawv tawm tswv yim
uas yuav pab tau koj huam vam.

Siv koj qhov chaw tshaj tawm txoj moo zoo yam lus txhua lub cib fim uas koj muaj.
Hais yam lus ntawd nrog koj tus khub kom ntau li ntau tau thoob plaws hnub ntawd. Siv
yam lus ntawd thaum koj thov Vajtswv rau koj tus kheej thiab thaum thov rau sawv daws
hnov kom kawm tau cov lus uas tsim nyog los siv thaum thov Vajtswv thiab los xyaum
kom hais tawm tej uas nyob hauv koj lub siab.

Txhob ntshai tsam koj hais yuam kev. Txhua tus uas kawm ib yam lus tshiab yeej hais
yuam kev lawm. Neeg yuav to taub, thiab lawv yuav zoo siab rau koj txoj kev mob siab los
kawm lawv yam lus. Txoj kev cim kom paub tej zaj lus hais thiab cov vaj lug kub yuav pab
koj kom tsis txhob hais yuam kev, tiam sis koj yuav tsum tsis txhob siv tej zaj lus ntev
ntev uas koj tau cim los sis tej zaj uas koj twb tau npaj tseg kom koj txhob hais yuam kev.

Yam Ntxim Ua: Kawm Ntawv Koj tus Kheej

Siv cov lus qhia saum no coj los tsim ib txoj kev kawm ntawv. Rov qab xyuas koj daim ntawv
nrog koj tus khub los sis qhov chaw tshaj tawm txoj moo zoo ib tug thawj coj.

Kawm nrog Koj cov Khub
Pab koj cov khub kom lawv ua tau zoo thiab los tso siab loj los kawm yam lus sai li sai

tau. Ua siab dawb paug es nquag qhuas koj cov khub thiab lwm cov tub txib txoj kev vam

meej. Ua tib zoo kom txhob hais tej yam los sis ua tej yam uas yuav ua kom lawv siab me,
tiam sis txhob thaiv lawv tag nrho es lawv ho tsis kawm dab tsi. Txhob zais kev pab thaum
lawv xav tau. Muab cib fim ntau rau lawv los qhia thiab ua tim khawv kom zoo. Xav txog
tej yam nram qab no rau txoj kev kawm nrog koj cov khub:

• Sib qhia cov txheej txheem lus thiab cov lus tshiab uas nej tau kawm.

• Siv qhov chaw tshaj tawm txoj moo zoo yam lus xyaum qhia. Thaum pib, cov tub txib
tshiab tej zaum yuav qhia qhov yooj yim heev, faib ib qho lus tim khawv yooj yim, thiab
hais cov vaj lug kub uas lawv cim paub lawm. Thaum lawv tej siab pib loj tuaj thiab
lawv keej ntxiv tuaj, lawv yuav muaj peev xwm hais tau ntau dua thaum los qhia cov
neeg kawm txoj moo zoo.

• Xyaum siv yam lus los sib txuas lus thaum hais tej zaj uas cov tub txib ib txwm los ntsib.

• Neb rov qab muab kev ntuas thiab kho kom yooj yim nrog kev siab zoo. Tseem ceeb
heev kom koj txais tau kev kho es kom txhob tu siab.

Saib ib tug tub txib uas tau ua tub txib ntev lawm tau ua li cas pab tau nws tus khub
ntawm zaj dab neeg uas muaj tseeb no.

Kuv nyuam qhuav tuaj txog kuv cheeb tsam qhia thib ob xwb ces kuv tus khub cia li qhia kuv tias yog
kuv thib los qhia zaj qhuab qhia ntawm sab ntsuj plig thaum txog lub sij hawm teem caij noj mov. Kuv
yeej muaj kev ntshai heev. Kuv tus khub thib ib yeej ib txwm zoo siab los qhia, thiab kuv yeej ua kam
los faib me ntsis yam me me uas nyob hauv zaj lus qhia xwb thiab cia li los mloog thaum nws piav tob
tob thiab teb tej lus nug.

Kuv yeej hais kom kuv tus khub ua tus qhia zaj qhuab qhia ntawm sab ntsuj plig, tiam sis nws yaum
kom kuv kav tsij ua txoj num no. Nws tau pab kuv xyaum.

Thaum txog lub sij hawm ntawd, Kuv tau qhib kuv cov vaj lug kub thiab nyeem ntawm 3 Nifais 5
thiab 7. Yeej nyuaj tiam sis kuv tau muaj cuab kav piav tau vim li cas kuv xav tias tej zaj kuv tau xaiv
no ho tseem ceeb, thiab kuv txawm zoo siab thaum kuv qhia tas. Thaum luag nug ib los, kuv ntsia seb
kuv tus khub puas teb tiam sis nws tsis qhib nws lub qhov ncauj. Thaum ntawd yog thaum kuv ua rau
kuv tus kheej xav tsis thoob vim kuv nrhiav tau lus teb hais lus Fabkis uas neeg yuav to taub. Kuv haj
yam xav tsis thoob vim tus mej zeej tseem tsis paub tau tias kuv siab me txog kuv txoj kev sib txuas
lus. Kuv txawm muaj siab loj thiab tau kawm paub tias kuv cov lus Fabkis tseem zoo dua qhov uas
kuv tau suav rau kuv tus kheej.

Ib lim piam dhau ib lim piam, thiab kuv tus khub tseem cia kuv qhia—tab txawm kuv xav tias kuv
yuav ua tsis tau, tseem yog thaum nws xav tias seb kuv ho yuav ua puas tau. Thiab vim nws tau yaum
kom kuv hais lus, mloog lus, thiab qhia, kuv txoj kev paub yam lus haj yam pib zoo zuj zus, thiab kuv
tau xav tias kuv tau hloov los mus ua peb Leej Txiv Saum Ntuj Ceeb Tsheej ib rab cuab yeej es tsis yog
ib tug tub txib tus khub uas nyob ntsiag to xwb.

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

• Yog koj ua hauj lwm nrog ib tug tub txib tshiab, koj yuav pab nws li cas kom kawm tau
yam lus?

• Yog koj yog ib tug tub txib tshiab, yam kev pab twg yog yam koj yuav thov los ntawm koj
tus khub hlob?

Txoj Kev Kawm Kev Lig Kev Cai thiab Yam Lus
Ib haiv neeg twg tej kev lig kev cai thiab yam lus kuj sib dhos ua ke. Txoj kev to taub kev

lig kev cai yuav pab qhia yog vim li cas tib neeg thiaj siv lawv yam lus li lawv siv. Mob
siab kom to taub cov neeg tej kev lig kev cai kom koj yuav qhia tau zaj xov ntawm txoj
Kev Muab txoj Moo Zoo Txum Tim Rov Qab Los kom lawv yuav to taub meej.

Ib yam uas koj yuav ua kom neeg cia siab rau koj thiab hlub koj yog los ntawm txoj kev
lees txais lawv tej kev lig kev cai, raws li yuav tsim nyog ua. Ntau tus tub txib tau ua li
no (saib 1 Kaulithaus 9:20–23). Nrhiav saib kom cov neeg nyob taus nrog koj thiab koj
cov lus hais.

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

• Lam xav tias koj ua txoj hauj lwm tub txib nyob sab Exias. Koj tseem npaj qhia ib tug txog kev
sawv rov los, thiab koj paub tias cov Neeg Ntseeg Hauj Sam ntseeg hais tias muaj txoj kev mus
thawj thiab. Koj yuav ua li cas thiaj piav tau lus qhuab qhia ntawm txoj kev sawv rov los cais
kom meej tawm ntawm txoj kev mus thawj thiab es kom tus neeg kawm txoj moo zoo ho yuav
to taub? Koj yuav tsum kawm cov lus twg thiab tej zaj lus twg koj thiaj li yuav ua tau txoj
hauj lwm no?

• Xav txog tej kev lig kev cai thiab yam kev ntseeg ntawm cov neeg uas koj qhia. Nrhiav ib yam
dab tsi ntawm lawv lub neej uas tej zaum yuav ua rau lawv ho to taub yuam kev cov lus qhuab
qhia ntawm txoj moo zoo. Npaj tej txoj kev los qhia cov lus qhuab qhia no cais kom meej.

Lub Txiaj Ntsim ntawm Kev Hais Lwm Yam Lus
Nrhiav tej txiaj ntsim ntawm tus Ntsuj Plig, tsis hais lub txiaj ntsim ntawm kev hais tau

lwm yam lus thiab ntawm kev txhais lwm yam lus los yog. Ntau tshaj txhua txhia yam,
qhov txiaj ntsim no yuav pab koj hais thiab to taub cov neeg ntawm koj qhov chaw tshaj
tawm txoj moo zoo yam lus. Koj yuav tsis tau txais lub txiaj ntsim no yog koj tsis mob siab
ua hauj lwm; koj yuav tsum mob siab nrhiav lub txiaj ntsim no. Ib feem ntawm txoj kev
nrhiav lub txiaj ntsim ntawm kev hais tau lwm yam lus yog kom koj sib zog ua hauj lwm
thiab ua tag nrho txhua yam raws li koj ua tau kom kawm tau yam lus. Ntseeg tias tus Ntsuj
Plig yuav pab koj thaum koj ua neej raws li koj yuav tsum ua thiab ua zoo tshaj. Muaj kev
ntseeg tias koj yeej yuav txais tau lub txiaj ntsim ntawm kev hais tau lwm yam lus tiag tiag.

Thaum koj xav tias nyuaj rau koj hais meej txog yam uas koj xav hais, nco ntsoov hais
tias tus Ntsuj Plig muaj peev xwm hais rau lub siab ntawm tag nrho Vajtswv cov me nyuam.
Tus Thawj Tswj Hwm Thomas S. Monson tau qhia tias: “Tsuas muaj ib yam lus… uas
yeej tib yam rau txhua tus tub txib—tus Nstuj Plig yam lus. Yus kawm tsis tau txog nws
los ntawm cov neeg txawj ntse tej phau ntawv, los sis los ntawm txoj kev nyeem thiab txoj
kev cim cia. Tus Ntsuj Plig yam lus los rau tus uas nrhiav kawg siab kawg ntsws kom
paub Vajtswv thiab kom ua raws li Nws cov lus txib uas los saum ntuj los. Txoj kev paub
yam lus no zoo zoo pub rau ib tug hla dhau qhov kev thaiv, kov yeej yam nyuaj, thiab
tshoov tau tib neeg lub siab (“The Spirit Giveth Life,” Ensign, Rau Hli Ntuj 1997, 2).

Nco Qab Ntsoov Qhov No

• Xub xub kawm tej lus qhuab qhia thiab tej zaj lus qhia ua yam lus uas koj ib txwm hais
thaum yug los.

• Kawm kom txawj piav txog cov lus qhuab qhia no thiab txog tej uas koj lub siab xav no ua
qhov chaw tshaj tawm txoj moo zoo yam lus.

• Tsim ib txoj kev kawm lus thiab niaj hnub sim tej tswv yim tshiab kom hais koj qhov chaw
tshaj tawm txoj moo zoo yam lus zoo dua.

• Nrhiav tus Ntsuj Plig txoj kev coj kom pab koj to taub thiab sib txuas lus nrog cov neeg
ntawm koj qhov chaw tshaj tawm txoj moo zoo.



Tej Tswv Yim rau Kev Kawm 
Ntawv thiab Kev Nruab rau lub Neej

Kev Kawm Ntawv Koj tus Kheej

• Rov qab saib cov tswv yim qhia kev pab hauv tshooj no. Nrhiav kom tau ib lub
tswv yim uas koj tsis tau sim dua, thiab cuab ib lub hom phiaj kom koj muab sim
los ua ob peb hnub tom ntej no.

• Nyob ntawm koog chaw kev sib ntsib tom ntej no, nug ib tug tub txib uas tau ua
tub txib ntev los lawm uas paub yam lus zoo seb nws ua li cas thiaj kawm tau
yam lus.

• Nyeem thiab sab laj txog cov lus nram qab no los ntawm tus Txwj Laug Richard
G. Scott: “Thaum… cov kev lig kev cai thiab kev coj ntawm lub teb chaws tsis
haum xeeb nrog Vajtswv cov lus qhuab qhia, cia li muab tso tseg. Thaum cov kev
cai thiab kev coj ho haum xeeb nrog Nws cov lus qhuab qhia, yuav tsum khaws
tej no kom zoo” (“Removing Barriers to Happiness,” Ensign, Tsib Hlis Ntuj 1998,
87). Xav txog tej yam sib txawv ntawm koj qhov chaw tshaj tawm txoj moo zoo
thiab koj cov kev lig kev cai. Muab tej yam kev sib txawv ntawd sau cia. Ces khib
tawm yam uas yuav tsis haum xeeb nrog txoj moo zoo cov lus qhuab qhia. Xav
txog yam uas tseem tsis tau khib tawm, thiab xav seb koj yuav ua li cas kom coj
tau cov kev cai no los ua koj li thiab.

• Tsim ib txoj kev kawm lus kom yuav npaj tau koj los ua tau ib qho ntawm tej yam
nyob nram qab los siv koj qhov chaw tshaj tawm txoj moo zoo yam lus:

– Qhia zaj txog Yauxej Xamiv.

– Piav lub ntsiab lus ntawm 3 Nifais 11.

– Piav lub ntsiab lus ntawm Amas 32.

– Qhia zaj dab neeg txog Nifais thiab cov phiaj toog (saib 1 Nifais 3–5).

– Piav txog txhua cov caij nyoog.

– Faib qhia ib zaj ntawm koj tus kheej.

• Muab cov lus uas koj tsis paub los ntawm ib zaj lus qhia sau ua lus cim cia rau
saum cov nplooj ntawv me me. Nqa cov no nrog koj txhij mus thaum koj kawm
tau tag nrho.

Kev Kawm Nrog Khub

• Xyaum sib qhia cov tub txib tej zaj lus qhia siv koj qhov chaw tshaj tawm txoj
moo zoo yam lus.

• Thov koj tus khub kom mloog koj hais lus thiab pab koj hais kom meej dua.

• Xaiv cov dab neeg hauv cov vaj lug kub los sis cov nqe lus uas koj yuav xav siv
los qhia. Xyaum muab koj tus kheej cov lus los piav lub ntsiab lus.

• Rov qab xyuas cov tswv yim hauv tshooj no. Sib sab laj txog seb cov twg yog cov
uas neb yuav siv tau thaum neb kawm ua ke lub lim piam tom ntej no.

• Yog koj cob qhia ib tug tub txib tshiab, saib xyuas zoo thaum koj tus khub hais lus
es neeg tsis to taub. Muab cov lus, tej zaj lus hais, thiab cov txheej txheem lus
uas yuav pab tau koj tus khub sau cia rau ib daim ntawv. Piav thiab xyaum ua li
cas thiaj siv tau cov lus uas tau sau cia rau tej yam ntxim ua uas tau npaj lawm
rau yav tom ntej.

Koog Chaw tej Kev Sib Ntsib thiab Thaj Chaw tej lub Rooj Sab Laj

• Caw cov uas yug los ib txwm hais yam lus tuaj koom kev sib ntsib. Muab cov tub
txib faib ua tej pwb pawg me me kom los qhia lawv. Hais kom cov neeg sau lus
cim cia thiab tawm tswv yim txog cov tub txib cov lus hais.

• Txib ib los sis ob tug tub txib ua ntej los qhia txog thaum lawv ua tau zoo thaum
lawv tau kawm yam lus. Hais kom lawv faib lawv cov tswv yim.

• Txib ib tug tub txib uas tau ua tub txib ntev lawm los qhia me ntsis txog ib feem
ntawm yam lus ua ib txwm nyuaj rau cov tub txib. Muab ib co lus uas zoo ua piv
txwv coj los, thiab kom cov tub txib xyaum hais.

• Hais kom cov tub txib uas yug los ib txwm coj cov kev lig kev cai ntawd los faib
tej tswv yim uas yuav pab tau.

Qhov Chaw Tshaj Tawm txoj Moo Zoo tus Thawj Tswj Hwm

• Tej lub sij hawm xam phaj cov tub txib siv yam lus uas lawv kawm.

• Nug cov pov thawj hwj cov thawj coj uas nyob hauv zej zos seb lawv puas muaj
tswv yim pab cov tub txib hais lus zoo dua.

• Nrhiav yam uas cov tub txib ua yuam kev ntau tshaj thaum lawv kawm qhov chaw
tshaj tawm txoj moo zoo yam lus. Muab kev qhia nyob hauv thaj chaw lub rooj
sab laj kom kho tau yam lawv ua yuam kev no.

• Qhia cov tub txib cov lus qhuab qhia txog cov txiaj ntsim ntawm sab ntsuj plig.

• Saib koj cov tub txib thaum lawv siv lawv yam lus qhia.

• Nrhiav cov cib fim los siv yam lus nrog koj cov tub txib.

7 Kawm Yam Lus

Chaw Sau NtawvKuv Yuav Ua Li Cas
thiaj li Siv Tau Kuv
lub Sij Hawm Kom
Tsim Nyog?

Xav Txog Qhov No

• Cov hom phiaj yuav ua li cas pab kuv ua ib tug tub txib zoo dua?

• Kuv cov hom phiaj yuav tsum ua txog dab tsi?

• Kuv cov cuab yeej thiab tej yam pab los npaj rau tej yam yuav ua yog dab tsi, thiab kuv yuav
siv li cas?

• Vim li cas phau ntawv cheeb tsam tseem ceeb?

• Kuv yuav coj tej kev sib ntsib npaj rau tej yam yuav ua txhua lim piam thiab txhua hnub li cas?

• Kuv yuav ua li cas paub tias kuv cov hom phiaj thiab yam npaj tseg tab tom pab tus Tswv
txoj hauj lwm?

Koj raug txib mus ua tus Tswv txoj hauj lwm ntawm ib cheeb tsam. Nws xav kom koj
saib xyuas koj lub cheeb tsam nrog kev hlub thiab kev tshua. Koj lub hom phiaj yog

mus pab lwm tus los cuag Nws los ntawm txoj kev cai raus dej thiab kev pom zoo.
Ua tag nrho txhua yam kom koj tseg koj lub cheeb tsam khov dua li thaum koj nrhiav

tau. Cov hom phiaj uas muaj nuj nqi thiab txoj kev npaj zoo yuav pab koj ua tau tej yam
uas tus Tswv txib koj ua. Thaum koj hlub tshua txog cov neeg nyob hauv koj lub cheeb
tsam uas tau raug muab rau koj, koj yuav lav ris rau Nws thiab koj cov thawj coj ntawm
qhov chaw tshaj tawm txoj moo zoo.

Koj daim ntawv hu koj ua tub txib hais tias: “Koj yuav tsum pub tag nrho koj lub sij
hawm thiab kev xav los mus ua hauj lwm rau tus Tswv, tso txhua yam hauj lwm ntawm
koj tus kheej tseg. Thaum koj ua tej yam no tus Tswv yuav foom koob hmoov rau koj thiab

yuav los ua ib tug tuaj tus Tswv tog thiab tus tub txib txawj qhia qhov tseeb. Peb cia siab
rau koj thiab thov Vajtswv kom tus Tswv yuav pab koj ua tau koj txoj hauj lwm kom puv
npo txoj hauj lwm dawb ceev no.” Tshooj no yuav pab koj paub ua li cas txoj kev cuab hom
phiaj, txoj kev npaj tej yam yuav ua, thiab txoj kev lav ris yuav pab tau neeg coob los txais
tau txoj moo zoo uas raug txum tim rov qab los.

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Nyeem Yakhauj 5:11–13, 61–64, 74–75, thiab teb cov lus nug no:

• Tus Tswv xav li cas txog nws cov me nyuam?

• Tus Tswv txib Nws cov tub qhe siv zog npaum li cas?

Tej Cim Tseem Ceeb rau txoj Kev Hloov Siab Los Ntseeg
Tej zaum koj tau xav seb qhov tseem ceeb tshaj ntawm koj tej dej tej num ntau yog dab

tsi. Kom teb tau lo lus nug no, koj yuav tsum to taub koj lub hom phiaj thiab paub txoj
kev siv sij hawm kom zoo yuav pab tau koj ua tau lub hom phiaj no.

Koj lub hom phiaj yog mus caw lwm tus los cuag Khetos los ntawm txoj kev pab lawv
txais txoj moo zoo uas raug txum tim rov qab los los ntawm kev ntseeg Yexus Khetos thiab
Nws txoj Kev Theej Txhoj, kev hloov siab lees txim, kev cai raus dej, txais lub txiaj ntsim
Vaj Ntsuj Plig Dawb Huv, thiab nyiaj kom mus txog thaum kawg. Lub Koom Txoos cov
thawj coj tau pom zoo rau tej cim tseem ceeb [key indicators] no kom pab koj ua tau lub
hom phiaj no. Thaum koj ua raws li tej cim no, koj yuav pab neeg los ua kev cai raus dej,
kev pom zoo, kev muaj siab ntseeg hauv lub Koom Txoos, thiab kev hloov siab los ntseeg
uas tsis tu li.

Tej Cim Tseem Ceeb Los Siv Mus Coj thiab Qhia Txog

• Cov neeg kawm txoj moo zoo tau ua kev cai raus dej thiab txais kev pom zoo

• Cov neeg kawm txoj moo zoo uas muaj hnub teem cia los ua kev cai raus dej

• Cov neeg kawm txoj moo zoo uas tuaj koom txoj kev sib ntsib txais lub cim nco txog

• Tej zaj lus qhia rau cov neeg kawm txoj moo zoo uas muaj ib tug mej zeej koom

• Lwm tej zaj lus uas tau qhia

• Cov neeg kawm txoj moo zoo uas ua raws li cov lus cog tseg

• Cov referral [cov neeg uas lwm tus xa koj mus xyuas vim tej zaus lawv xav kawm txoj moo
zoo] uas tau txais thiab tau ntsib

• Cov neeg kawm txoj moo zoo tshiab

• Tej zaj lus qhia uas tau qhia rau cov neeg uas nyuam qhuav hloov siab los ntseeg thiab cov
mej zeej uas tsis tshua muaj siab ntseeg

Tej cim no qhia tau txog tej yam thiab tej kev uas muaj los uas piav txog ib tug neeg txoj
kev hloov siab los ntseeg uas ruaj khov kho mus li cas. Ib qho piav me ntsis txog txhua lub
cim tseem ceeb no nyob nram qab no:

Cov neeg kawm txoj moo zoo uas tau ua kev cai raus dej thiab txais kev pom zoo: Txhua tus neeg
hloov siab los ntseeg uas tau txais cov kab ke los ntawm txoj kev cai raus dej thiab kev
pom zoo.



Chaw Sau Ntawv

8 Siv Sij Hawm Raws Li tej Tswv Yim

159

Cov neeg kawm txoj moo zoo uas muaj hnub teem cia los ua kev cai raus dej: Txhua tus neeg
kawm txoj moo zoo uas tau lees kam ua kev cai raus dej thiab txais kev pom zoo thaum
hnub uas tau teem cia.

Cov neeg kawm txoj moo zoo uas tuaj koom kev sib ntsib txais lub cim nco txog: Txhua tus neeg
kawm txoj moo zoo uas tau koom txoj kev sib ntsib txais lub cim nco txog.

Tej zaj lus qhia rau cov neeg kawm txoj moo zoo uas muaj ib tug mej zeej koom: Tag nhro tej zaj
lus qhia rau cov neeg kawm txoj moo zoo uas muaj ib tug mej zeej koom. Ib zaj lus qhia
feem ntau suav ib los sis ntau lub ntsiab cai ntawm txoj moo zoo los ntawm tej zaj lus qhia,
thov Vajtswv qhib thiab thov Vajtswv kaw, thiab kev caw kom cog lus tseg. Tsis tas qhia
tag nrho cov ntsiab cai ntawm ib zaj lus qhia kom thiaj yog ib zaj lus qhia txhij. Txoj kev
ua zoo ntawm koj txoj kev qhia ntsuas tau zoo seb cov neeg kawm txoj moo zoo puas loj
hlob ntawm lawv txoj kev ntseeg rau ntawm tus Cawm Seej, hloov siab lees txim ntawm
lawv tej kev txhaum, thiab mob siab los npaj mus txais cov kab ke ntawm txoj kev cai raus
dej thiab kev pom zoo.

Lwm zaj lus uas tau qhia: Tag nrho tej zaj lus qhia uas tau qhia rau cov neeg kawm txoj moo
zoo uas tsis muaj cov mej zeej koom.

Cov neeg kawm txoj moo zoo uas ua raws li cov lus cog tseg: Tag nrho cov neeg kawm txoj
moo zoo uas tau raug qhia ob los sis ntau zaj lus ntxiv thiab tseem ua raws li cov lus cog
tseg xws li thov Vajtswv, nyeem Phau Ntawv Maumoos, tuaj koom lub koom txoos, thiab
npaj rau txoj kev cai raus dej thiab kev pom zoo. Cov neeg kawm txoj moo zoo uas kam
kawm ntxiv mus txog txoj moo zoo tiam sis muaj kev nyuaj rau lawv los ua raws li cov
lus cog tseg tsis yog cov neeg kawm txoj moo zoo uas ua raws li cov lus cog tseg mus
zoo li txhais tau ntawm no. Lawv hu li cov neeg kawm txoj moo zoo tshiab los sis lwm
cov neeg kawm txoj moo zoo.

Cov referral uas tau txais thiab tau ntsib: Tus naj npawb ntawm tag nrho cov referral uas koj
tau ntsib los sis tau qhia los sis tau nug kom tau ib lub sij hawm teem cia rov qab mus
xyuas. Thaum koj tau ntsib ib tug referral lawm, muab tus referral ntawd lub npe tshem
tawm ntawm pawg referral thiab suav nws los ua ib tug neeg kawm txoj moo zoo tshiab,
los yog ib tug uas yuav rov qab saib, los sis tso tseg tsis ua ib tug neeg kawm txoj moo
zoo lawm. Yog tias koj mus xyuas ntau zaus thiab koj ntsib tsis tau tus neeg ntawd los sis
koj kawm tias qhov chaw nyob tsis yog ces koj suav tus referral ntawd hauv cov uas koj
tau ntsib lawm. Cov referral zoo li no raug xa rov qab mus rau qhov chaw tshaj tawm txoj
moo zoo lub hoob kas nrog ib los lus cim piav vim li cas ho ntsib tsis tau.

Tag nhro cov referral uas tau txais hais txog tag nhro cov referral koj tau txais uas koj
tseem tsis tau mus ntsib (cov referral los ntawm cov mej zeej, cov neeg kawm txoj moo zoo,
lub hauv paus ntawm lub Koom Txoos, thiab ntxiv mus). Xwv kom suav raws li qhov yog,
cov referral uas tseem tsis tau ntsib tseem yuav suav txhua lub lim piam. Yuav ntxiv txhua
referral rau tus naj npawb no thiab yuav tshem txhua referral uas koj tau mus xyuas ntawm
tus naj npawb no. Tiam sis, cia li nco ntsoov tias “cov referral uas tau ntsib” tsuas hais
txog cov referral uas tau mus ntsib rau lub lim piam ntawd xwb.

Cov neeg kawm txoj moo zoo tshiab: Tus naj npawb ntawm tag nrho cov neeg uas tau mloog
ib zaj lus qhia thiab tau cia nej teem sij hawm rov qab tuaj xyuas.

Tej zaj lus qhia uas tau qhia rau cov neeg uas nyuam qhuav hloov siab los ntseeg thiab cov mej
zeej uas tsis tshua muaj siab ntseeg: Tag nrho tej zaj lus qhia rau cov neeg hloov siab los
ntseeg uas tseem tsis tau ua mej zeej tshaj ib xyoos thiab rau cov mej zeej uas tsis tshua
muaj siab ntseeg.

Thaum koj cuab hom phiaj thiab npaj tej yam yuav ua, ntsuas tej yam koj yuav ua seb
koj tej hauj lwm yuav ntxiv rau cov neeg uas tau tshwm hauv txhua lub cim tseem ceeb no.
Koj lub hom phiaj yuav tau yog kom muaj neeg coob zuj zus ntxiv rau txhua lub cim no.

Koj yuav ua ntau yam uas tsis tau piav txog nyob hauv tej cim tseem ceeb no, xws li
ntsib neeg ntawm tej kev los sis kawm ntawv koj tus kheej thiab nrog tus khub. Tej yam
tseem ceeb uas ntxim ua no yuav pab koj rau ib lub cim los yog ntau lub cim los ntawm
tej cim tseem ceeb no. Xws li, thaum koj qhia cov koj nrhiav tau los ntawm koj tej hauj
lwm, koj ntxiv cov neeg kawm txoj moo zoo tshiab los rau koj pawg neeg qhia. Tsis tas li
ntawd, qhov kev zoo ntawm txoj kev kawm ntawv koj tus kheej thiab kawm nrog tus
khub yuav pab koj txoj kev qhia nrog tus Ntsuj Plig zoo ntxiv, uas yuav foom koob
hmoov rau koj cov neeg kawm txoj moo zoo tshiab thiab cov neeg kawm txoj moo zoo
uas ua raws li cov lus cog tseg. Lub hwj chim los ntawm koj txoj kev nrhiav thiab qhia
yuav pab coj tau txhua lub cim tseem ceeb no. Xav txog txhua yam koj ua los ntawm seb
nws puas ntxiv rau cov neeg ntawm cov txheem no. Yog koj thiab koj tus khub neb tsis
pom ib yam tshaj tawm txoj moo zoo yuav ua li cas thiaj li pab tau neeg ntau ntxiv ntawm
ib lub cim los yog ntau lub cim tseem ceeb, koj yuav tsum nug seb yam uas koj ua ntawd
puas tsim nyog rau koj lub sij hawm.

Yam Ntxim Ua: Kev Kawm Nrog Khub

Nyob hauv koj phau ntawv sau tej kev kawm cia, sau txhua yam tshaj tawm txoj moo zoo uas
koj tau ua peb hnub dhau los lawm. Rau txhua yam tshaj tawm txoj moo zoo ntawd, xav seb
nws puas ua rau ib lub cim tseem ceeb pauv tau. Yog pauv tau, sau hais tias yog rau ntawm
yam tshaj tawm txoj moo zoo ntawd ib sab. Yog pauv tsis tau, sau hais tias tsis yog. Rau txhua
yam tshaj tawm txoj moo zoo uas koj tau sau hais tias yog nyob ntawm ib sab, piav seb yam
ntawd ua li cas thiaj pauv tau. Rau txhua yam uas koj tau sau hais tias tsis yog, xaiv vim li cas
koj tau ua li ntawd thiab seb koj yuav ua yam uas koj ua ntawd tauj ntxiv mus rau yav tom ntej.
Sib tham txog tej yam koj sau tau nrog koj tus khub, thiab piav vim li cas koj khij tej yam ua yog
thiab tej yam ua tsis yog. Sib tham txog tej yam uas koj yuav tsum tsis txhob ua lawm.

Phau Ntawv Cheeb Tsam thiab cov Cuab Yeej Rau Kev Npaj Rau tej Yam
Yuav Ua thiab Ceev Xwm Txheej

Hais txog cov uas tau los ua mej zeej hauv lub Koom Txoos los ntawm txoj kev cai raus
dej thiab kev pom zoo hauv nws lub caij nyoog, Maulaunais qhia hais tias, “Lawv tej npe
raug muab sau cia, xwv kom lawv yuav raug nco txog thiab tu kom hlob los ntawm Vajtswv
txoj lus zoo, kom coj lawv nyob hauv txoj kev yog” (Maulaunais 6:4).

Koj tau txais tej cuab yeej los pab koj ceev xov xwm tseem ceeb cia txog cov neeg koj
qhia. Tej cuab yeej no kuj pab koj faib xov xwm txaus nrog rau cov uas xav tau, uas zoo
li pom nyob ntawm daim duab nram qab no.

Xov Xwm
Hov Ntau

Qhov Chaw Tshaj Tawm txoj Moo
Zoo tus Thawj Tswj Hwm

Cov Thawj Coj ntawm Qhov Chaw
Tshaj Tawm txoj Moo Zoo

Pawg Nsteeg Pawg Sab Laj

Cov Tub Txib

Xov Xwm lub Roob

Cov Tub Txib Phau Ntawv Npaj Rau
Txhua Hnub; Phau Ntawv Cheeb Tsam

Daim Ntawv Ceev Kev Los Ntseeg

Daim Ntawv Qhia lub Ntsiab ntawm
cov Tub Txib Kev Hu Tuaj

Daim Ntawv Qhia cov Tub Txib tej
Hauj Lwm Txhua lub Lim Piam

Cuab Yeej:

Cov cuab yeej no thiab tag nhro cov lus xov yuav tsum muaj thiaj ua tau koj txoj hauj
lwm raug cia hauv koj phau ntawv cheeb tsam thiab cov Tub Txib Phau Ntawv Npaj Rau
Txhua Hnub. Phau ntawv cheeb tsam muaj tej yam nram qab no:

• Daim Ntawv Qhia Kev ntawm Cheeb Tsam
– Daim ntawv qhia kev ntawm cheeb

tsam uas muaj cov khij ntawm ciam
dej ciam av.

• Tej Daim Ntawv Ceev Kev Los Ntseeg
– Tej Daim Ntawv Ceev Kev Los Ntseeg

• Cov Neeg Kawm txoj Moo Zoo uas Muaj Ib
Hnub Teem Cia Los Mus Ua Kev Cai Raus Dej
thiab Txais Kev Pom Zoo
– Tej Daim Ntawv Ceev txoj Kev Qhia

• Cov Neeg Kawm txoj Moo Zoo uas Ua Raws Li
cov Lus Cog Tseg
– Tej Daim Ntawv Ceev txoj Kev Qhia

• Cov Neeg Kawm txoj Moo Zoo Tshiab thiab
Lwm tus Neeg Kawm txoj Moo Zoo
– Tej Daim Ntawv Ceev txoj Kev Qhia

• Cov uas Tej Zaum Yuav Kawm txoj Moo Zoo
– Tej Daim Ntawv Ceev cov Neeg uas

Tej Zaum Xav Kawm txoj Moo Zoo
– Cov referral los ntawm tej xov xwm

thiab lwm cov ntawv ceev cov referral.

• Cov Neeg Kawm txoj Moo Zoo Yav Tas Los
– Tej Daim Ntawv Ceev txoj Kev Qhia

• Cov Neeg Hloov Siab Los Ntseeg Tshiab thiab
cov Mej Zeej uas Tsis Tshua Muaj Siab Ntseeg
– Tej Daim Ntawv Ceev txoj Kev Qhia
– Tej Daim Ntawv Sau tej Yam Yuav Ua

rau cov Neeg Hloov Siab Los Ntseeg

• Pawg Ntseeg thiab Qhov Chaw Tshaj Tawm
txoj Moo Zoo Cov Lus Xov
– Pawg ntseeg phau ntawv ceev mej

zeej cov npe thiab xov tooj
– Daim ntawv uas muaj pawg ntseeg

cov hauj lwm
– Pawg ntseeg thiab cov tub txib kev sib

sau cov sij hawm
– Daim uas muaj cov tsev neeg uas tsis

yog mej zeej tag nrho
– Phau uas muaj cov tub txib cov npe

thiab cov xov tooj nyob rau hauv koj
koog chaw los sis thaj chaw.

• Cov Thawj Coj
– Tej Daim Ntawv Qhia lub Ntsiab

ntawm cov Tub Txib Kev Hu Tuaj

• Tej Kev Paub txog Cheeb Tsam
– Tej kev paub txog lub tsev nyob
– Kev thauj mus los rau laj mej pej xeem
– Chaw txiav plaub hau
– Chaw ntxhua khaub ncaws
– Tej chaw mus yuav khoom
– Tej chaw uas tsis txhob mus
– Cov npe ua koj tiv tauj tau

Phau Ntawv Cheeb Tsam

Txhua cheeb tsam tshaj tawm txoj moo zoo muaj ib phau ntawv cheeb tsam, uas yog cov ntawv
ceev koj tej hauj lwm ib hnub dhau ib hnub mus tas li. Sau cov ntsiab lus xov txhua hnub, thiab
rov qab saib txhua lim piam thaum muaj kev sib ntsib npaj rau lub lim piam. Ceev kom zoo, txog
niaj hnub nim no, thiab kom thwj, cov tub txib yav tom ntej thiaj yuav txhim tau ntawm koj cov
hauj lwm zoo uas koj tau ua. Thaum qhov chaw tshaj tawm txoj moo zoo cov thawj coj caw koj,
nqa koj phau ntawv cheeb tsam mus rau tej kev xam phaj los sis thaj chaw lub rooj sab laj, kom
lawv saib tau thiab pab koj paub ua li cas yuav muab siv tau kom zoo tshaj.

Koj yuav tau saib tej yam ntawm phau ntawv cheeb tsam txhua hnub thaum koj rov qab
sau thiab kho koj cov kev npaj. Thaum lawv hais kom koj nqa, cia li nqa koj phau ntawv
cheeb tsam mus rau thaj chaw tej lub rooj sab laj thiab kev xam phaj kom cov thawj coj
ntawm qhov chaw tshaj tawm txoj moo zoo yuav saib tau. Phau ntawv no yuav tsum cia

(Sab Ua Ntej)

• Lus xov sau txog tus neeg. • Hnub uas ua kev cai raus dej thiab txais kev pom zoo

• Lus ceev thaum twg koj
tau qhia cov ntsiab cai los
ntawm tsib zaj lus qhia thiab
lus ceev yog hais tias ib tug
mej zeej koom. Kem no cia
koj ceev tej yam koj qhia,
tsis hais koj qhia cov ntsiab
cai thaum twg los yog.

• Cov lus ceev cov neeg
kawm txoj moo zoo kev cog
lus tseg zoo li cas. Nyob
hauv kem no, koj cia li sau
hnub uas koj caw neeg cog
lus tseg thiab sau txog qhov
uas lawv puas ua raws li
lawv tau cog lus tseg lawm.

• Koj ceev tau tseg
tej zaj lus koj qhia
ua ntej neeg ua
kev cai raus dej
thiab tej zaj lus
qhia tom qab neeg
ua kev cai raus dej.

nyob rau hauv lub tsev tom qab koj raug pauv mus rau lwm qhov chaw kom cov tub txib
yav tom ntej thiaj yuav siv tau tej kev paub uas tau sau cia rau haud.

Nyob hauv koj phau ntawv cheeb tsam, ceev cov ntawv uas tiav thwj, thiab txog niaj
hnub nim no, txog tag nrho cov neeg uas koj tau ua hauj lwm nrog. Ib qho piav txog cov
cuab yeej uas tau txais sau nram qab no.

Daim Ntawv Ceev txoj Kev Qhia: Daim ntawv no pab koj sau cov lus xov kom meej txog cov
neeg kawm txoj moo zoo tej kev ua raws li cov lus cog tseg, cov neeg uas nyuam qhuav
hloov siab los ntseeg, thiab cov mej zeej uas tsis tshua muaj siab ntseeg uas koj qhia zoo li
cas lawm.

(Sab Nraud)

• Qhov chaw uas koj piav txog lus xov
ntawm tus neeg los sis tsev neeg. Tsis
txhob sau tej yam txog tus neeg uas
tsis tsim nyog sau los yog tej lus uas
tsis zoo.

• Kem uas koj piav cov lus xov tseem
ceeb los ntawm koj tej kev mus qhia.
Tej zaum koj yuav sau txog cov neeg
tej kev txhawj xeeb uas lawv tau qhia
rau koj, cov lus cog tseg uas nyuaj rau
lawv ua, thiab tej yam zoo lawv tau
los ntawm txoj kev nyeem vaj lug kub
los yog txoj kev thov Vajtswv. Koj kuj
sau tau ntxiv txog qhov uas lawv puas
tau tuaj koom lub koom txoos thiab
lawv nyeem dab tsi nyob rau hauv
Phau Ntawv Maumoos.

• Kem uas koj ceev tej kev rov qab mus
xyuas yog tus neeg los sis tsev neeg
tsis kawm txog lub Koom Txoos
lawm.

Thaum twb tsim tau ib daim Ntawv Ceev txoj Kev Qhia lawm, yuav tsum khaws daim
ntawd cia rau hauv phau ntawv cheeb tsam mus txog thaum tus neeg los sis tsev neeg
muaj siab ntseeg tag nrho hauv lub Koom Txoos, tsiv tsev, los yog tas sim neej.

Daim Ntawv Ceev Kev Los Ntseeg: Daim ntawv no cia koj sau lub ntsiab txog cov neeg kawm
txoj moo zoo txoj kev ua raws li cov lus cog tseg, cov neeg uas nyuam qhuav hloov siab los
ntseeg, thiab cov mej zeej uas tsis tshua muaj siab ntseeg uas koj qhia. Tsis tas li ntawd,
daim ntawv no cia koj sau ntawv qhia txog tej cim tseem ceeb. Siv daim no los saib xyuas
koj tej hauj lwm nrog pawg ntseeg thiab ceg txheem ntseeg cov thawj coj nyob rau hauv

cov tub txib kev saib xyuas thiab pawg ntseeg pawg sab laj kev sib ntsib. Koj yuav rov qab
sau cia rau daim ntawv ceev no thaum koj muaj kev sib ntsib rau txoj kev npaj txhua lub
lim piam los yog ua ntej kev sib ntsib rau pawg ntseeg pawg sab laj. Yog ua tau, muab tej
daim ntawv no luam thiab muab rau tus npis sov, pawg ntseeg qhov chaw tshaj tawm txoj
moo zoo tus thawj coj, thiab lwm cov mej zeej ntawm pawg ntseeg pawg sab laj txhua lub
lim piam los sis thaum twg xav tau. Ua tib zoo sau cov lus xov uas koj sau tseg rau ntawm
Daim Ntawv Ceev Kev Los Ntseeg kom muaj txhij txhua, kom thwj, thiab sau ntawv zoo
zoo. Qhov no yuav ua rau pawg ntseeg pawg sab laj cia siab rau koj zuj zus mus. Siv Daim
Ntawv Qhia lub Ntsiab ntawm cov Tub Txib Kev Hu Tuaj thiab Daim Ntawv Qhia cov Tub
Txib tej Hauj Lwm Txhua lub Lim Piam qhia txog neeg uas tau ua kev cai raus dej thaum
lub lim piam uas lawv ua li ntawd. Tsis tas li ntawd xwb, cia li xa cov ntaub ntawv rau
kev cai raus dej uas tau sau zoo thiab sau tag lawm sai sai vim cov ntaub ntawv rau mej
zeej yuav tsis raug tsim ua ntej qhov chaw tshaj tawm txoj moo zoo qhia txog tus uas tau
ua kev cai raus dej thiab txais kev pom zoo rau lub hauv paus ntawm lub Koom Txoos.

Cov Neeg uas Tej Zaum Yuav Kawm txoj Moo Zoo: Daim ntawv no cia koj sau lus ceev cov neeg
uas tej zaum yuav los kawm txoj moo zoo.

Sau cov lus xov tseem ceeb rau tej Daim Ntawv Ceev Cov uas Tej Zaum Yuav Kawm
txoj Moo Zoo los ntawm kem “Cov uas Tej Zaum Yuav Kawm txoj Moo Zoo” ntawm Cov
Tub Txib Phau Ntawv Npaj Rau Txhua Hnub. Siv cov lus xov no kom npaj tau tej kev rov
qab mus xyuas, rov qab saib rau cov mej zeej tej hauj lwm ua tub txib nrog pawg ntseeg
qhov chaw tshaj tawm txoj moo zoo tus thawj coj, thiab npaj ua lwm yam ntxim saib ntxim
ua uas tej zaum yuav pab cov neeg no pib kawm txog txoj moo zoo uas raug txum tim
rov qab los. Daim ntawv no ua ib daim ntawv ceev xwm txheej rau cov tub txib uas raug
txib los rau cheeb tsam yav tom ntej. Thaum koj raug txav mus rau lwm qhov chaw, ua
zoo kom sau tag nrho cov lus xov los ntawm koj phau Tub Txib Phau Ntawv Npaj Rau
Txhua Hnub.

• Seb cov uas tej zaum
yuav ua cov neeg
kawm txoj moo zoo
zoo li cas lawm.
(Tau muab nws tso
tseg lawm, nws puas
raug qhia tam sim
no, los sis koj yuav
tsum rov qab mus
saib seb zoo li cas
lawm?)

• Yog tus neeg yog ib
tug referral los lawm
los sis raug nrhiav
tau los ntawm cov
tub txib.

• Hnub uas tau ntsib
tus neeg.

• Tej lus sau
tseem ceeb.

Daim Ntawv Qhia lub Ntsiab ntawm cov Tub
Txib Kev Hu Tuaj: Siv daim ntawv qhia no
txhua lub lim tiam kom khaws tau lus
xov txog txhua tej cim tseem ceeb.
Txhua txhua khub tub txib siv Daim
Ntawv Qhia lub Ntsiab ntawm cov Tub
Txib Kev Hu Tuaj uas nyob hauv Tub
Txib Phau Ntawv Npaj Rau Txhua
Hnub kom muab cov lus xov no rau
koog chaw tus thawj coj. Koog chaw
tus thawj coj sau cov npe ntawm txhua
txhua khub tub txib hauv nws koog
chaw ntawm Daim Ntawv Qhia lub
Ntsiab ntawm cov Tub Txib Kev Hu
Tuaj, nyob nrog tag nrho lawv cov naj
npawb rau txhua lub cim tseem ceeb rau
lub lim piam. Ces nws muab cov naj
npawb ntawd suav tag nrho nyob rau
hauv qab. Nyias qhia lus xov rau nyias
thawj coj. Tej koog chaw tus thawj coj
muab koog chaw cov naj npawb tag
nhro rau lawv thaj chaw tus thawj coj. Tej thaj chaw tus thawj coj muab thaj chaw cov naj
npawb tag nrho rau tus thawj tswj hwm cov pab. Tus thawj tswj hwm cov pab muab qhov
chaw tshaj tawm txoj moo zoo cov naj npawb tag nrho rau qhov chaw tshaj tawm txoj
moo zoo tus thawj tswj hwm.

Cov Tub Txib Phau Ntawv Npaj rau Txhua Hnub: Qhov cuab yeej no muaj tej yam xws li:

• Rau lub lim piam uas muaj tej yam teem sij hawm txhua hnub, nrog ib lub lim piam
xya ntawm ib nplooj uas saib ib pliag [at-a-glance].

• Tej phab ntawv uas muaj chaw sau cov hom phiaj txhua lub lim piam.

• Ib zaj sau lub ntsiab ntawm kev npaj tej lus qhia; cov lus uas qhia tej yam uas coj mus
rau kev cai raus dej, kev pom zoo, thiab kev muaj siab ntseeg hauv lub Koom Txoos;
tej kev npaj rau cov tub txib tej zaj lus qhia; tej tswv yim los nrhiav neeg los qhia; thiab
cov lus nug ntawm kev xam phaj rau kev cai raus dej.

• Ib kem rau cov lus xov ntawm neeg kev sib ntsib thiab chaw nyob thiab naj npawb xov
tooj ntawm cov neeg kawm txoj moo zoo thiab cov mej zeej.

• Ib Daim Ntawv Qhia lub Ntsiab ntawm cov Tub Txib Kev Hu Tuaj kom sau tau yam
tshwm sim txhua lub lim piam.

Thaum uas koj muaj kev sib ntsib npaj rau lub lim piam, koj yuav sau koj cov hom
phiaj txhua lub lim piam ntawm phab ntawv muaj cov Hom Phiaj Txhua lub Lim Piam
hauv Cov Tub Txib Phau Ntawv Npaj Rau Txhua Hnub zoo li txoj kev qhia nram qab no.

• Lub hom phiaj ntawm
lub lim piam rau txhua
lub cim tseem ceeb.

• Tej yam uas tshwm sim tiag tiag rau lub lim piam. Tej yam
tshwm sim rau txhua hnub raug nrhiav tau nyob ntawm tej
sij hawm ua hauj lwm txhua hnub. Tag nrho cov naj npawb
ntawm txhua lub lim piam muab sau cia rau ntawm no.

• Neeg cov npe uas ntxim yuav pab koj ua tau raws li koj cov
hom phiaj (cov neeg kawm txoj moo zoo uas ua raws li cov
lus cog tseg, cov neeg kawm txoj moo zoo tshiab). Cuab hom
phiaj rau yam koj cia siab tias yuav tshwm sim rau cov neeg
no (koom mus lub koom txoos, nyeem Phau Ntawv Maumoos,
teem ib hnub mus uas kev cai raus dej, thiab ntxiv mus).

• Chaw los sau lwm
cov hom phiaj rau
koj tus kheej thiab
tus khub.

Txhua hnub thaum koj npaj tej yam yuav ua thiab tshaj tawm txoj moo zoo, koj yuav siv
daim ntawv teem sij hawm zoo li txoj kev qhia nram qab no:

• Ib daim teem sij hawm txhua hnub uas koj sau
tej sij hawm rau cov teem caij qhia, txoj kev sib
ntsib, thiab yam ntxim nrhiav neeg los qhia. Npaj
kom koj muaj tej yam muaj nqi ua rau txhua teev
ntawm hnub ntawd. Muaj chaw cia los sau tau
lwm yam koj ua tau.

• Chaw los sau yam uas koj yuav
tsum ua (hu xov tooj, mus ntsib
cov neeg, npaj tej zaj lus qhia,
rov qab saib seb puas ua raws
li cov lus cog tseg, thiab ntxiv
mus).

• Chaw los sau yam uas koj yuav kawm
thaum koj npaj rau cov teem caij qhia.

• Cov hom phiaj txhua hnub thiab kev
tshwm sim tiag ntawm tej cim tseem ceeb.

 

Daim Ntawv Qhia cov Tub Txib tej Hauj Lwm Txhua
lub Lim Piam: Daim ntawv no yog koj ib lub
cib fim sau ncaj qha rau koj qhov chaw tshaj
tawm txoj moo zoo tus thawj tswj hwm txog
koj txoj kev ua hauj lwm tub txib thiab txog tej
yam ntawm koj tus kheej uas koj xav faib qhia.
Thaum sau tsab ntawv no, sau kom meej thiab
txog lub ntsiab, tiam sis tsis txhob xav tias koj
yuav tsum sau tag nrho kom puv qhov chaw
sau. Nws yog tib tug neeg uas yuav nyeem
tsab ntawv no, yog li koj sau dab tsi los tau.

Cuab Hom Phiaj Li Cas
Cov hom phiaj qhia tej yam peb xav

yuav hauv peb lub siab thiab peb txoj kev
to taub tej yam peb txawj ua. Los ntawm
cov hom phiaj thiab kev npaj tej yam yuav
ua, peb txoj kev cia siab los pauv los ua tej
yam uas peb ua. Txoj kev cuab hom phiaj
thiab kev npaj yog tej kev siv kev ntseeg.
Nrog txoj kev thov Vajtswv, cuab hom
phiaj kom mus tau nrog tus Cawm Seej
cov lus qhuab qhia kom “qhia txhua haiv
neeg hauv qab ntuj no. Thiab thaum nej
muab lawv ua kev cai raus dej nej yuav
tsum tuav Leej Txiv, Leej Tub, thiab [tus
Vaj] Ntsuj Plig lub npe ” (Mathais 28:19).

Cuab hom phiaj rau txhua lub cim
tseem ceeb. Tej zaum koj yuav cuab hom
phiaj rau koj tus kheej kom loj hlob. Ua
txhua yam hauv koj lub zog kom ua tau
cov hom phiaj thiab kom saib tau lwm
tus txoj kev ywj siab. Qhov ntsuas zoo
tshaj txog yam ua tau zoo tsis yog ua tau
raws li cov hom phiaj xwb tiam sis yog
koj txoj kev pab thiab lwm tus txoj kev
loj hlob yav tom ntej. Cov hom phiaj yog
ib yam uas pab koj ua ntau yam zoo rau
peb Leej Txiv Saum Ntuj Ceeb Tsheej
cov me nyuam. Yuav tsum tsis txhob siv tej no kom koj muaj meej mom.

Cov hom phiaj uas tau xav zoo txog yuav qhia txoj kev zoo rau koj mus thiab yuav pab
koj cov hnub kom puv npo nrog ntau yam ua uas yuav pab txhawb neeg txoj kev ntseeg
rau tus Cawm Seej thiab ua tej yam ntxim yuav ua kev cai raus dej, kev pom zoo, thiab
kev muaj siab ntseeg koom lub Koom Txoos. Cov hom phiaj uas nyuaj yuav pab koj ua
hauj lwm kom zoo thiab coj koj mus siv zog thiab loj hlob. Ua raws li tej lus qhia nram
qab thaum koj cuab hom phiaj:

• Ua raws li tus Ntsuj Plig.

• Tsom ntsoov rau tej cim tseem ceeb.

• Tsom ntsoov rau tib neeg. Txawm yog koj yuav siv naj npawb los, yuav tsum muaj tib
neeg cov npe los txhawb koj cov naj npawb thaum twg ua tau.

• Ua kom ncaj qha thiab tseeb tiag, tiam sis cuab hom phiaj uas yuav ua rau koj siv zog.

• Cuab hom phiaj txhua lub lim piam thiab txhua hnub.

• Cuab hom phiaj rau koj txoj kev kawm ntawv koj tus kheej thiab kev kawm nrog tus
khub, tsis hais txoj kev kawm cov lus yog tias koj kawm lwm yam lus los yog.

• Ntsuas saib seb koj ua tau li cas txhua hnub, txhua lub lim piam, thiab tom qab txhua
rau lub lim piam. Thaum koj ncav tsis tau ib lub hom phiaj, rov qab ntsuas seb koj ua
li cas thiab nrhiav lwm cov kev uas yuav ua tau raws li lub hom phiaj. Yog xav tau,
kho koj yam uas koj xav tias koj ua tau.

“Kuv tau ntseeg tiag tias yog peb

tsis cuab cov hom phiaj nyob hauv

peb lub neej thiab kawm ua li cas

yuav kav tau cov kev los ua neej kom

cuag tau peb cov hom phiaj, peb yuav

los cuag tau txog thaum muaj xyoo

laus thiab rov qab saib mus txog peb

lub neej tiam sis pom tias peb tsuas

cuag tau ib feem me ntawm peb txoj

kev puv npo. Thaum ib tug kawm

tau los kav cov ntsiab cai ntawm

txoj kev cuab ib lub hom phiaj,

thaum ntawd nws yuav muaj peev

xwm ua tau ib yam loj txawv heev

nyob rau hauv tej yam tshwm sim

nws tau txais hauv lub neej no.”

– TXWJ LAUG M. RUSSELL BALLARD
ZAJ LUS HAIS RAU COV NEEG HLUAS NYOB HAUV CHEEB TSAM SALT

LAKE, LUB KAUM HLIS NTUJ, HNUB TIM 18, 1981

Tej lub sij hawm koj qhov chaw tshaj tawm txoj moo zoo tus thawj tswj hwm tej zaum
yuav tsim tsa tej cai zoo tshaj los sis cuab hom phiaj rau tag nrho qhov chaw tshaj tawm
txoj moo zoo koj cuab hom phiaj zoo dua thiab txhawb koj txoj kev ntseeg kom loj ntxiv.
Koog chaw, thaj chaw, thiab qhov chaw tshaj tawm txoj moo zoo tej cai yuav pab koj siv
zog, ua hauj lwm kom zoo, thiab cuag tau txoj kev ua hauj lwm siab dua. Lawv tsis yog
siv los ua yam uas koj yuav tsum ua tau txog uas qhia txog cov hom phiaj es tau mus
tseg rau koj thiab koj tus khub.

Yam Ntxim Ua: Kev Kawm Nrog Khub

Cuab hom phiaj txhua lub lim piam rau txhua lub cim. Rau txhua lub hom phiaj, nug neb tus kheej:

• Puas muaj npe nrog cov naj npawb?

• Lub hom phiaj puas meej?

• Ua puas tau lub hom phiaj tiag tiag?

• Lub hom phiaj puas yuav ua rau wb siv zog?

• Peb puas tso siab lub hom phiaj no tiag?

Sib tham txog txhua lub hom phiaj. Yog xav tau, xav seb koj yuav rov qab muab kho li cas thiab
vim li cas.

Kev Sib Ntsib Npaj rau lub Lim Piam
Thaum koj cuab tau cov hom phiaj lawm, xav seb koj yuav ua li cas kom ua raws li

ntawd. Koj thiab koj tus khub yuav tsum muaj kev sib ntsib npaj rau lub lim piam rau ib
hnub thiab ib lub sij hawm uas tsis tshua zoo mus tshaj tawm txoj moo zoo, xws li hnub
Thursday los sis Friday thaum sawv ntxov. Koj qhov chaw tshaj tawm txoj moo zoo tus
thawj tswj hwm yuav teem ib hnub thiab sij hawm rau koj muab kev sib ntsib npaj rau lub
lim piam. Kev npaj rau lub lim piam no tej zaum yuav siv ob peb teev kom tiav.

Koj txoj kev sib tham yuav tsum hais txog cov neeg tej kev xav tau thiab ua li cas yuav
pab tau lawv vam meej. Thaum ua kev sib ntsib npaj rau lub lim piam no, rov qab saib cov
hom phiaj qub thiab cuab cov hom phiaj tshiab rau lub lim piam tom ntej no. Xav txog
txhua yam ntawm koj txoj kev tshaj tawm txoj moo zoo.

Hnub Vas Nthiv thaum tsaus ntuj yog lub sij hawm uas tau hais tias zoo rau txoj kev
hu tuaj qhia txog lub lim piam. Txoj kev qhia thaum hnub Vas Nthiv tsaus ntuj zoo tshaj
rau kev paub txog qhov chaw tshaj tawm txoj moo zoo vim neeg coob ua kev cai raus dej
thiab txais kev pom zoo thaum hnub Vas Xaum los yog hnub Vas Nthiv.

Vim hnub koj muaj kev sib ntsib npaj rau lub lim piam ntxim yuav txawv ntawm hnub
uas koj qhia koj tej hauj lwm rau cov thawj coj, xav txog 10 hnub rau yav tom ntej pib koj
txoj kev npaj rau lub lim piam. Ua piv txwv, yog koj muaj txoj kev sib ntsib npaj rau lub
lim piam thaum hnub Thursday, koj yuav rov qab saib koj cov hom phiaj zoo li cas lawm
rau lim piam ntawd, thiab koj yuav npaj tej yam dab tsi koj yuav tsum ua kom ua tau raws
li cov hom phiaj mus txog hnub Sunday. Tom qab ntawd, cuab hom phiaj thiab tsim kev
npaj rau lwm lub lim piam los ntawm Monday txog hnub Sunday. Sunday hmo ntuj koj
yuav muaj naj npawb tag nrho thiab xa xov txog tag nrho naj npawb tas los ntawm vas
thiv tas los lawm, thiab koj yuav muaj koj txoj kev npaj rau lwm lub lim piam tom ntej.
Nram qab yog ib qho piav yuav siv txoj kev npaj cov ntsiab lus qhia li cas rau txoj kev
sib ntsib npaj rau lub lim piam.

1. Thov Vajtswv thiab nrhiav kev tshoov siab. Ua ntej neb pib, muab Tub Txib Phau Ntawv
Npaj Rau Txhua Hnub thiab phau ntawv cheeb tsam los nyob ze. Thov Vajtswv pib neb



Chaw Sau Ntawv

8 Siv Sij Hawm Raws Li tej Tswv Yim

170

txoj kev npaj. Nrhiav kev tshoov siab thaum neb sib tham txog cov neeg tej kev xav tau
thiab npaj ua li cas yuav pab tau lawv thiab pab lawv kawm tau ntxiv txog txoj moo zoo.
Thov Vajtswv kom meej rau neb cov neeg kawm txoj moo zoo. Muaj kev ntseeg mus nug
Leej Txiv Saum Ntuj Ceeb Tsheej kom foom koob hmoov rau lawv kom tau cov lus teb
rau lawv tej lus thov, kom muaj lub siab xav tuaj koom lub Koom Txoos, thiab ntxiv mus.

2. Cuab hom phiaj thiab npaj rau cov neeg kawm txoj moo zoo los ua kev cai raus dej thiab txais
kev pom zoo nyob rau lub lim piam tuaj no. Rov qab saib daim Ntawv Ceev txoj Kev Qhia
ntawm txhua tus neeg uas tau cog lus yuav ua kev cai raus dej los yog txais kev pom zoo
lub lim piam tuaj no. Sib tham txog tej yam yuav tsum npaj rau txoj kev xam phaj rau kev
cai raus dej, kev sib ntsib muab neeg ua kev cai raus dej, thiab txoj kev txais kev pom zoo.
Siv Daim Ntawv Ceev txoj Kev Qhia thiab sib tham txog qhov uas cov neeg no tej zaum
muaj tej lus cog tseg uas nyuaj rau lawv thiab neb yuav pab lawv li cas. Npaj kom nrog
lawv sib tham txhua hnub. Sib tham txog tej uas neb ua tau thiaj pab tau pawg ntseeg qhov
chaw tshaj tawm txoj moo zoo tus thawj coj nrog tus npis sov saib xyuas lawv txoj kev
txais kev pom zoo nyob hauv kev sib ntsib txais lub cim nco txog.

3. Cuab hom phiaj thiab npaj rau cov neeg kawm txoj moo zoo uas muaj ib hnub teem cia los ua
kev cai raus dej. Rov qab saib Daim Ntawv Ceev txoj Kev Qhia rau txhua tus neeg uas yuav
ua kev cai raus dej tej lim piam tom ntej no. Sib tham txog tej zaj lus qhia neb yuav tsum
qhia lawv. Xav saib neb yuav ua li cas pab tau lawv npaj mus ua kev cai raus dej thiab
txais kev pom zoo. Sib tham txog cov neeg kawm txoj moo zoo uas tsis tau ua kev cai
raus dej thaum hnub lawv tau teem cia. Xav zoo zoo thiab sib tham txog lawv txoj kev
xav tau. Cuab cov hom phiaj tshiab thiab npaj kom pab tau lawv txav ze zog rau ib hnub
thiab ib lub sij hawm khov kho kom lawv yuav nkag tau mus ua txoj kev khi lus ua kev
cai raus dej thiab txais txoj kab ke ntawm txoj kev pom zoo. Ntawm neb Daim Ntawv
Ceev txoj Kev Qhia, khij nrog tus xaum cov ntsiab cai neb npaj mus qhia thiab cov lus
cog tseg uas neb yuav pab lawv ua raws li. Xav seb neb yuav ua dab tsi kom pab lawv
txais tej zaj lus qhia thiab ua raws li cov lus cog tseg no.

4. Cuab cov hom phiaj thiab npaj kom pab cov neeg kawm txoj moo zoo koom txoj kev sib ntsib
txais lub cim nco txog. Rov qab saib Daim Ntawv Ceev txoj Kev Qhia rau txhua tus neeg
kawm txoj moo zoo, thiab sib tham txog nws seb nws tuaj koom txoj kev sib ntsib txais
lub cim nco txog npaum li cas. Rau cov neeg kawm txoj moo zoo uas niaj hnub tuaj koom
txoj kev sib ntsib txais lub cim nco txog, sib tham seb neb yuav tsum ua li cas kom pab
lawv tau tej kev txhawb sab ntsuj plig ntxiv
mus. Rau cov uas tsis tau koom kev sib ntsib
txais lub cim nco txog, tus tau tuaj koom ib
zaug xwb, los sis tus tuaj koom ob peb zaug
xwb, sib tham seb tej zaum muaj dab tsi uas
ua rau lawv tsis tuaj. Piv txwv li, tej zaum
lawv tsis muaj neeg thauj lawv tuaj, tej zaum
lawv ntshai los sis tsis paub txog Tsoom Haiv
Neeg Ntseeg hauv Hnub Nyoog Kawg tej kev
sib ntsib, los sis tej zaum lawv tau muaj ib
yam tsis zoo uas raug lawv tas los lawm. Sib
tham neb yuav ua li cas kom pab lawv kov
yeej tej kev thaiv no. Cuab hom phiaj rau pes
tsawg leej ntawm cov neeg kawm txoj moo
zoo koj yuav npaj los tuaj koom txoj kev sib

ntsib txais lub cim nco txog tom ntej. Npaj leej twg yuav coj cov neeg no mus tim lub
koom txoos, leej twg yuav tos txais lawv, thiab leej twg yuav zaum nrog lawv hauv tej
kev sib ntsib no. Npaj mus ntsib pawg pov thawj hwj thiab tej koom haum cov thawj coj
thiab tej xib hwb uas txoj hauj lwm yog qhia cov hoob uas cov neeg kawm txoj moo zoo
yuav koom. Npaj mus qhia tus npis sov. Ntawm Daim Ntawv Ceev txoj Kev Kawm lawm,
sau tej kev uas pawg nsteeg cov thawj coj yuav pab tau. Tsim kev npaj rau txhua hnub
ntawm lub lim tiam neb yuav ua dab tsi los mus npaj cov neeg no ua rau lawv tuaj koom.

5. Cuab hom phiaj thiab npaj rau tej zaj lus qhia uas yuav qhia rau cov neeg kawm txoj moo zoo
uas ua raws li cov lus cog tseg. Rov qab saib Daim Ntawv Ceev txoj Kev Qhia rau txhua tus
neeg kawm txoj moo zoo uas ua raws li cov lus cog tseg uas tau raug qhia nrog ib tug mej
zeej koom. Sib tham txog neb tej kev xav txog lawv txoj kev txais tej zaj lus qhia. Rov qab
saib cov lus cog tseg thiab kev tshwm sim ntawm Daim Ntawv Ceev txoj Kev Qhia uas
nyuaj rau lawv ua raws li los sis ua tiav. Sib tham ua li cas yuav pab pawg ntseeg cov mej
zeej thiab pawg ntseeg cov thawj coj nyob ruaj pab nrog lawv txoj kev ua raws li cov lus
cog tseg. Cuab hom phiaj rau tej zaj lus qhia neb yuav qhia; cov lus cog tseg uas neb
yuav pab lawv ua raws li, tseem ceeb tshaj yog txoj kev tuaj koom lub koom txoos; thiab
tej yam tseem ceeb uas neb yuav pab lawv txais rau ob peb lim piam tom ntej.

Rov qab saib Daim Ntawv Ceev txoj Kev Qhia rau txhua tus neeg kawm txoj moo zoo
uas ua raws li cov lus cog tseg es tsis muaj ib tug mej zeej koom thaum neb qhia. Cov
neeg kawm txoj moo zoo no tej zaum yog cov neeg uas neb nrhiav tau neb tus kheej. Sib
tham seb lub pov thawj hwj tus thawj coj los sis lub koom haum tus thawj coj twg yuav
raug caw mus ntaus phooj ywg nrog lawv. Rov qab saib tej zaj lus qhia neb yuav qhia
thiab cov lus cog tseg uas neb yuav pab lawv ua raws li. Cuab hom phiaj txog tej zaj lus
neb yuav qhia, neb yuav muab cov mej zeej los pab li cas, thiab ua li cas koj yuav pab tau
cov neeg kawm txoj moo zoo no tuaj koom txoj kev sib ntsib txais lub cim nco txog. Sau
cov hom phiaj no ntawm Daim Ntawv Ceev txoj Kev Qhia, thiab npaj ua tej yam uas neb
yuav tsum ua.

6. Cuab hom phiaj thiab npaj rau tej zaj lus qhia uas yuav qhia rau tag nrho lwm cov neeg kawm
txoj moo zoo. Rov qab saib Daim Ntawv Ceev txoj Kev Qhia rau txhua tus neeg kawm txoj
moo zoo uas tsis ua raws li cov lus cog tseg. Sib tham seb vim li cas txhua tus neeg kawm
txoj moo zoo ho tsis ua raws li cov lus cog tseg. Sib tham ua li cas neb yuav hais kom cov
pov thawj hwj tus thawj coj los sis lub koom haum tus thawj coj los mus ntaus phooj ywg
nrog cov neeg kawm txoj moo zoo no. Sib tham ntau yam uas tau hais txog nyob hauv
ntsiab lus qhia 5. Cuab hom phiaj thiab npaj mus pab cov neeg no mus tas yav tom ntej.
Sau cov hom phiaj no rau ntawm Daim Ntawv Ceev txoj Kev Qhia.

7. Cuab hom phiaj thiab npaj kom ntsib thiab qhia cov referral uas neb tau txais los ntawm cov mej
zeej, cov neeg kawm txoj moo zoo, cov tsis yog mej zeej, thiab lub hauv paus ntawm lub Koom Txoos.
Rov qab saib tej Daim Ntawv Ceev cov Neeg Tej Zaum Yuav Kawm txoj Moo Zoo. Rov
qab saib tag nrho cov referral uas neb tau txais. Rov qab saib cov referral uas tseem tsis
tau mus ntsib. Cuab hom phiaj thiab npaj mus ntsib cov referral kom ntau li qhov ntau
ntawm lub lim piam ntawd—zoo dua yog tag nrho cov referral. Yuav tsum tiv tauj cov
referral uas tau txais los ntawm lub hauv paus ntawm lub Koom Txoos ua ntej 24 teev
dhau mus, yog ua tau. Sib tham txog qhov uas neb yuav mus ntsib txhua tus neeg los sis
tsev neeg li cas thiab tej zaum neb yuav qhia zaj dab tsi. Yog cov referral los ntawm lub
hauv paus ntawm lub Koom Txoos, sib tham txog qhov uas neb yuav ua li cas qhia tau ib
zaj ntawm txoj moo zoo siv daim video, phau ntawv, los sis lwm cov ntawv, uas lawv
xav yuav. Saib zoo neb puas muaj yam uas lawv xav tau. Yog tsim nyog, hu xov tooj mus

ntsib cov referral thiab teem kom tau ib qho kev sib ntsib. Sib tham txog seb neb yuav ua
li cas neb rov qab mus xyuas tau.

8. Cuab hom phiaj thiab npaj kom nrhiav tau cov referral los ntawm cov mej zeej, cov neeg kawm
txoj moo zoo thiab cov tsis yog mej zeej. Thov Vajtswv kom nrhiav tau lwm cov mej zeej thiab
cov neeg kawm txoj moo zoo neb yuav mus xyuas tau. Npaj ua li cas neb yuav pab lawv
caw lawv cov phooj ywg thiab cov neeg hauv lawv tsev neeg los kawm txog txoj moo
zoo uas raug txum tim rov qab los. Sib tham txog qhov uas neb yuav ua li cas caw lawv
kom pab ua tub txib txoj hauj lwm. Teem lub sij hawm rau kev sib ntsib thiab tsim tej kev
npaj uas xav tau.

9. Cuab hom phiaj thiab npaj rau tej zaj lus qhia uas neb yuav qhia rau cov neeg uas nyuam qhuav
hloov siab los ntseeg thiab cov mej zeej uas tsis tshua muaj siab ntseeg lawm. Rov qab saib Daim
Ntawv Ceev txoj Kev Qhia rau txhua tus neeg uas nyuam qhuav hloov siab los ntseeg
thiab cov mej zeej uas tsis tshua muaj siab ntseeg lawm uas neb qhia. Cuab hom phiaj
thiab npaj rau tej zaj lus uas neb yuav qhia. Xav seb neb yuav pab cov neeg mus koom
txoj kev sib ntsib txais lub cim nco txog thiab ua raws li lwm cov lus cog tseg li cas.

10. Cuab hom phiaj thiab npaj mus nrhiav cov neeg kawm txoj moo zoo tshiab. Rov qab saib neb
txoj hauj lwm neb ua lub lim piam tas los lawm kom nrhiav cov neeg kawm txoj moo zoo
tshiab los ntawm cov referral, cov cib fim pab lwm tus neeg, thiab neb tej kev nrhiav neeg.
Rov qab saib cov lus xov ntawm kem “Cov uas tej Zaum Yuav Ua cov Neeg Kawm txoj
Moo Zoo“ nyob hauv neb phau ntawv cheeb tsam. Sib tham vim li cas tej tug neeg ho ua
cov neeg kawm txoj moo zoo tshiab thiab lwm cov tsis ua. Cuab hom phiaj rau seb neb
yuav nrhiav pes tsawg tus neeg kawm txoj moo zoo tshiab lub lim piam no. Nrhiav neeg
uas ntxim yuav ua cov neeg kawm txoj moo zoo. Thiab nrhiav cov mej zeej thiab tej tsev
neeg uas ib feem tsis yog mej zeej uas koj xav mus xyuas, mus saib cov referral, thiab cov
cib fim pab uas neb yuav nrhiav. Npaj cov cuab yeej nrhiav neeg uas koj yuav siv, xws li
cov ntawv me me uas qhia tej yam txog lub koom txoos, cov video, cov DVD, cov vaj lug
kub, los sis cov ntaub ntawv. Thiab sib tham txog qhov chaw uas neb yuav mus ntsib neeg,
pes tsawg leej neeg neb yuav ntsib txhua hnub, cov kawm txoj moo zoo neb yuav nug
kom tau cov referral, cov neeg kawm txoj moo zoo yav tas los neb yuav mus xyuas, tej
kev pawg ntseeg cov thawj coj yuav pab tau, thiab ntxiv mus. Npaj zoo rau hnub tom ntej.
Cov sij hawm uas tshuav cia li siv kom ua tej yam uas nrhiav tau neeg thiab uas yuav pab
neb ua raws li neb cov hom phiaj. Cuab hom phiaj thiab npaj mus sib tham nrog kom tau
cov neeg coob uas tus Tswv tso ntawm neb txoj hau kev. Mob siab nrhiav neeg los qhia
txhua lub sij hawm.

11. Npaj ua li cas yuav ua hauj lwm nrog pawg ntseeg pawg sab laj. Tus npis sov yog tus neeg
coj kav. Saib zoo thiab hawm nws txoj cai. Raws li nws txoj kev coj, rov qab saib Daim
Ntawv Ceev Seb Kev Kawm txoj Moo Zoo Mus Zoo Li Cas uas raug siv tas los lawm
ntawm cov tub txib kev sib ntsib los sis pawg ntseeg pawg sab laj kev sib ntsib. Sib tham
txog cov kev txib neb tau txais los ntawm tus npis sov los sis pawg ntseeg tus thawj coj rau
cov tub txib, thiab xa xov txog seb neb puas ua tau tiav. Sib tham ua li cas neb yuav ntxiv
tau lwm cov los pab, xws li pawg ntseeg tus thawj coj rau cov tub txib, cov pov thawj hwj
tus thawj coj los sis cov koom haum tus thawj coj, thiab lwm cov mej zeej. Ua zoo npaj ib
Daim Ntawv Ceev Seb Kev Kawm txoj Moo Zoo Mus Zoo Li Cas rau kev sib ntsib ntawm
pawg ntseeg cov thawj coj uas yuav tuaj tom ntej. Ua zoo saib kom nws muab sau tau
zoo nkauj thiab huv. Cuab hom phiaj thiab tsim kev npaj los mus ua hauj lwm kom tus
nrog pawg ntseeg cov thawj coj. Thaum twg ua tau, muab Daim Ntawv Ceev Kev Los
Ntseeg lawm luam kom tau rau pawg ntseeg cov thawj coj uas yuav tuaj koom.

12. Teem tej kev sib ntsib uas niaj zaus muaj. Nyob hauv neb phau Tub Txib Phau Ntawv
Npaj Rau Txhua Hnub, teem sij hawm rau kev sib ntsib uas yuav niaj zaus muaj, xws li
koog chaw tej kev sib ntsib, thaj chaw tej lub rooj sab laj, kev xam phaj, thiab lub Koom
Txoos tej kev sib ntsib. Sib tham txog tej kev txib neb yuav tsum ua tiav ua ntej tej kev sib
ntsib no, thiab muab lawv ntxiv rau neb Cov Lus Cim/Tej Yam Yuav Tsum Ua.

13. Sib tham txog kev sib haum nrog yus tus khub. Ua ntej yuav kaw neb txoj kev sib ntsib npaj
rau lub lim piam qhia koj tus khub txog cov hom phiaj uas tsim nyog hais, thiab thov
kom nws pab koj ua tau raws li ntawd. Sib tham txog koj txoj kev ua khub nrog koj tus
khub ruaj npaum li cas. Sib tham txog tej kev nyuaj uas ua rau neb txoj kev ua khub ua
tsis tau hauj lwm ua ib khub los sis ua kom tsis mloog lus. Kho kom tau tej kev tsis sib
haum. Qhia koj tus khub saib koj xav tias nws muaj zog ua dab tsi. Nug seb puas muaj
tej yam uas koj yuav tsum ua zoo dua. Yog toob kas, cuab tej hom phiaj uas yuav pab
neb txoj kev ua khub zoo dua. Thov Vajtswv xaus.

Txoj Kev Sib Ntsib Npaj rau Txhua Hnub
Coj txoj kev sib ntsib npaj rau txhua hnub thaum ib hnub xaus. Yog koj qhia ib zaj lus

qhia, tej zaum koj yuav nyob txog 9:30 p.m. Yog tsis yog li ntawd, rov qab los tim koj lub
tsev thaum 9:00 p.m. thiab ua ib txoj kev sib ntsib npaj rau txhua hnub thaum 9:00 txog
9:30 p.m. (Qhov chaw tshaj tawm txoj moo zoo cov thawj tswj hwm muaj cai los pauv lub
sij hawm raws li tej yam muaj los hauv neb qhov chaw.) Siv cov ntsiab cai thiab tej ntsiab
lus qhia no nyob hauv txoj kev sib ntsib npaj rau txhua hnub uas koj siv raws li thaum ua
kev sib ntsib npaj rau txhua lub lim piam tiam sis siv kom yooj yim dua. Siv txoj kev thov
Vajtswv thaum koj sib tham txog tej zaj lus qhia los sis tej yam uas koj yuav kawm thaum
kawm ntawm koj tus kheej thiab nrog tus khub uas yuav pab koj nrog koj txoj kev npaj.
Sau yam kawm no ntawm qhov chaw sau ntawm koj daim teem sij hawm rau txhua hnub.
Rov qab saib koj tej kev teem sij hawm rau txhua hnub. Ua kom tau ib yam uas muaj nuj
nqi npaj tseg rau txhua teev rau hnub ntawd. Thaum ua kev sib ntsib npaj thaum Sunday
hmo ntuj, muab cov naj npawb suav tag nhro thiab xa koj Daim Ntawv Qhia lub Ntsiab
ntawm cov Tub Txib Kev Hu Tuaj, sau koj tsab ntawv uas sau txhua lub lim piam rau koj
qhov chaw tshaj tawm txoj moo zoo tus thawj tswj hwm, thiab cuab kom tiav koj cov hom
phiaj rau lub lim piam yuav tuaj.

Ua ntej tawm ntawm koj lub tsev mus ntawm hnub tom ntej, rov qab saib koj cov hom
phiaj, kev npaj, thiab kev teem caij. Kho tej yam kom zoo zog yog yuav tsum ua. Thov
Vajtswv txhua zaus ua ntej tawm hauv koj lub tsev mus. Koj paub tau koj tej kev npaj puas
ntxim npaum li cas thaum koj tsis tas nug lwm tus tias, “Tam sim no kuv yuav ua dab tsi?”

Txoj Kev Lav Ris
Txoj ntsiab cai ntawm txoj kev lav ris yog ib

yam tseem ceeb nyob rau hauv Vajtswv txoj
kev uas nyob mus ib txhis. Peb sawv daws
yuav sawv rau ntawm tus Tswv thaum txog
lub caij txiav txim kawg thiab qhia txog txoj
kev lav ris rau yam uas peb tau ua nrog cov
cib fim Nws tau pub rau peb (saib Amas
5:15–19; D&C 137:9). Muaj ntau yam koj kawm
tau txog txoj kev lav ris thaum ua ib tug tub

“Thaum yam ua zoo raug

ntsuas, yam ua zoo haj yam zoo.

Thaum yam ua zoo raug ntsuas

thiab xa xov txog, txoj kev ua

zoo dua ua tau ceev dua.”

– THAWJ TSWJ HWM THOMAS S. MONSON
“THOU ART A TEACHER COME FROM GOD,” IMPROVEMENT

ERA, LUB KAUM OB HLIS NTUJ 1970, 101

txib uas yuav tau zoo thoob plaws koj lub neej. Txoj ntsiab cai ntawm txoj kev lav ris
yuav foom koob hmoov rau koj yog koj:

• Pib koj txoj kev cuab hom phiaj thiab kev npaj nrog lub tswv yim tias koj yuav lav ris
yam koj ua rau koj cov thawj coj ntawm qhov chaw tshaj tawm txoj moo zoo thiab rau
tus Tswv los ntawm txoj kev thov Vajtswv.

• Xav hauv nruab siab tias muaj kev lav ris rau tus Tswv txoj kev cia siab uas dawb ceev
rau koj.

• Cuab hom phiaj uas muaj nuj nqi.

• Xaiv kom lav ris koj txoj hauj lwm rau tus Tswv thiab rau koj cov thawj coj ntawm qhov
chaw tshaj tawm txoj moo zoo sai li sai tau. Txhob tos kom lawv nug tso. Txhob cia
lwm tus rov qab saib seb koj ua li cas ntau zaug. Muaj siab xav lav ris koj txoj hauj lwm.

• Lees txais tag nrho txoj kev lav ris rau tej yam uas koj ua. Tsis txhob liam lwm tus vim
muaj tej yam nyuaj ua los sis tsis muaj kev vam meej.

• Nrhiav los kawm ntawm koj cov thawj coj, thiab caw lawv kom qhia tej kev koj yuav
ua zoo dua.

• Muaj siab ua kom tau zoo tshaj ntawm qhov koj ua.

Txoj kev lav ris tsis yog los thaum koj ua ib tug tub txib tas xwb. Nws yog ib txoj ntsiab
cai uas pauv tau saib koj pib li cas, koj xav thiab xav hauv nruab siab li cas txog txoj hauj
lwm tus Tswv tau pub rau koj, koj pib hauj lwm li cas, thiab koj thev mus li cas. Koj tus
cwj pwm koj muaj txog koj txoj kev ua ib tug tub txib yog ib qho uas qhia txog koj txoj
kev hlub rau peb Leej Txiv Saum Ntuj Ceeb Tsheej thiab Nws Leej Tub thiab koj txoj kev
hwm lub hwj chim pov thawj hwj.

Thaum koj thov Vajtswv ntawm koj tus kheej thiab nrog koj tus khub, nrhiav kev tshoov
siab seb yuav ua dab tsi txhua hnub. Thaum koj ua raws li koj txoj kev npaj, thov Vajtswv
thiab nug tus Tswv kom tau kev coj. Thov Vajtswv hauv koj lub siab thoob plaws hnub
ntawd kom tus Ntsuj Plig yuav pab koj paub yuav mus qhov twg, yuav ua dab tsi, thiab
yuav hais dab tsi. Nug koj tus kheej, “Kuv yuav ua tau dab tsi ntxiv?” Nyob rau hauv koj
cov lus thov Vajtswv thaum hnub ntawd xaus, cia li lav ris qhia rau Vajtswv saib koj cov
hauj lwm mus zoo li cas.

Koj yuav txog txoj kev lav ris txhua lim piam rau koj cov thawj coj ntawm qhov chaw
tshaj tawm txoj moo zoo siv Daim Ntawv Qhia lub Ntsiab ntawm cov Tub Txib Kev Hu
Tuaj. Yog koj yog ib tug thawj coj ntawm qhov chaw tshaj tawm txoj moo zoo, koj yuav
txais cov lus xov no los ntawm lwm cov tub txib. Qhia lawv tias koj xav paub txog lawv
lub neej thiab tej lub neej ntawm cov neeg uas lawv qhia tshaj qhov uas koj xav tau lawv
cov naj npawb xwb. Txhob siv cov cuab yeej no los sis cov lus xov uas koj tau txais los ua
tej kev los yuam neeg los sis los ntxias. Cov lus xov uas koj txais los ntawm cov cuab yeej
no yuav muab cov cib fim rau koj qhuas cov tub txib rau lawv txoj kev rau siab thiab
kom pom cov cib fim rau txoj kev kawm yav tom ntej.

Kawm Vaj Lug Kub

Txoj kev lav ris txhais li cas?

D&C 58:26–33 D&C 101:78 Exakhees 33:1–6

Vim li cas txoj kev ywj siab tseem ceeb rau txoj kev lav ris?

2 Nifais 2:26–29 Hilmas 14:30–31

Ib tug tub txib thiab qhov chaw tshaj tawm txoj moo zoo ib tug thawj coj yuav tsum ua hauj
lwm ua ke li cas?

D&C 38:23–25 Henplais13:17–18

Nco Qab Ntsoov Qhov No

• Siv zog kom koj ua raws li koj lub hom phiaj.

• Cuab hom phiaj raws li tej cim tseem ceeb.

• Siv zog thov Vajtswv txog koj cov hom phiaj thiab kev npaj.

• Siv phau ntawv cheeb tsam thiab Tub Txib Phau Ntawv Npaj Rau Txhua Hnub kom pab neeg
pib muaj kev ntseeg, hloov siab lees txim, ua kev cai raus dej, txais lub txiaj ntsim Vaj Ntsuj
Plig Dawb Huv, thiab nyiaj kom mus txog thaum kawg.

• Rau txhua tej cim tseem ceeb, cuab hom phiaj kom pab koj siv zog, siv kev ntseeg, thiab ua
hauj lwm kom zoo.

• Coj kev sib ntsib npaj rau txhua lub lim piam thiab txhua hnub uas saib zoo txog pab lwm tus
vam meej ntawm txoj moo zoo.

• Lav ris yam koj ua rau tus Tswv thiab cov thawj coj ntawm qhov chaw tshaj tawm txoj moo zoo.



Kawm Ntawv Koj tus Kheej

• Nyob rau hauv koj phau ntawv sau tej kev kawm cia, sau ib kab lus teb rau txhua
cov lus nug hauv “Xav Txog Qhov No.”

• Siv sij hawm me ntsis thiab xav txog koj hnub kawg nyob hauv koj qhov chaw
tshaj tawm txoj moo zoo. Thaum hnub ntawd los txog:

– Koj xav hais dab tsi txog tej yam koj tau ua thaum ua ib tug tub txib?

– Koj xav los ua neeg zoo li cas?

– Koj xav kom lwm tus pom tej yam dab tsi txawv ntawm koj?

Hauv koj phau ntawv sau tej kev kawm cia, sau lus teb txhua lo lus nug no. Xav
seb koj yuav tsum ua dab tsi tam sim no kom koj pom tau cov hom phiaj no. Sau
tej kev npaj ua uas koj xav hauv koj lub hlwb.

Kev Kawm Nrog Khub

• Siv koj phau ntawv cheeb tsam, teb cov lus nug nram qab no:

– Tag nrho cov ntawv ceev xwm txheej puas tseem tam sim no, puas thwj, thiab
yooj yim nyeem?

– Ib tug tub txib uas nyuam qhuav tuaj rau cheeb tsam puas muaj peev xwm rov
qab saib phau ntawv cheeb tsam thiab paub cov neeg nyob qhov twg ntawm
lawv txoj kev vam meej ntawm sab ntsuj plig thiab dab tsi ntxiv yuav tsum ua
thiaj pab tau lawv?

– Ib tug tub txib uas tshiab rau lub thaj chaw puas yuav tau zoo ntawm koj tej
kev hauj lwm mus nrhiav cov neeg kawm txoj moo zoo tshiab?

– Cia li xav txog qhov uas koj pub koj phau ntawv cheeb tsam rau tus Tswv
thaum koj qhia txog txoj kev lav ris ntawm ua li cas koj tau tshua cov neeg
ntawm koj lub cheeb tsam. Tus Tswv puas zoo siab nrog koj tej hauj lwm?

• Sib tham txog ib tug cov neeg kawm txoj moo zoo tshiab. Nyob hauv koj phau
Tub Txib Phau Ntawv Npaj Rau Txhua Hnub, nrhiav phab ntawv sau tias “Tej Yam
uas Coj Neeg rau Kev Cai Raus Dej, Kev Pom Zoo, thiab Muaj Siab Ntseeg hauv
lub Koom Txoos.” Xaiv ib yam, thiab sau txhua yam koj yuav tsum ua kom yam
ntawd thiaj li tshwm sim. Sib tham ua li cas koj yuav npaj tau cov num no kom
yam ntawd thiaj li tshwm sim ntawm sij hawm ntxov li ntxov tau.

• Sib tham txog zaj lus piv txwv nram qab no nrog koj tus khub. Saib seb koj “txoj
hlua nuv ntses” puas nyob hauv dej txhua hnub.

“Peb sawv daws yuav tsum tsis zoo li tus txiv neej nuv ntses uas xav tias nws tau
nuv ntses ib hnub tiam sis tiag mas nws tau siv nws sij hawm ntau mus kom
txog thiab rov qab los ntawm qhov dej, noj su, thiab yws txog nws cov khoom
siv. Txoj kev tau ntses zoo ntawm kev nuv ntses ze li txoj kev ntev li cas koj muab
koj txoj hlua nuv ntses tso hauv dej, tsis yog ntev npaum li cas koj tsis nyob hauv
tsev. Tej cov txiv neej nuv ntses tsis nyob hauv tsev tau kaum ob teev thiab muab
lawv txoj hlua nuv ntses tso hauv dej rau kawm teev. Lwm cov txiv neej nuv ntses
tsis nyob hauv tsev tau kaum ob teev thiab tsuas muab lawv txoj hlua nuv ntses
nyob hauv dej tau ob teev xwb. Hom kawg no tej zaum yuav xav tsis thoob vim li
cas lawv tsis tau txoj kev tau zoo li lwm tus.

“Txoj ntsiab cai tib yam no yog rau cov tub txib, uas tus Xib Hwb hu ua ‘cov uas
nrhiav neeg ib yam li nrhiav ntses.’ Ib tug tub txib txoj hlua nuv ntses yuav tsum
tso rau hauv cov dej nuv ntses lub sij hawm nws tawm plaws hauv nws lub tsev”
(Dallin H.Oaks, kev sib ntsib rau peb cov thawj tswj hwm ntawm qhov chaw tshaj
tawm txoj moo zoo tshiab, Rau Hli Ntuj hnub tim 20, 2000).

Tej Tswv Yim rau Kev Kawm 
Ntawv thiab Kev Nruab rau lub Neej

Koog Chaw tej Kev Sib Ntsib thiab Thaj Chaw tej lub Rooj Sab Laj

• Nyeem ib zaj lus nram qab no rau cov tub txib. Ntawm tej pawg me me, hais kom
cov tub txib sib tham txog cov hom phiaj thiab kev npaj uas yuav pab cov neeg
ntawm cov piv txwv no kom loj hlob mus rau txoj kev cai raus dej thiab kev pom
zoo. Hais kom txhua pawg qhia tawm lawv cov tswv yim.

Zaj lus ib: Koj ntsib Larry thiab Beth thaum nkawd tseem pab pem ib qho chaw
pub mov. Koj tau qhia lawv ib zaj lus qhia, thiab ziag no nkawd xav paub ntxiv.
Nkawd tsis paub ib tug mej zeej hauv lub Koom Txoos. Beth yog ib tug Christian,
thiab Larry tsis kam lees ib txoj kev ntseeg. Nkawd tsis tau sib yuav tiam sis
nyob ua ke. Larry ua hauj lwm thaum 4:00 p.m. txog 12:00 sawv ntxov. Beth ua
hauj lwm thaum nruab hnub.

Zaj lus ob: Steve tau kawm tag nhro tej zaj lus qhia thiab koom lub koom txoos
yuav luag ob zaug ib hlis. Nws ntseeg tias Yauxej Xamiv yog ib tug yaj saub thiab
Phau Ntawv Maumoos muaj tseeb. Nws tsev neeg yog cov ntseeg Catholic ruaj
khov thiab tsis pom zoo rau nws tej kev sib ntsib nrog cov tub txib.

Zaj lus peb: Jill yog ib tug ntxhais kawm ntawv siab. Nws muaj ib tug phooj ywg
uas yog ib tug mej zeej ntawm lub Koom Txoos. Nws tus phooj ywg mej zeej
caw nws tau ntsib nrog koj. Koj tau qhia nws ob zaj lus qhia. Nws tus phooj ywg
mej zeej tau tuaj koom ob zaug nrog. Nws tsis tau tuaj koom lub Koom Txoos
thiab nws siv sij hawm ntau ua nws cov ntaub ntawv los ntawm tsev kawm
ntawv es ua rau nws muaj kev nyuaj los nyeem los ntawm Phau Ntawv
Maumoos.

• Caw cov tub txib los faib qhia yam lawv ua tas los lawm uas lawv, los ntawm txoj
kev cuab hom phiaj thiab tsim kev npaj, lawv tau muaj peev xwm pab cov neeg:

– Muaj kev ntseeg tus Cawm Seej loj dua.

– Hloov siab lees txim thiab pauv kom lawv tau txav ze zog rau Vajtswv.

– Txais txoj kev khi lus ntawm txoj kev cai raus dej thiab kev pom zoo.

– Rov qab los mus koom lub Koom Txoos thiab rov qab khi lus ntawm txoj kev
khi lus ntawm txoj kev cai raus dej dua.

• Faib cov tub txib mus rau peb pawg. Piav tias txhua pawg yuav txais ib txoj kev
txib tseem ceeb. Ces muab rau txhua pawg ib txoj num tom ntej no:

– Qhib ib qho thaj tsam tshiab ua hauj lwm tub txib.

– Npaj ib yam kev kawm ntawm thaj chaw lub rooj sab laj txog txoj kev pib qhia
txog Phau Ntawv Maumoos rau cov neeg kawm txoj moo zoo.

– Muab ib tsev neeg kawm txoj moo zoo sib xyaws rau hauv pawg ntseeg. Tsev
neeg muaj peb tug me nyuam: ib tug ntxhais muaj 8 xyoo, ib tug ntxhais muaj
12 xyoos, thiab ib tug tub muaj 16 xyoo.

Qhia cov tub txib lawv muaj yim feeb kom tsim tau ib txoj kev npaj. Ib tug tub txib
yuav tsum sau txoj kev npaj tseg, tsis hais yam yuav ua txhua hnub los yog.

Hais kom txhua pawg qhia txog lawv txoj kev npaj. Tom qab piav tas zuj zus, nug:

– Cov tub txib yuav tsum paub dab tsi hauv txhua lub caij nyoog?

– Yuav tshwm sim dab tsi yog koj tsis npaj tej yam ua tsim nyog los sis tsis
npaj hlo li?

Tom qab lawv piav tas, nug:

– Txoj kev npaj thiab cuab hom phiaj yog tej kev pub pom txoj kev hlub li cas?
Pub pom kev ntseeg?

Qhov Chaw Tshaj Tawm txoj Moo Zoo tus Thawj Tswj Hwm

• Hais kom cov tub txib nqa lawv tej phau ntawv cheeb tsam tuaj rau thaj chaw
lub rooj sab laj los sis rau tej kev xam phaj. Tsis tas li txoj kev rov qab saib cov
ntawv cheeb tsam ntawm koj tus kheej, xav seb muab cov thawj coj ntawm
qhov chaw tshaj tawm txoj moo zoo los sis koj tus poj niam rov qab saib cov
ntawv cheeb tsam.

• Tej zaus saib cov tub txib thaum lawv muaj kev sib ntsib npaj rau txhua lub lim
piam los yog rau txhua hnub.

• Tej zaus coj cov kev xam phaj nyob hauv cov tub txib chaw nyob. Thaum koj ua li
ntawd, hais kom koj tus poj niam los sis cov pab tus thawj tswj hwm uas pab koj
rov qab saib cov tub txib phau ntawv cheeb tsam thiab tej phau ntawv npaj rau
txhua hnub.

• Rov qab saib cov tub txib tej phau ntawv npaj rau txhua hnub tsis tu ncua.

• Tej lub sij hawm mus koom ib pawg ntseeg pawg sab laj kev sib ntsib.

8 Siv Sij Hawm Raws Li tej Tswv Yim

178



9 Nrhiav Neeg Los Qhia

179

Chaw Sau Ntawv

©
 1

99
0 

D
el

 P
ar

so
n.

 D
o 

no
t c

op
y.

Kuv Yuav Ua Li
Cas thiaj li Nrhiav
Tau Neeg Los Qhia?

Xav Txog Qhov No

• Qhov uas hais tias kom koj mus nrhiav cov neeg uas yuav txais koj txhais tau li cas (saib
D&C 42:8)?

• Kuv yuav ua li cas kom kuv txoj kev ntseeg mus nrhiav neeg los qhia thiaj loj hlob?

• Vim li cas kuv yuav tsum siv cov mej zeej ntawm kuv txoj kev nrhiav neeg los qhia?

• Lub luag hauj lwm ntawm cov referral los ntawm lub hauv paus ntawm lub Koom Txoos
qhov chaw uas nrhiav neeg thiab cov kev xa xov hauv this vis yog dab tsi?

• Txoj kev nrhiav thiab kev qhia sib piv li cas?

• Txoj kev pab muaj txoj num dab tsi hauv txoj kev nrhiav neeg?

• Tej tswv yim nrhiav neeg los qhia uas kuv tsis tau sim yog dab tsi?

Ua Kom Muaj Kev Ntseeg Nrhiav Neeg Los Qhia

Cov lus qhuab qhia thiab cov ntsiab cai nyob rau hauv tshooj no yuav pab koj txoj kev
ntseeg kom muaj zog tias tus Tswv yeej npaj neeg uas yuav txais koj thiab txoj moo

zoo uas rov qab los. Nws yuav coj koj mus rau lawv los sis Nws yuav coj lawv los rau koj.
Txoj kev nhriav neeg qhia yeej txawv nyob hauv lub ntiaj teb no tej chaw txawv. Cov tub
txib thiab qhov chaw tshaj tawm txoj moo zoo cov thawj tswj hwm yuav tsum pauv raws
li tej yam uas tshwm sim tshiab. Txawm txawv li cas los, cov ntsiab cai ntawm txoj kev
nrhiav neeg los qhia yeej siv tau thoob plaws qhov txhia chaw.

Vajtswv Tsev Neeg. Txhua tus tib neeg nyob hauv ntiaj teb no thaum ub tau los ntawm
Vajtswv tsev neeg ntawm lub qub neej ua ntej yug los (saib Cov Tub Txib 17:26–29; Henplais
12:9). Peb yog Vajtswv tsev neeg hauv lub neej no thiab tseem muaj cuab kav txais tau
koob hmoov zoo tshaj ntawm lub neej tom ntej vim peb yog Nws tsev neeg. Peb sawv

daws yog nkauj muam nraug nus hauv Vajtswv tsev neeg. Txoj kev paub yam no cia peb
paub tias peb yog leej twg thiab peb yuav tsum nyob qhov twg. Nws muab kev cia siab pub
rau peb kom muaj txoj sia nyob mus ib txhis ntawm Vajtswv lub xub ntiag. Peb to taub tej
yam tseeb uas yooj yim no vim los ntawm txoj Kev Muab txoj Moo Zoo Txum Tim Rov
Qab Los. Txoj kev qhia yam tseeb uas tau tshwm rov qab los rau koj cov nkauj muam nraug
nus yog koj txoj hauj lwm thiab koob hmoov. Zoo li Amas uas nrhiav kev pab rau cov neeg
Xaulas uas thim ntawm qhov tseeb tseg, koj thov Vajtswv: “Au tus Tswv es, thov koj pub
rau peb kom peb yuav muaj kev vam meej nyob hauv txoj kev coj lawv rov qab los cuag
koj nyob hauv Khetos. Saib seb, Au tus Tswv es, lawv tej ntsuj plig yeej tsim txiaj…; yog
li ntawd, Au tus Tswv es, muab rau peb lub hwj chim thiab kev txawj ntse xwv kom peb
yuav coj tau, peb cov kwv tij no, rov qab los rau koj” (Amas 31:34–35).

“Nrhiav cov uas Yuav Txais Koj.” Koj yuav tsum pab lub Koom Txoos loj hlob los ntawm txoj
kev nrhiav cov neeg uas yuav txais koj (saib D&C 42:8). Yam neeg ntawd yuav pom tau
tias koj yog tus Tswv cov tub qhe. Lawv yuav kam ua raws li zaj xov xwm uas koj qhia.
Coob leej ntawm cov neeg no raug muab zais tawm ntawm qhov tseeb vim tsuas yog lawv
tsis paub nrhiav qhov tseeb rau qhov twg xwb (saib D&C 123:12).

Feem ntau koj tsis paub cov neeg no yog leej twg. Tej zaum thaum pib lawv yuav tsis pom
tau tias koj yog tus Tswv tus tub qhe. Tej zaum lawv yuav tsis to taub tias lawv yuav tau
txoj kev thaj yeeb nyab xeeb, kev hwj xwm, thiab lub ntsiab hauv lub neej no zoo dua los
ntawm txoj moo zoo uas rov qab los tshaj lwm yam. Feem ntau lawv tsis paub tias lawv
nrhiav txoj moo zoo uas rov qab los txog thaum lawv nrhiav tau. Xws li, ib tug uas tau
los koom tau hais tias, “Thaum kuv hnov txoj moo zoo, zoo nkaus li muaj ib lub qhov
hauv kuv lub siab uas kuv tsis paub txog thiab nws ua rau kuv lub siab puv npo.” Lwm
tus hais tias, “Kuv tau ua tiav txoj kev nrhiav uas kuv twb tsis paub tias kuv tau ua.”

Txawm yog koj raug txib mus ua hauj lwm rau qhov twg los, nco ntsoov hais tias tus
Tswv tau cia koj tuaj ua koj txoj hauj lwm uas muaj lub hom phiaj tuaj cawm tib neeg. Ua
hauj lwm tij lim kom tsa tau koj lub suab rau cov neeg hnov. Hais tej yam uas tus Tswv
yuav muab tso hauv koj lub siab. Yog koj ua li ntawd, koj yuav txais lo lus cog tseg tias
koj yuav tsis raug tib neeg tej ntxiab, thiab koj yuav tau txais yam uas koj yuav tsum hais
ntawm txhua lub sij hawm. (saib D&C 100:4–6). Txoj kev nrhiav tus Ntsuj Plig tseem ceeb
tib yam li txoj kev qhia nrog tus Ntsuj Plig. Tib yam li thaum koj qhia, koj txoj kev mob
siab nrhiav neeg los kawm yuav tij lim yog tus Ntsuj Plig coj koj. Muaj kev ntseeg kom
koj paub qhia dab tsi thiab ua dab tsi kom nrhiav tau cov uas yuav txais koj.

Yam Ntxim Ua: Kev Kawm Nrog Khub

Feem ntau ntawm cov mej zeej koj mus saib tej zaum yog cov uas tau hloov siab los ntseeg
koom lub Koom Txoos. Nrhiav ib lub sij hawm los nug lawv seb lawv los ntsib lub Koom Txoos
li cas thiab ua li cas lawv los paub tias cov tub txib ho qhia lawv yam tseeb. Muab tej yam lawv
tau piav txog yav tas los lawm sau rau hauv koj phau ntawv sau tej kev kawm cia.

Kawm Vaj Lug Kub

Vajtswv npaj thiab coj cov me nyuam mus rau txoj moo zoo uas raug txum tim rov qab
los li cas?

Amas 13:24 D&C 29:7 D&C 84:45–47, 88
Amas 16:16–17 D&C 33:6 D&C 136:32–33

Nrog Txhua tus Sib Tham
Thaum tus Yaj Saub Yauxej Xamiv tab tom

nrog ib pab tub txib caij nkoj hauv tus Dej
Missouri, tus Tswv tau qhia nws paub tias tsis
tas cov tub txib yuav mus nrawm nroos thaum
cov neeg nyob ntawm ob sab dej ntawd tab
tom raug kev puas tsuaj los ntawm txoj kev
tsis ntseeg (saib D&C 61:3). Thaum koj mus
ceev ceev mus rau cov uas koj tau teem caij,
thov Vajtswv kom koj muaj peev xwm pom
yam uas koj tsis tau teem caij los pab thiab qhia
cov uas tej zaum “puas tsuaj ntawm sab ntsuj
plig nrog txoj kev tsis ntseeg.” Thov Vajtswv
kom txais tau txoj kev paub ntawm sab ntsuj plig los pom tau cov cib fim ntawd. Koj yuav
kawm tau tias Vajtswv yuav muab Nws cov me nyuam uas tseem raug npaj los txais txoj
moo zoo uas raug txum tim rov qab los tso ntawm koj txoj kev.

Tsis muaj dab tsi tshwm sim ntawm txoj hauj lwm tub txib tsuas yog koj nrhiav tau ib
tug los qhia xwb. Sib tham nrog neeg coob txhua hnub. Yeej nyuaj los mus sib tham nrog
tib neeg, tiam sis koj thov Vajtswv tau kom muaj kev ntseeg thiab lub zog kom koj siab loj
dua ntawm txoj kev qhib koj lub qhov ncauj los mus tshaj tawm txoj moo zoo uas raug
txum tim rov qab los. Sim siv cov tswv yim nram qab no thaum koj nrhiav txoj kev los sib
tham nrog txhua tus koj ntsib:

• Nrog tib neeg tham txog lawv tsev neeg. Pab lawv pom tias txoj moo zoo uas rov qab
los yuav yog ib qho koob hmoov rau lawv tsev neeg.

• Nrhiav tej yam uas pab koj paub—xws li cov khoom nyob hauv tsev los sis lub vaj, tej
co niam ntawv ntawm lawv cov khaub ncaws, los sis tej yam uas yuav qhia tias lawv
muaj me nyuam—sib tham nrog cov neeg.

• Mloog nrog lub siab dawb paug rau yam uas cov neeg tau hais.

• Ua kom sov so, muaj kev phooj ywg, thiab luag ntxhi. Nug saib lawv puas yuav koj
txoj kev pab.

• Cia siab rau tus Ntsuj Plig yuav tso yam uas koj yuav tsum qhia rau hauv koj lub siab
thiab lub hlwb.

• Caw txhua tus los kawm txog txoj moo zoo uas rov qab los.

• Nug seb neeg puas yuav cov ntawv me me uas muaj tej yam qhia txog lub Koom Txoos.

• Nug kom tau cov npe ntawm neeg tej phooj ywg uas tej zaum xav kawm txog koj zaj
xov xwm.

Thaum koj nyeem zaj uas tseeb nram qab no, nrhiav seb tus txiv neej raug npaj los
txais cov tub txib li cas thiab cov tub txib siv ib lub sij hawm ua tsis tau teem cia los qhia
nws txoj moo zoo.

Thaum kuv yog ib tug me nyuam, tsis tau muaj leej twg qhia kuv los nyeem Phau Vaj Lug Kub Npaiv
Npaum. Kuv mus koom lub koom txoos hnub Sunday, tiam sis kuv tsis pub dab tsi li thiab tsis tau txais
dab tsi rov qab los. Kuv tseem ntseeg tsis tau kuv txoj kev ntseeg…Kuv nrhiav…Vajtswv—xav paub
seb Nws puas muaj tiag. Kuv muaj kev nqhis los paub Nws thiab Nws cov lus. Tiam sis kuv yeej nrhiav
tsis tau yam uas kuv nrhiav.

Muaj qee zaum uas kuv xav hauv nruab siab tias kuv yuav luag pab tau kuv txoj kev nqhis. Thaum
kuv thawj zaug puag kuv tus me nyuam, ib tug ntxhais, thawj zaug nyob rau hauv kuv xub ntiag, kuv

xav hauv nruab siab tias yeej muaj Vajtswv tiag. Ntau xyoo dhau los, thaum nws tus niam hluas tau yug,
kuv tau xav hauv nruab siab tib yam li ntawd thiab…Tiam sis, feem ntau, muaj ib yam dab tsi ntxim
uas ua rau kuv sab ntsuj plig hnyav heev. Kuv nqhis ntawm kuv sab ntsuj plig thiab nrhiav tsis tau ib
yam los pab tau kuv txoj kev nqhis.

Nyob rau April 1994 kuv nyob rau hauv lub zos Monterrey, Mev Teb, kuv ua hauj lwm ua ib tug
tsav tsheb thauj neeg. Muaj ib hnub, tseem tau los nag ntau teev, uas ua rau dej ntws hlob heev los
ntawm cov ncov roob. Tom qab kuv tseem tau tsav tsheb hauv cov nag ntau teev, kuv nrhiav tau kuv tus
kheej nyob hauv ib lub zos me me yim kilometers (tsib mais) ntawm Monterrey. Twb yuav txog…sij
hawm mus tsev. Kuv cia li pom ob tug tub hluas taug kev. Nkawd hnav ris dub thiab tsho dawb, thiab
zoo li nkawd ntub txij ntawm taub hau los txog ko taw.

Thaum kuv mus txog ntawm nkawd, kuv qhib lub qhov rooj ntawm lub tsheb thauj neeg thiab hu
tias, “Nkag los! Kuv mus pem Monterrey.”

Tus siab zog, ua nqaij dawb heev, teb tias, “Wb tsis muaj nyiaj.”
“Dawb xwb”, kuv teb.
Nkawd maj ceev ceev nkag hauv lub tsheb thauj neeg.
Thaum kuv tsav mus, peb sib tham. Nkawd nug kuv seb nkawd faib puas tau ib zaj txog Yexus Khetos

nrog kuv. Kuv kam thiab muab kuv chaw nyob rau nkawd.
Thaum kuv txog tsev, kuv tsa kuv tus poj niam thiab qhia nws txog ob tug tub hluas ntawd. Kuv

hais tias, “Ua cas txawv ua luaj. Ib tug yog Mev thiab ib tug yog Miskas, thiab nkawd ob leeg ho tis
npe hu ua Txwj Laug.”

Kuv tus poj niam, uas paub me ntsis txog lub Koom Txoos lawm, teb hais tias, “Txwj Laug txhais
tau tias tub txib.”

Ntawm qhov chaw tob hauv kuv tus kheej, kuv xav hauv nruab siab ib yam dab tsi txawv txav. Cov
tub hluas tau tso ib yam dab tsi zoo heev rau hauv kuv lub siab. Kuv xav hauv nruab siab tias kuv txoj
kev uas kuv nrhiav yam uas yuav ua rau kuv sab ntsuj plig puv npo nyob ze.

Cov tub txib tuaj rau wb lub tsev lub Rau Hli Ntuj hnub tim 5, thiab kuv zoo siab mloog nkawd. Ob
lub lim piam dhau mus, lub Rau Hli Ntuj hnub tim 19, kuv tau ua kev cai raus dej. Kuv tus poj niam
ua kev cai raus dej plaub lub hli tom qab, thaum lub Kaum Hli Ntuj. Wb tus ntxhais hlob tau txais kev
kawm txog txoj kev ntseeg pem tsev kawm ntawv. Thaum nws thawj zaug mus koom lub koom txoos, nws
quaj tias, “Txiv, nov zoo tshaj yam uas kuv kawm tom kuv lub tsev kawm ntawv!” Nws ua kev cai raus
dej lub Kaum Hli Ntuj thiab.

Nyob rau lub Kaum Ob Hlis Ntuj xyoo
1995 peb tau ua kev cai sib khi ua ib tse
neeg hauv lub Tuam Tsev Mev hauv Mexico
City mus tas lub neej no thiab mus ib txhis.
Ziag no peb yog ib tse neeg uas tau kev sib
haum xeeb, thaj yeeb nyab xeeb, thiab kev
zoo siab. Peb paub peb hawm leej twg. Peb
paub peb los qhov twg los thiab peb yuav
mus qhov twg. Peb hlub Vajtswv txoj lus,
xws li Phau Ntawv Maumoos, thiab peb
hlub Nws lub Koom Txoos, Yexus Khetos
lub Koom Txoos ntawm Tsoom Haiv Neeg
Ntseeg hauv Hnub Nyoog Kawg. Los
ntawm cov txiaj ntsim peb tau txais no peb nhriav tau lub qhov dej uas muaj txoj sia uas tus Cawm Seej
hais txog rau tus poj niam ntawm Xasmaslis; “Tiam sis tus uas haus cov dej uas kuv yuav pub rau
nws, tus ntawd yuav tsis nqhis ib zaug li lawm, rau qhov cov dej uas kuv pub rau nws yuav txhawv
hauv nws lub siab thiab cawm nws txoj sia mus ib txhis” (Yauhas 4:14). [Victor Manuel Cabrerra,
“Thirsting for the Living Water,” Ensign, Yim Hli Ntuj 2001, 60–61]

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

• Tus txiv neej ntawd raug npaj los txais txoj moo zoo uas raug txum tim rov qab los li cas?

• Yuav tshwm sim li cas yog cov tub txib tsis qhib lub qhov ncauj txog txoj moo zoo?

• Rov qab saib yam uas koj tau ua nag hmo. Koj puas tau sib tham nrog txhua tus? Yog tsis
tau, tsim ib txoj hau kev thiab tsim ib co hom phiaj kom ua hnub no.

Kawm Vaj Lug Kub

Tus Tswv tau hais li cas txog txoj kev qhib koj lub qhov ncauj? Koj yuav tsum qhia dab tsi?
Koj tau cov lus cog tseg dab tsi?

D&C 24:12 D&C 33:7–15 D&C 60:2–3, 7–8
D&C 28:16

Qhia Thaum Koj Nrhiav Neeg, Nrhiav Neeg Thaum Koj Qhia
Txoj kev nhriav neeg thiab kev qhia yog ob yam ntxim ua uas sib txheeb thiab yuav

tsum ua ib ke. Thaum koj ntsib neeg, npaj qhia me ntsis piav txog qhov tseeb uas raug
txum tim rov qab los kom tus Vaj Ntsuj Plig Dawb Huv thiaj li ua tau tim khawv tias koj
yog tus Tswv ib tug tub qhe. Feem ntau lub caij nyoog, koj yuav tsum muaj peev xwm qhia
tau ib zaj uas siv ib ob feeb xwb. Neeg yeej ib txwm mloog cov lus uas luv thiab muaj hwj
chim. Xws li, tej zaum koj yuav ua tim khawv txog zaj xov ntawm txoj Kev Muab txoj
Moo Zoo Txum Tim Rov Qab Los ntawm ib ob lo lus:

Dhau los ntawm ib tug yaj saub uas muaj txoj sia nyob, Vajtswv uas hlub peb sawv daws tau txum
tim tej yam tseem tseeb (Yexus Khetos txoj moo zoo) uas tau ploj lawm ntau xyoo rov qab los. Peb muaj
ib yam uas ua tau tim khawv txog qhov no uas koj tuav tau ntawm koj ob txhais tes, nyeem, xav ntsoov
hauv koj lub siab, thiab thov Vajtswv txog qhov tseeb rau koj tus kheej. Koj puas kam wb…

Yog muaj sib hawm me ntsis ntxiv, tej zaum koj yuav hais ntxiv:

Zaj wb qhia yooj yim. Vajtswv yog peb Leej Txiv. Peb yog Nws cov me nyuam. Peb yog ib co hauv
Nws tsev neeg. Txij thaum lub ntiaj teb no raug tsim los, Nws tau ua raws li ib txoj hau kev los ntawm
kev hlub thiab tshua. Muaj ntau zaus Nws tau qhia Nws txoj kev hlub nyob hauv qhov uas Nws tshwm
sim Yexus Khetos txoj moo zoo kom Nws cov me nyuam thiaj li paub rov qab los cuag Nws. Nws tau
qhia tej no rau cov yaj saub xws li Adas, Nau-es, Aplaham, thiab Mauxes. Tiam sis tej tug neeg tseem
niaj zaug xaiv los tsis lees txais txoj moo zoo. Ob phav xyoo dhau los lawm, Yexus Khetos Nws tus
Kheej qhia Nws txoj moo zoo. Ntseeg tsis tau, neeg tseem tsis mloog Yexus. Thaum twg neeg tsis yuav
los sis muab cov lus qhuab qhia tseeb thiab kab ke tseeb pauv, Vajtswv tshem Nws txoj cai los saib
xyuas lub Koom Txoos.

Qhov uas peb caw koj yog kom koj ntxiv rau tej yam tseeb uas koj twb khaws zoo cia lawm. Xav
txog tej yam tim khawv tias peb Leej Txiv tau ib zaug ntxiv qhia Nws txoj kev hlub rau Nws cov me
nyuam thiab ua cov lus qhuab qhia thiab kab ke tshwm sim rau ib tug yaj saub. Tus yaj saub no lub
npe hu ua Yauxej Xamiv. Yam uas ua tim khawv txog qhov tseeb uas zoo no nyob rau hauv ib phau
ntawv–Phau Ntawv Maumoos. Koj muab tuav tau ntawm koj ob txais tes, muab los nyeem, thiab
muab nws qhov tseeb xav ntsoov hauv koj lub hlwb thiab lub siab.

Txhob hais tej yam zoo li, “Koj puas muaj ob peb feeb uas peb yuav qhia rau koj ib zaj
lus txog…” Tiam sis, kawm txoj kev los pib qhia thiab ua tim khawv kiag thaum koj ntsib
neeg. Koj yuav nrhiav tau neeg coob dua los qhia thaum koj ua tim khawv thiab cia lawv
hnov tus Vaj Ntsuj Plig Dawb Huv lub hwj chim.

Koj xub mus hais li cas los, rov qab piav mus txog txoj Kev Muab txoj Moo Zoo Txum
Tim Rov Qab Los sai li sai tau thiab piav kom yooj yim, vim qhov no yog peb zaj xov xwm
uas txawv txav rau lub ntiaj teb. Cov uas koj qhia feem ntau muaj phooj ywg los sis cov
txheeb ze uas twb tau npaj tseg los txais txoj moo zoo uas rov qab los. Ntawm txhua lub
caij qhia—xws li nrhiav neeg los qhia, qhia cov neeg kawm txoj moo zoo, thiab ua hauj

lwm nrog cov mej zeej—nug, “Koj puas paub leej twg uas yuav xav mloog thiab txais tau
koob hmoov los ntawm zaj no?” Tom qab txais lub npe uas lawv muab rau koj, nug, “Puas
muaj leej twg ntxiv uas yuav txais tau koob hmoov los ntawm zaj no?” Txhob ua xyem
xyav los rov qab nug li no ntxiv thiab ntxiv hauv lwm txoj kev sib ntsib. Thaum cov uas
koj qhia los paub cov koob hmoov ntawm txoj moo zoo, lawv txoj kev xav faib yam no
yuav loj hlob ntxiv mus (saib 1 Nifais 8:12). Lawv yeej nrhiav tau phooj ywg tshiab
thaum koj tseem qhia lawv. Cov tub txib uas siv txoj ntsiab cai no feem ntau muaj neeg
coob los qhia.

Yam Ntxim Ua: Kev Kawm Nrog Khub

• Npaj ib zaj lus kom ntev li ib feeb los ntawm ib zaj lus qhia. Xav txog txoj kev los qhia zaj lus
no thaum txog sij hawm koj nrhiav neeg qhia.

• Xav seb koj yuav muab zaj no sib nrho nrog zaj lus qhia txog txoj Kev Muab txoj Moo Zoo
Txum Tim Rov Qab Los.

• Faib zaj no rau koj tus khub.

• Cuab ib lub hom phiaj los qhia zaj no thaum txog ib lub sij hawm zoo hnub no kom ntxiv tau
neeg kawm txoj moo zoo tshiab rau pawg neeg uas koj qhia.

• Rov qab saib ib daim ntawv uas muaj cov neeg koj tseem niaj hnub qhia. Tsim ib daim
ntawv uas muaj cov neeg uas koj twb nug kom lawv muab referral rau koj thiab cov neeg
uas koj tsis tau nug. Xyaum seb koj yuav ua li cas nug cov neeg hauv ob pawg no los muab
referral rau koj. Nyob rau hauv koj phau ntawv npaj rau txhua hnub, sau lus cim kom koj caw
lawv li no thaum txog lwm lub sij hawm koj mus xyuas lawv.

Hais Txog Tsev Neeg Tseem Ceeb Npaum Li Cas
Txoj Kev Txum Tim Yexus Khetos

txoj moo zoo Rov Qab Los foom
koob hmoov rau tsev neeg. Thaum
ua lub neej raws li cov ntsiab cai
ntawm txoj moo zoo uas rov qab
los, tsev neeg thiaj muaj zog thiab
txais tau kev thaj yeeb nyab xeeb,
kev xyiv fab, thiab txoj kev xav tias
lawv muaj chaw nyob thiab paub
lawv yog leej twg.

Qhov uas koj piav saib yog vim
li cas tsev neeg thiaj tseem ceeb nrog
rau cov neeg uas koj ntsib txhua hnub yuav pab koj nrhiav tau neeg los qhia. Neeg feem
coob yeej ib txwm txaus siab mloog thaum hais txog tsev neeg. Thaum tseem tab tom ua
tej yam kom nrhiav tau neeg qhia, koj muab tej yam uas feem ntau cov neeg paub txog tsev
neeg piv tau rau txoj xov ntawm txoj Kev Muab txoj Moo Zoo Txum Tim Rov Qab Los.
Thaum nrhiav neeg qhia, tej zaum koj yuav hais tej yam xws li tej lus nyob nram qab no:

Tsis muaj dab tsi tseem ceeb tshaj rau peb npaum peb tsev neeg. Peb tsev neeg muab peb khi ib tug
rau ib tug, muab ib lub npe rau peb, thiab pab peb xav hauv nruab siab tias neeg xav tau thiab hlub peb.
Los ntawm peb tsev neeg peb txais tau tej yam ntxwv ntawm peb tus kheej, peb tus cwj pwm, thiab peb
lub cev nqaij daim tawv tus yam ntxwv, uas pub rau peb muaj tej txawv txav zoo ntawm peb tus kheej.

Qhov uas muaj ib tse neeg ruaj khov thiab zoo siab yog qhov tseem ceeb tshaj rau neeg coob thoob
plaws ntiaj teb. Ua kom raws li lub hom phiaj no yeej nyuaj. Txoj kev tu me nyuam thiab muaj ib txoj
kev sib yuav ruaj khov nyob rau hauv lub ntiaj teb niaj hnub no yeej nyuaj vim muaj kev phem nyob
ib ncig peb.

Thaum ntawd koj thiaj hais tau tauj ntxiv mus txog zaj lus qhia txog txoj Kev Muab txoj
Moo Zoo Txum Tim Rov Qab Los:

Tej kev xav hauv nruab siab ntawm kev hlub tshua uas peb muaj rau peb tsev neeg yeej nyob mus
ib txhis thiab muaj cag tob nyob rau hauv peb sab ntsuj plig. Lawv nyob hauv plawv ntawm peb txoj
kev sib txheeb nrog Vajtswv. Koj yog ib tug los ntawm Vajtswv tsev neeg los ua ntej koj tau yug los.
Nws yog peb Leej Txiv. Vim Nws yog peb Leej Txiv, peb yog nkauj muam nraug nus. Peb Leej Txiv
Saum Ntuj Ceeb Tsheej xav kom peb rov qab mus nrog Nws nyob mus ua ib tse neeg. Cov tsev neeg
hauv ntiaj teb no yeej khi nrog Vajtswv tsev neeg. Cov tsev neeg yeej nyob tau ua ke tom qab lub neej
no. Peb paub li no vim ob peb puas xyoo tom qab tau ploj lawm, cov lus qhuab qhia tseeb thiab kab ke
xws li kev cai raus dej raug txum tim rov qab los rau lub ntiaj teb no los ntawm peb Leej Txiv Saum
Ntuj uas muaj kev hlub dhau ntawm ib tug yaj saub niaj hnub nim no. Tsis yog tej yam tseeb uas raug
txum tim rov qab dhau no tsuas pab peb to taub txog peb qhov chaw ntawm Vajtswv tsev neeg xwb,
tiam sis lawv yog qhov kev cia siab uas peb muaj los zoo tshaj los muaj ib tse neeg ruaj kho, thiab zoo
siab hauv lub neej no. Peb qhia koj paus tau ntxiv txog…

Koj ua tib yam rau lwm yam uas koj qhia, xws li kev zoo siab, kev nyuaj thiab kev sim
siab, lub ntsiab hauv lub neej no yog dab tsi, los sis kev tuag. Koj txoj kev nrhiav neeg los
qhia li cas los, nco qab los muab sib dhos ceev rau peb zaj lus uas txawv txav zoo no rau
lub ntiaj teb.

Qhov Tseem Ceeb ntawm cov Mej Zeej
Koom tes nrog cov mej zeej nyob hauv lub Koom Txoos kom nrhiav tau neeg los qhia.

Lub sij hawm zoo tshaj yog thaum cov mej zeej caw lwm tus los kawm thiab los koom
nrog koj thaum koj qhia. Thaum cov mej zeej ua li no, neeg feem coob ua kev cai raus dej
thiab rau siab tuaj koom rau hauv lub Koom Txoos. Sib zeem nrog cov mej zeej yeej tseem
ceeb vim nws ua rau neeg lub siab mos muag thiab feem ntau coj lawv los kawm txog
txoj moo zoo uas raug txum tim rov qab los. Ntau lub sij hawm qhov no txhais tau tias
lawv ntaus phooj ywg nrog lub Koom Txoos cov mej zeej, tsis hais cov mej zeej muaj siab
ntseeg thiab cov tsis tshua muaj siab ntseeg, cov nyuam qhuav hloov siab los ntseeg, thiab
tej tsev neeg uas ob peb tug neeg thiaj yog mej zeej xwb tib si.

Tswj Hwm Gordon B. Hinckley qhia tias: “Feem
coob ntawm peb saib zoo li txoj hauj lwm ua tub txib
tsuas yog cov tub txib mus khob qhov rooj xwb. Txhua
tus uas paub txog txoj hauj lwm no paub tias muaj ib
txoj kev zoo dua. Txoj kev ntawd yog los ntawm cov
mej zeej ntawm lub Koom Txoos. Thaum twg muaj
ib tug mej zeej qhia txog ib tug neeg kawm txoj moo
zoo, yeej muaj kiag ib txoj kev txhawb pab. Tus mej
zeej ua tim khawv txog qhov tseeb ntawm txoj hauj
lwm. Nws yeej xav txog kev zoo siab ntawm nws tus
phooj ywg uas kawm. Nws pib zoo siab thaum nws
tus phooj ywg kawm zuj zus ntxiv txog txoj moo zoo.

“Cov tub txib yog cov uas yuav qhia, tiam sis tus mej zeej, thaum twg muaj cib fim,
yuav pab txhawb zaj lus qhia thaum nws cia nws lub tsev los ua chaw rau cov tub txib
ua txoj hauj lwm. Nws yuav ua tim khawv nrog lub siab dawb paug txog txoj hauj lwm

“Tom qab txhua yam uas

tau hais los lawm, txoj

hauj lwm loj tshaj thiab

tseem ceeb tshaj yog txoj

kev qhia txoj Moo Zoo.”

– TUS YAJ SAUB YAUXEJ XAMIV
TEACHINGS OF THE PROPHET JOSEPH SMITH, 113

tseem ceeb no uas los saum ntuj los. Nws yuav ua ib tug phooj ywg rau tus neeg hloov
siab los ntseeg uas feem ntau tseem pauv ntawm ib yam loj thiab nyuaj. . . . Txoj kev uas
coj neeg los rau hauv lub Koom Txoos tsis yog cov tub txib ntiag tug hauj lwm xwb. Lawv
ua tau zoo tshaj thaum cov mej zeej los ua lub hauv paus ntawm txoj kev nrhiav cov neeg
kawm txoj moo zoo tshiab” (Ensign, Tsib Hlis Ntuj 1999, 105–6).

Qhov pib thaum txhim tsa kev sib raug zoo nrog cov mej zeej yog tus npis sov. Zoo siab
hlo pab thiab ua hauj lwm ntawm txhua yam uas ncaj ncees ntawm tej yam nws hais kom
ua. Niaj hnub nug koj tus kheej, “Kuv puas yog ib qho koob hmoov los sis ib qho kev
nyuaj siab rau tus npis sov?” Xyaum kom tau tus yam ntxiv los hais “Kuv pab li cas?”
Yog koj nrhiav cov cib fim los hlub, los pab, tus npis sov thiab pawg ntseeg cov mej zeej
yuav haj yam ntseeg koj dua nrog lawv cov mej zeej hauv lawv tsev neeg thiab phooj ywg.

Xav txog cov lus nram qab no uas yog ib tsab ntawv uas ib tug tub txib sau rau nws
tus thawj tswj hwj ntawm qhov chaw tshaj tawm txoj moo zoo :

Nyob zoo Thawj Tswj Hwm,
Cov uas pab qhov chaw tshaj tawm txoj moo zoo tus thawj tswj hwm tau hu tuaj hnub no thiab hais

rau kuv tias kuv yuav raug hloov mus rau lwm qhov chaw no. Kuv xav tias kuv yuav tsum sau ntawv
thiab hais ua tsaug vim koj ho xa kuv los rau cheeb tsam no. Zoo li nyuam qhuav yog nag hmo xwb
uas koj tau qhia kuv txog tej yam nyuaj uas yuav muaj nyob rau yav tom ntej.

Wb thawj hnub Sunday kuv pom tias yeej muaj tseeb li koj tau hais rau kuv. Pawg ntseeg tos txais
wb dog dig xwb. Qhov uas zoo me ntsis txog thawj hnub Sunday yog Scott, pawg ntseeg qhov chaw
tshaj tawm txoj moo zoo tus thawj coj tshiab. Nws tau raug xa mus rau qhov chaw ua cov thab ham
cov nyob hoom nyob ib hlis ua ntej thiab tau ua hauj lwm ua pawg ntseeg qhov chaw tshaj tawm txoj
moo zoo tus thawj coj rau ob lub lim piam xwb. Scott caw wb mus pem nws lub tsev mus noj hmo wb
thawj hnub Sunday los sib tham txog seb dab tsi yuav ua kom txoj hauj lwm mus tau ntxiv. Tom qab
peb noj hmo, peb txhos caug thov Vajtswv thiab nug Leej Txiv Saum Ntuj Ceeb Tsheej kom tau Nws
txoj kev coj. Thaum peb thov Vajtswv, peb xav tau hauv peb nruab siab ib txoj kev thaj yeeb nyab xeeb
thiab txoj kev mob siab ua hauj lwm. Peb xav tias txoj kev zoo tshaj uas yuav ua kom txoj hauj lwm
mus tiag yog kom peb txais tau txoj kev ntseeg ntawm cov mej zeej. Peb xav tias peb yuav ua zoo li
Amoos tus yam ntxwv thiab los pab lawv.

Wb pib nrog tus npis sov sib tham. Vim tsis tshua muaj neeg ua kev cai raus dej nyob hauv cheeb
tsam thiab tsis tshua muaj kev mob siab ntawm cov tub txib ua ntej, wb yeej to taub nws txoj kev tsis
tshua cia siab thaum wb nug nws kom los sib ntsib nrog wb. Nws caw wb mus noj hmo pem nws tsev
tsis ntev tom qab ntawd. Wb kawm tau tias tus npis sov tseem npaj los tshem daim ntaub pua av ntawm
nws hoob nyob thiab rov qab kho cov ntoo pua av sab hauv qab. Wb yeem pab nws ua thiab nws tau kam
cia wb pab. Tom qab txoj num ntawd tiav, tus npis sov hais kom wb hais lus hauv txoj kev sib ntsib
txais lub cim nco txog. Wb paub tias yam no yog yam uas qhia rau wb tias nws pib cia siab rau wb.

Wb ua raws li txoj kev no los pab thaum wb ntsib nrog lwm cov mej zeej. Wb nrhiav tau cib fim
ntau los pab ntawm ntau txoj kev yooj yim. Thaum wb tsis nrog cov mej zeej, wb tseem khob qhov rooj
thiab sib tham nrog neeg kom ntau li ntau tau piav txog txoj moo zoo uas rov qab los. Wb tau txais koob
hmoov vim tau cov neeg los qhia, thiab cov mej zeej pom wb coj neeg uas wb tau nrhiav ntawm wb tus
kheej tuaj rau lub koom txoos. Tus cwj pwm ntawm tag nrho pawg ntseeg pib pauv. Nws pib muaj ib
yam dab tsi uas zoo txog cov tub txib txoj hauj lwm pib hlob zuj zus. Thaum cov mej zeej cia siab tau
rau peb, txoj hauj lwm pib ceev mus ntxiv. Muaj coob tug ua kev cai raus dej tom qab ntawd.

Cov mej zeej coob ntawm lub Koom
Txoos muaj kev ntshai ua tej hauj lwm ua
tub txib. Feem ntau tsis paub seb yuav
pib qhov twg los sis hais dab tsi. Feem
ntau ntshai tias lawv yuav poob lawv
cov phooj ywg yog lawv sim faib txoj
moo zoo nrog lawv. Muaj ntau txoj kev
los pab cov mej zeej. Xws li, pab lawv
txoj kev ntseeg loj hlob los ntawm txoj

kev qhia lawv zaj txog txoj Kev Muab txoj Moo Zoo Txum Tim Rov Qab Los thiab lwm cov
lus qhuab qhia ntawm tej zaj lus qhia. Pab lawv hnov tus Ntsuj Plig thiab lub hwj chim
ntawm tej zaj lus qhia. Txoj kev pab lawv to taub txog Yexus Khetos cov lus qhuab qhia
kom khov dua yuav pab lawv txoj kev cia siab rau koj dua thiab pab txhawb lawv txoj kev
zoo siab los ua txoj hauj lwm tub txib dua lwm yam uas koj yuav ua tau. Pab lawv to taub
tias txoj kev faib txoj moo zoo uas raug txum tim rov qab los yuav tsum tuaj zoo dua los
ntawm tej kev sib raug zoo uas lawv nrhiav kev hlub thiab pab lawv tsev neeg thiab cov
phooj ywg. Qhia lawv cov ntsiab cai los ntawm kem hu ua “Mus Ua tej Yam Zoo” hauv
tshooj no. Caw cov mej zeej kom “koom txoj kev yoo mov thiab rau siab thov Vajtswv pab
rau cov uas tsis paub Vajtswv” (Amas 6:6). Ntawm tag nhro txhua yam uas koj ua nrog cov
mej zeej, nrhiav txoj kev los txhawb thiab txhim tsa lawv txoj kev ntseeg kom pab lawv
ua tau txoj hauj lwm ua tub txib.

Ntxiv rau qhov uas ua hauj lwm nrog cov mej zeej uas muaj siab ntseeg, sim nrhiav cov
neeg los qhia los ntawm cov uas yuav npaj mus ua cov txwj laug, cov mej zeej uas tsis
tshua muaj siab ntseeg, thiab cov mej zeej tshiab. Cov mej zeej no ntxim muaj phooj ywg
ntau los ntawm lwm txoj kev ntseeg thiab txais tau koob hmoov thaum lawv faib qhia txoj
moo zoo uas rov qab los nrog lawv cov mej zeej hauv lawv tsev neeg thiab cov phooj ywg.

Ntawm txhua lub caij koj mus xyuas cov mej zeej, ua txhua yam kom txhawb pab lawv:

• Thov Vajtswv thiab ua raws li tus Ntsuj Plig.

• Pab lwm tus neeg.

• Ntaus phooj ywg.

• Qhib lawv qhov ncauj los faib qhia txoj moo zoo uas raug txum tim rov qab los.

• Caw lwm cov los ua tej yam kom pab lawv txoj kev ntseeg Yexus ruaj khov kho.

Txhua tus referral uas koj txais los ntawm cov mej zeej yuav tsum saib rau nqi. Thaum
ib tug mej zeej muab ib tug phooj ywg lub npe rau koj los mus hu los sis mus xyuas, hu
los sis mus xyuas sai sai thiab xa xov txog ua li cas lawm rov qab mus rau tus mej zeej.

Tej Tswv Yim Los Pab cov Mej Zeej

Yeej muaj ntau txoj kev los txhawb cov mej zeej kom yuav haj yam koom ua cov tub txib txoj
hauj lwm. Xav txog cov tswv yim tom ntej no:

• Nrhiav txoj kev coj ntawm tus npis sov thiab lwm cov thawj coj hauv pawg ntseeg. Saib
tshooj 13 kom muaj kev pab ntxiv ntawm yam no.

• Qhia lub Koom Txoos cov thawj coj thiab cov mej zeej txog zaj xov ntawm txoj Kev Muab
txoj Moo Zoo Txum Tim Rov Qab Los thiab lwm tej zaj lus qhia.

• Qhia lawv kom hlub thiab pab cov neeg zej zog thiab cov phooj ywg.

• Caw lawv los ua kev cai yoo mov thiab thov Vajtswv kom txais tau cov cib fim los ua tub txib.

• Caw lawv mus xyuas cov neeg lawv paub uas nyuam qhuav tau muaj tej yam pauv hauv lawv
lub neej (me nyuam yug tshiab, kev tuag hauv lawv tsev neeg, kev sib yuav, los sis nyuam
qhuav tsiv tsev).

• Caw lawv los pab koj qhia. Qhov zoo tshaj yog muaj lub Koom Txoos ib tug mej zeej nrog koj
uas thaum yav tas los mus xyuas tib lub koom txoos zoo li tus neeg kawm txoj moo zoo.

• Pab lawv teem hnub uas lawv yuav caw lawv cov phooj ywg los kawm txog zaj xov ntawm
txoj Kev Muab txoj Moo Zoo Txum Tim Rov Qab Los.

• Muab rau lawv saib tej yam uas lawv pub rau lwm tus, xws li cov Phau Ntawv Maumoos,
cov video, thiab cov ntawv me me uas qhia tej yam txog lub Koom Txoos.

• Yaum kom lawv caw lawv cov phooj ywg mus koom lub koom txoos los sis tsev neeg hmo
ua ke, kom tau los saib cov video uas lub Koom Txoos tau ua, los sis los koom ua ke sib
tham txog tej yam txog txoj moo zoo.

• Pab lawv xyaum tej yam uas lawv yuav tau hais rau lawv cov phooj ywg.

• Qhia lawv vim li cas nws ho muaj nuj nqi los faib qhia txoj moo zoo tseem yog yam tshwm
sim tom qab zoo li cas.

Muaj ntau txoj kev pab cov mej zeej kom lawv los ua txoj hauj lwm no Nrhiav los ntxiv rau cov
tswv yim no thoob plaws koj txoj hauj lwm tub txib. Faib koj cov tswv yim no nrog lwm cov
tub txib.

Yam Ntxim Ua: Kev Kawm Nrog Khub

Nrog koj tus khub, rov qab saib yam uas koj tau ua los ua hauj lwm thiab los pab npis sov thiab
lwm cov thawj coj thiab mej zeej ntawm lub hli tas no. Sib tham thiab npaj ib txoj kev saib koj
yuav ua dab tsi ntawm lub hli yuav tuaj no kom koj yuav sib zeem zoo dua nrog lawv.

Rov qab saib cov tswv yim uas tau sau hauv lub npov “Cov Tswv Yim los Pab cov Mej Zeej”.
Nrhiav tej tswv yim uas koj tsis tau sim. Siv koj phau ntawv npaj rau txhua hnub, npaj ib txoj
kev thiab sim tej tswv yim no lub lim piam tom ntej.

Cov Referral los ntawm TV los sis Ntawv Xov Xwm thiab lub Hauv Paus
ntawm lub Koom Txoos

Cov referral yog lwm txoj kev pab nrhiav tau cov uas npaj los txais txoj moo zoo uas
raug txum tim rov qab los. Ntxiv rau cov mej zeej cov referral, lub Koom Txoos niaj hnub
pab Vajtswv cov me nyuam ntau yam. Lub Koom Txoos ua rau tib neeg txaus siab mloog
dhau los ntawm tej yam tshwm hauv TV los sis ntawv xov xwm, qhov chaw rau cov neeg
tuaj xyuas, tej chaw keeb kwm, kev pab thiab kev pab rau tib neeg ntawm sab nqaij daim
tawv, thiab lub Internet (www.mormon.org, www.lds.org, www.familysearch.org). Cov
referral los ntawm TV los sis ntawv xov xwm thiab lub hauv paus ntawm lub Koom Txoos
yog cov neeg uas kam los yuav cov sawv cev rau lub Koom Txoos tuaj nqa ib yam khoom
(xws li Phau Vaj Lug Kub Npaiv Npaum los sis Phau Ntawv Maumoos) thiab tau raug
qhia ntxiv txog lub Koom Txoos. Cov cib fim qhia no yuav tsum raug saib ntawm cov tub
txib ua ib txoj hauj lwm dawb ceev.

Ua ntej mus xyuas cov referral, yuav tsum paub zoo txog yam khoom uas lawv xav tau.
Npaj ib zaj lus qhia luv kom pauv los ntawm yam khoom ntawd mus rau qhia lawv zaj
xov ntawm txoj Kev Muab txoj Moo Zoo Txum Tim Rov Qab Los. Tej lub sij hawm cov
referral coj koj mus rau lwm cov uas Vajtswv tseem npaj. Yog cov neeg uas koj ntsib tsis
xav kawm, nug lawv seb lawv puas paub leej twg uas tej zaum txaus siab kawm. Tsis tas
li ntawd, tham nrog lwm tus hauv tsev neeg ntawd thiab cov uas nyob ib sab ntawm lawv.
Tej zaum koj tau raug coj los rau tus neeg no vim muaj ib tug nyob hauv lub tsev los sis
cov nyob ntawm lawv ib sab twb npaj los txais txoj moo zoo.

Thaum ua hauj lwm nrog cov referral, nco qab:

• Ntsib lawv ua ntej 24 teev dhau mus.

• Yog ua tau, hu ua ntej kom teem tau sij hawm mus xyuas lawv. Yog lawv tsis nyob
hauv tsev, sim tej lub sij hawm txawv.

• Xa yam uas lawv xav tau, thiab rov qab qhia lawv tias lawv tau hais kom koj tuaj. Sau
tag nrho cov neeg nyob hauv lub tsev los mloog.

• Qhia zaj xov ntawm txoj Kev Muab txoj Moo Zoo Txum Tim Rov Qab Los.

• Caw tej yam uas yuav pab txhim tsa lawv txoj kev ntseeg ntawm Khetos.

• Nug kom tau cov referral.

• Nrhiav kom tau ib lub caij rov qab tuaj.

• Npaj ib txoj kev los ua hauj lwm ntawm lawv lub thaj tsam tom qab koj lub teem caij tas.

• Yog tus neeg ntawd tsis nyob tsev, nrog cov neeg zej zog sib tham.

Yam Ntxim Ua: Kev Kawm Nrog Khub

Nrhiav kom tau tag nrho cov referral uas tau txais nyob ntawm koj lub cheeb tsam lub hlis tas
los no. Nrhiav tej neeg uas tsis tau raug neb saib, thiab mus saib lawv. Xaiv seb cov uas neb
tau mus xyuas dua tus twg yuav tau mus xyuas ntxiv.

Tsev Neeg Zaj Keeb Puam
Tsev neeg cov keeb puam los sis kev nrhiav caj ceg tau ua lwm txoj kev koj yuav nrhiav

tau neeg los qhia. Tsev neeg cov keeb puam tam sim no yog ib yam uas neeg nyiam ua
heev hauv ntiaj teb no. Tus Ntsuj Plig ntawm Eliyas tau ua rau neeg coob heev thoob plaws
hauv ntiaj teb mus nrhiav lawv cov poj koob yawm txwv. Feem ntau xav yuav ib qho sib
tauj ruaj khov rau lawv kwv tij neej tsa. Yam no yuav coj lawv mus tau txoj kev xav tau
ib qho sib tauj thiab paub lawv yog leej twg nrog Vajtswv tsev neeg.

Xav seb yam kev pab ntawm tsev neeg cov
keeb kwm twg muaj nyob hauv koj lub thaj
tsam. Xws li, tej zaum koj yuav caw cov neeg
mus tom lub tsev nrhiav tsev neeg zaj keeb
puam uas nyob ze los sis muab lawv mus ntsib
cov mej zeej uas yuav pab tau lawv pib nrhiav
lawv tej caj ceg ntawm cov poj koob yawm
txwv. Koj tsis tas los paub ntau yam txog tsev
neeg cov keeb kwm kom los pab lawv li no yog
koj tau kev pab ntawm lub Koom Txoos cov
mej zeej. Nyob rau tej chaw ntawm ntiaj teb no
feem ntau, yeej muaj cov mej zeej uas pab tau
lwm tus nrhiav tau cov caj ceg ntawm lawv
tsev neeg. Siv cov nsteeg los pab kom cov neeg
uas tej zaum yuav kawm txoj moo zoo ntsib
neeg uas yuav ntaus tau kev phooj ywg nrog
lawv. Piav hais tias lub tsev nrhiav tsev neeg zaj keeb puam yeej siv dawb.

Thaum koj mus khob qhov rooj, tej zaum koj yuav muab cov ntawv me me rau cov neeg
uas cov ntawv ntawd muaj tej yam qhia me ntsis txog tsev neeg cov keeb kwm thiab muaj
lub tsev nrhiav tsev neeg cov keeb kwm uas nyob ze tus xov tooj nyob nrog, qhov no cia
lawv nrhiav lawv tsev neeg tej caj ceg thawj zaug pub dawb xwb. Rov qab mus saib hnub
tom qab los sis ob hnub tom qab tom cov tsev uas koj tau muab cov ntawv me me no rau.
Muab cov ntawv me me no rau cov neeg kawm txoj moo zoo muab pub rau lawv cov phooj
ywg thiab txheeb ze. Kuj yog ib lub tswv yim zoo yog koj nqa koj daim uas muaj plaub
tiam neeg los ua piv txwv thiab muab rau cov uas tej zaum muaj lub xeem li koj tau saib.

“Kuv cia siab pom peb ua kom

qhov uas peb muab cov tub

txib txoj hauj lwm thiab lub

tuam tsev thiab txoj kev nrhiav

caj ceg txoj hauj lwm kem ploj

mus, vim tias nws yeej yog tib

txoj hauj lwm tseem ceeb uas

cawm neeg txoj sia!”

– THAWJ TSWJ HWM SPENCER W. KIMBALL
“THE THINGS OF ETERNITY—STAND WE IN JEOPARDY?”

ENSIGN, IB HLIS NTUJ 1977, 3

Kom pib, xav txog tej yam nram qab no:

• Mus xyuas lub tsev nrhiav tsev neeg zaj keeb puam yog muaj ib lub nyob hauv koj
thaj tsam.

• Sib tham nrog tus npis sov thiab pawg ntseeg pawg sab laj txog qhov uas koj xav pab
cov uas koj ntsib txhua hnub saib xyuas lawv tsev neeg zaj keeb puam.

• Sib tham nrog pawg ntseeg cov thawj coj ua li cas thiaj li ua li no zoo dua:

– Tus npis sov puas pom zoo txog koj txoj kev nrhiav kev pab ntawm cov mej zeej.

– Cov mej zeej twg ua hauj lwm hauv lub tsev nrhiav tsev neeg zaj keeb puam los sis
tau ua tsev neeg zaj keeb puam txoj hauj lwm dua?

– Qhov twg yog qhov zoo uas koj yuav nug cov mej zeej no los pab?

– Leej twg nrog koj mus tau thaum koj xa tej daim ntawv qhia tsev neeg caj ceg los sis
tsev neeg pawg ntaub ntawv?

Nyeem cov lus nram qab no uas ib tug tub txib laus tau piav txog. Saib txoj kev tsev
neeg zaj keeb puam tau los pab niam txiv hloov siab los ntseeg.

Mildred Schultz twb yog ib tug mej zeej khov kho ntawm nws lub koom txoos. Yeej txaus ntseeg
thaum cov tub txib khob nws lub qhov rooj, nws tsis nkim sij hawm caw lawv los tsev kom nws thiaj li
qhia rau nkawd qhov “tseeb.“ Thaum cov tub txib qhia, yam tseeb ntawm txoj moo zoo uas raug txum
tim rov qab los tau raug nws lub siab thiab nws tau los ua kev cai raus dej. Tag nrho lub sij hawm uas
qhia nws, nws tus txiv, Frank, tsis kam los mloog.

Lub sij hawm no yog lub sij hawm uas kuv thiab kuv tus poj niam tau tshwm los. Cov tub txib tau
muab tus Muam Schultz los ntsib wb. Wb pab nws pib nws caj ceg thiab caw nws kom tuaj ntsib wb
pem lub tsev nrhiav tsev neeg zaj keeb puam. Txog hnub uas peb yuav sib ntsib thiab Frank nug seb nws
tuaj puas tau kom nws nrhiav kom tau nws cov poj koob yawm txwv thiab. Nws yeej zoo siab heev
thaum tau hnov li no, thiab nkawd ncaj qha tuaj tom qhov chaw ntawd.

Cov tub txib tau teem sij hawm los ntsib peb nyob tod thaum hnub ntawd. Ua ntej lawv tuaj txog,
wb tau coj Frank thiab Mildred mus ncig saib hoob rau ntaub ntawv thiab coj lawv mus ntsib tus
Muam Wright. Tus Muam Wright yog tus paub zoo txog tsev neeg zaj keeb puam, thiab nws pab nrhiav
tej yam txog Frank txiv. Nws nrhiav tau nws lub npe nyob hauv ib phau ntawv thiab muaj peev xwm
muab rau Frank ib daim qhia kev txog lub tebchaws Yelemes uas pom qhov chaw uas nws txiv yug.
Nws zoo siab heev txog yam uas nrhiav tau no tias thaum cov tub txib tuaj, nws caw lawv los noj hmo
thiab muab cov duab thiab nws tsev neeg zaj keeb puam rau lawv saib. Tus Ntsuj Plig ntawm Eliyas
tau raug thiab ua rau nws lub siab mos muag thiab tau qhib lub qhov rooj rau txoj moo zoo los ua nws
lub neej puv npo.

Hmo ntawd, Mildred xav ntsoov txog yam uas nws yuav hais los pab Frank kom nws xav kawm
ntxiv txog txoj moo zoo. Ib lo lus nug los rau hauv nws lub hlwb. “Frank,” nws pib hais, “koj puas xav
nrog kuv nyob tas mus li, tsis hais tom qab lub neej no los yog? Koj puas xav muaj ib tse neeg nyob
mus ib txhis?” Nws hais ceev ceev, “Au, Mildred, kuv yeej xav yuav. Kuv yuav ua li cas thiaj muaj?”
Lo lus nug no yog qhov uas Mildred tau thov Vajtswv kom tau txais. “Mloog tej yam uas cov tub txib
yuav hais,” nws teb. Nws kam ua li ntawd. Thaum cov tub txib qhia, yam sov so ntawm zaj xov ntawm
txoj Kev Muab txoj Moo Zoo Txum Tim Rov Qab Los tau ua nws tej kev tsis ntseeg thiab kev ntshai
ploj mus. Nws kam lees txais cov lus tseeb uas cov tub txib tau qhia tawm. Nws tau kam lees txais los
ua kev cai raus dej. Frank thiab Mildred tau ua ruaj khov thiab niaj hnub mus koom lub Koom Txoos
txij thaum ntawd los.

Frank thiab Mildred tau sib zog ua hauj lwm kom ua tiav txoj num kom cov kab ke cawm tau neeg
txoj sia yuav los tau ua rau nkawd tsev neeg. Yog ib hnub zoo thaum nkawd tau ua kev cai raus dej sawv
cev rau cov neeg hauv nkawd tsev neeg. Thaum nkawd tseem ua tuam tsev tej hauj lwm, Tij Laug
Schultz tau ua ib zaj npau suav txog nws txiv. Nws txiv tau sawv ntsug ntawm lub rooj zaum ib sab
thiab hnav ib ce khaub ncaws dawb thiab muab nws txhais tes xyab rau nws tus tub. Frank tau tsim
los ntawm nws zaj npau suav thiab nws tseem quaj. Nws paub tias nws txiv tau kam txais txoj hauj
lwm uas nkawd tau ua rau nws.

Yam Ntxim Ua: Kev Kawm Nrog Khub

• Dab tsi ua rau Frank xav tau cov tub txib los qhia nws?

• Ua li cas koj yuav muab tsev neeg zaj keeb puam los nrog Vajtswv txoj hau kev rau tsev
neeg sib dhos ua ke zoo dua?

• Koj siv tsev neeg zaj keeb puam li cas ua ib yam uas yuav pab koj nrhiav neeg qhia? Ntawm
txoj kev twg koj yuav pub tau yam piav txog tsev neeg zaj keeb puam rau cov neeg uas koj
ntsib txhua hnub? Npaj tswv yim los pib siv tsev neeg zaj keeb puam los ua ib yam uas yuav
siv ntau dua thaum koj nrhiav neeg qhia.

Tsev neeg zaj keeb puam yog ib yam muaj hwj chim los siv los nrhiav cov uas tus Tswv
tseem npaj los txais txoj moo zoo uas raug txum tim rov qab los. Thov Vajtswv kom paub
cov cib fim los siv tsev neeg zaj keeb puam ntawm koj tej kev nrhiav neeg qhia. Neeg yeej
muaj txoj kev xav hauv nruab siab los ntawm sab ntsuj plig thaum lawv sib tham txog
tsev neeg. Tsis tas li ntawd, neeg hnov tus Ntsuj Plig thaum lawv raug qhia txog cov lus
qhuab qhia piav txog vim li cas peb ua tsev neeg zaj keeb puam txoj hauj lwm. Ntxiv thiab,
txoj kev ceev cov neeg hloov siab los ntseeg yuav haj yam zoo tshaj thaum cov mej zeej
tshiab txoj kev muaj peev xwm mus nrhiav caj ceg ntawm lawv tsev neeg thiab mus ua
cov kab ke uas dawb ceev rau lawv cov poj koob yawm txwv.

Kawm Vaj Lug Kub

Tus Tswv tau muab dab tsi txum tim rov qab los rau lub ntiaj teb los ntawm Iliyas?

D&C 110:14–16 D&C 138:32–34 Maliskhais 4:5–6
D&C 128:16–18

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Npaj ib lub caij mus tom lub tsev nrhiav tsev neeg zaj keeb puam uas nyob ze nrog ib tug mej zeej
uas tau ua txoj hauj lwm nrog tsev neeg zaj keeb puam dua. Thaum koj mus saib lub tsev nrhiav
tsev neeg zaj keeb puam, nrhiav tej yam kev pab uas muaj nyob rau hauv. Nrhiav lwm yam xov
xwm, xws li lub sij hawm twg qhov chaw ntawd qhib, leej twg ua hauj lwm hauv qhov chaw
ntawd, thiab yam dab tsi koj yuav pub rau cov uas koj ntsib txhua hnub.

Xyaum ua li cas koj siv tsev neeg cov keeb kwm los pab rau cov koj ntsib. Cia li npaj muab tsev
neeg zaj keeb puam nyob rau hauv koj txoj kev nrhiav neeg los qhia.

Nyeem thiab sib tham txog “Family History and Genealogy” nyob rau hauv True to the Faith kom
txais tau ib txoj kev to taub ruaj dua txog tsev neeg zaj keeb puam txoj hawj lwm. Sau tej yam
uas koj kawm tseg rau hauv koj phau ntawv sau tej kev kawm cia.

Cov Neeg Kawm txoj Moo Zoo Yav Tas Los
Cov neeg kawm txoj moo zoo yav tas los yog ib yam tseem ceeb los nrhiav neeg los qhia.

Muaj ntau yam uas ua rau neeg cia li tsis xav kawm txog lub Koom Txoos. Tej yam no suav
qhov uas cov tub txib raug pauv mus rau lwm qhov chaw lawm, cov neeg kawm txoj moo
zoo mus ua si tom lwm qhov chaw, cov tub txib cia li tsis mus saib txawm tias cov neeg
kawm txoj moo zoo tseem xav tias lawv tseem yuav tuaj saib, thiab cov neeg kawm txoj
moo zoo ntseeg tias cov tub txib tsis muaj dab tsi tshiab qhia lawv lawm. Feem ntau cov
neeg kawm txoj moo zoo yav tas los hais tias lawv yeej kam ntsib cov tub txib ntxiv.

Rov qab saib koj phau ntawv cheeb tsam kom paub
cov neeg uas kawm txoj moo zoo yav tas los. Thov
Vajtswv pab thaum saib tej yam nyob hauv phau ntawv
cheeb tsam seb ua li cas cov neeg kawm txoj moo zoo
xub los ntsib lub Koom Txoos, lawv raug qhia dab tsi
lawm, lawv rov teb li cas, thiab vim li cas lawv cia li
tsis kawm txoj moo zoo lawm. Yog cov mej zeej tau
los koom los qhia thiab ua phooj ywg nrog tus neeg
kawm txoj moo zoo thaum yav tas los, nug cov mej
zeej seb lawv nco qab dab tsi txog thaum ntawd. Los
ntawm yam lawv qhia, npaj mus ntsib tus neeg kawm
txoj moo zoo ntawd dua.

Yog leej twg koj qhia ho xaiv los tsis kawm txog txoj
moo zoo, sau tej yam tseg hauv phau ntawv cheeb tsam uas yuav pab cov tub txib uas
yuav mus ntsib lawv yav tom ntej.

Thaum koj nyeem zaj dab neeg nram qab no, xav txog lub hwj chim los ntawm txoj
kev mus tiv tauj cov neeg kawm txoj moo zoo yav tas los.

Tsis txaus ntseeg li, kuv tau raug hu mus ua txoj hauj lwm ntawm tib qho chaw tshaj tawm txoj
moo zoo uas kuv tus niam laus tau ua ib xyoo ua ntej. Tom qab plaub tsib hlis nyob ntawm qhov chaw
tshaj tawm txoj moo zoo, kuv tau raug tsiv mus rau ib qho chaw uas kuv tus niam laus tau ua hauj
lwm. Thaum kuv los paub tau tias kuv yuav pauv chaw, kuv tus niam laus sau ntawv thiab nug kuv
kom kuv mus saib ib tse neeg uas nws thiab nws tus khub tau qhia. Nws qhia txog txoj kev hlub thiab
txoj kev sib raug zoo uas nws tau muaj nrog tsev neeg Norman thiab nws txoj kev tu siab thaum lawv
tsis kawm ntxiv txog lub Koom Txoos lawm.

Kuv tus khub thiab kuv nrhiav tau tsev neeg Norman thiab lawv txais peb sov so. Lawv lees txais wb
txoj kev caw los rov qab mloog txog txoj moo zoo uas raug txum tim rov qab los. Kuv tsis paub dab tsi
txawv zaum no, tiam sis lawv tau npaj txaus los txais yuav zaj peb qhia. Tsev neeg tag nrho tau ua kev
cai raus dej thiab tau txais txoj kev pom zoo los txais lub txiaj ntsim Vaj Ntsuj Plig Dawb Huv.

Tom qab qhov no, kuv xav txog lwm cov neeg kawm txoj moo zoo yav tas los uas kuv tus niam laus
tau ua hauj lwm nrog. Kuv xav tias, “Yog ho los ua tau nrog tsev neeg Norman, tej zaum yuav ua tau
nrog lwm cov neeg uas nws tau qhia thiab.” Kuv tau sau ntawv rau kuv tus niam laus txog lub tswv yim
los mus ntsib lwm cov neeg uas nws tau qhia. Nws tau rov qab saib nws phau ntawv sau txog lub neej
thiab tau xa cov npe uas yog cov neeg kawm txoj moo zoo yav tas los ntawm qhov chaw ntawd rau kuv.

Kuv tus khub thiab kuv tau siv lub lim piam tom ntej mus ntsib cov neeg no. Qhov uas ua rau wb
zoo siab, lawv yuav luag muaj ib nrab kawm txais txoj kev caw los mloog txoj moo zoo uas raug txum
tim rov qab los. Muaj tej tug ntawm pawg neeg ntawd tau ua kev cai raus dej thiab tau txais txoj kev
pom zoo los txais lub txiaj ntsim Vaj Ntsuj Plig Dawb Huv. Thaum sib ntsib nrog cov neeg kawm txoj
moo zoo yav tas los no, wb tseem nug lawv kom muab cov npe ntawm lawv cov phooj ywg thiab cov
neeg lawv paub uas yuav muaj kev xav mloog wb zaj lus qhia. Qhov tshwm sim tom qab, wb nrhiav
tau neeg ntxiv los qhia. Thaum ntawd yog lub sij hawm kuv khwv tshaj ntawm kuv txoj hauj lwm ua
ib tug ntxhais txib.

Yam Ntxim Ua: Kev Kawm Nrog Khub

• Nrhiav tag nrho cov neeg kawm txoj moo zoo yav tas los nyob rau hauv koj phau ntawv
cheeb tsam.

• Npaj sij hawm mus ntsib kom coob li coob ua ntej 24 teev dhau mus.

Nrhiav Neeg Los Qhia los ntawm Koj tej Hauj Lwm
Nrhiav txoj kev los ua kom koj txoj kev ntseeg muaj zog dua tias Vajtswv yuav npaj

Nws cov me nyuam los txais zaj xov ntawm txoj Kev Muab txoj Moo Zoo Txum Tim Rov
Qab Los. Thaum koj ua tag nrho tej yam koj ua tau raws li tus Vaj Ntsuj Plig Dawb Huv
mus nrhiav neeg qhia, tus Tswv yuav muab cov neeg li ntawd tso ntawm koj txoj kev.

Muaj ntau txoj kev tsim txiaj mus nrhiav cov uas tseem npaj los txais txoj moo zoo uas
rov qab los. Koj yuav tsum ua txhua yam koj ua tau kom koj thiaj li nyob ntawm txoj kev
uas cov neeg uas tseem raug npaj taug. Cov tub txib tau kawm hais tias cov tswv yim tom
ntej tau pab lawv nrhiav neeg los qhia ntawm lawv tus kheej. Thaum koj rov qab nyeem
cov tswv yim no, tsim tej txoj kev los sim tej tswv yim uas tshiab rau koj. Cov tswv yim
no ua tau lub hauv paus rau koj kom koj xav tau txog lwm txoj kev uas tsim txiaj los mus
nrhiav neeg los qhia thiab.

• Ua hauj lwm nrog tus npis sov thiab pawg ntseeg
cov thawj coj los mus nrhiav thiab ntsib cov
neeg uas nyuam qhuav muaj me nyuam tsis
ntev los, nyuam qhuav tsiv los rau cheeb tsam,
los sis tau muaj ib tug xiam hauv tsev neeg.

• Nrhiav cov cib fim los pab lwm tus neeg rau
ntawm tej yam yooj yim.

• Qhia cov mej zeej–xws li cov mej zeej uas muaj
siab ntseeg thiab cov mej zeej uas tsis tshua muaj
siab ntseeg, cov nyuam qhuav hloov siab los
ntseeg, thiab tej tsev neeg uas tsis yog mej zeej
tag nrho—zaj xov ntawm txoj Kev Muab txoj
Moo Zoo Txum Tim Rov Qab Los. Hais kom
lawv qhia koj txog cov neeg uas koj qhia tau.

• Npaj kom tau cov mej zeej los sib koom ua ke sib tham txog txoj moo zoo es kom lawv coj
tau lawv cov phooj ywg los sis koj qhia tau txoj moo zoo thiab nug kom tau cov referral.

• Hais tias koj yuav pab qhia neeg saib lawv yuav tsum ua li cas coj tsev neeg hmo ua ke.

• Hais tias koj yuav pab coj cov uas koj ntsib mus ncig saib lub tsev sib sau nyob ze.

• Hais tias koj yuav pab teem ib lub sij hawm los mus ntsib tus npis sov.

• Caw neeg mus xyuas www.mormon.org.

• Npaj kom tau ib hoob los kawm vaj lug kub.

• Qhia lus Askiv los ua yam lus thib ob.

• Caw cov neeg uas muaj hnub nyoog txaus los mus koom kev kawm vaj lug kub
[seminary] los sis kev kawm vaj lug kub rau cov laus [institute].

• Mus xyuas ib lub tsev dhau ib lub tsev tsev los sis nrog cov neeg ntawm kev sib tham.

• Siv cov ntawv me me uas piav txog tej yam txog lub Koom Txoos, cov DVD, cov video,
thib cov ntaub ntawv qhia txog lub Koom Txoos.

• Nrhiav kom tau cov referral los ntawm cov neeg uas tab tom kawm txoj moo zoo, cov
neeg kawm txoj moo zoo yav tas los, cov mej zeej uas tsis tshua muaj siab ntseeg, cov
tseem npaj los ua cov txwj laug, thiab txhua tus uas koj ntsib.

• Ua hauj lwm nrog lub Koom Txoos tus thawj coj uas sawv cev rau lub thaj tsam nyob
ze kom tau cib fim los muaj tej yam sau rau hauv cov ntawv xov xwm ntawm lub thaj
tsam ze txog koj txoj hauj lwm ua tub txib.

• Caw neeg tuaj rau lub Koom Txoos tej kev sib ntsib, yam ntxim saib ntxim ua, thiab cov
kev sib ntsib qhia tej yam txog txoj moo zoo.

• Caw neeg tuaj rau kev sib ntsib muab neeg ua kev cai raus dej. Cov no ua tau ib yam
zoo los paub txog lub Koom Txoos thiab yog cov cib fim zoo rau cov neeg kawm txoj
moo zoo los hnov tus Ntsuj Plig txoj kev tshoov siab.

Mus Ua tej Yam Zoo
Koj txoj kev ntseeg nrhiav neeg los qhia yeej tshwm sim ntawm tej yam koj ua. Thaum

Nws tseem nyob hauv ntiaj teb no, tus Cawm Seej “los ua ib tug tub qhe” (Filipis 2:7). Nws
mus “ua hauj lwm zoo” (Cov Tub Txib 10:38) thiab “qhia txoj moo zoo” (Mathais 4:23).
Thaum koj ua raws li tus yam ntxwv no, koj yuav nrhiav tau cov uas yuav txais koj.

Los ntawm txoj kev pab, koj thiab cov uas npaj tau los txais txoj moo zoo uas raug txum
tim rov qab los tau los koom ua ke los ntawm ib txoj kev uas muaj zog, thiab muaj kev siab
zoo. Tej yam zoo uas koj ua yuav pab cov neeg pom tias koj yog ib tug tub qhe ntawm
Vajtswv thiab yuav coj koj mus rau cov cib fim mus qhia txoj moo zoo uas raug txum tim
rov qab los.

Ua ntej lawv tuaj ua hauj lwm ua tub
txib, cov tub txib feem coob tau pab lwm
tus ua “tej kev pab” ua tau teem cia, xws
li pab lwm tus tsiv, pab pem ib lub Koom
Txoos tej liaj teb, los sis tu tej vaj tse.
Thaum ua tub txib, koj yuav teem sij
hawm pab lwm tus neeg li no txhua lub
lim piam (saib phau ntawv Missionary
Handbook kom tau ntsiab lus ntxiv).

Txoj kev pab uas tau piav txog hauv kem
no qhia txog cov cib fim pab uas tsis tau teem cia. Hom kev pab no muaj txoj kev los mloog
tus Ntsuj Plig kom pom tej cib fim los ua tej yam me, yam yooj yim uas los ntawm kev siab
zoo uas koj yuav ua tau pab Vajtswv cov me nyuam. Thov Vajtswv thiab cia li paub txog
tej cib fim ua zoo txhua hnub. Thaum koj nrhiav los ua yam zoo, koj yuav raug coj mus
rau cov neeg uas tseem raug npaj los txais txoj moo zoo uas raug txum tim rov qab los.

Thaum koj nyeem zaj tom ntej, saib zoo cov tub txib “ua zoo” thiab tshaj tawm txoj
moo zoo li cas.

Pablo niaj zaus tuaj koom wb hoob
kawm lus Askiv. Nws yog ib tug txiv neej
ua tsis ua hauj lwm lawm uas kawm
Askiv kom pab nws tsis xav txog tej kev
nyuaj siab txog nws tus poj niam uas
muaj mob. Muaj ib lub lim piam nws tsis
tuaj lawm. Tsis muaj leej twg paub vim
li cas li. Zoo li ib hlis tom qab, nws rov
qab tuaj kawm ntxiv. Saib nws txawv
lawm. Nws yuag zog, thiab saib nws muaj
kev nyuaj siab. Nws tsis xyaum hauv
hoob zoo li yav tas los, thiab nws tawm
hauv hoob ua ntej wb tham tau nrog nws.

Thaum lub lim piam tom ntej, kuv tus
khub thiab kuv thov Vajtswv kom Pablo
yuav rov qab tuaj kawm kom wb tau

“Koj puas xav muaj kev zoo siab? Txhob
nco txog koj tus kheej thiab mob siab ua
txoj hauj lwm loj no. Muab koj lub zog
mus pab neeg.... Sawv ntsug kom siab
dua ntawm sab ntsuj plig, tsa cov uas
hauv caug tsis muaj zog sawv, muab

cov caj npab uas qaug zog tuav tsa. Ua
neej raws li Yexus Khetos txoj moo zoo.

– THAWJ TSWJ HWM GORDON B. HINCKLEY
TEACHINGS OF GORDON B. HINCKLEY, 597

tham nrog nws. Vajtswv teb wb txoj kev thov txog nws vim Pablo tseem tuaj lwm lub sij hawm kawm.
Thaum wb nrog nws tham tom qab kawm tas, nws piav tias nws poj niam tau xiam lawm. Nws qhia wb
me ntsis txog qhov uas tau tshwm sim tas los rau nws, thiab wb nrog nws tu siab. Wb qhia nws tias wb
xav pab nws to taub nws yuav nrog nws tus poj niam nyob ua ke dua ntxiv li cas. Nws tsa nws taub
hau, thiab ntsia hauv kuv qhov muag, thiab nrog kev npau taws thiab kua muag nws tau hais tias,
“Yog koj xav pab kuv tiag, koj yuav tuaj tom kuv lub tsev thiab pab kuv kom kuv lub neej rov qab zoo
li qub. Tub txib ua li ntawd sav? Kuv xav tau kev pab kom kuv lub tsev thiab tej num tus.”

Pablo cov lus ua rau wb xav tsis thoob thiab txo hwj chim. Wb qhia nws tias wb kam pab nws rau
ntawm tej yam uas nws toob kas. Kuv xav tias thaum ntawd yog thaum nws pib ntseeg tej yam wb
ua. Nws qhia wb kom wb mus pem nws tsev hnub tom ntej mus pab nws txiav ceg ntoo ntawm nws
cov ntoo. Wb mus pem nws lub tsev thaum txog lub sij hawm teem cia thiab pib ua hauj lwm ntawm
nws ib sab. Thaum ob peb hlis uas nws tsee, saib xyuas nws tus poj niam, nws tsis tau ua nws tej hauj
lwm tu vaj tu tsev li. Muaj hauj lwm ntau heev rau peb peb leeg tau ua. Qhov no tau ua ib txoj kev
pab txhua lub lim piam pem nws lub tsev. Wb txiav ceg ntoo, rub cov nroj, thiab de txiv hmab txiv
ntoo. Wb tsis tau pib qhia—thaum twg wb pib, nws cia txiav lus ntawm txoj kev sib tham ceev heev.
Nws nyob zoo tshaj thaum peb tham txog nws lub neej thiab tsev neeg. Feem ntau, wb mloog xwb.

Tom qab ib hlis thiab ib nrab, Pablo ua tau wb ntseeg tsis tau vim los nug tias, “Kuv puas pom kuv
poj niam tiag ntxiv?” Wb zoo siab hlo los teb tias nws yuav pom tau. Wb ua tim khawv txog tsev neeg
nyob tau mus ib txhis thiab wb siv yam wb paub tshaj los teb nws cov lus nug.

Wb qhia Pablo txog txoj kev cawm seej. Cov lus qhuab qhia no tau tshoov nws lub siab. Ua ntej wb
mus nws muaj ib co lus nug ntau sau tseg uas nws xav kom wb teb tau, xws li, “Kuv tus poj niam
puas muaj ib lub cev thaum kuv pom nws dua?” thiab “Peb puas yuav dim ntawm kev mob thiab kev
muaj mob?” Wb teb nws cov lus nug thiab rov qab teem lwm lub sij hawm mus sib tham txog cov lus
qhuab qhia ntawm Yexus Khetos txoj moo zoo uas rov qab los.

Tsis ntev tom qab ntawd, Pablo tus cwj pwm tau pauv lawm. Nws kheev luag dua thiab nws ntxim
muaj kev thaj yeeb nyab xeeb dua. Nws tau muaj “txoj kev cia siab rau ib lub ntiaj teb zoo dua”
(Ethaws 12:4). Wb txoj kev pab tau pab nws ntseeg yam uas wb tau qhia.

Yam Ntxim Ua: Kev Kawm Ntawv Koj tus Kheej los sis Kev Kawm nrog Khub

• Ntawm tej kev twg cov tub txib “ua zoo” hauv zaj no?

• Txoj kev pab Pablo ua nws tej hauj lwm ib ncig vaj tse tau ua lub luag hauj lwm dab tsi kom
Pablo thiaj xav los kawm txog txoj moo zoo?

• Koj puas nrhiav cib fim los mus ua zoo thoob plaws txhua hnub? Koj puas ua tau zoo dua
ntawm qhov no?

Sau hauv koj phau ntawv sau tej kev kawm cia los sis sib tham nrog koj tus khub ua li cas koj
yuav ua tau dua tej yam zoo thoob plaws hnub ntawd kom nrhiav tau neeg qhia ntau dua.

Ntseeg tias cov neeg uas tseem npaj tau los
txais zaj xov xwm ntawm txoj Kev Txum txoj Moo
Zoo Rov Qab Los yuav nyob rau ntawm tej qho
chaw uas yooj yim rau koj nrhiav tau. Vajtswv
yuav coj koj mus rau ntawm tej chaw uas tej yam
zoo uas koj ua thiab koj cov lus yuav npaj tau
cov neeg los txais cov tub txib thiab lub Koom
Txoos cov mej zeej thiab. Ntawm tag nrho koj
txoj kev nrhiav neeg qhia, thov Vajtswv thiab
nrhiav cov cib fim los pab, thiab los txhawb nqa
lwm tus. Thaum koj ua hauj lwm pab lwm tus
neeg, ua zoo nrog txhua tus koj ntsib ntawd sib
tham. Muaj kev ntseeg tias koj yuav qhia tau txoj
moo zoo uas rov qab los.

Ntsiab Lus Qhia

Nco qab tej kev cai nram qab no thaum koj nrhiav txoj kev los ua zoo:

• Nyob nrog nraim koj tus khub.

• Ua kom koj txoj kev hu los ua tub txib dawb ceev.

• Ua raws li cov tub txib cov kev cai thiab tsis txhob pub koj cov nyiaj rau lwm tus.

• Saib koj phau Missionary Handbook kom paub cov kev cai coj ntawm koj txoj kev pab lub
zos txhua lim piam.

Kawm Vaj Lug Kub

Txoj kev pab lwm tus neeg muaj lub luag hauj lwm dab tsi hauv tus Cawm Seej lub neej?

3 Nifais 17:7, 21 Mathais 9:1–8 Yauhas 4:46–54
Mathais 8:1–4 Malakaus 1:21–28

Txoj kev pab lwm tus neeg muaj lub luag hauj lwm dab tsi hauv Amoos thiab Aloos ob txoj
hauj lwm ua tub txib?

Amas 17:19–25 Amas 18:8–10 Amas 22:3

Tus Tswv txib koj mus ua dab tsi?

3 Nifais 27:21

Tsis Nkim Zog Li
Thaum neeg xaiv tsis los kawm txog txoj moo zoo uas raug txum tim rov qab los, koj yeej

tsis nkim koj txoj hauj lwm. Koj lub zog uas tsis nqig ntawm txoj kev pab thiab qhia neeg
coob li qhov koj qhia yog ib txoj kev uas Vajtswv npaj Nws cov me nyuam kom yav tom
ntej los txais Nws cov tub qhe. Feem ntau Nws ncav mus rau Nws cov me nyuam los ntawm
koj. Txawm yog neeg tsis kawm txais lub cib fim los kawm txoj moo zoo los yog, koj txoj
kev pab thiab cov lus yuav ua rau lawv pom Vajtswv txoj kev hlub rau lawv thiab yuav
cog tau ib lub noob kom cov tub txib yav tom ntej thiab cov mej zeej ntawm lub Koom
Txoos yuav pab tau.

Thaum neeg tsis kam lees txais txoj moo zoo, txhob poob siab. Koj tau tsa ib lub suab
ceeb toom. Koj tau pub rau lawv txoj kev xaiv meej. Khetos cov tub qhe muaj kev tu siab
thaum neeg xaiv txoj kev tsis los hloov siab lees txim, tiam sis lawv tseem nco qab lawv
yog leej twg thiab lawv ua dab tsi. Lawv mob siab los mus yav tom ntej tas li.

Ntawm txhua txoj kev koj pab, koj yuav tsum ua li vim koj hlub koj cov nkauj muam
nraug nus thiab tsis tas li ntawd muaj kev cia siab, thov Vajtswv, thiab mob siab xav qhia
rau lawv txog txoj moo zoo uas rov qab los.

Nco Qab Ntsoov Qhov No

• Txhim tsa lub Koom Txoos los ntawm txoj kev nrhiav cov neeg uas yuav txais koj
(saib D&C 42:8).

• Nrhiav thiab ua raws li tus Ntsuj Plig thaum nrhiav neeg los qhia.

• Cov neeg nyob rau hauv koj cheeb tsam tseem raug npaj los txais txoj moo zoo uas rov qab los.

• Lub Koom Txoos cov mej zeej–tag nrho cov uas muaj siab ntseeg, cov tsis tshua muaj siab
ntseeg, cov tseem npaj los mus ua cov txwj laug, thiab cov neeg nyuam qhuav hloov siab
los ntseeg–yuav yog neeg zoo tshaj rau koj siv tau los nrhiav neeg los qhia, ua kev cai raus
dej, thiab txais txoj kev pom zoo.

• Ua kom muaj kev sib raug zoo nrog tus npis sov thiab cov mej zeej.

• Qhia thaum koj nrhiav neeg, thiab nrhiav neeg thaum koj qhia.

• Saib zoo txog cov cib fim nrhiav neeg qhia uas tsis tau teem cia.

• Thov Vajtswv kom muaj cov cib fim los ua yam zoo thiab mus tshaj tawm zaj xov ntawm
txoj Kev Muab Yexus Khetos txoj Moo Zoo Txum Tim Rov Qab Los.

• Muaj ntau txoj kev mus nrhiav neeg los qhia. Saib kom txhob siv ib los sis ob txoj kev nrhiav xwb.



Kawm Ntawv Koj tus Kheej

• Nyeem tsab ntawv nram qab no los ntawm ib tug ntxhais txib mus rau nws niam
thiab txiv: “Kuv qhia tau ib tug poj niam zoo heev thaum wb tseem tab tom caij
npav. Wb tseem rov qab los ntawm koog chaw kev sib ntsib, thiab tsuas muaj ib
lub rooj uas tsis muaj leej twg zaum ces kuv cia li zaum thiab pib saib kuv tej tsab
ntawv. Yeej yog, thawj tsab ntawv kuv nyeem yog neb tsab, nrog tus mos ab Evan
cov duab. Kub pom tau tias tus neeg ntawm kuv ib sab tab tom saib cov duab
thiab, thiab kuv saib na has yog ib tus pog laus. Nws ua ntsej muag luag ntxhis
me ntsis tuaj thiab ntsia rau lub qhov rais sab nraud. Nws cia li qis muag thiab
zoo li nws pw tsaug zog. Kuv thov Vajtswv, ‘Peb Leej Txiv Saum Ntuj Ceeb Tsheej,
kuv xav nrog nws tham. Thov pab kuv.’ Ib nas this tom qab ntawd nws txawm
qhib qhov muag thiab zaum ntseg, thiab kuv tau hais zoj tias, ‘Koj puas xav tias
nws puas ntxim hlub nab?’ Kuv muab tus mos ab Evan cov duab rau nws saib
thiab pib tham txog tsev neeg nrog nws. Kuv nug nws txog nws cov menyuam,
thiab tau pom nws los kua muag me ntsis thiab qhia kuv txog qhov uas nws tus
ntxhais ntxub nws thiab tsis xav tau ib yam dab tsi ntawm nws. Nws quaj thiab kuv
nrog nws quaj. Kuv qhia nws txog txoj kev cawm seej thiab qhov uas peb Leej
Txiv Saum Ntuj paub nws thiab paub tej yam uas tshwm sim rau nws. Kuv quaj
thiab qhia nws tias kuv paub tias nws tus ntxhais hlub nws vim kuv yog ib tug
ntxhais ntawm ib tug niam uas hlub kuv, thiab kuv hlub nws. Kuv piav tias tej lub
sij hawm tib neeg xaiv los ua tej yam uas tsis zoo thiab nws tus ntxhais muaj kev
ywj siab. Nws hais rau kuv, luag ntxhi, ‘Kuv xav tias koj niam nco koj heev, thiab
nws yuav tsis tso koj thaum nws pom koj dua.’ Nws ua kuv tsaug los tham nrog
nws thiab nws muab nws chaw nyob rau wb kom wb tuaj qhia tau txoj moo zoo
rau nws. Thaum nws tseem nqes ntawm lub tsheb, nws hais tias, ‘Kuv tau nce
saum lub npav tsis yog lawm, tiam sis kuv tsis nqes. Tsis muaj leej twg zaum
ntawm kuv ib sab ua ntej koj los…thiab saib seb tau muaj li cas.’ Vajtswv txoj
kev yeej zoo tag nrho!”

Koj pom cov ntsiab cai dab tsi los ntawm tshooj no nyob hauv zaj no? Rov qab
saib tshooj no thiab tsim ib co tswv yim nyob rau hauv koj phau ntawv sau tej kev
kawm cia. Koj yuav siv tau cov ntsiab cai twg ntawm no hnub no?

• Nyeem Yauhas 15:12–13; 21:15–17; 1 Thexalaunikes 2; thiab Mauxiyas 18:8–10.
Koj puas ua koj txoj hauj lwm zoo txaus los mus hlub thiab pab lwm tus? Koj yuav
ua li cas kom zoo dua? Sau koj cov lus teb rau hauv koj phau ntawv sau tej kev
kawm cia.

• Ua li cas neeg yuav paub tias koj yog ib tug tub qhe ntawm Vajtswv? Thaum koj
xav tsoov txog lo lus nug no, saib thiab kawm Maulaunais 7:3–5; Mathais 7:20;
Yauhas 13:34–35. Sau yam koj xav nyob rau hauv koj phau ntawv sau tej kev
kawm cia.

• Nyeem 3 Nifais18:31–32; Amas 8:16; Amas 24:7–8; thiab Amas 32:41. Xav txog
seb tej nqe no qhia li cas txog kev ua hauj lwm nrog cov neeg kawm txoj moo zoo
yav tas los. Sau tej yam koj kawm tseg rau hauv koj phau ntawv sau tej kev kawm
cia thiab qhia tej ntawd rau koj tus khub.

Kev Kawm Nrog Khub

• Siv koj phau ntawv npaj rau txhua hnub, npaj mus ntsib cov neeg nyuam qhuav
hloov siab los ntseeg. Hais kom lawv qhia txog seb lawv raug npaj los txais txoj
moo zoo li cas. Siv cov lus nug xws li: Thaum twg yog thawj zaug uas koj los ntsib
nrog lub Koom Txoos? Thaum kawg, dab tsi ua rau koj los ntsib cov tub txib?
Sau yam koj kawm rau hauv koj phau ntawv sau tej kev kawm cia.

• Rov qab saib txhua zaj lus nram qab no. Siv tej zaj lus qhia, npaj ib txoj kev nrhiav
neeg yooj yim. Xyaum qhia thaum txog lub sij hawm nrhiav neeg thiab rov qab

Tej Tswv Yim rau Kev Kawm 
Ntawv thiab Kev Nruab rau lub Neej

muab mus kom tauj rau txog txoj Kev Muab txoj Moo Zoo Txum Tim Rov Qab Los
kom ceev tau.

– Xav hauv nruab siab ib txoj kev xav tau kev coj thiab lub ntsiab hauv lub neej no.

– Xav mus kom ze zog rau Vajtswv.

– Xav tau kev pab ntawm tej yam xaiv uas tseem ceeb.

• Nyeem phab ntawv 66–68 nyob hauv Our Search for Happiness thiab phab ntawv
59–64 nyob hauv True to the Faith kom los to taub zoo dua cov lus qhuab qhia
lub hauv paus ntawm tsev neeg zaj keeb puam txoj hauj lwm. Npaj ib zaj hais lus
txog tsev neeg zaj keeb puam, thiab muab qhia rau koj tus khub.

• Lam xav tias koj thiab koj tus khub tseem tau pauv mus rau ib lub cheeb tsam
tshiab. Koj nrhiav pom tias phau ntawv cheeb tsam tseem zoo. Tiam sis koj tsis
muaj cov neeg kawm txoj moo zoo li. Koj yuav ua li cas thiaj ntxiv tau neeg los
rau hauv pawg neeg uas koj qhia kom ceev li ceev tau? Npaj siv tau tej tswv yim
no hnub no.

• Lub tswv yim nram qab no tau los siv zoo rau cov tub txib ntau thiab cov mej zeej.
Nyeem thiab kawm lub tswv yim no nrog koj tus khub.

– Pab cov mej zeej sau cov npe ntawm lawv cov phooj ywg, cov txheeb ze, thiab
cov uas lawv paub kom lawv yuav qhia tau txoj moo zoo. Rov qab saib cov
npe no nrog cov mej zeej, thiab pab lawv xaiv ib tug los ntawm txoj kev thov
Vajtswv uas lawv xav los npaj mloog txoj moo zoo.

– Pab lawv teem ib hnub uas lawv yuav (a) ua hauj lwm kom tus neeg los sis tsev
neeg npaj tau los mus kawm nyob rau hauv lawv lub tsev los sis (b) ua lwm
cov kev ua phooj ua ywg kom npaj tau lawv. Teem ib hnub no muab ib lub hom
phiaj rau cov mej zeej thiab pab lawv siv txoj kev ntseeg.

– Pab lawv npaj tej yam lawv yuav ua tam sim no txog thaum hnub lawv tau
teem cia.

– Rov qab mus ntau zaus saib seb lawv ho ua li cas lawm kom pab thiab txhawb
nqa lawv. Caw lawv los qhia txog cov lawv ho ua tau zoo tas los lawm thiab tej
kev nyuaj siab.

Sib tham ua li cas koj yuav siv tau lub tswv yim no ntawm cheeb tsam uas koj ua
hauj lwm.

Koog Chaw tej Kev Sib Ntsib thiab Thaj Chaw tej lub Rooj Sab Laj

• Nyeem thiab sib tham txog kem hu ua “Nrhiav los ntawm Koj tus Kheej”.

– Sib tham ua li cas cov tswv yim no tau pab cov tub txib nrhiav tau neeg los qhia.

– Ntawm daim kab das, sau lwm cov tswv yim los nrhiav neeg los qhia. Caw
cov tub txib los siv lawv cov tswv yim los ua piv txwv.

– Caw cov tub txib kom tsim ib co hom phiaj ntawm lawv tus kheej kom pab
lawv txoj kev nrhiav neeg ntawm lawv tus kheej kom zoo dua.

• Tsim tej zaj lus txog kev nrhiav neeg qhia.

– Muab ib zaj rau ib tug tub txib zuj zus mus. Tseg 5 feeb rau cov tub txib kom
npaj saib lawv yuav ua li cas qhia zaj lus qhia txog txoj Kev Muab txoj Moo Zoo
Txum Tim Rov Qab Los. Qhia kom lawv saib “Zaj Xov ntawm txoj Kev Muab txoj
Moo Zoo Txum Tim Rov Qab Los” yog xav tau.

– Hais txog qhov tseem ceeb ntawm txoj kev ua kom zaj lus qhia luv txaus kom
phim lub sij hawm ntawd.

9 Nrhiav Neeg Los Qhia

199



Chaw Sau Ntawv

– Yog tias muaj sij hawm cia cov tub txib qhia zaj xov ntawm txoj Kev Muab txoj
Moo Zoo Txum Tim Rov Qab Los ntawm qhov lawv yuav tsum qhia ntau li
ntau tau.

• Qhia cov ntsiab cai nyob hauv kem hu ua “Qhia Thaum Koj Nrhiav Neeg, Nrhiav
Neeg Thaum Koj Qhia”.

– Hais kom txhua tus tub txib los npaj ib zaj uas ntev li ib feeb kom nws yuav qhia
tau thaum nrhiav neeg. Tej zaj no yuav tsum los ntawm cov lus qhuab qhia nyob
rau hauv cov tub txib tej zaj lus qhia.

– Caw cov tub txib los xyaum qhia lawv tej zaj uas ntev li ib feeb rau lwm tus. Tej
zaum koj xav tsim tej lub sij hawm txawv thaum nrhiav neeg los qhia, xws li thaum
qhia nyob hauv ib tug mej zeej lub tsev, thaum qhia ntawm qhov rooj, thaum
qhia ntawm tej kev, los sis thaum ntsib cov neeg uas xav kom neb mus saib
lawv. Hais kom cov tub txib xyaum qhia ntawm cov sij hawm li no.

Qhov Chaw Tshaj Tawm txoj Moo Zoo tus Thawj Tswj Hwm

• Ua ib tug yam ntxwv zoo ua ib tug mej zeej uas ua cov tub txib txoj hauj lwm nyob
hauv yus tsev neeg. Qhia cov tub txib thiab cov mej zeej txog tej yam koj tau ua
tas los lawm.

• Sib tham nrog cov pov thawj hwj cov thawj coj seb txoj kev twg yog txoj zoo tshaj
rau cov tub txib nrhiav neeg los qhia ntawm koj qhov chaw tshaj tawm txoj moo zoo.

• Npaj cov tub txib cov kev sib ntsib uas koj yuav hais tau lus rau cov neeg kawm
txoj moo zoo ntawm koj qhov chaw tshaj tawm txoj moo zoo. Tiv tauj cov pov
thawj hwj cov thawj coj koj cov mej zeej coj tau lawv cov phooj ywg tuaj koom
tau cov kev sib ntsib. Ntawm cov kev sib ntsib no, hais kom cov ntseeg tshiab
hais lus tim khawv thiab qhia txog lawv txoj kev los ntseeg ua ntej koj hais lus.
Ua kom koj cov lus hais txog zaj xov ntawm txoj Kev Muab txoj Moo Zoo Txum
Tim Rov Qab Los.

• Muab koj daim ntawv uas muaj koj plaub tiam neeg ntawm koj tsev neeg rau cov
tub txib saib, thiab piav rau lawv koj siv nws li cas ntawm koj txoj kev nrhiav neeg
los qhia.

• Tej lub sij hawm nrog cov tub txib mus pab lawv nrhiav neeg los qhia.

Chaw Sau NtawvKuv Yuav Ua Li Cas
thiaj Kho Tau Kuv txoj
Kev Qhia Kom Txawj
Qhia Tau Zoo Dua?

Xav Txog Qhov No

• Kuv yuav tsum ua li cas qhia los ntawm cov vaj lug kub?

• Ua li cas kuv yuav tsum nug cov lus nug thaum kuv qhia?

• Kuv yuav tsum nug cov lus nug zoo li cas?

• Kuv yuav ua li cas mloog tau zoo dua rau lawv cov uas kuv qhia thiab rau tus Ntsuj Plig?

• Kuv yuav ua li cas pab cov neeg kho lawv tej kev txhawj xeeb?

• Kuv yuav ua li cas thiaj pab tau lwm tus neeg txiav tej yam lawv quav thiab tej yam lawv
muaj yees ua?

Koj raug hu los mus qhia txoj moo zoo uas txum tim rov qab los rau neeg coob npaum
li yuav txais koj. Txoj kev qhia no yog lub ntsiab rau txhua yam uas koj ua. Koj yuav

tsum coj cwj pwm zoo li Khetos, kawm cov tub txib tej zaj lus qhia, xyaum hais yam lus
uas koj tab tom kawm ua tub txib, thiab vam khom tus Ntsuj Plig kom thiaj qhia tau kom
muaj hwj chim. Tus Tswv tau hais tej no ua ib txoj lus txib yooj yim to taub ua ke nrog ib
lo lus cog tseg hais tias:

Ua ntej peb yuav tshaj tawm nws txoj lus, tsim nyog peb yuav tsum xub nrhiav kom
paub nws txoj lus tso. Ces tom qab ntawd peb tej nplaig yuav npliag tuaj; ces yog hais tias
peb muaj lub siab xav tau, peb yuav muaj nws tus Ntsuj Plig thiab nws txoj lus, uas yog
Vajtswv lub hwj chim los mus ua kom tib neeg ntseeg (saib D&C 11:21).

Tus Tswv tau hais tias yog peb niaj hnub khaws tej lus uas cawm neeg txoj sia kom
muaj nuj nqis rau hauv peb lub hlwb, tus Tswv yuav muab Nws cov lus ib feem rau peb
thaum lub sij hawm uas peb yuav tsum muaj (saib D&C 84:85).

Thawj Pawg Thawj Tswj Hwm thiab Pawg Kaum Ob tug Thwj Tim tau hais tias: “Peb
lub ntsiab yog qhia zaj xov xwm ntawm txoj kev txum tim txoj moo zoo rov qab los kom
meej kom tus Ntsuj Plig yog tus coj cov tub txib thiab cov kawm. Yog ib qho tseem ceeb
uas koj yuav tsum kawm cov ntsiab ntawm cov tub txib tej zaj lus qhia tiam sis tsis txhob
qhia tej ntsiab no zoo li ib qho yeeb yam uas koj cim tau. Tus tub txib muaj peev xwm siv
nws tej lus los qhia raws li nws lub siab thaum tus Ntsuj Plig tshoov kom nws siv. Nws
yuav tsum tsis txhob qhia zoo li nws cim nkaus xwb tiam sis qhia tawm hauv nws nruab
siab siv nws yam lus. Nws tsis tham qhia zuj zus raws li tej zaj lus qhia tiam sis qhia raws
li nws raug tshoov kom pab tau cov neeg kawm txoj moo zoo. Nws yuav tsum siv nws
cov lus qhia nws txoj kev ntseeg thiab nws lo lus tim khawv hais tias tej yam nws qhia
muaj tseeb” (“Statement on Missionary Work,” tsab ntawv ntawm Thawj Pawg Thawj
Tswj Hwm, hnub tim 11, Kaum Ob Hlis Ntuj 2002).

Vam khom tus Ntsuj Plig qhia koj seb koj yuav tsum hais thiab ua li cas. Los ntawm txoj
kev kawm, txoj kev xyaum, thiab txoj kev siv tej txuj ci qhia hauv tshooj no, koj yuav ua
tau ib lub cuab yeej tsim nyog dua hauv tus Tswv txhais tes. Tus Ntsuj Plig yuav siv tej kev
txawj ntse thiab tej txuj ci uas koj tau xyaum lawm kom pab koj qhia yam muaj hwj chim
ntau dua. Qhov uas koj qhia zoo dua thiab yam muaj hwj chim yuav pab lwm tus to taub
thiab paub seb txoj moo zoo uas txum tim rov qab los tseem ceeb npaum li cas rau lawv.
Qhov uas lawv to taub zoo yuav nyob ntawm seb koj puas tsim nyog qhia. Tsis tas li ntawd,
qhov uas lawv to taub zoo yuav nyob ntawm seb koj tsom ntsoov lawv li thaum koj qhia,
seb koj piav txog txoj moo zoo, siv vaj lug kub, faib koj zaj lus tim khawv, nug lus, thiab
caw lawv los cog lus ua thiab ua raws li tej kev cog lus zoo npaum li cas.

Ua Raws Li tus Ntsuj Plig

“Tus Ntsuj Plig yog qhov tseem ceeb tshaj plaws rau txoj hauj lwm no. Thaum muaj tus Ntsuj Plig
pab koj tej hauj lwm, koj ua tau txuj ci tseem ceeb rau tus Tswv hauv koj qhov chaw tshaj tawm
txoj moo zoo. Yog hais tias tsis muaj tus Ntsuj Plig, koj yeej yuav ncav tsis tau koj tej hom phiaj
txawm hais tias koj muaj txuj ci thiab kev txawj zoo npaum li cas” (Ezra Taft Benson, kev sib ntsib
rau cov thawj coj ntawm qhov chaw tshaj tawm txoj moo zoo tshiab, 25 Rau Hli Ntuj 1986).

Caw tus Ntsuj Plig Los

Tej yam nram qab no yuav pab koj caw tus Ntsuj Plig los thaum koj qhia:

– Thov Vajtswv. – Qhia hais tias koj hlub tus Tswv thiab 
– Qhia txog tej yam uas tau muaj kev hlub rau lwm tus neeg.

muaj hauv koj lub neej. – Hais lus tim khawv.
– Siv cov vaj lug kub.

Yuav Pib Qhia Li Cas
Thawj thawj ob peb feeb nrog cov neeg kawm txoj moo zoo tseem ceeb heev. Cov neeg

kawm txoj moo zoo yuav tsum paub hais tias lawv tso siab rau koj tau. Koj yuav tsum ua
ntsej muag luag ntxhi, coj zoo, thiab saib lawv rau nqi thaum koj tuaj xyuas lawv. Nug ob
peb los lus kom koj thiaj li paub txog lawv tej kev ntseeg ntuj thiab koj thiaj paub saib lawv
xav li cas txog koj txoj kev tuaj xyuas lawv. Xws li nug hais tias, “Txoj kev ntseeg ntuj tau
pab koj hauv koj lub neej li cas?” Tab sis mas tsis txhob nug tej lo lus uas yuav ua rau
lawv txaj muag.

Ua ntej koj pib qhia, hais kom sawv daws uas nyob ua ke ntawd los koom zaj lus qhia.
Caw kom lawv muab TV tua thiab tshem tej yam uas yuav ua rau tus ntsuj plig nrug tawm
kom tus Tswv tus Ntsuj Plig thiaj li los tau.

Piav hais tias koj xav pib thiab xaus zaj lus qhia no nrog kev thov Vajtswv. Qhia hais tias
koj mam li ua tus thov Vajtswv pib. Thov Vajtswv hais tias kom tus Tswv foom koob hmoov
rau cov neeg uas koj yuav qhia ntawd ntawm txhua yam hauv lawv lub neej thiab kom
lawv yuav paub tau hais tias tej yam uas koj yuav qhia rau lawv no yeej muaj tseeb tiag.

Ua kom lawv paub hais tias koj yeej xav paub txog lawv tiag tiag thiab koj yeej muaj kev
hlub rau cov neeg kawm txoj moo zoo tiag tiag li thiab muaj kev ntseeg rau ntawm lub
hwj chim pab neeg ntseeg los ntawm txoj moo zoo. (saib Maulaunais 7:43–48). Raws li
tus Ntsuj Plig qhia, koj hais tau koj tej kev xav ib yam li tej yam nram no rau koj cov neeg
kawm txoj moo zoo:

• Vim hais tias Vajtswv yog peb Leej Txiv Saum Ntuj Ceeb Tsheej, peb sawv daws yog kwv
tij thiab nus muag. Peb xav hu nej ua tij laug thiab muam.

• Txhua tus neeg uas peb qhia yeej muaj kev cov nyom thiab kev txhawj xeeb. Txawm
hais tias nej xav tau dab tsi los sis txhawj txog dab tsi, tus Cawm Seej thiab Nws tej lus
qhuab qhia—txoj moo zoo yuav pab nej.

• Tej yam uas peb yuav qhia no yuav pab nej kom ua tau lub neej zoo ntxiv mus. Yuav pab
nej tej kev nyuaj siab thiab tej kev cov nyom uas peb sawv daws yeej muaj nyob hauv
lub neej no.

• Peb cov lus qhia no, uas yog hais txog Yexus Khetos,yog ib qho muaj nuj nqi thiab tseem
ceeb heev.

• Peb sawv daws yeej tau ua yuam kev hauv lub neej no, thiab tej kev yuam kev no ua
rau peb xav tias peb muaj kev txhaum thiab txaj muag. Tej kev xav li no yuav tsis tso
peb tseg tsuas yog peb hloov siab lees txim thiab muaj kev zam txim xwb. Yuav kho tau
tej kev txhaum no los ntawm Khetos txoj Kev Theej Txhoj.

• Peb cov lus qhia no yuav ua ib zaug kawm tsis tau. Yuav muaj txoj kev to taub thaum
ntev zuj zus mus los ntawm txoj kev thov Vajtswv, kev kawm, los sis tej yam uas tau
muaj rau hauv yus lub neej los lawm, thiab txoj kev ua raws li Vajtswv tej lus txib.

• Peb yeej muaj tej yam uas peb tsis muaj zog ua tau, leej twg los yeej muaj li no. Tej
zaum peb yuav hais nej cov lus tsis meej los sis teb tsis tau nej txhua lo lus nug. Tab sis
peb raug hu los ntawm Vajtswv tus yaj saub kom qhia txog tej yam uas peb paub. Peb
paub hais tias peb cov lus qhia no yeej muaj tseeb tiag.

• Peb yuav qhia xwb es nej mas li kawm kom tau qhov tseeb tiag txog peb cov lus qhia
no rau nej tus kheej. Nej yeej muaj kev xaiv los ntseeg thiab los ua raws li cov lus qhia
no. Yog li ntawd, nej muaj dab tsi los nug tau.

• Thaum uas nej xav to taub cov lus qhia no tiag tiag lawm, tej zaum nej yuav muaj kev
cov nyom, tab sis Vajtswv yuav pab nej.

• Thaum uas nej ntseeg cov lus peb qhia no lawm, nej yuav kawm txog txoj kev khi lus,
los sis sib cog lus nrog Vajtswv. Nej yuav xyaum los ua nej lub neej raws li Nws tej lus
qhia. Nej yuav xav ua raws li Yexus Khetos tej lus qhia thiab ua kev cai raus dej los
ntawm ib tug neeg uas tuav txoj cai uas yog lawm (saib Yauhas 3:5).

Ua ntej koj qhia cov lus qhuab qhia hauv ib zaj lus qhia twg, cia li hais dav dav saib koj
yuav qhia dab tsi rau lawv. Pab cov neeg pom tau hais tias tej yam uas koj yuav qhia ntawd
yuav muaj nuj nqi rau lawv lub neej. Cov neeg kawm txoj moo zoo uas koj yuav qhia feem

coob yog tus Tswv npaj lawm (saib Amas 16:16–17). Thaum koj qhia txog tej yam uas tau
muaj los rau koj rau ntawm sab ntsuj plig, lawv yuav pom tau tias koj thiab koj tus khub
yog tus Tswv ob tug tub qhe.

Yam Ntxim Ua: Kev Kawm Nrog Khub

Ua ke nrog koj tus khub, xyaum ob peb txoj kev pib qhia ib zaj lus qhia siv ob peb yam nram
qab no.

Kho Koj txoj Kev Qhia Kom thiaj Phim tej Kev Xav Tau
Txhua tus neeg los sis tsev neeg uas

koj qhia tshwj xeeb heev. Txawm hais
tias koj yuav tsis to taub tag nrho txhua
yam txog tej yam lawv nyiam ua, tej
hom phiaj lawv twb ncav tau lawm, tej
yam lawv xav tau, thiab tej yam lawv
txhawj xeeb txog los, koj yuav tsum
txawj xav txog lawv seb lawv xav tau
kev pab li cas tiag. Txawm hais tias muaj
teeb meem los sis tej kev xav tau dab tsi,
txhua txhia tus neeg tau kev pab zoo
tshaj plaws thaum lawv txais thiab ua
neej raws li txoj moo zoo. Koj yuav kho
tau koj txoj kev qhia lawv thaum koj
mloog tus Ntsuj Plig tej kev tshoov siab.

Koj kho tau tus txheej txheem ntawm tej zaj lus qhia raws li tus Ntsuj Plig tshoov koj
lub siab kom thiaj phim tej yam cov neeg kawm txoj moo zoo txaus siab kawm txog thiab
phim lawv tej kev xav tau. Koj siv tau ntau tshaj ib lub sij hawm sib ntsib kom qhia cov
ntsiab cai hauv ib zaj lus qhia twg, thiab tej zaum koj yuav qhia ob zaj lus qhia hauv ib lub
sij hawm sib ntsib. Leej Txiv Saum Ntuj Ceeb Tsheej paub Nws cov me nyuam, ces cia li
vam khom tej kev tshoov siab txiav txim siab saib koj yuav tsum ua li cas thaum koj qhia.
Thov Vajtswv kom tau lub txiaj ntsim ntawm kev paub qhov tseeb thiab qhov cuav thiab
ua zoo mloog tej kev xav uas nkag koj lub paj hlwb los sis tej kev xav hauv nruab siab uas
koj muaj hais txog tej yam koj qhia.

Koj yuav tsum kho koj tej kev qhia kom thiaj tsom ntsoov tej kev cog lus uas nyuaj nyuaj
rau ib tug neeg kawm txoj moo zoo twg ua raws li. Piv xam hais tias, tej zaum ib tug neeg
yuav kam txais Phau Ntawv Maumoos ua Vajtswv txoj lus, ho lwm tus neeg yuav tsis
kam txais lwm yam dab tsi ua Vajtswv txoj lus, tsuas yog phau Npaiv Npaum xwb. Tej
zaum lwm tus neeg yuav txiav luam yeeb nyuaj heev tiam sis nws yuav tsis ua li cas hais
txog txoj kev them nyiaj ib feem kaum.

Thaum koj npaj siab qhia cov lus qhuab qhia, ua zoo txawj xav txog qhov uas yuav qhia
ntau los sis tsawg thaum xub thawj. Qhia cov neeg kawm txoj moo zoo raws li lawv muaj
siab kawm tau. Ib txhia yuav kawm sai dua los sis qeeb dua lwm tus neeg. Ua tib zoo nug
lus txaus thiab ua zoo mloog saib lawv teb koj cov lus nug li cas kom koj thiaj li to taub
saib tus neeg kawm txoj moo zoo kawm cov lus qhuab qhia uas koj qhia nws zoo npaum
li cas thiab saib nws nruab puas tau cov lus qhuab qhia no hauv nws lub neej.

Ua zoo saib moos saib sij hawm tag li cas lawm. Cov teem caij qhia no yuav tsum tsis
txhob ntev dua 45 feeb tag nrho. Txawm yog li ntawd los, koj qhia cov kawm tsuas yog

15 los sis 20 feeb xwb los tau. Yog hais tias tus neeg tsuas muaj li 15 feeb nrog koj sib ntsib
ua ke, kho koj txoj kev qhia kom thiaj saib lub sij hawm ntawd rau nqi.

Tso siab rau lo lus cog tseg hais tias tus Ntsuj Plig yuav tshoov koj lub siab qhia koj saib
koj yuav tsum hais li cas thaum lub sij hawm ntawd kiag (saib D&C 100:6).

Yam Ntxim Ua: Kawm Ntawv Koj tus Kheej

Cia li xav hais tias koj tab tom taug kev mus thiab koj pom ib tug neeg laus tab tom nqa ib co hnab
khib nyiab hnyav yuav muab pov tseg. Koj thiab koj tus khub pab nws, thiab vim yog qhov
ntawd, nws nug saib neb yog leej twg. Tom qab sib tham me ntsis nws caw neb los hauv nws
lub tsev thiab pom zoo rau qhov uas yuav mloog neb zaj. Thaum nyuam qhuav pib sib tham
nws qhia koj hais tias:

• Nws tus poj niam tuag lawm ib xyoos, thiab nws nco nws tus poj niam heev.

• Nws nkees nkees yooj yim heev vim yog nws lub plawv khiav tsis zoo.

• Nim no nws xav paub tseeb tiag saib Vajtswv puas muaj tiag los tsis muaj.

Koj yuav qhia nws li cas? Koj yuav kho tau koj cov lus qhia li cas kom thiaj pab kho nws tej kev
xav tau thiab tej kev txhawj xeeb?

Kawm Vaj Lug Kub

Nws txhais li cas qhov uas hais tias muab “feem uas tsim nyog rau txhua tus neeg tau txais”?

Amas 29:8 D&C 84:85

Tus Tswv tau cog lus li cas rau cov tub txib uas muab siab ntseeg?

D&C 68:2–4 D&C 100:5–8 Mathais 10:19–20

Nrog Koj tus Khub Qhia Koom Siab Koom Ntsws
Tus Tswv tau txib kom peb mus ib

khub dhau ib khub hauv lub hwj chim
ntawm Nws tus Ntsuj Plig, tuav
Nws lub npe qhia txoj moo zoo (saib
D&C 42:6). Koj txoj kev qhia yuav
muaj hwj chim ntau dua thiab yuav
ntxim kawm ntau dua yog hais tias
koj thiab koj tus khub ua ke koom siab
koom ntsws qhia. Thaum neb kawm
ua ke thiab npaj hais tias neb yuav ua
dab tsi txhua hnub, sib tham saib neb
yuav ua li cas qhia tus neeg uas neb qhia kom neb thiaj li yuav koom siab koom ntsws
thiab qhia ua ib lub suab.

Koj txoj kev qhia yuav muaj hwj chim ntau dua yog hais tias koj thiab koj tus khub sib
pauv qhia tej feem ntawm tej zaj lus qhia. Tsis txhob qhia zoo ib yam nkaus li txhua lub sij
hawm. Cia li txhawb nqa koj tus khub thaum koj ua tim khawv zaj thib ob ntawm qhov
tseeb uas nws twb ua tim khawv txog lawm. Thaum twg tus Ntsuj Plig tshoov koj lub siab
hais dab tsi, cia li hais tej yam nws tshoov koj hais. Ua khub ua ke, npaj siab ib leeg zam
kev rau ib leeg hais lus kom neb thiaj li tsis tab kaum tus Ntsuj Plig txoj kev coj qhia. Thaum
koj hais lus, ntsia ntsoov tus neeg kawm txoj moo zoo. Thaum koj tsis hais lus, thov Vajtswv
pab koj tus khub thiab ua tib zoo saib tus neeg kawm txoj moo zoo hais thiab ua li cas.

Kawm Vaj Lug Kub

Ib khub tub txib twg ib leeg yuav tsum txhawb nqa ib leeg li cas?

Amas 12:1 D&C 42:6 D&C 52:9–10

Caw cov Mej Zeej Pab Koj Qhia
Thaum twg ua tau caw cov mej zeej, xum yog cov neeg uas tau hloov siab los ntseeg tsis

ntev los no, kom pab koj qhia. Qhov zoo tshaj plaws yog siv cov mej zeej ntawm lub Koom
Txoos uas yav nram ntej tau koom tib lub koom txoos uas cov neeg kawm txoj moo zoo
koom. Muab zaj lus qhia rau cov mej zeej saib, thiab nrog lawv tham saib koj xav kom
lawv qhia li cas. Sib tham saib yuav ua li cas ua hauj lwm ua ke. Piv txwv hais tias, hais
kom cov mej zeej, raws li qhov tsim nyog, qhia cov neeg kawm txoj moo zoo saib lawv ua
li cas kawm, txais, thiab ua neej raws li ib txoj ntsiab cai twg hauv zaj lus qhia. Hais kom
lawv piav saib lawv tau ua li cas txiav txim siab los koom lub Koom Txoos. Thaum cov mej
zeej koom qhia, lawv yuav muaj lub cib fim paub txog txoj kev xyiv fab uas los ntawm
txoj kev qhia txoj moo zoo los. Nws kuj yog ib qho uas pab tus neeg kawm txoj moo zoo
muaj phooj ywg. Thawj Tswj Hwm Thomas S. Monson tau qhia:

Thaum tseem tab tom qhia cov neeg kawm txoj moo zoo tau kev pab los ntawm ib khub niam txiv uas
yog mej zeej zaj lus tim khawv muaj zog, uas tsis ntev tas los no tau txiav txim siab ua kev cai raus
dej los koom lub Koom Txoos. Hauv Canada Qhov Chaw Tshaj Tawm txoj Moo Zoo hauv Ontario thiab
Quebec, uas yog ob qho chaw uas kuv thiab kuv tsev neeg nyob thaum kuv ua thawj tswj hwm rau
qhov chaw tshaj tawm txoj moo zoo ntawd, peb pom tau hais tias cov pej xeem feem coob koom peb txoj
kev ntseeg ntuj loj: Roman Catholic, Anglican, thiab lub United Church of Canada. Nyob hauv txhua
lub nroog hauv qhov chaw tshaj tawm txoj moo zoo ntawd peb npaj rau ib tse neeg uas tau ntseeg ib
txoj kev ntseeg ntuj ntawm cov uas hais no thiab tau nyuam qhuav los ua kev cai raus dej nrhiav sij
hawm pab cov tub txib uas tseem tab tom qhia cov kawm txoj moo zoo tshiab kom cov mej zeej no yuav
nrog ob tug tub txib mus xyuas lawv thaum zaum thib ob los sis thib peb.

Piv txwv hais tias, thaum cov tub txib ua hauj lwm ua ke nrog cov neeg los ntawm United Church
of Canada, qhov muaj zog ntawm Tij Laug thiab Muam William Stoneman ob zaj lus tim khawv, uas
nkawd tau los ntawm United Church of Canada los koom, saib qhov ntawd yuav ua li cas. Tij Laug
Stoneman, ib tug neeg luam ntawv, yuav hais tias, “Thaum kuv los koom Yexus Khetos lub Koom Txoos
ntawm Tsoom Haiv Neeg Ntseeg hauv Hnub Nyoog Kawg, kuv yog tus uas luam ntawv rau United
Church. Kuv txawm poob kuv txoj hauj lwm. Tiam sis kuv nrhiav tau ib txoj hauj lwm zoo dua. Tsis
tas li ntawd xwb, kuv nrhiav tau qhov tseeb tag nrho. Koj kuj hloov koj lub neej los tau thiab. Koj txiav
txim siab ua ib yam li kuv tau ua thiab. Cia peb tuaj tos koj thaum hnub Sunday sawv ntxov kom peb
thiaj li zaum ua ke tau tom lub koom txoos. Ces koj mam li hnov thiab paub rau koj tus kheej tiag. Peb
yuav nyob ntawm koj ib sab.”

Anthony thiab Edith Belfiglio tau ua ib khub niam txiv ua phooj ywg li no rau lawv cov uas koom
txoj kev ntseeg ntuj Roman Catholic. Thaum kawg muaj zoo ib yam nkaus li. Yus yeej ua tau li no.
Thiab cov neeg hloov siab li no hloov siab mus li tiag. Tsis tas li ntawd, cov khub niam txiv uas raug
xaiv los ua txoj hauj lwm no kawm ntau ntxiv txog txoj moo zoo. Tij Laug Stoneman thiab Tij Laug
Belfiglio tau rais los mus ua yawg suab. Qhov uas cov mej zeej thiab cov tub txib sib pab ua li no tawg
paj txi txiv ntau rau ntawm qhov uas neeg los kawm coob dua (kev sib ntsib qhia cov tub txib los ntawm
lub tshuab xa xov xwm, 25 Plaub Hlis Ntuj 2003).

Yam Ntxim Ua: Kawm Ntawv Koj tus Kheej

Cia li xav hais tias koj teem caij thawj zaug yuav qhia ib zaj lus qhia rau ib tse neeg hauv ib tug mej
zeej lub tsev. Txiav txim siab saib koj yuav ua li cas npaj cov mej zeej nram qab no pab koj qhia:

• Ib tug tub txib rau pawg ntseeg uas mus ua tub txib rov qab los tsis ntev tas los

• Ib tug pov thawj

• Ib tug neeg hloov siab los ntseeg los koom lub koom txoos tsis ntev tas los

• Tus npis sov

Siv cov Vaj Lug Kub
Cov hauv paus vaj lug kub ntawm lub Koom Txoos yog tej yam koj siv ua hauv paus

thaum qhia Yexus Khetos txoj moo zoo uas txum tim rov qab los lawm. Koj kuj siv cov lus
ntawm cov yaj saub uas muaj sia nyob niaj hnub nim no thiab. Yeej muaj ntau yam qhia
yog vim li cas nws tseem ceeb heev siv cov vaj lug kub ua lub hauv paus rau koj txoj kev
qhia. Piv txwv hais tias:

• Tus Tswv thiab Nws cov yaj saub tau qhia peb siv cov vaj lug kub li no (saib D&C 42:12,
56–58; 71:1). Ib tug yaj saub uas tau nyob hauv hnub nyoog kawg no tau hais tias, “Cov
lus thiab txoj kev uas tus Tswv siv cov lus no hauv Phau Ntawv Maumoos… yuav tsum
yog peb siv cov lus no thaum peb qhia txoj moo zoo tej ntsiab cai” (Ezra Taft Benson,
“The Book of Mormon and the Doctrine and Covenants,” Ensign, Tsib Hlis Ntuj 1987, 84).

• Cov vaj lug kub caw tus Vaj Ntsuj Plig Dawb Huv los pab koj txoj kev qhia. Cov vaj lug
kub qhia Vajtswv txoj lus yam muaj hwj chim kawg (saib Amas 31:5).

• Cov vaj lug kub teb cov lus nug loj loj ntawm sab ntsuj plig (saib 2 Nifais 32:3;
Yakhauj 2:8).

• Cov vaj lug kub ua rau koj txoj kev qhia muaj txoj cai thiab hwj chim, kuj nyob hauv
tej chaw uas tsis muaj neeg ntseeg Khetos.

Qhov uas koj txawj siv cov vaj lug kub
qhia yam muaj hwj chim los ntawm qhov
uas koj siv sij hawm kawm cov vaj lug kub
ntawd. Thaum koj niaj hnub kawm vaj lug
kub, qhov uas koj txawj qhia los ntawm
cov vaj lug kub yuav zoo zuj zus tuaj. Tsis
tas li ntawd, qhov uas koj caw lwm tus
neeg los kawm thiab xav txog cov vaj lug
kub yuav muaj hwj chim ntau dua vim koj
tseem tab tom ua ib yam nkaus li hauv koj
lub neej. Pab cov neeg muaj siab ntseeg
cov vaj lug kub—twb yog Phau Ntawv
Maumoos—ua ib lub hauv paus rau qhov
tseeb uas tau tshwm sim los rau peb.
Thaum tib neeg los ntseeg cov vaj lug kub,
koj yuav muaj peev xwm pab lawv to taub
cov lus qhuab qhia raws li qhov yog. Tej zaum tej yam nram qab no yuav pab tau koj.

Qhia txog tej nqe vaj lug kub. Piav me ntsis txog nqe vaj lug kub uas koj yuav nyeem thiab
saib tau muaj li cas ua ntej tej yam nyob hauv nqe vaj lug kub ntawd. Caw tus neeg kawm

txoj moo zoo ua tib zoo mloog saib nqe vaj lug kub ntawd qhia txog dab tsi thiab dab tsi.
Thaum koj qhia cov neeg uas tsis paub ntau yam txog cov vaj lug kub, tej zaum koj yuav
xav pib piav saib nqe vaj lug kub yuav hais txog dab tsi, siv ib co lus uas lawv cov kawm
yuav to taub zoo. Nram qab no yog piv txwv qhia txog txoj kev qhia txog nqe vaj lug kub:

• “Ntawm no hauv Yauxej Xamiv zaj keeb kwm peb muaj Yauxej cov lus qhia saib muaj
li cas rau nws thaum nws mus hauv koog ntoo thov Vajtswv. Nws hais tias, ‘Kuv pom
ib qho kaj…’”

• “Nyob hauv nqe vaj lug kub no tus yaj saub Amas tab tom qhia cov neeg uas pluag
kom lawv siv lawv txoj kev ntseeg rau ntawm Vajtswv txoj lus. Amas muab Vajtswv
txoj lus piv rau ib lub noob uas yuav cog tau hauv peb cov siab ntsws. Koj puas kam
pib nyeem nqe….”

Nyeem nqe vaj lug kub. Nyeem cov nqe vaj lug kub rau sawv daws tau mloog los sis hais
kom tus neeg kawm txoj moo zoo nyeem rau sawv daws mloog. Ua siab zoo txawj xav
txog lawv cov uas nyeem ntawv tsis tau zoo. Yog hais tias ib nqes vaj lug kub twg nyuaj
nyuaj rau lawv to taub, nrog lawv nyeem nqes ntawd ua ke thiab pab lawv to taub cov
lus uas to taub nyuaj. Los sis muab dua ib nqe vaj lug kub rau lawv nyeem uas yooj yim
nyeem dua. Tej zaum koj yuav xav txhais cov lus uas nyuaj me ntsis thiab:

• “Yog nej cov leej twg tsis muaj tswv yim kom nws cia li thov Vajtswv, Vajtswv yuav
pub tswv yim rau nws, rau qhov Vajtswv yog tus uas muaj lub siab dawb siab zoo pub
ib puas tsav yam rau sawv daws nws tsis khuv xim li” (Yakaunpaus 1:5).

Ib txhia nqe vaj lug kub meej meej thiab tsis tas piav dab tsi li. Hos lwm cov vaj lug kub
tej zaum koj yuav siv sij hawm piav saib tau nyeem li cas lawm.

Nruab nqe vaj lug kub rau yus lub neej. Muab cov vaj lug kub “piv” rau koj tus kheej thiab rau
cov neeg kawm txoj moo zoo thaum koj qhia lawv seb cov ntsiab cai hauv tej nqe vaj lug
kub ua li cas raug rau lub sij hawm niaj hnub nim no (saib 1 Nifais 19:23). Qhia cov neeg
kawm txoj moo zoo saib lawv yuav ua li cas nruab tau cov ntsiab cai no rau hauv lawv
lub neej. Thaum lawv ua li no, lawv yuav paub hais tias cov lus qhuab qhia muaj tseeb
tiag. Ua tim khawv txog txoj ntsiab cai, thiab cog lus tias lawv yuav tau koob hmoov. Piv
txwv hais tias:

• “Amas cov neeg, ib yam nkaus li koj, tau muaj nra hnyav rau lawv ris, yuav luag ntau
tshaj uas lawv ris tau. Tiam sis thaum lawv muaj siab ntseeg thiab ‘nqua hu rau Vajtswv,’
Vajtswv ntxiv dag zog rau lawv kom lawv thiaj li nyiaj tau tej kev cov nyom uas lawv
muaj thiab tom qab ntawd Nws cawm lawv dim ntawm lawv tej kev sim siab. Ib yam
nkaus li Vajtswv tau ua rau cov neeg no, kuv paub hais tias Vajtswv yuav pab koj nyiaj
tau koj tej kev sim siab thaum koj….”

• “Amas cov lus qhia rau cov neeg ntawm lub pas dej Maumoos kuj raug rau peb niaj
hnub nim no thiab. John, koj puas kam….”

Cov neeg uas koj qhia nyias yuav xav nyias sib txawv txog cov vaj lug kub, saib lawv
paub Phau Vaj Lug Kub Npaiv Npaum zoo los sis tsis zoo, saib lawv to taub cov lus uas
vaj lug kub siv, thiab saib lawv puas ntseeg hais tias Phau Vaj Lug Kub Npaiv Npaum muaj
Vajtswv txoj lus los tsis muaj. Pab txhua tus neeg kawm txoj moo zoo saib cov vaj lug kub
rau nqi. Thaum koj ua tib zoo siv cov vaj lug kub thaum koj qhia, koj pab tau cov neeg
kawm txoj moo zoo pib kawm cov vaj lug kub lawv tus kheej thiab. Tom qab uas tau nrog
lawv sib ntsib lawm, hais kom lawv nyeem ob peb tshooj los sis ob peb nqes uas yog koj
xaiv. Tej zaum koj yuav xav qhia ob peb lo lus nug rau lawv xav txog thaum lawv nyeem,

uas koj yuav nrog lawv sib tham txog thaum lub sij hawm sib ntsib tom ntej. Li no yuav
pab lawv xav kawm cov vaj lug kub niaj hnub hauv lawv vaj tse thiab koom lub Koom
Txoos tej kev sib ntsib thiab tej hoob kawm uas nyob hauv siv cov vaj lug kub ntau.

Haiv Neeg Xav Li Cas txog Vaj Lug Kub

Tej kev ntseeg ntuj feem coob muaj cov ntawv dawb ceev los sis cov ntawv vaj lug kub, tiam sis
tej zaum lawv siv lawv cov vaj lug kub los sis saib lawv cov vaj lug kub muaj nuj nqi txawv qhov
uas cov mej zeej hauv lub Koom Txoos saib lawv cov vaj lug kub. Piv txwv hais tias, tej zaum
koj yuav tsum piav hais tias qhov uas koj kos xim rau koj cov vaj lug kub qhia hais tias koj muaj
ib lub siab xav to taub cov vaj lug kub thiab nruab lawv tej lus qhia hauv koj lub neej, nws tsis yog
ib yam uas koj ua kom saib tsis taus cov vaj lug kub. Pab cov neeg uas koj qhia pom tau hais
tias cov txhooj vaj lug kub tseem ceeb heev vim lawv muaj tus Tswv txoj lus raws li Vajtswv cov
yaj saub tau sau tseg thiab hais tias peb txais cov vaj lug kub no ua qhov tseeb.

Yam Ntxim Ua: Kev Kawm Nrog Khub

Tshab ib nqes ntawm tej nqe nram qab no: Txiav txim siab seb koj yuav ua li cas:

• Pib qhia nqe vaj lug kub li cas.

• Qhia txog nqe vaj lug kub tej keeb kwm.

• Nyeem cov lus thiab piav saib cov lus txhais li cas.

• Piav txog tej lo lus uas nyuaj.

• Pab cov neeg kawm txoj moo zoo kom lawv thiaj li paub siv nqe vaj lug kub no rau hauv
lawv lub neej.

Phab Ntawv uas Qhia Phau Ntawv Maumoos lub Npe; 3 Nifais 11; Maulaunais 10:3–8; Yauhas
17:3; Loos 8:16–17; 1 Kaulinthaus 15:29; Yakaunpaus 1:5; 1 Petus 3:19–20; Amos 3:7

Kawm Vaj Lug Kub

Yog vim cas thiaj li tseem ceeb uas yuav tsum siv cov vaj lug kub los qhia?

1 Nifais 19:23 D&C 20:7–12 2 Ti-mautes 3:15–17
2 Nifais 4:15–16

Qhia Kom To Taub
Tib neeg yuav ntseeg zoo dua txog zaj xov

ntawm txoj Kev Muab txoj Moo Zoo Txum
Tim Rov Qab Los thaum lawv to taub cov
lus uas koj qhia. Thawj Tswj Hwm James E.
Faust tau hais tias: “Kawm, xav txog, thiab
qhia los ntawm cov vaj lug kub, twb yog
Phau Ntawv Maumoos thiab Phau Tshiab.
Paub qhov tseeb zoo heev npaum li tias koj
qhia tau meej meej txog qhov tseeb. B. H.
Roberts sau ntawv hais tias, ‘Kom thiaj paub
qhov tseeb tiag, yus yuav tsum hais qhov
tseeb thiab yus yim hais qhov tseeb meej
meej thiab tag nrho, tus Vaj Ntsuj Plig Dawb
Huv yim yuav muaj lub cib fim ua tim

“Nws yog txoj kev txawj ntse tiag

tiag uas ib tug neeg muab tau ib

yam dab tsi uas cov cov thiab loj

loj rau ntawm nws tus kheej, thiab

nthuav qhov ntawd kom nws thiaj

li yooj yim rau ib tug me nyuam

yaus to taub yam meej meej li.”

– THAWJ TSWJ HWM JOHN TAYLOR
THE GOSPEL KINGDOM, TUS XAIV G. HOMER DURHAM (1943), 27

khawv rau tib neeg sab ntsuj plig hais tias txoj hauj lwm no muaj tseeb tiag.’ [New
Witnesses for God, 3 phau (1909), 2:vii]. Koj hloov tsis tau lwm tus neeg lub siab ntau
tshaj qhov uas koj tau hloov siab lawm.” (“What I Want My Son to Know before He
Leaves on His Mission,” Ensign, Tsib Hlis Ntuj 1996, 41).

Muaj lus txib hais kom koj siv cov vaj lug kub kom qhia cov kawm thiab piav txog cov
lus qhia rau lawv (saib D&C 68:1). Piav txhais tau tias koj yuav hais kom dav dav thiab sim
piav kom meej meej. Piav txog txoj moo zoo txhais tau tias koj piav lub ntsiab ntawm cov
lus qhuab qhia thiab tej nqe vaj lug kub kom meej meej, es vam khom tus Ntsuj Plig kom
coj koj kev hais lus. Koj siv cov lus zoo thiab ntxim tham kom pab cov neeg to taub txoj
ntsiab cai ntawm cov lus qhuab qhia. Koj nug lus ntawm lawv kom thiaj pab lawv xav
txog cov ntsiab cai seb lawv puas to taub thiab txais tej yam koj tau qhia lawv.

Nyob rau tom kawg hauv txhua txhua zaj lus qhia thib peb hauv tshooj 3 muaj ib co
lus uas tej zaum cov neeg koj qhia yuav tsis paub zoo. Ib qho ntawm txoj kev qhia kom
to taub yog ua tib zoo xyuas kom koj piav txog tej lo lus, tej kab lus, los sis tej tswv yim
kom cov neeg uas koj qhia ntawd thiaj li to taub tej koj qhia zoo dua. Koj pab tau koj tus
kheej kom koj to taub txoj moo zoo zoo dua los ntawm:

• Kev to taub tej lus uas koj siv.

• Txhais tej lo lus uas lwm cov neeg yuav tsis to taub. Muaj ib co lus ntau ntau uas tshwj
xeeb rau cov mej zeej hauv lub Koom Txoos uas twb muaj txhais kom yooj yim to taub
lawm nyob rau hauv Guide to the Scriptures thiab True to the Faith.

• Nug cov neeg tej lus zoo li no uas hais tias, “Nej puas paub hais tias txhais li cas thaum
uas peb hais li no…?” los sis “Nej sim rov qab piav saib peb tau sib tham txog dab tsi
tam li nej to taub?”

Thaum koj kawm cov lus qhuab qhia hauv tshooj 3, nrhiav tej lo lus uas koj xav hais tias
yuav nyuab me ntsis rau cov neeg kawm txoj moo zoo to taub. Thaum koj qhia tej lus
qhuab qhia hauv tshooj 3, ua tib zoo sau tej lo lus, tej kab lus, thiab tej tswv yim uas cov
neeg kawm txoj moo zoo tsis tshua to taub. Txhais tej lus ntawd los ntawm tej kev qhia
uas tau hais saum toj no. Sim siv tej lus uas koj txhais no nrog cov neeg kawm txoj moo
zoo thiab cov neeg hloov siab los ntseeg tshiab saib puas meej.

Kawm Vaj Lug Kub

Vim li cas peb thiaj li yuav tsum ua tib zoo qhia ntxiv thiab piav tej lus qhuab qhia zoo zoo?

Mauxiyas 8:3 Amas 12:1 D&C 68:1–5
Mauxiyas 27:35 3 Nifais 26:1 D&C 71:1

Peb ua li cas kawm? Vim li cas thiaj li tseem ceeb uas yuav tsum maj mam nthuav los sis
qhia ib yam zuj zus?

2 Nifais 28:30 Mauxiyas 2:9 D&C 98:11–12
Yakhauj 4:13

Vim li cas thiaj li tseem ceeb uas yuav tsum qhia tej yam yooj yim to taub xwb?

2 Nifais 25:4, 7, 28 Amas 13:23 Nehamis 8:8
2 Nifais 32:7

Tus Tswv ua li cas nrog Nws cov me nyuam sib tham?

2 Nifais 31:3 D&C 1:24

Nug tej Lus Nug
Yexus Khetos yeej nug tej lus nug

feem ntau kom thiaj li pab tib neeg xav
txog thiab siv tej ntsiab cai hauv lawv
lub neej. Nws cov lus nug ua rau lawv
muaj kev xav, muaj kev nrhiav rau sab
ntsuj plig, thiab kam lees los ua raws
li hais.

Cov lus nug zoo yuav pab koj to
taub tej yam lawv nyiam, lawv tej kev
txhawj, los sis tej lus nug uas lwm tus
neeg muaj. Tej no yuav pab koj qhia
tau zoo dua, caw tus Ntsuj Plig los,
thiab pab cov neeg kawm txoj moo zoo kom lawv thiaj li kawm tau.

Cov lus nug uas tsis zoo yuav uas rau cov neeg kawm txoj moo zoo ntshai, chim siab,
thiab tu siab. Thiab tej no yuav ua rau koj tswj tsis tau txoj kev qhia. Sim nug tej lus
nug uas:

• To taub yooj yim thiab tsis nyuaj.

• Pab cov neeg xav txog tej yam uas koj qhia.

• Pab koj paub hais tias seb cov neeg kawm txoj moo zoo to taub tej yam uas koj qhia
npaum li cas.

• Pab cov neeg siv tej yam uas lawv tau kawm no hauv lawv lub neej

Thaum cov neeg uas koj qhia teb tau cov lus nug zoo li no zoo zuj zus tuaj, lawv yuav
xav hais tias lawv yuav nthuav tau lawv lub siab ntau dua rau koj. Cov lus nug zoo yuav
coj cov neeg kawm txoj moo zoo nug lus ntawm koj thaum lawv tsis to taub, thaum lawv
muaj kev txhawj xeeb, los sis thaum lawv xav paub seb lawv yuav tsum ua li cas txog ib
qho teeb meem dab tsi. Cov lus nug zoo yuav pab cov neeg uas koj qhia faib lawv tej kev
xav hauv nruab siab thiab los ntawm qhov uas ua li no nrhiav tau lawv ib zaj lus tim
khawv. Piv txwv hais txog tej lus nug zoo muaj raws li nram qab no:

• Koj muaj lus nug dab tsi txog tej yam uas wb tau qhia?

• Koj puas ntseeg hais tias Leej Txiv Saum Ntuj Ceeb Tsheej hlub koj? Yog vim li cas?

• Peb ua li cas yuam kev zoo ib yam li cov neeg hauv zaj dab neeg no qee zaum?

Kom thiaj pab lawv cov uas koj qhia npaj teb cov lus nug, tej zaum koj yuav xav hais
tias, “Thaum kuv piav seb nws tseem ceeb npaum li cas kom ceev Hnub Caiv kom dawb
huv, cia li nug koj tus kheej, ‘Txoj lus txib no txhais li cas rau kuv?’ ” Tsis txhob nug cov
lus nug uas:

• Muaj ntau tshaj ib lub tswv yim.

• Hais txog cov lus qhuab qhia uas koj tseem tsis tau qhia.

• Tsis muaj ib lub ntsiab zoo.

• Ntxig nug thiab xwj yam tsis tsim nyog li.

Thaum koj nug ntau ntau lo lus nug, twb yog thaum thawj thawj lub sij hawm mus ntsib
lawv, ua rau lawv xav hais tias koj tab tom “xwj” lawv. Tsis txhob hais kom cov neeg
kawm txoj moo zoo teb koj cov lus nug qhia txog tej yam uas tsis tseem ceeb. Ua li no

yuav hloov ib qho chaw ntxim qhia los mus ua ib qho chaw uas ib leeg lam daus saib ib
leeg hais dab tsi. Thaum koj xav tau ib lo lus teb tseem, qhov zoo tshaj plaws yog nug ib
lo lus nug uas ntxig nug txog ib qho muaj tseeb los yog qhia cov lus qhia ua lwm yam.
Tsis txhob nug cov lus nug uas yuav ua rau leej twg txaj muag yog lawv tsis paub lus teb li.
Cov lus nug zoo li no ntxim siv ntau tshaj thaum koj nug tom qab uas koj tau qhia thiab
ua tim khawv txog ib lub ntsiab cai tseem ceeb. Nram qab no yog piv txwv txog ib co lus
nug uas tsis tshua zoo nug:

• Leej twg yog thawj tug yaj saub? (Nug tom qab uas qhia txog cov caij nyoog.)

• Qhov uas peb ceev peb lub cev kom dawb huv yuav ua li cas pab peb muaj tus Ntsuj
Plig nrog peb nraim thiab qhia hais tias peb kam ua raws li Vajtswv ib tug yaj saub hais?
(Ntau tshaj ib lub tswv yim.)

• Nws puas tseem ceeb kom paub txog Vajtswv cov lus txib? (Teb tau tseem-tsis tseem
thiab yooj yim heev.)

• Nej xav li cas txog Phau Ntawv Maumoos? (Ua ntej lawv tau nyeem.)

• Puas muaj dab tsi uas peb ua tau txhua txhua hnub uas yuav pab peb nyob ze dua
Vajtswv? (Ib lo lus nug tsis muaj ntsiab zoo nrhiav kom tau ib lo lus teb tseem: thov
Vajtswv.)

• Tom qab Nau-es, leej twg yog tus yaj saub? (Nug kom lawv lam daus xwb.)

Kawm nug cov lus nug raws li tus Ntsuj Plig
tshoov koj lub siab. Lo lus nug zoo thaum lub
sij hawm yog lawm yuav pab tau lawv cov uas
koj qhia kawm txoj moo zoo thiab hnov tus
Ntsuj Plig. Ib yam nkaus li ntawd, lo lus nug
tsis zoo los sis ib lo lus nug thaum lub sij
hawm tsis yog lawm yuav tab kaum lawv txoj
kev kawm. Qhov uas koj nug cov lus nug uas
zoo lawm thaum lub sij hawm yog lawm yog
ib qho uas yuav tsum mloog tus Ntsuj Plig zoo
thiaj muaj xwb, uas koj mloog cov neeg kawm
txoj moo zoo cov lus, thiab hais tias koj tsom
ntsoov lawv tag nrho lub sij hawm uas koj
qhia. Qhov uas koj thiab koj tus khub qhia zoo yog ib txoj hauj lwm nyuaj tsawv thiab
nws yog ib qho uas neb yuav tsum rau rau siab thiab tsom ntsoov ua.

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Yuav ua li cas rau ib tug neeg kawm txoj moo zoo txoj kev kawm yog hais tias nws raug tej teeb
meem nram qab no thiab koj thiab koj tus khub neb tsis paub txog?

• Cov khub hauj lwm uas pheej luag thuam tej yam ntawm sab ntsuj plig.

• Cov neeg hauv lawv tsev neeg uas yog mej zeej muaj zog hauv lwm lub koom txoos.

• Cov phooj ywg uas ntseeg hais tias cov neeg Maumoos yog ib lub koom txoos uas tsis
ntseeg Khetos.

• Ib yam zoo ntawm sab ntsuj plig muaj los rau lawv thaum lawv nyeem Phau Ntawv Maumoos.

Xav txog ib lo lus nug uas koj yuav tsum nug kom thiaj li paub ntxiv txog tej teeb meem saum toj
no. Sau koj cov lus nug cia rau hauv koj phau ntawv sau tej kev kawm cia. Nrog koj tus khub sib
tham seb neb mam li kho cov lus nug uas neb sau tseg kom cov lus nug ntawd thiaj li zoo dua.

Mloog
Thaum koj ua tib zoo mloog lwm tus neeg hais, koj yuav to taub lawv zoo dua. Thaum

lawv paub hais tias lawv tej kev xav tseem ceeb rau koj, no ces lawv thiaj li yuav txais koj
tej kev qhia, qhia txog tej yam uas tau muaj rau koj lawm, thiab cov lus tseg. Thaum koj
mloog zoo koj thiaj li yuav qhia tau raws li lawv tej kev toob kas thiab raws li lawv tej
siab nyiam.

Ua tib zoo mloog kom koj thiaj li hnov tus Ntsuj Plig cov lus ntxhi. Thaum lwm cov
neeg qhia txog lawv tej kev xav rau koj, tej zaum lwm txoj kev xav los sis tswv yim yuav
muaj los rau hauv koj lub siab uas yog tus Ntsuj Plig qhia rau koj. Ces koj thiaj li yuav to
taub saib cov lus uas lawv hais ntawd yog li cas tiag tiag.

Thaum lwm tus neeg tseem hais lus rau koj, tsis txhob rawm xav txog koj cov lus uas
koj yuav teb lawv. Ua tib zoo saib kom koj yeej muaj lub siab mloog lawv cov lus es tsis
txhob xav txog cov lus saib koj yuav teb lawv li cas. Txwj Laug Jeffrey R. Holland tau qhia
hais tias: “Qhov tseem ceeb tshaj ntawm txoj kev hais lus yog thaum yus mloog. Cov
neeg no tsis yog tej yam uas tsis muaj sia es yog ib yam uas yuav tsum muaj ua kev cai
raus dej kom koj thiaj li hais tau hais tias koj muaj lawv ua kev cai raus dej lawm no xwb.
Lawv yog Vajtswv cov me nyuam, yog peb cov kwv tij thiab cov muam, thiab lawv toob
kas tej yam uas peb twb muaj lawm. Yog hais dab tsi yuav tsum hais tiag tiag xwb. Ua
lub siab zoo qhia rau lawv. Nug cov phooj ywg no saib dab tsi tseem ceeb tshaj rau lawv.
Nug saib lawv saib dab tsi zoo thiab lawv siab dab tsi muaj nuj nqi? Ces mloog lawv hais.
Yog hais zoo sij hawm no nug saib lawv ntshai dab tsi, lawv xav tau dab tsi, los sis saib
lawv xav tias lawv tseem tsis tau muaj dab tsi hauv lawv lub neej. Kuv cog lus rau koj hais
tias yeej yuav muaj dab tsi ntawm cov lus uas lawv hais no uas hais txog ib qho tseeb
ntawm txoj moo zoo uas rau koj thiaj li hais tau lus tim khawv thiab qhia ntxiv mus….
Yog hais tias peb muaj lub siab hlub thaum peb mloog zoo ces peb tsis tas pheej yuav xav
txog tej lus uas peb yuav hais rau lawv li. Cov lus uas peb yuav hais yuav los rau hauv
peb lub siab—los ntawm tus Ntsuj Plig thiab tawm peb cov phooj ywg los” (“Witnesses
Unto Me,” Ensign, Tsib Hlis Ntuj 2001, 15; tsiaj ntawv nkhaus hauv qhov tseem).

Cov neeg kuj hais tau lus rau peb los ntawm tej yam uas lawv ua xws li saib lawv zaum
li cas, lawv lub ntsej muag zoo li cas, lawv muab lawv ob txhais tes ua li cas, lawv lub suab
hais lus zoo li cas, thiab saib lawv ob lub qhov muag ntsia qhov twg. Ua tib zoo saib tej no
uas lawv yeej tsis tau hais kiag rau koj, tej no yuav pab kom koj to taub txoj tej kev xav
ntawm cov neeg uas koj qhia. Thiab saib koj tus kheej seb koj coj li cas thiab. Koj yuav
tsum muaj lub siab ua qhov uas xav paub txog lawv tej kev xav thiab ua tib zoo mloog
tiag tiag li.

Tsis txhob ntshai thaum uas tsis muaj leej twg hais lus lawm. Cov neeg feem ntau yuav
tsum siv sij hawm xav txog tso thiaj li yuav teb tau cov lus nug los sis thiaj yuav hais tau
li lawv lub siab xav. Tej zaum koj yuav tsum tos ib pliag tom qab koj nug txog dab tsi, los
sis tom qab koj tau qhia txog ib yam zoo los ntawm sab ntsuj plig uas tau muaj rau koj
lawm, los sis thaum uas cov neeg hais tsis tau lus rau koj vim hais txog tej yam uas nyuaj
heev rau lawv. Ua tib zoo saib kom koj muab sij hawm rau lawv hais lus kom tas ua ntej
koj teb lawv, tab tsis txhob txiav lawv lus thaum lawv tseem hais.

Thaum uas koj xav hais tias koj to taub lawv hais lawm, ces mam li hais rau lawv hais
tias, ces “Koj hais tias _________________ . Puas yog?” los sis “Tam li kuv to taub, koj xav tau
tias _________________ .” Thaum koj xav hais tias koj tsis to taub zoo, ces nug tus neeg hais
ntawd kom koj thiaj li to taub zoo.

Ib txhia neeg tej zaum lawv yuav kheev tham heev ces qhov no yuav ua rau koj qhia
tsis tau txoj moo zoo uas txum tim rov qab los. Koj yuav tsum xyuam ua tib zoo tswj tej

kev sib tham uas zoo li no. Xws li, “Peb to taub txog tej uas koj tau hais rau peb no, tab sis
qhov no yog ib yam uas peb mam li sib tham txog lwm zaus. Kuv mam li hais kom kuv
tus khub muab sau tseg kom wb thiaj nco qab ntsoov sib tham txog qhov no lwm zaus peb
sib ntsib dua.” Nco ntsoov hais tias koj yuav pab cov neeg zoo dua thaum koj qhia Yexus
Khetos txoj moo zoo rau lawv.

Thaum koj ua tib zoo mloog zoo zoo, tus Ntsuj Plig yuav pab koj paub hais tias koj
yuav tsum hais li cas. Txoj kev mloog no yuav tsum siv paj hlwb thiab ua tib zoo xav.
Ib tug tub txib tau qhia txog ib qho uas tau muaj rau nws uas muaj tseeb tiag (cov npe
muab hloov lawm kom tsis yog cov npe tiag):

Kuv tus khub wb tab tom qhia tsev neeg Sanchez. Sov sov thiab cov me nyuam los kuj qw qw thiab.
Kuv tau nug tus Muam Sanchez txog nws txoj kev nyeem hauv Phau Ntawv Maumoos. Thaum nws pib
piav, kuv pom tias nws tus tub tau muab kuv tus khub phau ntawv sau thiab nqa khiav rau ub rau no.
Txawm hais tias kuv ntsia ntsoov Muam Sanchez, los, kuv xav txog lwm yam lawm. Kuv xav rau hauv
siab hais tias sov sov tag npaum no es xav kom tus me nyuam tub ntawd nyob twj ywm. Ua li no yuav
tsis tau li os.” Thaum kuv xav li ub li no, kuv pom tau tias tab tom nyuaj heev rau Muam Sanchez
hais lus. Ces kuv thiaj li xav tau hais tias yuav tsum mloog zoo zoo. Kuv sim tsis txhob xav txog qhov
sov sov thiab qhov ntshoo. Kuv ua tib zoo ntsia nws lub ntsej muag thaum nws hais lus. Nws ntsia
hauv av, ces nws ntsia kuv thiab kuv tus khub. Nws tus txiv tab tom hais kom cov me nyuam tsis txhob
qw qw. Nws ntsiag lawm ib pliag, ces nws mam li hais li uas nws yuav quaj hais tias, “Kuv tau ua
raws li neb hais. Kuv nyeem ob peb tshooj uas neb hais kom kuv nyeem thiab kuv tau thov Vajtswv.”
Ces nws rov qab ntsiag dua thiab ntsia hauv av. Nws ntsia nws cov me nyuam, ces nws ntsia kuv.
“Kuv tau lo lus teb lawm,” nws hais luag nyav thiab ua kua muag teev yees. “Muaj tseeb, kuv paub
hais tias muaj tseeb tiag.” Tus Ntsuj Plig los nyob rau hauv hoob peb nyob ntawd. Kuv zoo siab heev
uas kuv tau mloog zoo zoo, kuv luag nyav thiab tau hais tias, “Yog kawg, muaj tseeb tiag.”

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Tom qab nyeem zaj dab neeg saum toj no tas lawm, sau koj cov lus teb rau cov lus nug nram
qab rau hauv koj phau ntawv sau tej kev kawm cia los sis sib tham qhia rau koj tus khub.

• Tej zaum yuav tau muaj li cas yog hais tias tus tub txib pheej xav txog nws tus kheej los sis
nws tus khub phau ntawv sau xwb?

• Tus neeg kawm txoj moo zoo no tau txais koob hmoov li cas vim tus tub txiv ua zoo mloog
cov lus hais?

Teb cov lus nug nram qab no:

A = Yeej tsis muaj tseeb ib zaug li C = Feem ntau kuj muaj tseeb
B = Qee zaum kuj muaj tseeb D = Yeej muaj tseeb txhua lub sij hawm

• Thaum kuv nrog lwm tus neeg sib tham, kuv pheej xav txog tej yam uas tau muaj rau kuv
lawm uas zoo li ntawd thiab ces qhov ua rau kuv tsis ua tib zoo mloog.

• Thaum lwm tus neeg qhia txog lawv tej kev xav rau kuv, kuv sim xav saib yog muaj li ntawd
rau kuv no kuv yuav ua li cas kom kuv thiaj li paub hais tias yuav ua li cas.

• Thaum kuv qhia rau cov neeg kawm txoj moo zoo, kuv pheej txhawj hais tias saib kuv yuav
hais li cas los sis qhia txog dab tsi ntxiv.

• Kuv chim siab yog hais tias cov neeg kawm txoj moo zoo kheev tham heev.

• Kuv yeej tsis tshua mloog los sis to taub cov lus uas lwm tus neeg sim hais rau kuv.

• Kuv pheej xav txog lwm yam lawm thaum kuv tus khub yog tus qhia lawm.

• Kuv chim siab yog hais tias lwm tus neeg pheej hais lus rau kuv thiab txiav kuv lus los sis ua
rau kuv lub siab nyob tsis tu.

• Kuv hnov tus ntsuj plig qhia kom kuv hais dab tsi los sis ua dab tsi, tab sis kuv tsis ua raws
li ntawd.

Sim xav saib koj yuav tsum ua li cas kom koj thiaj li yuav mloog tau zoo dua.

Muaj txoj Kev Sib Raug Zoo Nrog cov Neeg Kawm txoj Moo Zoo.

Kom tsis txhob ua rau lawv txaj muag, ib txhia neeg yuav teb cov lus uas lawv xav hais tias yuav
zoo teb xwb tsis yog cov lus uas qhia tias lawv lub siab xav li cas tiag tiag. Muaj kev sib raug
zoo nrog lawv kom lawv thiaj li tsis txaj muag qhia qhov tseeb txog lawv tej kev xav rau koj.

Pab cov Neeg Kho Lawv tej Kev Txhawj Xeeb
Ib txhia neeg uas koj qhia yuav tsis muaj kev

ntseeg kom ua raws li cov lus cog tseg, ib txhia
yuav muaj kev cov nyom, thiab ib txhia yuav tsis
txais txhua yam uas koj qhia rau lawv. Lawv yuav
tsum muaj kev txiav txim siab ntawm lawv tus
kheej, tab sis yuav tsum ua txhua yam uas koj ua
tau los pab teb lawv cov lus nug, pab lawv kho
lawv tej kev txhawj xeeb, thiab pab kom lawv
dim ntawm lawv txoj kev cov nyom.

Qee zaum cov neeg tej kev txhawj xeeb zoo
nkaus li ib daim nab kuab loj uas nyob rau hauv
dej. Muaj ib qho me me thiaj ntab rau yus pom
tau xwb. Tej kev txhawj xeeb no yuav nyuaj thiab
tsis yooj yim kho li. Rau tej qhov zoo li no koj thiaj
li yuav tsum ua raws li tus Ntsuj Plig hais thiab
teb cov lus uas zoo hais rau tej yam ntawd. Thov
Vajtswv kom koj thiaj li yuav muaj lub txiaj ntsim
ntawm kev paub qhov tseeb thiab qhov cuav ces ua raws li qhov koj paub hais tias yuav
tsum ua. Leej Txiv Saum Ntuj Ceeb Tsheej paub txhua lub siab thiab paub txhua yam ua
tau muaj rau tib neeg (pom tag nrho daim nab kuab) thiab yuav pab kom koj paub ua tej
yam uas yuav zoo rau txhua tus neeg.

Thaum koj yuav pab tau lwm tus neeg kho lawv tej kev txhawj xeeb, koj yuav tsum to
taub txog lawv tej kev txhawj xeeb los ntawm txoj kev uas nug thiab mloog lawv hais ua
ntej tso. Ua raws li tus Ntsuj Plig hais kom koj thiaj li pab tau lawv kho lawv tej kev txhawj
xeeb. Xws li, tej zaum koj yuav siv phau vaj lug kub los pab hais txog lawv txoj kev
txhawj xeeb txog kev cai raus dej, los sis koj hais koj zaj lus tim khawv txog tus Yaj Saub
Yauxej Xamiv.

Feem ntau tej kev txhawj xeeb yog ntawm kev ntshai tsam lwm tus neeg saib yus txawv
xwb tsis yog ntawm tej lus qhuab qhia. Xws li, tej zaum cov neeg kawm txoj moo zoo yuav
ntshai hais tias tsam lawv tsev neeg tsis xav li lawv yog hais tias lawv koom lub Koom
Txoos. Los sis lawv ntshai tsam lawv cov phooj ywg tom hauj lwm tsis nyiam lawv lawm
xwb. Txawm hais tias txoj kev txhawj xeeb txog dab tsi, zoo li tej zaum cov neeg kawm
txoj moo zoo tau muaj ib yam dab tsi rau lawv yav tas los los sis lwm tus neeg ho ua rau
lawv txhawj xeeb uas koj yuav tsis to taub. Feem ntau, cov mej zeej yuav pab kom koj to
taub thiab pab tau lawv tej kev txhawj xeeb no.

Qhov uas koj yuav pab tau ib tug neeg kawm txoj kev txhawj xeeb yog nyob ntawm seb
qhov kev txhawj xeeb ntawm yog dab tsi. Saib seb qhov kev txhawj xeeb no yog muaj los
vim tus neeg tsis paub qhov tseeb ntawm sab ntsuj plig txog txoj Kev Txum Tim Rov Qab
Los los sis yog tus neeg tsis xav cog lus tias yuav ua lub neej raws li tej ntsiab cai tseeb.
Kev to taub qhov teeb meem li no thiaj li yuav pab koj paub hais tias koj yuav tsum hais
txog lus tim khawv los sis cov lus cog tseg.

Yam Ntxim Ua: Kev Kawm Nrog Khub

Xaiv ib los lus cog tseg es caw kom ua thaum koj qhia tej zaj lus qhia. Ces nrhiav kom paub txog
tej kev txhawj xeeb uas yuav tiv thaiv kom tus neeg ntawd yuav tsis kam txais los sis cog lus.
Sib tham thiab xyuas saib qhov twg yuav zoo dua los siv pab rau cov neeg thaum lawv yuav
kho lawv tej kev txhawj xeeb.

Kev Hloov Siab Lees Txim thiab Kev Zoo Los Lawm ntawm txoj Kev Muaj Yees
Kev hloov siab lees txim yog ib qho kev ua ntawm sab ntsuj plig uas yus yuav tsum

muaj kev txo hwj chim, lees hais tias txhaum li cas, kho, thiab khiav tawm ntawm qhov
kev txhaum mus. Nws yog ib qhov kev hloov ntawm txoj kev xav thiab kev ua. Qhov tseeb
tiag mas txoj kev hloov siab lees txim ntawm ib txog kev txhaum yuav tsum ua ib zaug
xwb. Tab sis, yog hais tias rov qab ua txhaum dua, los yeej muaj kev hloov siab lees txim
kom kho tau (saib Mauxiyas 26:30; Maulaunais 6:8; D&C 1:31–32).

Kev hloov siab lees txim tej zaum yuav hloov ntawm txoj kev xav thiab ntawm lub cev
tib si. Cov neeg yuav tsum muaj tej kev uas tsis zoo ua, txawm hais tias twb ua tau ntev
ntev los lawm tso tseg. Tej yam uas tsis zoo ua yuav tsum hloov rau tej yam uas tsim nyog
thiab zoo ua.

Li no los, txoj kev hloov siab lees txim thiab kev zoo los lawm yuav siv me ntsis sij
hawm thiaj li ua tau. Qee zaum cov neeg hloov siab los ntseeg, txawm hais tias lawv xav
ua zoo los, yuav kov tsis yeej txoj kev ntxias thaum lawv sim los ua neej rau qhov ua lawv
tswj tau lawv tus kheej zoo dua. Ces qee zaum cov neeg hloov siab los ntseeg no yuav
tsum tau kev pab ntawm lawv cov thawj coj pov thawj hwj, tsis yog ntawm cov tub txib,
kom lawv thiaj li yuav kov yeej txoj kev ntxias thiab los hloov siab lees txim.

Los ntawm txoj kev ua kev cai raus dej thiab txoj kev pom zoo cov neeg yuav tau txais
lub txiaj tsim ntawm tus Vaj Ntsuj Plig Dawb Huv, uas yuav pab zog rau lawv kom lawv
thiaj li kov yeej tej kev cov nyom. Tab sis mas txoj kev ua kev cai raus dej thiab txoj kev
pom zoo tej zaum yuav tsis ua rau tag nrho tej kev xav hauv siab los sis tej yam ua yus
tseem xav ua ntawm yus lub cev cia li ploj mus. Txawm hais tias ib tug neeg twg muaj
kev kov yeej thaum xub thawj, los tseem yuav tsum muaj kev kho ntawm lub siab kom
thiaj li hloov siab lees txim thiab zoo lawm tiag tiag.

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

• Xav txog ib tug neeg kawm txoj moo zoo, ib tug neeg nyuam qhuav hloov siab los ntseeg,
los sis ib tug neeg uas tsis tshua muaj siab ntseeg uas tab tom sim kov kom yeej txoj kev
muaj yees.

• Rov qab saib “Kev Ntseeg ntawm Yexus Khetos” thiab “Kev Hloov Siab Lees Txim” uas nyob
hauv zaj lus qhia “Yexus Khetos txoj Moo Zoo” hauv tshooj 3.

• Muaj dab tsi hauv zaj lus qhia no uas nyob hauv tshooj no uas yuav pab tau nws txoj kev
kov yeej txoj kev muaj yees?

• Tsim ib zaj lus qhia uas yuav pab tau tus neeg no.

Txoj Kev Pab cov Neeg Kawm txoj Moo Zoo thiab cov Neeg 
Nyuam Qhuav Hloov Siab Los Ntseeg Kom Lawv To Taub txoj Kev 
Hloov Siab Lees Txim thiab Kev Zoo Los Lawm ntawm Kev Muaj Yees

Tej zaum koj ho yuav tau teb cov lus nug txog txoj kev muaj yees thiab kev txhawj xeeb.
Koj yuav tau pab cov neeg qhia lus teb rau lawv cov lus nug uas nyuaj heev uas raug rau
lawv tej teeb meem. Cov tswv yim nram no tej zaum yuav pab tau:

• Qhia koj zaj lus tim khawv txog
txoj kev kho zoo ntawm txoj moo
zoo, ib qho yog txoj Kev Theej
Txhoj. (saib Amas 7:11–13).

• Ua tim khawv hais tias Vajtswv
thiaj li ua tau tej txuj ci tseem ceeb
ntawm txoj kev kho kom zoo
ntawm sab ntsuj plig xwb (saib
Phau Nkauj 147:3).

• Piav hais tias lub txiaj ntsim
ntawm txoj kev kho kom zoo yog
hais txog lub cev thiab sab ntsuj plig tib si.

Tej qhov uas pab neeg kho lawv tej kev xav kom zoo muaj li no:

• Nrhiav thiab paub tau hais tias muaj teeb meem. Qhov no yuav siv sij hawm ua tib
zoo kuaj xyuas yus tus kheej raws li kev ua siab ncaj.

• Paub hais tias txoj kev coj li no tsis zoo. Nws ua tsis zoo rau lwm tus neeg thiab yuav
tsum hloov no.

• Muaj kev txo hwj chim thiab tu siab.

• Thov txim ntawm cov neeg uas tau raug tsim txom, thiab xyuas los zam txim rau yus
tus kheej.

• Tsum tsis txhob ua tej yam uas muaj yees thiab pib ua tej yam uas zoo.

• Muaj kev ntseeg—ua raws li txoj kev khi lus thaum ua kev cai raus dej, pab lwm tus
neeg, thov Vajtswv kom tau kev pab ntawm tus Vaj Ntsuj Plig Dawb Huv, thiab muaj
lub siab xav ua raws li Vajtswv tej lus txib.

• To taub hais tis tus Tswv yeej yuav hlub Nws cov me nyuam—txawm hais tias lawv tau
ua yuam kev lawm thiab rov qab ua tej yam kev muaj yees qub uas lawv tau ua yav tas
los. Yeej muaj txoj kev hloov siab lees txim thiab chaw kho yus lub neej kom zoo li qub.

Ib txoj Kev Npaj Seb Yuav Kov Yeej txoj Kev Muaj Yees
Tej zaum cov neeg kawm txoj moo zoo thiab cov mej zeej tshiab thiab cov mej zeej uas

tsis tshua muaj siab ntseeg yuav nug hais tias lawv yuav ua li cas es thiaj li kov yeej lawv
tej kev muaj yees. Lawv ntseeg tias koj yuav coj tau lawv kev thiab txhawb nqa lawv. Tej
yam nram qab no tej zaum yuav pab:

• Hais kom lawv sau tej sij hawm, chaw, thiab neeg uas tau ua rau lawv xav li no. Ces nrog
tus poj niam los sis txiv los sis tus npis sov, pawg ntseeg tus tub txib, los sis lwm phooj
ywg zoo sib tham txog tej uas tau sau tseg no. Sib tham txog tej yam uas lawv yuav
tsum ua kom thiaj li hloov tau los sis tsis txhob ua tej yam uas tau muab sau tseg no.

• Hais kom lawv sau tseg seb qhov lawv ua no tau ua rau lawv tsis muaj yam dab tsi,
yog hais tias tsis kho no yuav ua rau lawv tsis muaj yam dab tsi tom ntej.

• Hais kom lawv sau tseg ob peb yam uas lawv yuav ua tau kom tsis txhob ua li no ntxiv
los sis kom pab lawv tsis xav ua tej yam tsis zoo no. Tej zaum qhov no yuav yog nrog
tus poj niam los sis tus txiv sib tham, hu rau tus npis sov los sis ib tug phooj ywg zoo
kom thiaj li muaj kev txhawb nqa, kom tes taw, thiab ua lwm yam kev ntxim ua uas
yuav pab lawv khiav kom dim txoj kev ntxias.

• Yaum kom lawv rau siab thov Vajtswv, kawm vaj lug kub, mloog tej zaj nkauj zoo,
thiab nyeem tej ntawv zoo.

• Yaum kom lawv mus txais ib txoj koob
hmoov ntawm lub pov thawj hwj.

• Yaum kom lawv rau siab ntso muaj koom
lub Koom Txoos, uas yeej nyob ntawm
pab kom lawv kov yeej lawv tej teeb
meem thiab kom lawv thiaj li nyob ze
dua rau ntawm tus Tswv.

• Yaum kom lawv mus koom tej pawg neeg
uas pab txhawb los sis mus ntsiab ib tug
neeg uas txawj pab neeg. Nyob hauv tej
lub zos yeej muaj qhov chaw pab, LDS
Family Services [LDS Kev Pab Tsev Neeg].

• Yaum kom lawv tsis txhob poob siab! Tus
Tswv yeej yuav pab lawv, txawm hais tias yuav siv sij hawm ntev me ntsis.

Cov Neeg Ntseeg hauv Hnub Nyoog Kawg uas yeej muaj siab ntseeg txoj kev pab cov
mej zeej tshiab yog ua lawv cov phooj ywg. Cov mej zeej yuav tsum ua siab zoo thiab
muaj kev cia siab pab cov neeg kawm txoj moo zoo thiab cov mej zeej tshiab. Cov neeg
kawm txoj moo zoo thiab cov neeg hloov siab los ntseeg tshiab yuav zoo siab yog hais
tias yus hu lawv luag ntxi, thaum yus xav paub tiag tiag hais tias lawv nyob li cas lawm,
thaum muaj leej twg zaum nrog lawm hauv txoj kev sab laj, thiab thaum lawv raug caw
mus nrog yus noj ib pluag hmo ua ke los sis mus koom tsev neeg hmo ua ke.

Vim hais tias muaj qee zaum ib txhia yuav rov qab mus ua tej yam uas lawv muaj yees
ua, ces cov thawj coj pov thawj hwj thiab cov mej zeej yuav tsum tsis txhob xav tsis thoob
los sis poob siab thaum lawv hnov hais tias cov neeg kawm txoj moo zoo los sis cov mej
zeej tshiab muaj teeb meem no. Lawv yuav tsum muaj kev cia siab rau ib tug neeg es tsis
txhob txiav txim tsis zoo rau ib tug neeg twg yog hais tias nws rov qab mus ua tej yam nws
muaj yees uas nws xav ua. Lawv yuav tsum xav hais tias qhov no yog ib pliag thiab yuav
tsum to taub txog tej no. Txoj kev rau txim ib tug neeg kawm txoj moo zoo los sis ib tug
neeg hloov siab los ntseeg tshiab yeej yuav tsis pab li os thiab yuav ua rau tus neeg tsis
muaj kev cia siab, paub hais tias nws ua tsis tau, thiab yuav tsis muaj siab ntseeg lawm
xwb. Yog hais tias ib tug neeg hloov siab los ntseeg tshiab cia li tsis tuaj koom lub Koom
Txoos lawm ces tej zaum yog nws rov mus ua tej yam muaj yees uas nws xav ua lawm
thiab nws xav hais tias nws tsis tsim nyog thiab tsis muaj kev cia siab lawm. Yuav tsum mus
ntsib tus neeg ntawd tam sim ntawd thiab muab kev cia siab thiab txhawb nqa nws kom
pab tau nws kov yeej. Cov mej zeej yuav hais thiab ua raws li lawv lub siab zoo hais tias
lawv lees txais tus neeg nyuam qhuav los ntseeg tshiab no tiag tiag li. (saib 3 Nifais 18:32).

Txoj kev rau siab mus koom lub Koom Txoos thiab rau siab muaj kev ntseeg yog tej yam
uas tseem ceeb heev rau ib tug neeg kom nws thiaj li yuav kov yeej nws tej teeb meem
kev muaj yees.

Yam Ntxim Ua: Kawm Ntawv Koj tus Kheej

Xav txog tej yam uas koj xyuas tau los ua lawm—tej yam uas koj pheej ib sij ua ib zaug, uas
koj twb tsis tau xav txog li, ua kom koj cov yas ntiv tes nrov qiv qawv, kho koj lub tsom iav, noj
zaub mov ntau heev los sis pw sawv lig heev. Ces npaj no sim tswj kom tsis txhob ua tej no tas
ib hnub. Thaum koj tswj tau lawm, ces sim tswj kom tsis txhob ua mus txog ib liaj piam. Nrog
koj tus khub sib tham txog qhov uas koj tau ua no. Ces koj sim xav saib yuav haj yam nyuaj
npaum li cas rau ib tug neeg kawm txoj moo zoo los sim tswj nws txoj kev muaj yees haus
luam yeeb los sis haus dej cawv.

Tseg Ib Yam Dab Tsi Rov Qab
Tom qab txhua lub sij hawm uas tau nrog tus neeg kawm txoj moo zoo sib qhia sib

xyuas, muab ib yam dab tsi rau tus neeg kawm txoj moo zoo nyeem thiab xav txog npaj
rau lub sij hawm sib ntsib tom ntej. Tej zaum koj yuav hais kom nws nyeem ob peb tshooj
los ntawm Phau Ntawv Maumoos. Tej zaum koj yuav muab ib phau me nyuam ntawv
rau lawv uas hais txog tej yam uas tau qhia lawv lawm los sis hais txog tej yam uas koj
yuav qhia lawv lwm lub sij hawm, los sis tej zaum nws yuav yog lwm cov ntaub ntawv
los sis ib daim kab xev vis dis aus twg uas koj yuav muab rau lawv. Yog hais tias lawv
txuas tau rau Internet, yaum kom lawv txuas rau www.mormon.org. Txhua lub sij hawm
lawv yuav tsum tau txais ib yam dab tsi xav txog thiab thov Vajtswv txog. Lwm lub sij
hawm uas nej sawv daws sib ntsib ua ke ces nej mam li sib tham tau txog qhov uas tau
tseg rau lawv nyeem los sis saib no.

Yam Ntxim Ua: Kev Kawm Nrog Khub

Tshab xyuas cov khoom uas neb muaj txawm peem kom thiaj tseg tau rau cov neeg kawm txoj
moo zoo, suav cov me nyuam ntawv thiab cov kab xev vis dis aus. Puas muaj lwm yam uas koj
yuav tsum muab kom tau faib tawm rau neb tus neeg kawm txoj moo zoo? Sau tseg rau hauv
koj phau ntawv npaj rau txhua hnub seb neb yuav tsum xa kom tau dab tsi thiab dab tsi.

Xav txog txhua tus neeg kawm txoj moo zoo uas neb teem caij mus ntsib lub lis piam no. Tej
tshooj dab tsi hauv Phau Ntawv Maumoos yuav pab lawv zoo tshaj plaws? Puas muaj lwm yam
dab tsi uas yuav pab tau lawv? Sau tseg rau hauv Lus Cim/Tej Yam Ua hauv koj phau ntawv npaj
rau txhua hnub seb koj xav muab dab tsi rau txhua tus neeg kawm txoj moo zoo thiab seb koj
yuav ua dab tsi soj qab thaum lwm lub sij hawm sib ntsib ua ke.

Qhia txoj Moo Zoo uas Raug Muab Txum Tim Rov Qab Los rau Lawv cov uas
Tsis Tau Paub txog Khetos

Ib txhia neeg uas koj qhia tej zaum lawv tsis ntseeg rau ntawm Leej Txiv Saum Ntuj
Ceeb Tsheej thiab Yexus Khetos los sis tsis tau paub txog tej kev cai ntseeg Khetos. Tsis
kav, cov neeg no feem coob yuav muaj tej kev ntseeg, tej kev xyaum ua, thiab tej qho chaw
uas lawv saib ua tej yam dawb ceev. Ua Vajtswv ib tug tub qhe, nws tseem ceeb heev uas
koj saib lawv tej kev ntseeg thiab tej kev cai ntseeg rau nqi. Tsis txhob ua ib yam dab tsi
uas saib tsis taus tej yam uas tseem ceeb rau lawv.

Tej zaum koj xav paub seb koj yuav tsum kho koj txoj kev qhia li cas kom thiaj phim
tau cov neeg no. Qhov uas koj nco qab ntsoov hais tias kom lawv thiaj li hloov siab los
ntseeg tiag, tag nrho Vajtswv cov me nyuam, txawm lawv ntseeg dab tsi los xij peem,
yuav tsum rais los muaj kev ntseeg rau ntawm Yexus Khetos, hloov siab lees txim, txais
tej kab ke xws li kev cai raus dej thiab kev pom zoo, thiab nyiaj mus txog hnub kawg
thaum lawv ua raws li tej lus txib thiab pab lwm tus neeg, qhov no yuav pab koj. Tej
ntsiab cai uas pab lwm tus neeg muaj siab ntseeg rau ntawm Yexus Khetos zoo ib yam
nkaus nyob hauv txhua txhia haiv neeg tej kev lig kev cai.

Koj pab tau tib neeg to taub meej meej txog qhov uas Vajtswv yog peb Leej Txiv Saum
Ntuj Ceeb Tsheej thiab rais los muaj kev ntseeg rau ntawm Yexus Khetos thaum koj pab
lawv muaj tau tej kev muaj los rau lawv sab ntsuj plig rau lawv tus kheej, tsis lam tau
lam qhia lawv seb Vajtswv zoo li cas xwb. Piv txwv, koj yuav pab tib neeg to taub li no
thaum lawv:

• Txais ib txoj kev ntseeg rau ntawm sab ntsuj plig hais tias Vajtswv Leej Txiv thiab Nws
Leej Tub, Yexus Khetos, tau tshwm sim rau tus Yaj Saub Yauxej Xamiv pom.

• Mloog koj cov lus qhia thiab koj cov lus tim khawv txog txoj moo zoo, suav qhov uas
qhia hais tias yog vim li cas koj txiav txim siab ua raws li Yexus Khetos hais.

• Hnov koj thiab lwm cov mej zeej hais lus rau Leej Txiv Saum Ntuj Ceeb Tsheej hauv
nej tej kev thov Vajtswv ntau zaus.

• Hnov koj ua tim khawv kom muaj hwj chim.

• Nrog koj thov Vajtswv ua ke thiab thaum lawv nyob lawv ib leeg.

• Kawm seb koj xav li cas txog cov vaj lug kub thaum koj nyeem thiab nrog lawv sib
tham txog cov vaj lug kub.

• Nyeem Vajtswv txoj lus los ntawm cov vaj lug kub txhua txhua hnub (twb yog Phau
Ntawv Maumoos feem ntau).

• Tuaj koom lub koom txoos tej kev sib ntsib kom lawv thiaj pom tau seb peb teev tiam
tus Tswv li cas.

• Ntsib cov mej zeej ntawm lub Koom Txoos uas piav tau seb lawv rais los ntseeg Leej
Txiv Saum Ntuj Ceeb Tsheej thiab Yexus Khetos li cas.

• Ua raws li cov lus txib.

Tej yam ntxim saib ntxim ua no yuav zoo rau txhua tus neeg uas koj qhia, tab sis mas
tseem ceeb heev rau cov neeg uas koj qhia uas tsis tau paub txog Vajtswv hlo li rau qhov
hais tias tej zaum lawv yeej tsis tau muaj tej yam no hauv lawv lub neej yam tas los li.

Muaj coob tus neeg hloov siab los ntseeg uas tsis tau paub txog Khetos li tau hais tias
lawv tsis to taub feem ntau uas cov tus txib hais tab sis mas lawv hnov tau tus Ntsuj Plig.
Ces lawv xav ua raws li cov tub txib hais kom lawv ua. Koj yuav tsum ua txhua yam uas
koj ua tau kom pab tau cov neeg kawm txoj moo zoo to taub cov lus qhuab qhia ntawm
txoj moo zoo. Ua siab ntev thiab muaj lub siab txhawb nqa, vim tias qee zaum yuav siv
sij hawm me ntsis rau cov neeg kawm los paub txog thiab hais tau tej yam uas lawv xav
tau hauv lawv lub siab ntawd. Tej zaum koj yuav tsum maj mam qhia thiab tsis txhob qhia
ntau ntau yam kom thiaj li pab tau lawv to taub. Thaum koj npaj los qhia cov neeg uas
tsis tau paub txog Khetos, tej zaum tej yam nram qab no yuav pab:

• Npaj kom muaj tej kev rov qab xyuas thiab tshab ntawm txhua zaj lus qhia.

• Hais kom lawv qhia rau koj saib lawv to taub li cas thiab lawv tau muaj li cas hauv
lawv lub neej lawm.

• Siv sij hawm los txhais tej lo lus tseem ceeb thiab tej ntsiab cai. Cov neeg uas koj qhia
tej zaum lawv tsis paub ntau cov lus uas koj siv thaum koj qhia lawv.

• Rov qab mus hais txog ib zaj lus qhia uas twb tau qhia ua ntej lawm kom thiaj li qhia
tau zaj lus qhuab qhia meem me ntsis. Qhov no tej zaum yuav ua thaum twg rau hauv
txoj kev qhia los yeej tau.

Tej Kev Piv Txwv hauv Vaj Lug Kub

Tej vaj lug kub yeej muaj tej lus piv txwv txog cov tub txib uas tau qhia rau cov neeg uas tsis
ntseeg tias muaj Vajtswv los sis tsis to taub saib Nws zoo li cas tiag. Kawm cov vaj lub kub nram
qab no, ces nrog koj tus khub sib tham los sis sau tseg rau hauv koj phau ntawv sau tej kev
kawm cia seb cov tub txib ua li cas pab tau cov neeg muaj ib zaj lus tim khawv hais tias Vajtswv
muaj txoj sia nyob no.

• Amas thiab Amulej (Amas 9–12; 15)

• Amoos thiab Aloos (Amas 17–22)

• Amas (Amas 30)

• Amas thiab lwm cov (Amas 31–35)

• Pov Lauj (Cov Tub Txib 17:16–34)

Yam Ntxim Ua: Kev Kawm Nrog Khub

Thaum ua tau no, nrhiav ib tug neeg hloov siab los ntseeg uas tsis tau paub txog tej kev cai
ntseeg Khetos ua ntej nws tau ntsib cov tub txib li. Teem sij hawm mus ntsib nws, thiab nug
nws txoj kev hloov los ntseeg saib zoo li cas. Xws li, tej zaum koj yuav nug nws hais tias muaj
yam dab tsi uas ua rau nws ntseeg Vajtswv, thawj zaug nws thov Vajtswv, thawj zaug uas nws
tau hnov lo lus teb rau nws txoj kev thov Vajtswv, saib cov vaj lug kub tau pab nws li cas ntawm
nws txoj kev hloov los ntseeg, thiab saib thaum nws mus koom tej kev sib ntsib thaum hnub
Sunday. Sau tej uas koj kawm tau rau hauv koj phau kawm ntawv.

Nco Qab Ntsoov Qhov No

• Thaum yus qhia txog txoj moo zoo uas txum tim rov qab los rau cov neeg thiab lawv ua lub
neej raws li ntawd, lawv yeej yuav tau tej yam uas lawv yuav tsum muaj.

• Npaj thiab kawm nrog koj tus khub kom neb thiaj koom ib lub siab thiab hais nrog ib lub
suab xwb.

• Faib koj zaj lus tim khawv ntau zaus.

• Cov vaj lug kub, feem ntau yog Phau Ntawv Maumoos, yog qhov uas koj yuav siv los qhia.

• Thov Vajtswv kom muaj lub txiaj ntsim ntawm kev paub qhov tseeb thiab qhov cuav es kom
koj thiaj paub saib thaum twg thiaj zoo siv tej lus qhia uas hais tseg hauv tshooj no.



Kev Kawm Ntawv Koj tus Kheej

• Xav hais tias koj tau nyob rau hauv tej uas muaj raws li nram qab no. Koj yuav siv
tej ntsiab cai thiab ib yam uas twb paub ua lawm hauv tshooj li cas es thiaj li pab
tau cov neeg no kom lawv paub ntau me ntsis tuaj? Npaj saib koj yuav siv tej yam
no li cas rau cov nram qab no.

– Thaum koj taug kev hauv ib qhov chaw ua si, koj pom ib tug poj niam thiab ib
tug me nyuam tub zaum ua ke ntawm ib lub rooj. Tus poj niam quaj quaj.

– Koj tuaj txog hauv tus neeg kawm txoj moo zoo uas twb tau npaj siab yuav ua
kev cai raus dej lawm lub tsev, tab sis nws hais rau koj hais tias nws tsis xav
ntsib koj ntxiv lawm.

– Koj ntsib tus neeg kawm txoj moo zoo no rau zaum thib xya lawm uas ob peb
pawg tub txib twb tau qhia yav tas los li ob xyoos lawm. Yeej tsis muaj kev
pauv li yog muaj los tsawg tsawg xwb.

– Koj tab tom qhia ib tug mej zeej txog txoj moo zoo, thiab lawv hais tias, “Peb
twb tau hais rau txhua tus neeg uas peb paub hais tias kom nrog cov tub txib
sib ntsib no, tab sis tag nrho lawv sawv daws yeej tsis kam li”.

• Xaiv ib zaj ntawm cov tub txib zaj lus qhia. Nrhiav ib los sis ob kab lus hauv vaj
lug kub uas hais txog txoj ntsiab cai tseem ceeb. Xyaum qhia ob peb kab lus no
raws li uas tau qhia lawm rau hauv “Siv cov Vaj Lug Kub” hauv tshooj no.

• Siv li ob peb lub lim piam, es tshab tus Cawm Seej tej lus qhuab qhia ntawm txoj
Moo Zoo. (Mathais, Malakaus, Lukas, Yauhas) thiab 3 Nifais. Sau rau hauv koj
phau ntawv sau tej kev kawm cia tej lus nug uas Nws tau nug. Muab tej lus nug
no los piv rau tej lus uas feem ntau koj nug.

• Nyeem txog Amoos thiab Vaj Ntxwv Lamaunais hauv Amas 18 thiab txog Aloos
hauv Amas 22:4–18. Thaum koj nyeem, kawm txoj moo zoo thiab piav saib Amoos
thiab Aloos nkawd:

– Ua raws li tus Ntsuj Plig thiab qhia nrog txoj kev hlub.

– Tau pib qhia.

– Hloov nkawd txoj kev qhia kom thiaj li ua tau raws li cov neeg txoj kev xav tau.

– Tau hais lus tim khawv.

– Tau siv vaj lug kub.

– Tau nug cov lus nug, ua tib zoo mloog, thiab pab kho lawv tej kev txhawj xeeb.

– Yaum cov neeg uas nkawd qhia kom cog lus tseg.

• Ua tib zoo xav txog cov lus nram qab no uas Thawj Tswj Hwj Harold B. Lee tau
hais txog kev qhia kom to taub zoo. Ntsuas saib koj qhia tau cov lus qhuab qhia
ntawm txoj moo zoo meem npaum li cas. Sau tseg saib koj kawm tau dab tsi rau
hauv koj phau ntawv sau tej kev kawm cia.

“Nej qhia raws li hais hauv vaj lug kub thiab muab hais kom yooj yim to taub me
ntsis” (The Teachings of Harold B. Lee, tus xaiv Clyde J. Williams [1996], 444).

“Nej cov nais khus tsis yog yuav xa nej mus qhia tej lus qhuab qhia tshiab. Nej
yuav tsum qhia tej lus qhuab qhia qub, txhob hais tej lus uas yooj yim to taub heev
heev uas lawv cia li lam to taub xwb, tab sis mas nej yuav tsum qhia tej lus qhuab
qhia ntawm lub Koom Txoos kom yooj yim to taub heev heev es ib tug neeg twg
thiaj yuav tsis to taub yuam kev” (The Teachings of Harold B. Lee, 458).

Tej Tswv Yim rau Kev Kawm 
Ntawv thiab Kev Nruab rau lub Neej

Kev Kawm Nrog Khub

• Tshab zaj lus qhia uas koj twb nyuam qhuav qhia tas tsis ntev no. Sau ib lo lus nug
txog txhua txoj ntsiab cai tseem ceeb uas nyob hauv koj txoj kev npaj. Ces tshab
cov lus nug saib puas zoo raws li tej yam uas qhia rau hauv tshooj no. Ntxiv mus
teb cov lus nug no li uas koj yog ib tug neeg kawm txoj moo zoo. Kho koj cov lus
nug yog hais tias yuav tsum kho. Qhia koj cov lus nug nrog koj tus khub. Neb ob
leeg ua ke ntuas saib koj cov lus nug zoo li cas.

Xav txog tej yam uas tus neeg kawm txoj moo zoo uas koj qhia ntawd xav tau. Sib
tham saib nws yuav teb koj cov lus nug li cas. Thiab sib tham saib cov lus nug no
yuav caw tau tus Ntsuj Plig li cas thiab pab tus neeg kawm txoj moo zoo kawm
tau txoj moo zoo li cas.

• Xav txog txhua tus neeg kawm txoj moo zoo tshiab uas koj qhia. Sib tham saib koj
yuav ua tau li cas pab cov neeg kawm txoj moo zoo no kawm tau ntau me ntsis
ntxiv. Sau koj tej tswv yim rau hauv koj phau ntawv sau tej kev kawm cia thiab
npaj saib yuav ua li cas rau hauv koj phau ntawv npaj rau txhua hnub.

Koog Chaw tej Kev Sib Ntsib thiab Thaj Chaw tej lub Rooj Sab Laj

• Caw cov mej zeej los sis cov neeg kawm txoj moo zoo kom tuaj koom koj lub rooj
sab laj. Piav rau cov neeg no hais tias koj xav kom cov tub txib qhia zoo dua rau
lawv txoj kev qhia txoj moo zoo ua tseem ceeb no. Xaiv ib zaj lus qhia thiab ib qho
txuj ci. Hais kom cov tub txiv qhia cov mej zeej thiab cov neeg kawm txoj moo zoo
no zaj lus qhia uas koj twb xaiv tau lawm li 20 feeb, uas raws nkaus li uas qhov
txuj ci uas koj twb qhia lawm. Hais kom lawv hloov cia lwm tus los qhia tom qab
nees nkaum feeb. Tom qab cov tub txib muaj cib fim qhia tas lawm, ces coj sawv
daws los nyob ua ke thiab hais kom cov mej zeej thiab cov neeg kawm txoj moo
zoo qhia rau cov tub txib saib txoj kev qhia li cas zoo dua thiab qhia ib qho uas
lawv yuav tsum kho thiaj li qhia tau zoo dua.

• Kom lawv saib ib daim video uas hais txog cov tub txib tej kev qhia thiab tiv tauj
cov neeg. Xaiv ib qho txuj ci thiab sib tham ua ke saib cov tub txib hauv daim video
siv tej ntsiab cai li cas rau qhov txuj ci ntawd.

• Xaiv ib qho txuj ci los sis ib feem ntawm qhov txuj ci no, thiab kawm txoj moo
zoo lus qhuab qhia los sis vaj lug kub uas txhawb nqa qhov txuj ci no. Qhia txog
lub hauv paus lus qhuab qhia ntawm qhov txuj ci no rau cov tub txib.

Qhov Chaw Tshaj Tawm txoj Moo Zoo tus Thawj Tswj Hwm

• Nyob nyob no cov tub txib mus qhia ua ke ib zaug. Nrog lawv sib tham saib koj
yuav ua li cas pab hauv lawv txoj kev qhia.

• Yaum kom cov thawj coj pov thawj hwj nrog cov tub txib mus ntsib thiab qhia ces
hais saib cov tub txib qhia tau zoo li cas lawm.

• Qhia saib kev siv vaj lub kub, tej lus nug thiab ua tib zoo mloog thaum qhia cov
tub txib hauv thaj chaw tej rooj sab laj thiab thiab nrog lawv sib tham.

Kuv Yuav Ua Li Cas
Pab Tau Tib Neeg
Cog Lus Tseg thiab
Ua Raws Li cov Lus
Cog Tseg Ntawd?

Xav Txog Qhov No

• Yog vim li cas kuv thiaj yuav tsum tsom ntsoov rau txoj kev caw tib neeg los cog lus tseg?

• Cov lus cog tseg no pab ib tug neeg twg rais los ntseeg li cas?

• Kuv yuav ua li cas thiaj ua tau siab mos siab muag ua tim khawv zoo?

• Kuv yuav cog lus tau hais tias lawv yuav txais tau tej koob hmoov dab tsi?

• Yog vim li cas nws tseem ceeb rau kuv soj qab thaum tib neeg cog lus tseg hais tias lawv
yuav ua dab tsi?

Kev Caw Kom Neeg Cog Lus Tseg

Ua ib tug tub txib koj xav cawm tib neeg tej ntsuj plig (saib Mauxiyas 28:3). Koj paub
hais tias tib neeg los cuag Khetos thiab txais kev txhiv dim tsuas yog hais tias lawv

hloov siab lees txim xwb (saib D&C 18:10–16). Ib qho uas yuav ua rau koj ncav tau koj tej
kev xav yog hu kom cov neeg los hloov siab lees txim (saib Amas 5:49; D&C 15:6; 16:6)
thiab ua siab loj caw tib neeg los muaj siab ntseeg txaus los hloov siab lees txim, ua kev
cai raus dej los ntawm dej thiab tus Ntsuj Plig, thiab ua ruaj nrees nyiaj mus txog hnub
kawg (saib 3 Nifais 27:16–20; Maumoos 7:10).

Txoj kev cog lus tseg yog ib yam tseem ceeb ntawm txoj kev hloov siab lees txim. Ua li
no hais tias koj txiav txim siab ua ib yam dab tsi thiab hais tias koj yuav rau siab ua raws

li txoj kev txiav txim siab ntawd. Thaum tib neeg cog lus tseg hais tias lawv yuav ua ib
yam dab tsi lawm, lawv muaj siab ua tiag tiag, es qhov ntawd txhais tau hais tias lawv
yuav rau rau siab ua tej yam uas lawv cog lus tseg hais tias lawv yuav ua. Lawv txiav txim
siab hais tias lawv yuav sib zog sim hloov lawv lub neej tiag. Lawv muab siab npuab
Khetos thiab muab siab npuab Nws txoj moo zoo. Txoj kev ua raws li lawv cov lus cog
tseg yog txoj kev uas lawv qhia tias lawv tau hloov siab lees txim rau tag nrho lawv tej kev
txhaum lawm tiag tiag (saib D&C 20:37). Thaum koj hais kom lawv cog lus tseg thaum koj
qhia lawv ces twb yog koj caw kom cov neeg kawm txoj moo zoo los hloov siab lees txim.

Ib qhov uas yuav pab tau cov neeg cog lus ua thiab ua raws li txoj kev cog lus tseg yog
thaum yus caw kom lawv los cog lus tseg. Txoj kev caw thiab txoj kev rov qab nug saib
lawv ua li cas rau kev caw los cog lus tseg lawm tseem ceeb vim hais tias:

• Cov neeg yuav hloov siab los ntseeg
thaum lawv xyaum ua neej raws li tej
ntsiab cai uas lawv tau kawm. (saib
Yauhas 7:17) thiab hnov tau tus Ntsuj
Plig qhia rau lawv hais tias tej yam uas
lawv ua no yeej ua rau lawv Leej Txiv
Saum Ntuj Ceeb Tsheej zoo siab no.

• Txoj kev hloov siab lees txim thiab kev
hloov txoj kev coj yuav pab cov neeg
kov yeej lawv tej kev cov nyom, kom
lawv thiaj tshem tau lawv tej kev txaj
muag thiab kev tu siab tawm, ces thiaj
yuav paub txog txoj kev thaj yeeb nyab xeeb thiab xyiv fab ntawm Vajtswv txoj kev
zam txim.

• Txoj kev ua raws li tej lus cog tseg yuav npaj lawv los ua thiab ua raws li tej kev khi
lus dawb ceev.

Koj qhia tau hais tias koj hlub cov neeg thiab tias koj muaj kev ntseeg rau ntawm
Vajtswv txoj kev cog lus tseg los ntawm qhov uas koj pab lawv hloov siab lees txim thiab
pab lawv ua raws li lawv tej lus cog tseg.

Tej lus cog tseg uas yuav tsum muaj es thiaj li ua tau kev cai raus dej muaj nyob rau
hauv thawj thawj plaub zaj lus qhia. Tej lus cog tseg uas hais txog txoj kev loj hlob ntawm
sab ntsuj plig tom qab txoj kev ua kev cai raus dej thiab txoj kev pom zoo muaj nyob rau
zaj lus qhia 5. Nco qab ntsoov txog qhov uas yuav tsum caw cov neeg los ua tej yam uas
yuav pab ntxiv dag zog rau lawv txoj kev ntseeg ntawm Khetos. Nco qab ntsoov txog tej
ntsiab cai nram no:

• Txhua lub sij hawm uas muaj lub cib fim—nrog cov mej zeej, cov referral, los sis cov
neeg uas koj mus nrhiav tau—yuav tsum muaj qhov uas caw tau kom ua ib yam dab
tsi, feem ntau yog yuav kawm ntxiv txog zaj xov ntawm txoj Kev Muab txoj Moo Zoo
Txum Tim Rov Qab Los.

• Muaj tsawg tsawg zaus xwb, los sis yeej tsis muaj ib lub sij hawm hlo li, uas koj yuav
nrog ib tug neeg sib tham los sis qhia lawv es yuav tsis caw lawv los ua dab tsi kom
pab ntxiv dag zog rau lawv txoj kev ntseeg ntawm Khetos.

• Thaum koj qhia ces qhia txog ib los sis ob peb yam ntawm kev cog lus tseg. Yog hais
tias koj tsis caw cov neeg los cog lus tseg, ces koj tsis tau hais kom lawv los hloov siab
lees txim thiab los cuag Khetos thiab.

• Thaum koj nrog koj tus khub npaj qhia ib zaj lus qhia, yuav tsum xav txog tej kev xav
tau ntawm txhua tus neeg kawm txoj moo zoo thiab ntxiv ib los sis ob yam ntawm kev
cog lus tseg rau koj zaj lus qhia uas koj npaj ntawd thiab.

• Thaum koj tab tom qhia tej zaum koj yuav xav tau rau hauv nruab siab hais tias yuav
tsum muaj kev caw los sis cog lus tseg ntau dua tej yam koj tau sau tseg lawm xwb.
Txhua lub sij hawm yuav tsum caw cov neeg los hloov siab lees txim.

• Ua siab loj thiab siab tsis txhob ntshai thaum koj caw cov neeg los cog lus tseg (saib
Amas 38:12). Txoj kev ua siab loj qhia tau hais tias koj txoj kev ntseeg tus Tswv cov lus
txib yuav tau koob hmoov no.

• Cov neeg tej zaum yuav tsis hloov mus txog rau thaum uas leej twg hais kom lawv hloov.

Kawm Vaj Lug Kub

Yog vim li cas thiaj li tseem ceeb uas yuav tsum caw kom neeg los cog lus tseg?

Amas 5:62 Maulaunais 7:13

Yog vim li cas txoj kev cog lus tseg yuav tseem ceeb ua luaj li?

2 Nifais 31 Amas 32:27 Yauhas 7:17
Mauxiyas 2:41 D&C 14:7
Amas 7:14–16 D&C 20:37

Nug tej Lus Nug Ncaj Ncaj Xwb
Ib lo lus caw los cog lus tseg feem ntau yog yuav tsum nug hais tias “koj puas kam,”

uas yuav tsum teb hais tias kam los sis tsis kam xwb. Lus caw yuav tsum hais txog ib yam,
hais qhov ncaj ncaj thiab hais kom meej meej xwb. Cov lus no yuav caw los sis hais kom
cov neeg ua ib yam dab tsi. Cov lus yuav ua rau lawv cog lus tseg thiab muaj kev ntseeg
rau ntawm tej ntsiab cai uas koj tau qhia rau lawv lawm.

Nram qab no yog ob peb qho piv txwv txog tej kev caw zoo, es tom qab ntawd yog qhov
pib ntawm ib lo lus cog tseg thiab ib zaj lus tim khawv:

• Koj puas kam nyeem [3 Nifais 11, Maulaunais 10:3–5, phau me nyuam ntawv no] ua
ntej wb rov qab tuaj xyuas koj tag kis thaum 7:00 tsaus ntuj? Kuv paub hais tias thaum
koj ua li no nws yuav…Kuv ua tim khawv hais tias Phau Ntawv Maumoos yog…

• Koj puas kam thov Vajtswv thiab nug Vajtswv seb Yauxej Xamiv puas yog ib tug yaj
saub? Kuv paub hais tias thaum koj thov Vajtswv, Vajtswv yuav…Kuv paub hais tias
Yauxej Xamiv yog ib tug yaj saub…

• Koj puas kam nrog wb mus tom lub koom txoos hnub Sunday tuaj no thaum 9:00 sawv
ntxov? Yog hais tias koj ua li ntawd, koj yuav…Kuv paub hais tias Khetos lub Koom
Txoos tau raug txum tim rov qab los…

• Koj puas kam pib ua neej raws li txoj kev cai coj dawb huv raws li wb tau piav rau koj
lawm? Txoj kev ua neej raws li txoj kev cai no yuav…Ua ib tug tub qhe ntawm tus Tswv
kuv ua tim khawv hais tias txoj kev ua neej raws li txoj kev cai coj dawb huv…

• Ua ntej hnub Friday, koj puas kam caw [npe] nrog wb sib ntsib ua ke thiab pib kawm
txog txoj moo zoo? Tus Ntsuj Plig yuav pab koj…Txoj kev faib txoj moo zoo yuav foom
koob hmoov rau koj lub neej…

• Koj puas kam wb tuaj xyuas koj lub tsev thiab qhia koj ntxiv txog qhov uas Vajtswv
tau hu ib tug yaj saub hauv peb lub caij nyoog ib yam li Nws tau ua yav thaum ub?

Koj lub neej yuav muaj ib lub ntsiab, ib txoj kev taug, thiab kev kaj siab lug thaum koj
los to taub hais tias…Kuv ua tim khawv hais tias Vajtswv tau hu dua…

Yam Ntxim Ua: Kev Kawm Ntawv Koj tus Kheej los sis Kev Kawm nrog Khub

Nyob hauv koj phau ntawv sau tej kev kawm cia, sau ib lo lus caw uas hais txog ib yam xwb,
hais ncaj ncaj, thiab meej meej rau txhua txoj kev cog lus tseg hauv ib zaj lus qhia twg. Yog hais
tias koj twb ua yam ntxim ua no dua ib zaug lawm, rov qab ua thiab muab koj cov lus caw tshiab
piv rau cov lus caw qub uas koj tau sau tseg los lawv saib sib txawv li cas. Nug koj tus kheej
saib koj txoj kev txawj caw tib neeg puas tau zoo zog lawm.

Nrog koj tus khub tshab cov lus caw uas koj tau sau tseg. Rau txhua txoj lus caw, sib tham txog
cov lus nug nram qab no:

• Kuv puas piav txog cov koob hmoov uas tus Tswv cog lus tias yuav muaj thaum kuv caw tib
neeg? Yog hais tias kuv tsis piav, yog vim li cas?

• Kuv puas zam tsis caw tib neeg li no? Yog hais tias muaj li no, yog vim li cas?

• Kuv puas txaj muag thaum kuv caw tib neeg li no? Kuv yuav ua li cas thiaj ua tau zoo dua?

• Txoj lus caw no tseem ceeb npaum li cas rau kuv tus kheej?

• Kuv nco qab soj qab txog cov lus caw tib neeg uas kuv tau caw lawm ntau npaum li cas?
Kuv yuav ua li cas thiaj ua tau zoo dua?

Xav txog cov neeg kawm txoj moo zoo los sis cov mej zeej uas tsis tshua muaj siab ntseeg uas
koj paub, thiab xyaum txoj kev caw tib neeg li no ib yam li koj tab tom caw cov neeg no.

Raws li tsim nyog, rov qab kho cov lus caw hauv koj lub tswv yim qhia zaj. Teem tej hom phiaj
tseem uas yuav pab koj caw tib neeg txhua txhua hnub thiab lis piam.

Cog Lus rau cov Neeg Hais Tias Lawv Yuav Tau Koob Hmoov
Tib neeg yuav tsum muaj hauv paus hauv ntsis kom thiaj hloov lawv tej kev xav thiab

tej kev coj ua. Qhov uas yuav tau koob hmoov feem ntau ua rau tib neeg muaj lub siab
xav mloog Vajtswv txoj lus. Thaum tus Tswv txib kom ua ib yam dab tsi, feem ntau Nws
cog lus hais tias nws yuav foom ib txoj koob hmoov dab tsi rau tus neeg uas ua raws li
txoj lus txib ntawd (saib D&C 130:20–21). Thaum koj npaj tib neeg ua raws li ib txoj lus
txib twg, qhia lawv hais tias:

• Txoj kev ua neej raws li cov lus txib qhia txog peb txoj kev hlub rau Vajtswv thiab Nws
Leej Tub.

• Lawv tso siab rau Vajtswv thaum lawv ua raws li Nws cov lus txib.

• Pauj qhov ntawd, lawv yuav txais tej koob hmoov uas Nws tau cog lus hais tias yuav
muab pub rau lawv.

Thaum koj ua tim khawv txog ib txoj lus txib, tham txog tej koob hmoov uas koj tau
txais thaum koj ua neej raws li txoj lus txib ntawd. Cog lus rau cov neeg uas koj qhia hais
tias lawv yuav txais tau tej koob hmoov zoo ib yam thiab.

Thaum cov neeg rau siab ua raws li ib txoj lus cog tseg, hais kom lawv tham txog tej
koob hmoov uas Leej Txiv Saum Ntuj Ceeb Tsheej tau foom pub rau lawv. Qhia lawv
hais tias txawm hais tias lawv lub neej yuav muaj kev cov nyom ntau los, Nws tej koob
hmoov yuav muaj mus li yog hais tias lawv ua raws li Nws lub siab xav.

Kawm Vaj Lug Kub

Tus Tswv hais li cas txog qhov uas Nws xav foom koob hmoov rau peb?

Amas 37:17 D&C 1:37 D&C 76:5–10

Yam Ntxim Ua: Kawm Ntawv Koj tus Kheej

Nyeem phau Lus Qhuab Qhia thiab Kev Khi Lus 82:10 thiab 130:20–21. Ces kawm cov vaj lug
kub nram qab no. Ua ob leej hauv koj phau ntawv sau tej kev kawm cia, ib leej sab tom no, ho
ib leej sab tom ub. Rau ib sab sau txoj lus txib uas koj nrhiav tau hauv txhua nqe vaj lug kub.
Nyob rau sab tom ub sau txoj lus cog tseg rau qhov uas ua tau raws li txoj lus txib ntawd.

D&C 11:21 D&C 89:18–21 D&C 100:5–8
D&C 84:85 D&C 95:8–9 Malakis 3:10–12

Tshab tej kev cog lus tseg uas muaj hauv cov tub txib tej zaj lus qhia. Rau txhua txoj kev cog lus
tseg, teb cov lus nug nram qab no:

• Tus Tswv tau cog lus hais tias cov neeg uas ua raws li txoj kev cog lus tseg no yuav tau tej
koob hmoov dab tsi?

• Qhov uas ua raws li txoj ntsiab cai no yuav ua li cas pab tib neeg muaj kev ntseeg thiab ib
zaj lus tim khawv?

• Txoj kev cog lus tseg no yuav ua li cas pab tib neeg hloov siab lees txim thiab hnov tau tus
Ntsuj Plig zoo dua?

Ua Tim Khawv Tsis Tu Ncua
Ib zaj lus tim khawv yog ib lo lus tim khawv los

ntawm sab ntsuj plig los thiab yog ib txoj kev muaj
chaw vam los ntawm tus Vaj Ntsuj Plig Dawb
Huv. Txoj ke ua tim khawv yog hais lus ncaj ncaj
thiab meej meej txog yus txoj kev ntseeg—yog ib
txoj kev xav, txoj kev muaj chaw vam, ib txoj kev
ntseeg txog txoj moo zoo tej kev muaj tseeb. Qhov
uas koj ua tim khawv ntau yog ib txoj kev muaj
hwj chim uas koj caw tau tus Ntsuj Plig los thiab
pab lwm tus neeg hnov tus Ntsuj Plig. Nws ntxiv
koj zaj lus tim khawv rau tej qho tseeb uas koj tau
qhia los ntawm cov vaj lug kub. Ib tug tub txib
zoo qhia, ua tim khawv, thiab caw lwm tus neeg
ua tej yam uas yuav pab lawv muaj kev ntseeg
rau ntawm Yexus Khetos. Ua li no suav txoj kev
cog lus uas los ntawm txoj kev ua neej raws li tej
ntsiab cai tseeb. Piv txwv hais tias, tej zaum ib tug
tub txib yuav hais tias, “Kuv paub hais tias thaum
koj ceev Hnub Caiv kom dawb huv, koj yuav nrhiav tau kev thaj yeeb nyab xeeb ntau
dua hauv koj lub siab.”

Yuav kom muaj lub hwj chim los xyaum tau lwm tus neeg txog koj zaj lus tim khawv,
koj yuav tsum muaj lus siab los hais cov lus tiag tiag. Ib zag lus tim khawv uas muaj hwj
chim tsis tas koj yuav hais tej lo lus txawj ntse los sis tsis tas kom yuav hais nrov nrov tab
sis hais cov lus uas koj hais raws li koj lub siab txoj kev ntseeg tiag tiag xwb. Xyaum

“Hais txog yus zaj lus tim

khawv, nco qab ntsoov, hais

tias qhov uas yus kam muab

qhia rau lwm tus neeg yus

thiaj li ceev tau, ho qhov uas

yus ua cuaj khaum ceev tseg

yus xiam tau. . . .Qhia thiab

ua tim khawv rau lwm tus

neeg. Tsis muaj dua ob txoj

kev qhia zoo dua ob qho no.”

– TXWJ LAUG THOMAS S. MONSON
PATHWAYS TO PERFECTION [1973], 100–101

txhua txhua hnub kom koj to taub thiab muaj kev ntseeg tiag tiag rau cov lus qhuab qhia
thiab tej ntsiab cai uas koj yuav tsum qhia. Hais lus tim khawv ntau zaus kom thiaj li ua
tau qhov tseeb ntawm tej ntsiab cai los sis lus qhuab qhia uas koj tau qhia. Yog hais tias
thaum twg muaj sij hawm ces yuav tsum qhia ces hais lus tim khawv, thiab hais lus tim
khawv thaum koj qhia.

Tej zaum koj zaj lus tim khawv yuav
yog qhov yooj yim heev uas tsuas paub
hais tias “Yexus Khetos yog Vajtswv Leej
Tub” los sis “Kuv kawm paub rau
ntawm kuv tus kheej hais tias Phau
Ntawv Maumoos muaj tseeb tiag.” Tej
zaum koj yuav tsum qhia me ntsis txog
saib koj ua li cas es thiaj li paub qhov
tseeb no. Hais koj zaj lus tim khawv ob
peb zaug thaum koj qhia zaj lus qhia tsis
yog yuav hais rau thaum kawg xwb.
Hais lus tim khawv hais tias tej yam uas
koj tus khub qhia yeej yog los ntawm
Vajtswv los. Hais lus tim khawv tias tej
ntsiab uas koj yuav qhia rau cov neeg kawm txoj moo zoo no yuav foom koob hmoov
rau lawv lub neej yog hais lawv raws li ntawd. Piav txog thaum koj tau ua raws li ib txoj
ntsiab cai es nws ho tau foom koob hmoov li cas rau koj.

Cov neeg uas kawm ntawv siab me ntsis qee zaum yuav nug txog tej uas koj qhia no,
tab sis yuav nyuaj heev rau lawv nug txog tej kev qhia no thaum uas koj zaj lus tim khawv
yeej muaj tseeb thiab hais raws li koj lub siab txoj kev paub.Thaum koj hais lus tim khawv,
thov Vajtswv kom cov neeg uas koj qhia yuav hnov tau kev pom zoo ua tim khawv rau
lawv txog tus Vaj Ntsuj Plig Dawb Huv. Thaum koj hais lus tim khawv, ua tib zoo hais
kom thiaj li pab cov neeg kawm txoj moo zoo hnov tau tus Vaj Ntsuj Plig Dawb Huv ua
tim khawv pom zoo txog qhov tseeb rau lawv. Qhov no thiaj li yuav npaj lawv los txais
txoj kev cog lus tseg uas koj yuav hais rau lawv.

Brigham Young tsis tau ua kev cai raus dej rau hauv Yexus Khetos lub Koom Txoos
ntawm Tsoom Haiv Neeg Ntseeg hauv Hnub Nyoog Kawg rau thawj xyoo uas nws tau
kawm txog txoj moo zoo uas txum tim rov qab los. Tab sis thaum nws hloov siab los ntseeg
lawm nws tau hais li no: “Yog hais tias lub ntiaj teb tej kev txawj ntse, tej yam uas txawj
ua lawm, tej tswv yim zoo, thiab tej kev zoo tshaj plaws raug muab rau kuv ua ke nrog
Phau Ntawv Maumoos, thiab tau tshaj tawm hais tias, hais cov lus zoo nkauj kawg nkaus
li, qhov tseeb txog phau ntawv ntawd, sim phi xuv hais tias phau ntawv ntawd muaj tseeb
raws li lub ntiaj teb tej tswv yim los, tej no yuav yog rau kuv ib yam li cov pa taws uas
nce tuaj thiab yaj ntshis mus. Tiam sis thaum kuv pom ib tug neeg uas twb tsis txawj hais
lus zoo tab meeg sawv daws, uas tsuas hais tau hais tias, ‘Kuv paub los ntawm lub hwj
chim ntawm tus Vaj Ntsuj Plig Dawb Huv hais tias Phau Ntawv Maumoos muaj tseeb,
hais tias Yauxej Xamiv yog tus Tswv ib tug Yaj Saub,’ tus Vaj Ntsuj Plig Dawb Huv uas
los ntawm tus neeg ntawd los, ua rau kuv to taub meej meej, thiab ib qho kaj, ib qho yeeb
koob, thiab txoj kev tsis txawj tuag nyob ntawm kuv tom hauv ntej. Tej no nyob ib ncig
ntawm kuv, tej no nyob hauv kuv nruab siab, thiab kuv paub ntawm kuv tus kheej hais
tias tus neeg ntawd zaj lus tim khawv muaj tseeb tiag” (hauv Journal of Discourses, 1:90).

Yam Ntxim Ua: Kawm Ntawv Koj tus Kheej

Tej lus hais nram qab no yog lus piv txwv txog kev hais lus tim khawv. Nyeem cov lus nug thiab
tej vaj lug kub. Sau cov lus teb rau hauv koj phau ntawv sau tej kev kawm cia.

• Nyob rau hauv ob peb nqes no, cov thwj tim thiab cov yaj saub hais lus tim khawv txog dab tsi?

• Lawv muaj kev ntseeg npaum li cas txog tej lus lawv tau hais no? Yog vim li cas koj thiaj
paub hais tias lawv paub qhov tseeb tiag tiag?

• Thaum koj hais tias, “Kuv paub hais tias __________ muaj tseeb tiag,” no txhais tau li cas?
Puas muaj lwm lo lus uas koj yuav hais tau rau hauv no kom thiaj li qhia tau hais tias qhov
koj tau hais no muaj tseeb tiag tiag?

Yakhauj 7:7–12 D&C 76:22–24 Cov Tub Txib 2:14–38
Amas 5:45–48 Yauhas 3:3–11 Cov Tub Txib 10:34–44
Amas 34:1, 8

Kawm Vaj Lug Kub

Tej ntsiab cai thiab cov lus cog tseg uas hais txog txoj kev hais lus tim khawv yog li cas?

2 Nifais 33:1 D&C 84:61 Yauhas 15:26
D&C 62:3 D&C 100:5–8

Rov Qab Sib Tham Txog
Txoj kev caw uas tsis rov qab sib tham txog ces zoo nkaus thaum yus pib taug ib txog

kev es taug tsis kawg los sis thaum yus yuav tau ib daim pib mus xyuas ib qho kev ua si
es ho tsis mus. Yog hais tias tsis ua raws li hais ces, txoj kev cog lus tseg tsis muaj nqi li.

Txoj kev hloov tej zaum yeej nyuaj heev. Koj txoj hauj lwm yog pab cov neeg kom lawv
thiaj yuav hloov tau. Koj yuav tsum ua li koj ua tau kom thiaj li pab cov neeg no ua raws
li lawv txoj kev cog lus tseg.

Txoj kev hloov siab lees txim lawm tiag tiag yuav tsum yog thaum ua tej yam ncaj ncees
lawm xwb ntev mus, qhov no muaj tseeb rau tej lo lus txib xws li kev coj dawb huv, Lo
Lus Txawj Ntse, thiab kev them ib feem kaum. Thaum koj thiab cov thawj coj hauv pawg
ntseeg pab lawv tus neeg ua raws li lawv tej kev cog lus tseg, yuav qhia rau lawv hais
tias koj to taub. Ua siab ntev tab sis rau rau siab tsis tu qab li. Koj txoj hauj lwm yuav tsis
tau tiav mus txog thaum uas cov neeg no ua lub neej raws li tej lus cog tseg lawm, los sis
ua li hais mus txog thaum lawv tau hloov siab lees txim (saib 3 Nifais 18:32). Qee zaum
yuav tsum mus ntsib lawv ob peb zaug kom koj thiaj li yuav pab tau lawv muaj dab zog
txaus los ntseeg ib txog ntsiab cai kom thiaj li coj lawv mus rau txoj kev kam hloov siab
lees txim.

Txoj kev rov qab sib tham txog tej yam dab tsi yuav pib thaum koj mus ntsib thawj thawj
zaug thiab qhia cov neeg:

• Hais kom lawv sau lawv cov lus rau ib daim ntawv uas koj muab rau lawv xws li ib
phau me nyuam ntawv nyias nyias los sis ib daim card uas muaj koj lub npe thiab naj
npawb xov tooj.

• Qhia rau cov neeg kom lawv paub hais tias koj yuav tuaj ntsib lawv ib pliag txhua hnub
txawm hais tias koj tsis yog tuaj qhia raws li sij hawm uas teem tseg. Piav hais tias koj
lub hom phiaj yuav yog txhawb nqa thiab pab lawv. Piav me ntsis rau lawv saib thaum
koj mus ntsib lawv koj yuav nrog lawv sib tham txog dab tsi.

• Sau tseg kom meej meej rau hauv qhov chaw Lus Cim/Tej Yam Yuav Tsum Ua hauv
koj phau ntawv npaj rau txhua hnub kom tag kis koj rov qab sib tham txog txhua txhua
lo lus cog tseg uas koj tau caw kom lawv cog tseg hnub no lawm.

Yuav tsum tiv tauj lawv, yog hais tias ua tau no yuav tsum tiv tauj txhua hnub, kom
koj thiaj li paub hais tias lawv xav li cas lawm txog tej lus cog tseg, teb lawv tej lus nug,
pab lawv kov yeej lawv cov teeb meem, yog hais tias tsim nyog no ho qhia ib zaj lus qhia
ntxiv, nyeem Phau Ntawv Maumoos ua ke, sib tham txog tej nqe lus hauv vaj lug kub,
los sis saib kab xev vis dis aus ua ke. Thaum koj mus xyuas cov neeg ntau zaus koj yuav
ua rau lawv txoj kev hnov tau tus ntsuj plig muaj zog tuaj thaum koj qhia txog txoj Kev
Txum Tim Yexus Khetos txoj Moo Zoo Rov Qab Los. Qhov uas muaj tus Ntsuj Plig pab li
no yog ib qho tseem ceeb heev. Tej zaum yuav muaj tej lub sij hawm uas koj hu cov neeg
kawm txoj moo zoo kom thiaj pab lawv nco qab txog lawv txoj kev cog lus tseg thiab
yaum kom lawv ua raws li ntawd.

Pab cov neeg kawm txoj moo zoo pom lawv tej koob hmoov uas tau muaj los rau lawv
thaum lawv tau ua raws li lawv tej kev cog lus tseg. Qhov tseem ceeb pab lawv paub
txog tej kev xav uas lawv muaj thaum tus Ntsuj Plig tau ua tim khawv rau lawv txog
qhov tseeb ntawm tej lus qhia.

Hais lus qhuas thiab xyaum cov neeg uas twb tau ua raws li tej lus cog tseg lawm. Cov
neeg kawm txoj moo zoo yuav hloov txoj kev ua lawv lub neej. Lawv muaj ntau yam uas
lawv yuav tsum kawm thiab ntau yam uas lawv yuav tsum ua. Muaj lub siab hais lus
qhuas lawv tiag tiag. Qhia rau lawv hais tias koj zoo siab heev uas lawv ua tau zoo zuj
zus lawm thiab qhia rau lawv paub hais tias lawv yeej yuav tsum ua tau xwb xwb.
Thaum twg koj nrog lawv nyob ua ke ces cia li pab xyaum kom lawv ua.

Qhia rau lawv tias koj txhawj thiab tu siab thaum lawv ua tsis tau raws li lawv cov lus
cog tseg ces lawv yuav txais tsis tau tej koob hmoov.

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Sau tseg rau hauv koj phau ntawv npaj rau txhua hnub txog koj tej kev npaj saib yuav tiv tauj
txhua tus neej kawm li cas. Npaj ob peb hnub ua ntej saib koj yuav ua li cas thiaj yuav rov qab
nrog cov neeg kawm txoj moo zoo sib tham txog tej yam uas koj twb nrog lawv sib tham yav
tas los lawm.

Xaiv ib qhov kev caw ntawm kev cog lus tseg uas koj yuav hais txog thaum koj qhia zaj lus qhia.
Ces nrhiav tej kev txhawj xeeb uas yuav uas rau lawv txais tsis tau los sis ua tsis tau raws li tej
kev cog lus tseg. Sib tham thiab xyaum saib koj yuav ua li cas thiaj li yuav pab lawv zoo tshaj
thaum koj sim pab lawv kho lawv tej kev txhawj xeeb.

Nco Qab Ntsoov Qhov No

• Nco qab ntsoov caw cov neeg los cog lus tseg ntawm txhua lub sij hawm uas koj muaj nrog
lawv los sis qhia lawv, ua li no rau cov neeg uas tsis yog mej zeej ntawm lub Koom Txoos
thiab cov mej zeej hauv lub Koom Txoos tib si.

• Caw kom lawv los cog lus tseg thiaj yuav pab kom cov neeg los hloov siab.

• Cov lus uas cog tseg hais tias yuav tau koob hmoov.

• Hais lus tim khawv.

• Rov qab sib tham txog tej yam uas koj tau hais rau lawv lawm kom thiaj li pab cov neeg ua
raws li tej lus cog tseg.



Tej Tswv Yim rau Kev Kawm 
Ntawv thiab Kev Nruab rau lub Neej

Kev Kawm Ntawv Koj tus Kheej

• Nrhiav ib lo lus txib hauv zaj lus qhia 4 los sis 5. Xav txog tej koob hmoov uas koj
tau txais vim koj tau ua raws li lo lus txib no, thiab sau tseg rau hauv koj phau ntawv
sau txog lub neej.

• Sau ib tsab ntawv, nug koj tsev neeg saib lawv tau txais koob hmoov dab tsi vim
lawv tau ua raws li ib lo lus txib (xws li, them ib feem kaum).

• Sau tseg saib koj xav li cas txog txoj kev caw kom lwm tus los cog lus tseg. Koj
puas ua siab loj los sis ntshai? Koj puas ntseeg tau tias cov neeg yuav tau txais
koob hmoov tiag, los sis koj tsis paub tseeb? Koj puas rau siab ua raws li hais,
ua siab ntev, thiab pab lawv thaum koj sim tiv tauj lawv txhua hnub? Cov neeg puas
paub hais tias koj hlub lawv no? Koj yuav ua li cas kho tej yam tsis zoo ntawm
koj txoj kev caw lawv los cog lus tseg.

• Tshab koj tej zaj lus qhia uas koj tau npaj rau txhua zaj lus qhia. Koj puas tau sau
tseg txog tej kev caw los cog lus tseg kom meej meej? Koj qhov kev npaj zaj lus
qhia puas yuav qhia meej meej txog kev cog lus tseg?

Kev Kawm Nrog Khub

• Saib hauv koj phau npaj rau txhua hnub, sau cov neeg uas koj tau tiv tauj li ob hnub
los no, suav cov neeg kawm txoj moo zoo thiab cov mej zeej tib si. Rau ntawm
txhua tus neeg lub npe, sau rau ntawm ib sab seb lawv tau cog lus tseg li cas thiab
tej kev caw uas tsim nyog koj hais rau lawv los sis tej kev caw uas koj yuav tsum
hais rau lawv. Sib tham seb ua li cas koj thiaj li caw tau kom ib txhia neeg cog lus
tseg thiab ho muaj dab tsi tiv thaiv kom koj ho caw tsis tau lwm cov neeg los cog
lus tseg. Koj yuav tsum ua li cas thiaj li rov qab nrog lawv sib tham txog tej kev
cog lus tseg no?

• Saib hauv koj phau ntawv npaj rau txhua hnub, thiab sau cov npe ntawm cov neeg
kawm txoj moo zoo uas koj yuav mus qhia ob peb hnub tom ntej no. Xav txog tej
lus txib uas nyob hauv zaj lus qhia 4 thiab 5 saib koj yuav xav caw kom lawv los
ua raws li pes tsawg lo. Sib tham saib koj yuav caw lawv los cog lus tseg li cas
thiab qhia txog tej koob hmoov yuav muaj los thaum lawv mloog lus.

• Xav txog qhov uas koj yuav muab Daim Ntawv Ceev txoj Kev Qhia rau cov neeg
kawm txoj moo zoo saib kom lawv thiaj li paub hais tias koj xav kom lawv ua li cas.
Yog hais tias tsim nyog, muab ib daim zoo li no rau lawv khaws cia.

• Tshab cov Lus Cim/Tej Yam Ua hauv koj phau ntawv npaj rau txhua hnub rau peb
hnub dhau los lawm saib koj puas tau sau tseg hais tias koj yuav soj qab txog
txhua txoj kev caw uas koj tau hais rau lwm tus neeg lawm.

Koog Chaw tej Kev Sib Ntsib thiab Thaj Chaw tej lub Rooj Sab Laj

• Sib tham txog tej tswv yim uas ntxim ua thiab zoo kom thiaj tiv tauj tau cov neeg
kawm txoj moo zoo txhua hnub. Cov tub txib tau ua hauj lwm nrog cov mej zeej
zoo li cas lawm? Cov ntaub ntawv los sis kab xev video dab tsi thiaj li tsim nyog
siv? Koj yuav ua tau dab tsi thaum tib neeg tsis nyob hauv tsev los sis tsis khoom
nrog koj tham?

• Sib tham saib cov tub txib tau ua li cas qhia cov lus txib hauv zaj lus qhia 4 thiab
5 zoo li cas.

• Sib tham txog tej kev txhawj xeeb uas cov neeg kawm txoj moo zoo muaj tam sim
no. Tej kev txhawj xeeb no yog dab tsi thiab dab tsi? Cov tub txib yuav ua tau li
cas thiaj li kho tau tej kev txhawj xeeb los sis teeb meem no?

11 Ua Raws Li cov Lus Cog Tseg

Qhov Chaw Tshaj Tawm txoj Moo Zoo tus Thawj Tswj Hwm

• Qee zaum koj yuav tsum nrog cov tub txib mus qhia cov neeg kawm txoj moo zoo
ua ke. Pab lawv tsom ntsoov rau txoj kev pab cov neeg cog lus tseg thiab ua
raws li lawv cov lus cog tseg.

• Yaum cov thawj coj ntawm lub pov thawj hwj thiab cov mej zeej kom lawv rau rau
siab koom txoj kev uas niaj hnub tiv tauj kom tau cov neeg kawm txoj moo zoo.

• Ua ib tug yam ntxwv hais txog txoj kev caw tib neeg thaum koj pab qhia txoj moo
zoo thiab pab cov tub txib uas koj tab tom ua hauj lwm pab.

11 Ua Raws Li cov Lus Cog Tseg

Kuv Yuav Ua Li
Cas thiaj Pab Tau
Tib Neeg Npaj Siab
Ua Kev Cai Raus Dej
thiab Kev Pom Zoo?

Xav Txog Qhov No

• Kuv yuav ua li cas thiaj pab tau tib neeg npaj siab ua kev cai raus dej thiab kev pom zoo?

• Kuv yuav ua li cas thiaj muab tib neeg xam phaj rau kev cai raus dej?

• Yuav ua li cas thiaj npaj thiab coj ib txoj kev sib ntsib muab neeg ua kev cai raus dej zoo?

• Kuv yuav ua li cas thiaj ua tau hauj lwm nrog tus npis sov xwv kom cov neeg hloov siab los
ntseeg tau kev pom zoo?

• Vim li cas nws thiaj tseem ceeb kom ua cov ntaub ntawv txog kev cai raus dej thiab kev
pom zoo?

Pab Tib Neeg Npaj Siab Ua Kev Cai Raus Dej thiab Kev Pom Zoo

Lub ntsiab ntawm koj txoj kev qhia yog kom pab tib neeg pib ntseeg Yexus Khetos thiab
hloov siab lees txim ntawm lawv tej kev txog kev txhaum. Raws li Maumoos tau hais,

“thawj thawj cov txiv ntawm txoj kev hloov siab lees txim yog txoj kev cai raus dej”
(Maulaunais 8:25). Txoj kev xam phaj rau kev cai raus dej yog qhov kev cai uas lub Koom
Txoos tau tsa xwv kom xyuas tau seb txhua tus neeg puas ua raws li tus Tswv tej kev cai
rau txoj kev cai raus dej thiab tau npaj siab los txais yuav lub txiaj ntsim Vaj Ntsuj Plig
Dawb Huv. Dhau ntawm txoj kev xam phaj no, cov neeg uas xav ua kev cai raus dej ua
raws li kev cog lus hauv phau vaj lug kub hais tias lawv ua tim khawv rau ib tug uas

sawv lub Koom Txoos cev tias lawv tau hloov siab lees txim rau tag nrho lawv tej kev
txhaum lawm tiag tiag (saib D&C 20:37). Cov neeg kawm txoj moo zoo tej lus cog tseg
pab lawv npaj siab yuav ua thiab ua raws li txoj kev khi lus ntawm kev cai raus dej. Cov
neeg uas tau ua raws li tej lus cog tseg uas koj tau caw lawv los cog tseg yuav tau npaj
siab rau kev xam phaj thiab yuav ua mej zeej thiab sib pab hauv lub Koom Txoos.

Thaum uas koj qhia cov neeg kawm txoj moo zoo thiab npaj lawv los ua kev cai raus
dej thiab kev pom zoo, ua tib zoo xyuas seb lawv puas tsim nyog ua kev cai raus dej.

Tej Kev Tsim Nyog Los Ua Kev Cai Raus Dej

Lus Qhuab Qhia thiab Kev Khi Lus 20:37:

• Txo hwj chim rau ntawm Vajtswv.

• Xav ua kev cai raus dej.

• Cia li muaj lub siab mos siab muag thiab xav ua qhov zoo.

• Hloov siab lees txim ntawm tag nrho lawv tej kev txog kev txhaum.

• Kam txais yuav Khetos lub npe.

• Muaj lub siab xav rau siab ua hauj lwm pab Khetos txog thaum kawg.

• Lawv tej hauj lwm qhia tias lawv tau txais yuav Khetos tus Ntsuj Plig kom lawv thiaj tau kev
zam txim rau lawv tej kev txog kev txhaum.

Thawj Pawg Thawj Tswj Hwm thiab Pawg Kaum Ob tug Thwj Tim:

• Tau pauv lawv lub neej txaus lawv thiaj tsim nyog raws li raug txib hauv phau Lus Qhuab
Qhia thiab Kev Khi Lus 20:37.

• Muaj kev ntseeg txog Khetos.

• Hloov siab lees txim ntawm tej kev txhaum.

• Ua neej nyob raws li tej ntsiab cai ntawm kev tsim txiaj.

• Ua neej nyob raws li Lo Lus Txawj Ntse.

• Cog lus tias yuav them ib feem kaum.

• Kawm tag nrho cov tub txib tej zaj lus qhia [zaj lus qhia 1–4 nyob hauv Daim Ntawv Ceev
txoj Kev Qhia thiab tej kev cog lus].

• Tau ntsib tus npis sov los sis ceg ntseeg tus thawj tswj hwm.

• Mus koom ntau txoj kev sib ntsib txais lub cim nco txog.

(“Statement on Missionary Work,” Thawj Pawg Thawj Tswj Hwm tsab ntawv, Kaum Ob Hlis
Ntuj hnub tim 11, 2002)

Thaum ib tug neeg kawm txoj moo zoo tau teem ib hnub ua kev cai raus dej, teem sij
hawm tseg seb yuav ua txhua yam tsav uas coj lawv rau kev cai raus dej thiab kev pom zoo
raws li sau tseg hauv koj phau ntawv npaj rau txhua hnub. Ua tib zoo tshab xyuas Daim
Ntawv Ceev txoj Kev Qhia seb puas tau qhia txhua cov lus qhuab qhia thiab cov neeg ntawd
tau npaj siab yuav teb cov lus nug ntawm txoj kev xam phaj rau kev cai raus dej. Lwm
zaus uas koj ntsib tus neeg ntawd nrog nws sib tham txog txoj kev teem caij no. Yog tias ua
tau, tus neeg ntawd yuav tsum mus saib ib tug neeg ua kev cai raus dej ua ntej nws los
ua kev cai raus dej thiab.

Yog koj xav tias tus neeg uas koj tab tom qhia ntawd tseem yuav tau npaj ntxiv, tsis
txhob teem caij xam phaj tus neeg kawm txoj moo zoo ntawd txog thaum nws ua raws li
tej kev cai. Yog tias tus neeg ntawd tsis tau puv hnub nyoog, niam thiab txiv los sis tus
neeg saib xyuas yuav tsum tso lus, haj yam zoo yog tias lawv sau ntawv tso lus, rau nws
tau ua kev cai raus dej.

Thaum uas koj pab tib neeg npaj rau kev xam phaj rau kev cai raus dej, nrog lawv tham
txog lub ntsiab ntawm kev xam phaj ntawd. Qhia lawv thiab hais lus tim khawv tias kev
cai raus dej thiab lub txiaj ntsim Vaj Ntsuj Plig Dawb Huv dawb ceev npaum li cas. Piav
tias koj xav kom lawv to taub tej ntsiab cai uas koj tau qhia lawv lawm thiab lawv yuav
khi lus tseg li cas. Koj kuj piav tau tias kev xam phaj yog ib lub sij hawm rau lawv tau ua
tim khawv rau tus Tswv ib tug tub qhe tias lawv tau npaj siab txais tej kab ke dawb ceev
no. Thaum uas lawv ua raws li txoj kev khi lus ntawm txoj kev cai raus dej thiab kev pom
zoo, lawv yuav tau kev zam txim. Qhia lawv cov lus nug uas tus neeg uas xam phaj yuav
nug txog tej lus qhuab qhia, kev hloov siab lees txim tau lawv tej kev txog kev txhaum,
thiab seb lawv puas kam khi lus tias lawv kam ua neej nyob raws li Yexus Khetos hais.
Qhia lawv tias kev cai raus dej xwb tsis txaus tseem yuav tsum muaj kev pom zoo thiab
txais yuav lub txiaj ntsim Vaj Ntsuj Plig Dawb Huv.

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

• Nyeem txhua nqe nram no, thiab sau ib daim ntawv qhia txog tej yam uas qhia tias yus tsim
nyog ua kev cai raus dej thiab kev pom zoo.

2 Nifais 9:23; 31:4–13 3 Nifais 27:13–21 D&C 20:37
Mauxiyas 18:8–10 Maulaunais 6:1–4 D&C 22
Amas 7:14–15 Maulaunais 8:25–26 Cov Tub Txib 2:37–39

• Hauv txoj kev xam phaj rau kev cai raus dej, yuav nug cov neeg hais tias lawv puas txaus
siab txais Khetos lub npe. Koj ua tau li cas kom thiaj pab tau lawv to taub lo lus nug no?
Thaum koj xav txog lo lus nug no, cia li kawm tej nqe vaj lug kub no:

Mauxiyas 4–5 Mauxiyas 26:18, 21–27 3 Nifais 27:1–10
Mauxiyas 18:1–11

Tej zaum koj kuj yuav xav nrhiav lwm nqe uas yuav pab koj to taub txoj ntsiab cai no.

Yuav Xam Phaj Li Cas
Tus neeg xam phaj yuav tsum nug cov lus nug ntawm kev xam phaj rau kev cai raus

dej raws li tus Ntsuj Plig coj qhia lawv seb tus neeg uas xav ua kev cai raus dej puas tab
tom ua raws li tej kev cai hauv phau Lus Qhuab Qhia thiab Kev Khi Lus 20:37. Nws yuav
tsum kho tej lus nug nyob ntawm seb tus neeg ntawd muaj hnub nyoog li cas thiab txawj
ntse npaum li cas.

Yog tias thaum nug cov lus nug ntawm kev xam phaj rau kev cai raus dej es nrhiav
pom tias tus neeg ntawd tsis tsim nyog, ces yuav tau laug sij hawm rau txoj kev cai raus
dej thiab kev pom zoo. Cov tub txib yuav tsum qhia tus neeg kawm txoj moo zoo ntawd
ntxiv thiab cov mej zeej hauv pawg ntseeg yuav tsum txhawb pab nws.

Tus thawj coj rau koog chaw los sis thaj chaw uas ua kev xam phaj yuav tsum:

• Ua kev xam phaj hauv ib qho chaw uas xis nyob, tsis muaj neeg, uas zoo rau tus Tswv
tus Ntsuj Plig tau nyob. Tus neeg uas ua kev xam phaj ntawd tus khub yuav tsum
nyob ze ze.

• Thov Vajtswv qhib.

• Pab kom tus neeg ntawd yuav xis nyob.

• Ua kom txoj kev xam phaj yuav txhawb nqa lawv tus ntsuj plig.

• Pab kom tus neeg to taub tias lub ntsiab ntawm kev xam phaj yog dab tsi.

• Nug cov lus nug ntawm kev xam phaj rau kev cai raus dej. Siv lwm cov lus nug seb tus
neeg ntawd zaj lus tim khawv muaj zog npaum li cas thiab seb lawv puas tau hloov
siab lees txim tiag tiag.

• Teb tus neeg ntawd cov lus nug.

• Caw tus neeg ntawd hais nws zaj lus tim khawv thiab hais qhia seb nws lub siab
xav li cas.

• Yog tias tus neeg ntawd muaj teeb meem ntawm nws zaj lus tim khawv los sis kev tsim
nyog, piav rau nws tias yuav zoo dua yog tias nws yuav laug sij hawm me ntsis rau
txoj kev cai raus dej kom nws npaj siab ntxiv.

Cov Lus Nug ntawm Kev Xam Phaj rau Kev Cai Raus Dej

1. Koj puas ntseeg tias Vajtswv yog peb Leej Txiv tus uas Muaj txoj Sia Nyob Mus Ib Txhis? Koj
puas ntseeg tias Yexus Khetos yog Vajtswv Leej Tub, tus Cawm Seej thiab tus Txhiv Dim rau
lub ntiaj teb?

2. Koj puas ntseeg tias lub Koom Txoos thiab Yexus Khetos txoj moo zoo tau raug txum tim rov
qab los dhau ntawm tus Yaj Saub Yauxej Xamiv? Koj puas ntseeg tias [tus thawj tswj hwm rau
lub Koom Txoos tas sim no] yog Vajtswv ib tug yaj saub? Tam li koj xav nov txhais tau li cas?

3. Tam li koj xav kev hloov siab lees txim txhais tau li cas? Koj puas xav tias koj tau hloov siab
lees txim ntawm tej kev txhaum uas koj tau ua yav tas los?

4. Koj puas tau txhaum ib txoj kev cai loj dua? Yog tias tau ua, tam sim no koj puas yog ib tug
uas nyob hauv probation (kev saib xyuas thaum txhaum kev cai) los sis parole (dim lub qhov
taub lawm)? Koj puas tau koom ib txoj kev rho me nyuam dua? kev uas txiv neej nrog txiv
neej los sis poj niam nrog poj niam pw ua ke?

5. Koj twb kawm lawm hais tias thaum yus los ua ib tug mej zeej hauv Yexus Khetos lub Koom
Txoos ntawm Tsoom Haiv Neeg Ntseeg hauv Hnub Nyoog Kawg yus yuav tsum coj raws nraim
li txoj moo zoo tej kev cai. Koj to taub tias koj yuav tau ua raws nraim li tej kev cai dab tsi?
Koj puas kam ua raws li tej kev cai no?
a. Txoj kev cai coj dawb huv, uas txwv tsis pub kev pw ua ke ua niam ua txiv sab nraum txoj

kev cai sib yuav raws li txoj kev cai uas muaj ib tug txiv neej thiab ib tug poj niam.
b. Txoj kev cai them ib feem kaum.
c. Lo Lus Txawj Ntse.
d. Hnub Caiv, kuj hais txog txoj kev noj lub cim nco txog txhua txhua lub lis piam thiab ua

hauj lwm pab lwm cov mej zeej.

6. Thaum koj ua kev cai raus dej, koj khi lus nrog Vajtswv tias koj kam lees yuav Khetos lub
npe thiab yuav ua raws li Nws cov lus txib rau hauv tag nrho koj sim neej. Koj puas tau npaj
siab yuav ua raws li txoj kev khi lus no thiab rau siab ntseeg ua li no?

Thaum xam phaj tau lawm es nrhiav pom tias tsim nyog, hais qhia tus neeg ntawd tias
koj zoo siab. Mus ntsib lwm cov tub txib, thiab piav seb yuav muaj xwm li cas thaum mus
rau kev sib ntsib muab neeg ua kev cai raus dej.

Piav tias yuav ua kev pom zoo raws li tus npis sov hais hauv ib txoj kev sib ntsib noj
lub cim nco txog hauv lawv pawg ntseeg tshiab.

Thaum twg yuav tau laug sij hawm rau kev cai raus dej, tus thawj coj rau koog chaw
los sis tus thawj coj rau thaj chaw yuav tsum ua tib zoo kho qhov teeb meem no thiab tsis
txhob qhia lwm tus neeg paub. Qhia tus neeg ntawd tias nws los yeej ua tau zoo, thiab piav
tias tej kev txhaum yuav tau siv sij hawm ntev me ntsis kom thiaj hloov siab lees txim tag
nrho. Piav tias vim hais tias txoj kab ke dawb ceev no yus yuav tsum coj kev cai ua neeg
tsim nyog siab heev. Qhia tus neeg tias koj thiab lwm cov neeg yuav txhawb pab nws
ntau npaum li koj ua tau. Ces rau siab ntso ua raws li koj tau cog tseg.

Kev Cai Raus Dej thiab Kev Pom Zoo: Cov Lus Nug thiab cov Lus Teb

Leej twg ua kev xam phaj rau kev cai raus dej?
Feem ntau tus thawj coj rau koog chaw yuav xam phaj cov neeg uas cov tub txib hauv nws koog
chaw tau qhia, kuj hais txog cov neeg uas cov thawj coj rau thaj chaw tau qhia thiab. Tus thawj
coj rau thaj chaw xam phaj cov neeg uas tus thawj coj rau koog chaw tau qhia. Qhov chaw qhia
txoj moo zoo tus thawj tswj hwm los sis ib tug neeg uas nws txib kom ua yuav tsum xam phaj
cov neeg uas tau ua ib qho kev txhaum loj heev. Koog chaw los sis thaj chaw cov thawj coj tsis
xam phaj cov neeg nyob lawv koog chaw los sis thaj chaw sab nraud tsuas yog qhov chaw tshaj
tawm txoj moo zoo tus thawj tswj hwm txib kom lawv ua li ntawd.

Ua ib tug neeg hloov siab los ntseeg uas ua kev cai raus dej txhais tau li cas?
Txoj kev ua kev cai raus dej los ua neeg hloov siab los ntseeg yog cov neeg nram no uas ua
kev cai raus dej:

• Cov neeg uas muaj cuaj xyoos thiab laus tshaj ntawd uas tsis tau ua kev cai raus dej thiab
kev pom zoo dua hauv lub Koom Txoos.

• Cov me nyuam uas muaj yim xyoo thiab lawv niam thiab txiv ob leeg tsis yog mej zeej los
sis lawv niam thiab txiv tab tom ua kev cai raus dej thiab kev pom zoo tib lub sij hawm uas
tus me nyuam yuav ua.

Kuv puas xav tau kev tso lus thaum muab ib tug me nyuam ua kev cai raus dej?
Ua ntej koj qhia tau thiab muab ib tug neeg kawm txoj moo zoo uas hnub nyoog yaus tseem tsis
tau muaj cai ua kev cai raus dej, koj yuav tsum tau niam thiab txiv los sis tus neeg saib xyuas kev
tso lus, qhov zoo tshaj yog kom lawv sau ntawv tso lus. Tsis tas li ntawd xwb, koj yuav tsum xav
tias tus me nyuam to taub txoj kev khi lus ntawm kev cai raus dej thiab tias nws yuav rau siab
ntso ua raws li txoj moo zoo qhia, kuj hais tias nws yuav tuaj koom tej kev sib ntsib hauv lub
Koom Txoos.

Kuv puas xav tau ib tug neeg tus poj niam los sis tus txiv kev tso lus ua ntej kuv muab lawv
ua kev cai raus dej?
Xav tau. Tsis txhob muab ib tug neeg uas muaj poj niam muaj txiv ua kev cai raus dej tsuas yog
koj tau nws tus khub kev tso lus tso.

Yog tias leej txiv hauv ib yim neeg tsis tau npaj siab ua kev cai raus dej, kuv puas muab tau
tsev neeg ua kev cai raus dej los sis tos txog thaum leej txiv npaj siab?
Yog tias leej txiv rau ib yim neeg tsis tau npaj siab yuav ua kev cai raus dej thiab kev pom zoo tiam
sis lwm cov neeg hauv tsev neeg ntawd twb npaj tau lawm, koj qhia tau leej txiv tias koj tsis xav
muab tsev neeg ua kev cai raus dej vim lub Koom Txoos pom hais tias nws yog txiv tsev thiab
vim hais tias tsev neeg txoj kev loj hlob hauv txoj moo zoo yeej zoo dua yog lawv ua ib ke. Yog
tias leej txiv pheej tsis kam ua, koj muaj cai muab tsev neeg ua kev cai raus dej thiab pom zoo
yog tias leej txiv tso lus.

Puas yog ib lub tswv yim zoo muab lub Pov Thawj Hwj Aloos rau leej txiv tom qab nws ua
kev cai raus dej kiag xwv kom nws thiaj muab tau nws tsev neeg ua kev cai raus dej thiab?
Tsis yog. Yuav tsum muab leej txiv ua kev pom zoo hauv txoj kev sib ntsib noj lub cim nco txog
thiab, tom qab nws xam phaj nrog tus npis sov, yuav tsum tsa tes pom zoo rau nws txais yuav
lub Pov Thawj Hwj Aloos. Yuav tsum tsis txhob laug sij hawm muab tsev neeg ua kev cai raus
dej xwv kom leej txiv thiaj muab tau lawv ua kev cai raus dej.

Kuv qhia thiab muab puas tau ib tug neeg uas tau raug kev rho tawm lawm ua kev cai
raus dej?
Txoj kev muab cov neeg uas tau raug rho tawm lawm ua kev cai raus dej tsis yog ib txoj kev muab
cov neeg hloov siab los ntseeg ua kev cai raus dej, thiab cov tub txib tsis xam phaj cov neeg

uas xav ua kev cai raus dej li no. Koj tsuas qhia tau cov neeg zoo li no yog tias qhov chaw tshaj
tawm txoj moo zoo tus thawj tswj hwm thiab tus npis sov coj koj kev.

Yuav ua li cas yog tias ib tug neeg twb teem caij yuav ua kev cai raus dej tiam sis nws tsis
ua raws li txhua lo lus cog tseg?

Yog koj xav tias ib tug neeg uas koj tab tom qhia tseem xav tau sij hawm yuav tau npaj siab,
tsis txhob teem caij rau nws ua kev xam phaj rau kev cai raus dej txog thaum tus neeg kawm
txoj moo zoo ntawd ua raws li txhua lo lus cog tseg thiab ua raws li tej kev cai.

Kuv yuav tau ua li cas thaum muaj tib neeg uas xav ua kev cai raus dej thiab lawv nrog leej
twg nyob ua ke tiam sis nkawd tsis tau sib yuav?

Cov neeg uas xav ua kev cai raus dej uas tau nrog ib tug poj niam los sis txiv neej nyob tiam sis
tsis tau sib yuav yuav tsum sib yuav los sis tsum tsis nyob ua ke ua ntej lawv ua kev cai raus dej.

Lo lus nug thib 4 hauv kev xam phaj rau kev cai raus dej nug puas tau ua ib txoj kev txhaum
loj, zoo li rho me nyuam, txiv neej nrog txiv neej los sis poj niam nrog poj niam pw ua ke, los sis
txhaum kev cai loj heev. Kuv yuav tsum ua li cas yog tias ib tug neeg lees txim li no rau kuv?

1. Kev qhia rau cov tub txib uas tab tom qhia. Tej thaum cov neeg kawm txoj moo zoo yuav qhia
txog lawv tej kev txhaum thaum uas koj tab tom qhia lawv txog cov lus txib thiab caw lawv los
cog lus. Tiam sis, yog tias lawv tsis hais dab tsi rau koj thiab koj xav tias lawv muaj ib qho
teeb meem, cia li npaj lawv rau txoj kev xam phaj rau kev cai raus dej thaum koj nug lawv seb
lawv puas tau ua tej kev txog txhaum no dua li. Yog koj kawm paub tias lawv tau ua txhaum
loj heev, tsis txhob ntxig nug seb tau muaj xwm dab tsi. Tsis txhob teem caij rau lawv ua kev
cai raus dej los sis cog lus rau lawv seb lawv ua puas tau kev cai raus dej thiab kev pom zoo.
Qhia tias koj hlub lawv thiab tshab xyuas tej ntsiab cai rau kev hloov siab lees txim. Ua tib zoo
piav tias tej kev txhaum no yeej loj heev thiab ib tug neeg uas paub tshaj koj thiab muaj tswv
yim (koj qhov chaw tshaj tawm txoj moo zoo tus thawj tswj hwm los sis lwm tus neeg uas
nws txib kom ua li ntawd) yuav nrog lawv tham thiab pab lawv kho tej no. Ces xa ib daim
ntawv thov kom muaj kev xam phaj rau kev cai raus dej ncaj qha rau koj qhov chaw qhia txoj
moo zoo tus thawj tswj hwm.

2. Tej kev qhia rau tus neeg uas tab tom xam phaj rau kev cai raus dej. Yog tias cov tub txib tau
qhia tus neeg ntawd zoo zoo ua ntej kev xam phaj rau kev cai raus dej, yog tias muaj tej xwm
no ces, yuav tsum tau xa mus rau qhov chaw tshaj tawm txoj moo zoo tus thawj tswj hwm.
Yog tias nrhiav pom muaj tej no, qhia tias koj hlub lawv thiab tshab xyuas cov lus txib thiab
tej ntsiab cai ntawm kev hloov siab lees txim. Ua tib zoo piav tias tej kev txhaum no yeej loj
heev thiab ib tug neeg uas paub tshaj koj thiab muaj tswv yim (koj qhov chaw qhia txoj moo
zoo tus thawj tswj hwm los sis lwm tus neeg uas nws txib kom ua li ntawd) yuav nrog lawv
tham thiab pab lawv kho tej no. Ces xa ib daim ntawv thov kom muaj kev xam phaj rau kev
cai raus dej ncaj qha rau koj qhov chaw qhia txoj moo zoo tus thawj tswj hwm.

Yam Ntxim Ua: Kawm Ntawv Koj tus Kheej

Xav seb koj yuav xav li cas yog tias leej twg tab tom xam phaj koj. Cia li xav txog cov lus nug no:

• Tej yam dab tsi ntawm kev xam phaj muaj ntsis txawv heev? Tus neeg xam phaj ntawd ua
tau dab tsi xwv kom koj thiaj yuav xis nyob?

• Koj yuav xav kom tus neeg xam phaj nrog koj tham li cas?

• Koj yuav xav kom tus neeg xam phaj ntawd hais li cas rau koj yog tias koj qhia tias koj tsis
tshua cia siab los sis tsis to taub los sis tau lees txim rau nws?

Sau koj cov lus teb rau cov lus nug no hauv koj phau ntawv sau tej kev kawm cia.



Chaw Sau Ntawv

12 Kev Cai Raus Dej thiab Kev Pom Zoo

241

Ua cov Ntaub Ntawv rau Kev Cai Raus Dej
Tus tub txib uas xam phaj tus neeg ntawd yuav tsum ua ib daim Ntaub Ntawv rau Kev

Cai Raus Dej. Nws yuav tsum ua raws li tej kev qhia hauv cov ntaub ntawv. Nws yuav
tsum piav tias yuav ua ib daim ntaub ntawv ua mej zeej los ntawm daim Ntaub Ntawv rau
Kev Cai Raus Dej thiab daim ntaub ntawv ntawd yuav muaj tej xov xwm tseem ceeb txog
tus mej zeej tshiab thiab tej kab ke lawv tau ua lawm. Thaum ib tug mej zeej tsiv tsev, yuav
xa tus mej zeej daim ntaub ntawv ua mej zeej rau pawg ntseeg tshiab xwv kom tus npis
sov tshiab yuav paub tias lawv tau ua li cas thiab xav tau kev pab li cas. Tus tub txib yuav
tsum nug tus neeg ntawd seb txhua yam uas nws tau sau tseg thaum xam phaj ntawd
puas thwj. Tus tub txib uas tau ua xam phaj yuav tsum coj daim Ntaub Ntawv rau Kev
Cai Raus Dej rau kev sib ntsib muab neeg ua kev cai raus dej thiab muab rau tus neeg
uas saib xyuas kev sib ntsib ntawd.

Tus npis sov yuav ua raws li tej kev qhia hauv cov ntaub ntawv sau ib daim Ntaub
Ntawv rau Kev Pom Zoo/Kev Cai Raus Dej thiab Kev Pom Zoo daim Ntawv Pov Thawj
cia rau tus neeg ntawd.

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Kawm Mauxiyas 6:1–3 thiab Maulaunais 6:1–4. Tej nqe no qhia li cas txog koj txoj kev ua tib
zoo ceev ntaub ntawv rau tej kev cai raus dej thiab kev pom zoo?

Txoj Kev Sib Ntsib Muab Neeg Ua Kev Cai Raus Dej
Tib neeg yuav hnov tus Ntsuj Plig thaum ua tej kab ke dawb ceev zoo li ua kev cai

raus dej thiab kev pom zoo. Ces txoj kev sib ntsib muab neeg ua kev cai raus dej yuav
tsum yog tej yam uas pab cov neeg hloov siab los ntseeg tshiab hnov tus ntsuj plig. Koj
thiab pawg ntseeg qhov chaw tshaj tawm txoj moo zoo tus thawj coj yuav tsum ua txhua
yam koj ua tau kom txoj kev sib ntsib ua kev cai raus dej yuav mus zoo, txhawb pab tib
neeg, thiab kom lawv yuav nco qab ntsoov qhov ntawd. Tej kev sib ntsib no yuav tsum
ntxiv dag ntxiv zog rau cov neeg hloov siab los ntseeg tshiab xwv kom lawv yuav nyob
ruaj khov hauv txoj moo zoo.

Caw pawg npis sov, tej pawg thiab koom haum
pab cov thawj coj, thiab cov neeg mus qhia tom tsev
thiab cov neeg saib xyuas tom tsev (yog tias lawv
twb muaj lawm) tuaj koom txoj kev sib ntsib ua kev
cai raus dej. Yuav tsum caw tus neeg hloov siab los
ntseeg cov phooj ywg thiab cov kwv tij thiab tag
nrho cov neeg uas tab tom kawm txoj moo zoo tuaj
koom kev sib ntsib ua kev cai raus dej thiab txoj kev
sib ntsib noj lub cim nco txog uas yuav ua kev pom
zoo. Tej no yuav pab lawv hnov tus Ntsuj Plig thiab
npaj lawv lub siab kom thiaj xav kawm ntxiv txog
txoj moo zoo. Nrog tus neeg uas yuav ua kev cai raus
dej thiab pawg ntseeg qhov chaw tshaj tawm txoj
moo zoo tus thawj coj sib tham seb yuav caw cov
phooj ywg thiab cov kwv tij twg tuaj. Ces tom qab
txoj kev sib ntsib ntawd nrog lawv tham txog qhov ntawd thiab caw lawv los kawm seb
yog vim li cas lawv tus phooj ywg tau txiav txim siab los ua kev cai raus dej.

Cov tub txib uas tau qhia tus neeg uas yuav ua kev cai raus dej ua hauj lwm nrog pawg
ntseeg qhov chaw tshaj tawm txoj moo zoo tus thawj coj npaj txoj kev sib ntsib. Qhia tus
neeg uas yuav ua kev cai raus dej tias yuav ua li cas thiab vim li cas yuav ua li ntawd. Sib
tham seb yuav tau hnav khaub ncaws li cas, kuj qhia tias yuav muab ib ce khaub ncaws
dawb rau nws tau hnav thaum ua kev cai raus dej. Teem ib qho chaw thiab sij hawm tseg
rau kev cai raus dej. Ib tug neeg ntawm pawg npis sov los sis pawg ntseeg qhov chaw
tshaj tawm txoj moo zoo tus thawj coj yuav coj kev sib ntsib ntawd. Tej yam nram no yog
tej yam tseem ceeb uas tau npaj tseg.

Tej zaum ib txoj kev sib ntsib ua kev cai raus dej yuav muaj tej yam no:

1. Cov nkauj ua ntej pib.

2. Ib tug thawj coj rau lub pov thawj hwj uas coj kev sib ntsib no yuav tos txais sawv
daws (ib tug neeg ntawm pawg npis sov yuav tau saib xyuas txoj kev sib ntsib no).

3. Ib zaj nkauj thiab thov Vajtswv qhib.

4. Muaj ib los sis ob zaj lus luv qhia txog txoj moo zoo, zoo li hais txog kev cai raus dej
thiab lub txiaj ntsim Vaj Ntsuj Plig Dawb Huv.

5. Ib zaj nkauj.

6. Ua txoj kab ke kev cai raus dej.

7. Ib lub sij hawm nyob ntsiag to thaum cov neeg uas ua kev cai raus dej pauv ris tsho.
Tej zaum yuav mloog nkauj, hu tej zaj nkauj thiab Koom Haum Me Nyuam cov nkauj,
qhib lub Koom Txoos ib daim kab xev, los sis hais lus tim khawv.

8. Muab sij hawm rau cov neeg hloov siab los ntseeg tshiab tau hais lawv zaj lus tim
khawv, yog xav ua li ntawd.

9. Ib zaj nkauj thiab thov Vajtswv kaw.

10. Cov nkauj tom qab.

Kev Pom Zoo
Ib tug neeg txais txoj kab ke rau kev pom zoo tom

qab nws tau ua kev cai raus dej (saib D&C 20:41). Ib
tug neeg hloov siab los ntseeg tshiab yuav yog ib tug
mej zeej hauv lub Koom Txoos tom qab nws ua tej kab
ke rau kev cai raus dej thiab kev pom zoo tas lawm
(saib Yauhas 3:5; D&C 33:11). Cov neeg hloov siab los
ntseeg tshiab yuav ua kev pom zoo hauv ib txoj kev
sib ntsib noj lub cim nco txog hauv lawv pawg ntseeg,
tsis txhob ua hauv txoj kev sib ntsib rau kev cai raus
dej. Tus npis sov yog tus uas npaj rau kev pom zoo
sai li sai tau tom qab ua kev cai raus dej. Tus npis sov
los sis nws ib tug pab cuam koom txoj kev pom zoo
ntawd thiab. Tus npis sov caw tau cov tub txib uas tau
qhia tus neeg hloov siab los ntseeg ntawd los koom
kev pom zoo los tau. Cia li nrog tus npis sov thiab
pawg ntseeg qhov chaw tshaj tawm txoj moo zoo tus thawj coj sib koom tes xwv kom
thiaj ua tau txhua txoj kab ke.

Tom Qab Kev Cai Raus Dej thiab Kev Pom Zoo
Raws li tus npis sov kev coj qhia, tej zaum cov tub txib tseem yuav ua phooj ywg

txhawb pab cov ntseeg tshiab. Tseem mus qhia lawv thiab tshab xyuas tej uas twb qhia
los lawm. Txhawb nqa thiab txhawb pab lawv, nrog lawv nyeem Phau Ntawv Maumoos,
thiab pab lawv faib txoj moo zoo rau lawv tsev neeg thiab cov phooj ywg. Yog tias ua tau,
hauv tag nrho koj lub neej yuav tsum nrog cov uas koj tau qhia sib txuas lus thiab txhawb
nqa thiab txhawb pab lawv.

Tom qab kev pom zoo, yuav tsum pheej siv Daim Ntawv Ceev txoj Kev Qhia sau tseg
tau qhia zaj lus qhia 1–4 dua thiab thaum qhia zaj lus qhia 5. Sib koom tes nrog pawg
ntseeg qhov chaw tshaj tawm txoj moo zoo thiab pawg ntseeg cov thawj coj pab tus neeg
hloov siab los ntseeg tshiab muaj siab ntseeg mus li thiab txais txhua txoj koob hmoov
ntawm Yexus Khetos txoj Kev Theej Txhoj.

Nco Qab Ntsoov Qhov No

• Ua tib zoo npaj cov neeg uas xav ua kev cai raus dej rau txoj kev xam phaj rau kev cai raus
dej thiab kev pom zoo.

• Yuav tsum xyuas seb cov neeg ntawd puas tsim nyog ua kev cai raus dej thiab kev pom zoo.

• Pab kom tej kev sib ntsib ua kev cai raus dej yuav txhawb nqa tib neeg tej ntsuj plig.

• Siv txoj kev sib ntsib ua kev cai raus dej thiab kev pom zoo nrhiav neeg tshiab uas xav kawm.

• Ua cov ntaub ntawv rau kev cai raus dej thiab kev pom zoo kom thwj.



Kev Kawm Ntawv Koj tus Kheej

• Sau ntawv qhia seb ib tug neeg uas xav ua kev cai raus dej muaj tau tej teeb
meem dab tsi. Vim li cas thiaj tseem ceeb rau cov neeg ntawd tau hnov cov mej
zeej ntawm lub Koom Txoos txoj kev hlub thiab kev ua phooj ua ywg?

• Kawm Maulaunais 6 thiab phau Lus Qhuab Qhia thiab Kev Khi Lus 20:68–69. Koj
kawm dab tsi txog kev npaj tib neeg rau kev cai raus dej thiab kev pom zoo hauv
tej nqe no? Sau tej uas koj kawm cia hauv ntawv, thiab qhia koj tej kev xav rau koj
tus khub thaum neb kawm ua ke ua ib khub.

Kev Kawm Nrog Khub

• Txwj Laug Henry B. Eyring piav tias yog vim li cas tej kev cai siab heev thiaj tseem
ceeb. Nrog koj tus khub sib tham txog cov lus ntuas no thiab xyuas seb koj xav li
cas txog kev muaj siab loj pab tib neeg ua raws li tej kev cai no. “Tus Tswv tau tsa
Nws tej kev cai xwv kom nws thiaj foom tau koob hmoov rau peb. Cia li xav txog
tej koob hmoov ntawd: Nws cog lus tias cov uas ua raws li tej kev cai ntawd yuav
muaj tus Vaj Ntsuj Plig Dawb Huv txoj kev pab. Nws cog lus tias lawv yuav muaj
kev thaj yeeb nyab xeeb. Nws cog lus tias peb yuav tau muaj cai txais yuav tej kab
ke dawb huv hauv Nws lub tsev. Thiab Nws cog lus tias cov uas rau siab ntso ua
neej nyob raws li Nws tej kev cai hais yuav tau txoj sia nyob mus ib txhis….Vim
hais tias peb hlub cov neeg uas peb pab, peb sawv daws yeej xav pab Leej Txiv
Saum Ntuj Ceeb Tsheej cov me nyuam kom lawv rau siab ntseeg thiab ua neeg huv
huv kom lawv thiaj tau ua txhua yam tsav kom lawv thiaj tsim nyog tau tus Tswv
txhua txoj koob hmoov….Koj pib ua li no thaum koj ua raws nraim li tus Tswv tej
kev cai thiab yeej tsis txaj muag rau tej ntawd. Thiab thaum lub ntiaj teb txav deb
ntawm tej ntawd thiab luag thuam tej ntawd, peb yuav tsum haj yam muaj siab loj
tiv thaiv tej ntawd” (“Standards of Worthiness,” First Worldwide Leadership
Training Meeting, Ib Hlis Ntuj 2003, 10–11).

• Qhia koj tus khub tias hauv tshooj no koj tau kawm dab tsi txog kev npaj tib neeg
rau kev cai raus dej thiab kev pom zoo.

• Tshab xyuas txoj kev sib ntsib ua kev cai raus dej yav tas los lawm tau mus li cas.
Muab qhov ntawd piv rau tej kev qhia hauv kem uas hais tias “Txoj Kev Sib Ntsib
Muab Neeg Ua Kev Cai Raus Dej.” Tau muaj dab tsi zoo? Yuav kho tau tej yam
dab tsi? Sib tham seb yuav ua li cas kom txoj kev sib ntsib thiaj pab tua neeg
hnov tus ntsuj plig thiab txhawb pab lawv.

• Koj yuav tau xyaum seb koj yuav ua li cas npaj ib tug neeg kawm txoj moo zoo
rau kev xam phaj rau kev cai raus dej.

• Tshab xyuas cov lus nug ntawm kev xam phaj rau kev cai raus dej. Xyuas seb koj
yuav ua li cas yog tias muaj tej yam, zoo li nram no:

– Tus neeg ntawd tsis tau qhia koj tias nws tau txhaum tseem fwv ib txoj kev
txhaum thiab lawv tseem saib xyuas nws hauv qhov probation.

– Tus neeg ntawd tsis tau lus teb rau nws txoj kev thov Vajtswv seb Yauxej Xamiv
puas yog ib tug yaj saub.

– Ob hnub tas los lawm tus neeg ntawd tau haus luam yeeb.

– Tus neeg ntawd tsis paub tseeb nws puas tau lus teb rau nws tej zaj lus thov
Vajtswv.

– Cov phooj ywg tau yuam tsev neeg ntawd thiab tsis paub lawv puas tau npaj
rau kev cai raus dej.

Tej Tswv Yim rau Kev Kawm 
Ntawv thiab Kev Nruab rau lub Neej

12 Kev Cai Raus Dej thiab Kev Pom Zoo

• Tshab xyuas Daim Ntaub Ntawv rau Kev Cai Raus Dej thiab Daim Ntaub Ntawv
rau Kev Pom Zoo thiab Kev Cai Raus Dej thiab Kev Pom Zoo Daim Ntawv Pov
Thawj. Koj yuav ua li cas thiaj paub tias cov xov xwm uas koj sau tseg ntawd
puas thwj thiab puas tau sau txhij txhua?

Koog Chaw tej Kev Sib Ntsib thiab Thaj Chaw tej lub Rooj Sab Laj

• Tshab xyuas seb kev xam phaj rau kev cai raus dej tseem ceeb npaum li cas. Sib
tham seb cov tub txib yuav ua li cas thiaj npaj tau cov neeg kawm txoj moo zoo
rau kev xam phaj ntawd.

• Sib tham seb yuav siv tej kev sib ntsib muab neeg ua kev cai raus dej thiab kev
pom zoo li cas kom thiaj nrhiav tau neeg tshiab rau neb tau qhia.

Qhov Chaw Tshaj Tawm txoj Moo Zoo tus Thawj Tswj Hwm

• Sib koom tes nrog cov thawj coj ntawm lub pov thawj hwj xwv kom thiaj ua tib
zoo siv Daim Ntawv Ceev Kev Los Ntseeg.

• Tej thaum yuav tsum ua thawj qhov kev xam phaj rau kev cai raus dej.

• Qhia cov thawj coj rau koog chaw thiab thaj chaw yuav ua li cas thiaj xam phaj
neeg uas xav ua kev cai raus dej.

• Qhia cov neeg hauv qhov chaw tshaj tawm txoj moo zoo pawg thawj tswj hwm
thiab cov thawj coj ntawm lub pov thawj hwj tias lawv yuav tsum xam phaj cov
neeg uas xav ua kev cai raus dej uas tau ua txhaum loj heev li cas.

12 Kev Cai Raus Dej thiab Kev Pom Zoo

Kuv Yuav Ua Li Cas thiaj
Sib Koom Tes Ua Hauj
Lwm nrog Ceg Txheem
Ntseeg thiab Pawg
Ntseeg cov Thawj Coj?

Xav Txog Qhov No

• Cov neeg hloov siab los ntseeg tshiab thiab cov mej zeej uas tsis tshua muaj siab ntseeg xav
tau dab tsi lawv thiaj ua mej zeej uas muaj siab ntseeg hauv lub Koom Txoos?

• Ceg txheem ntseeg thiab pawg ntseeg cov thawj coj muaj ntiag tug hauj lwm li cas hais txog
kev ua tub txib, saib xyuas cov neeg ntseeg, thiab pab txhib kom muaj siab ntseeg?

• Kuv yuav ua li cas thiaj pab tau pawg ntseeg cov thawj coj txhim tsa lub Koom Txoos?

• Yuav tsum muaj xwm dab tsi hauv txoj kev sib ntsib nrog pawg ntseeg qhov chaw tshaj tawm
txoj moo zoo tus thawj coj txhua txhua lis piam?

Koj muaj lub cib fim zoo yuav ua hauj lwm koom tes nrog coob tug thawj coj thiab mej
zeej thaum koj mus tshaj tawm txoj moo zoo. Ua ke no nej yuav ntxiv dag ntxiv zog

rau thiab txhim tsa Yexus Khetos lub Koom Txoos ntawm Tsoom Haiv Neeg Ntseeg hauv
Hnub Nyoog Kawg. Koj txoj kev sib raug zoo nrog lub Koom Txoos cov thawj coj yuav
foom koob hmoov rau koj tag nrho koj lub neej. Tej kev sib raug zoo no tseem ceeb heev
xwv kom koj thiab lub Koom Txoos cov mej zeej thiaj yuav coj tau txoj moo zoo uas txum
tim rov qab los lawm mus rau Leej Txiv Saum Ntuj Ceeb Tsheej cov me nyuam. Thaum
yus to taub tias ib pawg ntseeg muaj ib tug txheej txheem zoo li cas yus yuav pab tau
lawv ncav cuag tej hom phiaj thiab yuav muaj hwj chim heev.

Ntxiv Dag Zog rau cov Mej Zeej Tshiab thiab cov uas Tsis Tshua Muaj Siab
Ntseeg

Thaum cov neeg hloov siab los ntseeg ua kev cai raus dej thiab kev pom zoo, lawv cog
tej lus cog tseg uas dawb ceev tias lawv yuav ua raws li Vajtswv hais thiab yuav pab nws
thiab lwm cov neeg rau tag nrho lawv lub neej. Lawv thiaj ua tau neeg uas yuav tsim
nyog tau kev txhiv dim hauv lub nceeg vaj xilethi-aus. Xwv kom thiaj txais tau tej koob
hmoov uas nws tau cog tseg rau lawv, lawv yuav tsum muab siab ntseeg Yexus Khetos
nyiaj kom mus txog thaum kawg. Cov mej zeej hauv lub Koom Txoos tseem ceeb heev
kom thiaj pab tau cov neeg hloov siab los ntseeg tshiab thiaj yuav muaj siab ntseeg mus
li thiab rau siab ntseeg.

Thawj Tswj Hwm Gordon B. Hinckley hais tias: “Twb tsis muaj ib lub ntsiab rau peb
ua cov tub txib txoj hauj lwm tsuas yog peb tuav rawv tej txiv vim ua tej hauj lwm ntawd
lawm. Ob yam ntawd yuav tsum nyob ua ke… .Txhua tus neeg ntseeg hloov siab los
ntseeg yog ib txoj kev lav ris loj thiab tseem ceeb heev” (“Find the Lambs, Feed the Sheep,”
Ensign, Tsib Hlis Ntuj 1999, 108).

Los ntawm tus npis sov kev coj qhia, pawg ntseeg pawg sab laj txoj ntiag tug hauj lwm
yog kom ntxiv dag zog rau cov mej zeej tshiab thiab cov mej zeej uas tsis tshua muaj siab
ntseeg. Lawv ua kom cov neeg hloov siab los ntseeg tshiab thiab cov mej zeej uas tsis
tshua muaj siab ntseeg muaj phooj ywg, raug kev tu zoo zoo los ntawm Vajtswv txoj lus,
thiab tau hauj lwm ua thiab muaj tej kev lav ris. Tej zaum lawv yuav thov cov tub txib
pab mus qhia tom tsev (los sis cov ntxhais txib mus xyuas tom tsev) thiab mus xyuas cov
mej zeej tshiab, cov uas tsis tshua muaj siab ntseeg, thiab cov txiv neej uas yuav ua txwj
laug. Qhov zoo tshaj yog muab lawv ua khub nrog ib tug mej zeej thaum mus xyuas
lawv li no.

Koj kuj yuav tau lav ris cov neeg no. Thawj Tswj Hwm Hinckley tau hais tias: “Nej cov
uas ua tub txib…muaj kev lav ris yuav tau muab cov neeg hloov siab los ntseeg uas nej
tau qhia khi tseg rau lub Koom Txoos. Tej zaum nej yuav tsis muaj cuab kav mus xyuas
lawv ntxiv. Tiam sis nej sau tau ntawv mus rau lawv thiab txhawb pab lawv….Thaum nej
txog vaj txog tsev tsis txhob hnov qab lawv. Txhua txhua lub caij lub nyoog nej yuav tsum
ua neej tsim nyog kom lawv tso siab tau rau nej. Nej yuav tau sau ntawv mus xyuas lawv,
qhia lawv tias nej tseem nco lawv thiab” (Ensign, Tsib Hlis Ntuj 1999, 109).

Thaum mus koom tej kev sib ntsib hauv lub
koom txoos, koj thiab koj tus khub yuav tsum
nrog cov neeg kawm txoj moo zoo los sis cov mej
zeej uas nej tab tom pab zaum ua ke txhawb pab
thiab ntxiv dag zog rau. Nej yuav tsum tsis txhob
nrog lwm cov tub txib zaum ua ke.

Ib qho tseem ceeb heev rau nej txoj kev mus
ua tub txib yog kom txhim tsa lub Koom Txoos
thiab ntxiv zog rau pawg ntseeg uas nej nyob
hauv. Nej ua tau li no thaum nej pab cov neeg
hloov siab los ntseeg nyob ruaj khov hauv lub
koom txoos thiab pab cov mej zeej uas tsis tshua muaj siab ntseeg rov qab tuaj koom thiab.
Nej ib txoj hauj lwm yog kom koom tes nrog pawg ntseeg cov tub txib mus qhia thawj
plaub zaj lus qhia thiab qhia zaj lus qhia 5. Pawg ntseeg cov tub txib, cov neeg mus qhia
tom tsev, thiab cov mus xyuas tom tsev kuj pab qhia tau tej ntsiab cai no.

Thawj Tswj Hwm Gordon B. Hinckley tau piav tias cov neeg hloov siab los ntseeg
feem coob muaj tej teeb meem li no:

Hnub i kuv tau txais ib tsab ntawv ib nyuag txawv. Tus uas sau tsab no yog ib tug poj niam uas
tau tuaj koom lub Koom Txoos ib xyoos tas los no. Nws sau li no hais tias:

“Kuv txoj kev tuaj koom lub Koom Txoos yeej txawv txav thiab muaj kev nyuaj heev. Xyoo tas los no
yog xyoo nyuaj tshaj plaws hauv tag nrho kuv lub neej. Nws kuj yog xyoo uas kuv tau koob hmoov ntau
tshaj plaws thiab. Ua ib tug mej zeej tshiab, txhua txhua hnub kuv tseem muaj tej kev cov nyom thiab.”

Nws hais ntxiv tias thaum nws zwm rau lub Koom Txoos nws tsis tau kev txhawb pab los ntawm
cov thawj coj hauv nws pawg ntseeg. Nws tus npis sov tsis tshua quav ntsej tias nws yog ib tug mej
zeej tshiab. Vim hais tias cov neeg no tsis zoo siab tos txais nws li, nws tau mus xyuas qhov chaw tshaj
tawm txoj moo zoo tus thawj tswj hwm, uas tau pab nws nrhiav tej yam zoo.

Nws hais tias “Lub Koom Txoos cov mej zeej tsis paub yus xav li cas thaum yus ua ib tug mej zeej
tshiab….Yog li ntawd, lawv kuj tsis paub lawv yuav tau txhawb pab peb li cas.”

Kuv yaum kom nej, kuv cov kwv tij nkauj muam, yog nej tsis paub tias qhov no yuav zoo li cas, nej
sim xav seb nws yuav zoo li cas. Yus yeej yuav kho siab heev. Yus yeej yuav poob siab, Yus yeej yuav
ntshai. Peb cov uas nyob hauv lub Koom Txoos no yeej txawv lawm deb ntawm lwm cov neeg hauv ntiaj
teb no yeej txawv tshaj qhov peb xav. Tus poj niam no hais ntxiv tias: “Thaum peb cov uas tab tom
kawm txoj moo zoo rais los mus ua mej zeej hauv lub Koom Txoos, peb xav tsis thoob thaum peb pom
tias peb txawm nyob hauv ib lub ntiaj teb txawv txav, ib lub ntiaj teb uas muaj nws ib co kab lig kev
cai, kev coj ua, thiab yam lus. Peb nrhiav pom tias tsis muaj ib tug neeg los sis ib qho chaw uas peb
nrhiav tau kev pab coj qhia hauv lub ntiaj teb tshiab no. Thaum xub thawj peb nyiam taug kev hauv
lub ntiaj teb tshiab no, thaum ua yuam kev peb yeej luag, tiam sis nyob nyob ces peb chim tsawv thiab
thaum kawg, kev chim ntawd pauv los uas kev npau taws heev. Thiab thaum muaj kev chim thiab
npaum taws li no peb thiaj ncaim tawm ntawm lub koom txoos mus. Peb rov mus cuag lub ntiaj teb
qub uas thaum i peb nyob hauv, nyob ntawd peb tau paub tias peb yog leej twg, peb tau pab lwm tus
neeg, thiab nyob ntawd peb hais tau lawv yam lus” [Ensign, Tsib Hlis Ntuj 1999, 108].

Yam Ntxim Ua: Kev Kawm Ntawv Koj tus Kheej los sis Kev Kawm Nrog Khub

Nyeem zaj lus saum toj no. Sau koj cov lus teb rau cov lus nug nram qab no cia hauv koj phau
ntawv sau tej kev kawm cia, los sis nrog koj tus khub sib tham txog tej no. Cuab ib co hom phiaj
zoo thiab npaj siab yuav ua li cas.

• Raws li zaj lus no hais, vim li cas thiaj nyuaj rau cov mej zeej tshiab muaj siab ntseeg mus li?

• Qhov uas kom cov mej zeej pab koom txoj kev qhia cov neeg yuav ua li cas pab kov yeej tej
teeb meem no?

• Cia li xav txog cov uas koj tab tom qhia. Koj ua tau li cas kom thiaj pab tau cov mej zeej
pib pab ua phooj ywg rau cov neeg kawm txoj moo zoo xwv kom lawv yuav swm lub
Koom Txoos?

Kev Qhia thiab Mus Saib Xyuas Tom Tsev
Tej zaum ceg txheem ntseeg cov thawj tswj hwm thiab cov npis sov, uas sib koom tes

nrog qhov chaw tshaj tawm txoj moo zoo tus thawj tswj hwm, yuav siv tau cov tub txib
kom mus xyuas cov neeg uas tsis tshua muaj siab ntseeg thiab tej tsev neeg uas tsis yog
mej zeej tag nrho. Thaum zoo ua, lawv thov tau cov tub txib pab txoj kev mus qhia tom
tsev thiab mus xyuas tom tsev. Tej lub sij hawm qhia li no yuav ntxiv dag ntxiv zog rau
cov mej zeej, yuav pab kom cov tub txib haj yam txawj qhuab qhia, thiab yuav pab cov
tub txib nrhiav neeg tshiab rau lawv tau qhia (saib “Statement on Missionary Work,”
Thawj Pawg Thawj Tswj Hwm tsab ntawv, Kaum Ob Hlis Ntuj 11, 2002).

Sib Koom Tes nrog Pawg Ntseeg Pawg Sab Laj kom thiaj Ntxiv Zog rau cov
Mej Zeej Tshiab thiab cov uas Tsis Tshua Muaj Siab Ntseeg

Qhov chaw tshaj tawm txoj moo zoo tus thawj tswj
hwm yog tus uas coj nej txoj kev qhuab qhia thiab
muab cov neeg kawm txoj moo zoo ua kev cai raus
dej. Tiam sis, txoj kev tshaj tawm txoj moo yuav haj
yam mus zoo yog tias cov tub txib thiab cov mej zeej
sib koom tes thiab ua hauj lwm ua ke. Tej zaum lawv
yuav caw koj tuaj koom pawg ntseeg pawg sab laj
thiab pawg coj hauv lub pov thawj hwj tej kev sib
ntsib. Koj txoj kev lav ris tseem ceeb tshaj plaws yog
kom koj cov neeg kawm txoj moo zoo yuav tuaj rau
lub Koom Txoos. Feem ntau yog ua tau li no koj yuav
tau nrog lawv mus. Yog tias txoj kev sib ntsib rau pawg
ntseeg pawg sab laj yog tib lub sij hawm yuav tau coj
lwm tus neeg mus rau lub koom txoos, cia li mus rau
lub koom txoos. Yog muaj li no, muab ib daim luam
txog Daim Ntawv Ceev Kev Los Ntseeg rau pawg
ntseeg qhov chaw tshaj tawm txoj moo zoo tus thawj
coj thiab qhia nws txhua yam tsav uas nws xav tau rau pawg ntseeg pawg sab laj los sis
pawg coj hauv lub pov thawj hwj tej kev sib ntsib.

Thawj Tswj Hwm Gordon B. Hinckley tau hais tias:

“Txhua tus neeg hloov siab los ntseeg tshiab xav tau peb yam:
“1. Ib tug phooj ywg hauv lub Koom Txoos uas nws thov tau kev pab, ib tug uas yuav

nrog nws mus kev, uas yuav teb nws cov lus nug, uas to taub nws tej teeb meem.
“2. Ib txoj hauj lwm. Kev sib pab yog lub hauv paus rau lub Koom Txoos no. Yog thaum

ua li ntawd peb thiaj loj hlob. Kev ntseeg thiab kev hlub tus Tswv zoo nkaus li tej leej nqaij
ntawm kuv txhais caj npab. Yog tias kuv siv lawm, kuv txhais caj npab yuav loj tuaj. Yog
tias kuv muab pav, ces nws yuav qaug zog. Txhua tus neeg hloov siab los ntseeg xav tau
ib txoj ntiag tug hauj lwm….

“3. Txhua tus neeg hloov siab los ntseeg tshiab yuav tau kev ‘tu kom hlob los ntawm
Vajtswv txoj lus zoo’ (Maulaunais 6:4). Nws yuav tsum koom lub pov thawj hwj ib pawg
los sis lub Koom Haum Niam Tsev, lub Koom Haum Ntxhais Hluas, lub Koom Haum Tub
Hluas, Hnub Caiv Kev Kawm Vaj Lug Kub, los sis lub Koom Haum Me Nyuam. Yuav
tsum yaum kom nws tuaj koom tej kev sib ntsib txais lub cim nco txog kom thiaj noj tau
lub cim nco txog, rov qab sib khi lus tseg ib yam thaum lawv ua kev cai raus dej” (Ensign,
Tsib Hlis Ntuj 1999, 106).

Pawg ntseeg pawg sab laj yuav coj nej kev nrhiav ib tug phooj ywg, kev lav ris, thiab
kev tu cov neeg hloov siab los ntseeg tshiab sab ntsuj plig. Nej yuav pab lawv raws li
lawv thov nej. Pov thawj hwj cov thawj coj thiab cov mej zeej yuav ua lawv cov phooj
ywg, nrog rau nej txoj kev pab.

Kev Ua Phooj Ywg

• Ua ntej kev cai raus dej thiab kev pom
zoo, yog tias ua tau, kom tus mej zeej
tuaj koom txhua zaj lus qhia. Cov mej
zeej no yuav tsum nrog cov neeg kawm
txoj moo zoo nyob kom thiaj teb tau
lawv cov lus nug, to taub lawv cov
teeb meem, thiab txhawb pab lawv.

• Caw cov mej zeej tuaj koom txoj kev
sib ntsib muab nws ua kev cai raus dej
thiab tos txais cov neeg hloov siab los
ntseeg tshiab rau hauv pawg ntseeg.
Cov mej zeej pab cov neeg hloov siab
los ntseeg tshiab kom yuav zwm lub Koom Txoos tej kev sib ntsib. Lawv kuj coj lawv
mus ntsib lwm cov mej zeej thiab.

• Coj cov neeg kawm txoj moo zoo mus ntsib tus npis sov, nws ob tug pab cuam, pawg
txwj laug thiab lub Koom Haum Niam Tsev cov thawj tswj hwm, thiab pawg ntseeg
lwm cov thawj coj sai li sai tau. Piav tias tus npis sov thiab pawg ntseeg lwm cov thawj
coj muaj ntiag tug hauj lwm dab tsi.

Tej lub Cib Fim Ua Hauj Lwm

• Pab cov txiv neej uas hloov siab los ntseeg to taub thiab npaj los txais yuav lub Pov
Thawj Hwj Aloos thiab lub Pov Thawj Hwj Mekixedes. Piav tias tej pawg pov thawj
hwj muab cib fim rau lawv tau kawm, teev tiam, thiab ua hauj lwm ua ke.

• Cia cov neeg hloov siab los ntseeg tshiab thiab cov mej zeej uas tsis tshua muaj siab
ntseeg ua hauj lwm zoo li pab ib tug poj ntsuam los sis ib tug neeg uas mob los sis mus
pab ua hauj lwm rau lwm tus neeg.

• Xa cov neeg hloov siab los ntseeg mus rau cov neeg uas txawj nrhiav tsev neeg zaj keeb
puam xwv kom lawv thiaj ua tau tsev neeg pawg ntaub ntawv thiab ib daim qhia tsev
neeg caj ceg. Yog tias ua tau, pab lawv npaj los ua kev cai raus dej sawv lawv poj koob
yawm txwv cev hauv lub tuam tsev.

• Caw cov neeg hloov siab los ntseeg kom los npaj lawv tsev neeg thiab cov phooj ywg
los mloog cov tub txib thiab. Cov tub txib yuav tsum thov cov neeg hloov siab los ntseeg
tshiab thiab cov mej zeej uas tsis tshua muaj siab ntseeg qhia lawv txog tej tus neeg uas
lawv qhia tau thiab.

Kev Tu los ntawm Vajtswv txoj Lus

• Qhia tag nrho tej ntsiab cai hauv zaj lus qhia 5, “Cov Kev Cai thiab cov Kab Ke.”

• Rov qab qhia cov neeg hloov siab los ntseeg tshiab thiab cov mej zeej uas tsis tshua
muaj siab ntseeg txog tej kev cog lus uas lawv tau cog tseg ua ntej lawv tau ua kev cai
raus dej thiab txoj kev khi lus lawv tau khi tseg thaum lawv tau ua kev cai raus dej
thiab kev pom zoo.

• Yaum kom lawv thov Vajtswv txhua hnub lawv ib leeg xwb thiab nrog lawv tsev neeg.

• Yaum kom lawv kawm vaj lug kub txhua hnub, qhov tseem ceeb tshaj yog Phau Ntawv
Maumoos.

• Ntxiv dag zog rau cov neeg hloov siab los ntseeg tshiab zaj lus tim khawv txog Kev
Txum Tim Yexus Khetos txoj moo zoo Rov Qab Los dhau ntawm tus Yaj Saub Yauxej
Xamiv. Tshab xyuas tej zaj lus qhia uas koj tau qhia ua ntej kev cai raus dej thiab kev
pom zoo, es kho tej kev cog lus kom haum lawv lub neej tam sim no.

• Pheej qhia tias txoj kev tuaj koom lub koom txoos tej kev sib ntsib txhua hnub Sunday
thiab ua neeg tsim nyog kom noj lub cim nco txog tseem ceeb npaum li cas. Nrog cov
neeg hloov siab los ntseeg tshiab los sis cov mej zeej uas tsis tshua muaj siab ntseeg
tuaj thiab zaum ua ke.

• Caw lawv tuaj koom hoob kawm txoj Moo Zoo tej Ntsiab Cai hauv Hnub Caiv Kev
Kawm Vaj Lug Kub.

• Qhia lawv tias tsev neeg hmo ua ke yuav tau mus li cas thaum Hnub Monday yav
tsaus ntuj kom lawv siv phau ntawv Family Home Evening Resource Book.

• Yaum kom lawv faib txoj moo zoo uas raug txum tim rov qab los lawm rau lwm
tus neeg.

• Pab lawv tso npe rau kev kawm vaj lug kub tom tsev kawm ntawv.

• Qhia lawv txog lub Koom Txoos tej chaw zoo li www.mormon.org, www.lds.org, thiab
www.familysearch.org.

Kawm Vaj Lug Kub

Kev Tu Kom Hlob los ntawm Vajtswv txoj Lus

Mauxiyas 18:18–20 Amas 31:5 Maulaunais 6:4

Kev Pab

Mauxiyas 2:17 Mathais 25:40 Guide to the Scriptures, “Service”

Qhov Chaw Tshaj Tawm txoj Moo Zoo tus Thawj Tswj Hwm txoj Num Yog
Dab Tsi?

Qhov chaw tshaj tawm txoj moo zoo tus thawj tswj hwm tuav cov yuam sij muab neeg
hloov siab los ntseeg ua kev cai raus dej. Raws li nws txoj kev coj, cov tub txib muaj ntiag
tug hauj lwm qhia cov neeg kawm txoj moo zoo. Tiam sis, tus npis sov saib xyuas txoj kev
nrhiav phooj ywg rau cov neeg kawm txoj moo zoo thaum lawv tab tom kawm. Tus npis
sov muaj cai saib xyuas pawg ntseeg txoj kev tshaj tawm txoj moo zoo. Qhov chaw tshaj
tawm txoj moo zoo tus thawj tswj hwm sib sab laj nrog tej ceg txheem ntseeg cov thawj
tswj hwm xwv kom xyuas tau seb cov tub txib puas sib koom tes nrog lub pov thawj hwj
cov thawj coj hauv qhov chaw ntawd. Nws saib xyuas txoj kev nrhiav neeg thiab pab qhia
ceg txheem ntseeg cov thawj tswj hwm tej ntsiab cai thiab kev ua cov tub txib txoj hauj lwm.

Ceg Txheem Ntseeg thiab Pawg Ntseeg cov Thawj Coj txoj Kev Lav Ris yog
Dab Tsi?

Lub Koom Txoos cov thawj coj thiab cov mej zeej yuav pab nej ntau tshaj plaws. Saib
lawv rau nqi thiab sim nrog lawv sib raug zoo. Thaum nej ua hauj lwm nrog cov thawj
coj no, nco qab ntsoov tias lawv muaj lwm txoj kev lav ris hauv lawv txoj hauj lwm thiab.
Sim ua ib txoj koob hmoov rau cov thawj coj rau nej ceg txheem ntseeg thiab pawg ntseeg,
tsis txhob ua ib lub nra. Nej yuav tsum xav li no, “Peb ua tau dab tsi pab lawv?” Nrog

tus npis sov thiab pawg ntseeg qhov chaw tshaj tawm txoj moo zoo tus thawj coj sib sab
laj seb nej yuav ua hauj lwm li cas. Ua kom tej yam uas nej ua yuav txhawb pab kev qhia
txoj moo zoo hauv pawg ntseeg.

Nyob nram no yuav qhia seb lub pov thawj hwj cov thawj coj yuav tau ua cov tub txib
txoj hauj lwm li cas. Thaum nej to taub lawv txoj ntiag tug hauj lwm nej yuav txawj nrog
lawv sib koom tes.

Ceg Txheem Ntseeg tus Thawj Tswj Hwm
Ceg txheem ntseeg tus thawj tswj hwm saib xyuas tus npis sov tej hauj lwm ua tub txib,

saib xyuas cov ntseeg, thiab pab tib neeg muaj siab ntseeg. Txhua lub hlis thaum nws xam
phaj cov npis sov, nkawd yuav sib tham seb cov neeg kawm txoj moo zoo thiab cov mej
zeej loj hlob li cas. Nws xyuas kom yuav qhia cov tub txib tej lus qhuab qhia hauv ceg
txheem ntseeg thiab pawg ntseeg tej kev sib ntsib thiab tias lub pov thawj hwj cov thawj
coj thiab lwm cov neeg yuav kawm seb lawv muaj ntiag tug hauj lwm li cas hais txog kev
ua tub txib.

Ceg txheem ntseeg tus thawj tswj hwm kuj nrog qhov chaw tshaj tawm txoj moo zoo
tus thawj tswj hwm sib sab laj ntau kom xyuas seb cov tub txib tej hauj lwm mus li cas,
kuj hais txog kev qhia cov thawj coj thiab cov mej zeej, kev siv thiab tso cov tub txib qhov
twg, thiab pab txhib kom neeg rov muaj siab ntseeg.

Tus Sab Laj Hlob
Ceg txheem ntseeg pawg thawj tswj hwm hais kom ib tug sab laj hlob txhawb pab tej

hauj lwm rau cov tub txib, kev saib xyuas cov ntseeg, thiab txhib tib neeg rov qab muaj siab
ntseeg hauv ceg txheem ntseeg. Nws qhia ceg txheem ntseeg pawg thawj tswj hwm tias
txoj hauj lwm mus li cas. Nws kuj qhia pawg ntseeg qhov chaw tshaj tawm txoj moo zoo
cov thawj coj lawv tej hauj lwm, kuaj hais txog txoj kev qhia txoj moo zoo hauv pawg ntseeg.

Npis Sov
Tus npis sov yuav tau lav cov tub txib tej hauj

lwm, kev saib xyuas cov ntseeg, thiab txhib kom
tib neeg rov muaj siab ntseeg hauv nws pawg
ntseeg. Nws txoj kev pab thiab kev ua thawj coj
yeej tseem ceeb. Xwv kom thiaj ua tau txoj hauj
lwm no, tus npis sov hu ib tug neeg uas tuav lub
Pov Thawj Hwj Mekixedes uas tsim nyog los ua
pawg ntseeg qhov chaw tshaj tawm txoj moo zoo
tus thawj coj. Nws kuj hu cov tub txib hauv
pawg ntseeg coob txaus kom thiaj ua tau tej
hauj lwm hauv pawg ntseeg.

Tus npis sov siv pawg coj hauv lub pov thawj
hwj thiab pawg ntseeg pawg sab laj kom saib
xyuas cov tub txib tej hauj lwm, saib xyuas cov ntseeg, thiab txhib neeg rov muaj siab ntseeg.
Nws coj kev thiab pab lawv ua raws li txoj kev qhia txoj moo zoo hauv pawg ntseeg.

Yam Ntxim Ua: Kev Kawm Nrog Khub

Teem sij hawm tseg mus ntsib tus npis sov. Nug nws seb neb ua tau li cas pab ua hauj lwm
hauv nws pawg ntseeg.

Lub Pov Thawj Hwj thiab cov Koom Haum Pab cov Thawj Coj
Lub pov thawj hwj thiab cov koom haum pab cov thawj coj yuav tsum xyuas seb cov

mej zeej tshiab thiab cov mej zeej uas tsis tshua muaj siab ntseeg nyob li cas thiab npaj
seb yuav ua phooj ywg thiab txhawb pab lawv li cas. Lawv kuj yuav tsum ua hauj lwm
nrog pawg ntseeg qhov chaw tshaj tawm txoj moo zoo tus thawj coj kom saib xyuas cov
tub txib thiab pawg ntseeg cov tub txib tej hauj lwm, kev saib xyuas cov ntseeg, thiab
txhib neeg rov qab muaj siab ntseeg.

Pawg Ntseeg Qhov Chaw Tshaj Tawm txoj Moo Zoo tus Thawj Coj
Los ntawm tus npis sov kev coj, pawg ntseeg qhov chaw tshaj tawm txoj moo zoo tus
thawj coj:

• Ua ib tug yam ntxwv txog kev faib txoj moo zoo rau lwm tus neeg thiab ua phooj ywg
rau cov neeg kawm txoj moo zoo, cov neeg hloov siab los ntseeg tshiab thiab cov mej
zeej uas tsis tshua muaj siab ntseeg.

• Saib xyuas cov tub txib thiab pawg ntseeg cov tub txib tej hauj lwm nrog lub pov thawj
hwj cov thawj coj, cov koom haum pab cov thawj coj, thiab cov mej zeej.

• Siv Daim Ntawv Ceev Kev Los Ntseeg Daim Ntawv Sau tej Yam Yuav Ua Rau cov Neeg
Hloov Siab Los Ntseeg, thiab Daim Ntawv Qhia Seb Npis Sov Yuav Ua Li Cas thiab
Kev Xam Phaj peb daim no qhia tias cov neeg kawm txoj moo zoo, cov neeg hloov siab
los ntseeg tshiab, thiab cov mej zeej uas tsis tshua muaj siab ntseeg tau loj hlob li cas
lawv siv ob daim no hauv lub pov thawj hwj pawg coj tej kev sib ntsib thiab pawg
ntseeg pawg sab laj tej kev sib ntsib. Daim Ntawv Sau tej Yam Yuav Ua rau cov Neeg
Hloov Siab Los Ntseeg, thiab Daim Ntawv Qhia Seb Npis Sov Yuav Ua Li Cas thiab
Kev Xam Phaj yog ob daim ntawv uas tau siv pawg ntseeg lub koos pis tawj los tsim.
Yus siv ob daim no sim saib cov neeg hloov siab los ntseeg tshiab thiab lwm cov mej
zeej txoj kev ntseeg tau loj hlob li cas.

• Coj ib txoj kev sib ntsib coj kav cov tub txib tej hauj lwm txhua lub lis piam.

• Npaj tej kev muab neeg hloov siab los ntseeg ua kev cai raus dej hauv nws pawg ntseeg
nws yeej koom tes nrog cov tub txib. Ib tug mej zeej hauv pawg npis sov los sis pawg
ntseeg qhov chaw tshaj tawm txoj moo zoo tus thawj coj yuav coj tej kev sib ntsib no.

Pawg ntseeg qhov chaw tshaj tawm txoj moo zoo tus thawj coj kuj nyob hauv pawg
ntseeg pawg coj hauv lub pov thawj hwj, pawg ntseeg pawg sab laj, thiab pawg ntseeg
pawg sab laj txog tib neeg tej kev xav tau thiab nws mus koom ceg txheem ntseeg tej kev
sib ntsib rau lub pov thawj hwj cov thawj coj.

Pawg Ntseeg Cov Tub Txib
Cov kwv tij thiab cov muam raug hu los ua pawg ntseeg cov tub txib. Pawg ntseeg

qhov chaw tshaj tawm txoj moo zoo tus thawj coj saib xyuas cov neeg no.
Pawg ntseeg cov tub txib nrhiav, ua phooj ywg rau, thiab qhia cov neeg kawm txoj moo

zoo. Lawv kuj qhia thiab ua phooj ywg rau cov neeg hloov siab los ntseeg tshiab thiab
cov mej zeej uas tsis tshua muaj siab ntseeg.

Yeej hu tau pawg ntseeg ib tug tub txib uas tuav lub Pov Thawj Hwj Mekixedes los ua
pawg ntseeg qhov chaw tshaj tawm txoj moo zoo ib tug pab cuam.

Cov Tub Txib Kev Saib Xyuas
Feem ntau pawg coj hauv lub pov thawj hwj thiab pawg sab laj tej kev sib ntsib yuav

saib xyuas pawg ntseeg cov tub txib txoj hauj lwm thaum lawv siv Daim Ntawv Ceev

Kev Los Ntseeg uas cov tub txib muab rau lawv. Lub hom phiaj ntawm cov tub txib txoj
hauj lwm hauv tej kev sib ntsib no yog kom qhia, npaj thiab saib xyuas seb yuav nrhiav,
qhia, ua phooj ywg rau, thiab txhib neeg rov tuaj muaj siab ntseeg li cas es yuav piav nram
no tias yuav tsum ua li cas.

Txoj Kev Nrhiav Neeg yuav Qhia. Pawg coj hauv lub pov thawj hwj thiab pawg ntseeg pawg
sab laj yuav sib tham seb yuav npaj tej tus neeg li cas kom cov tub txib thiaj qhia tau lawv.
Lawv sib tham seb tej tus mej zeej hauv pawg ntseeg ua li cas npaj tej tus neeg thiab yim
neeg los kawm cov tub txib tej zaj lus qhia.

Kev Qhia thiab Muab Neeg Ua Kev Cai Raus Dej. Pawg coj hauv lub pov thawj hwj thiab
pawg ntseeg pawg sab laj tshab xyuas Daim Ntawv Ceev Kev Los Ntseeg txhua lis piam,
daim no piav tias txhua tus neeg uas cov tub txib tab tom qhia tau loj hlob li cas. Lawv
kuj saib xyuas txoj kev npaj qhia cov neeg no hauv cov mej zeej tej tsev, ua phooj ua ywg
rau cov neeg kawm txoj moo zoo, thiab txhib kom cov mej zeej tuaj koom tej kev sib ntsib
muab neeg ua kev cai raus dej.

Kev Ua Phooj Ywg Rau thiab Qhia cov Mej Zeej Tshiab. Pawg coj hauv lub pov thawj hwj thiab
pawg ntseeg pawg sab laj tshab xyuas Daim Ntawv Sau tej Yam Yuav Ua Rau cov Neeg
Hloov Siab Los Ntseeg kom thiaj saib xyuas seb txhua tus mej zeej tshiab tab tom loj hlob
li cas. Lawv kuj sib tham seb yuav ua phooj ywg li cas rau cov mej zeej tshiab. Raws li
tus npis sov thov, lawv qhia seb lawv xav tias cov neeg hloov siab los ntseeg tshiab yuav
ua tau tej hauj lwm twg.

Kev Ua Phooj Ywg Rau thiab Qhia cov Mej Zeej uas Tsis Tshua Muaj Siab Ntseeg. Pawg coj hauv
lub pov thawj hwj thiab pawg ntseeg pawg sab laj saib xyuas txoj kev txhib neeg muaj siab
ntseeg hauv lub pov thawj hwj tej pawg thiab cov tub txib tej hauj lwm. Lawv kuj npaj
seb yuav ua phooj ywg li cas rau cov mej zeej uas tsis tshua muaj siab ntseeg, qhov tseem
ceeb tshaj yog caw lawv tuaj koom lub Koom Txoos tej kev sib ntsib thiab kev ua si.

Kev Saib Xyuas Ntxiv nrog Pawg Ntseeg Qhov Chaw Tshaj Tawm txoj Moo Zoo Tus Thawj Tswj Hwm
Feem ntau yuav saib xyuas pawg ntseeg tej hauj lwm tshaj tawm txoj moo zoo hauv

pawg coj hauv lub pov thawj hwj thiab pawg ntseeg pawg sab laj tej kev sib ntsib. Yog tias
xav tau kev saib xyuas ntxiv, pawg ntseeg qhov chaw tshaj tawm txoj moo zoo tus thawj
coj muaj cai nrog cov tub txib sib sab laj thiab. Yeej cawm tau lwm tus neeg tuaj koom txoj
kev sib ntsib no thiab zoo li pawg ntseeg cov tub txib, ib tug pab cuam ntawm pawg pov
thawj hlob, ib tug pab cuam hauv pawg txwj laug pawg thawj tswj hwm, thiab ib tug pab
cuam hauv lub Koom Haum Niam Tsev pawg thawj tswj hwm.

Cov uas tuaj koom txoj kev sib ntsib no yuav tau tshab xyuas thiab qhia seb tau ua hauj
lwm li cas thiab tau ncav cuag cov hom phiaj twg ntawm lub lis piam tas los lawm thiab
yuav sib tham seb yuav ua li cas lub lim piam tuaj no. Raws li xav tau, lawv kuj saib xyuas
tau pawg ntseeg cov tub txib tej hauj lwm kom mus koom tes pab cov tub txib thiab sib
tham seb yuav ua li cas kom pawg ntseeg cov tub txib thiab cov tub txib mus tau zoo dua.

Cov Tub Txib txoj Hauj Lwm Hauv Pawg Ntseeg
Ntau pawg ntseeg twb kawm tau hais tias yog tias lawv npaj seb yuav ua cov tub txib

txoj hauj lwm hauv lawv pawg ntseeg li cas thiaj yuav muaj neeg xav ua cov tub txib txoj
hauj lwm hauv lawv pawg ntseeg. Yuav npaj ua li no yog tias yus cuab hom phiaj, tsa kev
cai, thiab tej kev ua si uas pab tau pawg ntseeg cov mej zeej caw tib neeg los mloog txoj
moo zoo. Tej tus neeg thiab tsev neeg tau tej yam kev pab thaum lawv npaj ib tug qauv
qhia seb yuav ua cov tub txib txoj hauj lwm li cas.

Cov mej zeej yuav tsum siv zog nrhiav cov neeg uas kam los mloog zaj xov ntawm
txoj Kev Muab txoj Moo Zoo Txum Tim Rov Qab Los. Lawv yuav tsum rau siab nrhiav
kom tau cov txiv tsev, leej niam thiab cov me nyuam uas yuav los zwm rau lub Koom
Txoos ua ib tse neeg. Tej yam nram no yog ob peb lub tswv yim seb yuav npaj ua cov
tub txib txoj hauj lwm li cas.

• Thov kom tus Tswv yuav npaj ib co neeg lub siab kom lawv yuav kam mloog txoj moo
zoo. Kuj yuav tsum thov kom txawj xav txog cov uas Nws tab tom npaj (saib Amas
6:6). Thawj Tswj Hwm Gordon B. Hinckley tau qhia tias, “Yuav yog ib hnub zoo kawg
thaum uas peb cov neeg tsis yog thov rau cov tub txib thoob plaws ntiaj teb xwb, tiam
sis yuav thov kom tus Tswv pab lawv kom lawv thiaj pab tau cov tub txib uas tab tom
ua hauj lwm hauv lawv pawg ntseeg” (“Missionary Service,” First Worldwide Leadership
Training Meeting, Ib Hlis Ntuj 2003, 19).

• Yuav tsum nrhiav pom tej tus neeg uas nej pab tau. Ua phooj ywg zoo zoo thiab qhia
txoj kev hlub rau txhua leej txhia tus.

• Thov cov phooj ywg thiab neeg zej zog kom pab cov mej zeej ua hauj lwm pub dawb
hauv koog zej zog, muab mov rau cov neeg pluag noj, qhia tej hoob kawm hauv lub
Koom Haum Niam Tsev tej kev sib ntsib kawm ua ub ua no, pab tej kev ua si hauv nej
pawg ntseeg, pab tib neeg tsiv tsev, pab ua hauj lwm hauv pab tub hluas Scouts, thiab
pab nrhiav tsev neeg caj ceg los sis pab cov neeg txom nyem.

• Caw cov kwv tij, phooj ywg, thiab zej zog uas tsis yog mej zeej tuaj koom tej kev muab
neeg ua kev cai raus dej, kev pom zoo, thiab lub pov thawj hwj tej kab ke.

• Caw cov neeg uas tsis yog mej zeej tuaj koom tej yam tshwj xeeb, zoo li thaum noj ib
pluag tshais hauv ib hnub ua koob tsheej.

• Pab kom pawg ntseeg tej kev sib ntsib, kev ua si, kev qhuab qhia, thiab txoj kev sib
ntsib tos txais neeg yuav xis nyob xwv kom cov mej zeej yuav xav caw lawv cov phooj
ywg tuaj thiab.

• Caw tib neeg tuaj koom tsev neeg hmo ua ke.

• Mus xyuas cov neeg uas tab tom raug kev pauv lawv lub neej, xws li kev sib yuav, kev
yug me nyuam, los sis muaj neeg tuag.

• Mus xyuas thiab pab cov neeg uas tab tom tsiv los nyob hauv nej koog zej zog. Qhia
lawv txog nej koog zej zog, lub nroog, thiab lub Koom Txoos.

• Txhua lub sij hawm yus ua tau yus yuav tsum tham txog txoj moo zoo. Sib tham txog
tej yam xws li tus Cawm Seej, Phau Ntawv Maumoos, Phau Vaj Lug Kub Npaiv Npaum,
lub ntsiab rau lub neej no, tsev neeg, tsev neeg zaj keeb puam.

• Yaum kom cov hluas ua phooj ywg rau lwm cov hluas thiab caw lawv tuaj koom lub
Koom Txoos tej kev sib ntsib thiab kev ua si.

• Pab tej tsev neeg uas tsis yog mej zeej tag nrho.

• Npaj tej kev sib ntsib txais lub cim nco txog kom tib neeg hnov tau tus ntsuj plig.

Yam Ntxim Ua: Kev Kawm Nrog Khub

• Nrog koj tus khub, nyeem thiab sib tham txog phab ntawv 34–37 hauv True to the Faith,
“Church Administration.”

• Qhia koj tej kev xav rau koj tus khub thiab sau hauv koj phau ntawv sau tej kev kawm cia tias
koj tau kawm dab tsi.

• Sib tham seb koj tej tswv yim yuav ua li cas rau koj txoj kev sib raug zoo nrog lub Koom
Txoos cov thawj coj.

Cog Lus Tias Yuav Muaj Siab Ntseeg Mus Li hauv lub Koom Txoos
Cov tub txib txoj hauj lwm yuav haj yam pab tib neeg thiab pab lawv ua raws li lawv

txoj kev khi lus tias lawv pheej yuav muaj siab ntseeg hauv lub Koom Txoos tag nrho
lawv lub neej. Twb tsis txaus yog tias tib neeg lam los rau hauv lub Koom Txoos xwb.
Lawv yuav tsum nyob ruaj khov. Tag nrho koj tej kev qhia thiab kev caw yuav tsum ua
kom muaj li no. Xwv kom lawv tau txhua txoj koob hmoov uas peb Leej Txiv Saum Ntuj
Ceeb Tsheej xav muab rau lawv, cov mej zeej yuav tsum pheej ua neej nyob raws li txoj
moo zoo hais thiab ua hauj lwm pab hauv lub Koom Txoos.

Nifais tau qhia tias: “Thiab nim no, kuv cov kwv tij uas kuv hlub es, tom qab uas nej
tau los rau hauv txoj kev ti thiab nqaim no lawm, kuv yuav nug tias seb txhua yam puas
tau tiav? Saib seb, kuv hais rau nej tias, yeej tsis tau tiav; . . . yog tias nej yuav thawb lawm
tom hauv ntej rau siab ntseeg Khetos…thiab tiv kom mus txog thaum kawg saib seb, Leej
Txiv hais li no tias: Nej yuav muaj txoj sia nyob mus ib txhis” (2 Nifais 31:19–20).

Muab koj tej kev txawj tshaj plaws coj los pab tib neeg kom lawv yuav zoo txaus los
mus tau txoj sia nyob mus ib txhis, uas yog qhov txiaj ntsim zoo tshaj plaws ntawm tag
nrho Vajtswv tej txiaj ntsim huv tib si (saib D&C 14:7).

Nco Qab Ntsoov Qhov No

• Nrog tus npis sov thiab cov mej zeej hauv pawg ntseeg pawg sab laj sib raug zoo.

• Sib koom hauv pawg coj hauv lub pov thawj hwj thiab pawg ntseeg pawg sab laj tej kev
sib ntsib.

• Ua hauj lwm pab pawg ntseeg pawg sab laj. Thaum cov mej zeej ntawm pawg sab laj ntawd
thov koj kev pab koj yuav tsum:

– Zoo siab hlo ua phooj ywg rau cov neeg hloov siab los ntseeg thiab cov mej zeej uas tsis
tshua muaj siab ntseeg, pab lawv ua lawv tej hauj lwm thiab kev pab lwm tus neeg, thiab
rov qab qhia cov tub txib tej zaj lus qhia.

– Koom tes nrog cov mej zeej, qhia cov neeg hloov siab los ntseeg tshiab zaj lus qhia “Cov
Kev Cai thiab cov Kab Ke.”



Kev Kawm Ntawv Koj tus Kheej

• Siv koj phau ntawv npaj rau txhua hnub, teem sij hawm tseg nrog cov neeg hloov
siab los ntseeg tshiab thiab cov mej zeej uas nyuam qhuav rov qab muaj siab
ntseeg sib tham txog lawv txoj kev hloov lawv lub neej thiab rov qab tuaj koom
nrog lub koom txoos. Dab tsi thiaj tau pab lawv? Nyob hauv koj phau ntawv sau
tej kev kawm cia, sau koj tej kev xav txog lawv tej zaj lus cia. Koj tau kawm dab
tsi uas yuav pab koj pab cov neeg kawm txoj moo zoo uas koj tab tom qhia?

• Kawm txog 2 Nifais 31:18–20; Amas 26:1–7 thiab 32:32–43; thiab Maulaunais 6.
Sau tej yam uas koj kawm tau txog kev ntxiv zog rau cov neeg hloov siab los
ntseeg tshiab hauv tej nqe no.

Kev Kawm Nrog Khub

• Nyob hauv pawg ntseeg pawg sab laj txoj kev sib ntsib, nug tus npis sov seb puas
muaj ib co mej zeej uas tsis tshua muaj siab ntseeg hauv neb cheeb tsam uas nws
xav kom neb mus xyuas lub lis piam no. Thaum neb mus xyuas cov mej zeej uas
tsis tshua muaj siab ntseeg no, sim pab kom lawv txoj kev ntseeg Yexus Khetos
yuav loj hlob tuaj. Thov kom lawv muab referral rau neb.

• Kawm 1 Khaulinthaus 3:2; Hinplus 5:12; thiab phau Lus Qhuab Qhia thiab Kev Khi
Lus 19:22. Cov mis nyuj hauv nqe no piv rau yam dab tsi? Cov nqaij yog dab tsi?
Muab koj cov lus nug piv rau cov lus qhuab qhia hauv tshooj “Kuv Kawm thiab Qhia
Dab Tsi?” Yog vim li cas koj thiaj yuav tau muab cov mis nyuj thiab nqaij raws caij
raws nyoog thiab kom tsis txhob muab ntau dhau? Koj ua li cas thiaj ua tau li ntawd?

• Nyeem nqe lus nram no, uas Thawj Tswj Hwm Joseph F. Smith piav txog nws tej
kev xav hauv nws nruab siab thaum nws tau ua kev cai raus dej:

“Kuv tau hnov kev thaj yeeb nyab xeeb, kev hlub thiab ib qho kaj. Kuv tau xav hauv
kuv lub siab tias yog kuv tau ua txhaum lawm—thiab kuv yeej tau muaj tej lub
txim—kuv txawm paub tias kuv tau kev zam txim lawm; kuv tau raug ntxuav los
rau ntawm kuv tej kev txhaum mus; twb tau tshoov kuv lub siab, thiab kuv tau xav
tias kuv yuav tsis ua rau tej me kab me ntsaum raug mob li. Kuv tau xav tias kuv
xav ua qhov zoo rau txhua leej txhia tus thiab txhua yam tsav hauv txhua qhov chaw.
Kuv tau pauv ua ib lub neej tshiab, tau pib xav ua qhov zoo. Tsis muaj ib qho kev
phem me npaum li cas hauv kuv lub siab lawm….Kuv tau raug xwm zoo li no,
thiab kuv paub tias qhov ntawd tau los ntawm Vajtswv los, thiab tau ua thiab
tseem ua ib qho tim khawv tias tus Tswv zoo siab rau kuv” (Gospel Doctrine,
phau 5 [1939], 96).

Nim no cia li nyeem tias Thawj Tswj Hwm Smith xav li cas hauv nruab siab puag
tom qab nws tau ua kev cai raus dej:

“Au! kheev lam kuv khaws tau tib tus ntsuj plig thiab tib txoj kev xav ntawd rau hauv
kuv nruab siab hauv tag nrho kuv lub neej [thaum kuv ua kev cai raus dej los].
Tiam sis peb feem coob uas tau zaj lus tim khawv ntawd, txoj kev yug dua tshiab
ntawd, txoj kev pauv siab ntawd, txawm peb tau txiav txim siab tsis zoo los yog tau
ua yuam kev, thiab feem ntau tsis coj raws li tej kev cai hauv peb lub neej, peb twb
hloov siab lees txim ntawm tej yam phem, thiab tej thaum tau thov tus Tswv zam
txim pub rau peb los; xwv kom hnub no tib txoj kev xav thiab lub ntsiab uas pab
yaum kom peb ua kev cai raus dej thiab txais kev zam txim rau peb tej kev txhaum,
tseem nyob ruaj khov hauv peb nruab siab, thiab tseem yog peb lub hom phiaj
thiab yam uas nyob nruab plawv hauv peb lub siab” (Gospel Doctrine, 96).

– Koj tau kawm dab tsi los ntawm Thawj Tswj Hwm Smith hais txog koj zaj lus
tim khawv thiab koj txoj kev rau siab ntso ua neej nyob raws li txoj moo zoo?

Tej Tswv Yim rau Kev Kawm 
Ntawv thiab Kev Nruab rau lub Neej

Chaw Sau Ntawv

– Koj tau kawm dab tsi txog tej teeb meem uas cov neeg hloov siab los ntseeg
tshiab yuav muaj tom qab lawv ua kev cai raus dej, kuj hais txog cov neeg uas
yav tom ntej yuav sawv los ua ib tug yaj saub thiab?

– Thaum xav txog cov neeg nyuam qhuav hloov siab los ntseeg thiab cov mej
zeej uas tsis tshua muaj siab ntseeg, koj ua tau dab tsi thiaj pab tau lawv rov
qab “muaj kev xav thiab cuab hom phiaj” yam li lawv muaj thaum i?

Koog Chaw tej Kev Sib Ntsib thiab Thaj Chaw tej lub Rooj Sab Laj

• Caw ib tug npis sov los tham txog tej teeb meem uas nws tau pom thaum sim
pab cov mej zeej uas tsis tshua muaj siab ntseeg thiab cov neeg hloov siab los
ntseeg tshiab. Thov kom nws piav seb cov tub txib ua tau dab tsi pab lawv kov
yeej tej teeb meem no.

• Sib tham txog zaj paj lug uas hais txog tus yaj uas ploj mus, lub npib nyiaj uas
xiam lawm, thiab tus tub loj leeb (saib Lukas 15).

Qhov Chaw Tshaj Tawm txoj Moo Zoo tus Thawj Tswj Hwm

• Ua hauj lwm koom tes nrog lub pov thawj hwj cov thawj coj thiab yaum kom lawv
pab cov neeg hloov siab los ntseeg tshiab ua li no:

– Raug tsa los txais lub pov thawj hwj.

– Txais cov neeg qhia tom tsev.

– Npaj lawv tus poj koob ib tug twg lub npe es coj mus rau lub tuam tsev thiab
ua kev cai raus dej sawv cov neeg tuag cev.

– Nrog cov neeg mus qhia tom tsev kawm zaj lus qhia “Cov Kev Cai thiab cov
Kab Ke”.

• Qhia cov thawj coj tias lawv yuav tsum siv cov tub txib li cas hauv pawg ntseeg
pawg sab laj.

• Qhia cov thawj coj tias Daim Ntawv Ceev Kev Los Ntseeg muaj nuj nqi li cas.

• Tej thaum yuav tau thov cov tub txib muab ib daim luam txog Daim Ntawv Ceev
Kev Los Ntseeg rau koj tau saib.

• Tej thaum yuav tau ntxig nug cov neeg nyuam qhuav hloov siab los ntseeg xyuas
seb lawv nyob li cas thiab cov tub txib thiab cov mej zeej pab tau lawv li cas.

• Caw ceg txheem ntseeg los sis pawg ntseeg cov thawj coj los hais lus rau koj
cov tub txib thiab kom lawv piav seb cov tub txib pab tau qhov twg thiaj pab tau
ntau tshaj.

• Caw cov neeg nyuam qhuav hloov siab los ntseeg los hais lus rau cov tub txib
thiab piav seb lawv pom muaj dab tsi hauv thawj ob peb lub hlis uas lawv tau ua
mej zeej tshiab hauv lub Koom Txoos.

• Tej thaum yuav tau thov cov mej zeej uas hloov siab los ntseeg kom piav seb
lawv tau raug kev hloov siab li cas hauv ib thaj chaw lub rooj sab laj

Ntawv Qhia tej Zaj hauv Phau Ntawv

A

Adas thiab Evas txoj Kev Poob, 53–54
txhais tau li cas, 64

B

Ballard, M. Russell, hais txog tej lub hom
phiaj, 168
hais txog tus Ntsuj Plig lub hwj chim, 103

Benson, Ezra Taft, hais txog kev siv Phau Ntawv
Maumoos, 121
hais txog kev tshaj tawm txoj moo zoo rau lub

ntiaj teb, 2
hais txog kev ua hauj lwm, 140
hais txog qhov uas Phau Ntawv Maumoos

yog plawv zeb, 118
hais txog tib neeg tej lus nug tseem ceeb tshaj

plaws, 121–122
hais txog tus Ntsuj Plig tseem ceeb npaum li

cas, 202
Buddha (Gotama), 50

C

Cabrera, Victor Manuel, zaj dab neeg txog txoj
kev hloov siab los ntseeg, 181–182

(tej lub) caij nyoog, 35–36
(lub) caij nyoog, txhais li cas, 35
Calvin, John, 49
(kev) caw kom neeg cog lus tseg, 225–227
(kev) txhiv dim, txhais tau li cas, 64
(txoj kev) cawm seej, txhais tau li cas, 64

txhua tus muaj cib fim, 95
txoj kev, 51–59

(lus) kom ceev faj, thaum txais kev tshwm sim,
110–111

ceg txheem ntseeg cov thawj coj, tej dej tej num
ntawm, 252–253
thiab cov tub txib txoj hauj lwm, 247

ceg txheem ntseeg tus sab laj hlob, tej dej tej num
ntawm, 253

ceg txheem ntseeg tus thawj tswj hwm, tej dej tej
num ntawm, 253

(kev) cia siab, 135–136
(lub) cim nco txog, 71
(tej) cim tseeb ceeb, cuab hom phiaj rau, 168–169

rau kev hloov siab los ntseeg, 158–160
txhais tau li cas, 158–160

(txoj kev) cim xeeb, thiab kev qhia, vii
cog lus tseg, thiab cov koob hmoov, 228

ib yam tseem ceeb ntawm kev hloov siab lees
txim, 226

thiab rov qab sib tham txog, 231–232
thiab tej lus nug ncaj, 227–228
ua rau kev ntseeg loj hlob tuaj, 226

(kev) coj dawb huv, kev cai ntawm, 86
Confucius, 50
Cov Neeg Tej Zaum Yuav Kawm txoj Moo Zoo,

piav txog daim ntawv, 164
Cov Tub Txib Phau Ntawv Npaj Rau Txhua

Hnub, piav txog, 165–167
(kev) cuab hom phiaj, 157
(tej) cwj pwm, kawm li cas, 134

ntawm Khetos, 133
Kev ntsuas tej cwj pwm, ntsuas koj tus kheej, 145

E

Eliyas tus Ntsuj Plig, 189–191

F

(tej kev) fab ntxeev, teb li cas, siv Phau Ntawv
Maumoos, 124

Faust, James E., hais txog kev cia siab, 136
hais txog kev qhia meej meej, 209–210

H

(kev) hais lwm yam lus, lub txiaj ntsim
ntawm, 154

(txoj) hauj lwm rau tsev neeg zaj keeb puam,
96–96

(cov) tub txib txoj hauj lwm, cov mej zeej ua, 93
(txoj) hauj lwm, hauv lub Koom Txoos, 96

Kuj saib tub txib txoj hauj lwm
(lub) hauv paus ntawm lub Koom Txoos cov

referral, 188
Hinckley, Gordon B., cov tub txib yuav tsum

muab cov neeg hloov siab los ntseeg khi tseg
rau lub Koom Txoos, 248
hais txog cov mej zeej pab cov tub txib, 185–186
hais txog cov neeg hloov siab los ntseeg tshiab

tej kev xav tau, 250
hais txog cov tub txib tej kev thov Vajtswv, 105
hais txog kev saib xyuas cov neeg hloov siab

los ntseeg, 248
hais txog kev ntseeg thiab kev thov

Vajtswv 104
hais txog kev pab, 194–195
hais txog txoj kev paub tus Ntusj Plig,

108–109
hais txog txoj kev thov Vajtswv thaum nyeem

Phau Ntawv Maumoos, 123
(txoj kev) hloov siab lees txim, 69, 218–221

thiab kev cog lus tseg, 226
(kev) hloov siab los ntseeg, cov tub txib txoj

num, 103
tus Ntsuj Plig txoj num, 103

(kev) hlub, 136–137
(kev) hlub tshua, txhais tau li cas, 78
Hnub Caiv, ceev, kom dawb huv, 82–83
Holland, Jeffrey R., hais txog kev kawm yam

lus, 148
hais txog kev mloog, 213
hais txog kev qhia nrog hwj chim, 9

(cov) hom phiaj, cuab li cas, 168–169
thiab kev sib ntsib npaj rau tej yam yuav ua

txhua lub lim piam, 169–173
(lub) hom phiaj, ua tub txib, 1
(txoj kev) hu los ua tub txib, los qhia txoj moo

zoo uas raug txum tim rov qab los, 201
lub hwj chim thiab txoj cai ntawm, 4–5
thiab yus ntiag tug hauj lwm, 5

Hunter, Howard W., hais txog kev paub tus
Ntsuj Plig, 110–111

I

ib feem kaum, kev cai ntawm, 88

K

kab ke, txhais tau li cas, 70
Qhov Kev Kaj ntawm Khetos, 100
Kaum Lo Lus Txib, ua raws li, 85
(kev) kawm yam lus, cov hom phiaj, 149

cov ntsiab cai ntawm, 149
cuab yeej rau, 150
nrog cov khub, 153
thiab cov txheej txheem lus, 150–151

thiab kev cim lus, 150
txoj hau kev kawm, 149–152

kawm ntawv koj tus kheej, lub ntsiab, viii–ix
tej sij hawm, viii

kawm nrog khub, lub ntsiab, ix
tej sij hawm, viii

kawm vaj lug kub, ib lo lus txib, 82
(txoj kev) kawm, ib txoj kev txais tau kev tshwm

sim, 20–21
los ntawm tus Vaj Ntsuj Plig Dawb Huv, 20–21
ua ib tug mej zeej, 97

(txoj kev) kawm, tej lus qhia rau, 21–23
tej tswv yim rau, thiaj zoo, 24–27
tej yam pab kawm uas raug pom zoo, 25–26
thov Vajtswv ua ntej pib, 19, 24
uas zoo, 19
yog kev npaj qhia, 21–24

kev cai raus dej rau cov neeg uas tas sim neej,
95–96

kev cai raus dej thiab kev pom zoo, 10, 83
cov ntawv ceev cia, 241
tej lus nug thiab tej lus teb txog, 239–240

kev cai raus dej, cov me nyuam tsis tas ua, 71
ntawm cov neeg tsis tsim nyog, 239
ntawm hluav taws, 72
tej kev tsim nyog los ua, 236
thawj txoj kev khi lus, 70–71
txoj kev caw los ua, 43, 73
txoj kev npaj rau, 235–237
yuav tsum ua thiaj tau los ua mej zeej ntawm

lub Koom Txoos, 70–71
(cov) kev cai thiab cov kab ke, kawm li cas, 92

qhia li cas txog, 91
tom qab ua kev cai raus dej, 91–98

kev cai, ua raws li thiab hwm, 90
(txoj) kev cai, ua raws li thiab hwm, 90
kev lig kev cai, yuav tsum kawm txog, 154
Khetos. Saib Yexus Khetos
Khetos tej cwj pwm, Vajtswv tej lub txiaj ntsim, 133

yuav tsum xyaum, 133
xyaum li cas, 141–142

Khetos, Qhov Kaj ntawm. Saib Qhov Kaj ntawm
Khetos

(kev) khi lus, piav txog, 70
txhais tau li cas, 77

khij cov vaj lug kub, 27
(txoj kev) kho [thaum ua txhaum, txhais tau li

cas, 78
(txoj kev) kho kev teev ntuj, 38
Kimball, Spencer W., hais txog cov tub txib txoj

hauj lwm thiab tej hauj lwm hauv lub tuam
tsev, 189
hais txog kev tsa los, 5

(cov) koob hmoov, thiab cov lus cog tseg, 228
koog chaw kev sib ntsib, lub ntsiab, ix–x

thiab txoj kev kawm, viii
(cov) koom haum cov thawj coj, tej dej tej num

ntawm, 254
(lub) Koom Haum Me Nyuam Yaus, 93
(lub) Koom Haum Niam Tsev, 93
(lub) Koom Haum Ntxhais Hluas, 93
(lub) Koom Haum Tub Hluas, 93

L

(kev) lav ris, 174–175
(txoj kev) lawv tus yaj saub qab, 84–85
Lee, Harold B., hais txog kev qhia , 222

hais txog qhov tseem ceeb ntawm tsev neeg, 3
Leej Txiv Saum Ntuj Ceeb Tsheej, 33–34
Leej Txiv Saum Ntuj, 52–53
Lo Lus Txawj Ntse, 87

lus Askiv, xav tau kawm, 148–149
(cov) lus cog tseg, lub ntsiab, 9
(tej) lus nug ntawm sab ntsuj plig, thiab Phau

Ntawv Maumoos, 121–122
(tej) lus nug, siv, thaum qhia, 211–212

teb li cas, siv Phau Ntawv Maumoos, 124
thiab kev cog lus tseg, 227–228

(zaj) lus qhia, cov neeg kawm txoj moo zoo, 31
rau cov mej zeej tshiab, 31
siv rau kev kawm thiab kev kawm txuj ci, 31

(zaj) lus tim khawv, hais tsis tu ncua, 229–230
(cov) lus txhais, ntawm cov lus tsis tshua paub, 24
(cov) lus txib, 79–90

kawm li cas, 80
qhia li cas txog, 79–80

Luther, Martin, 49

M

Maxwell, Neal A., hais txog kev cia siab 135
(cov) me nyuam , thiab kev cai raus dej, 239
(cov) mej zeej tshiab, ib lub hauv paus ntawm

kev nrhiav neeg los qhia, 187
cov tub txib yuav tsum ua phooj ua ywg

nrog, 243
ntxiv dag zog rau, 247–249
rov qab txais zaj lus qhia, 243
txais zaj lus qhia, 31

(cov) mej zeej uas tau raug kev rho tawm, muab
puas tau ua kev cai raus dej, 239

(cov) mej zeej uas tsis tshua muaj siab ntseeg, ib
lub hauv paus ntawm kev nrhiav neeg los
kawm txoj moo zoo, 187
txhawb zog rau, 247–249

(cov) mej zeej, ntshai ua cov tub txib txoj hauj
lwm, 187

pab li cas, ua cov tub txib txoj hauj lwm, 187
pab nrhiav neeg los kawm txoj moo zoo, 185–187
(tej) mlom, 85
(kev) mloog lus, 141

ib lo lus txib, 80
(kev) mloog, siv, thaum qhia, 213–214

ua rau txoj kev kawm yam lus zoo zog, 150
(kev) mob siab, 140
Mohammed, 50
Monson, Thomas S., hais txog kev muaj siab

ntev, 138
hais txog kev ntsuas yam ua zoo, 174
hais txog kev qhia nrog cov mej zeej, 206
hais txog kev ua tim khawv, 229
hais txog tus Ntsuj Plig yam lus, 154

(txoj) moo zoo, 66–73
foom koob hmoov rau tsev neeg, 3, 34–35
lub ntsiab ntawm, 6–7
pab tau tib neeg tej kev xav tau, 2
txhais tau li cas, 6, 78
txoj Kev Muab Txum Tim Rov Qab Los, 39–41

(kev) muab neeg hloov siab los ntseeg ua kev cai
raus dej, txhais tau li cas, 239

(Txoj Kev) Muab txoj Moo Zoo Txum Tim Rov
Qab Los, 39–41
zaj xov ntawm, piav txog, 7–9

N

(daim) nab kuab loj uas nyob rau hauv dej, kev
txhawj xeeb zoo nkaus li, 215

(lub) nceeg vaj thawlethi-aus, 58
(lub) nceeg vaj thilethi-aus, 58
(lub) nceeg vaj xilethi-aus, 58
(cov) nceeg vaj yeeb koob, 58

(cov) neeg kawm txoj moo zoo yav tas los, ib lub
hauv paus ntawm txoj kev nrhiav neeg los
qhia, 192

(cov) neeg kawm txoj moo zoo, cov tub txib npaj,
rau kev xam phaj rau kev cai raus dej, 237
cuab hom phiaj rau, 169–173
yuav tsum nyeem Phau Ntawv Maumoos,

125–126
(cov) neeg kho kev teev ntuj, 49
(lub) neej hauv ntiaj teb, 54–55
(lub) neej ua ntej thaum los rau ntiaj teb no,

52–53
txhais tau li cas, 64

(cov) niam tsev, txoj num ntawm, 94
(tus) npis sov, 172–173

coj pawg ntseeg cov tub txib tej hauj lwm, 248
cov tub txib txoj hauj lwm, 186
txoj num tshaj tawm txoj moo zoo ntawm, 253

(cov) npov uas muaj xov xwm, nyob hauv Qhia
Kuv txoj Moo Zoo, xi

(kev) nrhiav caj ceg, ib lub hauv paus ntawm kev
nrhiav neeg kawm txoj moo zoo, 189–191

(kev) nrhiav neeg kawm txoj moo zoo,
suggestions for, 193–194

(kev) nrhiav neeg los qhia, 179
(kev) nrhiav neeg, los ntawm tus Ntsuj Plig, 180

nrog mej zeej, 185–187
thiab kev qhia, 183–184

(Daim) Ntawv Ceev Kev Los Ntseeg, piav txog
daim ntawv, 163–164

(Daim) Ntawv Ceev txoj Kev Qhia, piav txog
daim ntawv, 162–163

(cov) ntawv ceev xwm, rau kev cai raus dej thiab
kev pom zoo, 241

(Daim) Ntawv Qhia cov Tub Txib tej Hauj
Lwm Txhua lub Lim Piam, piav txog daim
ntawv, 167

(Daim) Ntawv Qhia lub Ntsiab ntawm cov
Tub Txib txoj Kev Hu Tuaj, piav txog daim
ntawv, 165

ntiag tug hauj lwm, qhia txoj moo zoo uas raug
txum tim rov qab los, 1

(kev) ntseeg, Yexus Khetos, 68, 134–135
thiab kev nrhiav neeg los qhia, 179
thiab kev thov Vajtswv, 104–106

(tus) Ntsuj Plig Dawb Huv ntawm Kev Cog
Lus, 102

(tus) Ntsuj Plig, lub hwj chim ntawm, rau kev
hloov siab los ntseeg, 102–103
qhia los ntawm, 4
tej kev tshoov siab ntawm, 107–109
yuav tau coj txoj kev qhia, 202

(lub) ntuj ntsuj plig, 57
ntxuav tau kom tsis muaj txhaum, 6–7, 66–67
(cov) nyiaj ib feem kaum thiab (cov) nyiaj yoo

mov, txoj kev them, 89–90
nyiaj kom mus txog thaum kawg, 73, 97–98

txhais tau li cas, 78

O

Oaks, Dallin H., hais txog txoj kev caw lwm tus
los cuag Khetos, 10

P

(txoj kev) pab, lub Koom Txoos ib tug mej zeej,
96–97
ib lub hauv paus ntawm kev nrhiav neeg

kawm txoj moo zoo, 194–195
Pablo, zaj dab neeg txog kev hloov siab los

ntseeg los ntawm txoj kev pab, 195

Packer, Boyd K., hais txog kev cai raus dej thiab
raus rau hauv hluav taws, 10
hais txog kev kawm hloov tau kev coj, 21
hais txog kev paub tus Ntsuj Plig, 107, 111
hais txog kev yuam tej ntawm sab ntsuj

plig, 113
hais txog Phau Ntawv Maumoos lub hwj

chim tu kho, 123
hais txog qhov kaj ntawm Khetos, 100
hais txog tej kev muaj los rau sab ntsuj plig, 111
hais txog tus Ntsuj Plig txoj hauj lwm ntawm

kev hloov siab los ntseeg, 103
(kev) paub, 138
pawg ntseeg cov thawj coj, thiab cov tub txib txoj

hauj lwm, 247
tej dej tej num ntawm, 252–253

pawg ntseeg cov tub txib tus thawj coj, txoj num
ntawm, 254

pawg ntseeg cov tub txib, tej dej tej num
ntawm, 254
siv Qhia Kuv txoj Moo Zoo li cas, xii

pawg ntseeg pawg sab laj, 172–173, 250–252
kev lav ris ua phooj ywg nrog, 248
thiab kev txhawb pab cov neeg hloov siab los

ntseeg tshiab, 251–252
thiab kev ua phooj ywg nrog cov neeg hloov

siab los ntseeg tshiab, 251
thiab pab cov neeg hloov siab los ntseeg

tshiab ua tej hauj lwm rau lub Koom
Txoos, 251

pawg ntseeg txoj kev tshaj tawm txoj moo zoo,
255–256

Perry, L. Tom, hais txog kev mloog lus, 141
phau ntawv cheeb tsam, piav txog, 160–162
siv kom nrhiav tau cov neeg kawm txoj moo

zoo yav tas los, 192
Phau Ntawv Maumoos, lub ntsiab ntawm, 41–42

nyeem li cas, nrog cov neeg kawm txoj moo
zoo, 125–126

nyeem, kawm tau qhov chaw tshaj tawm txoj
moo zoo yam lus, 151

puav pheej ntawm txoj Kev Muab txoj Moo
Zoo Txum Tim Rov Qab Los, 8, 41–42, 117

puav pheej qhia hais tias Yexus Khetos los
saum ntuj los, 117

rub neeg los ze zog rau Vajtswv, 123
siv li cas, 125–126
txhawb Phau Vaj Lug Kub Npaiv Npaum,

120–121
teb tej lus nug ntawm sab ntsuj plig, 121–122
ua tim khawv txog Yexus Khetos, 119–120
yog lub plawv zeb, 118

phau ntawv sau tej kev kawm cia, piav txog, x
Phau Vaj Lug Kub Npaiv Npaum, txhawb Phau

Ntawv Maumoos, 120–121
(kev) pom zoo, 72

kev npaj rau, 235–237
kuj saib kev cai raus dej thiab kev pom zoo
txhais tau li cas, 78
ua li cas, 242

(kev) poob siab, 12
(lub) Pov Thawj Hwj Aloos, raug txum tim rov

qab los, 40
(lub) pov thawj hwj cov thawj coj, tej dej tej num

ntawm, 254
(lub) Pov Thawj Hwj Mekixedes, raug txum tim

rov qab los, 40
(lub) pov thawj hwj thiab cov koom haum, 92–93
(lub) Pov Thawj Hwj, Aloos, 92

Mekixedes, 93
txhais tau li cas, 35
txoj kev txum tim rov qab los ntawm, 40, 92

Q

Qhia Kuv txoj Moo Zoo, pawg ntseeg cov tub txib
thiab cov thawj coj siv, xii
siv li cas, vii

(kev) qhia tom tsev, 249
(txoj kev) qhia, cov neeg uas tsis tau paub txog

Khetos, 219–221
kho kom phim tej kev xav tau, 204
los ntawm tus Ntsuj Plig, 4
nrog cov mej zeej, 206
nrog yus tus khub, 205
ntev li cas thaum teem sij hawm, 204
pib li cas, 202–203
siv cov vaj lug kub, 207–209
siv tej lus nug, 211–212
Thawj Pawg Thawj Tswj Hwm lus ntuas txog,

201–202
thiab kev cim xeeb, vii
thiab kev mloog lus, 213–214
thiab kev nrhiav, 183–184
txoj moo zoo thaum ua tub txib, 201
ua hauj lwm hauv lub Koom Txoos, 96–97
zaj lus qhia ntev li cas, vii

qhov chaw tshaj tawm txoj moo zoo yam lus,
npaj kawm, 147
thiab yam lus ib txwm hais thaum yug los, 147
yuav tsum muaj kev mob siab, 148

qhov chaw tshaj tawm txoj moo zoo tus thawj
tswj hwm, txoj num ntawm, 252

(lub) qub neej, txhais tau li cas, 64

R

(cov) referral los ntawm TV los sis ntawv xov
xwm, 188

(cov) referral, tej lus qhia ua hauj lwm nrog, 189
(txoj kev) rho me nyuam, and worthiness for

baptism, 240
rov qab saib ua li cas, thiab kev cog lus tseg,

231–232

S

(kev) saib xyuas tom tsev, 249
(txoj kev) sawv rov los, 58

txhais tau li cas, 56, 64–65
Schultz, Frank thiab Mildred, zaj dab neeg txog

kev hloov siab los ntseeg, 190–191
(kev) siab hlub, 136–137
(kev) siab ntev, 138
(kev) sib ntsib, cov tub txib kev saib xyuas, 254
(kev) sib ntsib muab neeg ua kev cai raus dej, coj

li cas, 241–242
sib tham txog kev sib haum nrog yus tus

khub, 173
sib tham, tej cuab yeej nrhiav neeg, 181–182
tej tswv yim txog, nrog lwm tus, 181
(kev) sib txis nyob mus ib txhis, 94–95
(lub) sij hawm npaj rau tej yam yuav ua txhua

hnub, 173
(lub) sij hawm rau txoj kev npaj txhua lub lim

piam, coj li cas, 169–173
(tej) sij hawm ua txoj num txhua hnub. Saib (cov)

tub txib tej sij hawm ua txoj num txhua hnub
siv sij hawm, kom zoo, 157
Smith, Joseph F., hais txog nws tej kev xav hauv

nruab siab thaum nws ua kev cai raus dej, 258
Sniders, zaj dab neeg txog, 129–130

T

Taylor, John, hais txog kev qhia yooj yim, 209
thaj chaw lub rooj sab laj, thiab kev kawm,

viii–ix
Thawj Pawg Thawj Tswj Hwm zaj xov xwm, v
Thawj Pawg Thawj Tswj Hwm, hais txog cov tub

txib txoj hauj lwm, 32
(kev) thawj thiab, thiab kev sawv rov los, 58
(cov) thawj tswj hwm ntawm lub Koom Txoos,

hais txog cov tub txib txoj hauj lwm, 13–15
(txoj kev) theej txhoj, 33–36, 36–37, 52–53, 55–57,

66–67
txhais tau li cas, 65

Txoj Kev Theej Txhoj. Saib (txoj kev) theej txhoj
txoj kev ua hauj lwm qhuab qhia hauv lub ntiaj

teb, 36–37
(kev) thov Vajtswv, ib lo lus txib, 81

kev ntsuas, 106–107
tej tswv yim rau, 105–106
thiab kev ntseeg, hauv txoj kev hloov siab los

ntseeg, 104–106
thov li cas, 42
txhais tau hais tias kawm qhov tseeb, 42
txoj num ntawm, 43

True to the Faith, 24
(kev) tsa nto, 58

txhais tau li cas, 65
(cov) tseem npaj los ua txwj laug, ib lub hauv

paus ntawm kev nrhiav neeg los kawm txoj
moo zoo, 187

tsev neeg hmo ua ke, 94–95
“Tsev Neeg: Ib Zaj Lus Tshaj Tawm Rau lub Ntiaj

Teb,”3, 94
tsev neeg zaj keeb puam, yog ib yam hauv paus

ntawm kev nrhiav neeg kawm txoj moo zoo,
189–191

tsev neeg, lub ntsiab ntawm, 94
tsev neeg, qhia txog qhov tseem ceeb ntawm,

184–185
raug koob hmoov los ntawm txoj moo zoo,

34–35
txoj moo zoo uas raug txum tim rov qab los

foom koob hmoov rau, 3–4
(lub) tsev nrhiav tsev neeg zaj keeb puam, yog ib

yam hauv paus ntawm kev nrhiav neeg kawm
txoj moo zoo, 190

(txoj kev) tshav ntuj, txhais tau li cas, 78
(kev) tshwm sim, rau yus tus kheej, 99–100
(kev) tsim txiaj, 137
(txoj kev) tsim, lub ntiaj teb, 53
tsis tas ua raws nraim, thaum kawm ntawv, vii–viii

thaum qhia, vii–viii
tsis tau paub txog Khetos, qhia txoj moo zoo rau

tej haiv neeg uas, 219–221
(kev) tsis txawj tuag, piav, 53

txhais tau li cas, 65
(txoj kev) tso qhov tseeb tseg, txhais tau li cas, 35

Zaum Loj Heev, 37–38
tsob ntoo uas cawm neeg txoj sia, yam ntxim saib

ntxim ua, 3
Tswv Ntuj, kev teev tiam tsim nyog ntawm, 85
(tej) tswv yim rau kev kawm thiab kev nruab rau

lub neej, siv li cas, xii
(kev) tuag ntawm sab nqaij daim tawv, txhais tau

li cas, 65
(kev) tuag ntawm sab ntsuj plig, txhais tau li

cas, 65

(cov) tuam tsev, txoj kev teev tiam nyob hauv,
95–96

(tus) tub txib lub hom phiaj, sawv cev rau Yexus
Khetos, 2

(cov) tub txib kev saib xyuas, 255
(cov) tub txib tej ntawv, ix
tub txib tej sij hawm ua txoj num txhua hnub, viii
(cov) tub txib txoj kev ua zoo, 12
(cov) tub txib txoj num pab neeg hloov siab los

ntseeg, 103
(kev) txawj tuag, 54–55

lub ntsiab ntawm, 33–34
txhais tau li cas, 65

(kev) txhaum kev cai loj, thiab qhov tsim nyog
ua kev cai raus dej, 240

(kev) txhaum, lwm haiv neeg xav tias txhais tau
li cas, 68

(tej kev) txhawj xeeb, yuav tsum kho cov neeg
kawm txoj moo zoo, 215

txhim tsa lub Koom Txoos, 11
(lub) txiaj ntsim ntawm kev hais lwm yam lus, 154
(tej) txiaj ntsim ntawm tus Ntsuj Plig, 102
(lub) txiaj ntsim Vaj Ntsuj Plig Dawb Huv, 72,

101–102
(kev) txiav txim, kawg, 58

txhais tau li cas, 65
txiv neej nrog txiv neej los yog poj niam nrog

poj niam pw, thiab kev tsim nyog ua kev
cai raus dej, 240

(cov) txiv tsev, txoj num ntawm, 94
(kev) txo hwj chim, 139
txoj cai, cov tub txib, 4–5

(lub) pov thawj hwj, poob lawm, 37
txum tim rov qab los, 40

txoj kev cawm seej, 51–59
duab qhia txog, 59

txoj sia nyob mus ib txhis, txhais li cas, 78
Tyndale, William, 49

U

(kev) ua phooj ywg, nrog cov mej zeej tshiab, 243
(txoj kev) ua tau zoo, txhais tau li cas, 12
ua zoo, 194–195

V

(lub) Vaj E-dees, 53–54
(cov) vaj lug kub, khij, 27

siv, thaum qhia, 207–209
(tus) Vaj Ntsuj Plig Dawb Huv, kawm los

ntawm, 20–21
lub hwj chim ntawm, 101
lub txiaj ntsim ntawm, 102
tus neeg ntawm, 101

(lub) vaj txiaj ntsim, 95
Vajtswv Leej Txiv, tshwm sim rau Yauxej

Xamiv, 40
Vajtswv Tsev Neeg, 33–34, 179–180

Vajtswv, kev qhia cov neeg tsis ntseeg Khetos
txog, 34

Vajtswv, peb Leej Txiv Saum Ntuj Ceeb Tsheej,
33–34, 36–37

W

Wirthlin, Joseph B., hais txog kev siv Phau
Ntawv Maumoos, 126

Wycliffe, John, 49

X

(txoj kev) xam phaj rau kev cai raus dej, coj li
cas, 237–240
leej twg coj, 239
npaj cov neeg kawm txoj moo zoo rau, 237
tej lus nug, 238

Xamiv, Hyrum, hais txog kev qhia thawj cov
ntsiab cai, 6

Xamiv, Yauxej, hais txog kev cai raus dej thiab
los ntawm tus Ntsuj Plig Dawb Huv, 10
hais txog kev cia siab rau tus Ntsuj Plig, 109
hais txog kev qhia txhua tus, 181
hais txog kev qhia txoj moo zoo, 185
hais txog lub txiaj ntsim Vaj Ntsuj Plig Dawb

Huv, 101
hais txog qhov uas Phau Ntawv Maumoos

yog lub plawv zeb, 118
hais txog qhov uas yuav tsum muaj kev

tshwm sim, 99
thiab Thawj Zaj Yog Toog, 40
thiab txoj Kev Txum Tim Txoj Moo Zoo Rov

Qab Los, 39–41
Xov xwm lub roob, 160

Y

(cov) yaj saub, piav txog, 36
txoj num ntawm, 35–36

Yexus Khetos txoj Kev Rov Los Qab Zaum Ob, 41
Yexus Khetos txoj Moo Zoo. Saib (txoj) moo zoo
Yexus Khetos, pab neeg kawm txog, 51–52

tshwm sim rau Yauxej Xamiv, 40
tus Txhiv Dim, 55–57, 66–67

(kev) yoo mov, kev cai ntawm, 89
Young, Brigham, qhia txog txoj kev txais zaj lus

tim khawv, 230
(txoj kev) ywj siab, 53–54

Z

(tej) zaj lus hais txog cov tub txib txoj hauj lwm,
13–15

zaj xov ntawm txoj Kev Muab txoj Moo Zoo
Txum Tim Rov Qab Los, 33
piav txog, 7–9
thiab tsev neeg, 184–185

(kev) zoo los lawm ntawm txoj kev muaj yees,
216–217

Lub Npe:

Qhov Chaw Tshaj Tawm txoj Moo Zoo thiab tej Hnub Ua Tub Txib:

Tej Thaj Chaw:

Cov Khub lub Npe:

Cov Neeg uas tau Ua Kev Cai Raus Dej thiab tau Txais Kev Pom Zoo tej Npe thiab
Chaw Nyob:

• Koj lub hom phiaj yog coj tib neeg los rau Khetos.
• Pab cov neeg npaj siab kom lawv yuav tsim nyog los ua kev cai raus dej

raws li phau Lus Qhuab Qhia thiab Kev Khi Lus 20:37 tau qhia thiab raws
li cov lus nug ntawm kev xam phaj rau kev cai raus dej.

• Thov Vajtswv rau koj tus kheej thiab rau lwm tus tsis tu ncua.
• Vam khom rau tus Ntsuj Plig qhia koj mus qhov twg, ua tej yam twg, thiab

hais dab tsi.
• Ua raws nraim li tag nrho cov kev cai ua tub txib.
• Kawm koj qhov chaw tshaj tawm txoj moo zoo hom lus txhua hnub.

• Npaj rau txhua hnub thiab saib ntsoov rau tej cim tseem ceeb.
• Ua hauj lwm kom zoo tas ib hnub rau txhua hnub.

• Nug txhua leej txhua tus puas muaj referral!
• Qhia thaum koj nrhiav neeg, thiab nrhiav neeg thaum koj qhia.

• Nyeem Phau Ntawv Maumoos nrog cov neeg uas koj qhia.
• Qhia tib neeg hais tias ib txoj kev tseem ceeb thiaj paub tias Yauxej Xamiv

yog Vajtswv ib tug yaj saub yog kev nyeem thiab thov Vajtswv txog Phau
Ntawv Maumoos.

• Nrog txhua tus neeg kawm txoj moo zoo tham txhua hnub.
• Ua tim khawv tsis tu ncua.
• Cia li muaj ib tug mej zeej nrog koj nyob txhua zaus koj qhia ib zaj lus qhia.
• Teem ib hnub thiab lub sij hawm rau lwm zaj lus qhia tom ntej txhua zaus.
• Caw txhua tus neeg kawm txoj moo zoo rau tej kev sib ntsib muab neeg ua

kev cai raus dej.
• Tom qab qhia txhua zaj lus qhia, muab ib yam dab tsi rau cov neeg kawm

txoj moo zoo nyeem thiab xav txog kom npaj rau lwm zaj lus qhia tom ntej.

• Ua hauj lwm pab cov mej zeej thiab ua hauj lwm nrog pawg ntseeg cov
thawj coj kom nrog lawv sib raug zoo.

• Pab pawg ntseeg cov thawj coj ua tej yam kom saib xyuas cov ntseeg thiab
muaj siab ntseeg.

• Pab txhua leej txhua tus koj qhia kom lawv cog lus uas ua rau lawv hloov
siab lees txim thiab ua rau lawv txoj kev ntseeg tus Cawm Seej muaj zog.

• Cia li hlub tus Tswv thiab ua hauj lwm pab Nws kom zoo npaum li koj ua tau.

Nco Qab Ntsoov Qhov No . . .

Qhia Kuv txoj Moo Zoo
Phau Ntawv Qhia Kev Ua Tub Txib Qhia txoj Moo Zoo

“Cia li hloov siab lees txim, nej sawv daws tag nrho hauv qab ntuj kawg, 

thiab los cuag kuv thiab ua kev cai raus dej nyob ntawm kuv lub npe, 

xwv kom nej yuav raug ua kom dawb huv los ntawm txoj kev txais 

ntawm tus Vaj Ntsuj Plig Dawb Huv” (3 Nifais 27:20).

(saib D&C 50:14)

